
Jit'oon Naya Ntyja 'Naan' Jesucristo Na Tji Mateo

Nguee nn'an tsjan na tui Jesucristo
(Lc 3:23-38)

INd6 lista nguee nn'an tsjan na tui Jesucristo. Condui jon tsjan David na jndyocahan'
ndo' mantyi ntyja 'naan' Abraham.

2 Abraham jnda jon Isaac, Isaac jnda jon Jacob, ndo' Jacob jnda jon Juda yo ntyje
tsan'fieen. 3 Juu Judd scuu' jon jndyu Tamar. Ndahin jndyu Fares yo Zara. Ndo' juu
Fares jnda jon Esrom, ndo' Esrom jnda jon Aram. 4Ndo' Aram jnda jon Aminadab, ndo'
Aminadab jnda jon Naason, ndo' Naasonjnda jon Salmdn. > Ndo' Salmén scuu' jon jndyu
Rahab. Ndahin jndyuBooz,ndo' Booz scuu'jon jndyu Rut. Ndahin Obed, ndo' Obed jnda
jon Isai. 6 Ndo' Isai jnda jon David, tsan na taquintyja toco'xen. Ndo' David ty'oon jon
scuu' tsoUrias, ndahin Salomon.

7Ndo' Salomén jnda jon Roboam, ndo' Roboam jnda jon Abias, ndo' Abias jnda jon Asa.
8Ndo' Asa jnda jon Josafat, ndo' Josafat jnda jon Joram, ndo' Joram jnda jon Uzias. 9 Ndo'
Uzias jnda jon Jotam, ndo' Jotam jnda jon Acaz, ndo' Acaz jnda jon Ezequias. 10 Ndo'
Ezequias jnda jon Manasés, ndo' Manasés jnda jon Amon, ndo' Amon jnda jon Josias.
11 Ndo' Josias jnda jon Jeconias yo ntyje tsan'fieen. Tom'an joohin Xjen na nque nn'an
tsjoon Babilonia tyechohan nn'an Israel ndyuaahan cha'vijon preso ng'e tsu nn'an
Israel ya tont'a nn'an Babilonia tyia' yohin.

12Jndé na tyecho nn'an Babilonia nn'an Israel ndyuaahin, Jeconias jnda jon Salatiel,
ndo' Salatiel jnda jon Zorobabel. 13 Zorobabel jnda jon Abiud, ndo' Abiud jnda jon
Eliaquim, ndo' Eliaquim jnda jon Azor. 14 Ndo' Azor jnda jon Sadoc, ndo' Sadoc jnda
jon Aquim, ndo' Aquim jnda jon Eliud. 15> Ndo' Eliud jnda jon Eleazar, ndo' Eleazar jnda
jon Matdn, ndo' Matan jnda jon Jacob. 16 Juu Jacob'fieen jnda jon José, tsan na toco yo
Maria. Ndo' juu Maria'fieen singui jon Jesus na nquii jon conduihin Mesias.

17Yajo' ntyja 'maan' tsjan nn'an na tui Jesucristo, quindé nqui ncho'nenque jnda tsjan
nn'an na jndyocahan' na jnanhan' Abraham na tuee'han' ata xjen David. Ndo' cliiichen
nqui ncho'nenque jnda tsjan nn'an na jndyocahan' na jnanhan' David na tuee' tiempo
yanatyechonn'an Babilonia nn'an Israel ndyuaahin cha'vijon preso. Ndo' ciiiichen nqui
ncho'nenque jnda tsjan nn'an na jndyocahan' na jnanhan' na tyecho nn'an Babilonia
nn'an Israel ndyuaahin na tuee'han' na tui nquii jon na conduihin Mesias.

Ndéb vaa na tui Jesucristo
(Lc2:1-7)

18 Nd6 vaa ntyja na tui Jesucristo. Ndyee jon Maria, tomin jfi'oon na ngoco jon yo
José. Majo' vitjachen na ntoncohin, taa' ts'on Maria na fijon jnda juu ntyja 'naan' najndei
nquii Espiritu Santo. 19Majo'José je', tsan na ndisaa' Maria, tonduihin ts'an naitsiquindé
jon juu jii'oon' Tyo'ts'on na ico'xenhan'. Tyi'quint'ue ts'on jon na ngiiejnaan' tsan'fieen.
Ng'e na nnda', sitiu jon na ve' ninma'chen ndyuii' juu jii'oon'fieen. 20 Ndo' viochen xjen
na toquindyii' ts'on jon jii'oon'fieen, tityincyoo' clii dngel nnon jon Xjen na tsoo' jon
ndaa. Ndo' tso angel'fieen nnon jon: “'U' José na condui 'u' tsjan David na jndyocahan',
tyi'nty'ue' na ngyon' clienta juu Maria na ndiscu'hin ng'e ntyja 'naan' nquii Espiritu
Santo, jo' na fijon jnda jon. 21 Nndui jnda jon yus'a. Ndo' 'u' ntsiquijndyu'hin Jesus ng'e
nque nn'an ciientaa' jon, ntsin'man jon fiuaanhan yo jnan na nan'xuanhin.”

Ndo'jii'oon siquindyii dngel'fieen José.

22Tui na nnda' cha' quitsiquindéhan' ji'oon na siquindyi Tyo'ts'on yo 'ndyo Isaias na
toninncyaa juu jii'oon' jon ntyja nchu vaa 'nan na nguaa.

23 Ttso tsan'fieen:
Quitquenho' ciienta, ngaqumjon jnda juu yuscundyua na ntsingui juu ciii yus'a,

ndo' nnan'quijndyu nn'an jon Emanuel.
Juu jii'oon Emanuel itsiquindyihan': “Nquii Tyo'ts'on m'aan jon yo jaa.”

24 Ndo' juu José, xjen na ticjee' jon na tsoo' jon ndaa, siquindé jon jfi'oon na tso
angel'fieen nnon jon. Ndo' ty'oon jon cilienta Maria na ndiscuu' jonhin. 25 Majo'
tyi'quitjon'han yo ntyjehin na ninfioon' ata vina jndeé singui tsan'fieen yujnt'a'fieen. Ndo'
siquijndyu Joséhin Jesus.

2

Nn'an na jnda' nquen ty'ehin Belén

1Tui Jesus tsjoon Belén ndyuaa Judea. Xjen'fieen juu Herodes co'xen jon ndyuaa'fieen.
Juu xjen'fieen nn'an na jnda' nquen, squenonhin Jerusalén na jnanhin ndyuaa tontyja
na quindui' ndo'ctijioon'. 2 Tota'xee'hin ndéé nn'an:

—¢Yuu jon m'aan nquii yujnt'a na tui na conduihin na co'xen jon 'o' nn'an judios?
Ng'e Xjen na ninvaa m'dn ndyuaa njan yuu jon na jnan tontyja na quindui' ndo'ctjioon',
Xjen'fieen jnty'ia na tityincyoo' quixjuu na itsi'manhan' na jndé tuihin. Jo' na tincyd na
nnan't'man' jon.

3Ndo' nquii Herodes, vi na jndé jndyii jon juu jii'oonva', ti'ndaa' tycya ntyjii jon ndo'
mantyi tsofi'en nn'an tsjoon Jerusalén. 4 Ndo' t'ua jon ts'ian na canciii tsofi'en ntyee na
conintque ntyja 'naan nn'an judios yo nn'an na conan'man ntji na co'xenhan' na tquen
Moisés. Jo' taxee' Herodes'fieen ndéé nan'fieen yuu jon itsiquindyi jii'oon' Tyo'ts'on na
ndui nquii jon na conduihin Mesias. 5 Ndo' t'a nan'fieen, jnduehin nnon jon:

—Ntji na tquen Tyo'ts'on itsiquindyihan' na juu Mesias nduihin tsjoon Belén ndyuaa
Judea. Ee jii'oon na tji Miqueas na toninncyaa jon jii'oon' Tyo'ts'on ndyu na toxen'chen,
ndo vaa na itsiquindyihan':
6'0'nn'an tsjoon Belén ndyuaa Juda,

'o! t'manntyi conduiho' quii' nt'an njoon ninvaa ndyuaa Juda,

ng'e quityquii' nt'an 'o' ndui' ciiii ts'an na nnintquehin tondéé nn'an.
Juujon nguantyjee ]on nn'an n]an nn'an Israel.

Ndo' vaa ]n oon tso juu tsan'fieen na tomnncyaa jon ]n 'oon' Tyo'ts'on.

7Ndo' juu Herodes, ve' nty'iu, tqueen' jon joo nan'fieen na jnda' nquen na jnanhin
tontyja na quindui' ndo'ctjioon'. Taxee' jon ndééhin nin nquii xjen na tityincyoo' juu
quixjuu'fieen. 8 Ndeé jo' jfion jon joohin na c'ohin Belén. Tso jon ndééhin:

—C'oho' Belén, ndo' vi na jndé squeho' jo', quijnt'ue jnda' 'o' yuu vijon m'aan juu
lu'fieen. Ndo' vi na jndé jndioho'hin, ncyo ntciie'ho' na quinan'quindyiiho' ja, cha'
mantyi nndéé ncjo na ntsit'maan'hin.

9 Ndo' joo nan'fieen, vi na jndé jndyehan jii'oon na tso juu tsan'fieen na ico'xen,
jndui'hin, ty'ehin. Ndo' mantyi juu quixjuu na jnty'iahin xjen na ninvaa m'anhin
ndyuaahin tontyja na quindui' ndo'ciijioon', tejndyeehan' tondééhin, taquintyjahan'
nquii naijon m'aan lu chjo'fieen. 10 Ndo' ya na jnty'ia nnda'han juu quixjuu'fieen,
tyincyaahan' na nein jndyihan. 11Jndé na squehin na m'aan José yo Maria, tyeque'hin.
Jnty'iahin juu lu'fieen yo ndyee juu Maria. Satoquityehin nnon lu'fieen, jnan't'maan'hin
jon. Ndo' jnan'quinaanhin quichu 'maanhin, jnt'ahin nayahin, s'on ijan yo su yo
'man quichi jndyi na jndyuhan' mirra. 12 Jndé jo' ty'e ntciie'hin ndyuaa na jnanhin.
Majo' mafioon nato ty'ehin ng'e quityquii' tsantsjon, siquindyii Tyo'ts'onhan na tavinc'o
ntclie'hin na m'aan Herodes.

José yo scuu' jon, jnt'ahin vi ntyja, ty'ehin Egipto

13Xjen najndé jndui' nan'fieen, cliii dngel clientaa' ta Tyo'ts'on tityincyoo'hin nnon José

Xjen na tsoo' jon ndaa. Tso dngel'fieen nnon jon:



San Mateo 2:14 3 San Mateo 3:3

—Quinaquintyja', cayon'luchjoho' yo ndyee jon, quinan'cjeho', c'oho' ndyuaa Egipto.
Jo' quintjoho' ata xjen na ntsiquindyi 'u'. Quitsa' na nnda' ng'e nt'uevichen ts'on
Herodes luchjova cha' na ntscuee' jonhin.

14Ndo' jnanquintyja José na itso jon. Majuuntyi tsjon'fieen téy'oon jon luchjo'fieen yo
ndyee jon, jndui'hin, ty'ehin Egipto. 15 Jo' tom'anhin ata xjen na tue' juu Herodes. Ndo'
na tui na nnda', siquindéhan' juu jii'oon na si'man Tyo'ts'on ndyu na toxen'chen nnon
Oseas, tsan natoninncyaajii'oon'jon ntyjanchuvaa'mannanguaa. Ndo vaanaitsohan':
“Tquén' yus'a jnda na quindui' ntclie' jon ndyuaa Egipto.”

T'ua Herodes ts'ian na clije yotsca

16 Majo' juu Herodes'fieen, vi na jndé tquen jon ciienta na joo nan'fieen na jnan tontyja
na quindui' ndo'ciijioon', ve' jnan'vimn'anhan jon na jnduehan na ntsque ntctie’han na
m'aan jon, sev'ii jndyi jon. Jo' t'ua jon ts'ian ndéé sondaro 'naan' jon na quinan'ciijehin
tsofi'en yotsca yonon na m'an tsjoon Belén, yo na jndé ve chu na tocje ndo' mantyi yo
yotsca na cllajon ndyu na m'an njoon quijndé na m'an xi'jndio juu tsjoon'fieen. Ng'e
nnda' vaa na tji' jon clienta ntyja 'naan’' juu xuee na jndue nan'fieen na tityincyoo' juu
quixjuu'fieen na jnty'iahin. 17 Ndo' na s'aa jon na nnda', siquindéhan' jii'oon' Tyo'ts'on
na tyincyaa nquii Jeremias na tonduihin ts'an na toninncyaa jii'oon nchu vaa 'nan na
nguaa. Sinin jon jii'oon ntyja 'naan nanntcu judias tsjoon Belén na ntsichjoo' jndyihan'
n'onhin na nnan'ciije nn'an ndahin. Tyi'quitsinin nquii' jon jfi'oon'fieen.

18 Tso jon:
Quityquii' tsjoon Rama tic'uaa na cotyuee ndyee yotsca.
Jndei conan'xuaahin, cotyueehin ntyja 'naan ndahin min tyi'ninncyahin na ntsinjoon'

ts'anhin ng'e jndé jnan'ciije nn'an ndahin.

Nnda' vaa jii'oon na tji Jeremias.

Tay'oon ntctie' José Jesuis yo Maria Nazaret

19 Ndo' vi na jndé tue' juu Herodes'fieen, juu angel clientaa' Tyo'ts'on, tityincyoo'
nnda'hin nnon José xjen na tsoo' jon ndaa. Xjen'fieen ninvaa m'aan jon ndyuaa Egipto.
20 Tso dngel'fieen nnon jon: “Quinaquintyja', cayon' ntciie' yuchjova yo ndyee jon ndo'
c'o ntcue' 'o' ndyuaa Israel, ng'e nn'an na tojnt'uehin yuchjova na nnan'cuee'hanhin,
jndé tjéhan.”

Ndo' vaa na siquindyi angel'fieen jon.

21 Ndo' juu José je', jnanquintyja jon, tay'oon jon yuchjo'fieen yo ndyee juu, ty'e
ntciie'hin ndyuaa Israel. 22 Majo' vi na jndé jndyii José na jndé tue' Herodes, ndo'
juu jnda jon Arquelao co'xen tsan'fieen ndyuaa Judea, jo' na sity'uehan' José na ncja
ntcle' jon Judea. Ndo' Xjen'fieen s'aa nnda' Tyo'ts'on na tsoo' juu ndaa na si'man jon
nnon juu na tyi'ncja juu jo'. Mang'e jo' tja jon tontyja ndyuaa Galilea. 23 Jndé na
squehin jo', ntjohin tsjoon Nazaret. Ndo' na tui na nnda', sequindéhan' jii'oon' Tyo'ts'on
na toninncya nn'an ndyu na toxen'chen na juu Jesus nnan'quijndyu nn'anhin ts'an
Nazaret.

3

Incyaa Juan jii'oon ndéé nn'an
(Mr 1:1-8; L¢ 3:1-9, 15-17; Jn 1:19-28)
1Juu xjen'fieen na ta' Juan na toninncyaa jon jii'oon ndéé nn'an vi ntyjaa' jndéé naijon
tyi'jndye nn'an m'an. Totsiquindéé'jon nn'an. 2Totso jon ndééhin: “Quintciie' n'onho'yo
jnan nanan'xuanho'ng'e nquii Tyo'ts'on na m'aan quifioon'ndue, jndeé tindyo na ngitye'
nantco'xen jon 'o' na cotsam'anho'.”
3JuuIsaias, tsan na ndyu na toxen'chen na toninncyaa jii'oon' Tyo'ts'on nchu vaa 'man
nanguaa, sinin jon ntyja 'naan' Juan'fieen quii' jii'oon na tji jon, tso jon:

M'aan ciiii ts'an tojndéé naijon tyi'jndye nn'an m'an. Incyaa jon jii'oon ndéé nn'an, itso
jon:

“Juu na conan'jonho' ntyja 'naan' Tyo'ts'on, itsijonhan' juuhan' cha'vijon nato.
Quita'yaho' na tonnon jon.
Quinan'yuho' ntyja na cotsam'anho' cha'vijon na conan'yuho' nato na nndyo jon.”
Mannda' jii'oon tso Isaias'fieen.

4Juu Juan'fieen toclie jon ndiaa na jndéhan' yo soo' camello. Ndo' tsiaa' jon toquityen
tjan. Ndo' ve' quintcaa ndyue' tociia' jon, ndo' to'ujon tsion' quinty'i jndéé. >Jndye nn'an
tsjoon Jerusalén ty'ehin naijon m'aan jon na nin'quindyehin jfi'oon na toninncyaa jon,
mantyi yo nn'an ndyuaa Judea yo nin'nn'an na m'an ndyo jndaa Jordan. ¢ Ndo' vi
jndé na tji' jndyoyuhin nchu vaa na tonan'tjahin nnon Tyo'ts'on, siquindéé' Juan joohin
quityquii' ndaa jndaa Jordan.

7Ndo' jndyiaa' Juan na jndye nn'an tmaan' fariseos yo tmaan' saduceos, squehan
na m'aan jon na nt'ue n'onhan na quitsiquindéé' jon joohan. Majo' ya na tquen jon
cllenta na nnda', jo' jaa' jii'oon tso jon ndééhan: “Joo quindu xjen na ndyo chon, ncyaa
jndyi o', conan'non o'han'. 'O' ntyja na cont'aho!, itsijonhan' juuhan' cha'na cont'a
joo cho'fieen. '0' concyoho' na m'an ja ng'e na conan'tjaho' nnon Tyo'ts'on. ¢Nin ts'an
si'man ndéého' na vaa na nndéé nt'aho' na tyi'ntsiv'ii jon 'o'? & Ciia, quint'aho' nciii nctiii
nnon na ntsi'man jndyoyuhan' na jndé contciie' n'onho' yo jnan na nan'xuanho'.  Min
tyi'nan'tiuho' na vanaan na nnan'saa' nque n'onho' na nndueho": Jaa tyi'xe'quit'uii
Tyo'ts'on jaa ng'e condui jaa tsjan Abraham na jndyocahan'. Quindyeho' jii'oon na
ntsjo, min ve' ntjo'min nndéeé ntsciiequen Tyo'ts'onhan' na nnduihan' nn'an tsjan 'maan'
Abraham ndo'nannda'n'ndyihan''o'. 10Cha'xjen ndyii' cje hacha nt'é ts'an nanc'uajuu
ng'ee n'oon na tyi'ya té cont'a, ndo' vi na jndé tinquehan', ndyion juuhan' nnon chon,
mannda' itsijonhan' na nts'aa Tyo'ts'on 'o'. 11Jfi'oon na mayuu' na matsiquint'é 'o' yo
ndaa, ng'e na contcue' n'onho' jnan na nan'xuanho'. Majo' vi na jndé na jnty'iihan' ja
na matsixuan ts'ianmin, yajo' nc'oon nquii jon na ntsiquindéé' jon 'o' na nninncyaa jon
Espiritu Santo. Majo' fi'en 'o' na ntsiquindéé' jon 'o' yo chon ng'e na nnt'uiityenhan' 'o’
ntyja 'maan'jnan'o'. Juujon t'manchen conduihin, chintyi ja, min tyi'quijnt'ue ja na ve'
na ncjocy'on ntcoon' jon na nfijon jonhan'. 12 Cje ntsciie'ndyii jon juu trigo. Ndé jo' ntsue
jon juu trigo'fieen quityquii' vaa' jon, majo' tsjaa'han' ntsco jonhan' yo chon na tajon
quinduu'.”

Ndo'jii'oon na sinin Juan ndéé nan'fieen. Jii'oon'fieen tyi'quitsinin nquii' jonhan'.

Siquindéé' Juan Jesus
(Mr 1:9-11; Lc 3:21-22)

13Tndé jo' jndui' Jesus ndyuaa Galilea, tja jon jndaa Jordan na ntsiquindéé' Juanhin.
14 Majo' quii 'ndyo Juan na tyi'nts'aa Jesus na nnda'. Itso jon:

—Ja chuhan' na 'u' ntsiquindé' ja. Tyi'quichuhan' na ja na ntsiquint'é 'u'.

15Majo' sentctie' Jesus jfi'oon nnon tsan'fieen, tso jon:

—Jndyoyu ictiji'han' na quindui 'nan na matsjo, ng'e icanhan' na quita'nc'ué jaa
tsofi'en na itsijnda' Tyo'ts'on.

Yajo' tanguee' Juan. 16 Ndo' vi na jndé siquindéé' Juanhin, yajo' jndui' Jesus quityquii'
ndaa. Majuu xjen'fieen jnaan quifioon'ndue, ndo' jndyiaa' jon na jndyocue Espiritu
clentaa' Tyo'ts'on cjoo' jon na cha'vijon quitu'. Jndyoquintyjo Espiritu Santo cjoo' Jesus.
17Ndo' nquii Tyo'ts'on na m'aan quifioon'ndue, tic'uaa na sinin jon, tso jon: “Ndohin
tsans'a jnda na vi'nchjii jndyihin, na nén jndyihin.”

4

Itsichon yutyia na quitsitja Jesus
(Mr1:12-13; L¢c4:1-13)

1Vi na jndé tui na nnda', tay'oon Espiritu Santo Jesus ndyuaa naijon tyi'jndye nn'an
m'an. Jo' totsichon yutyia na quityii'han' ng'eehan' Jesus.

2]ndé na tejndo’ jon venn'an xuee ndo' venn'an tsjon, tyioo na ninjndo' jon. 3 Ndo'
tyjee'non yutyia na m'aan Jesus na nin'quityii' juu ng'ee juuhin. Tso juu nnon jon:

—Xe na aa mayuu' condui 'u' jnda Tyo'ts'on, quitsu' ndéé ntjé'min na ciiequen
tyoo'han' na ntcia'.

4Majo' sintctie' Jesus jii'oon, itso jon:

—Jfi'oon' Tyo'ts'on na jnduiitsiquindyihan'na chito ve' xia'ntyiyo tyoo' ngiiando' ts'an.
Majo' ntyja na vanguee' ts'an nciii nciii 'ndyo jii'oon na incyaa Tyo'ts'on, jo' ngliando'
juu.

5Jndé jo' tay'oon yutyia Jesus Jerusalén, tsjoon ji'ua clientaa' Tyo'ts'on. S'aa juu na
clentyjee' Jesus xquenvi' vats'on t'man na m'aan juu tsjoon'fieen. ¢ Tso juu nnon jon:

—Xenaaamayuu' condui'u'jnda Tyo'ts'on, cia, cju' 'u' tyuaa, ng'e jii'oon' jonitsohan":
Nc'ua jon ts'ian ndéé angeles clientaa' jon ntyja 'nan'.

Joohin ntyi'hin ndueehin 'u' cha' tyi'ncjaquifijon ntjo' ng'e'.

7Majo' t'a Jesus, itso jon nnon yutyia:

—Min tyi'quichuhan'na quits'a cha'xjen na matsu' ndd'ng'e mantyivaa jii'oon'jon na
itsiquindyihan': “Tyi'ntquen'xjen 'nan'nquiita Tyo'ts'on na conduihin naitye'ntjonjon
tsoii'en.”

8 Ndo' na mats'ia tay'oon yutyia Jesus ciii tyo' ndye. Si'man juu nnon jon nciiii nciii
nnon nanm'ann'ian na ninvaa tsonnangue ndo' yo ntyja na t'man najndéhan. ° Tso juu
nnon jon:

—Tsofi'en nan'min' nninncya na nnan'xuanhan' ciienta' Xe na aa ntco'xtye' na
ntsit'man' ja.

10T'a Jesus, tso jon:

—Quenan' 'u' nnon Satanas. Ee quityquii' jii'oon' Tyo'ts'on chuu' jii'oon na coxenhan'
na xia'ntyi nquii jon na quitsit'maan’' ts'an, ninnquii jon ntye'ntjon' nnon jon.

11Ndé jo' jnty'ii yutyia Jesus, ndo' sque dngeles, totixee'han jon.

Ta' Jesus ts'ian 'naan' jon ndyuaa Galilea
(Mr 1:14-15; Lc 4:14-15)
12Ndo' vi na jndé jndyii Jesus na jndé tyi' nn'an Juan vancjo, tja ntciie' jon Galilea.
13 Majo' tyi'quintjohin Nazaret, jndui' jon jo', ntjohin tsjoon Capernaum na m'aanhan'
'ndyo ndaandue. Ndyuaa'fieen tsixuanhan' clienta tmaan' nn'an judios tsjan Zabulon
yo Neftali. 14 Na tom'aan jon juu ndyuaa'fieen, siquindéhan' jii'oon na tji Isaias, tsan
na toninncyaa jii'oon' Tyo'ts'on ndyu na toxen'chen nchu vaa 'nan na nguaa. Juu
jii'oon'fieen, nd6 vaa na itsiquindyihan':
15Ntyja 'naan nn'an na m'an ndyuaa clientaa' Zabulén yo nn'an ndyuaa clientaa' Neftali,
joohan na m'an ndyuaa nato navjahan'tondaandue, ndo' mantyinn'an na m'an ixndya
jndaa Jordan,
yo nn'an ndyuaa Galilea na chito conduihin nn'an judios,
16 joo nan'fieen m'anhin na cje 'naan' najaan, majo' naneinhin jndé tityincyoo' nctiii
nnon na quixuee jndyi ndééhin.
Itsijonhan' juuhan' cha'vijon na ndyova ndo'ciijioon' na itsixueehan' nnon tsonnangue,
mannda' ro jndé sixueehan' quii' n'on nn'an na m'anhin nacje 'naan' nciiaan' 'nan tyia
na its'aahan' cotsu fiuaanhan.
Nnda'jii'oon na tso Isaias'fieen na toninncyaa jon jii'oon' Tyo'ts'on.
17Ndo' nquii Jesus, xjen'fieen ta' jon na toninncyaa jon jii'oon. Totso jon:
—Quintcuie' n'onho' jnanho’, ng'e jndé tentyja Xjen na nninncyaho' na nquii Tyo'ts'on
na m'aan quifioon'ndue ntye'ntjon jon 'o'.

Iqueen' Jesus ninnque nn'an na cotji' quintcaa
(Mr 1:16-20; L¢ 5:1-11)

18 Xjen na mandyi' Jesus 'ndyo ndaandue Galilea'fieen, jndyiaa' jon ve tsans'a na
ninncuii ts'an ntsindahin, Simon, tsan na jndyu Pedro, yo tyje jon na jndyu Andrés.
Cotjue'hin ntqui' 'naanhin quityquii' ndaandue na cotji'hin quintcaa. 19Jo' t'man Jesus
joohin, itso jon:

—Quindyonan'jonho' yo jii'oon na mancya ndo' nts'a na nnan'tjonho' nn'an na
nc'onhan ciientaa' Tyo'ts'on.

20 Ninfioon' jnty'ehin ntqui' 'naanhin, ty'ehan yo juu jon.

21 ndé natjantyichen jon, jo' ntjijon mafioon vechen ts'an. Nan'fieen ntsinda Zebedeo,
jndyu nciii tsan'fieen Santiago yo tyje jon Juan. M'anhin quityquii' v'aandaa yo nquii
tyehin. Cota'yahin ntqui' 'naanhin. Tqueen' Jesus joohin. 22 Ndo' jo' ninfioon' jndui'hin
quii' v'aandaa'fieen, jnty'ehinhan' yo tyehin, tyenan'jonhin yo jon.

Tsi'man Jesus ndéé jndye nn'an
(Lc6:17-19)

23 Ndo' nquii Jesus, tomandyi' jon ninvaa ndyuaa Galilea. Totsi'man jon ndéé nn'an
quityquii' nt'aan'on 'naanhin. Toninncyaa jon jii'oon naya na nanein ngita' Tyo'ts'on
na ntye'ntjon jon nn'an, nciiii nnon na fioncya vaa yo na tots'aa jon ndyu na toxen'chen.
24 Ninvaa ndyuaa Siria tocya jii'oon ntyja 'naan' Jesis. Ndo' joo nn'an ndyuaa'fieen,
tondyochohan tsofi'en nn'an v'i na m'aan jon na jndye nnon ntycu cotjonhin yo na
toquithan'hin. Ndo' mantyi yo nn'an na m'an jndyetyia quii' n'on, ndo' yo nn'an na cho
tycu na ive'quiso yo tycutquen. Ndo' sin'man Jesus nan'fieen.

25 IJndye ntmaan' nn'an tentyjahin naxen' jon. Jnanhin ndyuaa Galilea yo joo
nqui njoon na conduehin Decdpolis, yo tsjoon Jerusalén yo ndyuaa Judea ndo' mantyi
nin'ndyuaa ixndyaa' jndaa Jordan.

%)

JA'oon na tyincyaa Jesus xjen na tovequityen jon nctiii tyo'

1 Ndo' ya na jndyiaa' Jesus na vancii tmaan' nn'an na jndye jndyi'hin, teva jon nctii
tyo'. Jndé na teqo jonjo', nque nn'an na tqueen' ]on na quinan ]onhm yo jon yo jii'oon
na toninncyaa jon, tentyjaa'hin nnon jon. 2Jo' ta' jon, totsi'man jon ndééhin, tso jon:

Nan'min incyaahan' na neiin' ts'an
(Lc 6:20-23)
3 —Joo nn'an na covaa' n'onhin na conduihin nn'an nty'iahin na tonnon Tyo'ts'on,
incyaahan' na neiin' n'onhan. Conduihin nn'an na ityentjon jon.
4“Joo nn'an na chjoo' n'onhan na conan'tjahan nnon Tyo'ts'on, incyaahan' na neiin'
n'onhan ng'e ntsinjoon' jonhan.
5“Joo nn'an na cotjue'cjehin na tonnon nquii Tyo'ts'on, incyaahan' na neiin' n'onhan
ng'e nndahin juu tsonnangue xco.
6“Joonn'an na nt'ue jndyi n'onhin na nt'ahin 'nan na nt'ue ts'on Tyo'ts'on, incyaahan'
na neiin' n'onhan ng'e quindé ya nninncyaa jon nchu vaa na contyja n'onhan jon.
7“Joo nn'an na m'anhan na nty'ia ro ntyjehan ngiohan, incyaahan' na neiin' n'onhan
ng'e nc'oon Tyo'ts'on na nty'ia rohan nchjii jon.
8 “Joo nn'an na ntju' m'anhin na conan'tivhin yo na cont'ahin, incyaahan' na neiin'
n'onhan ng'e njnty'ia ndééhin nquii Tyo'ts'on.
9 “Joo nn'an na cota'yahin ntyjehin na cho nan'fieen tyia', incyaahan' na neiin'
n'onhan. Joo nan'fieen na ya cont'ahin, ngitso Tyo'ts'on na conduihan ntsinda nquii jon.

10“Joo nn'an na conty'e nn'anhin ng'e na cotsantyjahin ntyja 'naan' Tyo'ts'on, incyaa-
han'na neiin' n'onhan. Joo nan'fieen conduihan nn'an na m'an nacje 'naan' na ico'xen
nquii Tyo'ts'on na m'aan jon quifioon'ndue.

11“Incyaahan' na neiin' n'onho' xjen na conan'cliejnaan' nn'an 'o', ndo' na cont'avi'hin
'0', ndo' cotji'hin tsofi'en nnon jii'oonvi' cjoho' na ve' quintuhan' ng'e na conduiho'
nn'an na m'an ntyja njan. 12 C'onho' na nein jndyiho' ng'e na coquenonho' nan'min'
ng'e t'man naya 'maanho' vave quifioon'ndue. Ee macha'xjen cont'avi'hin 'o', mannda'
ro tont'avi'han nque nn'an na tom'an ndyu na toxen'chen na toninncyahan jfi'oon'
Tyo'ts'on nchu vaa 'nan na nguaa.

Condutho' cha'vijon tsjaan' ndo'yo chon
(Mr 9:50; Lc 14:34-35)

13 “10' conduiho' cha'vijon tsjaan'chjen' quii' nt'an nn'an tsonnangue. Majo' juu
tsjaan' je', xe na aa jndé jndui' na chjen'han', ¢(Nchu ya nts'aa ts'an na ndichjen'
nnda'han'? Tayuu jnt'uehan'. Ve' ntyque'to ts'anhan' na ntque'ntjo nn'an cjohan'.

14 “Ndo' mantyi conduiho' cha'vijon chon na condixuee ndéé nn'an tsonnangueva.
Mangioho' cliii tsjoon na vequityenhan' xquen ctiii tyo', tyi'xe'quindéé ngité'han'. 15 Min
tanin juu na ntsci'a nciiii ldmpara cha' ndécya ntsciiangioo' tsan'fieen istj0 cjoo'han'.
Juu tsan'fieen ntsintyja jon lampara'fieen cha' ya ntsixueehan' ndéé tsofi'en nn'an na
m'an v'aa. 16 Mannda' quint'aho' 'nan na chuhan' yo nn'an ng'e naya na nt'aho'hin
ntsijonhan' juuhan' cha'vijon chon na covixuee ndééhin. Ee na nnt'aho' na nnda', yajo'
ntquenhin ciienta joo 'nan ya cont'aho' ndo' nnan't'maan'hin nquii Tyeho' na m'aan jon
quificon'ndue.

Tsi'man Jesus ntyja 'naan' jii'oon na tquen Moisés

17“Joo jii'oon na tquen Moisés yo jii'loon na toninncya nque nn'an na tom'an ndyu
na toxen'chen nchu vaa 'nan na nguaa, tyi'nan'tiuho' na jndyo na ntsity'ui joohan',
ja jndyo na joo jii'oon'fieen ntsiquindéhan' juuhan' ntyja njan ndo' cha' ntsi'man nchu
vaa itsiquindyihan'. 18 Jii'oon na mayuu' matsjo ndéého', viochen xjen na vacachen
na m'aan tsjo'ndue yo tyuaa, ncuii cuii ntji na quindéchen na m'aanhan' tyquii' jii'oon'
Tyo'ts'on na co'xenhan', tsofi'enhan' ntsiquindéhan' juuhan'. 19 Mang'e jo', min'cya ro
ts'an na nts'aa na tyi'quinjon nciiii nnon jfi'oon na tquen Moisés, min na tyi'jaa'chen
tsixuanhan' quii' nt'an jii'oon'fieen, ndo' Xe na aa ntsi'man juu ndéé ntyje juu na
tyi'nan'vehan jiti'oon'fieen, naijon na ico'xen Tyo'ts'on, ngitsohan' ntyja 'naan' tsan'fieen
na tyi't'man conduihin. Majo' juu ts'an na itsue jii'oon'fieen, ndo' ntsi'man jon ndéé
nn'an na quitanguee'hinhan', t'manchen condui tsan'fieen naijon na ico'xen nquii
Tyo'ts'on. 20 Cha' na nndéé ntsijon ts'an ntyja 'naan' juu na ico'xen Tyo'ts'on na m'aan
jon quifioon'ndue, chuhan' na quitsiquindéntyichen juu cha'xjen 'nan na nt'ue ts'on
jon, chito cha'xjen na cont'a nn'an tmaan' fariseos yo nn'an na conan'man nchu vaa
itsiquindyi juu jii'oon na tquen Moisés. Xe tyi'quint'aho’ cha'xjen na matsjé ndd', tyi'jon
quindéé nan'jonho' ntyja 'naan'han'.

Tsi'man Jesus na tyi'nan'vjéé ntyjé
(Lc 12:57-59)
21*10'jndé mangioho' jii'oon na tso Tyo'ts'on ndéé ndochiho': 'U' tyi'ntscue' ts'an, ndo'
min'cya ro ts'an na ntscuee' juu tyje juu, majnda' nt'uiityenhan'hin tonnon jte. 22 Majo'
ja matsjo ndéého', min'cya ro ts'an na ntsiv'ii juu nctii ntyje juu, chi nt'uiityenhan'
tsan'fieen, ndo' min'cya ro ts'an na ngitso juu na tayuujnt'ue tyje juu ndo' xe na aa ngitso
juu nnon tsan'fieen: Tsan' 'u', vaa na toncuu' na ncju'han'hin quityquii' chon v'io.
23 “Mang'e na nnda', juu xjen na matyio' 'nan nnontyiu na ntsit'man' Tyo'ts'on,
cafijoon' tson' Xe na aa m'aan nciii ts'an na tyi'ya nchjii juu yo 'u'. 24 Ndo' xe na aa

nnda', yajo' qui'ndyi'juu nan'fieen na tyio' nnontyiu'fieen, caco'ya jndyee 'u' yo juu, ndé
jo' quindyo' ntciie' na ntsit'man' Tyo'ts'on.

25 “Tuu ts'an na nin'quen juu "u' nnon ts'ian, cje ro quitsa' na ntjo ya ntyjii juu yo
'u' viochen na incyaahan' Xjen na nninjnda’' jii'oon 'nan' yohin, tyi'nts'aahan' ng'e na
tyi'cotsijnda’' jii'oon na vaa yo 'u', ntquen juu 'u' nnon jie, ndo' juu jie nc'ua juu ts'ian
na quityi' cominsion 'u' vancjo. 26 Jii'oon na mayuu' matsjo nnon', tyi'xe'quindui' jo' ata
jndé tylion'fi'en' na chu'jnan'.

Tsi'man Jesus na tyi'nc'oon tsans'a yo tsanscu na ve' ndé' ro

27410 jndé jndyeho' na tso Tyo'ts'on ndéé ndochiho': 'U' tyi'nc'on' yo ts'an na ve' ndé'
ro. 28 Majo' nco, jii'oon na mayuu' matsjo ndéého', min'cya ro nciiiho' na ndyiaa' juu
ncuii tsanscu, na nin'c'oon jndyi juu yo tsan'fieen, ndo' na nnda', jndé tsixuan juu jnan
yo tsanscu'fieen, ng'e quii' ts'on juu jndé sitiu juu na nnda'.

29 “Ndo' ng'e na nnda', xe na aa ténnon' ntyjaya nts'aahan' na matsitja 'u', yantyi
clji'han', quityque'han' na tycya na m'an', ng'e yantyichen na tyi'quindé 'u' na ngaque'
na m'aan Tyo'ts'on, chito na quindé 'u' ncja' v'io. 30 Ndo' mantyi juu nt'é' ntyjaya, Xe na
aa its'aahan' na matsitja 'u', yantyi quityje'han' ndo' ndé quityque'han', ng'e yantyi na
tyi'quindé 'u' na ncja' quifioon'ndue, chito na quindé 'u' na ncja' v'io.

Joo nn'an na jndé tonco, tsi'man Jests na tyi'ndyehan ntyjehan
(Mt 19:9; Mr 10:11-12; Lc 16:18)

31“Mantyi '0' jnd€é jndyeho' jii'oon na tquen Moisés na itsohan': Min'cya ro nctii 'o'
na n'ndyii juu scuu', nndé nciii tson na ngitsohan' na jndé jnty'ehan ntyjehan. 32 Majo'
jii'oon na mayuu' na matsjo ndéého', xia'ntyi xe na aa m'aan scuu' ts'an yo ncuiichen
ts'an, jo' vanaan na n'ndyii jonhin. Xe na aa chito nnda' vaa, ndo' 'ndyi'hin, matsa' na
ve' m'aan ya juu yo ncuiichen ts'an, ndo' mantyi juu tsans'a'fieen vaa jnaan' jon na ve'
m'aan yajon yo juu tsanscu'fieen.

Tsi'man Jesus na tyi'ntji' jaa xuee' Tyo'ts'on na ve' cotquéntyén jndyué

33“Ndo' mantyi jndé jndyeho' jii'oon na tondye ndochiho': Tyi'ntco' 'ndyo' na nchjii
Tyo'ts'on na mayuu' jii'oon na matsinin' ndo' nchji' ya' naje'quitsiquindé'han'. Majo' 'u'
quitsiquindé' jii'oon na jndé tco' 'ndyo' nnon jon. 34 Majo' ja matsjo ndéého', min'nctii
nnon tyi'ngita'ho' jndyueho' jii'oon na condueho' na nchjii Tyo'ts'on na mayuu'han',
min tyi'ngita'ho' jndyueho' na ntji'ho' xuee' quifioon'ndue ng'e juuhan' conduihan' silla
na manin'ts'iaan' na vequityen jon. 35 Ndo' min tyi'ngita'ho' jndyueho' na ntji'ho'
xuee' tsonnangue ng'e juuhan' m'aanhan' tocje 'naan' jon, ndo' na nndueho' na nnda'
itsijonhan' na condueho' na nchjii jon na mayuu' ji'oon na condueho'. Ndo' min
tyi'ntji'ho' xuee' tsjoon Jerusalén na cota'ho' jndyueho', ng'e conduihan' tsjoon naijon
naico'xen Tyo'ts'on na nquii jon taquintyja na t'man conduihin. 36 Min tyi'ntji'ho' xuee'
nquen nqueho' na cota'ho' jndyueho' ng'e min'nciii sonquenho' je'quindéé nt'aho' na
nninquichi'han' ndo' min na aa ndintonhan'. 37 Majo' ya na cota'ho' jndyueho' na
mayuu' ciiii ji'oon, quitsi'manhan' na mayuu'han', ndo' juu xjen na cota'ho' jndyueho'
na min tyi'yuu' nciii ji'oon, quitsi'manhan' na tyi'yuu'han'. Ng'e min'cya ro jii'oon na
ntsciiantjo'ntyi ts'an na ntco' juu 'ndyo juu na nchjii Tyo'ts'on na jfi'oon mayuu' itsinin
juu, juu jii'oon'fieen conanhan' na m'aan yutyia.

Itsi'man Jests ya na cont'avi' nn'an jaa, tyi'jnt'ué na nnjon nan'fieen
(Lc. 6:29-30)

38“10' jndé jndyeho' jii'oon na tquen Moisés na itsohan': Minninchen nnon navi' na
nts'aa ts'an yo cliichen tyje juu, maninciiajon quitjon juu. Xe na aa ténnon tyje juu isquee'
juu, mantyinnda' quitjonjuu. Ndo'xe na aa tsi'n'on ciiii tyje juu tcon juu, mantyi quiton
tsi'm'on juu. 39 Majo' ja, ndo vaa matsjo ndéého' ntyja 'maan' juu jii'oonva': Tyi'nt'ue' u'
nannjon ts'an naits'aa vi' 'u'. Minninchen ts'an na imin' nda'chcya quincho' tontyjaya,

ncya' na quimin' juu ciiiichenhan' tontyjandyuaan'. 40 Ndo' nin juu na iquen 'u' nnon
ts'ian na nin'ciji' juu coton', mantyi ncya' na ngay'oon juu ndiaaso'. 41 Ndo' nin juu na
its'aa na ijndei'han' na cja' yohin na ngichu' xu 'naan' juu ctiii kilémetro, cja' yohin min
nave kilometros. 42Ts'an na ican 'nan nnon', ncya’han' nnon juu, ndo' min tyi'ntsintycii'
'nan nnon ts'an na nin'cyji' jnan 'man nnon'.

Cliivi'ngié nn'an na jndo jaa
(Lc 6:27-28, 32-36)

43 “Mantyi 'o' jndé jndyeho' jii'oon na tquen Moisés na co'xenhan': Ciiive'nchji' ts'an
na ya jii'oon 'u', ndo' ts'an na jndoo' 'u', cliejon quitsa' yohin. 44 Majo' ndo vaa matsjo
ndéého' ntyja 'maan' juu jii'oonva': Cliivengioho' joo nn'an na jndohin 'o', ndo' quitanho'
na quityio Tyo'ts'on jn'aan nque nn'an na conty'ehinho' tsojnaan'na conan'jonho' ntyja
njan. 45 Ee na nt'aho' cha'xjen na matsjo, nnduiho' ntsinda nquii tyeho' na m'aan
jon quifioon'ndue. Nquii jon its'aa jon na juu ndo'clijioon' 'naan' jon ndyiaa'han' ndéé
nn'an na ya nn'an ndo' mantyi yo ndéé nn'an na tyia nn'an. Ndo' mantyi itsquioo jon
ndaatsua' 'naan' jon cjo nn'an na cont'a cha'xjen na chuhan' ndo' mantyi cjo nn'an
na conan'tja nnon jon. 46 Ng'e xe na aa ve' xia'ntyi nque nn'an na vi'ngiohinho' na
conan'vengioho'hin, ¢Aa conan'tiuho' ng'e jo' vaa naya 'maanho' tonnon Tyo'ts'on?
Quitquenho' ciienta, joo nn'an na cotyehin s'onndyuaa ciientaa' gobiernon tsjoon Roma,
mannda' vaa cont'ahan. 47 Ndo' xe na aa ve' xia'ntyi joo nn'an na ya jfi'oonhin yo 'o'
na concyaho' ts'onhin, ¢Aa conan'tiuho' na t'man vaa na conan'quindého'? Joo nn'an
na tyi'quinan't'maan' Tyo'ts'on, mantyi nnda' vaa cont'ahan. 48 Cha'xjen nquii Tyeho'
na m'aan jon quifioon'ndue, tsofi'en ntyja 'maan' jon conduihin na jndyoyuhin, mantyi
mannda' c'onho' quii' nt'an nn'an.

6

Itsi'man Jests na quint'aha 'nan ya

1“Ya na cont'aho' ciiii nnon na chuhan' ng'e na cotsantyjaho' ntyja 'maan' Tyo'ts'on,
quitquenho' cuienta na chito cont'aho'han' cha' na quitquen nn'an ciienta ntyja
'maan'han'. Ng'e xe na aa ve' tondéé nn'an cont'aho'han', tanaya 'naanho' tonnon nquii
Tyeho' na m'aan jon quifioon'ndue.

2“Mang'e jo' ya na matsa' naya ciiii ts'an, quitsa' na ninncu' cliintyji'han', tyi'ntsixua'
ndéé nn'an juu naya na matsa' cha'xjen na cont'a nn'an na ve' cont'a nquehin na ya
jndyi nn'anhin. Joo nn'an na covancii nt'aan'on ndo' natahin', cont'a nan'fieen na
quindye nn'an juu naya na cont'ahin cha' quindue nan'fieen na ya jndyi nn'anhin.
Ji'loon na mayuu' matsjo ndéého', xia'ntyl jo' naya 'maanhin na joo ntyjehin co-
nan't'maan' nan'fieenhan. 3Majo' 'u'je', ya na matejndei' ciiii ts'an 'nan na itsitjahan'hin,
min'nciii nnon ts'an tyi'mtsu' ntyja 'maan''nan na matsa', min ts'an na ya jndyi jii'oon yo
"u'. 4Yajo' nts'aahan' na ninncu' ntyji' juu naya na matsa'. Majo' nquii Tye' na indyiaa'
jon naya na matsa' yo cliiichen ts'an na ninncu' ntyji'han', ntsinon jon 'nan na icanhan'
u'.

Itsi'man Jests nin ji'oon na nnan'nén nnon Tyo'ts'on
(Lc11:2-4)

5 “Juu xjen na conan'neinho' nnon Tyo'ts'on, tant'aho' cha'xjen cont'a nn'an na ve'
cont'a nquehin na njon jndyihin tonnon Tyo'ts'on. Ng'e joohin ya jndyi ngiohin na qui-
jnty'ia nn'anhin Xjen na minntyjee'hin quityquii' nt'aan'on ndo' nata na conan'neinhin
nnon Tyo'ts'on. Jii'oon na mayuu' na matsjo ndéého', xia'ntyi jo' naya 'naanhin na vaa.
6 Majo' 'u', Xjen na ntsinin' nnon Tyo'ts'on, caque' quityquii' va', quitscu' 'ndyohan’,
jo' quitsinin' nnon Tye' na tatyi'ncyoo'hin, majo' m'aan jon yo 'u' jo'. Ndo' nquii jon

na conduihin Tye' na nchjii jon tsofi'en na tacovityincyo ndéé nn'an, ntsiquindaa' jon
tsofi'en na icanhan' 'u'.

7“Ya na conan'neinho' nnon Tyo'ts'on, tandueho' jii'oon na ve' ninjuuntyi ninjuun-
tyihan', cha'na cont'a joo nn'an na tyi'quitajn'aanhin jon. Ee conan'tiuhin na ndyii jon
ng'e ninjuu ninjuu jii'oon na conduehin. ® Majo' 'o' tyi'nt'aho' cha'xjen na cont'ahan,
ng'e vitjachen na ngitanho' nnon jon, majndé nchjii jnda' jon nin 'nan na icanhan''o'.
9Ndo vaa jii'oon na quindueho' nnon jon:

Tyé na m'an' quifioon'ndue, quits'aahan' na ninnquii'chen cuit'maan'xue'.

10Juu na matye'ntjon', quindyo co'xenhan' na vja na m'an.

Quindui 'nan na nt'ue tson' nnon tsonnangueva cha'xjen na conduihan' quifioon'ndue.

11 Ncya' 'nan na icanhan' na ntcii'a xeevahin.

12 Quitsit'man tson' ja yo 'man tyia na jndé jnt'a cha'xjen conan't'man n'én nn'an na
conan'tjahin ndé.

13 Quitejndei' ja na tyi'ntyii'han' ng'eehan' ja na nt'd 'nan na tyi'quichuhan',

majo' quitsiquindya’ ja tsofi'en nnon 'nantyia na nin'quitsi'ndaa'han'ja.

Ng'e ntyjantyi Xjen na tquen' tsofi'en,

'"u' condui na maco'xen’,

ndo' condui 'u' najndu’,

ndo' tsixuan' na tsofi'en na tquen' na ciiit'maan' 'u' ntyja 'maanhan'.

Quindui na mac'an.

14 Ndo' tsontyichen Jesus: “Xe na 'o' conan't'man n'onho' nn'an na conan'tjahin
ndéeého', yajo' mantyi nquii Tyeho' na m'aan jon quifioon'ndue, ntsit'man ts'on jon 'o'
na conan'tjaho' nnon jon. 15 Majo' Xe na aa tyi'conan't'man n'onho' nque ntyjeho'
na conan'tjahin ndéého', mantyi nquii Tye'ho' tyi'xequitsit'man ts'on jon 'o' 'nan na
conan'tjaho' nnon jon.

Itsi'man Jests ntyja na ntyje ts'an 'nan 'ndyo juu

16 “Xjen na conan'quindého' jii'oon na coty]eho' 'man jndyueho!, tyi'nt'a yaho' na
ntsi'manhan' na chjoo' n'onho' cha' quitquen nn'an ciienta na juuhan' cont'aho'. M'an
nn'an na ve' cont'a yahin na cotyjehin 'nan jndyuehan cha' quijnty'ia nn'an na co-
nan'quindéhin. Jfi'oon na mayuu' na matsjo ndéého', ve' ntyja 'maan' na cojnty'ia
nn'an na nnda' cont'ahin, xia'ntyi jo' vaa naya 'naanhin. 17 Majo' 'u', xjen na matyje'
'man 'ndyo', quiman' nnon', quitscjo'ya' xquen', 18 Cha' tyi'ntsi'manhan' ndéé nn'an na
matyje' 'nan 'ndyo', majo' nquii Tye' na m'aan jon quifioon'ndue, ntsi'manhan' nnon
jon na juuhan' matsa'. Ndo' nquii jon na ndyiaa' jon 'man na tatyi'ncyo ndéé nn'an,
nninncyaa jon tsofi'en na icanhan' 'u'.

Naya 'naan' ts'an na vaa quifioon'ndue
(Lc12:33-34)
19“Min 'man na conan'nctii nn'an na njon jndyihan' na conan'qui n'onhinhan'. Majo'

quinty'ua conan'ndaa' o'han' ndo' co'on tsciiahan' ndo' mantyi co'oque' nannty'uee
nt'aa nan'fieen na ntji'hinhan'. 20 Majo' 'maanho' na njon jndyihan' na conan'qui
n'onho'han', quinan'nciiiho'han' quifioon'ndue naijon na je'ciia' quinty'uahan', min na
je'c'on tsciiahan' ndo' min na je'coque' nannty'uee na ntji'hinhan'. 21 Ng'e naijon na
covave 'man na njon jndyi na conan'nciiiho', majo' vijon m'aan na ndyii' n'onho'.

Ténnon ts'an itsijonhan' juuhan' cha'vijon lampara
(Lc 11:34-36)
22“Ya na mandyi' jii'oon na mayuu' yo na xonciiee' tson', itsijonhan' 'u' cha'na ts'an
na tyincyo ya naxuee ndyiaa'. Ng'e xjen mavaa' tson' jii'oon'fieen, yajo' itejndeihan' 'u'
tsofi'en xuee na vam'an'. 23 Majo' xe na aa tyimin'quindyi' jii'oon na mayuu', itsijonhan'
ntyja 'nan' cha'vijon ts'an na tyi'ya ténnon na m'aan juu na nchjaan' juu. Ng'e min na

mandyi'jii'oon'fieen, majo' tyi'je'cliaa’' tson'na mayuu'han', ng'e tyquii' tson' matsixuan'
cha'vijon najaan jndyi.

Je'quindéé na ntye'ntjon ndéé ve patron na ninvi xjen
(Lc16:13)
24“Tamin'nciiii ts'an nndéé ntye'ntjontyen ndéé ve patréon na ninvi xjen. Ng'e nc'oon
juu na tyi'cuee' ts'on juu nciii patron'fieen ndo' nciiiichenhin nc'oon juu na vi'ntyjii ju-
uhin. Ee nts'aahan' na njon jndyi nchjii juu yo nctiithan, majo' ciiichenhin tyi'quinjonhin
ntyjii juu. Xe na jen cojoo' n'onho' na nnan'tjonho' 'nan na nnintyaho', ntscu'han' na
nnan't'maan'ho' Tyo'ts'on, ng'e tyi'je'quindéé ntye'ntjonho' ndéé ve nnonhan'.

Ncyaa Tyo'ts'on 'nan na icanhan' ntsinda jon
(Lc12:22-31)

25“Mang'e na nnda' vaa, matsjo ndéého' na tanc'onho' na m'aan' jndyi n'onho' nchu
vaa na vja na m'anho' tsonnangueva, na nin 'nan ntctia'ho', ndo' na nctieho', min ntyja
'naan ndiaa na ntciieho'. Ng'e ntyjii Tyo'ts'on nchu vaa na cotando'ho', majndeichen yo
'nan na ntciia'ho'. Ntyjii jon tsofi'en ntyja 'naanho', majndeichen yo ndiaa na ntctieho'.
26 Quitquen yaho' clienta ntyja 'maan qumtsa na ma'ntyja nandye. Joo o' taconon o'
cha' ngue'han' na ntyje o' ndo' na nnan've o'han' na nninjnt'ue o' 'iocha. Majo' min na
nnda', nquii Tyeho' na m'aan jon quifioon'ndue, incyaa jon 'nan na cocia' o'. Ndo''o' je',
¢Aa chito njonchen nchjii jon yoho!, chichen quintsahin'? 27 Min tanin nctii 'o' nndéé
nguando'ntyiho' ng'e na jndye jndyi m'aan' n'onho'.

28 “Yajo' ¢Ndu na m'aan' jndyi n'onho' ntyja 'naan' ndiaa na ntciieho'? Quitquenho'
clenta ntyja 'maan ntjaa' jndéé ya na covindyehan'. Nancoo' covaa'han'. Joohan' min
tacont'ahan' ts'ian, min tacoto'fioonhan' tsuan na nndé ndiaahan'. 29 Majo' quindyeho'
ntsjo: Juu rey Salomon, min na tya jndyihin, ndo' téquintyja na ya 'nan na tonan'chu jon,
majo' tyi'quitsijonhan' na nancoo' ndiaa na toctiie jon cha'xjen nancoo' nciii ntjaa'min.
30 Ndo' ng'e na nnda' vaa na incyaa Tyo'ts'on na nancoo' ntjaa' jndéé na ve' xeevaa ro
minhan', ndo' 'iocha coninjnt'ue nn'anhan' na conan'quineinhan 'nan na coctia'han,
majndeichen ntyjii jon yuu jon nnan ndiaa na ntciieho', 'o' na chjo jndyi vantyja
n'onho'hin. 31Jo' tajen nc'onho' jfiuaan' ts'on na nndueho': ¢{Nin 'nan nt'aha na nninjnda'
'man ntcii'a ndo' na nciié? ¢Nin 'nan nt'aha na nninjnda' ndiaa ntctié? 32 Ee joo nn'an
na tyi'c'onhan ntyja 'maan' Tyo'ts'on, ninnquii'chen m'aan' n'onhin nan'min’', majo'
nquii jon na conduihin Tyeho' na m'aan jon quifioon'ndue, nchjii jnda' jon na tsofi'en
nan'min' itsitjahan'ho'. 33 Navejndyee quijnt'ueho' na nquii Tyo'ts'on itye'ntjon jon 'o'.
Ndo' quint'aho' 'nan na cavee' ts'on jon ee Xe na nnda' tsam'anho', nts'aa jon na ndaho'
tsofi'en 'nan na icanhan'ho'. 34 Mang'e jo' tyi'nc'onho' na m'aan' jndyi n'onho' 'nan na
nninjnt'ueho' 'iocha na tonnon. Xuee 'io ntsijnda' nquiihan' nin jii'oontiu na nc'onho'
ntyja 'maan' 'nan na icanhan''o'. Juu navi' na iquenon ts'an na ncuii nciiii Xuee, maxjen
condinon ntyja 'naan'han'.

7

Tyi'nctiji' clienta na aa conan'tja nn'an
(Lc 6:37-38,41-42)
1“Tyi'ntji'ho' clienta na aa conan'tja nn'an, ng'e xe na aa nt'aho'han', mantyi nctji'
Tyo'ts'on clienta na conan'tjaho' nnon jon. 2 Ng'e cha'xjen na cotji'ho' clienta na aa
conan'tja nn'an ndéého', mannda' nciji' jon clienta na conan'tjaho' nnon nquii jon.
Macha'xjen na cont'aho'yo nn'an, mannda' nts'aa jon na quit'uiintciie’han''o'. 3;Nduna
maquen' clienta ncliii nnon na tyi't'man itsitja ciiichen ts'an ndo' min ncu' tyi'maquen’
clienta na t'man matsitja 'u'? Na nnda' matsa', itsijonhan' ntyja 'nan' cha'vijon na
mandyia' jndéé'n'oon na tuahan' ténnon ciii ts'an, majo' min'chjo tyi'quen'to' clienta

na fijon ts'oon tseii' v'aa ténnon' ncu'. 4 Ndo' na nnda', tyi'quitsohan' na ntsu' nnon
tsan'fieen: Clia ntyjé, ncya' na nciji' jndéé'n'oon na tua ténnon'. Ndo' majuuto xjen'fieen
ninvaa fijon ts'oon tseii' v'aa ténnon' ncu'. 3'U' na ve vaa na matsitiu', juu ts'oon tseii' v'aa
na fijon ténnon', ciiji' jndyee'han', yajo' xuee ndyia' na nctji' jndéé'n'oon na fijon ténnon
tsan'fieen.

6“'Nannaji'uanan'xuanhan'ntyja'naan' Tyo'ts'on, tyiminncyaho'han' ndéé nn'an na
tyi'quinjonhan' ngiohin. Ee Xe na aa nt'aho' na nnda', ntsijonhan' ntyja 'nan' cha'vijon
ndéé quindue' coninncyaho' 'man na nan'xuanhan'ciientaa' Tyo'ts'on. Ndo' quindé'fieen
ngie'quen o'ndo' ntquiio''o'. Min tyi'ninncyaho' 'nan na njon jndyi nan'xuanhan' ndéé
nn'an na tyi'quinjonhan' ngiohin. Ng'e xe na aa nt'aho' na nnda', itsijonhan' cha'vijon
cotjue'ho' ts'uaa té' perlas ndéé quintcu. Ndo' cho'fieen nndyue o'han'.

Quitanho' nnon Tyo'ts'on, yajo' ncy'onho' clientahan'
(Lc11:9-13;6:31)
7“Ninnquii'chen quitanho' nnon Tyo'ts'on, yajo' ncy'onho' clienta 'nan na cotanho'.
Ninnquii'chen quijnt'ueho' nchu ya na quint'aho' tonnon jon, ndo' nninjnda'han'.
Ninnquii'chen quinan'manho' nnon jon 'nan na coquenonho', yajo' ntsiquinaan jon
tondéého' cha'vijon na nnaan 'ndyo v'aa. 8 Ng'e nciiii nciii ts'an na ninnquii'chen
ican juu nnon Tyo'ts'on, ncy'oon juu clienta 'nan na ican juu. Ndo' nciii ciii ts'an na
ninnquii'chen nt'ue juu nchu vaa na nt'ue ts'on jon, mancuiixjen nciaa' ts'on juuhan'.
Ndo' juu ts'an na ninnquii'chen itsi'man nnon jon 'man na iquenon, ntsiquinaan
Tyo'ts'on tonnon tsan'fieen cha'vijon conaan 'ndyo v'aa.
9“Juujnda', xenaaantcanjuu ciii tan' tyoo' nnon', tyi'je'ncya' na ve' ciiii tsjo' nnon juu
nantcia'juu. 10Ndo' min Xe na aa ntcan juu ciiii quitscaa nnon' na ntquii juu, tyi'je'ncya’
ve' quitsu ntquii juu. 11 Ng'e na nnda', 'o' na conduiho' nn'an na tyia nn'anho', xe
'0' ngioho' nninncyaho' 'nan ya ndéé ndaho', majndeichen nquii Tyeho' na m'aan jon
quificon'ndue, nninncyaa jon 'nan na yantyichen ndéé nn'an na cotanhan' nnon jon.
12“To' tsofi'en 'man na nt'ue n'onho' na quint'ann'an yo 'o', majo'ntyi quint'aho' yohin.
Ee na nts'aa ts'an na nnda', itsiquindéhan' juu jii'oon na tquen Moisés na ico'xenhan',
ndo' mantyi jii'oon na jndui na tondue nn'an na itsiquindyihan' 'nan na nguaa.

Quitsac'é 'ndyo teon na quintuhan'
(Lc 13:24)
13“Quitsaque'ho' 'ndyo teon na quintuhan' cha' nndéé nc'onho' natoo' Tyo'ts'on. Ng'e
vaa 'ndyo teon tuen na ngaquee' ts'an nato tuen. Majo' juu nato'fieen ngay'oonhan'ts'an
na ngitsuhin, ndo' jndye jndyi nn'an cotsaque'han'. 14 Majo' 'ndyo teon na ngaquee'
ts'an nato na ngay'oonhan'hin na tyi'quintyciii na ngiiando' fiuaan' juu, quintuvi'han'
ndo' tyi'jndye nn'an condiohinhan'.

Ng'e té naits'aa ts'oon, jo' ngiiajnaan' ts'an nin ts'oonhan'
(Lc 6:43-44)
15“Quitquenho’ clienta yo nque nn'an na coninncyahin jii'oon na itsivi'lnn'anhan'ho'.

Cotsquehin quii' nt'anho' ndo' ngioho' na ndyia' n'onhin cha'xjen joo quinman
ndyia' n'on o', majo' quityquii' n'on nan'fieen nan'xuanhin nanvi' nn'anhin cha'vijon
lobo. 16 Nndéé nciiaa' n'onho' nchu vaa nan'xuanhin na cotquenho' ciienta 'man na
cont'ahin. Mangioho' na joo téndondyoo' tsjan, tyi'xe'quityjee ts'anhan' n'oonneon,
min tyi'xequityjee ts'an téhigos tsonneonndye. 17 Nan'fieen itsijonhan'hin cha'vijon ctii
ts'oon. Ts'oon ya, cove' té ya, majo' min'cya ro ts'oon na tyi'ya, its'aahan' té tyi'ya. 18 Juu
ts'oon ya xecue' té tyi'yahan', majo' juu ts'oon tyi'ya, min tyi'xecue' té yahan'. 19 Nctiii
clii ts'oon na tyi'quint'ahan' té ya, cot'uahan', ndé chi nguaahan' nnon chon. 20 Nnda'
vaa na ntajn'aanho' nin 'nan nan'xuan nan'fieen, ng'e ya na ntquenho' ciienta 'nan na
cont'ahin, ntsi'man jndyoyuhan' ndéého' na chito jii'oon mayuu' coninncyahin.

Chito tsofi'en nn'an ntsaque'han ntyja 'naan' na ico'xen Tyo'ts'on
(Lc 13:25-27)

21 “Indye nn'an conduehin nnon ta, majo' chito tsofi'enhan ntsaque'han tyquii' juu
na ityentjon Tyo'ts'on nn'an. Majo' minninchen ts'an na ntsiquindé juu cha'xjen na
nt'ue ts'on Tyéhd' na m'aan jon quifioon'ndue, juu tsan'fieen ngaquee' juu ntyja 'naan'
na itye'ntjon jon nn'an. 22 Ya na nglientyja Xjen ntco'xen Tyo'ts'on nn'an ntyja 'naan' na
jndé jnan'tjahin nnon jon, nnduehan nnén: Manchji' rii' ta na jndé tyincya ja jii'oon
naya 'man' yo juu najndei na matsixuan', ndo' jndyetyia yo nanjndyi, jndé tji' jahan'
quityquii' n'on nn'an, ndo' yo najndei na condui 'u', jndé jnt'd jndye nnon ts'ian na
tyi'xe'quinduihan' yo na jndé nqué. 23 Yajo' ntsintcii'é jii'oon ndéé nan'fieen: Min
tyi'cliajn'an 'o'. Quenaanho' na tonnon, 'o' na ninnquii'chen tont'aho' 'nan tyia.

Ji'oon ntyja na condé ve v'aa
(Mr 1:22; Lc 6:47-49)

24 “Nciii nciii ts'an na indyii juu jii'oonmin na matsjé ndo' vanguee' juuhan!,
itsijonhan' tsan'fieen cha'vijon ts'an na jnda' xquen na sia vaa' cjoo' tsj0' na tyen
minntyjee'han'. 25 Ndo' tyioo ndaatsua', 26 Majo' nctii ciii ts'an na indyii jii'oon na
matsjo, majo' tyi'quitsiquindé juuhan!, itsijonhan' tsan'fieen cha'vijon ctii ts'an na
tyi'jnda' xquen na ve'siato juuvaa'juu cjoo' tei'. 27Ndo' tyioo ndaatsua', jndui' ndaats'o
t'man ndo' jndei tyioo jndye. Tovaquifijonhan' juu v'aa'fieen, mana tyioohan'. T'man
tsuhin ntyja 'naan'han'.

28 Vi na jndé sinin Jesus tsofi'en jii'oonmin', nn'an na jndye jndyi'hin na tondyehan
jii'oon na toninncyaa jon, jndye tom'aan' n'onhin ntyja 'naan' jii'oon'fieen, 29 Ng'e
totsi'man jon ndééhin cha'xjen ts'an na conintquehin na ityentjon, chito cha'xjen nn'an
na tonan'man nchu vaa itsiquindyi juu ntji na tquen Moisés.

8

Sin'man Jesus ts'an na chu ndé' coto'
(Mr 1:40-45; Lc 5:12-16)

1Xjen na tjantciie' Jesis na jnanjon juu tyo'fieen, nn'an na jndye jndyi'hin tyentyjahan
toxen' jon. 2Ndo' tyjee'non ciiii tsans'a na chu ndé' cotd', tconxtye juu tonnon jon, itso
juu:

—Nnda' ta, nchji na vaa najndei na condui 'u' na nndéé ntsin'man' ja xe na aa nt'ue
tson'.

3Ndo' tyio Jesus nt'd jon nacjoo' tsanvii'fieen, itso jon nnon juu:

—Nt'ue ts'On, c'on' na jndé ntjo ya ntcie' 'u'.

Ndo' ninfioon' jn'man juu, mana tsu ndé'fieen. 4 Ndo' tso Jesus nnon juu:

—Ndyee'he', min'nciii nnon ts'an tyi'ntsu' nchu vaa s'a. Naneinhin cja', quitsi'man'
nnon tyee njan jaa nn'an judios na jndé jn'man', ndo' juu quioo' na itsiquindyi jii'oon
na tquen Moisés na nninncyaho' nnon Tyo'ts'on, juu o' ncya' nnon tyee'fieen. Ee na
ntsiquindé' na nnda', ntsi'man jndyoyuhan' ndéé nn'an na jndé jn'man’'.

Sin'man Jestis mosoo' ctiii capitan
(Lc 7:1-10)
> Jndé na téquee' Jesus tsjoon Capernaum, téntyjaa' nciii capitdn na m'aan jon. Juu
tsan'fieen co'xen jon nciii ciento sondaro clentaa' tsjoon Roma. Tcan jon na quits'aa
Jesus vi naya'fieen'hin yohin. ¢ Itso jon:
—Nnda'ta, mioon jndyiiquenon moso njan navaajuuv'a,iy'oon tycu coquenhin ndo'
iquii jndyihan'hin.
7T'a Jesus, itso jon:
—Nc¢jo ntsin'manhin.
8 Majo' sintclie' capitan'fieen jii'oon, itso jon:

—Nnda' Ta, tyi'quitsixuan na ngaque' quityquii' v'a. Majo' ve' quitsu' na quin'man
moso njan, ndo' n'man juu. ? Ng'e mantyi ja m'an nacje 'naan nn'an na coto'xenhin ja.
Ndo' mantyi m'an sondaro na maco'xén. Ya na ma'ua ts'ian nnon nciiihin, matsjé nnon
juu: “Cja' ndohin, ndo' ncja juu.” Ndo' ya na ma'ua ts'ian nnon cliichenhin: “Quindyo’
ntjoohin”, ndo' nndyo juu. Ndo' na ntsjo nnon moso njan: “Quitsa' ts'ianva', ndo' nts'aa
juuhan'.”

10 Ndo' vi na jndé jndyii Jesus jii'oon na tso tsan'fieen, tévee' jndyi ts'on jon. Tso jon
ndéé nn'an na cotsantyja naxen'jon:

—Jfi'oon na mayuu' matsjo ndéého', quii' nt'an ntyjééhé nn'an Israel, min'jon tacon-
tji nciii ts'an na t'man vaa na vantyja ts'on juu Tyo'ts'on cha'na juu tsanvahin.
11 Quitquenho' ciienta jii'oon na ntsjd, juu Xjen ya na nnintyincyoo' ntyja na itye'ntjon
Tyo'ts'on nn'an tsonnangue, nnan nn'an xi'jndiohan' na ngiiendyuaahan yo ndochihi
Abraham, Isaac yo nin'Jacob na ntciia' nan'fieen yohan. 12 Majo' nque nn'an judios,
joohin chuhan' na nan'xuanhin juu na itye'ntjon Tyo'ts'on, ncuji'han'hin jo'. Ndo'
ncju'han'hin naijon na téquintyja najaan, ndo' jo' nc'onhan na nnan'kxuaahan na
ntsindaa'han' ngiohan. Ndo' manin'nan'qui'ioon'hin ndi'n'onhan na ntquiihan'hin.

13Jndé jo' tso Jesus nnon juu capitan'fieen:

—Cja' ntcie' va', ndo' quindui cha'xjen na mavantyja tson'.

Ndo' majuuntyi Xjen'fieen jn'man mosoo' juu capitan'fieen.

Sin'man Jesus tsanscu xeen' Pedro
(Mr 1:29-31; Lc 4:38-39)
14 Ndo' tja Jesus vaa' Pedro. Jndé na téquee' jon jo', jndyii jon jii'oon na juu tsanscu
xeen' Pedro, vaa tsan'fieen cjoo' jndu. Iy'oon tjuen'hin. 15Jo' t'ui Jesus nt'é tsanscu'fieen.
Ndo' ninfioon' jndya tjuen'hin. Jnanquintyja juu, ta' juu na sijii'oon' juu na tctia'han.

Jndye nn'an v'i sin'man Jestis
(Mr 1:32-34; Lc 4:40-41)

16 Ndo' vi na jndé tua ndo'ciijioon', nn'an na nan'xuan jndyetyia, tyecho nn'an joohin
na m'aan Jesus. Tco'xen jon jndyetyia'fieen na quindui'hin quii' n'on nan'fieen. Mantyi
sin'man jon tsofi'en nn'an v'i. 17 Tui na nnda' cha' quitsiquindéhan' jfi'oon na jndui na
toninncyaa Isaias ndyu na toxen'chen. Itso jon: “Manquii Tyo'ts'on tejndei jon jaa na
tyi'jndei' nn'6n. Ndo' sin'man jon jaa tsofi'en nnon ntycu na coquenén.”

Nn'an na nin'quitsantyja toxen' Jests
(Lc 9:57-62)

18 Ya na jndyiaa' Jesus na jndye jndyi nn'an m'an xejndio ngiaa' jon, tso jon ndéé
nn'an na totsay'on yo jii'oon na toninncyaa jon na quinan'jnda‘hin v'aandaa na
ngle'jndyahan ndaandue. 19 Tantyjaa' nciiii ts'an na tsi'man nchu vaa itsiquindyi ntji
na tquen Moisés. Itso juu nnon Jesus:

—Nnda' ta, 'u' na matsi'man' ntyja 'naan' Tyo'ts'on ndé, minyuuchen na ncja' ntsijon
jayo'u'.

20Jo' sintctie' Jesus jii'oon nnon juu, itso jon:

—Joo ndyondyehin' min ndue' o', ndo' quintsahin' min ntycya o', majo' ja na condui
tsans'a na t'ua Tyo'ts'on ts'ian nnon na coxén tsofi'en nn'an, min naijon na ngiajndyéeé,
ta'man yuro.

21 Ciiiichen ts'an na ivay'oon juu yo jii'oon na toninncyaa Jesus, itso juu nnon jon:

—Ta, ncya' chjo jii'oon na ntix'é tyéhd' ndo' vi na jndé ty'iuhin, yajo' yu je', ngdy'on ja
yo jii'oon na mancya'.

22T'a Jesus, itso jon:

—Jndye nn'an m'anhin cha'vijon nt'oohin. Qui'ndyi' na quity'iu nque nan'fieen
ntyjehin. Majo' 'u' quindyotsijon 'u' yo jii'oon na mancya.

Sichen Jestis jndye yo na iju ndaandue
(Mr4:35-41; Lc¢ 8:22-25)
23Tua Jesus quityquii' v'aandaa ndo' nn'an na tqueen' jon na quitsay'onhan yo jfi'oon
natoninncyaajon, ty'ehinyojon. 24Nd6 vaa 'man tui, tyi'covijndye na ty'ehan, ndo' tyioo
nciiijndye t'man nnon juundaandue'fieen, mavaaxjen nanchjehan'v'aandaa'fieen ng'e
juu ndaandue'fieen, jndei ijuhan'. Ndo' Jesus je', itso jon. 25 Yajo' joo nn'an na tonan'jon
jii'oon na toninncyaa jon, jnan'ndyoo'hin nnon jon, jnan'ntciiihan jon, jnduehan:
—Nnda' ta, quitsin'man' jaa, ee juu v'aandaa na fijon, mangua ndaahan' na nchjehan'
juuhan' na ntscijehan' jaa.
26 T'a Jesus, itso jon:
—'0'tyi'covantyja ya n'onho'. ({Ndu na coquityueho'?
Ndo' jnanquintyja jon, sityia' jon jndye'fieen yo ndaandue, ndo' tichen ntciie'han'.
27Ndo' s'aahan' na jndye jndyi t'oon n'onhan na nnda' tui, taxee'han ndéé ntyjehan:
—Juu tsanvahin, ¢nin conduihin? Ata juu jndye yo ndaandue cota'nguee'han' jii'oon
naico'xen jonhan'.

Sin'man Jesus nn'an Gadara na m'an jndyetyia quii' n'onhan
(Mr 5:1-20; Lc 8:26-39)

28 Indé na tejndyahan juu ndaandue'fieen, squehan ndyuaa na jndyu Gadara. Jo'
jndui'han v'aandaa. Ndo' tyequitjon ve nn'an ndyuaa'fieen jon na ninnquii'chen
tom'anhan ndi'nt'ua nt'oo. Nan'xuan nan'fieen jndyetyia quii' n'onhan. Vjee jndyihan
ata ndiquindéé ngiie'non nn'an naijon na m'anhan. 29 Tye' jnan'xuaahan, jnduehan:

—'U'Jests na condui'u' Jnda Tyo'ts'on, ¢(Nin 'nan nt'ue tson'yo ja? ¢Aajndyo' na ntsa'vi'
j&, min na tyi'coventyja xjen na nt'ui'vi' ja?

30 Ndyo naijon m'an nan'fieen m'an ciiii tmaan' quintcu na cotqui o'. 31 Ndo' tan
jndyetyia'fieen cliii naya'fieen nnon Jesus, jnduehan:

—Xe na nciji' ja quityquii' n'on nanmin, ncya' jii'oon na ntsac'é quii' n'on quintcu na
m'an ndo'.

32T'a Jesus jndyuehan, tso jon:

—Cla, quindui'ho'.

Yajo' jndui' jndyetyia'fieen, tyeque'han quii' n'on joo cho'fieen, ndo' na nnda' ninvaa
tmaan'o'jnan'non o', tyecue o' naijon ty'avaananjoon jndyihan', jo' tequityee'o' tyquii'
ndaandue, tjé o' na sava ndaa nquen o'.

33Ndo'joonn'an natota'ntyjee' cho'fieen, jnan'nonhan, tyentctie’han tsjoonhan. Chen
jndyi tonan'quindyiihan nchu vaa 'nan na tui na tjé o', ndo' mantyi ntyja 'naan' na
jn'man joo nan'fieen na tonan'xuanhan jndyetyia. 34 Ng'e na nnda', tsofi'en nn'an
tsjoon'fieen jndui'han, tyequijnty'iahan Jests. Ndo' xjen na squehan naijon na m'aan
jon, tanhin nnon jon na quits'aa jon vi naya'fieen na quindui' ntciie' jon ndyuaa
tsjoonhin.

9

Sin'man Jesus ts'an na ndicaca
(Mr 2:1-12; Lc 5:17-26)
1Jndé tui na nnda', tua nnda' Jesus v'aandaa yo nn'an na totsay'on yo jii'oon na
toninncyaa jon. Te'jndya ntcie'hin ndaandue. Squehan tsjoon naijon m'aan ya jon.
2Jo' squenon nn'an na m'aan jon, y'onhin ciiii tsanvii', vaa juu cjoo' tsue. Tycu coquen
ty'oonhin, ntjo ntjein ng'ee juu. Ya na tquen Jesus ciienta vantyja n'on nan'fieen, tso jon
nnon juu tsanvii'hin:
—'U'jnda, cyon' na t'man tson'. Ja jndé sit'man ts'6n 'u' jnan na tsixuan'.
3 Ndo' vendye nn'an na conan'man nchu vaa tsi'man jii'oon na tquen Moisés, vi na
jndé jndyehan na nnda' tso Jesus, jnan'tiuhan, jnduehan: “Tsanva', jii'oon tsan' itsinin

juu, ee its'aa juu na cuiajon conduihin yo nquii Tyo'ts'on.” Nnda' vaa na jndue nan'fieen.
4Majo' ntyjii Jesus nchu vaa conan'tiuhan, ng'e jo' taxee' jon ndééhan:

—¢(Ndu na conan'tiuho' jii'oon vi' ntyja njan? 5 ¢Nin jii'oon na cotji'ho' clienta na
tyi'jndyaa'chen ntsjo nnon tsanvahin? “;Aa na ntsj0 nnon juu na matsit'man ts'énhin
yo jnan na tsixuan juu?” Ndo' “¢Aa ntsj0 na quinanquintyja juu, cjaca juu?” 6 Majo'
quitquenho' ciienta, ja na condui tsans'a na i'ua Tyo'ts'on ts'ian nndn na coxén tsofi'en
nn'an, ntsjo jii'oon na jndyaa'ntyichenhan' ngioho'. Yajo' vi na jndé jn'man tsanva',
nciiaa' n'onho' na vaa najnd6 na matsixuan nnon tsonnangue na nndéeé ntsit'man ts'én
nn'an jnan na nan'xuanhan.

Jo' tso jon nnon ts'an na ntjein ng'ee'hin:

—Cla, quinaquintyja’, qultsmtcm' tsue' ndo' cja' va'.

7 Ndo' jnanquintyja juy, tja juu vaa' juu. 8 Ndo' nn'an na jndye jndyi'hin, vi
na jndé jnty'iahin na nnda' tui, tyuehin ndo' tyincyaahan' na nein jndyihin ndo'
tonan't'maan'hin Tyo'ts'on na nnda' vaa tyincyaa jon najndei na tsixuan jon nnon Jesus
na itejndei jon nn'an.

Tqueen' Jesus Mateo
(Mr2:13-17; L¢ 5:27-32)

9Jndui' Jesus jo', tja jon na tonnonchen. Jo'jndyiaa’' jon ja Mateo. Tom'an v'aa naijon
na m'an nn'an na cotye s'on ciientaa' gobiernon tsjoon Roma. Tso jon nnon:

—Quindyotsijon 'u' yo jii'oon na mancya.

Ndo'jnty'i ts'ian'fieen, ndo' tyjé yo nquii jon.

10 Ndo' ndo vaa 'nan na tui, vequityen Jesus mesa quii' v'a na cocii'd. N'en ntyjé na
mantyi cotye s'on na cotyion nn'an ntyja 'maan' tsanm'aants'ian tsjoon Roma, ndo' man-
tyifi'en nn'an na cotji' nn'an clienta ntyja 'naanhan na conduihan nn'an na conan'tjahin
nnon Tyo'ts'on. Ninvi tojnaan' tovendyuaa nan'fieen yo nn'an na conan'jon jii'oon na
toninncyaa Jesus. 11 Ndo' joo nn'an tmaan' fariseos, vi na jndé jnty'iahan na nnda' s'aa
jon, taxee'han ndéé nn'an na totsay'onhan yo jii'oon na toninncyaa Jesus, jnduehan

ndéé nan'fieen:
—¢Ndu na juu tsan na itsi'man ndéého' iclia' jon yo nn'an na cotye s'on ndo' yo nn'an

na cotji' clienta na nan'xuanhan jnan tonnon Tyo'ts'on?

12 Ndo' vi na jndé jndyii Jesus na nnda' conduehin, sinin jon jfi'oon na itsijonhan'
juuhan' ntyja 'naan nan'fieen, itso jon:

—Nn'an na tyi'v'i, tyi'icanhan'hin ts'an na nts'aa nasihin. Majo' nn'an v'i, joohan
icanhan'hin ts'an na nts'aa nasihin. 13 Nquii Tyo'ts'on nt'ue ts'on jon na ciiaa' n'onho'
jii'oonva na itsohan': “Ja njon jndyi ntyji na nc'onho' na ctiivengioho' nn'an, chichen na
nnan'cuee'ho' quioo' na conan't'maan'ho'ja yohan'.”

Ndo' tsontyichen Jesus:

—Quint'aho' cha'xjen itsinin jii'oon' Tyo'ts'on na jndui: “Ja chito jndyé na mac'én
nn'an na cont'a ntyja na nt'ue ts'on Tyo'ts'on. Joo nn'an na nan'xuan jnan, jndyo na
mac'énhin na quintctiie' n'onhan.”

Cota'xee'han nnon Jesus na ntyjee ts'an 'nan 'ndyo juu
(Mr 2:18-22; Lc¢ 5:33-39)
14Nn'an na conan'jon jii'oon na toninncyaa Juan squehan na m'aan Jesus, taxee'han
nnon jon:
—Ja yonn'an tmaan' fariseos cotyjé 'nan jndyué, majo' joo nn'an na matsi'man' nd€e,
tyi'cont'ahan na nnda'. ;Ndu?
15 T'a Jesus, sinin jon nctiii jii'oon ndéé nan'fieen na it'uiihan' ntyja 'naan' nquii jon,
tso jon:
—Nn'an na conan'jon yo nquii tsans'a na ngoco, ¢Aa nc'onhan na chjoo'
n'onhan viochen xjen na condit'maan' na ninvaa m'aan tsan'fieen tyquii' nt'anhin?

Tyi'xe'quint'ahan na nnda'. Majo' ngiientyja Xuee na ntji' nn'an juu tsan'fieen quityquiti'
nt'anhan. Juu xjen'fieen nnan'chjoo' n'onhan ndo' ntyjehan 'man jndyuehan.

16 Ndo' sininntyichen Jesus jii'oon na tyi'quitso nquii' jonhan' ntyja 'naan' jii'oon xco
na toninncyaa jon. Tso jon: “Vi tan' ndiaa xco na tyi'cotmanhan', tyi'quichuhan' na
ncijaa' ts'anhan' ndiaa ntsa. Ng'e Xe na aa nts'aa ts'an na nnda', juu ndiaa xco'fieen
ngateihan' ndo' nc'ioo'han' juu ndiaa ntsa'fieen. Ndo' na nnda', juu naijon na t'io
ndiaa'fieen, t'manntyichen nt'iohan'. 17 Min ntjan quioo' na cotyion nn'an ndaa vinon,
majo' tyi'je'quityion nnda' ts'an juu ndaa'fieen ntjan na jndé tijnt'ue ts'anhan' toxen'.
Ng'e xe na aa nnda' nts'aa ts'an, joo ntjan'fieen ndi'ndaa'’han' ndo' mantyi juu ndaa
vinon na fijonhan', nntcie'han'. Ng'e na nnda', ndyion ts'an ndaa vinon xco tjan xco ndo'
nannda', min juu tjan'fieen tyi'je'ciii'ndaa'’han' min ndaa vinon'fieen tyi'je'quitsuhan'.

Tyincyaa Jesus na tando' xco yuscu chjo jnda Jairo
(Mr 5:21-43; Lc 8:40-56)

18 Ninvaa na itsinin Jesus jii'oon'fieen ndo' nciiii ts'an juu tsjoon'fieen na conintquehin
ntyja 'maan' vats'on cuenta nn'an judios, tyjee'non juu na m'aan Jesus. Tconxtye
tsan'fieen nnon Jesus. Tso jon:

—Quichenvi' tue' yuscu chjo jnda, majo' Xxe na aa ntsa' vi naya'fieen na ncja' quityio'
nt'd' cjoo' juu, yajo' ngiando' nnda' juu.

19Maninfioon' sicje Jesus, tantyja jon toxen' tsan'fieen, mantyi ja na totsay'én yo jfi'oon
na toninncyaa jon, safi'én yohin. 20 Ndo' majuuto xjen'fieen jndyontyja nctiii tsanscu
toxen' Jesus, mioon vii' juu. Jndé ncho've chu na coc'a neoon' juu. Jndyotsindyoo'hin
toxen' jon, t'uii juu 'ndyo ndiaa' jon. 21 Ng'e sitiu juu: “Xe ve' aa nndéé nt'ui ndiaa' jon,
nn'man.” 22 Ndo' nquii Jesus, tequen jon, jndyiaa' jon nnon tsanscu'fieen. Tso jon nnon
juu:

—'U'jnda, cyon' na t'man tson'. Ng'e na vantyja tson' ja, jo' na jndé jn'man'.

Ndo' majuuto xjen'fieen ntjo ya ntciie'hin.

23 Ndo' xjen na tuee' Jesus vaa' juu Jairo'fieen, téquee' jon quii'han'. Jo' jndyiaa' jon
m'an nn'an na cotja' nmaan na coninjnda' na nganty'iu juu ts'oo chjo'fieen. Conan'xuaa
nn'an ndo' cotyuee jndyihin. 24 Tso jon ndééhin:

—Cua, quindui'ho' ntjoohin, yuscu chjovahin, chito aa tue' juu, ve' itso juu.

Majo' jnan'ciiejnaan’hin jon, ve' toncohin ng'e nnda' tso jon. 25 Majo' vi na jndé tji' jon
nan'fieen ch'en, téquee' jon naijon vequityen ts'oo chjo'fieen, jo' t'uii jon nt'é juu, ndo'
jnanquintyja juu. 26 Ndo' na s'aa Jesus na nnda', tycya jii'oon ntyja 'naan'han' ninvaa
nt'd juu ndyuaa'fieen.

Sin'man Jesus ve nn'an nchjan

27Xjen na jndui' Jesus v'aa'fieen, tentyja ve nn'an nchjan toxen' jon. Tonan'xuaahan,
jnduehan:

—'U'ta na condui 'u' tsjan David na jndyocahan', c'on' na nty'ia ré ntyji'.

28Ndo' vi na jndé téquee' jon quityquii' v'aa, jnan'ndyoo'hin na m'aan jon. Taxee' jon
ndééhin:

—¢Aavantyja n'onho' na nndéé nninncya na njnty'ia nnda'ho'?

T'ahan, jnduehan:

—Ta, vantyja n'dn.

29Ngue ro jiioon nt'd jon téndé€hin, ndo' tso jon ndééhin:

—Quindui cha'xjen na vantyja n'onho'.

30 Ndo' tyincyaahan' na ya cojnty'iahan. Majo' jaa' ji'oon na tso jon ndééhan na
tyi'nan'quindyiihan nn'an na nnda's'aa jon.

31 Majo' taman jnan'quindéhinhan'. Ee vi na jndé jndui'han juu v'aa'fieen, chen chen
tonan'neinhan ndéé nn'an na m'an juu ndyuaa'fieen 'nan na s'aa Jesus yohan.

Sin'man Jesus ts'an na ndiquitsinin

32Xjen na jndui' nan'fieen v'aa'fieen, sque mafioon nn'an na m'aan Jesus. Y'onhin ctii
ts'an na tsixuan juu jndyetyia quii' ts'on juu na ndincyaahan' na ntsinin juu. 33 Ndo' vi
najndé tji' Jesus jndyetyia'fieen quii' ts'on tsan'fieen, tye' tsinin juu. Ndo' nn'an na jnty'ia
na tui na nnda', tyuehin ndo' tom'anhan na neinhin. Jnduehan:

—Jaa nn'an Israel, min'jon tacojnty'ia na nts'aa ts'an ciiii ts'ian t'man cha' juu 'nan na
s'aa Jesus ndo'.

34 Majo' jnan'ciiejnaan' nn'an fariseos jon. Jnduehan:

—Ve' ntyja 'naan' juu najndei na itsixuan nquii juu na conditque ndéé tsofi'en yotyia,
jo' na condéé ictiji' tsanva' yotyia quityquii' n'on nn'an.

Nty'ia nchyjii Jestis nn'an

35 Tomandyi' Jesus tsochen njoon t'man yo njoon quijndé ndyuaa Galilea. Totsi'man
jon ndéé nn'an na covancui nt'aan'on. Toninncyaa jon jii'oon ntyja 'maan' na ityentjon
Tyo'ts'on nn'an juu na cotsam'anhan. Ndo' mantyi totsin'man jonhin nctii cliii nnon
ntycu na coquenonhan yo nciiii ciii nnon na tajndei' n'onhan na iquiihan'hin. 36 Ya
na jndyiaa' jon ntmaan' nn'an na jndye jndyi'hin, t'oon jon na nty'ia rohan ntyjii jon,
ng'e m'anhan na ntycuii najndéhan na jndye vaa na m'aan' n'onhan. Cha'vijon na
cocyaatohan tyuaa na ndiquindéé na nc'ontyihan. Itsijonhan' ntyja 'naanhin cha'xjen
coquenon quinman na tats'an ivantyjee'. 37 Ndo' ta' jon na itsi'man jon na jndye
nn'an m'an na ndyehan jii'oon' Tyo'ts'on, majo' nn'an na nnan'neinhinhan' ndééhan,
tyi'jndyehan. Ndéé joo nn'an na totsay'on yo jfi'oon na toninncyaa jon, sinin jon jii'oon
na sijonhan'juuhan'yo juu nan'fieen. Tso jon:

—Jfii'oon na mayuu' jndye jndyi ntjon na tue', majo' tyi'jndye nanntjon m'an na
ntyjehan'. 38 Mang'e jo' quitanho' nnon nquii jon na 'naan' joo ntjon'fieen na quijfion
jon nn'an na quitsaquityjehin ntjon 'maan' jon.

10

Ictiji Jestis ncho've nn'an na quitsay'onhan jii'oon yohin
(Mr 3:13-19; Lc 6:12-16)

1Tqueen' Jesus ja nn'an na ncho've. Tyincyaa jon na mantyi nan'xudn juu najndei
na condui nquii jon cha' ntji' jndyetyia quii' n'on nn'an, ndo' na quinan'n'man nn'an
tsofi'en nnon ntycu vjee yo tsofi'en nnon na tajndei' n'onhan na iquiihan'hin.

2 Nd6 ngué ja nn'an na ncho've na t'ua jon ts'ian 'naan' jon ndé. Naminjndyee
Simodn, na mantyi xuee' jon Pedro, jndé ve, tyje jon Andrés, ndé jo' Santiago yo tyje
jon Juan, joohan ntsinda Zebedeo, 3 Felipe yo Bartolomé, Tomds yo ja Mateo na toqué
s'on 'maan' gobiernon tsjoon Roma, ndo' Santiago jnda Alfeo yo Tadeo, 4 Yo Simon,
tsan na totsijonhin yo tuaan' nn'an na tonan'vehan nacjoo' gobiernon tsjoon Roma,
ndo' yo nin'Judas Iscariote, tsan na jndécya tyincyaa juu clienta Jesus nduee nn'an na
jnan'cuee'hanhin.

T'ua Jesus ts'ian ndéé nn'an ncho've
(Mr 6:7-13; Lc 9:1-6)
>Ndo' ndo vaa ts'ian na t'ua Jesus ndé na ncho've ja na tji jon, tso jon:
—Tyi'ntsaque'ho' quii' nt'an nn'an na chito conduihan ntyjé nn'an judios, ndo' min
tyi'ntsaque'ho' njoon na m'an nn'an ndyuaa Samaria. 6 Xia'ntyi c'oho' na m'an
ntyjeeho' nn'an Israel, na conduihan cha'vijon quinman na jndé tsu. 7 Viochen na
cotsacondyi'ho', nd6 jii'oon quindueho' ndéé nn'an: Quitquenho' clienta na nquii
Tyo'ts'on na m'aan quifioon'ndue, jndé tentyja Xjen na ninncyaho' na ntye'ntjon jon
'0'. 8Ndo' tsontyichen Jestus ndé: Quinan'n'manho’ nn'an v'i yo nn'an na cho ndé' cotd'.
Quint'aho' na nta'ndo' xco nn'an na jndé tjé. Quitji'ho' jndyetyia quii' n'on nn'an. Juu



San Mateo 10:9 19 San Mateo 10:25

nayavahin, ve' yu tyincyaa Tyo'ts'on na nan'xuanho'han'. Mantyi 'o' tyi'nta'ntjonho'
xoquitu' ndéé nn'an ntyja 'naan'han'.

9 “Tyi'ntsachoho' s'on ijan, min s'on Xxuee min s'on ve na fijon chetsja' na ntyjahan'
ndi'ntscu'ho' na ntsaquint'aho' ts'ian njan. 19 Min tyi'ntsachoho' nchetsja' na nc'oho'
nato na fijon 'man na ndijnt'ueho', min nciiichen ntjo ndiaa, min ntcon, min ts'oon
na ntyjaho'. Ng'e cha'xjen ivantjon ts'an yo ts'ian na its'aa juu, mannda' chuhan' na
nndaho' 'nan na icanhan'ho' na cotye'ntjonho' nnon Tyo'ts'on.

11 “Ndo' minninchen tsjoon na ntsqueho', min na aa t'manhan', ndo' min na aa
chjohan', chen quijnt'ueho' nin ts'an na its'aa na njon jii'oon' Tyo'ts'on na ncy'oon
juu cuientaho' vaa' juu na ntixee' juu 'o'. Jo' quintjoho' vaa' tsan'fieen ata Xjen na
nndui' ntciieho' juu tsjoon'fieen. 12 Juu xjen na nc'oque'ho' v'aa'fieen, quitanho' na
quityio Tyo'ts'on jn'aan nan'fieen. 13 Ndo' joohan, xe na aa ya nn'anhin, yajo' ndyio
jon jn'aanhin. Majo' Xe na aa tyi'quinan'xuan nan'fieen na ncy'onhan ciienta juu
naya'fieen, yajo' tyi'xe'quits'aa Tyo'ts'on cha'xjen na cotanho' nnon jon. 14 Ndo' nn'an
tsjoon'fieen, Xe na aa ta'nan nciiihan na nin'cy'oon juu clientaho' na ntixee' juuho', min
tyi'ninqui'ndyii juu jii'oon na coninncyaho', juu xjen na ndui'ho' vaa' juu oo tsjoon'fieen,
quinan'cyaaho' ts'ojndé na chuu' ng'eho'. Na nt'aho' na nnda', nctji' jndyoyuhan' na
joo nan'fieen tyi'min'cy'onhan clienta juu jii'oon' Tyo'ts'on na coninncyaho'. 15]Jfi'oon na
mayuu' na matsjo ndéého', nn'an tsjoon'fieen juu xXuee ya na ntco'xen Tyo'ts'on nn'an
ntyja'naan'natonan'tjahan nnonjon, t'manntyichen nt'uiivi'han'hin, chichen juunavi'
naisquioo jon cjo nn'an tsjoon Sodoma yo Gomorra.

Nt'avi'nn'an'o’

16 “Quitquenho' ciienta, '0' na conduiho' cha'vijon quinman, majfiénho' quii' nt'an
nn'an na conduihan cha'vijon lobo. Ng'e jo', cha'xjen quindu m'an na jnda' nquen
o', mantyi 'o' c'onho' na jnda' nquenho' na tyi'ntsivilnn'anhan' 'o'. Ndo' cha'xjen
tyi'manyaan' quitu', mannda'vaa c'onho'. 17 Tyi'nc'onho' na conan'quin'onho'nn'an ee
nninncyahan ciientaho' nduee nanm'ann'ian, ndo' nan'fieen ntji'’han ts'ian na ngich'oho'
quityquii' nt'aan'on 'maanhan. 18 Ndo' ng'e na conduiho' nn'an na m'an ntyja njan,
nnt'ahan na ngientyjee'ho' tondéé nn'an na conduihan gobiernon ndo' mantyi ndéé
nn'an na téquintyja t'man condui. Ndo' na nnda', nninncyaahan' na ntji' jndyoyuho'
ndééhin ntyja njan ndo' mantyi ndéé nn'an na tyi'quinan't'maan'han nquii Tyo'ts'on
na vando'. 19 Ya na nninncyahan ciientaho!, tyi'nc'onho' jimaan' ts'on na nin jfi'oon
nnan'ntcie'ho' ndééhan. Ng'e majuuntyi Xjen'fieen nninncyaa Tyo'ts'on nin jii'oon na
nnan'ntctie'ho'. 20 Ee nquii Espiritu na condui nquii tyeho' Tyo'ts'on, ntsi'man jon nin
jii'oon na nnan'ntctie’ho', tyi'xe'canhan' na nnan'ntctie’ho' jii'oon ndéé nan'fieen ve' yo
najnda' nquen nqueho'.

21 “M'an nn'an na ninnciii ts'an ntsindahin na nninncyahan ntyjehin nduee
nanm'ann'ian cha' nnan'clije nan'fieen joo. Ndo' mantyi m'an nn'an na nninncyahin
ndahin nduee nanm'ann'ian cha' nnan'ciije nan'fieen joo. Ndo' majo'ntyi nnt'a nda
nn'an cha' clije tye ndyee joo. 22 Ndo' tsofi'en nn'an nc'onhan na tyi'quijndoo'han 'o'
ng'e na conduiho' ntyja njan. Majo' juu ts'an na ntjotyen ntyja njan ata juu xjen na
ntyciii tsofi'en, ntsin'man Tyo'ts'on fiuan 'naan' tsan'fieen. 23 Nn'an nciii tsjoon, Xjen na
conty'ehan 'o', quinanonho', c'oho' ctiiichen joo. Jii'oon na mayuu' na matsjé ndéého',
ja na condui tsans'a na i'ua Tyo'ts'on ts'ian nnon na co'xén tsofi'en nn'an, nndyo ntci'é
nnt'a. Majo' ninjo' m'anchen njoon ndyuaa na m'an nn'an Israel na tyi'cotsqueho' na
nninncyaho' jii'oon naya ntyja njan ndééhin juu Xjen na nnciijé ntcu'é.

24“TJ4d nn'an na t'man Jesus na quitsay'én yo jii'oon na toninncyaa jon, sininntyichen
jon jii'oon ndé ntyja maan' juu ts'ian na tsixuan nquii jon. Tso jon: “Juu ts'an na
itsijnaan', tyi't'man conduihin cha'xjen nquii mastro 'naan' juu. Min juu ts'an na
tye'ntjon nnon patron, tyi't'man conduihin cha'xjen nquii patrén'fieen. 25 Juu ts'an na

itsijnaan', quintjo ya ntyjii juu na cliejon iquenon juu cha'xjen na iquenon nquii ts'an
na itsi'man nnon juu. Ndo' mantyi juu ts'an na ityentjon nnon patron, quintjo ya ntyjii
juu na ciiejon iquenon juu cha'xjen na 1quenon nquu tsan'fieen na itye'ntjon juu nnon.
Nco na conduijats'an na conditque ndéé nn'an v'aa, condue nn'an na tsixuan Beelzebu,
'0' na cotye'ntjonho' nnon, mantyi nnda' nnduehan cjoho'.

Xia'ntyi Tyo'ts'on nan'xuan na c'on na ncyaa
(Lc12:2-7)

26 “Majo' 'o' tyi'ndyueho' na nin 'man nnt'a nn'anho'. Ng'e tsofi'en na vanty'iu
m'anhan!', nglientyja Xjen na nnintyincyoo' jndyoyuhan'. Ndo' juu jii'oon na tyi'condye
nn'an, ncliaa' n'onhan nchu vaa itsiquindyihan'. 27 Mang'e jo', jii'oon na matsinén
ndéého' na tyi'matsjo nc'ithan', quinan'nein jndyoyuho'han' ndéé nn'an. Ndo' jii'oon na
matsinén ndéého' na ninnqueho', quindueho'han' ndéé tsofi'en nn'an. 28 Joo nn'an na
conan'clije ntyje, majo' tyi'je'quindéé nt'ahin na ngitsu fiuaanho', tyi'ndyueho'hin. 'O’
c'onho' na ncyaaho' Tyo'ts'on na nquii jon vaa najndei na conduihin na ncju' jon si'ts'o
'maan' ts'an yo fiuaan' ts'an quii' v'io.

29 “10' mangioho' na tyi'jnda coninjnt'ua ve quintsa quijndé. Majo' nquii Tyeho'
Tyo'ts'on iquen jon ciienta joo 0'. Nchjii jnda' jon ya na ngovje nciiii ciiii joo 0'. 30 Ndo' ata
ntyjii jnda’' jon tsa'nnda' sonquenho'. 31 Mang'e jo', tyi'ndyueho', ng'e 'o' njonntyichen
ntyjii jon, nchichen na jndye quintsa quijndeé.

Quitji' jndyoyu jaa ntyja 'naan' Jesucristo
(Lc12:8-9)

32 “Minninchen ts'an na iciji' jndyoyu juu ntyja njan tondéé nn'an, mantyi nnon
Tyého' na m'aan quifioon'ndue, ja nciji' jndyoyu nnon jon na condui tsan'fieen ntyja
njan. 33 Majo' minninchen ts'an na iciijihin ntyja njan, mantsjo nnon Tyéhd' na min
tyi'quitsixuan tsan'fieen ntyja njan.

Ntyja 'naan' Jesus ic'onhan' nn'an yo ntyjehan
(Lc 12:51-53; 14:26-27)

34 “Tyi'nan'tiuho' na jndy6 tsonnangue cha' ya nc'on nn'an yo ntyjehan. Chito juu
ts'ian jndyo. Ja jndyd na nc'on nn'an cjo ntyjehan. 35 Ee ntyja njan ja, nc'oon tsans'a na
tyi'cliejon jii'oonhin yo tye juu, mantyi tsanscu yo ndyee juu, ndo' mantyi tsanntsa yo
nquii tsanscu xeen' juu. 36 Ata nts'aahan' na nque nn'an vaa' ts'an na vantyja ts'on juu
ja, joohin ata xjen nnan'vjehanhin.

37 “Minninchen ts'an na njonntyichen ntyjii juu tye juu ndo' ndyee juu, chichen
ja, tyl'quitsixuan tsan'fieen na nc'oon juu ntyja njan. Mantyi minninchen ts'an na
itsivi'ntyjiichen juu jnda juu yus'a, yuscu, chintyichen ja, tyi'quitsixuan tsan'fieen na
nc'oon juu ntyja njan. 38 Cha' na ndéé ntsijon ts'an ntyja njan, chuhan' na quintjo ya
ntyjii jon 'man vi' na iquenon juu. Xe na aa tyi'nts'aa juu na nnda', xe'quindéé ntsixuan
juu ntyja njan. 39 Ntyja 'naan' na vam'aan ts'an, Xe na aa ntsichon juu na ndui cha'xjen
na nt'ue ts'on nquii juu cha' ncy'oon Tyo'ts'on clientahin, ngitsuhin ntyja 'naan'han'.
Ng'e min'cya ro ts'an na incyaa na quitjon nin 'nan na ngenon ng'e na m'aan juu ntyja
njan, ntsin'man Tyo'ts on fiuaan' juu. Majo' min'cya ro ts'an na nt'ue nquii nchu ya
cha' ntyja 'maan' jo' ntsin'man Tyo'ts'on fiuaan' juu, majnda' ntyja 'naan 'nan na its'aa
tsan'fieen, ngitsu fiuaan' juu.

Naya na itsiquindaa' Tyo'ts'on nn'an
(Mr 9:41)

40 “Min'cya ro ts'an na ntsintjoo' juu '0', mantyi ja itsintjoo' tsan'fieen. Ndo' juu ts'an
na ntsintjoo' ja, mantyi itsintjoo' tsan'fieen nquii Tyého' na jfion jon ja quii' nt'an nn'an.
41 Ndo' minninchen ts'an na ntsintjoo' juu nciiii ts'an na incyaa jfi'oon ng'e na jfi'oon'
Tyo'ts'onhan', ncy'oon tsan'fieen maninjuu naya cha'xjen juu naya na ncy'oon ts'an

na incyaa jit''oon' Tyo'ts'on. Ndo' minninchen ts'an na ntsintjoo' juu nciii ts'an na
itsijonhin cha'xjen na chuhan' na c'oon ts'an na tonnon Tyo'ts'on, ng'e nt'ue tsan'fieen
nants'aajuunannda', tsan'fieen ncy'oon juu clienta maninjuu naya cha'xjen juu nayana
ncy'oon nquii ts'an na its'aahan'. 42Ndo' jii'oon na mayuu' matsjo ndéého', minninchen
ts'an na ninncyaa min ve' chjovi' ndaatioo tein na nc'u nctiii ts'an na itsijonhin yo ja,
tanin min na aa tyi't'man conduihin, majnda' vaa naya na ncy'oon juu ciienta.”

11

Jfion Juan nn'an na m'aan Jesus
(Lc 7:18-35)

INdo'yanajndé si'man Jesusjii'oonmin' ndé na ncho've jd na t'man jon na quitsay'én
yo jii'oon na toninncyaa jon, yajo' jndui' jon jo'. Tja jon na ntsi'man jon ndo' na
nninncyaa jon jii'oon' Tyo'ts'on ndéé nn'an na m'an njoon ndyuaa Galilea.

2Ndo' juu Juan, tsan na totsiquindéé' nn'an, xjen'fieen ndyii' jon vancjo. Jo' jndyii jon
jii'oon ntyja 'maan' juu ts'ian na its'aa Cristo. Jo' t'ua Juan ts'ian ndé€ ve ndye nn'an na
t'man jon na quitsay'onhan yo jii'oon na incyaa jon na c'ota'xee'han ciiii jii'oon nnon
Jesus. 3Jndue nan'fieen nnon jon:

—¢Aa condui 'u' nquii jon na tso jii'oon' Tyo'ts'on na nndyo jon nnon tsonnangue, 00
aa nguent'd na ncijee' ciiiichen ts'an?

4Ndo' jo' t'a Jesus jndyuehan, tso jon: “Quitsantciie’ho' na m'aan Juan, quindueho'
nnon jon nchu vaa jfi'oon na condyeho' na mancya, yo na cojnty'ia ndéého' na
jndye nn'an con'manhin. 5 Quindueho' nnon jon na joo nn'an na nintom'anhin na
nchjanhin, naneinhin xuee cojnty'iahin. Joo nn'an na tom'an na ntjein ng'e, nein ya
cotsaca'hin. Joo nn'an na nintoquichohin tycu ndé' cotd', jndé jn'manhin. Joo nn'an na
nintom'anhin na quitahin, nein ya condyehin. Joo nn'an na jndé tjé, cotando' xcohin.
Ndo' joo nn'an na nty'ia jndyihan, jndé macondyehan jfi'oon naya 'maan' Tyo'ts'on.
6 Ndo' juu ts'an na tyi'vaciiaa'hin ntyja njan, condui tsan'fieen ts'an na neiin' juu na
tonnon Tyo'ts'on.”

Jii'oonmin' sinin Jesus ndéé nan'fieen na jfion Juan.

7Ndo' vi na jndé na tyentciie' nan'fieen, ta' Jesus na sinin jon ntyja 'maan' Juan ndéé
tmaan' nn'an na m'an xi'jndio ngiaa' jon. Tso jon: “Juu Xjen na ty'eho' jndéé naijon
tom'aan Juan, /;Nchuvaanatji'ho' clientana tsixuan jon? ;Aajnty'iaho'hin chamats'an na
ve vaa itsinin na sijonhan'hin cha'vijon ctiii tsmaan ts'on na nay'oon jndyehan'? Chito
nnda' totsixuan jon. 8 Ndo' na nnda', yajo' ¢{Nin nciiii nnon jnan'tiuho' na tsixuan jon
na tyequijnty'iaho'hin? ;Aa jnty'iaho'hin na conduihin nciiii ts'an na ciie ndiaa na njon
jndyi? Min chitojo'. '0' ngioho' xia'ntyi nn'an na t'manntyi conduihin, joohan coctiehan
ndiaa na njon jndyi. 9 Yajo' ¢Nin 'man t'oon' n'onho' na tyequijnty'iaho'hin? Ja nchji
na tyequijnty'iaho' ciiii ts'an na toninncyaa jii'oon' Tyo'ts'on ntyja nchu vaa 'man na
nguaa. Ndo' juu jon t'manntyichen conduihin quityquii' ts'ian'fieen, chito tsofi'en nn'an
na coninncya jii'oon' Tyo'ts'on. 10Juu jii'oon' jon na jndui, itsininhan' ntyja 'naan’' juu
Juan'fieen. Nd6 vaa na itsohan':

Majiion moso njan na vja jndyee jon na tonnon'.

Jii'oon na nninncyaa jon ntejndeihan' nn'an na nnan'cjehan na nndyehan jii'oon na
nninncya'vina jndé tue' quii' nt'anhin.

11 Tsontyichen Jesus: “Jfi'oon na mayuu' matsjo ndéého', juu Juan, tsan na totsiquindéé'

nn'an, min'jon tat'oon ciii ts'an na tondui t'manhin tonnon Tyo'ts'on cha'na nquii jon.

Majo' min na nnda' totsixuan jon, minninchen ts'an na nninncyaahin na ityentjon

Tyo'ts'on juu na vam'aan juu, t'manntyichen condui tsan'fieen, chichen nquii Juan.”

12 Ndo' sininntyichen Jestus ndéé nn'an, itso jon: “Nquii Juan, tsan na totsiquindéé'
nn'an, Xjen na ta' jon na toninncyaa jon jit'oon, jndye nn'an condyehan na i'man

Tyo'ts'onhan na quinan'jonhan na ntye'ntjon jonhan, ndo' fi'enhan na conan'chonhan
na nnan'jonhan ntyja maan'han'. 13 Tsofi'en jfi'oon' Tyo'ts'on na toninncya nn'an
ndyu na toxen'chen yo jii'oon na tquen Moisés, ninnquii' conan'manhan' nchu vaa
na ityentjon Tyo'ts'on nn'an juu na cotsam'anhan. Ndo' ya na tye' na toninncyaa
Juan jii'oon' jon, si'man juu na jndé tentyja xjen na ntyentjon Tyo'ts'on nn'an ntyja na
cotsam'anhan. 14 Ndo'xe na aa m'an cjeho' na ngantyja n'onho' jii'oonvahin, nquii Juan
conduihin juu Elias, tsan na toninncyaa jii'oon' Tyo'ts'on cominndoo'ho' na nndyo nnda'
jon. 1>Minninchen ts'an na min ndé'nqui na ndyii jii'oon na matsjo, ciaa' ts'on juuhan'.”

16 Ndo' tsontyichen Jesus: “Nque nn'an na m'an nanein, ¢Nin jii'oon na ntsijon' ja ntyja
'maanhin? Itsijonhan'hin cha'vijon yotsca na concy'o nata quii' tsjoon. 17 Conan'xuaa
yo'fieen ndé€ ntyje joo, condue joo: Jndé tja' tsuaan juu son na cotja' na cotonco nn'an,
majo' 'o' tajnan'jnonho'. Jndé jo' tjd' son na vaquityen ts'oo chjo, majo' 'o' tatyueeho'.
18 Mannda' itsijonhan' na cont'a nn'an na m'an nein. Jndyo Juan quii' nt'anho', nty'ia
jndyi tom'aan jon. Ve' ninntyi 'nan toctia' jon, min tyi'c'u jon vinon, majo' jndueho' na
tsixuan jon yutyia 19Ndo'vijndécya,jana conduitsans'anai'ua Tyo'ts'on ts'ian nnén na
coxén tsofi'en nn'an, tyjé na m'anho'. Matsijon ja yo nn'an na coctia' ndo' ma'ua vinon
yohan, majo' condueho' ntyja n]an Tsanvahin, jen iclia' quitscu juu ndo' jen i'u juu.
Ndo' mantyi ya jii'oonhin yo nn'an na conan'tjahin nnon Tyo'ts'on yo nn'an na cotye
s'on cuientaa' nquil gobiernon tsjoon Roma. Nnda' vaa jii'oon na conan'neinho' ndéé
ntyjeeho' ntyja njan. Majo' tanin, ng'e covityincyo jndyoyu na jnda' xquen Tyo'ts'on
ng'e tsofi'en na itsijnda’' jon tsi'manhan' na nnda'.”

Ji'oonvi' cjo nn'an na tyi'nin'quita'nguee'han
(Lc10:13-15)

20 Jndé jo' ta' Jesus na itsityia' jon nn'an nciii ciii tsjoon naijon na tots'aa jon
jndyentyi ts'ian na tyi'je'quindéé nduihan' yo najndei nquii ts'an. Majo' min na nnda',
taman ntciie' n'on nan'fieen jnanhan. 21 Itso jon: “'O' nn'an tsjoon Corazin, vi' jndyi
ntque'nonho'. Ndo' mantyi 'o' nn'an tsjoon Betsaida, vi' jndyi ntque'nonho', min na
jndye nnon ts'ian njon jndyi na tots'a quii' nt'anho', majo' ta'nan ntctie' n'onho' jnanho'.
Majo' Xe na aa s'a joo ts'ian'fieen quii' nt'an nn'an tsjoon Tiro yo Sidon, cjechen jndé
tciehan ndiaatsja' ndo' jndé tyiohan tsjaa' nquenhan na nnan'manhan' na contcte'
n'onhan jnanhan. 22 Matsjé ndéého', juu xuee xjen na ntco'xen Tyo'ts'on nn'an ntyja
'maan' na jndé tonan'tjahan nnon jon, tyi'jaa'chen nt'uiivi'han' joo nn'an tsjoon Tiro yo
Sidén, majo' '0' jaa'ntyichen nt'uiivi'han', chichen nan'fieen. 23 Ndo' mantyi 'o' nn'an
tsjoon Capernaum, jndye ts'ian tots'a quii' nt'anho'. ;Aa ng'e jo' cotji'ho' ciienta na
taquintyja 'o' na t'man condui? Jii'oon na mayuu' ncju'cjefi'en Tyo'ts'on 'o'. Joo nn'an
tsjoon Sodoma, xe na aa juuhan' jnty'ia ndééhan ts'ian t'man na tots'a quii' nt'anho',
tyi'nanronaninvaam'aan juu tsjoon'fieen ata xjen nein. 24 Matsjo ndé€ho' juu xuee xjen
nantco'xen Tyo'ts'on nn'an ntyja 'naan' jnanhan, jaa'ntyichen nt'uiivi'han'ho', chichen
joonn'an na tom'an ndyuaa tsjoon Sodoma'fieen.”

Ncyoho' na m'an ja ndo' nninncya na nta'jndyeeho’
(Lc. 10:21-22)

25 Majuu xjen'fieen sinin Jesus nnon Tyo'ts'on, tso jon: “'U' Tye' na condui 'U'
na maco'xen' quifioon'ndue yo nnon tsonnangue, matsit'man’' ja 'U' ng'e jndé iscu'
jii'oonmin' ndéé nn'an na cotji' nquehin clientanajnda'jndyi nquenhan yo najen covaa'
n'onhannchuvaaitsi'manhan'. Majo' ndéé nn'an na nty'iachen nan'xuan, jndeé tyincya'
na covaa' n'onhinhan'. 26 Mayuu' Tye' ng'e nnda' vaa na tévee' tson'.”

Mannda'ro jii'oon na sinin jon nnon Tyo'ts'on.

27Nque nn'an na totsay'on yo jii'oon na toninncyaa Jesus, tso jon ndééhan: “Nquii
Tyého' jndé tyincyaa jon najndd na matsi'man jii'oonmin' ntyja 'naan' na conduihin

na ityentjon jon nn'an nchu vaa na cotsam'anhan. Ndo' min tanin ts'an na ivaa' ts'on
juu nchu vaa matsixuan na condui ja jnda jon, xia'ntyi ninnquii jon ntyjii. Ndo' min
ta'nan ts'an ivaa' ts'on nchu vaa tsixuan Tyého', ninnco na condui jnda jon mavaa' ts'én
ntyja 'naan' jon. Ndo' mantyi min'cya ro ts'an na nt'ue ts'6n na ciiaa' ts'on nchu vaa
tsixuan Tyéhd', mancya ja na ciiaa' ts'on tsan'fieenhan'. 28 Tsofi'enho' na tejndyaaho’
ngioho' ng'e najajndyixu choho' na ndiquinanho'han', ncyoho' nam'an ndo' nninncya
nanta'jndyeeho'. 29Juu ts'oon na cotyio nn'an quitya' ndoro, its'aahan'na ciiajon cont'a
o' ts'ilan. Mantyi quita'nguee'ho' na nnan'jonho' yo ja. Ncyaho' na ntsijn'an 'o' ntyja
njan, ng'e ja tyi'nc'uaa’' ts'on yo m'an na ndyiaa' ts'on. Ndo' na nnan'jonho' yo ja, nts'a
na ngliajndyee fiuaan 'maanho'. 30 Ng'e juu na nnan'jonho' yo ja, tyi'jndyaa'han', ndo' juu
Xu na matyio nacjoho', tyi'jahan'.”

12

Tyjehan xju' ntquen trigo juu xuee na cota'jndyee nn'an
(Mr 2:23-28; L¢ 6:1-5)

1 Ndo6 vaa na tui cliii Xee saro' xuee na cota'jndyee nn'an judios. Venon Jesus naijon
vaa ntjon ntquen trigo. Ndo' ja nn'an na cotsay'én yo jii'oon na toninncyaa jon, t'a na
totyjé xju' ntquen trigo'fieen ng'e na ninjnt'd, toty'ué joo xju'fieen, totquéhan'. 2Majo'joo
nn'an tmaan' fariseos, Xjen na jnty'iahan na jnt'a na nnda', jnduehan nnon Jesus:

—'U' ts'an, quen' cuienta, joo nn'an na tquen' na quinan'jonhan yo ts'ian 'nan',
cont'ahin 'nan na tyi'quichuhan' na nts'aa ts'an juu xuee na cota'jndyééhé.

3Ndo' t'a jon jndyuehan, itso jon:

—'0'je'quits'aahan' na tyi'conan'jn'aanho' jii'oon nchu vaa 'nan s'aa David yo nn'an
na tom'an yohin juu xjen na t'onhan na ninjndo'han. Majo' 'o' tyi'conan'ng'eho’ ntyja
'maan' na s'aa jon na nnda'. 4Juu jon téquee' jon quii' vats'on clentaa' Tyo'ts'on, ndo'
tcan jon tyoo' nnon nquii tyee tque. Tcla' jonhan' ndo' mantyi tyincyaa jonhan' ndéé
nn'an na tom'an yohin. Ndo' joo tyoo'fieen, tyoo' na jndé tquen nn'anhan' tonnon
Tyo'ts'on, min tyi'clianaan na ntciia' min'cya ro ts'anhan'. Xia'ntyi nque ntyee'fieen
vanaan na ntctia'hinhan'. 5 Ndo' mantyi min je'quits'aahan' na tyi'conan'jn'aanho'
jii'oon na tquen nquii Moisés naijon na itsiquindyihan' na nque ntyee'fieen, juu Xjen na
cotye'ntjonhan quityquii' vats'on t'man, jndye ts'ian cont'ahin juu xuee na cota'jndyeéé.
Majo' taconan'tjahan na cont'ahan na nnda'. 6 Quindyeho' jii'oon ntsjé ndéého', ja na
jndé tyjé quii' nt'anho', njonntyichen conduija, chichen vats'on t'man na cont'a jndyiho'
na njonhan'. 7'0' vitjachen na nciiaa' ya n'onho' nchu vaa itsi'man jii'oonva na tso
Tyo'ts'onhan': “Njonntyichen ntyji ja na c'onho' na nty'ia ro nn'an ngioho', chintyi na
coninncyaho' quioo' na conan'ciijeho' na conan't'maan'ho'ja.” Nnda' itsiquindyi jii'oon
na toninncyaa Oseas. Ndo' tsontyichen Jesus: Xe na aa taa' ya n'onho' juu jii'oonva',
yajo' taxe'quinan'chonho' na quit'uiihan' nn'an na tyi'conan'tjahin. 8 Ng'e na nnda', ja
na condui tsans'anai'ua Tyo'ts'on ts'ian nnon na coxén tsofi'en nn'an, tsixuan na quitsjo
nin 'nan vanaan na nnt'a nn'an min juu xuee na cota'jndyééhé.

Sin'man Jesus ts'an na jndé tétei nt'o
(Mr 3:1-6; Lc 6:6-11)

9 Ndo' vi na jndé jndui' Jesus jo', tja jon na tonnonchen, tuee' jon na vaa vats'on
tsjoon'fieen, téquee' jonhan'. 10 Ndo' jo' m'aan ctiii tsans'a na tétei nt'6. Ndo' nn'an
fariseos na m'anhin juu vats'on'fieen, tojnt'uehin nchu vaa nnt'ahan cha' na nndéé
ntji'han jii'oon cjoo' Jesus. Ta'xee'han nnon jon:

—Juu xuee na cota'jndyééhé, ;Aa vanaan na ntsin'man ts'an tsanvii', ndo' aa
tyi'clianaan?

11Ndo'jo' sentctie' Jesus jii'oon ndééhan, itso jon:

—Ndo' ncuii nqueho', Xxe na aa m'aan quitsman tsjuen', ndo' ngioo o' quityquii'
clii tsue', manciiixjen cje ngacuji' juu cho'fieen min na aa juu xuee na cota'jndyéehé.
12 7o' quitji'ho' clienta, nquii Tyo'ts'on, njonntyichen ntyjii jon yo nctii ts'an, chito ve'
quitsman. Mang'e jo' chuhan' na quitejndei ts'an cliichen tyje juu na iquenon tsan'fieen
navi', min na aa juu xuee na cota'jndyee nn'an.

13Ndo' itso jon nnon juu tsanvii'fieen:

—Quitsindiu' nt'd'.

Ndo' sindiuu juu nt'6. Jo' maninfioon' ntjo yahan' cha'xjen ctiichen ntyja. 14 Majo'
joo fariseos'fieen, vi na jndé jndui'han, ta'han na tonan'jnda'han nchu vaa nt'ahan na
nnan'cuee'han Jesus.

Jii'oon na tyincyaa Isaias ntyja 'naan' Jesus
15Ndo' vi na jndé taa' ts'on Jesus na nnda' vaa na conan'jnda' nan'fieen, jndui' jon jo'.

Ndo' jndye jndyi nn'an tyentyjahan toxen' jon, ]o sin'man jon nn'an v'i na sachohan.

16 Ndo' jaa' jndyi jfi'oon na s1qu1 'maan' jon nan'fieen na tyi'nan'quindyihan nn'an nin

ts'an conduihin. 17 Ndo' na s'aa jon na nnda', siquindéhan' jii'oon na tji Isaias, tsan na

toninncyaa jii'oon' Tyo'ts'on ndyu na toxen'chen ntyja nchu vaa 'nan na nguaa. Tso

jon:

18Nd0 juu ts'an na jndé tji ja ntyja njan.

Conduihin moso njan na ityentjon jon nnon.

Ve'nchjihin ndo' nén jndyi ntyja 'naan' jon.

Ninncya na t'man ntsixuan jon Espiritu Santo.

Juu jon ninncyaa jii'oon njan ndéé nn'an na chito judios conduihin cha' ndéé ntjo ya
ntcie'han tonnon.

19Juu jon tyi'je'quitsintja'hin yo nn'an,

min tyi'xe'quitsijndei' 'ndyo jon,

min tyi'xe'quintjii ts'anhin nata quii' tsjoon na ityii' jon tyia' nn'an.

20 Tyi'xe'quits'aa vi' jon ts'an na chjo jndyi vantyja ts'on na itsijonhan' tsan'fieen
cha'vijon tsmaan na jndé ton na jndei jndyo jndye.

Ntejndeintyichen jon ts'an na nnda' vaa na itsijonhan' na iquenon juu.

Ndo' ntejndei jon ts'an na jaa' 'nan na iquenon, na ndiquindéé ncja juu na tonnonchen
na itsijjonhan'hin cha'vijon chon candi na ngiie ngiie ro cov'ahan'.

Nan'min' nts'aa jon ata ngiientyja Xjen na juu na chuhan' na condui nquii Tyo'ts'on na
nguantjonhan' ntyja 'maan tsofi'en.

21Ndo' nn'an na mafioon tsjan conduihan,

nc'onhan na ntyja n'onhan jon.

Ndo' jii'oon na tji Isaias.

Conduehan na tsixuan Jesus yutyia tque
(Mr 3:20-30; Lc 11:14-23; 12:10)

22 Tom'aan ciii tsannchjaan' na ndiquitsinin juu. Tyey'on nn'anhin na m'aan Jesus.
Tom'aan yutyia quii' ts'on juu. Sin'man jonhin, tyincyaahan' na xuee jndyiaa' juu ndo'
ya itsinin juu. 23 Ndo' tsofi'en nn'an na jnty'ia na tui na nnda', tévee' jndyi ngiohan,
taxee'han:

—¢Aa nts'aahan' na juu tsanva' conduihin nquii jon na cominnt'é na nciijee' na
nnduihin tsjan David na jndyocahan'?

24Majo'nn'an fariseos je', xjen na jndyehan na nnda' vaa jii'oon conan'nein nan'fieen,
jnduehan:

—Tsanva'itsixuan juu naijndeintyja 'naan' Beelzeb, nquii yutyia tque. Ve'jo' condéé
iclji' juu yutyia yo nanjndyi quii' n'on nn'an.

25Ndo' taa' ts'on Jesus na nnda' vaa conan'tivhan. Tso jon ndééhan:

—Nctiii ctiii gobiernon na cot'ioo' nn'an na conan'jon ts'ian naits'aa jon, nndyuii' ntyja
'maan' jon. Ndo' mantyi nn'an ninnctii tsjoon 0o nque nn'an na ninncuii v'aa, Xe na
aa conan'ntja'’han yo ntyjehan, majnda' na ic'onhan'hin. Ndo' na nnda', conan'tyuii'
nquehin. 26 Ndo' xe na aa mayuu' cha' na condueho' na nquii yutyia tque iciiji' nquiihin
quii' n'on nn'an, yajo' tsi'manhan' na itsityuii' nquiihin. Ndo' xe na aa nnda' vaa, ¢Nin
'man nts'aa juu cha' ntjotyenhin na ico'xen juu joo nn'an na conduihan ctientaa' juu?
27'0' condueho' na ve' yo najndei na tsixuan Beelzeb, jo' na mactji' yotyia quii' n'on
nn'an. Xe na aa jii'oon mayuu'han', yajo' mantyi nque nty]eeho' cot]l'han yotyia quii'
n'onnn'anyo maninjuu nal]nde1 naitsixuanjuu. Majo'ng'e na tyi'yuu'nannda',jo' 'nan
na cont'a nquehan, iciiji' jndyoyuhan' na cochue n'onho' ntyja 'naan'han'. 26 Majo' ng'e
na mactuji' yotyia quii' n'on nn'an yo naijndei na tsixuan nquii Espiritu na condui nquii
Tyo'ts'on, jo' tsi'manhan' na juu naityentjon jon nn'an quityquii' na cotsam'anhan, jndé
tyjee'han' quii' nt'anho'.

29 “Ciii tsanch'uee je', tyi'je'quindéé ngaquee' juu quii' vaa' ts'an na tsixuan fiuaan' na
nciji' juu 'naan' jon. Icanhan' na quitsityen jndyee juu tsan'fieen, cha' nndéé ncuji' juu
'maan' jon. Mannda' vaa itsijonhan' ntyja njan ja na mactji' yotyia yo jndyetyia quii'
n'on nn'an.

30 “Juu ts'an na tyi'c'oon ntyja njan, m'aan juu na jndoo' juu ja. Ndo' juu ts'an na
tyi'quitsitjon nn'an ntyja 'naan' Tyo'ts'on yo ja, ic'on juu nn'an.

31 “Ntsit'man ts'on Tyo'ts‘on nn'an tsofi'en jnan na nan'xuanhan yo jiti'oon tsan' na
conan'neinhan. Majo' minninchen ts'an na itsinin jii'oonvi' nacjoo' nquii Espiritu Santo,
tyi' ]e qu1t81t'man ts'on Tyo'ts'on juu tsan'fieen. 32 Minninchen ts'an na itsinin jii'oonvi'
nacjo na condui ja tsans'a na i'ua Tyo'ts'on ts'ian nndn na coxén tsofi'en nn'an, nndéé
ntsit'man ts'on Tyo'ts'on juu tsan'fieen. Majo' min'cyaro ts'an naitsona ve'ntyjanajndei
natsixuan juuyutyia, jo' condé€ mats'a ts'ian njan, itsinin tsan'fieen jii'oonvi' cjoo' nquii
Espiritu Santo. Ndo' na nnda', tyi'je'quitsit'man ts'on Tyo'ts'onhin, min Xjen nein, ndo'
min juu Xjen na ntycuii tsonnangue.”

Juu jii'oon ntyja 'naan' téé' ts'oon, vaa na itsi'manhan’
(Lc 6:43-45)

33 Yajo' sinin Jesus ctiii jii'oon na icanhan' na quitji' nn'an clienta ntyja 'naan' nquii
jon. Sijoon' nquiihin na conduihin nciii ts'oon na ya téé'han'. Tso jon: “Ncuii
ts'oon, Xjen na cojnty'iaho' na ya téé'han', condueho' na ya ts'oon. Ndo' mantyi ya na
cotquenho' clienta ncuiichen ts'oon na incyaahan' té t', condueho' na juu ts'oon'fieen
tyi'ciijnt'uehan'. 34 Cha'xjen quinduntja vjee jndyi ndaa jndyue o', mannda' itsijon-
han'ho'. Tyi'je'quindé€é nnanmeinho' jii'oon ya ndo' mantyi too! chen natyia quityquii'
n'onho'. Ng'e ntyjantyi jii'oon na ndyii' ts'on ts'an, mantyjantyi ]uuhan' na itsinin juu.
35Juu ts'an na ya ts'anhin, its'aa juu 'nan ya ng'e 'nan na m'aan' ts'on juu, yahan'. Majo'
juuts'an natyia ts'anhin, its'aa juu 'nan natyia ng'e juu 'nan tyia ndyii' ts'on juu, xia'ntyi
juuhan' m'aan' ts'on juu. 36 Matsjo ndéého', juu xuee ya na ntco'xen Tyo'ts'on nn'an
ntyja 'naan' natyia na jndé tont'ahan, yajo' nninncyahan ciienta nnon jon ntyja 'mnaan'
nciii nciii ji'oon na ve' jnanmeintohin. 37 Ng'e yo ntyja 'naan' jii'oon na conan'neinho!,
mayo juuhan' ntco'xen Tyo'ts'on 'o'. Joo jii'oon ya na conan'neinho', ngiiafioon'han'ho.
Ndo' mantyi jii'oon tyia na conan'neinho', nt'uiityenhan'ho'.”

Jn'aan ntyja 'naan' Jonds
(Mr8:12; Lc11:29-32)
38 Juu xjen'fieen vendye nn'an fariseos yo nn'an na conan'man nchu vaa itsiquindyi
jii'oon na tquen Moisés jnduehan nnon Jesus:
—Nnda'ta, 'u' na matsi'man' ndéé nn'an ntyja 'naan' Tyo'ts'on, nt'ue nn'én na quitsa'
chjo ciliii nnon ts'ian na njnty'id na tyi'je'quindéé nduihan' yo najndei nquii ts'an.
39 Majo' t'a Jesus, itso jon ndééhan:

—Nn'an na m'an nein, tyia jndyi nn'anhan, jndé jnty'ehan Tyo'ts'on, itsijonhan' ntyja
'naanhin cha'na ts'an na jndé jnty'ii juu scuu' oo saa'. Ve' ng'e na nnda' nan'xuanhan,
cotanhan na njnty'iahan ctiiii jn'aan t'man cha' nctiaa' n'onhan nin ts'an condui ja. Majo'
taje'ncya juu man na cotanhan. Xia'ntyi njnty'iahan ciiii na itsijonhan' cha'na juu
'man na tenon Jonds. 40Juu Jonds ndye xuee ndo' ndye tsjon toquifijon jon quii' tsiaa'
quitscaa t'man. Mannda' vaa na ntsuonhan' na ngenodn na condui ja tsans'a na i'ua
Tyo'ts'on ts'ian nndn na coxén tsofi'en nn'an, ndye xuee ndo' ndye tsjon nc'on quityquii'
tsi'ts'ua. 4! Joo nn'an na jndé tjé, juu xuee xjen na ntco'xen Tyo'ts'on nn'an 'nan na
tonan'tjahan, xjen'fieen nque nn'an tsjoon Ninive, nntciii nnda'han. Ndo' mantyi nn'an
na m'an na neinhin na ya ngientyja Xjen na ngovjehan, nntctii nnda'han juu xjen'fieen.
Ndo' joo nn'an Ninive'fieen, nnduehan na nque nn'an na m'an naneinhin, t'manntyi
jnan nan'xuanhan, chito nquehan, ng'e juu xjen ya na jndyehan jii'oon' Tyo'ts'on
na toninncyaa Jonds'fieen, ntcie' n'onhan jnanhan. Ndo' quitquenho' ciienta, ja na
m'an quii' nt'anho', t'manntyichen condui ja, chito Jonds, ndo' min tyi'nin'quintctie'
n'onho' jnanho'. 42Ndo' juu Xuee ya na ntco'xen Tyo'ts'on nn'an na jndé tjé xeng'e na
tonan'tjahan, ya jo' mantyi nquii tsanscu na toco'xen nn'an ndyuaa tontyja na condui'
ncjuu tsonjn'aan, ntciii nnda' jon. Mantyi nn'an na m'an nanein ya na ngientyja xjen
na ngovjehan, nntciii nnda'han juu xjen'fieen. Ndo' juu tsanscu'fieen ngitso jon na nque
nn'an na m'an nanein t'manntyi jnan nan'xuanhan, chito nquii jon, ng'e tycya ndyuaa
'maan' jon na jndyo jon na nin'quindyi jon jii'oon 'ndyo Salomon, tsan na jnda' jndyi
xquen. Ndo' quitquenho' ciienta, ja na m'an quii' nt'anho' t'manntyichen condui ja,
chichen Salomon. Majo' tyi'nin'quindyeho' jii'oon na mancya.

Na cova ntctie' yotyia quityquii' ts'on ts'an
(Lc 11:24-26)

43 “Xjen na jndé jndui’' ciiii jndyetyia quii' ts'on ts'an, ve' mandyi'to juu ndyuaa na
tandaa c'oon yu ro na nt'ue juu naijon ya nc'oon juu. Majo' ng'e tantjii juu nciiichen
joo, jo' sitiu juu quii' ts'on juu. 44 Itso juu: “Nanein ncjo ntcii'é nnt'a na nc'én quii' ts'on
ts'an naijon na jnt'ui.” Majo' Xjen na nguee' ntcie' juu, ntjii juu quii' ts'on tsan'fieen
cha'vijon quityquii' v'aa na tats'an quindyii'. Ntju'han' cha'vijon na tca ya ts'an ndo'
jndé tijnda' ya. 45> Ndo' na nnda', vja yutyia'fieen, vaquichu juu ntyque' yotyia na
Vi ntylchen nan'xuanhan', chichen cha! xjen nquiijuu. Ndo'ngoque'han quityquii' ts'on
juu tsan'fieen na nt]otyenhan jo'. Ndo' na nnda' ndui, mamioonntyichen ntquenon
tsan'fieen, chichen cha'xjen na toquenon jndyee juu. Mannda' itsijonhan' na ntquenon
nn'an manyan na m'an naneinhin.

Tyjee' ndyee Jestis yo ntyje jon na m'aan jon
(Mr 3:31-35; L¢ 8:19-21)

46 Ninvaa na itsinin Jestis ndéé nn'an na jndye jndyi'hin, ndo' tyjee'non ndyee jon
yo ntyje nquii jon. Nin'quinan'neinhin yo juu jon, majo' ntjohin toch'en v'aa. 47 Ndo'
siquindyii cii ts'an Jesus, itso juu nnon jon:

—Nnda' ta, juu 'ndyo'ho' yo manin'nty'iu'hin', m'anhan ch'en na nin'quinan'neinhan
yo 'u.

48 Majo' sintciie' jon jii'oon nnon tsan'fieen, tso jon:

—Quindyi' ntsjo nnon', ¢(Nin ts'an na condui ndy6 ndo' nin'ntyjo nco?

49Yajo' si'man jon nt'd jon ndé€ nn'an na tqueen' jon na quitsay'onhan jii'oon yo jon,
itso jon:

—Nanmin conduihan ndy6 ndo' yo ntyjo. >0 Ng'e minninchen ts'an na its'aa cha'xjen
na nt'ue ts'on nquii Tyého' na m'aan quifioon'ndue, condui tsan'fieen tyj0 nco na tsans'a,
tyjo nco na tsanscu ndo' conduihin ndyao.

13

Juu jii'oon ntyja 'naan' ts'an na téquitscyaa tsjan ntquen trigo, vaa 'nan itsi'manhan’
(Mr4:1-9; Lc 8:4-8)

1 Tjantyi chjochen xjen juu xuee'fieen na jndui' Jesus quii' v'aa, técjo jon 'nmdyo
ndaandue. 2Ndo' jndye jndyi nn'an tétjon na m'aan jon. Mang'e jo' tua jon quityquii'
v'aandaa, técjojonjo'ndo' nan'fieen tentyjee'han tyuaatciiii'ndyo ndaandue'fieen. 3Ndo'
ta'jon na jndye jii'oon totsi'man jon ndééhan yo jii'oon na tyi'quitso nquii' jon nchu vaa
na itsiquindyihan'. Tso jon:

—Tom'aan cuii ts'an na tots'aa juu ts'ian jndéé. Tja tsan'fieen, téquitscyaa juu ntquen
trigo. 4 Ndo' viochen xjen na itscyaa juu ntquen'fieen, fi'enhan' na tycyaahan' 'ndyo
nato. Maninfioon' squenon quintsa, tquii o'han'. 5 Ndo' fi'en ntquen'fieen tycyaahan'
naijon na jen ntjé', yuu na tyi'ta m'aan ts'o. Juuhan' cje t'onhan' ng'e tyi'ta m'aan
ts'o. 6 Majo' ya na tijmin' na jndyiaa' ndo'ctijioon', tuaahan', técanhan' ng'e na tyi'mjoon
ty'e nch'ioo'han'. 7 Ndo' fi'en ntquen'fieen tycyaahan' naijon na m'an nda' nt'66neon.
Cje tévindye nt'66neon'fieen, sciijehan' ntjon ntquen'fieen. 8 Majo' vendye ntquen'fieen
tycyaahan' naijon na ya ts'o, vaa ya jndyi s'aahan'. Nciii tan' juu ntjon'fieen tji'han'
ninnque xu ntquen trigo na cuii istjéhan' na iscyaa tsan'fieen. Ndo' cuiii tan'han' tji'han'
ve Xu xo'nclie na ciii istjohan' na iscyaa tsan'fieen. Ndo' nctiiichen nctii tan'han' tji'han'
cliii Xxu vantjo' yon istjo na ciii istjdhan' na iscyaa tsan'fieen. ® Minninchen ts'an na min
ndo'nqui na ndyii, cliaa' ts'on juu jii'oonva'.”

Ts'iaan' na sinin Jesus jii'oon na tyi'quitso nquii' jonhan'
(Mr4:10-12; L¢ 8:9-10)

10 Nn'an na tqueen' Jesus na quitsay'onhan yo jfi'oon na toninncyaa jon,
jnan'ndyoo'han m'aan jon. Ta'xee'han nnon jon:

—Joojii'oon namatsinin'ndéé nn'an, ve'jii'oon na tyi'quitsu' nqui'han'. {Ndunannda'
vaa na matsinin' ndééhan?

11T'ajon jndyuehan:

—Ndéé 'o' incyaa Tyo'ts'on na cliaa' n'onho' juu jii'oon na tyi'cotsi'man jonhan' na
toxen'chen nchu vaa na itye'ntjon jon nn'an ntyja na cotsam'anhan. Majo' ndéé
min'ndyechenhan tatyincyaa jon na nciiaa' n'onhinhan'. 12 Minninchen ts'an na iy'oon
clienta jii'oon na matsi'man, nninncyaa Tyo'ts'on na ncuiaa' yachen ts'on juuhan'. Majo'
minninchen ts'an na tyi'min'cy'oon juu clienta jii'oon na matsi'man, nts'aahan' na
ve' jn'aan na ivaa' ts'on juu chjovi'han'. 13 Ng'e jo' matsinén ndéé nn'an yo jfi'oon
na tyi'quitsjo nc'i. Ng'e min na ninnquii'chen cojnty'iahan, majo' tyi'xequitquenhan
clienta. Ndo' min condyehan, majo' m'anhan cha'vijon na tyi'condyehan, min tyi'covaa'
n'onhan jfi'oon na condyehan. 14 Ntyja 'naan joohin itsiquindéhan' jii'oon na tji Isaias,
tsan na toninncyaa jii'oon' Tyo'ts'on ndyu na toxen'chen nchu vaa 'nan na nguaa. Itso
jon:

Ninnquii'chen nndyeho', majo' tyi'xe'cliaa' n'onho'han'.

Ninnquii'chen njnty'ia ndéého', majo' tyi'xequitquenho' clienta nchu vaa itsi'manhan'.

15Ng'e nanmin' jndé jnan'que' n'onhan cha' tyi'quinan'tiuvhan yo na jnda' nquenhan.

Tavinin'quindyehan jii'oon na matsjo cha' nndéé nciiaa' n'onhinhan'.

Cont'a nquehin cha'vijon tacojnty'iahin cha' tyi'icanhan' na ntquenhan cienta.

Ndo' vaa na cont'a yahan cha' tyi'ntciie' n'onhan jnanhan na tonnén ndo' na ntsin'man
Auaanhan.

Ndo' vaa na itsiquindyi juu jii'oonva' na tji Isaias.

16 “Sininntyichen Jesus ndéé nn'an na conan'jon jfi'oon na toninncyaa jon. Tso jon:
T'man ityio Tyo'ts'on jn'aanho' na cojnty'ia ndéého' ts'ian na mats'a ndo' mantyi covaa'
n'onho' jii'oon na condyeho' na mancya. 17 Ji'oon na mayuu' matsjo ndéého', jndye
nn'an na toninncya jii'oon' Tyo'ts'on ndyu na toxen'chen ndo' jndye nn'an tont'ahin

cha'xjen na chuhan' na tonnon jon, tojnt'ue jndyihan na njnty'ia ndééhan 'nan na
cojnty'iaho', ndo' na nndyehan jfi'oon na condyeho', majo' tyi'quijnty'iahinhan' min
tyi'quindyehinhan'.

Ndé vaa 'nan na nin'quitsiquindyihan' na iscyaa ts'an ntquen trigo
(Mr4:13-20; Lc 8:11-15)

18 “Juu jfi'oon'fieen na tyi'quitsjo nc'ihan' ntyja 'naan' ts'an na taquitscyaa tsjan
ntquen trigo, quindyeho' nin 'man nin'quitsiquindyihan': 19 Min'ndye ntquen'fieen na
tycyaa 'ndyo nato na tquii quintsa, jo' nn'an na condye jii'oon' Tyo'ts'on. Majo' min'cya
ro ts'an na ndyii juu jii'oon ntyja 'naan' na ico'xen Tyo'ts'on nn'an, majo' tyi'cantyja
ts'on juuhan!, jo' iciijee’ juu yutyia ndo' icuiji' juu jii'oon naya'fieen quii' ts'on tsan'fieen.
20 Ndo' minndye ntquen'fieen na tycyaa naijon na ntjé' jndyi, jo' nn'an na condye
jii'oon' Tyo'ts'on, ndo' yo na nein jndyihan coy'onhan ciientahan'. 21 Majo' itsijonhan'
nan'fieen cha'vijon ntjon na tyi'njoon ty'e nch'ioo', ndo' macje ro técanhan'. Ee Xjen na
coquenonhan navi' oo conty'e nn'anhin ntyja 'maan' juu jii'oon naya, maquintyjachen
co'ndyehan na conan'jonhan yo juu jii'oon naya'fieen. 22 Ndo' ntquen na tycyaa naijon
na m'aan nt'60neon, jo' nn'an na condye jii'oon naya. Majo' ng'e na jndye jndyi jfiuaan'
ts'on na m'anhan ntyja 'maan' na cotsam'anhan, yo nchu vaa nnt'ahan cha' nninjndye
'maanhin, mang'e nan'min' m'aan' n'onhan, jo' itscu'han' na nnt'ahan cha'xjen na
chuhan'. Joo jii'oontiu'fieen itscu'han' na nnan'qui'ndéhan tonnon Tyo'ts'on, cha'xjen
jnt'a joo nt'éOneon'fieen na iscljehan' ntjon ntquen'fieen. 23 Majo' ntquen na tycyaa
naijon nayajndyits'o,jo' nn'an na condye jii'oon naya. Covaa' n'onhinhan'ndo' yo 'nan
na cont'ahan, covityincyo na conan'vehan nchu vaa na itso juu jii'oon'fieen. Min'ndye
nan'fieen téquintyja ya cont'ahin. Itsijonhan'hin cha'na ciii istjé ntquen'fieen na tji'han'
ninnque xu. Ndo' minndye nan'fieen, chjochen cont'ahan. Itsijonhan'hin cha'vijon
cliii istjo ntquen'fieen na tji'han' ve xu xo'nciie. Ndo' min'ndyehan tyi'cjoo' n'onhan na
cotsantyjahan nchu vaa na chuhan', jo' itsijonhan'hin cha'vijon ctiii istjo ntquen'fieen
na tji'han' ninnctii Xu vantjo' yon istjéhan'.”

Jfi'oon na tyi'quitso nquii'han' ntyja 'naan' ntqueen' jndé yo ntquen trigo

24 Ndo' sinin Jesus ctiiichen jii'oon na tyi'quitso nquii' jonhan'. Tso jon ndééhan:

—Ntyja na ityentjon Tyo'ts'on nn'an, itsijonhan' juuhan' cha'na ciiii ts'an na tja juu
na vaa tyuaa' 'maan' juu, tjaquitscyaa juu ntquen tsjan 'man ya. 25 Majo' nciii tijaan
Xjen naitsojonyonn'anvaa'jon, tja clii ts'an na v'iihin, taquitscyaa tsan'fieen ntqueen'
jndé mafioon quii' nt'an trigo'fieen. Jndé jo' tja tsan'fieen. 26 Juu ntquen'fieen tévindyehan'
ndo' tye' condui' xju'han', ndo' mantyi tityincyo na fi'en jndé mafioon quii' nt'anhan'.
27Ndo' joo nanntjon 'maan' tsan'fieen tquenhan clienta na nnda' vaa, jo' tyequinduehan
nnon jon: Nnda' ta, ¢Aa tyi'yuu' na téquitscya' tsjan ntquen ya tyuaa 'nan'? Yajo' ¢(Ndu
na covityincyoo' na fi'en jndé mafioon quityquii'han'? 28 T'a jon jndyuehan, itso jon:
Ts'an na v'il ja, juu s'aa na nnda'. Ndo' ta'xee' nanntjon'fieen nnon jon: ¢Aa nt'ue
tson' na ntsaquitji'han' quityquii' ntjon 'nan'? 29 Majo' t'a jon, itso jon ndééhan: Min
chitojo', ng'e xe na aa ntyeho' joo jndé mafioon'fieen, nts'aahan' na mantyi ntyeho' juu
ntjon ya. 30 Qui'ndyeho' na ninvixjen ndindye na mancha've nnonhan' ata xjen jndé
tmanhan'. Yajo' ntsjo ndéé nn'an na ntyjehan ntjon'fieen: Quityje jndyeeho' juu jndé
ntquen maiioon, quint'aho' Xjen séé'han' cha' ntcohan'. Ndécya quityjeho' jndé ntquen
'nan ya na ntjue'ho'han' quityquii' tsé' njan'.

JA'oon na tyi'quitso nquii'han' ntyja 'naan' ntqueen' mostaza
(Mr4:30-32; Lc13:18-19)
31 Mantyi sininntyichen Jesus jfi'oon na tyi'quitso nquii' jon nin 'nan itsiquindyihan'.
Jii'oon'fieen itsi'manhan' na ndijndyentyi nn'an na ityentjon Tyo'ts'onhin juu na cot-
sam'anhan. Tso jon:

—Juu na ityentjon Tyo'ts'on nn'an ntyja na cotsam'anhan, itsijonhan' juuhan' cha'na
nclii ntqueen' mostaza na téquinon' ts'anhan' quityquii' teon 'mnaan'jon. 32Juu nan'fieen
quijndéntyichenhan' na tsofi'en ntquen na nnon' ts'an, majo' ya na jndé t'onhan', jndé
tindyehan', yajo' nglienoon'han' tsofi'en n'oon na ninnciiii nguesua' na coventyjee',
t'man ndueehan' ata joo quintsa nnan'ya 'o ntycya o' xquenhan'.

Ji'oon na tyi'quitso nquii'han' ntyja 'naan' tsquenté
(Lc 13:20-21)
33Ndo' mantyi sinin Jesus nciiiichen jfi'oon na tyi'quitsi'man nquii' jon nin tsiquindy-
ihan'. Itso jon:
—Juu na itye'ntjon Tyo'ts'on nn'an, itsijonhan' juuhan' cha'vijon tsquenté na sitjon'
clii tsanscu quityquii' ndye kilo jndé tyoo'. Ndo' juu tsquenté'fieen tsiquindéhan' ninvaa
tsquen tyoo'fieen.

Ts'iaan' na tijnt'ue Jesus jii'oon na tyi'quitsinin nquii' jonhan'
(Mr 4:33-34)

34 Ninnquii'chen tijnt'ue Jesus jfi'oon na tyi'quitso nquii'han' ya na toninncyaa jon
jii'oon ndéé nn'an. Tasinin jon ndééhan na ve' ndd' ro. 35 Ndo' na nnda' s'aa jon,
siquindéhan' jii'oon na sinin nquii ts'an na toninncyaa jii'oon' Tyo'ts'on ndyu na
toxen'chen. Tso jon:

Ntsinén ndéé nn'an yo jii'oon na tyi'quitso nquii'han' nchu vaa 'nan na nguaa.
Ndo' jii'oon na vanty'iuu' m'aanhan' ntyjantyi xjen na tquen Tyo'ts'on tsonnangue,
joo jii'oon'fieen ntsiquinanhan' ndééhan.

Ndévaa itsiquindyi JA'oon ntyja 'naan' ntqueen' jndé marioon yo ntquen trigo

36 Joo nn'an na jndye jndyi'hin, vi na jndé jfion Jesus joohan na c'o ntciie'han,
ya]o' téquee' ]on qu11' v'aa. Ndo'ja nn'an na cotsay'én yo jii'oon na toninncyaa jon,
jnan ndyoo jannon jon, jndué:

—Juu jii'oon na tyi'quitso nquii'han' ntyja 'naan' ntqueen' jndé mafioon na t'onhan'
quil' ntjon ya, quitsu' ndé, ¢Nin 'nan itsiquindyihan'?

37T'a jon jndyué, itso jon:

—Nquii ts'an na téquitscyaa ntquen tsjan ya, ja condui juu tsan'fieen, nco tsans'anai'ua
Tyo'ts'on ts'ian nnén na coxén tsofi'en nn'an. 38 Tyuaa 'naan' tsan'fieen, jo' tsonnangue.
Ntquen tsjan ya, jo' nque nn'an na cota'nguee'hin na quitye'ntjon Tyo'ts'onhan. Ndo'
ntqueen' jndé mafioon, jo' nn'an na m'an ntyja 'mnaan' yutyia 39Juu tsan'fieen na tyia
ts'anhin na téquitscyaa juu tsjan ntqueen' jndé mafioon, jo' nquii yutyia tque. Ndo' xjen
na jndé tman ntjon na saquityje nanntjonhan', jo' xuee ya na nntyctii tsonnangue. Joo
nanntjon na tyequityje juu ntquen'fieen, conduihan dngeles ciientaa' Tyo'ts'on. 40 Ndo'
cha'xjen jnt'a nanntjon xjen séé' jndé mafioon na ntcohan', mannda' itsijonhan' na
ndui xuee na nntyctii tsonnangue. 4! ]uu Xjen'fieen ja na condui tsans'a na i'ua
Tyo'ts'on ts'ian nnon na coxén tsofi'en nn'an, njiidbn angeles njan na ntji' ndya'han
nn'an natyia nan'xuan yo nn'an na conan'jnda' nquen ntyje na quint'a nan'fieen 'nan
tyia. 42 Ndo' ntjue' dngeles joo nan'fieen quityquii' chon v'io. Jo' ndyueehan ndo'
manin' ntciia’han ndi'n'onhan. 43 Yajo' ngue'ntyja na ityentjon Tyo'ts'on tsofi'en. Juu
xjen'fieen nque nn'an na tajnan nan'xuan, nc'onhan naijon na m'aan jon. Ntyja 'naan'
na ngaquinjonhin, itsijonhan' cha'vijon na manin' conduindui' ndo'ctijioon'. Nin juu na
nin'ciaa' ts'on jii'oonva', quindyii juu.

JA'oon na tyi'quitso nquii'han' ntyja 'naan' xoquitu' na vanty'iuu' m'aanhan’' quii' tyuaa
44“Ntyja'naan'juunaitye'ntjon Tyo'ts'on nn'an na cotsam'anhan, itsijonhan' juuhan'
cha'vijon ctii iston na fijon s'on na ty'iu ts'an quii' tyuaa. Ntjii nciiiichen ts'anhan', majo'
maninfioon' ty'iu ntciie' jonhan'. Tja jon na neiin' jon, téquijndéé jon tsofi'en 'naan' jon
na min. Jndé jo' sijnda jon juu tyuaa'fieen naijon na ndyii' iston'fieen.

Jil'oon na tyi'quitso nquii'han' ntyja 'naan' té' perla
45 “Mantyi ntyja 'maan' na ityentjon Tyo'ts'on nn'an na cotsam'anhan, itsijonhan'
juuhan'cha'ma nciiii ts'an na ninnquii'chen nt'ue jon té' perlas na yantyichen naitsijnda
jon ndo' na ijndéé nnda' jonhan'. 46 Ndo' vi na jndé ntjii jon nciiii té' perla na téquintyja
na yahan', tja jon, téquijndéé jon tsofi'en 'naan' jon na min, jndé jo' sijnda jon juu té'
perla'fieen.

Ji'oon na tyi'quitso nquii'han' ntyja 'naan' tsqui’

47“Ntyja 'maan'juu na ityentjon Tyo'ts'on nn'an na cotsam'anhan, itsijonhan' juuhan'
cha'ma nctii tsqui' t'man na cotjue' nn'an quityquii' ndaandue. Jndye nnon quintcaa
covahan'. 48 Ndo' vijndé too'han' na fijon quintcaa, contyja nn'anhan' tyuaatctii. Jndé jo'
cotsacuiendyuaahan, cotjihan quintcaa na yantyichen. Cotyionhan joo o' quityquii' ntque,
majo' quintcaa na tyi'quijnt'ue, conan'cyaahan joo cho'fieen. 4% Mannda' itsijonhan'
na nguaa xuee ya na nntycuii tsonnangue. Nndyocue dngeles na ntji'han nn'an na
tyia nan'xuan na m'anhan quii' nt'an nn'an na cotsam'an cha'xjen na chuhan' tonnon
Tyo'ts'on. 50 Ndo' ntjue'han joo nan'fieen quii' chon v'io. Jo' ndyuee nan'fieen ndo'
manin' ntcia'’han ndi'n'onhan tsojnaan' na vi' na ntque'nonhan jo'.”

Njon jndyi nan'xuan jii'oon xco yo jii'oon ndyo

51 Indé jo' taxee' Jesus ndé ja nn'an na tqueen' jon na quitsay'én yo jii'oon na
toninncyaa jon, tso jon:

—¢Aa covaa' n'onho' tsofi'en jii'oonmin'?

T'a, jndué nnon jon:

—Covaa'n'énhan’', ta.

52Ng'e jo'itso jon ndé:

—Covaa' n'onho' nin 'nan conan'quindyi joo jii'oon na tyi'quitsjo nc'ihan'. Matsjo
ndéého!, tyinciii ncii ts'an na jndeé taa' ts'on nchu vaa itsi'man juu jii'oon na tquen
Moisés ndo' yo ntyja 'maan' juu na co'xen Tyo'ts'on nn'an, itsijonhan' juu tsan'fieen
cha'vijon ts'an na conintque cuii v'aa. Covijnt'uehin 'nan ndyo na nachu jon, ndo'
mantyi tsixoncii jon 'nan xco na nninjnt'uehin. Ndo' na nnda', min'cya ro Xjen na
icanhan' na nninjnt'uehin ctiihan', vaa cjehan'.

Tjannda' Jesus tsjoon Nazaret
(Mr 6:1-6; Lc 4:16-30)

53 Indé na sinin Jesus jii'oonmin' na tyi'quitso nqu11'han' ya]o' jndui' jon jo'.
>4 Tantcue' jon ndyuaa tsjoon yuu jon na taquehin. Ta' ]on totsi'man jon quii' vats'on
tsjoon'fieen. Ndo' tsochen nan'fieen vacue tom'aan' n'onhan ntyja 'naan jii'oon na
toninncyaa jon. Jnduehan:

—Tsanva!, ¢(Nin 'nan s'aa juu na jnda' jndyi xquen juu? Juu najndei na condéé its'aa
juu ts'ian t'manmin' na cojnty'ia, ¢{Yuu ty'oon juu najndei'fieen? 55 Juu ve' jnda ts'an
na icyu n'oonhin, ndo' ntjoo m'aan ndyee juu Maria, ndo' mantyi ntjoo m'an ntyje juu
Santiago, José, Simon yo nin'Judas, mantyje nquii juuhin. 56 Ndo' mantyi quii' nt'an m'an
nanntcuntyjejuu. Ng'enannda', (;Nchu vaa na condéé its'aa juu ts'ianmin', ndo' ve' ts'an
tsj00nhin?

>7Mang'e jo' ndincyaahan' na ngantyja n'onhan Jesus. Majo' tso jon ndééhan:

—Minyuuchen na vja ts'an na incyaa jii'oon' Tyo'ts'on, manciiixjen cont'a nn'an
na njonhin. Majo' nque nn'an ndyuaa' tsjoon' juu yo nn'an chuu'hin, joo nan'fieen
tyi'quint'ahan na njonhin.

58 Ndo' nque nn'an tsjoon' jon, ng'e tyi'cantyja n'onhan jon, jo' ve' cliantyi ro ts'ian
t'man s'aa jon quii' nt'anhan.

14

Jnan'cuee' nn'an Juan, tsan na totsiquindéé' nn'an
(Mr 6:14-29; Lc 9:7-9)

1 Majoo nguee'fieen tom'aan Herodes na ico'xen jon ndyuaa Galilea. Jo' jndyii jon
jii'oon na tonan'nein nn'an ntyja 'naan' ts'ian t'man na tots'aa Jesus. 2 Tso Herodes ndéé
nn'an na cotsantyja yo ts'ian na conduihin:

—Tsanva' majuu Juanhin, tsan na totsiquindéé' nn'an. Jndé vando' xco jon na tom'aan
jon na ts'oohin. Mang'e na nnda', covityi'ncyoo' ts'ian t'manmin' na its'aa jon.

3-4Nnda' tso Herodes ng'e ve' tom'aan ya jon yo Herodias, scuu' tyje jon Felipe. Ndo'
juu Juan'fieen, tsojnaan' na tso jon nnon Herodes'fieen na tyi'quichuhan' na m'aan jon
yo scuu' tyje jon, ng'e jo' na t'ua jon ts'ian ndéé sondaro 'naan' jon na quinan'tyenhan
tsan'fieen, quitjue'hanhin vancjo.

5 Ndo' min na nin qultscuee' jon Juan, ma]o' ncyaa' ]on nn'an, ng'e jndye nn'an
tji'hin ciienta na juu Juan'fieen tonduihin ts'an na incyaa jii'oon' Tyo'ts'on nchu vaa
'man na nguaa.  Majo' ya na jnan't'maan' nn'an na tuee' xeechuu' nquii Herodes, yajo'
yuscundyua jnda Herodias'fieen, sijnon juu tondééhan. Ndo' tavee' jndyi ts'on Herodes
na nnda' s'aa juu. 7Jo' tco' jon 'mdyo jon nnon juu yo jfi'oon na tyi'jon quitsciiejndyo
jonhan'. Atatsojon namin'cyaro 'nan nantcanjuunnonjon, nninncyaajonhan'. 8Ndo'
ng'e na nnda', juu yuscundyua'fieen, tyii' ndyee juu jii'oon nnon juu na can juu xquen
Juan. Ndo' tso juu nnon Herodes:

—Ndo vaa 'man na nt'ue ts'0n. Ncya' ndohin cliii Xio na fijon Xxquen Juan, nquii tsan na
itsiquindéé' nn'an.

9 Ti'ndaa' ntyjii Herodes ng'e nnda' vaa 'nan na tcan juu, majo' ng'e jndé tso jon
na tyi'je'quitsciiejndyo jon jii'oon na tso jon nnon juu ndo' ng'e na jndye nn'an m'an
na conan'jon na tuee' xeechuu' jon, jo' t'ua jon ts'ian na quindui cha'xjen na tcan juu
yuscundyua'fieen. 10Jo' juu Herodes'fieen, jfion jon sondaro na c'ohan vancjo na m'aan
Juan na quityjehan xquen jon. 11 Ndo' vi jnd€é na jnt'ahan na nnda', tyey'onhan xquen
Juan'fieen na fijonhan' quii' xio. Tyincyahinhan' nnon yuscundyua'fieen, ndo' téy'oon
juuhan' na m'aan ndyee juu.

12 Jndé na tui na nnda', joo nn'an na totsay'onhan yo jii'oon na toninncyaa Juan,
tyecy'onhan si'ts'o 'maan' jon. Tyequity'iuhanhin. Jndé jo' tyenan'quindyiihan Jesus
'man na tui.

Tyincyaa Jesus 'nan na tctia' 'on min nannon
(Mr 6:30-44; Lc9:10-17; Jn 6:1-14)

13Xjen na jndyii ]esus na jndé jnan'cuee' nan'fieen ]uan tua jon quityquii' v'aandaa,
jndui'jonjo'yojann'annat'man;j ]on naquinan'jényojfi'oon natoninncyaajon. Sa nciii
joo na1]on naninnqué. Majo'joonn'an, vinajndé jndyehan na jndé vet'io jon ndaandue,
yajo' jndui'han njoonhan, ty'e ng'ehan, tyencyahan ntyee' 'ndyo juu ndaandue'fieen na
tyentyjahan tonc'én. 14 Ndo' juu xjen na jndui' Jestus v'aandaa'fieen, jndyiaa' jon ciiii
tmaan' nn'an na jndye jndyi na jndé squehan jo', ndo' tyioo na vi'nchjii jndyi jonhin.
Sin'man jon nn'an v'i na sachohan. 15 Ndo' xjen na vi vaninnton chjo, ja nn'an na
totsay'dn yo jii'oon na toninncyaa jon, santyja' nnon jon. Jndué:

—Nanein jndé tman ndo' ntjoohin quii' jndééhan'. Mang'e jo' quijiion' nanmin', na
c'ohan njoon quijndé na nnan'jndahan 'nan ntciia’han.

16 Majo' sintcle' Jesus jii'oon ndé:

—Min tyi'icanhan' na nc'ohan, 'o' ncyaho' na ntctia’han.

17Jo'jndué nnon jon:

—Ninxia'ntyi 'on tan' tyoo' y'én yo ve quitscaa.

18 Tso jon ndé:

—Quindyoy'onho'han' ntjoohin.

19Yajo' t'ua jon ts'ian na clie'ndyuaa nn'an cjoo' jndé quijndé. Ndé jo' ty'oon jon joo
'on tyoo'fieen yo ve quitscaa'fieen, jndondé jon quifioon'ndue, ndo' tyincyaa jon na ncya
ya Tyo'ts'on ntyja 'naan'han'. Jndé jo' tyjee jon xjen ntan'han' ndo' tyincyaa jonhan'
ndé. Ndo' ja tyincydhan' ndéé nn'an na jndye jndyi'hin. 20 Ndo' tsofi'en nan'fieen tciia'
técjohan. Jndé jo'joo tyoo' ntan' yo nin'quintcaa ntan' na jnty'ithan', jnan'tjénhan', ndo'
jnan'quit'é ncho've tsque yo joo ntan'fieen. 21 Ndo' nn'an na tciia' tuee' cha'na 'on min
nannon, majo' nanntcu yo yotsca, tajnt'a ciientahan.

Taca Jesus nnon ndaandue
(Mr 6:45-52; [n 6:16-21)

22Tndé na tui na nnda', ja nn'an na cotsay'dn yo jii'oon na toninncyaa Jesus, t'ua jon
ts'ian ndé na quitsaciet'id nnt'a ndaandue na ntsqué ciiiichen ixndya. Majo' nquii jon
ntjohin na njfion jndyee jon nn'an na jndye jndyi'hin, ndé jo' ndyontyja jon tonc'én.
23 Ndo' vi na jndé jiion jonhan na contciie’han nt'aahan, yajo' téva jon nciii tyo' na
ninnquiijonnantsininjon nnon Tyo'ts'on. Ndo'xjen na tévinton, ninvaam'aanjonjo'na
ninnquiijon. 24Ndo'juu v'aandaa na fijén, jndé tuee'han' xo'nctie ndaandue na covet'io,
majo' ndicjahan' ng'e toju ndaandue na vaquifijonhan' juuhan', ndo' mantyi ityque'
ndya' jndyehan'. 25 Ndo' cha'na ninnque na vitsjoon jndyoca Jesus nnon ndaandue na
m'dn yo v'aandaa. 26 Ya na jnty'id na ndyoca jon nnon ndaandue, tyué jndyi, jnan'xua
quityué, jndué:

—'0' ntyjé, ncliaan' ts'oo ndo'.

27Majo' nin'fioon' t'man Jesus ja. Itso jon ndé:

—Quinan'xuanho' fiuaanho', tyi'ndyueho' ng'e maja ndo.

28 Ndo' Pedro je', t'a jon 'ndyo Jesus:

—Ta, Xe na aa mayuu' na ncu', quitsu' na ncjoca nnon ndaatioo na ncjoquitjon ja 'u'.

29Tso Jesus:

—Quindyo'.

Ndo' jndui' Pedro quityquii' juu v'aandaa'fieen. Ta' jon na taca jon nnon ndaatioo na
taquitjonhin Jesus. 30 Majo' Xjen na jndyiaa' jon na jndei jndyi m'aan jndye, jndyo nctiii
na sity'uehan'hin, tye' nchjehan'hin quityquii' ndaa'fieen. Jo' sixuaa jon, tso jon:

—Ta, ciiji' ja quityquii' na toncuu'vahin.

31Ndo' nin'fioon' t'uii Jesus nt'6 juu, ndo' tso jon nnon juu:

—Icanhan' na cantyjantyichen tson'. (Ndu na ve vaa sitiu'?

32Ndo' juu xjen na tua ntclie’han tyquii' v'aandaa'fieen, tichen ntciie' na m'aan jndye.
33 Ng'e na nnda', j4 na manciiixjen fijén quityquii' v'laandaa'hin, tonquityé na tonnon
Jesus. Tonan't'man'hin. Jndué nnon jon:

—'U' mayuu' condui 'u' Jnda nquii Tyo'ts'on.

Sin'man Jesus nn'an v'i ndyuaa Genesaret
(Mr 6:53-56)

34 Ndo' vi na jndé tyejndya ndaandue, jnt'ui ndyuaa Genesaret. 35 Ndo' nn'an
ndyuaa'fieen, Xjen na ta'jn'aanhin Jesus, jnt'ahan na tycya jii'oon ninvaa xi'jndio juu
ndyuaa'fieen. Ndo'jo'joonn'anv'inatom'an ndyuaa nam'anhin, tondyochohan tsofi'en
nan'fieen na m'aan jon. 36 Tanhan jii'oon nnon jon na nncyaa jon na nnt'uehan min ve'
'ndyo ndiaa' jon. Ndo' ncuii nciii nn'an na t'ue ndiaa' jon, jn'manhan.

15

Nan'min its'aahan' na tyi'ji'ua tsixuan ts'an na tonnon Tyo'ts'on
(Mr 7:1-23)
1Yajo' vendye nn'an fariseos na jnanhan Jerusalén yo nn'an na conan'man nchu vaa
itsiquindyi jii'oon na tquen Moisés, squenonhan na m'aan Jesus. Taxee'han nnon jon:

2_—;Ndunajoonn'annaconan'jonjii'oon na mancya', tyi'quitanguee'hanjoo jii'oon na
tquen ndochiihi? Ng'e nn'an 'nan' tyi'quinan'quindéhan juu jii'oon na iquenhan' xjen
jaa na quituan ndué vitjachen na ntcti'a.

3Ndo' sentctie' Jesus jii'oon ndééhan, tso jon:

—Ndo' mantyi 'o', (Ndu na tyi'quita'nguee'ho' jii'oon na tso Tyo'ts'on na ico'xenhan'
ve' na nin'quitsantyjaho' jii'oon na tquen ndochiihi? 4 Ee ndd vaa na itso jii'oon'
jon: “Quitsa' na njon tye' yo 'ndyo'.” Ndo' itsontyichenhan' “Minninchen ts'an na
itso jii'oonvi' nnon tye, ndyee juu, ijndei'han' na quinan'cuee' nn'anhin.” 5 Majo'
'0' condueho' na vanaan na ngitso ts'an nnon tye juu, ndyee juu: “Quitsit'man tson'
ja, taje'quindéé ntejndei 'u' yo 'man na itsitjahan' 'u', ng'e tsofi'en 'man njan jndé
tyincyahan' clientaa' Tyo'ts'on.” 6 Ndo' cont'aho' na min'cya ro ts'an na ngitso na nnda',
min tyi'icanhan' na quits'aa juu na njon tye juu, ndyee juu na ntixee' juuhan. Ndo' na
nnda'condueho', cont'aho'najuujfi'oon' Tyo'ts'on taman najndeihan' ng'e cont'aho' na
njonntyichen joo jii'oon na tquen ndochiho!, chintyi jfi'oon na tso nquii jon. 7'0' na ve
vaa na cont'aho', juu jii'oon na toninncyaa Isaias, ya tactji'’han' ntyja 'naanho'. Ndo vaa
na itso juu jii'oon'fieen:

8 Nanmin' ve' yo jii'oon jndyuehin conan't'maan'han ja.

Majo' t'man vaa na tyi'xoncuee' n'onhan yo ja.

9Ve'jn'aan na conan't'maan'hin ja ng'e ve' jfi'oon na conan'jnda' nn'an conan'manhan,
chito aa jii'oon njan.

Nnda' vaa itsiquindyi juu jii'oon na toninncyaa Isaias'fieen.

10Jndé jo' t'man Jesus nn'an na jndye jndyi'hin na quinan'ndyoo’han na m'aan jon.
Tso jon ndééhan:

—Quindyeho' jii'oon na ntsjo ndo' ciiaa' n'onho'han': 11 Joo 'man na icla' ts'an,
tyi'xe'quits'aahan' na tyi'ji'ua tsixuan juu na tonnon Tyo'ts'on. Majo' jii'oon tsan' na
itsinin ts'an, joohan' iquenhan' tsan'fieen na tyi'ji'ua tsixuan juu na tonnon jon.

12Ndo' ja nn'an na tqueen' Jesus na quitsay'én yo jii'oon na toninncyaa jon, santyja'
nnon jon, jndué nnon jon:

—cAanchji' najuu jii'oon sinin' ndo', si'lndaa‘han' ngio nn'an fariseos'fieen?

137J0' sintciie' jon jii'oon ndé na tyi'quitso nquii' jonhan!, itso jon:

—Nquii Tyého' na m'aan quifioon'ndue, nciii cliii nnon ntjon na chito jon jnon'han’,
nque jonhan' xen nch'ioo'chenhan'. 14 Mang'e jo' tanc'oon jii'oontiuho' ntyja 'naan
nanmin'. Itsijonhan' ntyja 'naanhin cha'vijon nannchjan na conan'manhan nato ndéé
ntyje nchjanhan. Ndo' mangioho' xjen na vay'oon tsannchjaan' tyjenchjaan’' juu,
ninvaa vehan ntycyaahan tsé'tsjoon.

15Ndo' jo' tso Pedro nnon Jesus, tso juu:

—Quitsi'man' chjo ndé nin nin'quitsiquindyi juu jii'oonva' na tyi'quitso nquii'han.

16 Sintctie' Jesus jii'oon, itso jon:

—¢Aamin 'o' ndictiaa' n'onho'han'? 17 Aa tyi'quindioho' na tsofi'en 'nan na ictia' ts'an,
Xia'ntyi quityquii' tsiaa' juu co'ohan', chito quii' fiuaan' juu. Ndo' ndé jo' chi ncja juu
'mdyo jndéé. 18 Majo' joo jii'oon na itsinin ts'an, quityquii' ts'on juu conanhan', ndo'
joohan' cotquenhan'hin na tyi'ji'ua tsixuan juu tonnon Tyo'ts'on. 19 Ee quityquii' ts'on
ts'an conan jii'oon tyia na itsitiu juu na ntscuee' juu ts'an, ndo' mantyi na ve' ndo ro
nc'oon juu yo ciiichen ts'an na chito saa' juu min chito scuu' juu, oo na nc'oon juu yo
tyje s'a juu, tyje scu juu, oo na nch'uee juu, oo na ntsinin juu quintu cjoo' cuiiichen ts'an,
oo jit'oon tsan', jii'oon ntjein. 20 Joo nan'min' cotquenhan'hin na tyi'ji'ua tsixuan juu
na tonnon Tyo'ts'on, majo' na ntcia' ts'an na ve' tyi'quiman juu nt'é cha'xjen jii'oon na
cotquen nn'an fariseos, juuhan' tyi'xe'quenhan ts'an na tyi'ji'ua conduihin na tonnon
Tyo'ts'on.

Ctiii tsanscu na tovantyja ts'on juu Jestis
(Mr 7:24-30)

21Yajo' jndui' Jesus jo', sd yohin na tja jon ndyuaa tsjoon Tiro yo Sidon. 22 Ndo' ciiii
tsanscu tsjan nn'an cananita na m'aan ya juu ndyuaa'fieen, tétsindyoo'hin na m'aan
Jesus, jndei sixuaa juu nnon jon, itso juu:

—Nnda'tanacondui'u'tsjan David na jndyocahan', cyon' na nty'ia roé nchji'. Juu yuscu
chjo jnda, ji vaa jndyi iquenon juu na m'aan jndyetyia quii' ts'on juu.

23 Majo' tajii'oon t'a Jesus. Jo' jnan'ndyoo' ja nnon jon, jndué:

—Cla, quijiion' tsanscuva', ng'e itsciiété' jon ja na ndyotsixuaa jon tonc'én.

24T'a Jesus, tso jon:

—Xia'ntyi i'ua Tyo'ts'on ts'ian nndn na quindyoy'on jii'oon naya 'naan' jon tondéé
nn'an ndyuaa Israel. Ng'e joohin itsijonhan'hin cha'vijon quinman na jndé tsu.

25 Majo' tsanscu'fieen sindyoo'hin, téco'xtye jon nnon Jesus, tso jon:

—Nnda' ta, quitejndei’ ja, rii'.

26 T'a Jesus, sinin jon jii'oon na tyi'quitso nquii' jonhan', itso jon:

—Joo yotsca na cocua', tyi'quichuhan' na nciji' ts'an 'nan jndyue joo ndo' na ncju'
juuhan' ndéé quindé' quijndé.

27Ndo' t'a tsanscu'fieen 'ndyo jon:

—Mayuu' ta, majo' min na nnda', quindé' quijndé cociia' o' 'nan quijndé na cocyaa
nacjee' mesa 'naan'ty'o o'.

28Ndo' t'a Jesus 'ndyo tsanscu'fieen, itso jon:

—'U' tsanscu, t'man vantyja tson'. Quindui cha'xjen na macan'.

Ndo' majuuto xjen'fieen jn'man yuscu chjo jnda jon.

Jndye nn'anv'i sin'man Jestis

29Tndé na jndui' Jesus jo', sd yohin na tja ntciie' jon 'ndyo ndaandue Galilea. Téva jon
clii tyo', téclietyen jon jo'. 30Jndye jndyi nn'an squehan nam'aan jon. Ndo'jndyochohan
vendye nn'an ntjein ng'e, yo nn'an na nchjan yo nn'an na tyi'quindé nduee, yo nn'an
na ndiquinan'nein, yo nn'an na mafioon ntycu totjon. Tquenhan nn'an v'i'fieen tonnon
Jesus, ndo' sin'man jonhan. 31 Ndo' joo nn'an na jndye jndyi'hin, tyincyaahan' na
tévee' jndyi ngiohan na jnty'iahan na joo nn'an na ndiquinan'nein, ya conan'neinhan,
joo nn'an na tyi'quindé nduee, yo ng'e, jndé tco' yahan'hin, ndo' nn'an nchjan, xuee
cojnty'iahan. Ndo' tonan't'maan' nan'fieen nquii Tyo'ts'on clienta nn'an Israel.

Tyincyaa Jesus 'nan tctia' ninnque min nannon
(Mr 8:1-10)

32T'man Jesus ja nn'an na cotsay'én yo jii'oon toninncyaa jon. Tso jon:

—Nty'ia ro nanmin' nchji ng'e nein jndé jndé ndye xuee na m'anhan yo ja ndo'
jndé ntycuii 'nan na y'onhan na ntctiia'han. Ndo' tyi'nin'quijiidn ntcii'éhan nt'aahan na
ninvaa nin'jndo'han, ng'e nndéé nts'aahan' na ngiejaanhan nato.

337Jo' jndué nnon jon:

—Ntjoohin ve' jndéé m'an jaa. ¢{Yuu jon ya nnan'jnt'a 'nan na nninnonhan' na ntcia'
nanmin' na jndye jndyihin?

34Ndo' taxee' Jesus ndé, tso jon:

—¢Tsamnda' tyoo' y'onho'?

Jo'jndué nnon jon:

—Ninntyque'han' yo vendye quintcaa quijndé.

35Ndo' t'ua jon ts'ian ndéé nn'an na jndye jndyi'hin na ciliendyuaahan tyuaa. 36 Ndo'
ty'oon jon clenta tyoo'fieen yo quintcaa'fieen, ndo' vi jndé na tyincyaa jon na ncya ya
Tyo'ts'on, yajo' tyjee jon xjen ntan'han' ndo' tyincyaa jonhan' ndé, ndo'ja t'énhan' ndéé
tsofi'en nan'fieen. 37 Ndo' tsofi'enhan tciia' técjohan. Ndo' ntan' quijndé na jnty'iihan',

tuee' ntyque' ntque najnan'quit'é yohan'. 33Ndo'joo nn'an natciia', cha'na ninnque min
nannon min tajnt'ahan ciienta tsa'nnda' nanntcu yo yotsca. 39 Ndo' vi na jndé tyincyaa
Jesus ts'on nan'fieen, yajo' tua nnda' jon v'aandaa, sa yohin, squé ndyuaa Magadan.

16

Cotanhan na quits'aa Jestus ctiii jn'aan
(Mr 8:11-13; Lc 12:54-56)

1 Nque nn'an tmaan' fariseos yo nn'an tmaan' saduceos squehan na m'aan Jesus.
Tanhan nnon jon na quits'aa jon jn'aan na njnty'iahan na ntsi'manhan' na mayuu' na
jnan jon quifioon'ndue.

2 Majo' sintclie' Jesus jii'oon ndééhan, tso jon: “Ya na jndé tman ndo' cojnty'iaho’
na m'aan chincyu vequindya' tsjé'ndue, condueho' na ya jndyi nnonco ciiiichen xuee.”
3 Majo' vi na jndé tonco juu xuee'fieen, ndo' cojnty'iaho' na ntyja chincyu jnt'a na colo
ve, condueho' na ngua'. '0' nn'an na tyi'ninnctii cotji'ho' ciienta, '0' jnda' nquenho!
na cotji'ho' clienta ntyja 'maan' chincyu na ntyja tsjé'ndue, majo' ndictiaa' n'onho' nin
nin'quitsiquindyi joo ts'ian t'man na cojnty'iaho' na mats'a.

4Tsontyichen Jesus: “Nn'an na m'an nanein, tyia nn'anhan, jndé jnty'ehan Tyo'ts'on,
majo' min na nnda', cotanhan na njnty'ia ndééhan ciiii jn'aan t'man. Majo' tyi'je'quits'a
'man na cotanhan, xia'ntyi ciaa' n'onhan nchu vaa itsi'manhan' 'nan na tquenon juu
Jonas.”

Jndé jo' tja jon, jnty'ii jon nan'fieen.

Tsquenté na nan'xuan nn'an tmaan' fariseos yo tmaan' saduceos
(Mr 8:14-21)

5Ndo' sd nnt'd ciiiichen ixndyaa' ndaandue. Ndo' vi na jndé squé jo' yo Jesus, téfijoon'
n'én na tsuu' tcya n'én na ntsay'én 'nan na ntcii'a. 6 Tso jon ndé:

—Quitquen jndyoho' ciienta ntyja 'maan' juu tsquenté na nan'xuan nn'an tmaan'
fariseos yo nn'an tmaan' saduceos.

7Ndo'ja na t'man jon na quinan'jén yo jii'oon toninncyaa jon, t'a na conan'nén nqué
ndéeé ntyjé, jndué:

—Nnda'jii'oon tsinin jon ndéé ng'e ta'man cy'on 'man ntci'a.

8 Majo' taa' ts'on Jesus na nnda' m'aan' n'én, jo' tso jon ndé:

—'0' na chjo vantyja n'onho'. ¢Ndu na conan'neinho' ndéé ntyjeeho' ng'e na
tajndyoy'onho' man na ntcii'a? 9¢Aatyi'covaa' n'onho' jii'oonva' na tsjo? ¢Aa tyi'cafijoon'
n'onho'joo 'on tan' tyoo'fieen na tyjé xjen ntan'han' na tctia' 'on min nn'an ndo' ti'ndyo
tsque na tua tyoo' ntan' na jnty'iihan'najnan'veho'? 10Ndo' ; Aa min tyi'cafijoon' n'onho'
cliiichen ntyque' tan' tyoo' na tciia' ninnque min nan'fieen, ndo' mantyi ti'ndyo tsque na
tua tyoo' ntan' na jnty'iihan'? 11 Ndo' na s'a nan'min', (Ndu na tataa' n'onho' na min
chito matsinén ntyja 'naan' 'nan na ntcii'a? Matsjo na quitquenho' clienta juu tsquenté
na nan'xuan nn'an tmaan' fariseos yo nn'an saduceos.

12 Yajo' taa' n'én na chito tso jon na quitquén ciienta juu tsquenté na coninjnt'ue
na condé tyoo', majo' tsi'man jon ndé na quint'a clienta ntyja 'naan' joo jii'oon na
conan'man nn'an fariseos yo nn'an saduceos.

Tji' jndyoyu Pedro na Jests conduihin Mesias
(Mr 8:27-30; Lc 9:18-21)
13Ndo' vi na jndé squé ndyuaa ciientaa' tsjoon Cesarea Filipo yo Jesus, ja na cotsay'én
yo jii'oon na toninncyaa jon, taxee' jon ndé, tso jon:
—Ja na condui tsans'a na i'ua Tyo'ts'on ts'ian nnon na coxén tsofi'en nn'an, ¢{Nin ts'an
condue nn'an na condui ja?
14T'4 'ndyo jon, jndué:

—M'an nn'an conduehan na 'u' Juan, nquii tsan na totsiquindéé' nn'an. Ndo' fi'en
nn'an conduehan na 'u' Elias, ndo' vandya' m'an nn'an na conduehan na 'u' Jeremias 0o

cliichen ts'an na toninncyaa jii'oon' Tyo'ts'on ndyu na toxen'chen ntyja nchu vaa 'nan
nanguaa.

15Yajo' taxee' jon ndé:

—Ndo''0'je', ¢Nin ts'an condueho' na condui ja?

16 T'a Sim6n Pedro 'ndyo jon, itso juu:

—'U' condui nquii Mesias, Jnda Tyo'ts'on na vando'.

17Tso Jesus nnon Pedro:

—'U' Simo6n, jnda Jonas, ng'e na mavaa' tson' na nnda', t'man jndyi ityio Tyo'ts'on
jn'aan 'u' ng'e chito aa ve' ts'an si'manhan' nnon', nquii Tyého' na m'aan quificon'ndue,
juu jon incyaa na mavaa' tson' ntyja njan. 18'U' jndyu' Pedro, jfi'oon na tsiquindyihan'
tsjo', ndo' nacjoo' jii'oon jndyoyu na tsu' ntyja njan, jo' ntquén tmaan' nn'an na macuji
ntyja njan. Ndo' min yotyia na m'an quityquii' v'io na nan'xuan najndeé tyi'je'quindéé
ntjue' cjehin joo nn'an na conduihan tmaan' ciienta ja. 19 Ja nninncya na ntsixuan'
najndu' nantsi'man jndyoyu'ndéé nn'an nin jii'oon na nninncyahan cha' ciiaa' n'onhan
nin 'man quint'ahan, cha' ndéé ntye'ntjon Tyo'ts'onhan. Jii'oon na ntsu' na tyi'itsohan'
na nnt'a nn'an na conduihan cientaa' Tyo'ts'on, ntsijonhan' juu jii'oon'fieen yo jii'oon
na ntyjii nquii jon. Ndo' jii'oon na ntsu' na vanaan na nt'a nn'an, mantyi ntsijonhan'
juuhan' cha'xjen jii'oon na ntyjii nquii jon na vanaan na nque nn'an na conduihin
clentaa' jon quint'ahan.

20Ndo' jaa' jii'oon na tso Jesus ndé na min'nciiii nnon ts'an tyi'nan'mdn na nquii jon
conduihin Mesias.

Itsiquindyi Jests na nnan'cuee' nn'anhin
(Mr 8:31-9:1; Lc 9:22-27)

21 Xjen'fieen ja na cotsay'én yo jii'oon na toninncyaa Jesus, ta' jon na itsi'man jon
ndé na mancuii Xjen icanhan' na chi ncja jon Jerusalén. Ndo' joo nn'an na conintque
ndéé nn'an na m'an juu tsjoon'fieen, yo ntyee na conintque ndéé nan'fieen, yo nn'an
na conan'man nchu vaa itsiquindyi jii'oon na tquen Moisés, nnan'jnda' nan'fieen na
ntquenon jon navi' t'man ndo' nnt'ahan na cue' jon, majo' Xxee na jndé ndye ngiiando'
xco jon. 22Ndo' vi na jndé jndyii Pedro na nnda', téy'oon jon Jesus vi ntyja, ta' jon na jaa'
jii'oon tso jon nnon Jesus, tso juu:

—Tyi'ntsitiu' na nnda', ta, tyi'jon ncyaa Tyo'ts'on na ngenoon' na nnda'.

23 Tequen Jesus, itso jon nnon Pedro:

—Quenan' 'u' na tonodn, 'u' yo Satanas mavayon' jii'oon. 'U' nin'quitsa' na ntsitja ja,
ng'e chitom'aan'tson' cha'xjenitsitiu nquii Tyo'ts'on, 'u' m'aan' tson' cha'xjen nam'aan'
n'on nn'an.

24Tndé jo' tso Jesus ndé na cotsay'én yo jii'oon na toninncyaa jon:

—Minninchen ts'an na nin'cay'oon juu yo jii'oon na mancya, icanhan' na cuijihin yo
'nan naitsitiu nquii juu. Quintjo yanchjii juu yo navi' naiquenon juu, min Xe na aa ntyja
'maan' jo' ntscuee'han'hin, ndo' mantyi quindyontsijonhin yo 'nan na mats'a. 25 Ng'e
minninchen ts'an na incyaa juu na cuaanquii na nin 'nan na ngenon juu, ng'e na m'aan
juu ntyja njan, tsan'fieen ntsin'man Tyo'ts'on fiuaan' juu. Majo' minninchen ts'an na
itsijnda' nquii juu nchu ya cha' ntyja 'naan'han' ntsin'man Tyo'ts'on fiuaan' juu, ntyja
'maan' jo' ngitsu fiuaan' juu. 26 Tanin, min Xe na aa ninvaa tsonnangue ngiiantjon ts'an,
majo' Xe na aa ngitsu fivaan' juy, ¢Yuu vaa na itejndei nan'fieenhin? Mangioho' na ta'nan
nclii nnon na nninncyaa ts'an na ngiafioon'han' juu cha' ntsin'man Tyo'ts'on fiuaan'
juu. 27 Ja na condui tsans'a na t'ua Tyo'ts'on ts'ian nnon na coxén tsofi'en nn'an, nndyo
nnt'a tsonnangue yo angeles clientaa' Ty€hd'. Yajo' cha'xjen condit'maan' jon, majo'ntyi
ntsixuan ja. Juu xjen'fieen nts'a na ncuii clii ts'an ncy'oon juu clienta ntyjantyi 'nan na

tots'aa juu, aa 'nan na ya, ndo' aa 'nan natyia. 28 Jii'oon na mayuu' matsjo ndéého', quii'
nt'anho' m'an ntyjeeho' na tyi'xe'ciijehan ata xjen na jndé jnty'ia ndééhan ja na condui
ts'an na jnan quifioon'ndue na nciijé na ntyentjon.

17

Sifioonhan' Jesus
(Mr 9:2-13; Lc 9:28-36)

1Tndé na tenon yon xuee na tso Jesus na nnda', ndo' téy'oon jon Pedro yo Santiago yo
nin'Juan tyje Santiago. Téchu jonhin xquen ctii tyo' ndye naijon na ninnquehan. 2Xjen
na cojnty'iahan ndo' sifioonhan' jon tondééhan, s'aahan' na manin' condui'ndui' nnon
jon cha'vijon na xuee ndo'clijioon'. Ndo'iscliaquenhan' ndiaa' jon na quichi'han'cha'xjen
quichi' na xuee chon. 3Ndo' juu xjen'fieen tityincyoo' ve nn'an na tom'an tivio, Moisés
yo nin'Elias, jnan'neinhan yo Jesus. 4Ndo' ve' tsoto Pedro nnon jon:

—Nnda' Ta, vaa ya jndyi na m'adn ntjoohin. Xe na aa cavee' nchji', nnan'ya ndye xque'
ntjoohin, cuiihan' clienta' ncu!, clithan' clientaa' Moisés, ndo' nin'cliiichenhan' clientaa'
Elias.

5Ninvaa naitsinin Pedro, ndo' jndyoquioo nciiii chincyu quichi' na quixuee jndyihan'
nacjohan. Iscu'han'hin. Jndyehin jndyee' nquii Tyo'ts'on quityquii' juu chincyu'fieen,
tso jon:

—Juu tsans'avahin conduihin Jnda na venchji jndyihin. Ninnquii'chen incyaahan' na
nén ntyja 'naan' jon. Quitanguee'ho' jii'oon na incyaa jon.

6 Ndo' joo ndye nan'fieen na totsay'onhan jfi'oon yo Jesus, Xjen na jndyehan juu
jii'oonva', tyeta'ngiohan xen' tyuaachen, mioon jndyi tyuehan. 7 Majo' sindyoo' Jesus
na m'anhan. T'uii jonhan, tso jon ndééhan:

—Quinan'quintyjaho'. Tyi'ntyueho'.

8Ndo'xjen najndondéhan, min'nciii ts'an tavijnty'iahan, xia'ntyi nquii Jesus vim'aan.

9Ndo' viochen xjen na tyecuehan juu tyo'fieen, jaa' jii'oon sinin Jesuis ndééhan, tso jon:

—Viochen xjen na ninvaa vant'd, min'ncuii nnon ts'an tyimdueho' 'nan na jnty'iaho’
quichen. Ja na condui tsans'a na i'ua Tyo'ts'on ts'ian nnon na coxén tsofi'en nn'an,
ncu'io, ndé jo' ngliant'd xco. Juu Xjen'fieen vanaan na nnan'neinho' ndéé nn'an juu 'nan
na jndé jnty'ia ndéého'.

10Yajo' j& na totsay'én yo jfi'oon na toninncyaa jon, ta'x'é nnon jon:

—Ndo' nn'an na conan'man nchu vaa tsi'man jii'oon na tquen Moisés ;Ndu conduehan
na itsohan' na juu Elias nciijee' jndyee, ndé jo' nctjee' Cristo?

1170' t'a Jesus jndyué:

—Mayuu' na conan'manhan na Elias nciijee' jndyee, ndo' ntsijnda’' jon tsofi'en. 12Majo'
jamatsjo ndéého' najndé tyjee'jon, min tataa' n'on nn'an ntyja 'maan'jon. Ndo'jnt'ahan
yo jon cha'xjen na nt'ue n'onhan. Ndo'ja na condui tsans'a na i'ua Tyo'ts'on ts'ian nnon
na coxén tsoft'en nn'an, majo'ntyi nnt'ahan yo ja.

13]Jo'taa' n'én na itsinin Jests ndé ntyja 'naan' nquii Juan, tsan na totsiquindéé' nn'an.

Sin'man Jesus ctiii yus'achjo na ve' coquiootohin
(Mr 9:14-29; L¢ 9:37-43)

14Ndo' vi na jndé squé nt'd naijon na m'an nn'an na jndye jndyi'hin, jndyo sindyoo'
clii tsans'a na m'aan Jesus. Taco'xtye juu na tonnon jon. 15Itso juu:

—Nnda'ta, c'on' na ndyia' ro ntyji' yus'achjo jnda. Ee nay'oon jndyetyiahin ndo'jivaa
jndyiiquenon juu. Jndye ]nda 1tsqu100han'h1n qultyquu' chon, ndo' mantyi quii' ndaa.
16Ndo'jndyoy'd6nhinna m'an nn'an na cotsay'on yo jii'oon na mancya', majo' tyi'quindéé
nnan'n'manhan juu.

17Nqué na totsay'én jii'oon yo Jesus, t'a jon, tso jon ndé:

—'0O'nn'an na tyi'nin'cantyja n'onho' ja na conan'que'to n'onho'. ¢{Tsa'nnda' Xjen vio
naicanhan'nanntjojayoho'nantsi'manntyéchénndéého'? ¢ Tsa'nnda' xuee naicanhan'
na nts'a ts'ian quii' nt'anho' ata na nctiaa' ya n'onho' nchu vaa najndei na tsixuan
Tyo'ts'on? Quindyoy'onho' yus'achjohd' ntjoohin.

18 Yajo' sityia' Jesus juu jndyetyia'fieen ndo' yo najndei'han' s'aa jon na quindui'han'
quii' ts'on yu'fieen. Maninfioon' jn'man juu.

19Jndé na tuinannda', yajo'ja na conan'jén yo jii'oon na toninncyaa jon, jnt'ui vi ntyja
naijon na ninnqué yohin. Ta'x'é nnon jon:

—¢Ndu na tyi'quindéé ntji' jndyetyia'fieen?

20 Sentctie' Jesus jii'oon ndé, itso jon:

—Jnaan' na tyi'vantyja ya n'onho' Tyo'ts'on, jo' na tajndéé jnt'aho'. Majo' tanin, min
Xe na aa chjo vantyja n'onho' cha'xjen quijndé ciiii ntqueen' mostaza, majo' t'man
ts'ian nndéé nt'aho'. Min na covenonho' nciii na jndyaa' jndyi na nt'aho'han', na
itsijonhan' juuhan' ngioho' cha'vijon tyo' t'man, majo' nndéé nt'aho'. Quindueho'
nnonhan': “Quenan' tonnon, cja' ndd'feenchen,” Ndo' ngenaan'han'. Ee ta'nan ciiii nnon
na tyi'je'quindéé nt'aho' xe na aa covantyja n'onho'. 21 Majo' jndyetyiamin' icanhan'
na quityje ts'an 'nan 'ndyo ts'an ndo' na ntsinin juu nnon Tyo'ts'on cha' nndéé ncuji'
juuhan'.

Itsiquindyi nnda' Jesus na nnan'cuee' nn'anhin
(Mr 9:30-32; Lc 9:43-45)

22 Ndo' viochen xjen na tomanty'i ndyuaa Galilea, tso Jests ndé na juu jon na
conduihin tsans'a na i'ua Tyo'ts'on ts'ian nnon jon na coxen jon tsofi'en nn'an, m'aan
nin juu na nninncyaa ciientahin nduee nn'an. 23 Ndo' nnan'cuee' nn'anhin, majo' xee na
jndé ndye nninncyaa Tyo'ts'on na ngiiando' Xco jon.

Vina jndé jndyé na nnda', sichjoo' jndyihan' n'én.

Tyion Jestis s'on clientaa' vats'on t'man

24Jndé na tuee' Jesus tsjoon Capernaum yo ja nn'an na cotsay'dén yo jii'oon toninncyaa
jon, joo nn'an na cotye s'on clientaa' vats'on t'man, squehan na m'aan Pedro. Jnduehan
nnon jon:

—Juu tsan na itsi'man jii'oon' Tyo'ts'on ndéého', ¢ Aa tyi'ityion jon s'on clientaa' vats'on
t'man?

25T'a Pedro, itso jon:

—Ityion jonhan'.

Jndé tiquiuu' chjo na tui na nnda', ndo' tuee' Pedro na vaa v'aa, téquee' jon jo'. Ndo'
Jesus je!, tityuaa'ntyi jon, ta' jon na sinin jon jii'oon tyi'quitsi'man nquii'han' nnon
Pedro. Tso jon:

—'U' Sim0n, ¢Nchu vaa mactji' cliienta? Joo nn'an na m'an n'ian t'man, /Nin nn'an
matsitiu' na cot'ua nan'fieen ts'ian ndééhin na quityionhan s'onndyuaa? ¢Aa nn'an
ndyuaahan na ntquenhan jii'oon na quityion nan'fieen s'on'fieen, ndo' aa nn'an na ve'
cotsque ya?

26 T'a Pedro 'mdyo jon, tso juu:

—Nn'an na ve' cotsque ya, joohan cont'a nanm'ann'ian t'man na quityionhan
s'on'fieen, chito nn'an na m'an ndyuaahan.

Tsochen Jesus:

—Yajo' joo nn'an ndyuaahan, tyi'icanhan' na ndyionhinhan'. 27 Majo' min na nnda',
cha' tyi'nan'vjee nn'an na conan'nctii s'on ciientaa' juu vats'on t'man, ndyion cha'xjen
na nt'ue n'onhan. Mang'e jo' cja' 'ndyo ndaandue, cju' tsi'quintyciie. Quitscaa na ncuji'
jndyee', quitsinuein' 'ndyo o', jo' ntji' cliii Xoquitu' na juuhan' ndinonhan' na ndyion'
ntyja njan ndo' yo ntyja 'nan'. Cayon'han', na nninncya'han' ndééhan.

18

¢Nin juu na njonntyi tsixuan?
(Mr 9:33-37; L¢ 9:46-48)
1 Majuuntyi xjen'fieen jd nn'an na cotsay'én yo jfii'oon na toninncyaa Jesus, santyja'cya
nam'aan jon. Ta'x'é nnon jon, jndué:
—¢Nin juu nc'oon na njonntyichen conduihin naijon na ityentjon Tyo'ts'on?
2Yajo' t'man Jesus nciii yuchjo, tquen jonhin xonctie quii' nt'an. 3Itso jon ndé:
—Jii'oon na mayuu' matsjo ndéého', icanhan' na quintciie' n'onho' ntyja 'naan' 'nan
na conan'tiuho', ndo' c'onho' chama yoquijndé na tyi'quinanchon joo na ndinjonhin,
yajo' nndéé nnan'jonho' ntyja 'maan' na ityentjon Tyo'ts'on. 4 Yajo' min'cya ro ts'an
na iju'cjehin min tyi'quint'ue juu na ndiquinjonhin, itsijonhan'hin cha'na yuchjova.
Juu tsan'fieen njonntyichen conduihin naijon na itye'ntjon nquii Tyo'ts'on. 5 Ndo'
minninchen ts'an na yo xué iy'oon juu clienta ncuii yuchjo cha'na yuvahin, nco iy'oon
tsan'fieen clenta.

Vaa na toncuu' xe na nt'aha 'nan tyia
(Mr 9:42-48; L¢c 17:1-2)

6 “Majo' min'ninchen ts'an na its'aa juu nciiii 'nan na ntyja 'maan'han' na ngacﬁaa'
ncuiichen ts'an na tyl't'man na vantyja ts'on juu ja, yantyichen na nnan'tyen nn'an
tosu t'man Xtyo' tsan'fieen ndo' quitjue'hanhin quii' ndaandue, cue' juu. 7 Vi' jndyi na
coquenon nn'an tsonnangue na jndye nnon 'nan tyia na cont'ahan na ntyja 'mnaan'han'
navaciaa' nn'an na tonnon Tyo'ts'on. Majo' tanchu ya, ng'e manctiixjen minhan'. Majo'
juu ts'an naits'aa juu 'man na ntyja 'naan'han' na ngactuiaa' cliiichen ts'an na quits'aa juu
'man tyia, vi' jndyi ngenon tsan'fieen.

8 “Cliii nt'd', cliii ng'e', Xxe na aa ntyja 'maan'han' ngactiaa' 'u' na tonnon Tyo'ts'on na
matsitja'u', quen'xjen joohan'cha'vijonjndé tyje'’han' na ntyque'han', cha' tantsitjantyi
'u'. Ng'e yantyichen min xe na aa tyi'quindé 'u' cha' na nndéé ntsixuan'na tyi'quintyciiii
na nglando' fiuan 'nan', chito na quindé 'u' ndo' na ntjue' angeles 'u' quii' chon na tyi'jon
quinduu'. °® Ndo' mantyi xe na aa ve' tsojnaan' 'nan na mandyia' its'aahan' na vactiiaa'
'u' na matsitja 'u' nnon Tyo'ts'on, quen' Xjenhan' cha'vijon na mactji' ténnon' ndo' na
ntyque'han' cha' tyi'ntsitjantyichen 'u'. Ee yantyichen ntsixuan' na tyi'quintyctiii na
nguando' fiuan 'nan' min na ninncuii ténnon', chito na quindé vehan'ndo' na ntjue' angeles
"u' quii' chon v'io.

Ji'oon na tyi'quitso nquii'han' ntyja 'naan' quitsman na tsu
(Lc 15:3-7)

10 “Quitquenho' clienta na tyi'cuee' n'onho' nciii joo nanmin na tyi't'man vantyja
n'onhin. Matsjo ndéého' joo dngeles ciienta nan'fieen, ninnquii'chen cotsquehan na
m'aan nquii tyéhd' na m'aan jon quifioon'ndue, cotquenhan ciienta nin 'nan cont'a nn'an
nan'fieen. 11 Ee ja na condui tsans'a na i'ua Tyo'ts'on ts'ian nnén na coxén tsofi'en nn'an,
jndy0 na ntsin'man ja fiuaan nn'an na tsuhan.

12«sNchu vaa cotji'ho' ciienta? Xe na aa m'aan nctii ts'an na m'an nciiii ciento quinman
ntsjuen', ndo' tsu nciii joo cho'fieen, ¢Aa chi n'ndyii juu joo nenquenn'an ncho'nqui
vantjo' fijen cho'fieen cjoo' tyue' ndo' ngaquint'ue juu cho'fieen na tsu? 13Ndo' vi na jndé
ntjii jon juu o', ji'oon na mayuu' neiin'ntyichen jon yo juu quitsman'fieen, chintyi yo
tsofi'en quinman'fieen na tyi'catsu o'. 14 Mannda' vaa itsijonhan' ntyja 'maan' Tyeho'
na m'aan jon quifioon'ndue. Joo nn'an na tyi'njon conduihan, min'nctiihan tyi'quint'ue
ts'on jon na ngitsu Auaanhan.

Nan'xuan jaa na quinan't'man nn'on ntyjé
(Lc17:3)

15 “Xe na aa m'aan ciii ty'iu' na vantyja ts'on na itsitjahin nnon', ciia, cja' ciian'
ya'hin xjen na ninnquii juu. Quitsi'man' nnon juu na sitjahin. Ndo' xe na aa ndyii
juu jii'oon na tsu', yajo' jndé jnan'ntyctiiiho' ji'oon ndo' jndé tejndei'hin na ntjo ya
ntcle'hin tonnon nquii Tyo'ts'on. 16 Majo' xe na aa tyi'nin'quindyii juu jfi'oon na matsu',
yajo' cayon' nciiii 0o ve ts'an, c'ohan yo 'u' cha' nndyehan jii'oon na conan'neinho' cha'
cliaa' jnda' n'onhan nchu vaa jii'oon jnan'neinho' yo juu tsan'fieen. 17 Ndo' xe na aa
min tyi'nin'quindyii juu jii'oon na condue nan'fieen, yajo' juu tmaan' nn'an na vantyja
n'on Tyo'ts'on, quitsiquindyi'hin ntyja 'naan' juu jii'oon'fieen. Ndo' Xe na aa majo'ntyi
tyi'nin'quindyii juu jii'oon na condue nan'fieen nnon juu, yajo' ta'nan nciiiichen nnon na
ndéé ntsa'. Clji' clienta na tsixuan juu yo ntyja 'nan' cha'vijon ts'an na tyi'tsit'maan' juu
Tyo'ts'on, tsijonhan'hin cha'vijon ts'an ique s'on ciientaa' gobiernon tsjoon Roma.

18 “Tii'oon na mayuu' matsjo ndéého', joo nn'an tsonnangue na jndé vantyja n'on,
min'cya ro jii'oon na condueho' na tyi'quichuhan' na nnt'ahan, ntsijonhan' juu
jii'oon'fieen cha'xjen na ntyjii Tyo'ts'on. Ndo' min'cya ro jii'oon na condueho' na ndéé
nt'a nn'an na vantyja n'on, mantyi ntsijonhan' juu jii'oon'fieen cha'xjen na ntyjii nquii
jon.

19“Mantyi matsjo ndéého': Xena aa ve'o', ninciiajon m'aan' n'onho'jii'oon na cotanho'
nnon Tyého' na m'aan jon quifioon'ndue, yajo' nndyii jon ndo' nninncyaa jon jii'oon na
cotanho'. 20 Ee min'yuuchen na covancii ve nn'an oo ndyehan na conan'jonhan ntyja
njan, xoncue quii' nt'anhan, jo' m'an.

21Ndo' tétsindyoo' Pedro na m'aan Jesus. Taxee' juu nnon jon:

—Nnda' ta, ¢Tsa'nnda' jnda na chuhan' na quitsit'man ts'on cuii ntyjé na itsitjahin
nnon? ¢Aa clii ntyque' jnda?

22Tso Jesus nnon juu:

—Chito aa matsjo nnon' na ninntyque' jnda. Matsjo na quitsit'man tson'hin ntyque'
vee'jnda na ndyenn'an ncho'nqui. Ninnquii'chen quitsit'man tson'hin.

Ji'oon na tyi'quitso nquii'han' ntyja 'naan' ve ts'an na chujnan

23 “Mang'e na nnda' vaa, juu na itye'ntjon Tyo'ts'on nn'an, ciiaa' n'onho' nchu vaa
na itsiquindyihan'. Itsijonhan'juuhan' cha'vijon nciii rey na sitiu jon na ntsijnda’
jon tsa'nnda' tuee' na chujnan nctii ciiii ts'an cotsantyja naxen' jon yo ts'ian na m'aan
jon. 24Xjen na ta' jon na ictji' jon clienta na tsa'nnda' na chojnan nan'fieen nnon jon,
ndo' jndyoy'on nn'an nctii ts'an na minyonchen s'on na chujnan juu nnon jon. 25 Ndo'
juu rey'fieen, vi na jndé tquen jon clienta na min'chjo ndiquindéé ndyion tsan'fieenhan',
yajo' t'ua jon ts'ian na ciiijnt'ua tsan'fieen na ngaquee' juu na quitye'ntjontyen juu, ndo'
majo'ntyi scuu' juu yo ndahan, yo nin'tsofi'en 'naan' juu cha' nt'io na chujnan juu nnon
jon. 26 Ndo' juu tsan'fieen na vantyja xen' rey'fieen, tconxtye juu nnon jon, tocan juu vi
naya'fieen nnon jon. Tsojuu: “Nnda'Ta, cyon' chjonat'mantson'ja, ciiendo' ya'chjondo'
nndyionfi'énna chdjnan nnon'.” 27Ndo'juurey'fieen ty'oon jon nandyia' ro juunchjiijon.
Sit'man ts'on jonhin yo na ninvaafi'en na chujnan juu, ndo' siquindyaa ntcte' jonhin.

28 “Majo' xjen na jndui' juu quii' vaa' jon, tjonhin nciiichen ntyje juu na ninnctii
ts'ian m'anhan. Chujnan tsan'fieen nnon juu nin'ncuii ciento s'on. T'uii juuhin, tonchje
juu xtyo' tsan'fieen. Sixuaa juu nnon tsan'fieen: “Quityion' na chujnan' nnon.” 29 Yajo'
tconxtye tsan'fieen tonnon juu. S'aa juu ty'oohin: “Mac'an na quitsit'man chjo tson'
ja, cliendo' ya' chjo ndo' nndyionfi'én na chéjnan nnon'.” 30 Majo' tatendoo' tsan'fieen,
matéquen juu jii'oon nnon ts'ian. Tju' juu tsan'fieen vancjo, ata xjen na ndyion juu
na chujnan juu nnon tsan'fieen. 31 Majo' vendyechen ntyjehan na mantyi conduihan
nn'an cotsantyja naxen' rey'fieen, Xjen na tquenhan ciienta na s'aa tsan'fieen na nnda',
sichjoo' jndyihan' n'onhan. Tyenan'quindyiihan nquii rey'fieen tsofi'en 'man na jndé
s'aa tsan'fieen. 32 Ng'e na nnda', tqueen' nnda' jonhin, tso jon nnon juu: “'U' na vi'
jndyi fiuan tsixuan'. Ja sit'man ts'on 'u' tsofi'en na chujnan' nnoén ng'e na sindyia' 'u'

nnon. 33Mang'e jo' ¢Aa chi mantyi chuhan' na cyon' na vi'ntyji' juu ty'iu' moso' cha'xjen
ty'on na vi'ntyji 'u'?” 3¢ Ndo' sijmiin' jndyihan' rey'fieen. T'ua jon ts'ian na quitjue'han
tsan'fieen vancjo, ndo' quint'avi'han juu ata xjen na ndyionfi'en juu ninvaafi'en na
chujnan juu nnon jon.
35 Yo jii'oonva siquindé Jesus jii'oon'fieen na tyi'quitso nquii' jonhan', itso jon:
—Nquii Tyého' na m'aan quifioon'ndue, mannda' vaa nts'aa jon yo 'o' xe na aa chito yo
na xoncuiee' n'onho' na nnan't'man n'onho' ntyjeho' ya na conan'tjahan ndéého'.

19

Jfi'oon na si'man Jesus ntyja 'naan' na ndyuii' tson na toco ts'an
(Mr10:1-12; Lc 16:18)

1Tndé na sinin Jesus jii'oonmin', yajo' jndui' jon ndyuaa Galilea, tja jon nt'é Judea,
ixndya jndaa Jorddn. 2Ndo' jndye jndyi nn'an tyentyjahin toxen' jon. Tsofi'en nn'an v'i
nam'an jo', totsin'man jon nan'fieen.

3Yajo' vendye nn'an tmaan' fariseos, jnan'ndyoo'han na m'aan jon na nt'ue n'onhan
na quits'aa jon ncuii nnon cha' ntyja 'naan'han' ngactiaa'hin. Ta'xee'han nnon jon:

—Ntyja'naan'jii'oon na tquen Tyo'ts'on na iquenhan'xjen, ;Aancyaahan' na ntsityuii'
ts'an tson na toco juu yo scuu' juu ng'e min'cya ro nciiii nnon na itsitja tsan'fieen nnon
juu?

4]Jo't'a Jesus jndyuehan:

—¢Aa min'jon tyi'conan'jn'aanho' juu jii'oon' Tyo'ts'on na itsininhan' ntyja 'naan' na
ta'jndyee jon na tquen jon tsofi'en? Itsohan'na sia jon tsans'a yo tsanscu. 5Itsontyichen
Jesus: “Mang'e na nnda', n'ndyii tsans'a tye juu, ndyee juu na ntjon' matyenhin yo scuu'
juu, ndo' vehan nin'nctii ts'an nduihan.” ¢ Mang'e juu jii'oon'fieen tsohan' na nnda',
tyi'nan'xuanhan na ve ts'an, nanein ninnctii ts'an conduihan. Ndo' ng'e na nnda' vaa
sijnda' nquii Tyo'ts'on, tyi'quichuhan' na ve' ts'an ntsityuii' ntyja na m'anhan.

7Ndo' nque fariseos'fieen taxee'ntyichenhan nnon jon, jnduehan:

—Yajo' ¢(Nin ng'e'fieen na t'ua Moisés ts'ian na ciji ts'an jii'oon na nndyuii' tson 'naan'
juu yo scuu' juu, ndé jo' ncyaahan' na n'ndyii juu tsan'fieen?

8T'a Jesus jndyuehan:

—Ve' ng'e na que' jndyi n'onho' na itscu'han' na ctiaa' n'onho' nchu vaa na sijnda'
Tyo'ts'on, jo' na tyincyaa Moisés na ndéé nnan'tyuii'ho' tson 'naanho' yo ntcuho'. Majo'
chitonnda'vaanasijnda' Tyo'ts'on na minjndyee. 9 Nc6 matsjé ndéého', nciiii tsans'a je',
Xe na aa ntsityuii' juu tson na toco juu yo scuu' juu ndo' ngoco juu yo cuiichen tsanscu,
itsiquindyihan'nave'm'aan yajuuyo tsanscu'fieen. Ninnquii'chen xe na aa m'aan scuu'
juu yo cuiichen tsans'a na ve' ndg' ro, jo' vanaan na quityuii' tson na toco jon yo juu.

10T74 nn'an na cotsay'én yo jii'oon na toninncyaa Jesus, jndué nnon jon:

—Xe na aa nnda' vaa ntyja 'naan' ts'an yo scuu' jon, yantyichen na tyi'ngoco jon.

11T'a Jesus jndyué:

—'0' condueho' na yantyichen tyi'ngoco ts'an, majo' tyi'tsofi'en nn'an nndéé nnt'ahan
yo jii'oonva'. Ve' jnda' nn'an na nndéé nta'nguee'’han na nnda' ng'e na jndé ty-
incyaa Tyo'ts'on na condéé cont'ahinhan'. 12 Ee m'an nn'an na tyi'quitoncohan
ng'e tuihan na tyi'icanhan'hin tsanscu, ndo' fi'enhan na tyi'quitoncohan ng'e na
tui nasihin cha' tyi'ntcanhan'hin tsanscu. Ndo' fi'en nn'an na conan'jnda' nque-
hin na tyi'nin'quitoncohan ng'e nin'quityentjonhan nnon nquii Tyo'ts'on na m'aan
quifioon'ndue. Min'cya ro ts'an na ivaa' ts'on juu jii'oonva' ndo' nndéé ntsiquindé
juuhan', quitsiquindé juuhan'.

Ityio Jesus jn'aan yotsca
(Mr 10:13-16; Lc 18:15-17)

13Vendye nn'an na tyechohan yotsca na m'aan Jesus na quityio jon nt'6 jon cjo joo na
ndyio jon jn'aanhin ndo' na can jon na quityio Tyo'ts'on jn'aan joo. Majo' ja nn'an na
conan'jén yo jii'oon na toninncyaa jon, jnan'ty'id nan'fieen. 14 Ndo' tso Jesus ndé:

—Qui'ndyeho' na quindyo ntyjaa' yotscahin' na m'an. Tyi'nan'ntciie'ho'hin ng'e
nque nn'an na nin'quinan'xuanhan yo juu na ityentjon Tyo'ts'on nn'an, chuhan' na
quinan'xuanhan cha'na yotsca.

15Ndo' vi jndé na tyio jon nt'd jon cjo yotsca'fieen, jndui' jon jo'.

Itsinin ctiii tsantya yo Jesus
(Mr 10:17-31; Lc 18:18-30)

16 Ciiii jon tyjee' ctiii ts'an na tyi'tquechen na m'aan Jesus. Taxee' juu nnon jon:

—'U' ta na matsi'man' jii'oon' Tyo'ts'on ndéé nn'an, /Nin 'nan na njonntyi na chuhan'
na quits'a ja cha' ntsixuan na tyi'quintycuii na vando' fiuan njan?

17 Sintciie' Jesus jii'oon nnon juu, itso jon:

—:(Ndu na mavaxe' nnon ntyja 'naan' 'nan na njonchen na quitsa'? Xia'ntyi nquii
Tyo'ts'on conduihin na njonchen. Majo' Xe na aa nin'quitsixuan' na tyi'quintycuiii na
vando' fiuan 'man', juu jii'oon' Tyo'ts'on na ico'xenhan', ciangue'han'.

18]Jo' taxee' juu nnon jon:

—¢Nin jii'oonhan'?

T'a Jesus 'ndyo juu:

—Tyi'ntscue' ts'an. Tyi'nc'on' yo ctiichen ts'an na ve' ndd' ro. Tyi'nch'ue' 'naan' ts'an.
Tyi'ntsinin' quintu nacjoo' ts'an. 19Juu tye' yo 'ndyo', quitsa' na njonhan, ndo' c'on' na
ve'ntyji' cliichen ts'an cha'xjen na ve'ntyjii nquii 'u'.

20J0' t'a juu 'ndyo Jesus:

—Tsofi'en jii'oonmin' matsiquindééhan' xi' na tichjo ja. ¢Aa vaa nciiiichen nnon 'man na
icanchenhan' na quits'a?

21T'a Jesus 'ndyo juu, tso jon:

—Xe na aa nt'ue tson' na quindé ya ntsixuan' na tyi'quintycuii na vando' fiuan 'nan',
cja', quijndé' tsofi'en 'man' na min. S'on na ncyon' ciienta na njndé'han', ncya'han' ndéé
nanninfien'. Xe na aa ntsa' na nnda', ntsixuan' na tya 'u' tonnon Tyo'ts'on. Ndé jo'
quindyotsijon 'u' yo juu ts'ian na mats'a.

22 Majo' xjen na jndyii tsan'fieen jii'oon na tso Jesus, tja ntciie' juu na chjoo' jndyi ts'on
juu ng'e tya jndyihin.

23]Jo' tso Jesus ndé ja na cotsay'én yo jii'oon na toninncyaa jon:

—Jii'oon mayuu' na matsj0 ndéého', nciiii tsantya, jndyaa' jndyi na ntsijonhin nchu
vaa na ico'xen Tyo'ts'on nn'an ntyja na cotsam'anhan. 24 Mantyi matsjé nnt'a ndéého',
jndyaa'chen na ncju'cje cuii tsantya na ntsijonhin yo juu na ico'xen Tyo'ts'on nn'an,
chichen na ngliequindyi' camello tsue' X'ee tsi'ncya.

25 Majo' xjen na jndyé juu jii'oonva', jndye jndyi nnon tondyii' n'én. Jo' ta'x'é ndéé
ntyjé, jndué:

—Ng'e na nnda' vaa, ¢Nin ts'an nndéé ntsixuan juu na ntsin'man Tyo'ts'on fiuaan'?

26Jo'jndyiaa' Jesus ndé, tso jon:

—Min'nciii nnon 'nan je'quindéé nts'aa ts'an na ntyja 'naan'han' ntsin'man Tyo'ts'on
fuaan' juu. Majo' nquii jon tsofi'en nnon condéé its'aa jon.

27Ndo' itso Pedro nnon Jesus:

—Manchji' na jndé jnty'é tsofi'en cha' condéé conan'jén yo ts'ian na matsa'. {Nin naya
nancy'on ciienta?

28 T'a Jesus jndyué, itso jon:

—Jfi'oon na mayuu' matsjo ndéého', juu xjen na nguaa tsonnangue XCo, ja na condui
tsans'a na i'ua Tyo'ts'on ts'ian nnon na coxén tsofi'en nn'an, ncjéquijman nnon silla na
manin' ts'iaan' njan na taquintyja na njon tsixuanhan' naijon na ntcoxén nn'an yo

'nan na jndé tont'ahan. Ndo' 'o' na jndé jnan'jonho' yo ja, mantyi nguaa ncho've silla
na manin' ts'iaan' 'naanho' na ntsactiendyuaaho' na ngotoxenho' joo ncho've tmaan'
ntyjeeho' nn'an Israel ntyja maan' na jndé tont'ahan. 29 Ndo' nctiii ctiii ts'an na jndé
jnty'iijuuvaa'juu, ndyee juu oo scuu'juu oo ntsinda juu, oo ndyuaa maan' juu, ntyje juu
nannon yo ntyje juu nanntcu ng'e na jndé vay'oon juu jii'oon ntyja njan, xjen neinhin
ncy'oon juu cuii ciento vee' jnda tsofi'en nnon na jndé jnty'ii juu, ndo' nninncyaa
Tyo'ts'on na tyi'quintyctiiina vando' fivaan' juu. 30Jndye nn'an m'an nanein na conan'tiu
nquehin na njon conduihin, majo' ngientyja Xjen na ncju'cjehan'hin. Ndo' mantyijndye
nn'an na m'an nanein na tyimjon conduihan, majo' ndécya ntsiquinjonhan'hin.

20

Ji'oon na tyi'quitso nquii'han' ntyja 'naan nanntjon

1 Sininntyichen Jesus jfi'oon na tyi'quitso nquii'han', tso jon: “Nquii Tyo'ts'on na
ityentjon jon quifioon'ndue, itsijonhan'hin cha'vijon ctii patrén na vaa ntjon 'naan'.
Vitsjoonya téquint'ue patron'fieen nanntjon na ngoque'han ts'ian 'maan' jon. 2 Ntjo
ngiohan na tso jon ndééhan na ndyion jonhan nciii denario na ciii xuee cha'xjen
cota'ntjon nn'an. Jndéjo'jiion jonhan na quitsaquint'ahan ts'ian naijon vaa ntjon 'naan'
jon. 3Ndo' cha'na fijen na vitsjoon, tja nnda' jon quii' tsjoon, jo' ntjii jon mafioon vendye
nn'an na tats'ian cont'a. 4 Tso jon ndééhan: “Ciia, c'oho' na vaa ntjon njan na quint'aho'
ts'ian. Ja ndyionho' cha'xjen na chuhan'.” Nan'fieen ninfioon' ty'ehan. 5 Ndo' mantyi
cha'na yajmin' tja nnda' jon quii' tsjoon. Ntjii nnda' jon mafioon nanntjon. Ndo' ya tuee'
cha'na ndye na matman, majo'ntyi s'aa jon. 6 Xjen vi manguee'vi' na 'on na matman,
tja nnda' jon quii' tsjoon. Ntjiichen jon mafioon nn'an na ve' m'anchenhan. Tso jon
ndééhan: “¢Ndu na cla' xuee na m'anho' ntjoohin na tats'ian cont'aho'?” 7 Ndo' jo'
jnduehan nnon jon: “Mayuu' ng'e tanin ts'an t'ua ts'ian ndé.” Yajo' tso jon ndééhan: “Ya
Xe na aa mantyinc'oho' na vaa ntjon njan, jo' quint'aho’ ts'ian, ja ndyionho' cha'xjen na
chuhan'.”

8 “Ndo' ya na tuee' na yon na matman, tso patrén nnon nquii moso tque 'naan' jon:
“Clan' nanntjon ndo' quityion'han na jnt'ahin ts'ian. Quityion' jndyee' joo nn'an na
tyeque' na mats'ia. Chen chen ncyaa'han' ata nguee'han' nn'an na tyeque' jndyee.”
9Yajo' santyjaa' nn'an na tyeque' na 'on na matman. Nctii ro nciiiihan ty'onhan clienta
na nctii cliii denario cha'xjen na ngiiantjon ts'an na nciiii xuee. 10 Ndo' ya na tuee'han'
nn'an na tyeque' jndyee, jnan'tivhan na jndantyichen nta'ntjonhan. Majo' nctii ro
nciiiihan, mantyi ty'onhan clienta nctii nciiii denario. 11 Ndo' vi na jndé ty'onhan cilienta
joo s'on'fieen, ta'han na tyi'cavee' ngiohan yo nquii patron'fieen. 12 Jnduehan nnon jon:
“Joo nanmin' na tyeque' vi mats'iafi'en, ninnciii hora jnt'ahan ts'ian, majo' ninctiajon
tyion'han cha'xjen na tyion' ja. Ndo' ja cua' xuee tonan'chén ndo' tonan'quii n'én
min na jmin' tondyiaa' ndo'clijioon' ja.” 13 Majo' t'a patron 'ndyo ctiii joo nan'fieen, tso
jon: “'U'; ¢Yuu vaa na matsitja ja nnon'?” “¢Aa chi jndé ntjo nchji' na ngiiantjon' ciiii
denario cha'xjen cota'ntjon nn'an? 14 Cyon's'on 'nan!, cja' va'. Nco ntyji Xxe na aa cliajon
nin'quityion tsanva' cha'xjen na matyion 'u' min na tinioon' téquee' juu. 15 ; Aa matsitiu'
na je'quindéé nts'a cha'xjen na nt'ue ts'dn yo xoquitu' njan? ;Aa matsitéé' tson' ng'e ja
tyi'mtyci'i?”

16 Ndo' tsontyichen Jesus:

—Juu jii'oonva' na tyi'quitsjé nc'ithan', ndé vaa na nin'quitsi'manhan'. Nn'an na
tyi'quinan'tiu na njon conduihan na tonnon Tyo'ts'on, ninciajon ntsit'maan' jonhan
cha'xjen ntsit'maan' jon mafioon ntyjehan. Ndo' nn'an na conan'tiu nque na njon con-
duihan, nguentyja Xjen na nnintyi'ncyo na ninctigjon nnan'xuanhan tonnon Tyo'ts'on
cha'xjen min'cya ro ts'an.

Itsiquindyi nnda' Jests na nnan'cuee' nn'anhin
(Mr 10:32-34; Lc 18:31-34)

17Viochen xjen na fijon Jesus nato na tja jon Jerusalén, ja na ncho've ja na tqueen' jon,
téchu jon ja vi ntyja na ninnqué. Tso jon ndé:

18 —Quitquenho' clienta, nanein co'6 Jerusalén. Ndo' ja na condui tsans'a na i'ua
Tyo'ts'on ts'ian nnon na coxén tsofi'en nn'an, jo' nninncyaa ts'an clienta ja nduee ntyee
na conintque ndéé ntyjééhé nn'an judios yo nn'an na conan'man nchu vaa itsiquindyi
jii'oon na tquen Moisés. Ndo' joo nan'fieen nnt'ahan na quit'uiityenhan' ja na cu'io.
19 Nninncyahan ciienta ja nduee nn'an na mafioon tsjan conduihan na joo nan'fieen
nnan'clejnaan'hin ja. Ntja'hin jando' nt'ionhan ja tsonjn'aan na cii'io, majo' xee na jndé
ndye nguant'd Xco.

Ji'oon na tcan ndyee Santiago yo Juan
(Mr 10:35-45)

20 Scuu' juu Zebedeo yo ntsinda jon Santiago yo nin'Juan, jnan'ndyoo'han na m'aan
Jesus. Tconxtye juu tonnon jon na ican juu vi naya'fieen nnon jon. 21 Taxee' Jesus nnon
jon:

—¢Nin 'nan nt'ue tson'?

T'a tsanscu'fieen, itso juu:

—Ya na nglentyja Xjen na ntye'ntjon' nn'an, ncya' jii'oon na ve ntsinda nanmin,
nnan'jonhan ntyja na ndit'maan' 'u'. Ciiihan nc'oon ngia' tontyjaya ndo' ciiiichenhin
nc'oon juu ngia' ntyjatymaan'.

22 Majo' t'a Jesus jndyue ve nan'fieen, tso jon:

—Tyi'covaa'n'onho' nchu vaaictji'han' jii'oon naican ndyeeho'. Juu navi' na ngenon,
(Aanndéénnanho'han'? Ndo'¢Aa nndéé nntjo ngioho' na nciijeho' cha'xjen ntjo nchjina
nci'io?

T'ahan 'ndyo jon, jnduehan:

—Nndéé.

23 Sentciie' Jesus jii'oon ndééhan, tso jon:

—Majnda'ngenonho' maninjuuntyinavi'nangenon. Ndo'icanhan'na quintjongioho'
na nnan'ctijje nn'an 'o' cha'xjen contjo ya nchji na ncii'ié6. Majo' chito nco tsixuan
na ntsijnt'a nin ts'an na nguaquityen nc'ia tontyjaya oo tontyjatymaan'. Nquii Tyého'
nninncyaa jon naya'fieen ndéé joo nn'an na jndé sijnda’' jon na ncy'onhan ciientahan'.

24 Ndo' jo' nciiiichen nqui ja na totsay'én yo juu jii'oon na toninncyaa Jesus, Xjen na
jndyé jii'oon na tcan tsanscu'fieen, jnan'vjé yantyé joo ve ntyjé nan'fieen. 25 Ng'e jo'
tqueen' Jesus tsofi'en ja na m'aan jon. Tso jon ndé:

—'0' mangioho' na joo nn'an na conintquehan nctiii ciiii tsonnangue conan'ntsahan
ndéé nn'an na coto'xenhan. Ndo'nn'an na condit'man, cotoxenhan nn'an nam'an nacje
'maanhan. 26 Majo' tyi'quichuhan' na 'o' nc'onho' na nnda' yo ntyjeho'. Ee minninchen
clii '0' na ntyja ts'on juu na t'man nduihin quii' nt'anho', chuhan' na quityentjon juu
ndéého'. 27 Ndo' min'cya ro ciiii '0o' na ntyja ts'on juu na ncju'han'hin na tonnon, c'oon
juuna xonciee' ts'on juu na ntejndeijuu 'o'. 28 Quits'aa juu cha'xjen mats'a na condui ja
nquii tsans'a na i'ua Tyo'ts'on ts'ian nndn na coxén tsofi'en nn'an. Jndyo6 na ntye'ntjon
ndéé nn'an, chito na ntyentjonhan nnén. Ndo' mantyi na nninncya na cii'io na ndyién
jnan nn'an jndye jndyi cha' nndyaahan yo ntyja 'naan'han'.

Sin'man Jesus ve tsannchjaan’
(Mr 10:46-52; Lc 18:35-43)

29 Xjen na sant'ui tsjoon Jerico, tyentyja nciiii tmaan' nn'an naxen' Jesus. 30 'Ndyo
nato'fieen, jo' vendyuaa ve nannchjan. Ya na jndyehan jii'oon na juu Jesus venon jo',
ta'’han jnan'xuaahan, jnduehan:

—'U' ta na condui 'u' tsjan David na jndyocahan', cyon' na nty'id ré nchji'.

31Majo'joonn'annam'anjo',jnan'tyia'han joo nannchjan'fieen na ciiichen jndyuehan.
Majo' joohan jndeintyichen jnan'xuaahan, jnduehan:

—Nnda' ta, 'u' na condui 'u' tsjan David na jndyocahan', cyon' na nty'ia ré nchji'.

32 Téclientyjee' Jesus, t'man jon nan'fieen. Tso jon ndééhan:

—¢Nin 'man nt'ue n'onho' na quits'a 'o'?

33T'a nan'fieen, jnduehan nnon jon:

—Nnda' ta, ja nt'ue n'én na nndéé njnty'ia.

34 Ndo' ty'oon Jesus na nty'ia rohin nchjii jon. Tyio jon nt'6 jon nd6é'ndééhan, ndo'
ninfioon' Xuee jnty'iahin. Tyentyjahin toxen'jon.

21

Téquee' Jests Jerusalén
(Mr11:1-11; L¢ 19:28-40; Jn 12:12-19)

INdo'vinajndé tindyo na ntsqué Jerusalén, na ndyoo' tyo' na m'an n'oon olivos, squé
tsjoon Betfagé. Jo' joo ve ntyjé na cotsay'onhan yo jii'oon toninncyaa Jesus, jfion jonhan
ncuii nt'aa. 2 Tso jon ndééhan:

—Quitsaque'ho' tsjoon chjo na m'aanhan' tondéého'. Jo' maquintyjachen nndioho'
nciii snonxque na tyen o' yo jnda o'. Quinan'quinan'ho' joo o', ndo' quindyoy'onho'
cho'fieen ntjoohin na m'an. 3 Ndo' xe na aa ngliaxee' ts'an ndéého' ndu na cotsay'onho’
cho' ntsjuen' juu, jo' quinan'ntciie'ho' jii'oon nnon juu: “Nquii jon na t'man con-
dit'manhin ndé, icanhan' na nninjnt'ue jon joo o', ndo' ya na nndé, ntsclienon ntctie' jon
joo 0'.”

4 Nnda' tui cha' quitsiquindéhan' juu jii'oon na sinin Zacarias, ts'an na toninncyaa
jii'oon' Tyo'ts'on ndyu na toxen'chen ntyja nchu vaa 'nan na nguaa. Ndo vaa jii'oon na
tjijon:
5Ndo jii'oon na quindueho' ndéé nn'an tsjoon Sion: “Quitquenho' clienta, nquii jon na

taquintyja na t'man conduihin ndéého',
mancijee' jon quii' nt'anho', ndyia' ts'on jon,
ntjo jon clii snon, jnda quioo' na ichu xu.”
Ndo' vaa na siquindyi jfi'oon na tso tsan'fieen.

6 Ndo' jo' ve nan'fieen na totsay'onhan yo jii'oon toninncyaa Jesus, ty'ehan, jnt'ahan
cha'xjen ts'ian na t'ua jon ndééhan. 7 Squehan, y'onhan snonxque'fieen yo jnda o'.
Ndo' tyiohan ndiaahan nquen' joo o' ndo' tantjo Jesus juu o'. 8 Ndo' jndye jndyi nn'an
tyenan'jonhan yo Jesds. N'en vendyehan jnan'nueen'han ndiaahan xonciie nato yuu
jon na vja jon. Ndo' vendyehan totyjehan nduee n'oon, totquenhinhan' nato'fieen na
jnt'ahan na njon jon. 9 Ndo' nque nn'an na ve'jndyee yo nn'an na santyja toxen' jon,
ta'hin tonan'xuaahan, tonduehan:

—Cuit'maan' nquii jon na tuihin tsjan tsochiihi David na jndyocahan'. T'man ityio
Tyo'ts'on jn'aan nquii jon na ndyo jon yo najndei na tsixuan nquii Tyo'ts'on na co'xen
jon jaa. Quindit'maan'hin quifioon'ndue.

10 Xjen na téquee' Jesus quityquii' Jerusalén, tondic'uaa jndyue nn'an na m'an juu
tsjoon'fieen, ta'x'ehan:

—Tsanvahin, ¢Nin ts'anhin?

11Ndo' nn'an na ty'e yo jon, t'ahan, jnduehan:

—Ndo Jesus, nquii jon na incyaa jon jii'oon' Tyo'ts'on. Jnan jon Nazaret nt'0 Galilea.

Téquee' Jestis vats'on t'man
(Mr 11:15-19; L¢ 19:45-48; Jn 2:13-22)

12 Ndo' vi na jndé téquee' Jesus vats'on t'man, tsofi'en nn'an na condééhan ndo'

conan'jndahan'nanjo', tji'jonhan. Ndo'siquityee'jon mesa 'maan nn'an na conan'jndyo

s'on jo'. Majo'ntyi s'aa jon yo silla 'maan nn'an na condéé quintu'. 13 Ndo' tso jon ndéé
nan'fieen:

—Jfi'oon' Tyo'ts'on na jndui itsohan: “V'aa njan tsixuanhan' v'aa yuu jon na covatjon
nn'an na conan'nein nnon Tyo'ts'on.” Majo' 'o' cont'aho' na tsixuanhan' cha'vijon
tsé'tsjo' naijon cotoo' nannty'uee.

14Ndo' juu xjen na m'aan Jesus vats'on t'man'fieen, sque nannchjan na m'aan jon yo
nn'an na ndic'oca'. Ndo' sin'man jonhan. 15 Ndo' nque ntyee na conintque vats'on'fieen
yo nn'an na conan'man nchu vaa itsiquindyi jii'oon na tquen Moisés, jnty'iahan ts'ian
t'man na s'aa Jesus na itsin'man jon nn'an. Mantyi tondyehan na tonan'xuaa yotsca na
tondue joo: “Ciiit'maan' nquii jon na tuihin tsjan tsochiihi David na jndyocahan'.” Ndo'
na nnda' jndue yotsca'fieen, majndeichen jnan'jmiin' ntyee'fieen. 16 Jo' jnduehan nnon
Jesus:

—¢Aamandyi' nchu vaa condue yotscamin?

T'aJesus jndyuehan, tso jon:

—Mandyi. Ndo''o'je', ;Aa min'jon taconan'jn'aanho' juu jii'oon' Tyo'ts'on naitsohan'?:
'U'jndé sijnda' na yoquijndeé yo yo'ndaa na ninvaa cotei',
nnan't'maan' yo'fieen ja yo na xonctiiee' n'on ]oo

17Indé na tso Jesus na nnda', jnty'ii jon nan'fieen, jndui' ntciie' jon Jerusalén, tja jon
tsjoon chjo Betania. Jo' ntjohin natsjon.

Tju' Jesus jii'oonvi' nacjoo' ts'oon higuera
(Mr 11:12-14, 20-26)

18 Tonco ciiiichen xXuee, Xjen na vja ntciie' jon Jerusalén, tyjee' na ninjndo' jon.
19Ndo' jndyiaa'jon ctiii ts'oon higuera na minntyjee'han' 'ndyo nato'fieen, tétsindyoo'hin
nnonhan', majo' min'nciii té higo tana ntjii jon, xia'ntyi ve' tsco t'uii'han'. Tso jon nnon
ts'oon'fieen:

—Tajon xuee vi ngaqulchu' nnda'té 'u'".

Ndo' juu ts'oon'fieen je', ninfioon' tcanhan'. 20 J4 nn'an na cotsay'én yo jfi'oon
toninncyaa Jesus, ya na tquén clienta na tui na nnda', s'aahan' na ndictiaa' n'én, jndué
nnon jon:

—¢Nchu tui na ninfioon' tcan ts'oonva'?

217J0' t'a Jesus jndyué, itso jon:

—Jii'oon mayuu' na matsjo ndéého', xe na aa covantyja yan'onho', ndo' min tyi'c'onho'
na ve vaa na conan'tiuho', nndéé nt'aho' cha'na s'a juu ts'oon higuerava'. Ndo' chito
ve' xia'ntyi jo', mantyi nndéé nt'aho' min'cya ro nnon 'mnan na ngioho' na jndyaa'han'.
Ntsijonhan' juuhan' cha'vijon na nndueho' nnon tyo'va' “Quenan' ntjoohin. Ciia,
cju'han' 'u' quityquii' ndaandue”, ndo' nndui na nnda'. 22 Ee nciii cliii nnon jii'oon na
cotanho' na conan'neinho' nnon Tyo'ts'on, Xe na aa vantyja n'onho' na ncy'onho'han/,
mancuiixjen ncy'onho' ciientahan' cha'xjen na cotanho'.

Najndei na tsixuan Jests
(Mr 11:27-33; Lc 20:1-8)

23Jndé na tui nannda', téquee' nnda' Jesus vats'on t'man. Viochen xjen na itsi'man jon
ndéé nn'an na sque jo', nque ntyee na conintque yo nin'joo nn'an na conintque ndéé
ntyjehan nn'an judios, tentyjaa’han nnon jon. Tax'ehan nnon jon, jnduehan:

—¢Nin najndei na matsixuan' na tji' nanmin' quii' vats'on? Ndo' ¢{Nin nquii ts'an na
tyincyaa na matsixuan'han'?

247J0' t'a jon jndyuehan, itso jon:

—Mantyi ja nglilax'é cuii ji'oon ndéého'. Xe na aa nt'aho'han', yajo' mantyi ntsjo
ndéého' nin nquii tyincyaa najndei na matsixuan na s'a na nnda'. 25 Ntyja 'naan' na
totsiquindéé' Juan nn'an, ¢Nin juu t'ua ts'ian'fieen nnon jon? ;Aa nquii Tyo'ts'on jiionhin
na quits'aa juu na nnda', ndo' aa ve' nn'an jndue na quits'aa juu ts'ian'fieen?

Ndo' nan'fieen je', ta'han, tonan'nein nquehan yo ntyjehan. Jnduehan:

—¢Nin jii'oon nt'a na nnda' vaa na ivax'ee jon ndéé? Ee xXe na aa nndué na nquii
Tyo'ts'on t'ua jon ts'ian'fieen nnon Juan, yajo' ngitso jon ndéé: ;Ndu na taténtyja n'onho'
jii'oon na totso juu Juan'fieen? 26 Majo' Xxe na aa nndué na juu najndei na totsixuan jon
jnanhan've' ntyja 'naan nn'an, joo nn'an na jndye jndyi'hin nndéé nt'uevi'han jaa ng'e
tsofi'enhan cotji'han clienta na juu Juan tonduihin ts'an na toninncyaa jii'oon' Tyo'ts'on
ntyja nchu vaa 'man na nguaa.

27Ndo' t'ahan 'ndyo Jesus, jnduehan:

—Juu Juan'fieen, ntyja 'maan' ts'ian na totsixuan jon, min tyi'quindid nin juu t'ua
ts'ian'fieen nnon jon.

Yajo' t'a Jesus jndyuehan, tso jon:

—Tanin, min ja Xxequitsjo ndéého' nin juu na tyincyaa najndei na matsixuan na mats'a
nan'min’.

Ji'oon na tyi'quitso nquii'han' ntyja 'naan' ve ts'an na ninnctiii tye

28Yajo' sininntyichen Jestus ndéé nan'fieen:

—Ntsinén jii'oon na tyi'quitso nquii'han'. C'oon' n'onho' ntyja 'naan'han'. Tom'aan
nciii ts'an. Tom'an ve ntsinda jon nannon. Tso jon nnon jnda jon, tsan na tui jndyee:
“U' jnda, xevahin cja' quitsa' ts'ian na vaa ntjon njan.” 29 T'a tsan'fieen, itso juu: “Ja tye',
tyi'cjotd.” Majo' vi jndécya sciiejndyohan' 'nan na sitiu juu, tja juu, téquits'aa juu ts'ian.
30 Ndo' vi jndécya, sindyoo' tyehan nnon nciiiichenhin. Majuuntyi jii'oon tso jon nnon
juu. T'ajuu 'ndyo jon: “Ya tye', ncjo,” majo' tatja juu.

31Ndo' taxee' Jesus ndéé nan'fieen, tso jon:

—Cuaje', quindueho', ¢(Nin ciiii na ve joohan jnt'ahan cha'xjen na nt'ue ts'on tyehan?

T'a nan'fieen, jnduehan:

—Jnda jon tsan na vejndyee.

Ndo' tso Jesus ndééhan:

—Jii'oon mayuu' na matsjo ndéého', nque nn'an na cotye s'on na cotyion nn'an
ntyja 'maan' tsanm'aants'ian tsjoon Roma ndo' mantyi joo nanntcuntjaa', tyuaa'ntyi
nninncyahan na ntye'ntjon Tyo'ts'onhin ntyja na cotsam'anhan, chito 'o'. 32 Ee tyjee'
Juan quii' nt'anho' na toninncyaa jon jii'oon na si'manhan' nchu vaa na chuhan' na
c'onho' tonnon nquii Tyo'ts'on, majo' 'o' ta'nan téntyjan'onho' jii'oon na toninncyaa jon.
Majo' nque nn'an na cotye s'on na cotyion nn'an ntyja 'naan' gobiernon ndo' mantyi yo
joo nanntcuntjaa', joohan téntyja n'onhan jii'oon na toninncyaa juu Juan'fieen. Ndo' 'o’
min na jnty'iaho' na tui na nnda', majo' ta'nan ntciie' n'onho' min tyi'cantyja n'onho'
jii'oon na toninncyaa jon.

Nn'an na totquen clienta nt'60ntjon
(Mr12:1-12; L¢ 20:9-19)

33 “Nanein ntsinén ctiichen ji'oon na tyi'quitso nquii'han' na ctiaa' n'onho'han'.
Tom'aan ncuii ts'an na vaa tyuaa 'maan' ]on Jnon' jon nt'60ntjon téndondyoo' tsjan.
Ndo' tyii' jon teonntjo' xi'jndiohan'. Jndé jo' jii'en jon pila yuu jon na ngocue ndaa' joo
téndOndyoo' tsjan na jndeé jnty'ii nanntjon'fieen. Jndeé jo' sia jon ciiii v'aandye naijon na
nc'oon ts'an na ntquen cienta juu ntjon'fieen. Jndé jo' sijnda' jon nin nn'an na nnt'a
ts'ianhan', jndé jo' jndui' jon, tja jon ciiiichen ndyuaa na tycya. 3¢ Ndo' ya na jndé tentyja
Xjen na jndé tque téhan', jiion jon mosoo' jon na m'an nan'fieen na coquichohan té na
tantjonjuutyuaa'naan'jon. 3Majo'joo nn'an na cont'a ts'ian tyuaa 'naan'jon, ty'onhan
joo moso'fieen. Cliii tsan'fieen tja'hanhin. Cliiichen tsan'fieen jnan'cuee'hanhin. Ndo' tsan
na jndé ndye, totuen'han ntjo'hin. 36 Ndo' juu patrdén'fieen, Xjen na jndyii jon na nnda',
jilonnnda'jon majndyentyichen mosoo'jon nam'an nan'fieen. Majo' nin'ciiajon jnt'ahan
y0 joo nan'fieen.

37“Na mats'iafi'en nquii tsans'a jnda jon, jiion jonhin na m'an nan'fieen. Ee sitiu jon:
“Mancliixjen nt'ahan nanjonhin.” 33 Majo'joo nan'fieen na cont'a ts'ian, ya na jnty'iahan
juu jnda nquii patrdn'fieen, jnduehan ndéé ntyjehan: “Ndo jnda nquii patron. Tsanva',
vinajndé tue' tye juu, ntjo tyuaava nt'o juu. Clia, quinan'c'uéhin cha' 'naan'juu ntjohan'
ndué.” 39Ndo' ty'onhanhin, tjue'hanhin toxen' juu ntjon'fieen, ndo' jnan'cuee'han jon.

40 Taxee' Jesus ndéé nan'fieen, tso jon:

—Juu ts'an na 'maan' ntjon'fieen, Xjen na ncujee' nnda' jon, c'oon' n'onho' nin man
nts'aa jon yo joo nan'fieen na cont'ahin ts'ian tyuaa 'naan' jon.

41T'a nan'fieen, jnduehan nnon jon'

—Ma]nda' na ntscije ]onhan ng'e tyia jndyi nan'xuanhan, ndo' nninncyaa jon juu
ts'ian'fieen ndéé mafioon nn'an na nninncyahan 'nan na nglantjon tyuaa 'maan' jon xjen
nangue' ntjonhan'.

42Ndo' sininntyichen Jesus ndéé nan'fieen na sijoon' nquiihin na conduihin tsjé' ya.
Tso jon:

—Joo albafil na conan'yahin tsjaan' v'aa, majuuto tsjo' na conduehin na
tyi'je'cuijnt'uehan', majndé vaquityentyenhan' nquii naijon na tjihan' nquii tsjaan'
v'aa. Nquii ta Tyo'ts'on sijnda' jon na nnda'. Ndo' ndicuee' na nciiaa' ya nn'én na
cojnty'ia na tuihan'. 43 Ng'e na nnda' vaa na tsi'man juu jii'oon'va', ndo jii'oon na
matsjo ndéého'. Juu na tyincyaa Tyo'ts'on na conan'jonho' ntyja 'maan' na itye'ntjon
jon nn'an ntyja na cotsam'anhan, ncuji' ntctie' jon na nan'xuanho'han', ndo' nninncyaa
jon na mafioon nn'an nnan'xuanhan juu ts'ian'fieen. Ndo' ndit'maan' jon ntyja 'naan'
juu ts'ian na nt'a nan'fieen. 44 Ndo' ntyja 'naan' tsjé'va' na sinén ndéého', minninchen
ts'an na tyi'cliaa’ ts'on juu ntyja njan, vi' ntjon tsan'fieen cha'vijon ts'an na tonhin na
tyioohin nacjoo' tsjo'. Majo' ts'an na tyi'cantyja ts'on ja, majnda' nt'uiivi'han'hin ya na
nguentyja Xjen na ntco'xen Tyo'ts'on nn'an ntyja 'naan' na conan'tjahan nnon jon. Ntyja
'naan' 'nan na ngenon tsan'fieen, itsijonhan' juuhan' cha'vijon na tyioo nctii tsjo' t'man
nacjoo' juu na sitiuu jndéhan'hin.

45 Ndo' joo jfi'oonmin' na tyi'quitso nquii' Jests joohan', nque ntyee na conintque
yo nn'an fariseos, vi na jndé jndyehan jii'oon'fieen, taa' n'onhan na tji' jonhan' ntyja
'maanhin. 46 Ng'e jo' nin'quit'uehan jon, majo' ncyaahan nn'an na jndye jndyi'hin, ee
nan'fieen tji'hin clienta na conduihin ts'an na incyaa jii'oon' Tyo'ts'on.

22

Ji'oon na tyi'quitso nquii'han' ntyja 'naan' na toco ts'an
(Lc 14:15-24)

1 Ciiiichen jon sinin nnda' Jesus ndéé ntyee na conintque yo nn'an fariseos. Sinin jon
jit'oon na tyi'quitso quii'han' ndééhan:

2 _Juu na ityentjon Tyo'ts'on nn'an ntyja 'naan' na cotsam'anhan, itsijonhan' juuhan'
cha'vijon nciii rey na s'aa jon nguee t'man na ngoco tsans'a jnda jon. 3 T'ua jon
ts'ian ndéé mosoo' jon na quitsaquitqueen'han tsofi'en nn'an na jndé siquindyii jon na
ncyohan nguee na its'aa jon. Majo' joo nan'fieen tajnt'ue n'onhan. 4 Ng'e jo' jfionchen
jon moso, tso jon ndééhan: Quindueho' ndéé nn'an na jndé siquindyi ja na ncyohan
ng'e jndé min cje 'nan na nninjnt'ue na ngoco juu tsans'a jnda. ]ndé iscﬁjé ndoro yo
minndyechen quioo'najndeé siqui'mén, ]nde tijii'oon' tsofi'en, mang ejo' ncyohan nguee
na ngoco juu tsans'a jnda. 5 Majo' joo nan'fieen je', tyi'quinan'jii'oon'han juu jii'oon na
tyey'on mosoo' jon. Nciii joohan téquits'aa juu ts'ian tyuaa 'maan' juu. Nciiichenhin
téquijndéé juu man. ¢ Ndo' minndye nan'fieen t'uehin mosoo' jon, ji vaa jndyi tja'
nan'fieen joohan ata jnan'clijehanhin. 7Ndo' vijndé taa'ts'on juu rey'fieen na nnda' tont'a
nn'an mosoo' jon, siv'ii jndyi jon. Jo' jfion jon sondaro 'naan' jon na quitsanan'ciijehan
nan'fieen. Ndo' jfionhan chon tsjoon nan'fieen. & Jndé jo' tso jon ndéé minndye mosoo'

jon: Tsofi'en jndé tijnda' ya na ndit'maan' na ngoco tsans'a jnda, majo' nn'an na tquén'
jndyéé na ncyohin ngueeva, taviquinan'sxuanhin na nts'a na njonhan. 9 Nanein c'oho'
nquii nata t'man, jo' qui'manho’ nciii cuii ts'an na ntjonho' jo'. Quindueho' ndééhan na
quindyontyjaa'han na icoco juu jnda. 19Ndo' joo moso'fieen, jndui'han, jndyi'han nata
quii' tsjoon. Jnan'nciiihan tsofi'en nn'an na tjonhan. N'en nn'an na tyia nn'anhan ndo'
fi'en nn'an na ya nn'an. Ve' nda' ro s'aahan' na too' v'aa yo nn'an na jnan'nctiihan na
toco jnda nquii rey'fieen.

11 “Majo' nquii jon, Xjen na téquee' jon na nninncyaa jon ts'on nn'an'fieen, jndyiaa'
jon nciii ts'an na tyi'ciie juu ndiaa cha'xjen juu ndiaa cociie nn'an na conan'jonhan ya
na ngoco ts'an. 12Itso jon nnon juu: “'U' ntyjé, ¢Ndu na jndyoque' ntjoohin ndo' min
tyi'clie' ndiaa cha'xjen na coclie nn'an ya na icoco ts'an?” Majo' tsan'fieen, min'ncuiii
jii'oon taman t'a. 13 Jo' juu rey'fieen tso jon ndéé nn'an na cotye'ntjon nnon jon:
“Quinan'tyenho' ng'ee tsanva' yo nt'd juu. Ndo' quitjue'ho'hin ch'en naijon najaan
jndyi. Jo' yuu na cotyuee nn'an ndo' coctia’hin ndi'n'onhin na iquii jndyihan'hin.”

14Ndo' sintyctiii Jesus jii'oonva', itsontyichen jon:

—Jndye jndyi nn'an na i'man Tyo'ts'on na quintciie' n'onhin yo jnanhin, majo'
tyi'jndyehin iciji jon na nnan'xuanhan ciientaa' jon.

Nan'xuan na quityion s'on clientaa' gobiernon
(Mr 12:13-17; Lc 20:20-26)

15 Yajo' jndui' nn'an fariseos'fieen, jnan'nein nquehan yo ntyjehan nchu vaa nquii
nnt'ahan na quit'uiivihan' Jesus tsojnaan’' joo jii'oon na itsinin jon. 16 Jndé jo' jionhan
vendye ntyjehan yonn'an tmaan' clientaa' Herodes na quitsataxee' nan'fieen nnon Jesus.
Ty'ehan, jnduehan nnon jon:

—Nnda' ta, 'u' na matsi'man' jii'oon' Tyo'ts'on ndéé nn'an, mangié na condui 'u' ts'an
na tyi'je'quitsivimn'an'. Jii'oon na mayuu' na matsi'man' ndé nchu vaa na nt'ue ts'on
Tyo'ts'on yo nn'an. Min tamatyi' clienta nchu vaa na conan'tiu nn'an oo nchu vaa
nan'xuanhan. 17 Quitsu' nndyé nchu vaa matsitiu'": ;Aa chuhan' na quityion s'on nnon
tsanm'aants'ian t'man tsjoon Roma, oo aa tyi'quichuhan'?

18 Majo' taa' ts'on Jesus manyan na nan'xuanhan. Tso jon ndééhan:

—'0' na ve vaa na conan'tiuho', (Ndu na jen cojnt'ueho' nchu vaa nquii nt'aho' cha'
quit'uiivi'han'ja? 19 Ciia, quinan'manho' nnon ciiii xoquitu' na cotyionho' s'on na ican
gobiernon.

Yajo' tji'han nciiii s'on denario, jnan'manhinhan' nnon jon. 20Ndo' taxee' jon ndééhan:

—Juu xoquitu'vahin, ¢Nin ts'an 'ndyo nnon na chuu'han'? Ndo' ntjimin, ¢Nin ts'an
xuee'han'?

21T'a nan'fieen, jnduehan:

—Ndo 'ndyo nnon nquii tsanm'aants'ian t'man yo xuee' nquii jon.

Jo' sintctie' Jesus jii'oon ndééhan:

—Jo'nquii tsanm'aants'ian t'man, quityionho' s'on nnon jon na tsixuan jon na ncy'oon
jon ciientahan'. Ndo' mantyi tsofi'en na vacija'han' Tyo'ts'on, ncyaho'han' clientaa' nquii
jon.

22Ndo' vi na jndé jndyehan na nnda', vacue m'aan' n'onhan na nnda' vaa na tso jon.
Jnty'ehin jon, ty'ehin.

Cota'xee'han ntyja 'naan' na nta'ndo' xco nn'an
(Mr 12:18-27; Lc 20:27-40)
23 Maninjuuntyi xee'fieen sque nn'an tmaan' saduceos na m'aan Jesus. Quii jndyue
nan'fieen na joo nn'an na jndé tjé, tyi'je'quita'ndo' xcohan. Ndo vaa jii'oon jnduehan
nnon jon:

24_Nnda'ta, 'u' na matsi'man'jii'oon' Tyo'ts'on ndéé nn'an, juu jii'oon na ty'on clienta
na tquen Moisés icoxenhan' na nctii tsans'a, Xxe na aa tue' juu ndo' min ta'nan ntsinda
jon yo scuu' jon, yajo' ijndei'han' na juu tyje ts'oo'fieen ngoco juu yo scuu' tsoxio juu.
Nc'oon ntsinda juu yo juu tsanscu'fieen cha' ntsinonhan' na tantsinda xio juu na tui.
25 Nd6 vaa 'man na tui, clii jon quii' nt'dn tom'an ntyque' nannon na ninctii ts'an
ntsindahan. Juu tsantque toco juu, majo' tue' juu. Tantsinda juu yo scuu' juu. Jo' tyje
juu ts'oo'fieen, toco juu yo scuu' tsoxio juu. 26 Ndo' majo'ntyi tsans'a na jndé ve, talman
ntsinda juu yo tsanscu'fieen Xjen na tue' juu. Majo'ntyi tjon tsan na jndé ndye, ndo'
maninciiajon ata tsan na jndé ntyque'. 27 Ndo' mats'iafi'en mantyi nquii tsanscu'fieen,
tue' juu. 28 Ta, juu jii'oonva na nin'quita'x'é¢ nnon'. Juu xjen na nta'ndo' xco nn'an na
jndé tjé, ¢Nin nciii joo na ntyque'hin na ndiscuhin juu tsanscu'fieen? Ng'e ninvaa na
ntyque' nan'fieen tondiscuhin jon.

29T'a Jesus jndyuehan, tso jon:

—'0' cochue' n'onho' ntyja 'naan' juu jii'oonva', ng'e min na conan'jn'aanho' ji'oon
na tquen Tyo'ts'on na vaa, majo' tyi'covaa' n'onho' nin 'nan nin'quitsiquindyihan'. Min
ndiciiaa' n'onho' ntyja 'maan' juu najndei na condui jon. 30 Ee juu xjen na nta'ndo' xco
nn'an na jndé tjé, taxe'quitonco nnda'han, min nannon, min nanntcu. Ee juu xXjen'fieen
nnan'xuanhan cha'na dngeles na m'an quifioon'ndue. 31 Ndo' mantyi juu jfi'oon na
nta'ndo' xco nn'an na jndé tjé, ;Aa min'jon tyi'conan'jn'aanho' juu jiti'oon' Tyo'ts'on na
jndé jndui na itso jon: 32 “Ja condui Tyo'ts'on na totsit'maan' Abraham, yo Isaac ndo'
yo nin'Jacob.” Mang'e na tso jon na nnda', itsiquindyihan' na conduihin Tyo'ts'on ntyja
'naan nn'an na cota'ndo', chito ntyja 'naan nt'oo.

33Ndo' nn'an na jndye jndyi'hin, Xjen na jndyehan na sinin jon jii'oonmin', vacue
tom'aan' n'onhan jii'oon na totsi'man jon.

Ji'oon' Tyo'ts'on na ico'xenhan', jaa'ntyi tsixuanhan'
(Mr 12:28-34)

34Joo nn'an tmaan' fariseos jndyehan na juu jii'oon na sinin Jesus, sichenhan' jndyue
ntyjehan nn'an saduceos'fieen, ng'e jo' jnan'nciiihan ntyjehan. 35Ndo' nctiii joohin, ts'an
na tsi'man nchu vaa itsiquindyi jii'oon na ico'xenhan' na tquen Moisés, taxee' jon nciiii
jii'oon nnon Jesus na nt'ue juu na juu jii'oon na ntsintciie' jon, ndéé nninjnt'uehin
juuhan' na quit'uiihan' jon. Tso juu:

36 —'U' ta na matsi'man' jii'oon' Tyo'ts'on, quityquii' jii'oon' jon na tquen Moisés, ¢Nin
jii'oon na t'manntyi na ico'xenhan'?

37T'a Jesus 'ndyo tsan'fieen, tso jon:

—“Juu jii'oon na njonntyichen tsixuanhan', ndo' na t'manntyichen ico'xenhan', ndo
vaa na itsohan': Nquii Tyo'ts'on na conduihin na co'xen jon 'u', clivintyji'hin yo na
mancha'chen tson' yo ninvaa fiuan', yo tsofi'en 'nan na matsitiu'.” 38 Juu jii'oonva'
na ico'xenhan', juuhan' njonntyichenhan' ndo' juuhan' navejndyee ngue quityquii'
tsofi'en jii'oon na ico'xenhan'. 39 Ndo' jii'oon na jndé ve itsijonhan' juuhan' cha'na
juu jii'oon'fieen. NdO vaa na itsohan'": “Ciiive'nchji' minninchen ts'an cha'xjen ve'nchjii
nquii'u'.” 40Joo ve jii'oonmin' conduihan'x'ee tsofi'en jii'oon' Tyo'ts'on na tquen Moisés
yo jit'oon' Tyo'ts'on na toninncya nn'an ndyu na toxen'chen na tonduehan nchu vaa
'nan na nguaa.

Cristo conduthin Jnda Tyo'ts'on
(Mr 12:35-37; Lc 20:41-44)
41Viochen xjennaninvaam'annn'an tmaan'fariseos, taxee' Jesus ctii jfi'oon ndééhan.
42Tso jon:
—¢Nchu vaa na cotji'ho' clienta ntyja 'naan' nquii juu na conduihin Cristo? ¢Nin ts'an
tsjan 'maan'hin?

T'ahan, jnduehan nnon jon:

—Conduihin tsjan David na jndyocahan'.

43 Ndo' tso jon ndééhan:

—Mayuu'nannda'. Ndo' nquii David yo na tyincyaa Espiritu Santo na jnda' xquen jon,
tji jon nctii jii'oon ntyja 'naan' Cristo, tsjan naan' nquii jon na jndyocahan', na itso jon
na ityentjon Cristo jon. Ndo juu jit'oon na tji David, nd6 vaa na itsiquindyihan':
44Nquiita Tyo'ts'onico'xen jon tsofi'en, tso jon nnon nquii jon na conduihin naityentjon

jonja:
“Quijman'nc'ia ntyjaya naijon na itsit'maan'han' 'u' ata xjen nque nn'an na jndohan 'u'
jndé tju'cjéhan nacje 'man'.”

45 Ndo' tsontyichen Jesus:

—Ndo vaa jii'oon mavax'é ndéého': Juu David itso jon na nquii Cristo conduihin tsjan
'naan' nquii jon na jndyocahan', yajo' /Nchu vaa na itso jon na nquii Cristo conduihin
nquii ta na ityentjon jonhin?”

46 Majo' min'nciii joo nan'fieen tyi'quindéé nt'ahin yo jii'oon na taxee' jon. Ndo'
mantyi Xxuee na tacachenhan', tavi 'nan ts'an ty'oon na t'man ts'on na ngilaxee'ntyichen
jii'oon nnon Jesus.

23

Ncyaa Jesus jnan fariseos yo nn'an na conan'manhan nchu vaa itsiquindyi jii'oon na
tquen Moisés

(Mr 12:38-40; Lc 11:37-54; 20:45-47)

1Jndé jo' sinin Jesus ndéé nn'an na jndye jndyi'hin yo ndé ja nn'an na cotsay'én yo
jii'oon na toninncyaa jon, tso jon:

—Nque nn'an na conan'man nchu vaa itsiquindyi juu jii'oon na tquen Moisés
yo joo nn'an tmaan' fariseos, ty'onhan cllenta juu ts'ian na totsixuan Moisés na
quinan'quindyiihinho' nchu vaa tsi'man juu jfi'oon na tquen tsan'fieen. 3 Mang'e jo'
quitquenho' ciienta jii'oon na conan'manhan. Ndo' quinan'quindého' tsofi'en cha'xjen
na coto'xenhan na quint'aho'. Majo' tyi'ntsantyjaho' cha'na cont'a nquehan, ee joohan
ya jii'oon na coninncyahan, majo' fioon fioon 'nan na cont'ahan. 4 Ee nquehan cotquen-
han jii'oon na ijndei'han' na quinan'quindé nn'anhan' na itsijonhan' juuhan' cha'vijon
conan'tyenhan ncuii Xu na ja na cotyiohinhan' quitya' nn'an. Majo' min nquehan
tyi'je'quityi’han min ve' nin'nciiii ndéé ndueehan na ntejndeihan nan'fieen. > Tsofi'en
'nan na cont'ahan, cont'ahinhan' cha' quitquen nn'an ciienta na jen conan'quindéhan.
Min ntjan na ntuein chjo na chuu' jii'oon' Tyo'ts'on, conan'tyenhinhan' quitahan yo
ndueehan. Joo jii'oon'fieen tji nquehinhan' nnon ntjan'fieen. Cont'ahin na nnda' cha'
quitquen ntyjehin clientana njon jndyingiohan juujii'oon'jon. Ndo' mantyi ndiaatonco
na cliehin, toncontyichen nman 'ndyohan' cont'ahan, chichen ndiaa' min'cya ro ts'an.
6 Ndo' mantyi ya na covee' nguee, cojoo' n'onhan na nquehan ngliendyuaa naijon na
itsiquinjonntyichenhan'hin. Ndo' ya na covancii nn'an vats'on, cojnt'uehan silla na
tonnonntyichen naijon na ndit'maan'hin. 7 Mantyi cavee' jndyi ngiohan na nninncyaa
ts'an ts'on joohan xoncie ts'ua, ndo' na quindue nn'an ndééhan na mastrohin na
conan'manhin jii'oon na tquen Moisés.

8“Majo' 'o' tyi'jnt'ueho' na quindue nn'an mastro 'o', ng'e tsofi'enho' conduiho' ntyje
nqueho', ndo' xia'ntyi nquii Cristo conduihin mastro 'naanho'. ® Min tyi'nan't'maan''o'
ncuii ts'an tsonnangue na nndueho' na conduihin tyeho'. Ng'e ninnctiihin na conduihin
Tyeho!, nquii jon na m'aan jon quifioon'ndue. 10 Min tyi'ninncyaho' na ndue nn'an
na 'o' conduiho' nn'an na co'o jndyeeho', ng'e xia'ntyi nquii Cristo conduihin na vja
jndyee jon tondéého'. 11 Ndo' minninchen ts'an na t'manntyi conduihin quii' nt'anho!,

chuhan'na quitye'ntjon juundéého'. 12Min'cyaro ts'an na itsiquinjon nquiihin, ncju'cje
Tyo'ts'onhin. Ndo' minninchen ts'an na iju'cje nquiihin, ntsiquinjon Tyo'ts'onhin.

13“10' nn'an fariseos yo 'o' nn'an na conan'manho’ jfi'oon na tquen Moisés, vi' jndyi
ntquenonho'. '0' ve' cont'a nqueho' na jen ya nn'anho', majo' cot'ioo'ho' ndéé nn'an
cha' tyi'mdéé nnan'jonhan yo na 1tye ntjon Tyo'ts on nn'an. 'O' tyi'quita'nguee'ho’
na ntye'ntjon jonho', ndo' joo nn'an na nin'quinan‘jonhan ntyja 'naan‘han', co-
nan'ntciie’ho'hin. Nqueho' tyimin'quityii'ho' juu na ityentjon jon, min tyi'nin'ncyaho'
nangoque' nn'an ntyja 'naan'han'.

14“10' nn'an tmaan' fariseos yo 'o' nn'an na conan'manho' jii'oon na tquen Moisés,
vi' jndyi ntquenonho'. '0' ve' cont'a nqueho' na njon jndyi Tyo'ts'on ngioho'. Majo' joo
nanntcu ninnque, cotyjeho' nt'aahan, ndo' cha' nnan'tiu nn'an na njon jndyi Tyo'ts'on
ngiohan, jndye jii'oon conan'neinho' nnon jon cha' tyi'ntsi'man nquii'han' na vi' nn'an
'0'. Mang'e jo' juu xjen na ntco'xen Tyo'ts'on nn'an ntyja 'naan' na conan'tjahin nnon
jon, t'manntyichen nt'uiivi'han' 'o'.

15/0'nn'an tmaan' fariseos yo 'o' nn'an na conan'manho' nchu vaa itsiquindyi jfi'oon
na tquen Moisés, vi' jndyi ntquenonho'. Ee 'o' ve' cont'a nqueho' na ya jndyi nn'anho'.
'0' tycya coma'ndyi'ho' ata covet'ioho' ndaandue na cojnt'ueho' min ninnctii ts'an na
ntsijonhin yo jii'oon na coninncyaho'. Ndo'ya na jndé jndé jnt'aho' na vantyja juu
cha'xjen cont'aho', yajo' vjay'oonhan'hin na ji vaachen nts'aa juu. Ndo' na nnda',
jaantyichen nt'uiivi'han'hin quii' v'io, chichen 'o'.

16 “Vi' jndyi ntquenonho', '0' na conan'manho' ndéé ntyjeeho', majo' itsijonhan' 'o'
cha'vijon nannchjan. Ee ya na iciji' ts'an xuee' vats'on t'man, cha' quitsi'manhan'
na ntyjii Tyo'ts'on na jii'oon mayuu' itsinin juu, condueho' na tyi'jaa' jii'oon'fieen na
iquentyen juu nacjoo' juu. Majo' condueho' na juu jii'oon na nctji' ts'an xuee' s'on ijan
na tcue' vats'on t'man cha' quitsi'manhan' na ntyjii Tyo'ts'on na jii'oon mayuu' itso juu,
juujii'oon'fieen cotji'ho' clienta jamtyichenhan'. 17'0'nan' jndyi nquenho'. Nan'xuanho'
na nchjan yantyiho'. Ee ¢Nin cliii na ve nan'min' njonntyichen tsixuanhan'? Juu s'on
jjan tyi'njonchen tsixuanhan' ng'e joo 'nan na jndé yo s'on'fieen, iquenhan' joohan'
clentaa' Tyo'ts'on ng'e itsixuanhan' ntyja 'naan' nquii vats'on t'man. 18 Ndo' mantyi
condueho' xjen naicuji' ts'an xuee' nnontyiu quii' vats'on t'man cha' quitsi'manhan' na
ntyjii Tyo'ts'on na mayuu' jii'oon na itso juu, tyi'jaa' ji'oon ictji' juu. Majo' condueho'
na juu jii'oon tji' ts'an xjen na iciji' juu xuee' s'i quioo' na cotyio nn'an nnontyiu'fieen
cha' quitsi'manhan' na ntyjii Tyo'ts'on jii'oon na mayuu' condueho!, juu jii'oon'fieen
jaa'chenhan'. 19'0' nan' jndyi nquenho'. Quindéfi'en nan'xuanho' nannchjanho'. Ee
¢Nin cliii na ve nan'min' njonntyichen tsixuanhan'? Juu s'i quioo' na cotyio nn'an
nnontyiu'fieen tyi'clientyja na njonchen conduihan'. Ee juu nnontyiu naijon contyjo
si'fieen, juuhan' njonchen tsixuanhan' ng'e ntyja 'naan'han' iquenhan' si'fieen ciientaa'
Tyo'ts'on. 20J0', juu ts'an na iquentyen nciiii ji'oon nacjoo' nquii xjen na iciji' juu xuee'
nnontyiu quii' vats'on t'man cha' quitsi'manhan'na mayuu'jii'oon tso juu, chito xia'ntyi
ntyja 'naan' nnontyiu'fieen iquentyen juu jii'oon, mantyi iy'oonhan' tsofi'en 'nan na
contyjonacjoo'han'. 21Ndo'juu ts'an na iquentyen nctiii jii'oon nacjoo' nquii na ictji' juu
xuee' vats'on t'man, chito ixia'ntyi ntyja 'naan'han' iquentyen juu jii'oon, ndo' mantyi
iy'oonhan' nquii Tyo'ts'on na m'aan jon jo'. 22 Ndo' juu ts'an na iquentyen nciiii jfi'oon
nacjoo nquii na iciiji juu xuee' quificon'ndue, chito xia'ntyi ntyja maan'han' iquentyen
juujit'oon, mantyiiy'oonhan'juusilla na manin'ts'iaan' 'naan' Tyo'ts'on ndo' mantyi yo
nquii jon na vequityen jonhan'.

23 “10' nn'an fariseos yo 'o' na conan'manho' nchu vaa itsiquindyi juu jfi'oon
na tquen Moisés, vi' jndyi ntquenonho'. Ee 'o' ve' cont'a nqueho' na conduiho'
nn'an na conan'quindé. Ee coninncyaho' diezmo clientaa' Tyo'ts'on ntyja 'naan' na

cove' ntjon 'maanho', ata min ve' tsco quichi menta yo tsco anis yo ntqueen' comi-
non na coninncyaho', majo' juu jii'oon na jaa'ntyi tyquii' ji'oon na tquen Moisés,
tyi'nin'quita'nguee'ho'han'. Joo jii'oon'fieen conan'manhan' nchu vaa na nc'onho'
cha'xjen na chuhan' tonnon Tyo'ts'on, yo na quinan'vengioho' nn'an ndo' mantyi
quinan'quindého' jii'oon na condueho'. Ee cha'xjen na itsohan' na coninncyaho'
diezmo, mantyi quinan'quindého' jii'oonmin' na njonntyichen conduihan' na tquen
Moisés. 24 Itsijonhan' 'o' cha'na nn'an na conan'cti'aanhan ndaatioo na covehan cha'
nciji'han' quioo' quijndé, majo' tyi'quitquenhan ciienta na tondye tsjo'fieen, jo' fijon
ncuii camello tue'. Ee cojoo' n'onho' na nin'quinan'quindého' jii'oon na tyi't'manchen
nan'xuanhan', majo' jii'oon na njonntyichen tyi'nin'quinan'quindého'han'. Mang'e
na nnda', 'o' nan'xuanho' nn'an na conan'manho' nato ndéé nn'an, majo' nqueho'
conduiho' cha'vijon nannchjanho' na cove'jndyeeho' ndééhan.

25“10' nn'an fariseos yo 'o' nn'an na conan'manho' nchu vaa itsiquindyi jii'oon na
tquen Moiseés, vi' jndyi ntquenonho'. Ee'o' ve' cont'a nqueho' na ya jndyinn'anho' majo'
juu na cotsam'anho', itsijonhan' juuhan' cha'vijon ts'an na ya ya itsintju' juu naxen'
vaso yo xio, majo' quityquii'han' ty'a jndyihan'. Ee 'man na coctia’ho' na fijonhan' jo',
nan'xuanhan' 'maan nn'an na conty'ueeho' yo na tyi'nin'quitquen nqueho' xjen yo 'nan
nant'ue jndyin'onho'. 26'0'nn'an fariseos, 'o' conduiho' cha'vijon nannchjan. Nqueho'
quitquen jndyoyuho' na tonnon Tyo'ts'on, yajo' ntyja 'mnaanho' ntsijonhan' cha'vijon
na jndé jnan'ntju' 'o' quityquii' vaso yo xio. Ndo' na nnda', nts'aahan' na ciiejon ntju'
quityquii'han' yo naxen'han'.

270" nn'an fariseos yo 'o' na conan'manho' nchu vaa itsiquindyi jfi'oon na tquen
Moisés, vi' jndyi ntquenonho'. Ee 'o' ve' cont'a nqueho' na ya jndyi nn'anho'.
Majo' itsijonhan' 'o' cha'na ndi'nt'ua na ve' cjohan' quichi' jndyi ndyiaa' ts'an, majo'
quityquii'han' too' ndi' nt'oo yo tsochen nnon 'nan ty'a nan'sxuanhan'. 26 Mannda' vaa
naitsijonhan' ntyja 'naanho' ee tondéé nn'an cont'aho' na jen ya nn'anho', majo' tyquii'
n'onho' ninnquii'chen ve vaa na conan'tiuho', yo na too'chenhan' m'aan 'nan tyia.

29 “10" nn'an fariseos yo 'o' na conan'manho' nchu vaa siquindyi jfi'oon na tquen
Moisés, vi' jndyi ntquenonho'. Ee ve' cont'a nqueho' na jen ya nn'anho'. Ee conan'yaho'
ndi'nt'ua 'naan nque nn'an na toninncyahin jii'oon' Tyo'ts'on ndyu na toxen'chen
ntyja nchu vaa 'nan na nguaa, ndo' mantyi conan'tycti'ho' ndi'nt'ua 'naan nt'oo na
totsam'anhan yo na chuhan'. 30 Ndo' condueho' xe na juuhan' aa m'anho' juu xjen na
tom'an ndochiho' ndyu'fieen, tyi'xequinan'jonho' Xjen na tonan'ciije nan'fieen nn'an na
toninncya jii'oon' Tyo'ts'on. 31 Ndo' na condueho' na nnda', nqueho' cotji' jndyoyuho'
jii'oon nacjoho' na conduiho' tsjan 'naan nan'fieen na jndyocahan', nque nan'fieen na
tonan'ciijjehan nn'an na toninncya jfi'oon' Tyo'ts'on. 32 Mang'e jo' cha'xjen na tont'a
ndochiho', quinan'quindéfi'enho'han'.

33“10' ntyja 'man tyia na cont'aho', conduiho' cha'vijon nda quinduntja. Min'nciii
'man je'quindéé nt'aho' cha' ntyja 'naan'han' ndyaaho' juu navi' na nt'uiihan' nn'an na
nc'ohan v'io. 3 Mang'e jo' matsjé ndéého', quii' nt'anho' njiién ja nn'an na nninncyahan
jii'oon naya 'maan' Tyo'ts'on ndéého' na nnan'neinhin ndéého' yo ntyja 'maan' na jnda’
Xquen jon ndo' na nnan'manhan ndéého' nchu vaa na ico'xen jon. Majo' minndye
nan'fieen, nnan'clijeho’han. Ndo' fi'en ntyjehan njfionho'hin nonjn'aan. Ndo' fi'en
nan'fieen na ntja'ho'hin quii' nt'aan'on. Ndo' fi'enhan na nty'eho'hin nciiii ndo' nctii
tsjoon. 35 Ndo' tsojnaan' na nt'aho' na nnda', ndyionho' jnan nn'an na jnan'ciijehan
tsofi'en nn'an na tonduihan nn'an na jnt'ahan 'nan na chuhan'na tonnon Tyo'ts'on xjen
na tye' na m'aan tsonnangue ata xjen nein. Ngitye' na nt'uiivi'han' 'o' Xjen na iscuee'
Cain tyje juu Abel, tsan na tova m'aan juu cha'xjen na chuhan', jndyocahan' ata xjen
jnan'cuee' ndochiho' nquii Zacarias jnda Berequias xoncie quii' ntan' nnontyiu t'man

yo ta vats'on t'man. 36 Jii'oon na mayuu' matsjé ndéého', tsofi'enho' na m'anho' nanein,
majndé majnda' na nt'uiivi'han''o' ntyja 'naan' tsofi'en navi'min' na tquenon nan'fieen.

T'ioo Jesus ntyja 'naan nn'an Jerusalén
(Lc 13:34-35)

370" nn'an Jerusalén na conan 'clijeho' nn'an na comnncya jit'oon' Tyo'ts'on ntyja
nchuvaa'nannanguaando' cotuen'ho! nt]o joonn'annaijiionjonnam'anho', majndye
jnda tontyja ts'0n na ntsincii ja 'o' na nc'onho' ntyja njan cha'xjen nciii quitsjon xque
itsinciii o' ntsinda o' quityquii' tséé' o'. Majo' 'o' talman jnt'ue n'onho'. 38Jo' quitquenho'
clenta, jndé jnty'ii Tyo'ts'on '0!, taje'clantyjee'ntyichen jon tsjoonho'. 39 Jii'oon na
mayuu' matsjo ndéého', nanein na tonnonchen taxe' qu1]nty iantyichenho' ja ata juu
X]en ya na nglientyja Xuee na nndueho': “Itylo Tyo'ts on jn'aan nquii jon na icijee'non
jonnam'an jaa yo juu najndei na condui nquii jon.’

24

Itsiquindyi Jests na ndyuii' vats'on t'man
(Mr13:1-2; Lc 21:5-6)
1Jndui' Jesus vats'on t'man, ndo' viochen xXjen na vja jon, jd nn'an na cotsay'én yo
jii'oon toninncyaa jon, jnan'ndyoo' ja nnon jon. T'a na conan'man nnon jon nchu xjen
na nancoo' jndyi nt'aa ciientaa' juu vats'on t'man. 2 Majo' t'a jon jndyué:
—Mayuu!, itso jon, nanein cojnty'iaho' nt'aamin'. Jii'oon na mayuu' matsjo ndéého',
tyi'xe'qui'ndyihan' min'nciii tsjo' nacjoo' ntyjehan'. Tsofi'en nt'aamin' ndyuii'fi'enhan'.

Jn'aan na conan'manhan' na manndyo ntyctiii tsofi'en
(Mr 13:3-23; L¢c 21:7-24; 17:22-24)

3Ndo'sa tyo' nam'an n'oon olivos. Ndo' vi na jndé técjo Jesus jo', jd nn'an na cotsay'én
yojfi'oon toninncyaajon, santyja' nnonjon cha' nndéé nnan'nén yohin na ninnquéchén.
Jndué:

—Quitsu' ndé yuu xjen na ndui nan'min' na tsu'. Ndo' ¢Clian na ndityincyoo' na
ntsi'manhan' na jndé tindyo nndyo' nnda' ndo' na mantyciii tsonnangue?

4T'aJesus jndyué, itso jon:

—Quitquenho' ciienta na minnciii ts'an tyi'ntsivimn'an 'o' ntyja 'maan jii'oonmin'.
5> Ng'e jndye nn'an nninncyohan yo xué na nnduehan joohan conduihin Mesias,
ndo' na nnda' ntsivinn'anhan' nn'an. ¢ Nndyo nndyoo' nndyeho' na m'aan ndyia'
ndo' nninc'uaa jii'oon na nc'oon ndyia' mafioon tsonnangue. Majo' tyi'ntyueho' ee
mancuiixjen ijndei'han' na ngiienon jndyee nan'min'. Majo' min na nnda' ninvaa
vitjachen na ntyciii tsonnangue. 7 Nn'an nciii tsonnangue nnan'vehan nacjo nn'an
ncuiichen tsonnangue. Ndo' ncuii tsanm'aants'ian t'man ntsuehin nacjoo' ctiichen
tsanm'aants'ian. Jndye joo nc'oon jndo' t'man ndo' jndei ngonts'ii tyuaa. & Tsofi'en
navi'min', joohan' ndui na vejndyee. Itsijonhan' joohan' cha'vijon ya na ngitye' na
iquiihan' tsanscu na ntsingui jon.

9“Xjen'fieen nt'uevi' nn'an 'o' ng'e na m'anho' ntyja njan ndo' nninncyahan ctienta 'o'
nduee nn'an na nnt'avi'han 'o' ndo' nnan'ctijehan '0'. Ndo' nn'an xejndio tsonnangue
nc'onhan na jndo jndyihan 'o' ng'e na m'anho' ntyja njan. 19Juu xjen'fieen jndye nn'an
ntjintclie'han ntyja 'naan' na vantyjan'onhan Tyo'ts'on. Nc'onhan najndohan ntyjehan
ata njnt'uehan jii'oon na quit'uiivi'han' nan'fieen. 1! Ndo' nnintyi'ncyoo' nn'an na
nnduehan na coninncyahan jii'oon' Tyo'ts'on, majo' ve' quintuhan' na ntyja 'naan'han’
jndye nn'an nnan'vi'nn'an nan'fieen. 12 Ndo' ng'e vandijndye nnon 'nan tyia, juuhan'
nts'aahan' na tavi'je'cliivilmgio nn'an ntyjehan. 13 Majo' nciiii ciiii ts'an na ntjotyenhin
ntyja njan ata xjen ntycuii tsofi'en, ntsin'man ja fiuaan' tsan'fieen. 14 Ninvaa tsonnangue
nc'onn'an na nninncyahan juu jii'oon nayavahin ntyja 'naan'juu na ityentjon Tyo'ts'on

nn'an nchu vaa na cotsam'anhan. Juuhan' ntsi'man jndyoyuhan' ndéé nn'an nciii
ncuii tsonnangue nchu vaa na c'onhan na tonnon Tyo'ts'on, yajo'fieen nglientyja Xjen na
ntycuii tsofi'en.

Tsan na tyia jndyi tsixuan

15 “Min'cya ro ts'an na itsijnaan' jii'oonmin', cliaa' ts'on juu nchu vaa na
nin'quitsiquindyihan'. Juu Daniel, tsan na toninncyaa jfi'oon' Tyo'ts'on ndyu na
toxen'chen ntyjanchuvaa'nan nanguaa, tjijonjii'oon ntyja'naan'juutsannajivaatyia
'nan its'aa na ntsi'ndaa' juu tsofi'en. Juu xjen na njnty'iaho' na jndé m'aan tsan'fieen
quityquii' vats'on t'man naijon na taquintyja na ji'ua conduihan' clientaa' Tyo'ts'on,
16 Yajo' tsofi'enho' na m'anho' ndyuaa Judea, quinan'nonho' na quitsata'nty'iuho' quii'
ntyo'jndéé. 17Juu xjen'fieen ts'an na ntyjo juu xquen vaa' juu na su, ya na nndyocue juu,
tyi'ngaquee' juu quii'han' na nciji' juu 'man. Quitsityuaa'ntyichen juu, quinanon juu.
18 Ndo' minninchen ts'an na m'aan tojndéé na its'aa juu ts'ian, tyi'ngantciie' juu vaa'
juu na ngaquichu juu ndiaa' juu. 19 Juu xjen'fieen, joo nanntcu na fijon nda na m'anhin
ndyuaa'fieen, vi' jndyi ntquenonhan, yo joo ntyjehan na 'ndaa nda. 20 Ntyja 'naan’' juu
navi'fieen, quitanho' nnon Tyo'ts'on na tyi'ntsijonhan' na nnan'nonho' tyquii' nguee
tein, min chito juu xuee na cota'jndyee nn'an judios. 21 Ng'e juu xjen'fieen ngioo ciiii
navi' na t'manntyichen na min'jon tyi'cotjon nn'an ntyjantyi xjen na tye' tsonnangue
ata xjen nein. Ndo' na tonnonchen taje'quindui nnda' cliiichen navi' na ntsijonhan'
juuhan' cha'na juu navi'fieen. 22 Majo' nquii Tyo'ts'on, jndé sijnda' jon na tyi'viochen
na nguaa juu navi' t'man'fieen. Ee Xe na aa tyi'quits'aa jon na nnda', min'nciii ts'an
je'quin'man yo juuhan'. Majo' ng'e na ve'nchjii jon nn'an na jndé tji jon na conduihan
clentaa' jon, jo' chints'aa jon na tyi'jndye xuee na nc'oon navi'fieen.

23“Juu xjen'fieen Xe na aa ngitso ciiii ts'an ndéého': “Ndod m'aan nquii Mesias”, 00 ngitso
juu“Ndo'fieen m'aanjon”, tyi'mgantyja n'onho' jii'oon'fieen. 24 Ee nnintyincyoo' nn'an na
nnduehan na joohan condui Mesias. Nnduehan na jii'oon' Tyo'ts'on coninncyahan min
na min'chjo tyi'yuu'han'. Ndo' nnt'ahan jndye nnon jn'aan t'man yo jndye nnon ts'ian
na tyi'je'quinduihan’' yo najndei nquii ts'an. Ts'ian'fieen ngavee' ngio nn'anhan', majo'
nnan'vimn'anhan'hin. Nnt'a nan'fieen juu ts'ian'fieen cha' nnan'vi'nn'anhan nn'an na
iclji Tyo'ts'on cliientaa' jon Xe na aa nndéé nnt'ahan. Majo' tyi'xe'ncyaa jon na nndéé
nnt'ahan nannda'. 25 Matyuaa'ntyichen matsiquindyija'o' vitfachen na nnduihan' cha'
quint'aho' ciienta. 26 Mang'e jo' xe na aa ngitso ts'an ndéého': “Ndo'fieen m'aan juu Mesias
totyquii' jndéé”, tyi'nc'oho' jo'. Ndo' xe na aa nnduehan: “Ntyjava m'aan jon quityquii'
v'aa”, tyi'ngantyjato n'onho'. 27 Ng'e ja na condui tsans'a na i'ua Tyo'ts'on ts'ian nnon
na coxén tsofi'en nn'an, juu xjen ya na nndyo nnt'a, juu na ndityincyoo' ja ndéé nn'an
na ninvaa tsonnangue, ntsijonhan' juuhan' cha'xjen na covixue chontsuee tontyja na
quindui' ndo'ciijioon' ata tontyjana vahan'. 28Juu navi'fieen najndé tsjé na ntquenonho!,
mancuiixjen ngientyjahan' ng'e minyuuchen na vaquityen quioo' tue', majo' ngancuii
nt'én.

Ndé vaa nguaa xjen na nndyo nnda' Jesus
(Mr 13:24-37; L¢ 21:25-33; 17:26-30, 34-36)

29 “Ndé ngue na ngiienon navi' t'man nguee'fieen, ndijaan ndo'ctlijioon', ndo' mantyi
chi' taxe'cliixueehan', ndo' ntycyaa ncjuu tsjo'ndue. Ndo' mantyi joo natyia na coto'xen
na m'an tsjo'ndue, nndyuii' tsofi'enhan. 30 Ndo' juu xjen'fieen tsjé'ndue nnintyincyoo'
jn'aan ntyja njan na condui ja tsans'a na i'ua Tyo'ts'on ts'ian nnon na coxén tsofi'en
nn'an. Xjen na njnty'ia nn'an tsonnangue juu jn'aan'fieen, ntsit'ioohan'hin. Ndo' nnt'ui
na nndyocué quityquii' chincyu yo najndei na condui ja ndo' yo juu na nanncoo' na
quixuee na condui t'man ja. 31 Yajo' jndei nnin'c'uaa ndu 'maan' Tyo'ts'on, ndo' njiién

angelesnjan nanc'ohan ninvaa tsonnangue na quinan'nciithan nn'an na jndé tjija ciienta
na m'anhan nctii nciiii ndyuaa na ninvaa tsonnangue.

JA'oon na itsiquindyihan' ntyja 'naan' ts'oon higuera

32“Juu jn'aan ntyja 'naan’' ts'oon higuera, cliaa' n'onho' nchu vaa itsiquindyihan'. Juu
Xjen na cojnty'iaho' na condei' nt'6han', ndo' condui' tsco'ndaahan', yajo' covaa' n'onho!
na jndé tindyo ngueesua'. 33 Macha'xjen covaa' n'onho' ntyja 'naan' na nnda', mantyi
Xjen na cojnty'iaho' na condui tsofi'en nan'min' na jndé siquindyi '0', jo' ctiaa' n'onho'
na jndé tichjo xuee. Mavaa mavaa xjen na nndyo6 nnt'a. 34 Quindyeho' ntsjo, jii'oon
na mayuu', nn'an na m'an nein tyi'xectijjefi'enhan ata xjen na jndé siquindéfi'enhan'
tsofi'en jfi'oonmin'. 35 Tsjé'ndue yo tsonnangue ntyctiifi'enhan', majo' juu jii'oon na
mancya, tsofi'enhan' ntsiquindéfi'enhan' juuhan'.

Tats'an quintjii nin xuee ndo' yuu xjen

36“Majo' min'nciiii ts'an tyi'quintjii nin xuee ndo' yuu xjen na nndui tsofi'en nan'min'.
Min nque angeles na m'an quifioon'ndue tyi'quindiohan, min ja na condui Jnda Tyo'ts'on
tyi'quintyji yuu xjenhan', xia'ntyi nquii Tyéhd' ntyjii jon.

37 “Ja na condui tsans'a na i'ua Tyo'ts'on ts'ian nndén na coxén tsofi'en nn'an, xjen
na nndy0 nnt'a, nn'an na m'an juu xjen'fieen, ntsijonhan' ntyja 'naanhan cha'xjen na
tonan'xuan nn'an xjen na tom'aan Noé. 38 Ee joo ndyu'fieen vitjachen na siquitsu
ndaatsua'ty'a tsonnangue, joo nan'fieen tociia'han, tovehan, totoncohan, toninncyahan
ndahan na nnonco joo ata juuntyi xuee ya na téquee' nquii Noé v'aandaa t'man. 39 Majo'
joo nan'fieen min'chjo tyi'quitquentohan clienta na vaa na toncuu' ata juu xjen na jndyo
ndaatsua'ty'a na tachuhan' tsofi'enhan. Ja na condui tsans'a na i'ua Tyo'ts'on ts'ian
nnonna coxén tsofi'en nn'an, mannda'vaa naitsijonhan'na ntquenonnn'anjuuxjenya
na ncijé nnt'a. 40 Majuu xjen'fieen ntsijonhan' m'an ve nn'an na cont'ahan ts'ian jndéé.
Cuii tsan'fieen ncj0y'Onhin na nc'oon juunam'anjando' nciiichen tyje juun'ndyihan'hin.
41 Mannda' ntsijonhan' ntyja 'maan ve nanntcu na cotua. Cuiiihan ncjoy'onhin na nc'oon
juuna m'an, ndo' nciiiichen tsan'fieen n'ndyihan'hin.

42 “Mang'e jo' ninnquii'chen c'oncjeho' ee tyi'quindioho' yuu xjen na nndy6 ntci'é
ja na condui na matye'ntjon 'o'. 43 Juu jfi'oonvahin na tyi'quitso nquii'han', ciiaa'
n'onho'han'. Xe na aa ntyjii ts'an yuu xjen ntsque nannty'uee vaa' jon, tyi'xequitso
jon, min xe'ncyaa jon na ngoque'han na ntji'han 'naan' jon. 44 Mang'e jo' mantyi 'o'
c'oncjeho' ee majuu xjen na tyi'quinan'tiuho', majuuto xjen'fieen, ja na condui tsans'a
nai'ua Tyo'ts'on ts'ian nnon na coxén tsofi'en nn'an, nndyo ntci'é.

Moso na tsiquindé yo moso na tyi'quitsiquindé
(Lc 12:41-48)

45 “JTuu moso na jnda' xquen ndo' itsiquindé juu, majuu juu ntquen jndyee patrén
'naan' juu na quityentjon juu tsofi'en ntyje moso juu na m'anhin v'aa'fieen. Ndo'
ntixee' juuhan xjen na icanhan'. 46 Xjen na IICUJee ntcie' patrOn 'maan' juu na tja jon
clii joo, ndo' Xe na aa ntjii jon na juu moso'fieen ya itsiquindé juu ts'ian na chu j juu,
neiin' jndyi jon. 47 Ji'oon mayuu' na matsjo ndéého', tsofi'en 'naan' juu patron'fieen,
nnincyaa jon ciientahan' nt'6 juu moso'fieen. 48 Majo' juu moso'fieen, Xe na aa conduihin
na tyia ts'anhin, ndo' ndyii' ts'on juu na tyi'xeciijee' tyuaa' patrén 'maan' juu, 49 Ndo'
ng'e jo' ngita' juu na ncija' juu minndyechen nan'fieen na m'an nacje 'naan' juu, ndo'
ntsijonhin yo nanquindye na nc'u juu ndo' na ntciia' juu yohan, 50 Ndo' na nnda', nquii
patron 'maan' juu nciijee' ntciie' jon manin'juu xuee na tyi'c'ooncje juu, majuuto xjen
na tyi'quitsitiu juu na ncujee' jon. >1 Ndo' nquii patrdn, ji vaa jndyi ncija' jonhin, ndé
jo' ncju' jon tsan'fieen naijon na m'an nn'an na ve' cont'a nquehan na ya nn'anhan. Jo'
naijon na nt'ioo juu ndo' ntciia' juu ndi'n'on juu na itsi'ndaa'han' ntyjii juu.

25

Ji'oon na tyi'quitso nquii'han' ntyja 'naan nqui yontcundyua

1 Sininntyichen Jesus nciiiichen jii'oon na tyi'quitso nquii'han' ntyja 'naan' na toco
ts'an. Juu jii'oon'fieen it'uii'han' ntyja 'naan' na itye'ntjon Tyo'ts'on nn'an. Itso Jesus:

—Tom'an nqui yontcundyua, tyecho joo candi 'naan joo na cov'ahan' yo aceite. Jndui'
joo, tyequitjon joo juu tsans'a na ngoco. 2'0Onhin tyi'jnda' nquen, ndo' cliiichen 'on ntyje
joo, jnda' nquen yo'fieen. 3 Joo yontcu na tyi'jnda' nquen, tyecho yo'fieen candi 'naan
joo, majo' tasay'onchen joo aceite na nc'ua. 4 Majo' joo yontcu na jnda' nquen, tyecho
yo'fieen candi 'maan joo na cov'a ndo' mantyi yo nin'ndioo na fijon aceite. > Viochen xjen
na minndoo' yo'fieen nquii tsans'a na ngoco, sijaa’han' tsantsjon ndéé joo, ndo' jnda joo.
6 Ndo' xonctie tsjon, tic'uaa na itsixuaa ts'an. Itso juu: “C'oncjeho’, jndé mandyo nquii
ts'an na icoco. Ncyoho' na nnan'jonho' yohin.” 7Jo' jnan'quintyja yontcu'fieen. Ta'ya
joo ndiaa nnon candi 'naan joo. 8 Ndo' joo yontcu'fieen, yo na tyi'jnda' nquen, jndue
ndéeé ntyje joo, yo na jnda' nquen: “'O' s'ei, quitejndeiho' chjo aceite na conan'y'onho'
jd ng'e jndé vanduu' candi na y'én.” ® Majo' joo yontcu ntyje joo yo na jnda' nquen, t'a
yo'fieen, jnduejoo: “Xe'quindéé ng'e nts'aahan'na tyi'je'cliijndei'han' na nninjnt'ue nqué
ndo' mantyi 'o'. Yantyichen quitsanan'jnda nqueho' 'man na nninjnt'uee'ho'.” 10 Ndo'
viochen Xjen na tyenan'jnda yontcu'fieen aceite, tyjee'non nquii tsans'a na icoco. Yajo'
joo yontcu na m'ancje, tyeque' joo quii' v'aa yo jon na ndit'maan' na ngoco jon. Jjndé
jo' té' 'ndyo v'aa'fieen. 11]ndé jo' vendye yo na tyequijnt'ue aceite, squenon ntciie' joo.
Jnan'c'uaa joo 'ndyo v'aa. Jndue joo: “Nnda' ta, quitsiquinan' chjo 'ndyo v'aa.” 12 Majo'
t'ajon jndyue joo: “Jii'oon mayuu' na matsjo ndéého', tyi'ciajn'an ja 'o'.”

13Ndo' tsontyichen Jesus ndé:

—Mang'e na nnda', cliaa' n'onho' nchu vaa itsiquindyi jii'oonva' na c'oncjeho' ng'e
tyi'quindioho' nin xuee ndo' yuu xjen na ja na condui tsans'a na i'ua Tyo'ts'on ts'ian
nnon na coxén tsofi'en nn'an, nndyo nnt'a na m'anho'.

JA'oon na tyi'quitso nquii'han' ntyja 'naan' ndye moso
(Lc19:11-27)

14 “Nquii Tyo'ts'on na m'aan quifioon'ndue, ntsinénntyéchén ciiiichen jii'oon ndéého'
na tyi'quitso nquii'han' na tsi'manhan' na itye'ntjon jon nn'an. Tom'aan nciii ts'an
na sijnda’' jon na ncja jon cuiichen tsonnangue na tycya. Tqueen' jon mosoo' jon ndo'
tyincyaa jon xoquitu' 'naan' jon ndueehan na quint'ahan ts'ian yohan'. 15 Nnon ctiii joo
nan'fieen tyincyaa jon 'on min s'on. Nnon cliiichenhin tyincyaa jon ve min ndo' nnon
cliiichenhin ninnciii min tyincyaa jon. Ndéé nctii cuiii nan'fieen tyincyaa jon cha'xjen
na taa' ts'on jon na nndéé nt'ahin ts'ian. Jndé jo' jndui' jon, tja jon ciiichen tsonnangue.
16 Ndo' juu ts'an na ty'oon ciienta 'on min s'on'fieen, maquintyjachen tots'aa jon ts'ian
yohan', ndo' tantjonntyichen jon ciiiichen 'on min. 17 Ndo' mantyi juu ts'an na ty'oon
cllenta ve min, tots'aa juu ts'ian yohan' ndo' mantyi tantjonntyichen juu cliiichen ve min.
18 Majo' juu tsan'fieen na ty'oon clienta na ninnciiii min s'on'fieen, tja tsan'fieen, taqui'fien
juu tyuaa, jo' ty'iu juu s'on 'naan' patron'fieen.

19“Majndye xuee técahan' ndo' tyjee' ntciie' patréon 'maanhan. Sijnda' jon na nctiji' jon
clienta yohan nchu xjen tuee' na tantjonhan yo s'on 'naan'jon. 20Jo' tyjee' juu tsan'fieen
na ty'oon 'on min s'on. Y'oon juu s'on'fieen, mantyi yo ciiiichen 'on min na tantjon juu
yohan'. Tyincyaa juuhan' nnon patrdon 'naan’' juu. Itso juu: “Nnda' ta, 'u' tyincya' 'on
min s'on nnén. Quindyia', ndo ctiichen 'on min na jndé tantjon yohan'.” 21 Sentciie'
patron'fieen ji'oon nnon juu: “'U' moso njan, ya sa'. Tsi'manhan' na tojoo' tson' ndo'
na siquindé', min ve' ncuii ts'ian chjohan', majo' 'u' siquindé'han'. Nein nc'ua ja ts'ian
na t'manntyi ndui'u'. Quindyotsijon 'u' yojajuunam'an nanénrd.” 22Jndé jo' tyjee' juu
tsan'fieen na ty'oon ciienta ve min s'on. Itso juu: “Nnda' ta, 'u' tyincya' ve min s'on nnon.

Quindyia' je', nd6 cliiichen ve min na jndé tantjon yohan'.” 23 Ndo' sintclie' patrén'fieen
jii'oon nnon juu: “'U' moso njan, ya sa'. Tsi'manhan' na tojoo' tson' ndo' na siquindé',
min ve' cliii ts'ian chjohan', majo' 'u' siquindé'han'. Nein nc'ua ja ts'ian na t'manntyi na
ndui 'u'. Quindyotsijon 'u' yo ja juu na m'an na nénro.”

24 “Yajo' na mats'iafi'en tyjee' juu moso'fieen na ty'oon ninnciii min. Tso juu nnon
patrén 'maan' juu: “Nnda' ta, mantyji na 'u' ji quii 'ndyo' ndéé moso 'nan'. Ee 'u' ve'
'nan na cove' ntjon 'naan' ncuiichen ts'an, juuhan' matsive'. Ja nchji 'nan na ngiantjon,
"u' nciji’han' nt'6. 25 Mang'e na nnda', sincyaa'han' ja, jo' tyjé, téquity'iu s'on 'nan'
quii' tyuaa. Ndo' nd6 juuhan', cyon' ntclie' clientahan'.” 26 T'a patrén 'naan' juu: “'U'
moso na tyia ts'an 'u' ndo' na nchquen'. Manchji' na ja ts'an quii 'ndyo yo 'u' ndo'
'man na nglantjon', nciji'han' nt'd'. 27 Ng'e na nnda' tji' clienta, ¢(Ndu na tatja' quityi'
s'on njan banco yuu jon na condive s'on 'maan nn'an, yajo' ncy'dén ntci'é s'on njan
yo manin' jndahan'?” 28 Ndo' jo' tsontyichen patron'fieen ndéé vendye moso 'maan'
jon: “Quitji' 'o' nciii minva' nt'o juu ndo' ncyaho'han' nnon juu tsan na nay'oon nqui
min. 29 Ee ntyjantyi na itsixuan nciii ciiii ts'an, Xe na aa ya ts'ian its'aa juu yohan',
yajo' ncy'oonntyichen juu clienta na nninjnt'uee'hin. Majo' juu ts'an na tyi'ya ts'ian
its'aa, nndui'fi'en chjovi' 'nan na nay'oon juu. 30 Ndo' ntyja 'naan' mosovahin na tayuu
jnt'uehin, quitjue'ho'hin ch'en naijon najaantsue'. Jo' nt'ioo juundo' ntciia' juundi'n'on
juu na itsi'ndaa'han' ntyjii juu.”

Ntco'xen Tyo'ts'on nn'an na ninvaa tsonnangue

31“Ja na condui tsans'a na i'ua Tyo'ts'on ts'ian nnon na coxén tsofi'en nn'an, nndyo
ntcu'é nnt'a yo tsofi'en angeles njan na ntco'xén. Juu Xjen'fieen ndit'maan' ja na
ncjoquijman silla na manin' ts'iaan' njan na nanncoo' quixueehan' naijon na ntyentjon.
32]J0' na tonndn nganciiii nn'an na nnan ninvaa tsonnangue. Yajo' nc'én joohin cha'xjen
its'aa ciiii ts'an na m'an quinman yo quinch'io ntsjuen' na ic'on juu o'. 33 Ndo' nts'aa jon
tmaan' joo quinman ngiaa' jon tontyjaya, ndo' quinch'io nts'aa jon tmaan' o' ngiaa' jon
tontyjatymaan'. 34 Yajo' ja na condui na matyentjon nn'an, ntsjo ndéé nn'an na m'an
nc'ia ntyjaya: “Ncyoho' 'o' nn'an na jndé jndaho' na ityio Tyéhd' jn'aanho'. Ncyoho!
na ncy'onho' clienta juu naya na incyaa jon na mantyi 'o' nnan'jonho' ntyja 'naan' juu
na itye'ntjon jon ng'e Xjen na tquen jon tsonnangue, nnda' vaa na sijnda' jon ntyja
'maanho'. 35Ng'e xjen na tom'an ja na nin'jnt'6, 'o' toninncyaho' 'nan na tocii'a. Juu
xjen tom'an na nin'c'ua ndaa ndo' tonincyaho' ndaa na to'ua. Tomanty'i ncii ctiii
tsjoonho' yuu na tata'jn'aan nn'an ja ndo' toy'onho' clienta ja quii' nt'aaho'. 36 Tom'an
na totsitjahan' ndiaa na ntciié ndo' 'o' toninncyaho' ndiaa na tociié, ndo' tom'an na v'i
ndo' 'o' tota'ntyjee'ho' ja. Tom'an vancjo ndo' 'o' totsaquijnty'iaho' ja.” 37 Yajo' nque
nan'fieen na m'an nc'ia tontyjaya na jndyoyu conduihan na tonnon Tyo'ts'on, nt'ahan
'mdy0, nnduehan: “Nnda' ta, ¢(Ndo' clian tojnty'ia 'u' na nin'jndo' ndo' toninncya 'nan
na toctlia', oo tojnty'id "u' na nin'c'ua' ndaa ndo' toninncya ndaa na to'ua'? 38 ;Ndo'
clian tojnty'id 'u' na tomandyi' quii' nt'an nn'an na tyi'quita'jn'aanhan 'u' ndo' toy'én
clienta 'u' quii'nt'a, oo na tojnty'id 'u' na itsitjahan' ndia' ndo' toninncya ndiaa na toctie'?
39 ¢Ndo' nciian tojnty'id 'u' na vi' oo na tom'an' vancjo ndo' totsaquijnty'ia 'u'?” 40 Yajo'
ja na condui na matyentjon ntsjo nndéé nan'fieen: “Jfi'oon mayuu' na matsjo ndéého',
minninchen nnon 'nan tont'aho' na totejndeiho' ciiii nciiii ntyjééhé, nanmin' na nty'ia
jndyihin, ntyja njan ja tont'aho'han'.”

41 “Ndé jo' ja na taquintyja na t'man condui ja na matyentjon nn'an, ntsjé nndéé
nn'an na m'an nc'ia ntyjatymaan'. “Quenaanho' na tonnon, 'o' nn'an na jndé tju'vi'
Tyo'ts'on 'o'. Nanein ngoque'ho' quii' chon na tyi'jon quinduu', juuhan' sijnda' jon
clientaa' juu yutyia na nts'aavi’han'hin yo dngeles 'naan' juu.” 422Ng'e tom'an na nin'jnt'o,
majo' tatyincyaho' 'man nci'a. Tom'an na nin'c'ua ndaa, majo' tatyincyaho' ndaa

nc'ua. 43 Tomanty'i ndyuaaho' naijon na tata'jn'aan nn'an ja, majo' 'o' taty'onho'
clienta ja. Tom'an na totsitjahan' ndia, majo' tatyincyaho' ndiaa ntctiié. Tom'an na v'i,
majo' tatyequijnty'iaho' ja. Toquinty'i vancjo, majo' tatyequijnty'iaho' ja.” 44 Yajo' joo
nan'fieen nnan'ntcie'han jii'oon nndn, nnduehan: “Nnda' ta, ¢(Ndo' nciian tojnty'ia "u'
na nin'jndo', 0o na ninc'ua' ndaa', na nintondyi' naijon na tatajn'aan nn'an 'u', oo na
nint'on'na totsitjahan'ndia', oo na nintivi', oo na toquindyi' vancjo ndo' tatotejndei 'u'?”
45 Yajo' ntsintcli'é jii'oon ndéé nan'fieen: “Jii'oon mayuu' na matsjé ndéého', jnaan' na
tatotejndeiho' ntyjé nanmin' na nty'ia jndyihin, mantyi ntyja njan ja tatont'aho'han'.”
46 Ndo' nc'o nan'fieen naijon na tyi'jon quintyciii na nt'uiivi’han'hin. Majo' nque nn'an
na jndé jnduu' jnanhan na tonnon Tyo'ts'on, ncy'onhan clienta na tyi'jon quintyctii na
cota'ndo' fiuaanhan.
26

Conan'jnda'tyenhan na nt'uehan Jesus
(Mr 14:1-2; Lc 22:1-2; Jn 11:45-53)

1Vi na jndé sinin Jesus tsofi'en jii'oonmin', tso jon ndé na cotsay'én yo jfi'oon
toninncyaa jon:

2 _Mangioho' na ninve xuee vitja ndo' nguee' nguee pascua. Ndo' jana condui tsans'a
na i'ua Tyo'ts'on ts'ian nnodn na coxXén tsofi'en nn'an, majuu xjen'fieen nninncya nn'an
clienta ja nduee nn'an na njfionhan ja tsonjn'aan.

3Majuu xjen'fieen nque ntyee na conditque yo nn'an na conditque ndéé nn'an judios,
téncliihan v'aa t'man vaa' tyee na conintque na jndyu Caifds. 4 Jnan'jnda'han jii'oon
yo ntyjehan nchu vaa nnt'ahan na nnan'vi'nn'anhan Jesus cha' nnt'uehan jon, ndo' na
nnan'cuee'hanhin. 5 Majo' jnduehan ndéé ntyjehan:

—Chito nt'uéhin xonciie na m'aan nguee, tyi'nts'aahan' na nnan've nn'an cjo.

Iscongio nctiii tsanscu nchen' nacjoo' Jesus
(Mr 14:3-9;Jn 12:1-8)

6 Tom'aan Jesus tsjoon Betania vaa' Simon, tsan na toquichu tycu ndd' cotd'.
7Xjen'fieen sindyoo' nciiii tsanscu na m'aan Jesus, y'oon juu nciii tsioo na sia ya ts'anhan'
yo tsj0' quichi' na jndyu alabastro. Tsioo'fieen fijon nchen' quichi na njon jndyi. Iscongio
juu nchen'fieen xquen Jesus Xjen na vequityen jon mesa. 8 Ndo' ja nn'an na cotsay'én yo
jii'oon na toninncyaa jon, ya na jnty'ia na nnda', jnan'vjé. Jndué:

—Ve' jn'aan t'man tsu nchen'va'. 9 Yantyichen xe na aa jndéé juuhan'. Jndye s'on
ncyji'han' na nndui naya nanninfien'.

10Ng'e na taa' ts'on Jesus na nndaa' condué, tso jon ndé:

—¢iNdu na conan'ntjaan''o' ntyja 'maan' juu nan'va' na s'aa tsanscuva yo ja? Téquinjon'
naya na s'aa jon yo ja. 11 Ng'e ja chito ninnquii'chen nc'én quii' nt'anho', majo' joo
nanninfien', ninnquii'chen m'anhan quii' nt'anho'. 12 Tsanscuva iscongio juu nchen'
cjo na itsijnda’ juu ntyja 'naan' na nganty'iu ja. 13 Ji'oon mayuu' na matsjo ndéého',
minyuuchen na ninvaa tsonnangue na nninncya nn'an jfi'oon naya 'maan' Tyo'ts'on,
ninnquii'chen nnan'neinhan ntyja 'naan' juu naya na s'aa tsanscuva, cha' tyi'ngitsu
jii'oon ntyja 'naan'jon.

Ijindéé Judas Jesus ndéé ntyee
(Mr 14:10-11; Lc 22:3-6)
14 Ndo' nciiii nqué nn'an na ncho've j4, juu tsan na jndyu Judas Iscariote, tja jon na
m'an ntyee na conditque. 15 Tso jon ndééhan:
—¢Nchu ndyionho' ja na ninncya clienta Jesus ndéého'?
Jo' jnan'jnda'han, tyincyahan ntcyu ncho'nqui s'on xuee nnon juu. 16 Ndo' xjen'fieen
ta'juu, tont'ue juu nchu ya nts'aa juu na nninncyaa juu ciienta Jesus ndueehan.

Itsijnda' Jesus na ntctia' jon quitsman yo nn'an na totsay'on jii'oon yohin
(Mr 14:12-25; L¢ 22:7-23; Jn 13:21-30; 1 Co 11:23-26)

17 Tuee' xuee na cotye' nguee na cociia' nn'an judios tyoo' na tatsquenté téquee'. Ja
nn'an na cotsay'én yo jii'oon na toninncyaa Jesus, jnan'ndyoo’' ja na m'aan jon. Jndué
nnon jon:

—¢Yuu jon nt'ue tson' na ntsanan'jnda' ja ntyja 'maan' nguee pascua, na nninjnda' na
ntqui' quitsman?

18T'a jon, tso jon ndé:

—Quitsaque'ho' quii' tsjoon, ndo' quindueho' nnon nctiii ts'an na nndioho' jo': “Nnda'
ta, nquii jon naitsi'man jii'oon' Tyo'ts'on ndé, itso jon na jndé vavindyoo' na ngenon jon
juu navi' t'man. Nt'ue ts'on jon na quitejndei' va' na ndijnda' na ntcia' jon, ntquii jon
quitsman na ntsit'maan' jon Tyo'ts'on na nguee' nguee pascua yo ja nn'an na cotsay'én
jii'oon yohin.”

19Ndo' jo' jnt'd cha'xjen na tso jon. Jnan'jnt'd na ntcii'a clienta matman ntyja 'naan'
juu nguee'fieen.

20 Xjen na tuee' na tinton chjo, tuee' Jesus v'aa'fieen. Tacletyen jon mesa yo ninvaa
ncho've ja. 21 Ndo' viochen xjen na tcii'a, ta' jon, sinin jon ndé. Tso jon:

—Jfi'oon mayuu' na matsjo ndéého', ndyii' nciiiitho' na nninncyaa juu ciienta ja nduee
nn'an.

22Juu ji'oonva' sichjoo' jndyihan' n'én. Nciii ro nciiii ja t'4, ta'x'é nnon jon, jndué:

—Ta, ¢Aants'aahan' na ja?

23T'a jon jndyué, tso jon:

—Manquii ts'an na ninvixjen ijoon quii' xio yo ja, majuu juu nninncyaa ciienta ja. 24Ee
ja na condui tsans'a na i'ua Tyo'ts'on ts'ian nnon na coxén tsofi'en nn'an, mancuixjen
nt'uiivi'han' ja cha'xjen na itsiquindyi juu jii'oon' jon na jndui. Majo' juu ts'an na
nninncyaa cilenta ja nduee nn'an, vi' jndyi ngenon juu. Yantyichen xe na aa tatuihin.

25Yajo' juu Judas, tsan na tyincyaa ciientahin, taxee' juu, tso juu:

—Nnda' ta, ¢Aa nts'aahan' na ja?

T'a Jesus 'ndyo juu:

—Aa majo' ro cha'xjen najndé tsu'.

26 Viochen xjen na tctia'han, ty'oon Jesus clienta tyoo', sit'maan' jon Tyo'ts'on na
tyincyaa jon na ncya yahin ntyja 'maan'han'. Jndé jo' tyjee jon tan'han' ndo' tyincyaa
jonhan'ndé. Tso jon:

—Cy'onho' clientahan', ciia’ho'han', juuhan' conduihan's'i.

27 Indé jo' mantyi ty'oon jon ciienta nciiii vaso na fijon ndaa vinon. Sit'maan' jon
Tyo'ts'on na tyincyaa jon na ncya yahin ntyja 'maan'han'. Tso jon:

—Nan'va ciieho'han'. Quinan'clienonho’han' ndéé ntyjeeho'. 28 Juu ndaa vinonva
conduihan' n'edn na ntciie'han' ciienta jndye jndyi nn'an cha' nndéé ntsit'man ts'on
Tyo'ts'onhan jnanhan. Yo juu n'eén maquéntyén jii'oonxco. 29 Matsjé ndéého', xuee na
tonnonchen taje'c'ua nnt'a ndaa vinon ata vi na jndé tentyja xjen na ityentjon Tyého'
tsofi'en. Yajo' nc'ua xcohan' yoho'.

Itsiquindyi Jesus na nctiji Pedro
(Mr 14:26-31; Lc 22:31-34; Jn 13:36-38)

30Jndé na ta vendye salmos, yajo' jnt'ui ja jo'. S& juu tyo' Olivos. 31 Juu xjen'fieen itso
Jesus ndé:

—Tsjonvahin tsofi'enho' ntjiho' ntyja njan. Ee juu jii'oon' Tyo'ts'on na jndui itsohan'":
“Mancya ja na vanaan na nnan'cuee' nn'an nquii ts'an na vantyjee' quinman. Ndo'
quinman ntsjuen' jon ntycya o'.”

32Ndo' tsontyichen jon ndé:

—Majo' Xjen na jndé vant'o xco na t'ig, ja ncjo jndyéé ndyuaa Galilea. Jo' quitsanty-
jaho'.

33Ndo' jo' t'a Pedro 'ndyo jon, tso juu:

—Min xe na aa tsofi'en nanmin' ntjihin ntyja 'nan', majo' ja tyi'jon cuji ja.

34Itso Jesus nnon juu:

—Jii'oon na mayuu' na matsjo nnon', tsjonvahin, vitjachen na ntsixuaa quil'd, majo'
"u' jndé ndye jnda na jndé tji 'u' ntyja njan.

35Majo' sentciie' Pedro jii'oon nnon Jesus:

—Min xe na aa ngacju'han' na cii'i6é yo 'u', majo' tyi'jon ciji ja ntyja 'nan'.

Ndo' maninjuuntyi jii'oon t'a tsofi'en ja na cotsay'dn yo jii'oon na toninncyaa Jesus.

Itsinin Jestis nnon Tyo'ts'on naijon min ntjon Getsemani
(Mr 14:32-42; Lc 22:39-46)

36Yajo' sd yo Jesus, squé naijon min ntjon na jndyu Getsemani. Tso jon ndé:

—C'uho' ndohin viochen xjen na jo ndd' na ntsinén nnon Tyo'ts'on.

37 Yajo' tjantyichen jon, téy'oon jon Pedro yo ve ntsinda Zebedeo. Tye' na si'ndaa'
jndyihan' ntyjii jon, ndo' na sichjoo'han' ts'on jon. 38 Tso jon ndéé nan'fieen:

—Juu 'man na ngenodn, itsichjoo' jndyihan' ts'6én, juuhan' vay'oonhan' ja na
ntscuee'han'ja. Quintjoho' ntjoohin. C'oncjeho', quinan'jonho’ yo ja, chito ve' ndaho'.

39Yajo' tjantyichen jon chjochen. Técliangio jon na itsindyia'hin tonnon Tyo'ts'on. S'aa
jon ty'oo, tso jon:

—'U' Tye', xe aa vaa na nndéé ndui, ncya' na tyi'ngendn juu navi' t'manva. Majo' min
na nnda' mac'an, quindui cha'xjen na nt'ue tson' ncu', chito cha'xjen na nt'ue ts'dn ja.”

40Tndé jo' jndyo ntclie' jon na m'an joo ndye nan'fieen na conan'jonhan yo jii'oon na
toninncyaa jon. Ntjii jonhan na condahan. Tso jon nnon Pedro:

—¢Cua ndicuiqui n'onho' na ve' ninnctii hora na tyi'ndaho', na nnan'jonho' yo ja
nan'neinho' nnon Tyo'ts'on? 41 Tsofi'enho' c'oncjeho' na quinan'neinho' nnon Tyo'ts'on
cha'ya nava 'nman na ityii'han' ng'eehan' 'o', tyi'ngachuhan' 'o' xjen 'naan'han'. Mayuu'
'o' m'ancjeho' na nt'aho' cha'xjen na icanhan', majo' ng'e na nn'anho', jo' ndiquinanho'.

42Ndo' tja nnda' jon na jndé ve na ntsininntyichen jon nnon Tyo'ts'on. Tso jon:

—'U' Tye!, Xe na aa tyi'je'quindéé na ngienoon' juu navi' t'man na ngenon, tanin,
quindui cha'xjen na nt'ue tson' ncu'.

43Jndéjo' tuee' nnda'jon na m'anhan, ntjii jonhan na conda jndyihan, ee ta jndyi jndé
ty'oon tsantsjonhan. 44Yajo' jnty'ii jonhan, tja nnda' jon na jndé ndye na sinin jon nnon
Tyo'ts'on. Ndo' maninjuuntyi jii'oon tcan jon. 45 Tyjee' nnda' jon na m'an nan'fieen na
totsay'onhan jfi'oon yo jon. Tso jon ndééhan:

—¢Aa ninvaa condaho' ndo' cota'jndyeeho'? Cua je', c'oncjeho', ng'e ja na con-
dui tsans'a na i'ua Tyo'ts'on ts'ian nnon na co'xén tsofi'en nn'an, jndé tentyja Xjen
na quit'uiivi'han' ja na ninncyaa ts'an clienta ja nduee nn'an na nan'xuan jnan.
46 Quinaquintyjaho', cja, ndo jndé ndyo juu ts'an na tancyaa clienta ja nduee nn'an.

T'uehan Jestis
(Mr 14:43-50; Lc 22:47-53; Jn 18:2-11)

47 Ninvaa na itsinin Jesds ndo' nquii Judas, nciiii jd nn'an na ncho've, tyjee' juu.
Jndyochu juu jndye nn'an na conduihan nn'an na m'an ntyja 'naan ntyee na conintque
ndéé nn'an judios, ndo' mantyi yo nn'an na m'an ntyja 'naan nn'an na conintque quii'
tsjoon Jerusalén. Cho nan'fieen ncjo espadas yo nonnch'io. 48 Ndo' Judas, tsan na
tyincyaa cilenta Jesus, jndé si'man juu ndééhin nchu vaa na nnts'aa juu. Tso juu ndéé
nan'fieen: “Juu ts'an na nc'va quinchoo' na nninncya ts'onhin, majuu tsan'fieen na
cojnt'ueho'. Ninfioon' quit'ueho'hin.” 49 Ndo' tja jndyoyu juu na m'aan Jesus. Tso juu:

—c/Aatijaanya'u', ta?

Ndo' t'u juu quinchoo' jon. 50 Tso Jesus nnon juu:

—'U' ntyjé, quitsiquindé' ts'ian na jndyo'.

Yajo' jnan'ndyoo' nan'fieen nnon Jesus. Ty'onhan jon, t'uetyenhanhin.

51 Ndo' nciii ja na m'dn yo Jesus, tji' juu xjo. Tyjee juu tsé'nqui mosoo' tyee na
conintque. 52Ndo' jo' tso Jesus nnon juu:

—Quityion' ntcie' xjo'hd' tyquii' tjanvaa'’han'. Ng'e juu ts'an na its'aa naté' yo xjo,
mayo juuhan' ngue' juu. 53 ;Aa tyi'covaa' tson' na nndéé ntc'an nnon Tyéhd' ndo'
ninfioon' nc'ua jon ts'ian ndéé minchen ntmaan' dngeles na ntejndeihan ja? 54 Majo' xe
na aa nts'a na nnda', tyi'je'quitsiquindéhan' juu jii'oon' jon na jndui na itsiquindyihan'
na tsixuan na quenon nan'min.

55Yajo' tso Jesus ndéé tsofi'en nan'fieen:

—¢Ndu na tyincyoho' na ncy'onho' ja yo ncjo espadas ndo' yo nonnch'io? Cha'vijon
na jndyoquijnt'ueho' tsanch'uee. Ja 'io 'io tovaquityén quityquii' vats'on t'man na
totsi'man jfi'oon' Tyo'ts'on ndéého', min taty'onho' ja. 56 Majo' maquenon tsofi'en
nan'min cha'joo jii'oon' Tyo'ts'on na toninncya nn'an ndyu na toxen'chen ntyja nchu
vaa 'man na nguaa, ntsiquindéfi'enhan'joohan'.

Ndo' juu xjen'fieen tsofi'en ja na conan'jén yo jii'oon na toninncyaa Jesus, jnanndn,
jnty'éhin na ninnquiintyi jon.

Nn'an na conintque coy'onhan Jesus
(Mr 14:53-65; Lc 22:54-55, 63-71; Jn 18:12-14, 19-24)

57 Ndo' nque nn'an na ty'onhan Jesus, tyey'onhan jon vaa' Caifds, nquii tyee na
conintque. Jo'jndé ténclii nn'an na conan'man nchu vaa itsiquindyi juu jii'oon na tquen
Moisés, manin' yo nn'an na conintque quii' tsjoon Jerusalén. 58 Ndo' nquii Pedro, tycya
tycya téntyja jon toxen' Jesus. Ya na tuee' jon vaa' juu tyee na conintque'fieen, téquee' jon
toch'een' juu v'aa'fieen. Jo' técjo jon quii' nt'an nannt'i na cota'ntyjee' vats'on t'man, na
nndyiaa' jon nchu vaa nquii na nninjnda' ntyja 'naan' Jesus.

59 Ndo' nque ntyee na conintque yo nn'an na conintque quii' tsjoon Jerusalén yo
tsofi'en minndye nn'an na m'an n'ian, tojnt'uehan nn'an na quityji'han ji'oon quintu
nacjoo' ]esus cha' nndéé nmn]nda' jnaan' jon na cue' jon. Ma]o' min na jndye nn'an
]nduehan jii'oon quintu na(:]oo ]on navaa jnaan'jon, majo' jii'oon'fieen tyi'ciiiyuu'han'.
Jndé jo' jnan'tjon' ve nan'fieen jii'oon quintu, jnduehan:

61 _Juu tsanva'itso juu na ntsityuii' juu vats'on t'man ciientaa' Tyo'ts'on. Ndo' ninndye
Xuee ntsia xco juu ncuiichenhan'.

62Ndo' nquii tyee na conintque, téclientyjee' jon, taxee' nnon Jesus:

—Juu jnanva' na cotji' jndyoyu nanmin' cjo', ;Aa min'nciii 'ndyo jii'oon tyi'ci'a' ntyja
'maan'han'?

63Majo' Jesus, min'nciii 'ndyo jii'oon tat'a jon. Yajo' nquii tyee'fieen tso jon nnon Jesus:

—Ng'enquii Tyo'ts'on na vando'indyiaa'chenjon, jo'namaco'xén'u'na co'tyen' 'ndyo'
na quitsu' ji'oon na mayuu' na ndyé. 'U', ;Aa condui 'u' Mesias jnda Tyo'ts'on?

64T'a Jesus 'ndyo jon:

—Majo' ro cha'xjen jii'oon na matsu'. Ndo' mantyi matsiquindyi 'o' na 'io cha, Xxuee na
vjantyihan', ja na condui tsans'a na i'ua Tyo'ts'on ts'ian nndn na co'xén tsofi'en nn'an,
njnty'iaho' na m'an ntcii'é naijon na condit'maan' ja ngiaa' Tyo'ts'on tontyjaya, nquii
jon na tsixuan tsofi'en najndei. Ndo' njnty'iaho' ja na nnan quifioon'ndue na nndyocué
nnt'a quii' chincyu.

65Ndo' juu tyee na conintque'fieen, jndyii' jon ndiaa' jon ve' ng'e quindya' jndyi nchjii
jon. Tso jon:

—Tsanva jndé sinin juu jii'oon tsan' cjoo' nquii Tyo'ts'on. Min tyi'icanntyichenhan'
ts'an na nctji' jndyoyu jii'oon nacjoo' juu. Nqueho' jndé macondyeho' jii'oon tsan' na
itsinin juu. 66 ;Nin 'nan conan'tiuho' na chuhan' na quitjon juu?

T'a nan'fieen, jnduehan nnon jon:

—Majnda' na chuhan' na cue'juu.

67 Ndo' totjue'han ndaajndyuehan nnon jon. Totyiohan nda'hin, ndo' vendyehan
totmin'han nda'chcya quinchoo' jon. 68 Ndo' jnduehan nnon jon:

—'U' na matsa' ncu' na condui 'u' Mesias na jilon Tyo'ts'on, clia, quitsu' nin ts'an tmin'
nda''u'.

Ictiji Pedro ntyja 'naan' Jests
(Mr 14:66-72; Lc 22:56-62; Jn 18:15-18, 25-27)

69Ndo' viochen xjen na condui nan'min', vaquityen Pedro toch'en. Ndo' nctiii tsanscu
na ityentjon jo', sindyoo'hin nnon Pedro. Tso juu nnon jon:

—'U' mantyi toquifi'en 'u' yo Jesus, tsan na jnan Galilea.

70 Majo' tjihin tondéé tsofi'en nn'an na m'an jo'. Tso jon:

—Min'chjo tyi'quintji ja jii'oon na matsu' 'u'.

71Jndéjo'tjajon naijon navaa'ndyoteon juuv'aa'fieen ndo' cliiichen tsanscu na mantyi
ityentjon jo' ntjii juuhin. Tso tsan'fieen ndé€ nn'an na m'an ndyo:

—Tsanvahin manctiixjen toquifi'enhin yo Jesus tsan na jnan Nazaret.

7270’ ciiiichen jon tji Pedro, tco' jon 'ndyo jon. Tso jon:

—Ntyjii jnda' Tyo'ts'on na tyi'cliajn'an ja tsanva'.

73 Ndo' tyi'covivio xjen ndo' vendye nn'an na minntyjee' jo', tentyjaa’han nnon jon.
Jnduehan:

—Mayuu' na 'u' nciiii nque nn'an na conan'jon yo tsanva', ng'e jii'oon na matsinin'
itsi'manhan' na jnan' Galilea.

74Yajo' ta' jon na tju' nquii jon jii'oonvi' nacjoo' jon. Tso jon na nquii Tyo'ts'on ntyjii
jnda'jon na mayuu' jii'oon itsinin juu. Tso juu:

—Min'chjo tyi'cliajn'an tsanva'.

Ndo' majuuto xjen'fieen sixuaa ro quil'é. 7> Ndo' na nnda' tui, ninfioon' téfijoon' ts'on
Pedro juu jii'oon na jndé tso Jesus nnon jon: “Vitjachen na ntsixuaa quil'é, ndo' 'u' jndé
ndye jnda tji 'u' ntyja njan.” Ndo' jndui' jon jo'. T'ioo jndyi jon.

27

Tyencyahan Jesus nt'o Pilato
(Mr 15:1; Lc 23:1-2; Jn 18:28-32)
1Vi na jndé tixuee, tsofi'en ntyee'fieen yo nn'an na conintque quii' tsjoon Jerusalén,
ninclajon tjoo' jii'oonhan nchu vaa nguaa cha' cue' Jesus. 2 Jnan'tyenhan jon,
tyey'onhanhin. Tyencyahan clientahin nt'é0 Pilato, tsan na condui gobernado juu
ndyuaa'fieen.

Iscuee' nquii Judas

3Ndo'juu Judas, tsan na jndéé Jesus ndéé nan'fieen, vi na jndé tquen ya juu ciienta na
jndé tijnda'tyen na cue' Jesus, tyioo na si'ndaa' jndyihan' ntyjii juu ntyja 'naan' 'nan na
s'aajuu. Jo' tétsintclie' juu ntcyu ncho'nqui s'on xuee'fieen ndéé ntyee na conintque'fieen
yo ndéé nn'an na conintque quii' tsjoon Jerusalén. 4 Tso juu ndééhan:

—Min'chjo tatéquinjon' s'a. T'man jndyi jnan cho na juu ts'an na tajnan tsixuan, jndé
isquithin ndueeho'.

Majo' t'a nan'fieen, jnduehan nnon juu:

—Min'chjo ta'nan its'aahan'ja. 'U' ntyji' nin 'nan sa'.

>Jo' tyque'to Judas joo s'on xuee'fieen quii' vats'on t'man. Mana jndui' juu jo', tja juu,
tétsintyjahin na iscuee' nquiihin.

6Ndo' joo ntyee'fieen jiien' ntciie'han joo s'on'fieen. Jnduehan:

—S'onmin jndé tyionhan' na cue' ts'an. Mang'e na nnda', tyi'chuhan' na nnan'tjon'
ntcii'éhan' yo s'on na coninncya nn'an ciientaa' Tyo'ts'on.

7Mang'e jo' tjoo' jii'oonhan yo ntyjeehan. Jnan'quitsuhinhan' na tyionhan ciiii tan'
tyuaa naijon na min ts'oquichu na condéé nguaa. Juu tyuaa'fieen, manin'ts'iaan' na
tijnt'uehinhan' na ngaty'iu nt'oo, nn'an na chito nn'an tsjoonhan. 8 Mang'e na nnda',
ata xee nein juu tyuaa'fieen jndyuhan' Tyuaa Neon'. 9 Ndo' na ty'on ntclie'han juu
xXoquitu'fieen, siquindéhan' jii'oon 'ndyo Jeremias, tsan na toninncyaa jii'oon' Tyo'ts'on
ndyu na toxen'chen ntyja nchu vaa 'nan na nguaa. Tso tsan'fieen: “Nn'an Israel
jnan'jnda‘’han na ndyionhan ntcyu ncho'nqui s'on xuee ntyja 'naan' ts'an. Jndé jo' ty'on
ntciie'han clientahan'. 10 Ndo' yo juuhan' jnan'jndahan nciiii tan' tyuaa nnon ts'an na
itsia juu nguaa cha'xjen na t'ua Tyo'ts'on ts'ian nnén na manciiixjen quindui.”

Mannda' jii'oon tji Jeremias.

Ivajndo Pilato Jests
(Mr 15:2-5; Lc 23:3-5; Jn 18:33-38)

11 Tyey'onhan Jesus na m'aan gobernado Pilato. Taxee' tsan'fieen nnon jon:

—¢Aa'u' condui nquii ts'an na taquintyja na t'man conduihin na co'xen' nty'iu' nn'an
judios?

T'a Jesus, itso jon:

—Majo' ro cha'xjen na matsu'.

12 Ndo' nque ntyee na conintque yo nn'an na conintque quii' tsjoon, tyincyahan
jnaan' Jesus nnon Pilato. Totquenhan jii'oon cjoo' jon, majo' min'nciii jii'oon tat'a jon.
13Mang'e jo' itso Pilato nnon jon:

—¢Aatyl'mandyi' jii'oon na conan'tja’han nacjo'?

14 Majo' min'nciiii jii'oon tat'a Jesus ntyja 'maan' jii'oon na jnan'tja’han cjoo' jon. Ndo'
nannda', s'aahan' na ndicuiaa' ts'on Pilato ndu na s'aa Jesus na nnda'.

Tijnda'tyen na cue' Jesus
(Mr 15:6-20; L¢ 23:13-25; Jn 18:38-19:16)

15 Tyinciii clii chu, juu Xjen na covee' nguee pascua, tovaa costumbre na nquii
gobernado itsiquindyaa jon min'cya ro preso na ngitan nn'an judios nnon jon. 16 Ndo'
majuu xjen'fieen tom'aan nciiii preso na jndyu juu Barrabas, na t'man jnaan' juu vaa.
17Ndo'juu xjen ya na jndé tenciii nn'an tonnon Pilato, taxee' jon ndééhan:

—Quindueho' nndyi, ¢Nin juu na nt'ue n'onho' na quitsiquindya? ¢Aa juu Jesus
Barabds, 00 aa juu Jesus na condue nn'an na conduihin Mesias?

18 Nnda' tso Pilato ndééhan ng'e taa' ts'on jon na joo ntyee'fieen ve' jndohan Jesus, jo'
na jnan'quioohanhin nt'o jon, chito aa ng'e mayuu' sitjahin.

19Ndo' viochen xjen na vequityen Pilato naijon na ico'xen jon jii'oon, nquii scuu' jon
sclienon juu cuii ji'oon na m'aan jon. Tso juu: “Tyi'ntyi' 'u' xquen' jii'oonva' ee condui
tsanva' ts'an na tajnan tsixuan tonnon Tyo'ts'on. Ee tsjon toncoquiuu' jen vaa jndyi
sichju tsantsjon ja ntyja 'naan' jon.”

20 Majo' nque ntyee na conintque yo nn'an na conintque quii' tsjoon, tyi’han jndyue-
han nn'an na quitanhan na quindyaa juu Barrabdas, ndo' Jesus je', cue' jon. 21 Yajo' nquii
Pilato taxee' nnda' jon ndéé nn'an na jndye jndyi‘hin, tso jon:

—Cla, quindueho' nnon, ¢Nin nciiii na ve nanmin' nt'ue n'onho' na quitsiquindya?

Ndo'jo' t'ahan, jnduehan:

—Juu Barrabas, quitsiquindya'.

22Yajo' ncliichen jon taxee' Pilato ndééhan, tso jon:

—Xe na aa nndyaa Barrabas, yajo' ¢(Nin 'nan quits'a yo Jesus na condueho' na condui-
hin Mesias?

Tsofi'enhan t'ahan, jnduehan nnon Pilato:

—Quijfion'hin tsonjn'aan.

23Yajo' taxee' nnda' Pilato ndééhan, tso jon:

—¢Nin jnaan' juu vaa na ngioho'?

Majo' jndeintyichen jnan'xuaahan, jnduehan:

—Quijfion'hin tsonjn'aan.

24Ndo' Pilato, vi jndé jndyiaa' jon na ndiquinan jon jndyue nan'fieen, ata manndyo na
nnan'vehan nacjoo'jon, jo' tcan jon ndaatioo, tman jon nt' jon tondééhan, tso jon:

—Maman nt'6 cha' ciiji' jndyoyuhan' ndéého' na tajnan quicho xe na aa nnan'cuee'ho’
tsanva'. Ntyja 'maan nqueho'han'.

25Ndo' tsofi'en nan'fieen t'ahan, jnduehan:

—¢Ninits'aahan'ja? Nqué chd jnan ndo' mantyi nda ntyja 'naan' na ngue' tsanva'.

26 Ndo' s'aa Pilato cha'xjen na tan nan'fieen, siquindyaa ntciie' jon Barrabds. Ndo'
t'ua jon ts'ian ndéé sondaro 'maan’' jon na quitja'han Jesus. Jndé jo' tyincyaa jonhin
ndueehan na quijfionhanhin tsonjn'aan.

Jnan'ciiejnaan’ sondaro Jesus

27 Ndo' nque sondaro'fieen, tyey'onhan Jesus quityquii' vats'ian. Jo' jnan'nciiihan
tsofi'en ntyje sondarohin na xi'jndio ngiaa' Jesus. 28 Tji'han ndiaa' jon ndo' jnan'ctiehan
nciiichen ndiaahin, ndiaatco colo ve. 29]ndé jo' jnan!ciietyjohan neon, jnt'ahan tseihan,
tylonhinhan' xquen jon cha'vijon corona. Ndo' tyi'han nctii tsman nt'é jon ntyjaya
cha'vijon tsonjnt'ei 'naan' tsanm'aants'ian t'man. Jndeé jo' totongityehan tonnon jon na
ve' toncohin jon. Tonduehan:

—'U'tsan na matyentjon' joo nn'an judios, vaa t'man condui 'u'.

30 Mantyi totjue'han ndaa jndyuehan cjoo'jon. Ndo' tji' ntciiehan tsman na ndyii' nt'o
jon, totuein'hinhan' xquen jon. 31Vina jndé técjoo'chen n'onhan na concohan jon, yajo'
tji' ntctiie'han juu ndiaatco'fieen, jnan'ciie nnda'han ndiaa' jon, jndé jo' tyey'onhan jon
na njfionhin jon tsonjn'aan.

Cojfionhan Jesus tsonjn'aan
(Mr 15:21-32; L¢ 23:26-43; Jn 19:17-27)

32Xjen na tyendui'han quii' tsjoon, tjonhin nciii ts'an tsjoon Cirene na jndyu Simon.
Yo naijndei'han', jnt'ahan na cay'oon juu tsonjn'aan 'naan' Jesus.

33Jo' squehan nctii joo na jndyu Gdlgota. Jii'oonva' tsi'manhan' Tyo' Tsi'xquen Ts'oo.
34]Jo' tyincyahan vinon na nc'u jon na tjon'han' yo nctii nasi ja. Majo' vi na jndé ntjii'
'ndyo jon na tjon' nasi'fieenhan', tat'u jonhan'.

35 Ndo' sondaro'fieen je', vi na jndé jhionhan jon tsonjn'aan, ty'ehan x'iaa' na
njnty'iahan nin nciii joohan ndijnoon' nciii ciii ndiaa' jon. Ndo' na tui na nnda',
siquindéhan' juu jii'oon na tji ts'an na toninncyaa jit'oon' Tyo'ts'on ndyu na toxen'chen
ntyja nchu vaa 'man na nguaa. Itsohan" “Ty'ehan x'iaa' na njnty'iahan nin joohan
ndijnoon' nciiii ciiii ndia.” Nnda' vaa na tso juu jii'oon'fieen. 36 Jndé jo' tyeciiendyuaa
sondaro'fieen na ntquenhan clienta Jesus. 37 Ndo' tondye xquen Jesus, t'ionhan tscaa' na
chuu' ntji na si'manhan' nin jnaan' jon. Tsohan': “Ndo6hin juu Jesus, tsan na taquintyja
na t'man conduihin na ico'xen jon nn'an judios.”

38 Mantyi jo' jilonhan ve nannty'uee ndéé nonjn'aan. Nciii tsan'fieen fioon juu
tsonjn'aan na minntyjee' ngiaa' Jesus tontyjaya. Ndo' ncuiiichenhin fioon juu tsonjn'aan
na minntyjee' tontyjatymaan'. 39 Ndo' nn'an na tovenon jo', totjue'han jfi'oonvi' cjoo'
Jesus. Tonan'cahan nquenhan. 40 Tonduehan:

—'U' ts'an na matsu' na ntsityui' vats'on t'man ndo' ninndye xuee ntsia' xco'han', clia
je', quitsin'man nquii 'u'. Xe na aa mayuu' condui 'u' jnda Tyo'ts'on, ciia, quindyocuee'
tsonjn'aanva'.

41 Ndo' nque ntyee na conintque yo nn'an na conan'man nchu vaa itsiquindyi jii'oon
na tquen Moisés, yo nin'nn'an na conintque quii' tsjoon Jerusalén, mantyi mannda' vaa
tonan'cliejnaan'han Jesus. Tonduehan ndéé ntyjehan:

42 _Vaa jii'oon na totsin'man tsanva' nn'an ntyja 'naan' navi' na coquenonhan. Majo'
min ndiquindéé ntsin'man nquiihin navi' na iquenon juu. Condue nn'an na conduihin
nquii ts'an na taquintyja na t'man conduihin na ico'xen juu jaa nn'an Israel. Xe na aa
mayuu' na nnda', yajo' quindyocue juu na fioon juu tsonjn'aanva'. Xe na aa nts'aa juu
nannda', yajo' chi ngantyja nn'6nhin. 43 T'man quii ts'on juu Tyo'ts'on ee tso juu ndéé na
nquii juu conduihin Jnda Tyo'ts'on. Xe na aa mayuu' njonhin ntyjii Tyo'ts'on, cla, ciji'
jonhin quii' navi'vahin.

44 Ndo' mantyi nque nannty'uee'fieen na fioon nonjn'aan tongiaa' Jesus, maninctiajon
jnan'ciiejnaan'hin jon.

Tyincyaa ya Jests na tue' jon
(Mr 15:33-41; Lc 23:44-49; Jn 19:28-30)

45 Xjen na tuee' yajmin', ninvaa tsonnangue tijaanhan' ata na ndye na matman.
46 Ndo' cha'na ndye na matman jndei sixuaa Jesus, tso jon: “Eli, Eli, ;Lama sabactani?”
Juu jii'oonva' itsiquindyihan': “'U' Tyo'ts'on na matsitman', (Ndu na jndé jnty'i' ja?”

47Ndo' vendye nn'an na m'an ndyo, xjen na jndyehan jii'oonmin', jnduehan:

—Tsanva' itsixuaa juu Elias, tsan na tom'aan ndyu na toxen'chen na toninncyaa
jii'oon' Tyo'ts'on ntyja nchu vaa 'nan na nguaa.

48 Ndo' nciiii tsan'fieen je', ninfioon' jnannon juu, técy'oon juu nciii 'man na nchja'
na ya nci'aahan' ndaa. Nchje juuhan' quii' vinon té, tyio juuhan' nnon tsman cha' ya
nguee'han' 'ndyo Jesus na ngitei jonhan'. 49 Majo' vendyechen nan'fieen jndyuehan:

—Qui'ndyi'. Clia, njnty'ia na aa ncijee' Elias na nciji' jonhin.

50 Ndo' jndei sixuaa nnda' Jesus, juu na ndyii' na vando' jon, tyincyaa jon ciientahan',
ndo' tue'jon. >1 Ndo' majuuto xXjen'fieen, juu ndiaatco na ntyjat'io quityquii'chen vats'on
t'man, t'io ninvaa tcohan' ata xjen nnontyuaachen. Mantyi jndei s'ii tsonnangue, ndo'
tiuu ntjé'. 52 Mantyi jnaan ndi'nt'ua ndo' jndye nn'an na jndé tjé na tovantyja n'on
Tyo'ts'on, tando' xcohan. 33 Ndo' vi na jndé na vando' xco Jesds, mantyi joo nan'fieen
jndui'han quityquii' ndi'nt'uahan, ndo' tyeque'han quii' tsjoon Jerusalén. Ndo' jndye
nn'an jnty'iahin nan'fieen jo'.

>4Nquii capitan yo sondaro 'naan' jon na cota'ntyjee'han Jesus, Xjen na ticjehan na s'ii
ndo' yo tsofi'en 'nan na tui, tyue jndyihan. Jnduehan ndéé ntyjehan:

—Jii'oon mayuu', juu tsanva' conduihin Jnda Tyo'ts'on.

55 Ndo' jndye nanntcu m'an naijon jfion sondaro'fieen Jesus tsonjn'aan. Joohan ve'
jnty'ia tycyahan 'man na tui. Jnanhan ndyuaa Galilea, santyjahan toxen' Jesus na
totixee'han jon. 56 Quii' nt'an nanntcu'fieen m'aan Maria, tsan tsjoon Magadan, yo Maria
ndyee Santiago yo José, ndo' mantyi yo juu ts'an na condui ndyee ntsinda Zebedeo.

Ty'iuhan Jesus
(Mr 15:42-47; Lc 23:50-56; Jn 19:38-42)

57 Ndo' tom'aan nciiii tsantya na jndyu José, ts'an tsjoon Arimateahin. Itsijonhin yo
jii'oon na toninncyaa Jesus. 8 Xjen na tuee' na tman juu xuee'fieen, tja tsan'fieen na
m'aan Pilato, técan jon si'ts'o 'naan' Jesus. Ndo' Pilato, t'ua jon ts'ian ndéé sondaro'fieen
na nncyahan clienta juu si'ts'o 'naan' Jesus nt'o juu José'fieen. 39 Jo' ty'oon José ciienta
nquii ts'oo Jesus. Ndo' ndiaa sdbana na ntju' na jndé yo tsan lino, scletyjo jonhan'
tsoJesus. 60 Jndé jo' tyii' jon ts'oo'fieen quityquii' tsi'ts'ua 'naan' nquii jon. Juuhan'
tsé'tsjo' xcohan' na jndé jnan'ya nn'an. Jndé jo' iscu' jon 'ndyo juu tsi'ts'ua'fieen yo
nciii tsjo' t'man. Jndé jo' tja jon. 61 Ndo' juu Maria, tsan tsjoon Magaddn, yo nctiichen
Maria'fieen, jnty'iahan na s'aa jon na nnda'. Tyectiiendyuaahan tonnon juu tsi'ts'ua'fieen.

Tota'ntyjee' sondaro tsi'ts'ua

62Xuee natanty'iu Jesus, majuu xuee na conan'jnda' nn'an judios man naicanhan'hin,
ng'e xuee saro' xuee na cota'jndyeehan. Ndo' juu Xuee saro'fieen, nque ntyee na
conintque yo nn'an fariseos, ninnciii tmaan' ty'ehan na m'aan Pilato. 63Jnduehan nnon
jon:

—Nnda' ta, vafijoon' n'én jii'oon na totso tsanquintu'fieen Xjen na ninvando' juu. Tso
juuxuee jndé ndye ngliando' xco juunatue'juu. 64Mang'ejo' nt'uen'énnac'ua'ts'ian na
c'o sondaro 'man', na ngoquitquenhan ciienta tsi'ts'ua 'naan' tsan'fieen ata xjen na jndé
tenon ndye xuee. Tjando' nts'aahan'na joo nn'an na cotsay'on yo jii'oon na toninncyaa
juu, ntsquehan ndo' nty'ueehan si'ts'o 'naan' juu, ndo' nnduehan ndéé nn'an na jndé
vando' xco juu. Ndo' quintuva' t'manntyichen ntsivimn'anhan' nn'an, chito jii'oon na
toninncyaa juu xXjen na tovando' juu.

65T'a Pilato, tso jon ndééhan:

—Sondaromin mancya na nninjnt'ueho'. Ciia, c'oho' yohan. Ya ya quita'ntyjee'ho' juu
tsi'ts'ua'fieen.

66 Ndo' jo' jndui'han. Tyequité'tyenhinhan'. T'ionhan sello xonciie na ntjon 'ndyo
tsé'tsjo' yo tsjo' t'man cha' ntsi'manhan' xe na aa ntsiquinaan ts'anhan'. Jndé jo'
jnty'ehan sondaro'fieen na quitquenhan ciienta juu tsi'ts'ua'fieen.

28

Navando' xco Jesus
(Mr 16:1-8; Lc 24:1-12; Jn 20:1-10)

1Jndé tenon xuee saro'fieen na cota'jndyee nn'an judios ndo' jndé tavixuee xuee
nuinco', xee na vejndyee soana. Juu xjen'fieen, tja Maria tsan tsjoon Magadén yo
nciiiichen Maria'fieen, tyequijnty'iahan juu tsi'ts'ua. 2Ndo' jndei jndé s'ii ng'e nciiii angel
Cuentaa' Tyo'ts'on jnan jon quifioon'ndue, ]ndyocue jon naijon vaa juu tsi'ts'ua'fieen.
Tendyaa' jon tsjo' na té' 'ndyohan', técjo jon cjoo'han'. 3 Ninvaafi'enhin quixuee
cha'vijon chontsuee. Ndo' quichi' ndiaa' jon cha'vijon tein quichi' jndyi. 4 Ndo'
joo sondaro'fieen na totquenhin ciienta tsi'ts'ua'fieen, ya na jnty'iahan juu angel'fieen,
toviquijnty'ehan na ncyaahan, tycyaahan tyuaa cha'vijon nt'oo. > Ndo' juu angel'fieen,
sinin jon ndéé nanntcu'fieen, tso jon:

—Tyi'ntyueho'. Ja mantyji na juu Jesus cojnt'ueho', manquii jon na jfion nn'anhin
tsonjn'aan. ¢ Tac'oonhin ntjoohin ng'e jndé vando' xco jon na tue' jon, cha'xjen jii'oon
na totso jon. Quindyoquijnty'iaho' naijon na tquen nn'anhin. 7Ndé jo' quinan'cjeho' na
quitsanan'quindyiiho' nn'an na cotsay'on yo jii'oon na toninncyaa jon, na jndé vando'
Xco jon na tue' jon. Ndo' quindueho' ndééhan na juu jon vjajndyee ndyuaa Galilea, ndé
jo'jnty'iaho'hin. Ndo6 vaa jii'oon na jndyoquitsjo ndéého'.

8 Yajo' quintyja quintyja jndui' ntclie' nanntcu'fieen naijon na vaa juu tsi'ts'ua'fieen.
Tyue jndyihan ndo' neinhan. Jnan'monhan na tyenan'quindyiihan nque nn'an na
totsay'onhan yo jii'oon na toninncyaa Jesus na nnda' vaa 'nan na tso juu angel'fieen
ndééhan. 9Ndo' ninjonto nquii Jesus tjon jon joohan. Tso jon ndééhan:

—¢Aa tonco ya '0'?  Toquityehan nnon jon, t'uehan quityo' ng'ee jon na
jnan't'maan'han jon. 19Ndo' tso jon ndééhan:

—Tyi'ndyueho'. Cla, c'oho', quitsanan'quindyiiho'joo ntyjé na cotsay'onhan yojii'oon
na toninncya, na c'ohan ndyuaa Galilea, jo' njnty'iahan ja.

Jfi'oon na jnan'nein joo sondaro'fieen

11 Viochen xjen na ty'e joo nanntcu'fieen, ve ndye sondaro'fieen na totquen clienta
juu tsi'ts'ua'fieen, tyeque' ntciie'han Jerusalén, tyenan'quindyiihan ntyee na conintque
tsofi'en 'nan na tui. 12 Ndo' joo ntyee'fieen tetjonhan yo joo nn'an na conintque quii'

tsjoon'fieen. Ndo' jnan'tjon'han jii'oon yo nan'fieen, maya xoquitu' tyincyahan ndéé
sondaro'fieen. 13Ndo' jnduehan ndéé nan'fieen:

—Quindueho' ndéé nn'an na nque nn'an na cotsay'on jii'oon yo Jesus, natsjon sque-
han. Ndo' xjen na jndaho!, tequitji'han si'ts'o 'naan' juu quii' tsi'ts'ua'fieen. 14 Min'chjo
jii'oontiu tyi'nc'onho', talman ntquenonho'. Ee Xe na aa nciaa' ts'on gobernado juu
jii'oonva', nqué ngié nchu vaa nt'a cha' na tyi'nt'uiihan''o'.

15Ndo' ty'on sondaro'fieen clienta Xoquitu'fieen. Ta'han tonan'cyahan jii'oon cha'xjen
na jndue ntyee'fieen na quinduehan. Ve' ng'e jo', ata Xjen nein conan'nein nn'an judios
na nque nn'an na totsay'onhan jii'oon yo Jesus, tyequinty'ueehan juu si'ts'o 'naan' jon.

Ts'ian na t'ua Jests ndéé nn'an clientaa' jon
(Mr 16:14-18; Lc 24:36-49; Jn 20:19-23)

16 Ndo' nqué na nqui ncho'nctiii ja sa Galilea, naijon na m'aan juu tyo' na siquindyi
Jesus na ngitsa. 17 Ndo' xjen na jnty'idhin, tonan't'man'hin. Majo' fi'en vendye ntyjé na
ve vaa na tom'aan' n'onhan na aa mayuu' na juu jon. 18 Yajo' sindyoo' Jesus na tondé.
Tso jon:

—Nquii Tyo'ts'on jndé tyincyaa jon na vaa najndo na condui ja na co'xén tsofi'en na
m'aan quifioon'ndue yo nnon tsonnangue. 19 Mang'e na nnda', c'oho' na m'an nn'an
ncuii cuii tyuaa na ninvaa tsonnangue. Nninncyaho' juu jii'oon naya ndééhan cha'
ngantyja n'onhan ja. Quinan'quindéé'ho'han yo xuee' Tyéh0' yo Xxué na condui ja
Jnda nquii jon, ndo' yo xuee' nquii Espiritu Santo. 20 Quinan'manho' ndéé nan'fieen na
quitamguee'han tsofi'en jii'oon na jndé tquén ndéého'. Ndo' cafijjoon' n'onho' ninvito na
m'an ja yoho' ata xjen na ntyciiii tsonnangue, tyi'xe'qui'ndyi ja 'o'.

Jit'oon Naya Ntyja 'Naan' Jesucristo Na Tji Marcos

Juan, tsan na totsiquindéé' nn'an, toninncyaa jon jii'oon
(Mt 3:1-12; Lc 3:1-9,15-17; Jn 1:19-28)

1 Ndo6 cotye' juu jii'oon naya ntyja 'maan' Jesucristo na conduihin jnda Tyo'ts'on.
2 Cha'xjen juu jii'oon na chuu' nnon juu tson na tji Isaias, tsan na totsinin jfi'oon ntyja
'mnaan' nchu vaa 'man na nguaa. Cha'vijon nquii Tyo'ts'on itsinin jon nnon jnda jon
Jesucristo. Itso jon:

Quen' clienta, na tonnon' majfion nquii ts'an na nninncyaa jii'oon ntyja njan.

Juu jon ntsijnda' nato na ncja'. 3 Juu tsan'fieen nninncyaa jfi'oon ndéé nn'an na
nganciihan ndyuaa naijon tyi'jndye nn'an m'an. Ngitso jon:

“Quinan'jnda'ho' juu nato na nndyo nquii ts'an na conduihin na co'xen jon nn'an.
Quinan'quinaanho' nato jndyoyu na ncja jon.”

Mannda' itsiquindyi juu jii'oon'fieen. 4 Cha'xjen na itso Tyo'ts'on na nciijee' ts'an na nin-

ncyaa jii'oon' jon, juu Juan tyjee' jon ndyuaa naijon tyi'jndye nn'an m'an. Toninncyaa

jonjii'oon na quint'é nn'an, cha' quitsi'manhan' na contciie' n'onhan jnan nan'xuanhan

na ntsit'man ts'on Tyo'ts'on jnanhan. 5> Nn'an na m'an ninvaa ndyuaa Judea jndui'han

nato'ohan naijon tom'aanjuu Juan'fieen. Mantyi fi'en nn'an tsjoon Jerusalén, jndui'han,

ty'ehan naijon na tom'aan jon. Ndo' vi na jndé tji' jndyoyuhan jnanhan, yajo' nciii ro

cliiihan siquindéé' Juan'fieen joohan quii' ndaa jndaa Jordan.

6Ndo' ndiaa na toctie tsan'fieen jndéhan'yo soo' camello, ndo' tsiaa' jon toquityen tjan,
ndo' toclia' jon qumtcandyue' ndo' to'u jon tsion' quinty'i jndéé. 7 Ndo' toninncyaa jon
jii'oon ndéé nan'fieen, totso jon:

—Na tox'én ndyontyja nciii ts'an na t'manntyichen conduihin, chichen ja. Min
tyi'quinjon ja na ve' na ngiiangié na ntsiquin'an tjan na tyen ntcoon' jon. 8Ja mat-
siquint'ého' yo ndaatioo, majo' juu jon ntsiquindéé' jon 'o' yo nquii Espiritu Santo.”

Nnda'jii'oon tyincyaa juu Juan'fieen.

Jndeéé' Jesus
(Mt 3:13-17; L¢ 3:21-22)
9Ndo'juu xjen'fieen jnan Jesus tsjoon Nazaret ndyuaa Galilea. Tuee'jon naijon m'aan
juu Juan'fieen jndaa Jorddn, ndo' jo' siquindéé' jon juu Jesus. 10 Ndo' juu xjen na jndui'
Jesus quityquii' juu jndaa'fieen, jndyiaa’ jon na jnaan tsjo'ndue naijon na m'aan nquii
Tyo'ts'on. Juu Xjen'fieen tityincyoo' Espiritu Santo, cha'vijon nciii quitu', jndyocue jon
nacjoo' Jests. 11 Ndo' tic'uaa nctii jndye na tondye tsjo'ndue na sinin nquii Tyo'ts'on,
itso jon:
—'U' condui 'u' jnda. T'man vaa na vi'ntyji 'u' ndo' nén jndyi 'U".”

Itsichon yutyia na quityii'han' ng'eehan' Jesus
(Mt4:1-11; Lc 4:1-13)
12Ndo' majuuntyi xjen'fieen s'aa Espiritu Santo na cja Jesus ndyuaa na tyi'jndye nn'an
m'an. 13 Ndo'jo' tom'aan jon venn'an xuee. Ndo' juu yutyia totsichon yantyi juu na
quityii'han' ng'eehan' Jesus na quitsitjahin nnon nquii Tyo'ts'on. Ndo' tom'aan Jesus
quii' nt'an quioo' ncyaa. Ndo' majuuto Xjen'fieen, nque dngeles na cotyentjon nnon
Tyo'ts'on squehan na tixee'han jon.

Ndyuaa Galilea ta' Jesus na toninncyaa jon jii'oon
(Mt 4:12-17; Lc4:14-15)

14Ndo'vi na jndé ty'on nanm'ann'ian juu Juan'fieen na tyi’han jon vancjo, yajo' jndui'
Jesusjuundyuaa'fieen, tja ntciie' jon ndyuaa Galilea. Ndo'jo' toninncyaa jon jii'oon naya
'maan' Tyo'ts'on. 15 Totso jon:

—Juu xjen na ninncya nn'an na nquii Tyo'ts'on ntye'ntjon jonhan ntyja 'maan' na
cotsam'anhan, jndé tuee' xjenhan'. Ng'e jo' quintclie' n'onho' jnanho', ndo' cantyja
n'onho'juu jii'oon naya 'naan'jon.”

Tqueen' Jesus ninnque nn'an na cotji' quintcaa
(Mt4:18-22; L¢ 5:1-11)

16 Ndo' viochen xjen na venon Jesus 'ndyo ndaandue Galilea, jndyiaa' jon tsan na
jndyu Simon. Iju' tsan'fieen tsqui'tsan quityquii' ndaandue'fieen yo tyje jon na jndyu
Andrés, ng'e ninnquii' juu ts'ian na cont'ahan na cotji'han quintcaa. 17 T'man Jesus
joohan, tso jon ndééhan:

—Quindyonan'jonho' yo ja ndo' ja nts'a na nnan'tjonho' nn'an ntyja 'naan' Tyo'ts'on.

18Ndo' joohan ninfioon' jnty'ehan ntqui'tsan 'naanhan, tyenan'jonhan yo Jesus.

19 Ndo' tjantyi jon chjochen. Jo'jndyiaa'jon Jacobo yo tyje juu Juan, tyehan jndyu
Zebedeo. M'anhan quityquii' v'aandaa 'maanhan na cota'yahan ntqui'tsan 'naanhan.
20Ndo' majo'ntyi ninficon' t'man Jesus joohan. Ndo' juu tyehan jnty'ehan jon quityquii'
juu v'aandaa'fieen yo nin'moso 'maanhan, jo' tyenan'jonhan yo Jesus.

Nctiii tsans'a na tsixuan jndyetyia
(Lc4:31-37)

21 Ndo' jo' squehan tsjoon Capernaum. Juu Xjen na tuee' xuee na cota'jndyee nn'an
judios, taquee' Jesus vats'on 'maan nan'fieen. Ta'jon na si'man jon ndéé nn'an na
ténctii jo'. 22 Majo' jii'oon na tyincyaa jon, ndicuee' na nciiaa' n'onhan juuhan' ng'e
si'man jon cha'xjen nctiii ts'an na tsixuan na iquen xjen, ng'e joo jii'oon na si'man jon
njonntyichenhan', tachi cha'xjen joo jii'oon na concya nque nn'an na conan'man nchu
vaa itsiquindyi jii'oon na tquen nquii Moisés. 23 Ndo' quii' nt'an nn'an na téncti juu
vats'on'fieen, jo' m'aan nciii ts'an na tsixuan juu jndyetyia. Juu jndyetyia'fieen, s'aahan'
na jndei sixuaa tsan'fieen. 241tso juu:

—'U' Jesus na jnan' tsjoon Nazaret, ¢Nin ts'ian na matyii' 'u' yo ntyja njan? ¢Aa jndyo'
na ntsiquitsu' ja? Ja mavaa' ya ts'6n nin condui 'u'. Ja ntyji na condui 'u' fivan nquii' na
jnan' na m'aan nquii Tyo'ts'on.

25Majo' juu Jesus, sityia' jon juu jndyetyia'fieen. Itso jon nnon juu:

—Machen 'ndyo', quindui' tyquii' ts'on tsanvahin.

26Ndo'juuxjennajndui'juujndyetyia'fieen, s'aahan' na tue'quiso tsan'fieen ndo' jndei
sixuaa juu. 27Ndo' joo nan'fieen na jnty'iahan na tui na nnda', vacue m'aan' n'onhan.
Ndo'jo' tota'xee'han ndéé ntyjehan, jnduehan:

—Joo jii'oon na incyaa tsanva', ¢Nin tsiquindyihan'? Ee joo jii'oon'fieen tyi'ctiajonhan'
yo jii'oon na condyéé na conan'man nn'an ndéé. Ee juu jon ata iquen jon Xjen joo
yotyiahin' ndo' cota'nguee'han' jii'oon na ico'xen jon.

28 Ng'e na ndo' vaa na s'aa Jesus, jo' tsofi'en nn'an na m'an ndyuaa Galilea, quintyja
quintyja tonan'neinhan ndéé ntyjehan ntyja 'maan' jon.

Sin'man Jesus tsanscu xeen' Simon Pedro
(Mt 8:14-15; Lc 4:38-39)
29Ndo' xjen najnan Jesusjuu vats'on'fieen, juu Jacobo yo nin'Juan, jnan'jonhan yohin,

ty'ehan vaa' Simon yo tyje juu na jndyu Andrés. 30 Ndo' juu tsanscu xeen' Simon, vaa juu
cjoo' jndu na iy'oon tjuen'hin. Jo' jnduehan nnon Jesus na vii' juu tsanscu'fieen. 31 Ndo'
nquii Jesus, sindyoo'hin nnon tsan'fieen, t'uii jon vi ntyjaa' nt'o juu, sue jonhin na vaa
juu cjoo' jndu'fieen. Ndo' majuuntyi xjen'fieen jndya tjuen'hin. Jo' jnan'quintyja juu, ta'
juu, sijnda' juu 'nan na tctia'han.

Jndye nn'an v'i sin'man Jestis
(Mt 8:16-17; Lc 4:40-41)
32Ndo' vi na jndé tua ndo'clijioon', nque nn'an na m'an juu tsjoon'fieen jndyochohan

tsofi'en ntyjehan nn'an na v'i. Mantyi yo nn'an na m'aan jndyetyia quityquii' n'on na
quitsin'man Jesus joohan. 33Ndo' nn'an juu tsjoon'fieen, tsofi'enhan téncliihan 'ndyo juu
v'aa'fieen. 3¢ Ndo' jndye nn'an na jndye nnon ntycu na cotjonhan, sin'man Jesus joohan.
Ndo' mantyi nn'an na nan'xuan jndyetyia na fi'enhan jo', tji' jon jndyetyia'fieen quit'
n'onhan, min tyi'ncyaajonnanan'neinjndyetyia'fieen ng'e mangio jnda'han nin condui
jon.

Toninncyaa Jesus jii'oon naya ndéé nn'an ndyuaa Galilea
(Lc 4:42-44)
35Vitjachen na nonnco nciiiichen Xuee, ninvaa jaanchen jnanquintyja Jesus, jndui' jon
juu v'aa'fieen. Tja jon ncuii joo naijon na tann'an c'oon na ntsinin jon nnon Tyo'ts'on.
36 Majo' juu Simdn yo ntyje juu, tentyjahan naxen' Jesus na cojnt'uehan jon. 37 Ndo' xjen
na jndiohanhin, jnduehan nnon jon:
—Tsofi'en nn'an cojnt'uehan 'u'.
38 Majo' t'a Jesus jndyuehan, itso jon:
—Cja nc'd mafioon njoon na ndyo ndyo cha' mantyi nndéé nninncya jii'oon' Tyo'ts'on
ndéé nan'fieen, ng'e majuu ts'ian na jndyo.
39Jo' tomandyi' Jesus njoon ndyuaa Galilea. Toninncyaa jon jii'oon' Tyo'ts'on quii'
nt'aan'on 'naan nn'an judios joo njoon'fieen. Ndo' quii' nt'an nque nn'an njoon'fieen,
fi'en nn'an na nan'xuanhan jndyetyia. Jo' tji' jonhan' quii' n'on nan'fieen.

Sin'man Jesus ts'an na chu ndo' coto’
(Mt 8:1-4; L¢ 5:12-16)

40 Ndo' nctii ts'an na chu ndé' cotd', tyjee'non juu na m'aan Jesus. Tco'xtye tsan'fieen
tonnon jon. Tcan juu vi naya'fieen, tso juu:

—Nnda' ta, Xe na aa nt'ue tson', ndéé ntsin'man' ja.

41 Ty'oon Jesus na ndyia' ro tsan'fieen nchjii jon, tyio jon nt'd jon cjoo' juu. Tso jon:

—Mannda' nt'ue ts'on, c'on' na jndé jn'man'.

42 Ndo' xjen na tso jon na nnda', majuuntyi xjen'fieen jn'man juu. 4344 Ndo'
siqui'maan' Jesus tsan'fieen, tso jon:

—Min'nctiii nnon ts'an tyi'ntsu' yo 'nan na s'a 'u'. Majo' nanein cja' na m'aan juu
tyee clienta jaa nn'an judios. Ndo' juu quioo' na itso nquii Moisés na ninncya nn'an na
jndé jn'man, ncya' o' nnon juu tyee'fieen cha' quitsi'manhan' ndéé nn'an na jndé ntjo ya
ntcie' 'u' 'man na toquenoon'.

Nnda'ji'oon siqui'maan' Jesus tsan'fieen. Jndé jo' jiion jonhin na cja juu.

45 Majo' juu tsan'fieen, jndui' juu. Ndo' nato na tja juu, ndo'vanjan totsiquindyi juu
nn'annchuvaa'nannatjonjuu. Ndo'ng'enannda's'aajuu, iscu’han' nangaquee' Jesus
qultyquu' njoon'fieen. Tsojnaan' jo', tom'aan ]on quii' jnd€é, ndo' nn'an na tonan nciii
clii tsjoon, majndyehan totsquehan na m'aan jon jo'.

2

Sin'man Jesus nctiii ts'an na ntjein ng'ee
(Mt. 9:1-8; L¢ 5:17-26)
1Indécya vendye xuee, ndo' ty]ee' ntcie' Jesus tsjoon Capernaum'iieen. Ndo' tic'uaa
jii'oonnajndé m'aan nnda' ]on v'aana mancumgen tOCll)ee jon. 2Ndo'jndye jndyinn'an
na téncli jo'. Ndo' juu v'aa'fieen too'chenhan' m'an nn'an, min tandiciiinon mafioon
ntyjehan quityquii'han'. Ndo' tyincyaa Jesus jii'oon' Tyo'ts'on ndéé nan'fieen. 3 Ndo'
juu xjen'fieen squenon ninnque ca' nn'an, y'onhan nciii tsanvii' na ntjein ng'ee. 4 Ndo'

tsojnaan' na jndye jndyi nn'an na m'anhan', jo' na ndiquindéé na ntsquehan yo juu
tsan'fieen naijon m'aan Jesus. Ng'e na nnda', tyevahan cjoo' v'aa'fieen, jnan'cjohan tsue'
xquenhan',ndo'jo' jnan'clienonhan juu tsanvii'fieen naijon nam'aan ]esﬁs naninvaavaa
juucjoo' tsue'hin. SNdo' nquiiJesus, vinajndé jndyiaa' jon na vantyjan'on nan'fieenjon,
itso jon nnon juu tsanvii'fieen:

—'U'jnda, ja matsit'man ts'0n 'u' tsofi'en jnan tsixuan'.

6 Ndo' jo' m'an vendye nn'an na conan'man nchu vaa itsiquindyi jii'oon na tquen
nquii Moisés. Xjen na jndye nan'fieen juu jii'oon'fieen na tso Jesus, jnan'tiuhan quii'
n'onhan:

7“¢Ndunandg'vaa jii'oon na itsinin tsanvahin? Jfi'oon na itsinin juu, itsciiejnaan'han'
Tyo'ts'on na iju'cjehan'hin. Ee ta'nan ts'an nndéé ntsit'man ts'on jnan na nan'xuan
nn'an, xia'ntyi nquii Tyo'ts'on condéé its'aa jonhan'.”

Ndo' vaa jii'oon na jndue nan'fieen. 8 Ndo' nquii Jesus, taa' ts'on jon na nnda' vaa na
conan'tivhan nacjoo' jon. Jo' taxee' jon ndééhan:

—¢(Ndu na nd6é' vaa na cotji'ho' ciienta? 9 ¢Nin ts'an nchjito na aa ng'e ntyja 'naan'
jii'oon na matsjo, jo' condui ja na ntsit'man ts'on ts'an na tsixuan jnan? Majo' Xe na
aa ntsjo nnon tsanvahin na quinanquintyja juu, ndo' quitsintciii juu tsuee' juu, cja
juu vaa' juu, yajo' ntsi'manhan' ndéého' na majo' condui ja. 10 Majo' cha' quitsi'man
nquiihan' ndéého' na condui ja tsans'a na i'ua Tyo'ts'on ts'ian nnén na coxén tsofi'en
nn'an, na mayuu' tsixuan na ntsit'man ts'on nn'an jnan na nan'xuanhan, yajo' tso jon
nnon tsanvii'fieen:

11 _'U' ntyjé matsjo nnon', quinanquintyja', quitsintcii' tsue', ndé cja' va'.

12Ndo'jnanquintyja tsan'fieen, sue juu tsuee' juu, jndui' juu quii' nt'an nan'fieen. Ndo'
joohan, vacue tom'aan' n'onhan na tui na nnda', ndo' mantyi tyincyaahan' na neinhan.
Ta'han tonan't'maan'han Tyo'ts'on. Jnduehan:

—Nquii Tyo'ts'on, vaa t'man conduihin. Min'jon tacojnty'ia na ndui nciiii nnon 'man
cha'xjen juu 'nan na tui naneinhin.

Iqueen' Jesus Levi
(Mt 9:9-13; Lc 5:27-32)
13Ndé jo' tja ntclie' Jesus 'ndyo ndaandue Galilea. Jo' squenon nciii tmaan' nn'an na
m'aanjon. Ndo'jo' tye' tyincyaa jon jii'oon' Tyo'ts'on ndéé nan'fieen. 14Jndé jo' tjannda'
jonjuutsjoon Capernaum. Ndo'viochen xjen navenonjonjo',jndyiaa'jon tsan najndyu
Levi, jnda Alfeo. Vaquityen juu mesa na ique juu s'on ciientaa' tsanm'aants'ian t'man
tsjoon Roma. Itso Jesus nnon Levi'fieen:
—Quindyotsijon 'u' yo jii'oon na mancya.
Ndo'jo' jnanquintyja juu, tétsijonhin yo jon.

Sijii'oon' Levina tctia' Jesus

15 Ndo' juu Levi'fieen, t'man juu Jesus na chi ncja jon vaa' juu yo nn'an na cotsay'on
yo jii'oon na toninncyaa jon na ntcia'’han. Ndo' jo' fi'en vendye nn'an na majo'ntyi
cotyehan s'on ciientaa' tsanm'aants'ian t'man tsjoon Roma, ndo' mantyi yo nn'an na
tyi'quinan'jii'oon' nchu vaa itsiquindyi jii'oon na tquen nquii Moisés. Ee jndye jndyi
nn'an cotsantyja naxen' Jesus. 16 Ndo' majo'ntyi m'an nn'an na tonan'man nchu vaa it-
siquindyi juu jii'oon' Tyo'ts'on na jndui ndyu na toxen'chen. Joo nan'fieen totsay'onhan
yojfi'oon natoninncyann'an tmaan'najndyu fariseos. Totquenchen nan'fieen cientana
tclia' Jesus yo joo nan'fieen na totye s'on ndo' mantyi yo nn'an na tyi'quinan'jfi'oon'hin
nchu vaa itsiquindyi juu jii'oon na tquen Moisés. Ndo' ng'e na nnda', ta'xee'han ndée
nn'an na totsay'onhan yo juu jii'oon na toninncyaa Jesus, jnduehan ndéé nan'fieen:

—Clia juu ts'an na itsi'man ntyja 'naan' Tyo'ts'on ndéého', ictia' jon ndo' i'u jon yo
nanmin'. Tyi'quichuhan'na its'aa jon nannda'.

17Ndo' juu Jesus, jndyii jon na jndue nan'fieen na nnda'. Jo' itso jon ndééhan:

—Itsijonhan'ja cha'na nciiii ndoto. Juu tsan'fieen, tachi nn'an y'a na vancyaa jon nasi.
Juu jon nn'an v'i vaquindyiaa' jon. Ja chito jndyo na ntc'én nn'an na conduehan na
nquehan na yann'anhan na quitsay'onhan yo juujfi'oon na mancya. Jajndy6 na mac'én
nn'an na covaa' n'onhan na nan'xuanhan jnan tonnon Tyo'ts'on.

Taxee' nn'an nnon Jests na ntyjee ts'an 'nan 'ndyo juu
(Mt 9:14-17; Lc 5:33-39)

18 Nn'an na totsay'onhan yo jii'oon na toninncyaa Juan, juu tsan na totsiquindéé'
nn'an, sque nan'fieen na m'aan Jesus, mantyi yo nin'nn'an fariseos. Joo nan'fieen
cotyjehan 'man jndyuehan cha' quitji' nn'an clienta na jen conan'quindéhan na tonnon
Tyo'ts'on. Ndo' jo' jnduehan nnon Jesus na joohin na conan'jonhan yo juu jii'oon na
toninncyaa Juan'fieen, cotyjehin man jndyuehin, ndo' manin' cliajon cont'a nn'an na
nan'xuan tmaan' fariseos. Ndo'taxee' nan'fieen nnon Jesus ndu na nque nn'an cotsay'on
yo jii'oon na incyaa jon, tyi' qulty]ehan 'nan jndyuehan.

1970't'a ]esus sinin jon jii'oon na tyi'quitso nquii'’han' ndééhan:

—Joonn'anna conan'jonhanjuu xjen nangoco tsans'andyua, (Aachuhan'nantyjehan
'man jndyuehan? Min'chjo tyi'quichuhan' na nt'ahan na nnda. Aa chi majndeichen
jndyechen ntctia’han ng'e nein jndyihan na coco ntyjehan tsan'fieen yo juu yu na
ndiscuu' juu. 20 Majo' mangﬁentyja Xjen na ntji' nn'an nquii ntyjehan tsans'a'fieen na
€0Co,jo'juu xjen'fieenjoonn'anna conan'jon yojuu ntyjehan nanjndyuehan Mannda'
itsijonhan' nty]a njan, nglientyja xjen na ntji' nn'an ja, ndo' juu xjen'fieen nque nn'an na
cotsay'onhan jii'oon yo ja ntyjehan man jndyuehan

21“Ndo' mantyi juu ndiaa xco na tyi'cotman, min tyi'quichuhan' na nciijaa' ts'anhan'
ndiaa ntsa ee xXe na aa nts'aa ts'an na nnda', yajo' ngatihan', ndo' na nnda',
nc'ioo'han' juu ndiaa ntsa'fieen, ndo' juu naijon na t'ioo' ndiaa'fieen mat'manntyichen
na nt'ioo'han'. 22 Min tyi'quityion ts'an ndaa vinon xco tyquii' ntjan na jndé tindyo,
ng'e Xe na aants'aa ts'an nannda', ndo' juu vinon xco'fieen, ya na ntsiquindeihan', yajo'
joo ntjan'fieen nt'ioo'han'. Ndo' na ndui na nnda', ve' jn'aan na tsu juu vinon yo juu
ntjan'fieen. Ndo' ng'e jo', chuhan' na quityion ts'an vinon xco ntjan xco.

Tsixuan Jests na quen jon xjen min'cya ro xuee
(Mt 12:1-8; Lc 6:1-5)

23 Nctiii xuee na cotajndyee nn'an judios, nquii Jesus yo nn'an na totsay'onhan yo
jii'oon na toninncyaa jon, tenonhan nc'uii nato naijon min ntjon 'naan nn'an. Ndo' nque
nan'fieen na conan'jonhan juu jii'oon na incyaa jon, ta'’han cotyjehan xju' ntquen trigo.
24 Ndo' joo nn'an tmaan' fariseos, vi na tquenhan ciienta na cont'a nan'fieen na nnda’,
yajo' jnan'jndyehan jndyuehan nnon Jesus. Jnduehan nnon jon:

—Juu jii'oon ns tquen Moisés iquenhan' Xjen na tyi'nt'a jaa ts'ian juu Xee na
cota'jndyééhé. Majo' quen' ya' clienta na joo nn'an na cotsay'onhan yo juu jii'oon na
mancya, tyi'quint'ahan na njon juu jii'oon'fieen.

25Ndo' t'a Jesus jndyuehan, tso jon:

—'0', ¢Aa min'jon tyi'conan'jn'aanho' juu jii'oon na itsiquindyihan' ntyja 'naan' 'nan
na s'aa nquii David juu Xjen na sitjahan' 'nan na ntciia' jon? Juu xjen'fieen t'oon jon na
nin'jndo' jon yo nin'nn'an na totsay'onhan jfi'oon yo jon. 26 Juu xjen'fieen taquee' jon
vats'on 'maan' Tyo'ts'on. Juu ndyu'fieen nquii tsan na jndyu Abiatar, juu jon conduihin
tyee tque ntyjanjanhan nn'anjudios. Ndo'juu David je', tcanjon 'nan nantciia’han nnon
juu Abiatar'fieen. Ndo' mantyityincyaa tsan'fieen tyoo' na jndé tquen nn'anhan' cientaa'
nquii Tyo'tson. Ndo' tciia' David juu tyoo'fieen ndo' majo'ntyi nque nn'an na totsay'on
jii'oon yohin. Ndo' juu tyoo'fieen. chito ve' min'cya ro ts'an na ndéé na ntctua'han'.
Xia'ntyl nque ntyee'fieen vanaan na ntciua'hinhan'. Majo' min na nnda' s'aa David,
taman tso Tyo'ts'on na sitjahin.

27Ndo' itsontyichen Jesus ndéé joo fariseos'fieen:

—Nquii Tyo'ts'on tquen jon xuee na cota'jndyee nn'an cha' quitejndeihan' joohan,
chito tquen jon nn'an na ve' quint'ahan na njonchen juu xuee'fieen. 28 Ng'e jo' ja na
condui tsans'anai'ua Tyo'ts'on ts'ian nnon na coxén nn'an, condui ja na quén Xjen nchu
vaa 'man na quint'a nn'an juu xuee na cota'jndyééhé.

3

Sin'man Jesus ts'an na tatei nt'é vi ntyja
(Mt 12:9-14; Lc 6:6-11)

1Ndo' taquee' nnda' Jesus nctii vats'on ciienta nn'an judios. Jo' tom'aan nciii tsans'a
natateivintyjaa'nt'd juu. 2Ndo' nn'an tmaan' fariseos yo ntyjehan nn'an judios nam'an
jo', cotquenchenhan clienta Xxe na aa ntsin'man jon juu tsan'fieen Xee na cota'jndyeehin.
Ndo' xe na aa nts'aa jon na nnda', yajo' nt'ahan jnaan' jon. 3 Ndo' tso Jesus nnon
tsan'feen, tsan na tatei nt'6'hin:

—Quinanquintyja', quindyo' ntjoohin tondéé nn'an.

4Ndo' taxee' Jesus ndéé nan'fieen, tso jon:

—Juu jii'oon' Tyo'ts'on na ico'xenhan!, ;Aa incyaahan' na vanaan na ntejndei ts'an
cliichen ntyje juu juu Xuee na cota'jndyééhé, oo aa qui'ndyii juu na quitjon tsan'fieen
navi'? Oo ¢Aa chuhan' na quitsin'man ts'anhin min na aa juu Xuee na cota'jndyééhé
cha' tyi'ngue' juu? Ndo' {Aa qui'ndyiito ts'an na cue' nquii juu ve' ng'e na tsijonhan' juu
xee'fieen?

Ndo' jo', chen tui jndyue nan'fieen. > Ndo' na nnda', jndyiaa' Jesus xi'jndio ndéé
nan'fieen, quindya' ntyjii jon ntyja 'naanhin ndo' mantyi chjoo' jndyi ts'on jon ng'e
tyi'nin'quindyehan. Yajo' tso jon nnon juu tsanvii'fieen:

—Juu nt'd’' tontyja vi', quitsindiu'han'.

Ndo' sindiuu juu nt'6 juu, ndo' majuuntyi Xjen'fieen ntjo ya ntciie'han'. ¢ Majo' nque
nn'an fariseos'fieen, ta'han na jnan'tjon'han yo joo nn'an tmaan' clientaa' Herodes.
Jnan'jnda'han yo nan'fieen nchu vaa nquii nt'ahan cha' cue' Jesus.

Jndye nn'an na tanctii 'ndyo ndaandue

7Ndo' jo' jndui' Jesus yo nn'an na totsay'onhan yo juu jfi'oon na toninncyaa jon,
ty'ehan ndaandue. Ndo' jo' nn'an na jndye jndyi'hin tentyjahan naxen' jon. Joo
nan'fieen jnanhan ndyuaa Galilea, 8 Judea, tsjoon Jerusalén ndo' mantyi ndyuaa Idumea,
ndo' fi'en nn'an na jnan nciiichen ixndya jndaa Jordan, ndo' fi'en mafioon nn'an na
jnan ndyo juu tsjoon Tiro yo Sidon. Jndé tondye nan'fieen tsofi'en 'nan na tots'aa jon,
jo' squenonhan na m'aan jon. 9 Ndo' tso Jesus ndéé nn'an na totsay'on yo juu jii'oon
na toninncyaa jon na quinan'jnda'han nctii v'aandaa na ngua jon, cha' tyi'ngaquinto'
nn'an najndye jndyi'hin na m'aan jon. 19Ndé' tso jon ng'e jndye jndyi nn'an na sin'man
jon, ndo' tsofi'en nn'an v'i, tonan'chonhan na nin'quitsaquifioonhan jon cha' nndéé

n'manhan.
11 Ndo' joo nn'an na nan'xuan jndyetyia, min'cya ro xXjen na jnty'iahan Jesus, joo

jndyetyia'fieen tont'ahan' na toto'quitye nan'fieen nnon jon, ndo' jnt'ahan' na jndei
tonan'xuaa nan'fieen. Jnduehan:
—'U' condui 'u' jnda Tyo'ts'on.
12Ndo' yo na jndei'han' tso jon ndéé joo jndyetyia'fieen na tavinduehan nin condui
jon.
TjiJesus ncho've ts'an na nc'oncyahan juu jii'oon naya
(Mt 10:1-4; Lc 6:12-16)
13Yajo' tava Jesus nciiii tyo'. Jo' tqueen'jon nn'an na jndé sitiu jon na ya ntejndeihan
jon. Ndo' squenon nan'fieen na m'aan jon. 14 Ndo' quii' nt'an joo nan'fieen, tji jon
ncho've ts'an, t'ua jon ts'ian ndééhan na quinan'jonhan yo jon na njfion jonhan na
ntsancyahan juujfi'oon naya'naan'jonndéé nn'an. 15Ndo' maninjuu najndeina condui

nquii jon, tyincyaa jon na quinan'xuanhinhan'cha' ndéé nnan'n'manhan nn'an v'indo'
cha' mantyi ndéé ntji'han jndyetyia quii' n'on nn'an. 16 Nque nn'an na tji jon na t'ua
jon ts'ian'fieen ndééhan na quitejndeihan jon, nd6 ngueehan: Simdn, Xuee' juu na vja
ve siquijndyu Jesus juu Pedro, 17 Jacobo yo Juan, joohan ntsinda Zebedeo, ngueehan
na jndé ve siquijndyu Jesus ]oohan Boanerges. Jii'oonvahin tsi'manhan' jaa' jii'oon
jndyuehan ya na conan'neinhan jii'oon' Tyo'ts'on. 18 Andrés, Felipe, Bartolomé, Mateo,
Tomas, Jacobo jnda Alfeo, Tadeo, Simoén tsan na totsijonhin yo juu tmaan' nn'an na
jndyuhan' cananista, 19 Yo nin'Judas Iscariote, tsan na jndécya tyincyaa juu ciienta Jesus
nduee nn'an na jndohan jon.

Condue nn'an na ictiji' Jesus jndyetyia ve' yo najndei na tsixuan juu Beelzebu
(Mt 12:22-32; Lc 11:14-23;12:10)

20 Ndo' vi jndé jo', tjaquee' Jesus nciii v'aa yo nan'fieen na jndeé tji jon. Ndo' ciiiichen
jnda ténclii nnda' nciii tmaan' nn'an na m'aan jon, ndo' ng'e jo' min na ndincyaahan'
Xjen na ntciia' jon yo nan'fieen na totsay'onhan jii'oon yo jon. 21 Ndo' joo nn'an na ntyje
nquii Jesus, vina jndé jndyehan na nnda' vaa, yajo' saquitji'han jon quii' nt'an nan'fieen,
ng'e jnduehan t'man vaa tsi'ndaa'han' xquen jon.

22Tsjoon Jerusalén jnan nn'an na conan'man nchu vaa itsiquindyi juu jii'oon na tquen
nquii Moisés. Tonan'cliejnaan'han Jesus tondéé nn'an. Tonduehan:

—Juu Beelzebt, nquii yutyia na conintque tondéé yotyia, ntyja 'naan' ]uu jon, jo' vaa
najndei na tsixuan tsanvahin. Jo' na condéé€ icuji' juu yotyia quii' n'on nn'an.

23 Tsojnaan' na jndue nan'fieen na nnda', jo' t'man Jesus joohan na
quinan'ndyoo'chenhan na m'aan ]on Ya]o' sinin ]on jii'oon na tyi'quitso nquiihan'
ndééhan cha' quitsi'manhan' na ve' cochue n'on nan'fieen. Tso jon:

—Nquii yutyia Satanas, tyi'je'cliji' nquii juu ntyje juu na m'anhan quii' n'on nn'an.
24 Nque nn'an na conintque nciii ndyuaa, Xxe na aa cot'on nquehan ntyjehan yo 'nan
na cont'ahan, taje'quintjontyichenhan na cotoxenhan. 25Ndo' majo'ntyi nn'an na m'an
clii v'aa, Xe na aa cot'on nquehan ntyjehan yo 'nan na cont'ahan, mataje'quintjo yahan.
26 Ndo' majuuntyi xjen ntyja 'naan' Satandas, Xe na aa itsue nquiihin nacjo ntyje yotyia
juu, ntycuii na ico'xen juu quii' n'on nn'an.

27“Ndo' mantyi clii ts'an na vaa najndei na nachu juu nt'6 ts'ian tyia', ya iquen juu
clienta vaa' juu, ndo' 'naan' juu na min, tanin 'nan ntjonhan'. Majo' Xxe na aa ngaquee'
ncuiichen ts'an na vantyichen najndei, chichen nquii juu, yajo' juu tsan'fieen ntsityen
jonhin ndo'nciji' jon 'naan'juu, ndo' nninncyaa jonhan' ndéé nn'an na cotsay'on jii'oon
yohin.

28“Tii'oon na mayuu' matsjo ndéého', tsofi'en nnon na conan'tja nn'an nnon Tyo'ts'on
yo joo jii'oon vi' na conan'neinhan nacjoo' jon, nndéé ntsit'man ts'on jonhan. 29 Majo'
min'ninchen ts'an na itso na mats'a ts'ian yo ntyja 'naan' juu najndei na tsixuan juu yu-
tyia Satanas, nacjoo' nquii Espiritu Santo itsinin tsan'fieen jii'oon vi', jo' taje'quindyaahin
yo juu jnan'fieen, taje'quitsit'man ts'on Tyo'ts'onhin.”

30Ndo' jii'oon na itso Jesus ng'e jndue nan'fieen na ntyja 'naan' nquii yutyia, jo' its'aa
jon joo ts'ian'fieen.

Ndyee Jesus yo nque ntyje jon squehan na m'aan jon
(Mt 12:46-50; Lc 8:19-21)

31 Juu xjen'fieen tyjee' ndyee Jesus yo ntyje jon na m'aan jon, ve' ch'en ntjohin. Jo'
jnduehan ndéé nn'an na m'an jo', quinan'quindyii nan'fieen jon na jndé squehan.
32Ndo' joo nan'fieen ]nduehan nnon jon:

—Nnda' ta, ch'en m'aan 'ndyo'hd' yo nty'iu'hin', cojnt'uehan 'u'.

33Ndo'jo' t'ajon jndyue nan'fieen, tso jon:

—¢Nin nn'an na conduihin ndyo yo ntyjoé nco?

34Yajo' jndyiaa'jon xi'jndio ndéé nn'an na vendyuaa ngiaa' jon. Itso jon:
—Joo nanmin conduihin ndy6 yo ntyjo nco. 35 Ng'e min'cya ro ts'an na its'aa juu 'nan
na nt'ue ts'on nquii Tyo'ts'on, juu tsan'fieen condui tyjo tsans'a yo tyjo tsanscu yo ndyo.

4

Jii'oon ntyja 'naan' ts'an na téquitscyaa ntquen trigo
(Mt 13:1-9; Lc 8:4-8)

1 Ndo' nctiichen jnda, xXjen na t'oon Jesus 'ndyo ndaandue Galilea'fieen, ta' jon na
tyincyaa jon jii'oon ndéé nn'an. Jndye jndyi nn'an téncii naijon na m'aan jon jo'.
Ndo' jo' tua jon quityquii' nciiii v'aandaa na ntyjachenhan' nnon ndaa. Téclietyen jon
tyquii'han' ndo' joo nan'fieen m'anhan 'ndyo ts'otei' ndaandue. 2 ]Jndye jndyi nnon
jii'oon na tyi'quitsiquindyi nquii'han' na si'man jonhan' ndééhan.

Ndo jii'oon na tso jon Xjen na si'man jon ndééhan:

3 —Quindyeho' jii'oon na ntsinén. M'aan nciii ts'an na taquitscyaa juu tsjan ntquen
trigo. 4 Ndo' viochen xjen na iscyaa jon juu ntquen'fieen, fi'enhan' na tycyaa xonctie
nato. Ndo' jo' sque quintsa, tquii o' joo ntquen'fieen. 5 Ndo' minndyehan' tycyaahan'
cjoo' chjots'onantyjo cjoo'ntjo'. Ndo' cjero t'onhan'ng'e fijen m'aants'ojo'. 6 Majo' xjen
na jndui' ndo'ctijioon', yajo' tye' co'uaahan', tsojnaan' na fijen m'aan ts'o'fieen, jo' ndic'o
nch'ioo'han', jo' na tcanhan'. 7 Ndo' minndyechenhan' tycyaahan' tyuaa naijon na
minntyjee' n'oon neon. Ndo' joo neon'fieen tévindyehan', sinciian'han' cjo joo ntjon'fieen,
jo' na tatue'han'. 8 Ndo' mantyi minndyechenhan' tycyaahan' naijon na m'aan ts'o ya.
T'on joo ntquen'fieen, téquehan', juu ntjon'fieen ya tue'han'. N'enhan' na tyincyaahan'
ncuii Xu vantjo' yon stjo na cuii stjohan' na iscyaa tsan'fieen, ndo' minndyechenhan'
tyincyaahan' ata ve xu xoncue na ncuii istjdhan' na iscyaa juu tsan'fieen, ndo' mantyi
minndyechenhan' tyincyaahan' ata ninque xu na nciii istjéhan' na iscyaa juu.”

9Ndo' tsontyichen Jesus:

—Juu ts'an na nin'ctiaa’ ts'on jii'oon na matsjo, quen ya juu ciientahan'.”

Ts'iaan' na totsinin Jesus jii'oon na tyi'quitso nquii'han'
(Mt 13:10-17; Lc 8:9-10)

10Joo nan'fieen na jndye jndyi'hin, vi na jndé jndui'han, yajo' nn'an na ncho've'hin,
taxee'han nnon Jesus, jnduehan:

—Juu jfi'loon na sinin' quichen na tyi'quitso nquii'han', ¢Nin 'nan
nin'quitsiquindyihan'? 11 Ndo' t'a jon jndyuehan, tso jon: —Ndyu na toxen'chen taman
si'man Tyo'ts'on ndéé nn'an jii'oon na vanty'iu na m'aanhan' nchu vaa na ico'xen
jon nn'an. Majo' ndéé 'o' itsi'man jndyoyu jon ntyja 'maan'han'. Ndo' nque nn'an na
tyi'c'onhan ntyja njan, joo jii'oon na mancya ndééhan ntyja 'naan' na ico'xen Tyo'ts'on
nn'an juu na cotsam'anhan, ninnquii'chen matsinén jii'oon ndééhan na tyi'quitsjo
nc'ihan'. 12 Nnda' vaa cha' min jndye jnda quindyehan, majo' xe'cliaa' n'onhan nin
'man itsiquindyihan'. Ndo' min na jndye jnda cojnty'iahan 'man na mats'a, majo'
je'quitquenhan clienta. Ndo' na ndd' vaa na nan'xuanhan, ndicachuhan'hin na ntcte'
n'onhan yo jnanhan ndo' na ntsit'man ts'on Tyo'ts'onhan.”

Ndo vaa na itsiquindyihan' ntyja 'naan' ts'an na téquitscyaa trigo
(Mt 13:18-23; Lc 8:11-15)

13Ndo' taxee' Jesus ndéé nn'an ncho've'hin, tso jon:

—Ndo' na tataa' n'onho' juu jii'oonva' na tyi'quitsjo nc'ihan', yajo' ¢Nchu ya nt'aho' na
nciiaa' yan'onho' xe na aa ntsinén mafioon jii'oon cha'na juuhan'? 14Juu ts'an na itscyaa
ntquen trigo'fieen, conduihin nquii ts'an na incyaa jii'oon' Tyo'ts'on ndéé nn'an. 15 Ndo'
joo ntquen na tycyaa nato na tquii quintsahan', jo' nn'an na condye jii'oon' Tyo'ts'on.
Ndo'vina jndé jndyehinhan', juu Xjen'fieen iciijee' yutyia na m'anhan, ndo'its'aa juu na

quitsuu' n'onhinhan'. 16 Ndo' ntquen na tycyaa naijon na jen ntj6' na fijen m'aan ts'o, jo'
nn'an na condye jii'oon' Tyo'ts'on, joohan coy'onhan ciientahan' yo na nein jndyihan.
17 Majo' tyi'xonciiee' n'onhan na covantyja n'onhan juu jfi'oon'fieen, ndo' ve' ng'e vi'
coquenonhan na conan'vje nn'anhan, ndo' conan'ciiejnaan' nn'anhan na nin'quitjihan
quityquii' na tsixuan juu tsonnangue, yajo' co'ndyehan juu jfi'oon' Tyo'ts'on, cot-
saclientyjee’han na covantyja n'onhan juuhan'. 18 Ndo' joo ntquen na tycyaa naijon
na minntyjee' n'oon neon, jo' nn'an na condye jii'oon' Tyo'ts'on. 19 Majo' jnaan' na
jndye jndyi m'aan' n'onhan yo 'nan na icanhan'hin nanein, yo na itsivi'nn'anhan'hin
na nin'cuityahan, yo jndyechen nnon 'nan na nin'cuen ndueehan, ndo' ng'e na nnda'
vaa m'aan' n'onhan, ta'nan ciii nnon na itsi'manhan' na conan'jonhan yo juu jit'oon
naya'fieen. 20 Majo' m'an nn'an na itsijonhan'hin cha'na juu ntquen trigo na iscyaa
tsan'fieen naijon na m'aan ts'o ya. Condye nan'fieen juu jii'oon' Tyo'ts'on, ndo' cona'quii
n'onhan juuhan'. Ndo' jo' itsijonhan'hin cha'na joo ntjon na ya cove'. Cha'xjen
vendye ntjon'fieen ya tue'han', tyincyaahan' nciiii xu vantjo' yon istjo, ve Xxu xoncue
ndo' ata ninque xu. Mantyi m'an nn'an na nnda' vaa na conan'jonhan yo jii'oon'
Tyo'ts'on, ndyii'han jndye ts'ian cont'ahan ntyja 'naan' nquii jon, ndo' fi'enhan na chjo
ro cont'ahin ntyja 'naan' jon, ndo' fi'enhan na majndyentyichen na cont'ahan.”

Jfi'oon na tyi'quitso nquii'han ntyja 'naan' lampara
(Lc8:16-18)

21 Mantyi sininntyichen Jesus nciiiichen jii'oon ndééhan, na tyi'quitso nquii'han'. Tso
jon:

—Ta'nan ts'an na ntscii'a lampara na ve' na ntco'to juuhan' na tocjee' jndu, 0o min na
ntscu' juuhan' yo stjo. Chito nnda' nts'aa ts'an. ]uu lémpara'ﬁeen ntsintyja ts'anhan'
cha' quitsixueehan' chon ndéé tsofi'en nn'an na m'an v'aa. 22 Min'cya ro ji'oon na
matsinén nandicliaa' n'on nn'an natyi'quitsjé nc'ihan', majo' ngiientyja xjen na nciiaa' ya
n'onhinhan'. Tsofi'en jii'oon na matsinén naneinhin na ndictiaa' ts'on ts'anhan', majo'
nglientyja Xjen na fi'en nn'an xi'jndio tsonnangue na ncliaa' n'onhinhan'. 23Juu ts'an na
nin'ctiaa' ts'on joo jii'oon na matsinén, quen ya juu clientahan'.”

24 Mantyi tso Jesus ndééhan:

—Quitquenyaho' clientajfi'oon na condyeho' na matsinén, ng'e xena aave'chjorohan'
na cotquenho' ciienta, mantyi tyi'jndyehan' na ncuiaa' n'onho'. Ndo' xe na aa ntquen
yaho' clientahan', yajo' majndyentyichenhan' nciiaa' n'onho'. Ndo' nninncyaa Tyo'ts'on
na mat'manntyichen na nciiaa' n'onho'han'. 25 Ng'e juu ts'an na ivaa' ts'on juu jfi'oon
na mancya, mat'manntyichen nndaa' tsan'fieen na nciiaa' ts'on juuhan'. Ndo' xe na aa
m'aan ts'an na tavi nin'quindyii juu jii'oon na matsjo, ngitsuu' ts'on juu chjo jii'oon na
jndé nchjii juu ntyja njan.”

Jit'oon na sinin Jests na tyi'quitso nquii'han' ntyja na vaque ntjon na jnon' ts'an

26 Sininntyichen Jesus, tso jon:

—Juu na itye'ntjon Tyo'ts'on nn'an, nd6é vaahan'. Itsijonhan' juuhan' cha'vijon ts'an
na jnon' nciii nnon ntjon. 27 Ndo' juu tsan'fieen tyi'nciiii tman vacuaa juu, itso juu,
ndo' nnanquintyja juu tyi'nciiii nonnco. Ndo' joo 'nan tsjan'fieen co'onhan', coquehan',
covindyehan' min na tyi'quintjii tsan'fieen nchu vaa na its'aahan' na nnda'. 28 Co'on
ntjon its'aa tyuaa. Navejndyee condui' ntsquiihan', ndo' vi na jndé tindyehan', condui'
xju'han', ndé jo' cotsaque' n'onhan', ndé jo' comanhan'. 29 Ndo' ya na jndé tcanhan',
yajo' ntyjee ts'anhan'. Nd0' vaa na itsijonhan' ntyja naico'xen Tyo'ts'on nn'an nchu vaa
na cotsam'anhan.

Jfi'oon na sinin Jesus na tyi'quitso nquii'han' ntyja 'naan' ntquen mostaza
(Mt 13:31-32; Lc 13:18-19)
30 Mantyi tso Jesus:

—Ntsinén cuii jii'oon ndéého' na tyi'quitsjo nc'ihan' cha' quitejndeihan' 'o' na nctiaa'
n'onho' ntyja 'naan' na ico'xen Tyo'ts'on nn'an nchu vaa na cotsam'anhan. ¢Nin jii'oon
na ntsinén cha' na nctiaa' n'onho' ntyja 'naan'han'? Ndo' ¢Nin nciii nnon jii'oon na
ntsijon' ntyja na ico'xen jon? 31Itsijonhan' juuhan' cha'na nciiii ntquen mostaza na
jnon' ts'anhan'. Ndo' majuuhan' na quijndéntyichenhan' na tsofi'en ntquen 'man na
conon nn'an. 32 Majo' vi na jndé t'onhan', majuuhan' na coninndyentyichenhan' na
tsofi'en n'oon na ninnciii ngueesua' na coventyjee', ata conan'ya quintsahin' ntycya o'
xXquenhan'.

Jfi'oon na totsi'man Jesus ndéé nn'an, ninnquii'chen tyi'quitso nquii' jonhan'
(Mt 13:34-35)

33 Indye jndyi jii'oon totsinin Jesus ndéé nn'an na tyi'quitso nquii' jonhan' chama
joo jii'oonmin'. Tonincyaa jon jii'oon'fieen Xi'nciii cha'xjen na taa' ts'on jon na
nndéé nciaa' n'onhan. 34 Ndo' ninnquii'chen totsinin jon ndéé nn'an yo jii'oon na
tyi'quitso nquii'han'. Majo' Xjen na ntjo nquiihin yo nque nan'fieen na tqueen' jon
na quinan'jonhan yo jii'oon na toninncyaa jon, yajo' totsi'man jon ndééhan nchu vaa
itsiquindyi ncuii cuii jii'oon'fieen.

Sichen Jestis jndye yo na iju ndaandue
(Mt 8:23-27; Lc¢ 8:22-25)

35 Majuuntyi xee'fieen na jndé macontsjé chjo min, itso jon ndéé nn'an na tqueen' jon
na quitsay'onhan jii'oon yohin:

—Cja, nc'd, ngue'jndya ndaandue.

36Yajo' jnty'ehan nn'an, jndui'han. Ndo' tyey'onhan Jesus yo majuuntyi v'aandaa na
tijnt'ue jon Xjen na tyincyaa jon jii'oon ndéé nan'fieen. Ndo' mantyi vendyechen nn'an
na tom'an na tondyehan jii'oon na toninncyaa jon, tentyjahan naxen' jon yo mafioon
nt'aandaa. 37 Ndo' tyioo vi jndye jndyo tque nnon juu ndaandue'fieen, ata totyionhan'
ndaa quityquii' juu v'aandaa'fieen, mavaa xjen na ngitoo'han' yo ndaa. 38 Ndo' Jesus
Xi' téntyciiii ts'aan juu v'aandaa'fieen, jo' itso jon, ndyii' ndiaa quitya' jon. Ndo' jo'
jnan'ntciiihanhin, jnduehan:

—Nnda'ta, 'u' na matsi'man' ndé, ;Aa min'chjo ta'nan its'aahan' 'u' na mavaa xjen na
ncijé na ngava ndaa nquén?

39Ndo' jnanquintyja Jesus, sityia' jon juu jndye'fieen, tso jon nnonhan':

—Ctichen na jndei m'an' nnon ndaandue.

Ndo' nnon nquii ndaandue'fieen tso jon:

—Cacuentyje'.

Yajo' tévichen jndye nnonhan'. Ndo' mantjo taquifijonchenhan'. 40Jo' tso Jesus ndéé
nan'fieen:

—¢Ndu na coquityueho'? ¢Aa tyi'cantyja n'onho' na ntejndei Tyo'ts'onho'?

41 Ndo' tyue jndyihan s'aahan'. Ndo' jnduehan ndéé ntyjehan:

—¢Nin condul tsanvahin? Cua tanin tquen jon Xjen juu jndye ndo' yo juu ndaandue,
ndo' ta'nguee'han'jfi'oon na tso jon.

)

Ts'an Gerasa na nay'oon jndyetyiahin
(Mt 8:28-34; L¢ 8:26-39)
1Jesus yo nn'an na totsay'on yo jii'oon na toninncyaa jon tet'iohan ndaandue'fieen,
squehan ndyuaa Gerasa. 2 Ndo' juu xjen na jndui'han v'aandaa'fieen, jndyotsindyoo'
ncuii ts'an ndééhan, jnan juu ndi'nt'ua nt'oo. Ndo' tsan'fieen, m'an jndyetyia quii' ts'on
juu. 3 Ninnquii'chen ndi'nt'ua nt'oo tom'aan juu, ndo' min'nctii ts'an taman jndéé
ntsixjen yo 'nan na tots'aa juu, min na yo carena. 4 Ee jndye jnda jnd€é tonan'tyen nn'an
nt'0 juu, ng'ee juu yo carena, majo' ninfioon' toc'ioo' juu ncjo'fieen na tyenhan' nt'o juu,

ndo' totsitiuu jndé juu carena na jnan'tyen nn'an ng'ee juu. Ndo' min ta'nan ts'an na
ndéé ntscu' nnon juu 'nan na tsixuan juu. > Clia'xuee ndo' clia'tsjon totsixuaa juu na
tonannon juu quii' nt'an ntyo' yo ndi'nt'ua nt'oo'fieen. Ndo' totsquee' nquiihin yo ntjo'.
6 Ndo' Jesus je', ninvaa tycyachen ndyo jon, ndo' jndyiaa' tsan'fieenhin, jnannon juu na
nguee' juunam'aan jon. Téconxtye juu na tonnon jon. ’Ndo' juu jndyetyia'fieen, s'aa juu
na jndei sixuaa tsan'fieen, itso juu:

—'U' Jesus na condui 'u' jnda Tyo'ts'on na m'aan nandye quifioon'ndue, ¢Nin ts'ian na
jndyo' ntjoohin? Ndyii jon na matsixua ja Xxuee' jon na tyi'ntsa'vi' ja.

8Ndo6' vaa na tso tsan'fieen ng'e jndé tso Jesus nnon juu:

—'U' jndyetyia, quindui' quii' ts'on tsanvahin.

9Ndo' tsontyichen Jesus nnon juu jndyetyia'fieen:

—¢Nchu jndyu'?

T'ajuuy, tso juu:

—J& jndyu Legion, ng'e minchen ja.

10Ndo'juu jndyetyia'fieen, tocan juu vi naya'fieen nnon Jesus na tyi'jfion jon joohan na
quindui'han juu ndyuaa'fieen. 11 Ndo' ndyo jo' m'an nciiii tmaan' quintcu na cotqui o'.
12]Jo' tan jndyetyia'fieen nnon Jesus na ncyaa jon jii'oon na nc'oque'han quityquii' n'on
joo quintcu'fieen.

13 Ndo' jo' tyincyaa Jesus jii'oon. Ndo' joo jndyetyia'fieen jnduihan quii' ts'on juu
tsan'fieen, saque'han quii' n'on joo quintcu'fieen, joo cho'fieen cha'na ve min o'. Ndo'joo
o' jnan'non o', ty'e o' tontyja na ji vaa jndyi na congio juu tyo'fieen, tycyaa o' quityquii'
juu ndaandue'fieen, ndo' tava ndaa nquen o', mana tjé o'.

14Ndo'joo nn'an na tota'ntyjee' quintcu'fieen, jnty'iahan na nnda' vaa 'nan na tui. Jo'
tyil' yantyihan na jnan'nonhan na sanan'quindyiihan joo nn'an na m'an juu tsjoon na
ico'xenhan'juu tyuaa'fieen, yo nin'nn'an na com'an jndéé na nnda' vaa 'nan na tui. Yajo'
nn'an na nin'quijnty'ia nchu vaa 'man na tui, ty'ehan naijon na m'aan Jesus. 15Ndo' xjen
na squehan naijon na m'aan jon, jnty'iahan juu tsan'fieen na totsixuan juu jndyetyia,
vequityen juu na ciie juu ndiaa, ndo' jndé tco' ya ntciie'han'hin, tavitsitsan'han' xquen
juu. Ndo'jo' sity'ue jndyihan'joo nan'fieen na nnda' vaa 'nan na tui. 16 Ndo' nque nn'an
na tota'ntyjee' joo quintcu'fieen na jnty'iahan na nnda', jnan'neinhan ndéé nn'an na
tancii jo' nchu vaa na tco' yahan' juu tsan'fieen yo nchu vaa na tjé joo quintcu'fieen.
17Ndo' joo nan'fieen, vi na jndé jndyehan jfi'oon'fieen, ta'han na tanhan nnon Jesus na
quindui' ntciie' jon ndyuaa 'maanhan.

18 Ndo' xjen na vacua nnda' Jesus v'aandaa'fieen, juu tsan'fieen na jndé tco' yahan'hin,
tcan juu jii'oon nnon jon nancyaajon na chincjajuuyohin. 19 Majo' tyi'ncyaa jon jii'oon
na tcan tsan'fieen. Tso jon nnon juu:

—Cja' ntciie' va' nam'an nn'an 'nan'. Jo' quitsu' ndééhan nchu vaa 'nan t'man jndyi na
s'aa Tyo'ts'on yo 'u' na ty'oon jon na ndyia' ro' nchjii jon.

20 Ndo' juu tsan'fieen, siquindé juu, tja juu. Ndo' tye' totsinin juu ndéé nn'an na
m'anhan njoon ndyuaa Decdpolis ntyja nchu vaa 'nan na s'aa Jesus yohin. Ndo' joo
nan'fieen, vi na jndé jndyehan na nnda' s'aa Jesus yohin, tévee' jndyi ngiohan.

Yuscu chjo jnda Jairo yo tsanscu na t'uii ndiaa' Jesus
(Mt 9:18-26; Lc 8:40-56)

21 Juu Jesus tet'io nnda' jon ndaandue yo v'aandaa. Tuee' jon nciiichen ixndya yo
nn'an na totsay'on yo jii'oon yohin. Ndo'jndye jndyi nn'an squenon na m'aan jon 'ndyo
ndaandue'fieen. 22 Ndo' jo', nciiii ts'an na jndyu Jairo, tyjee' juu na m'aan jon. Juu
tsan'fieen conduihin ts'an Israel na conintquehin vats'on ciienta nn'an judios tsjoon' juu.
Xjen na jndyiaa'juu Jesus, téconxtye juu na s'aa juu na njonhin. 23 Tcan juu na quitejndei
jonhin, tso juu:

—Mioon jndyi vii' juu yuscu chjo jnda, jndé manin'cue' juu. Quitsa' chjo vi naya'fieen
na chi ngaquityio' nt'é¢' nacjoo' juu cha' n'man juu na tyi'ngue' juu.

24 Ndo' tja Jesus yo tsan'fieen. Mantyi jndye nn'an tentyja na nquen'han, manin'
conchjehan jon na co'ohan. 25 Ndo' quii' nt'an tmaan' nan'fieen, jo' fi'en nciii tsanscu,
jndé ncho've chu na vii' juu na coc'aneoon' juu. 26]Ji vaa jndyi totjon juu na tont'a ndoto
nasihin, ndo' min jo' taquits'aahan', majndeichen vavimioon' juu. Ndo' jndé ntycuii
xXoquitu' 'maan' juu na totsiquitsu juu na tondui nasihin. 27 Ndo' ng'e na jndyii juu
jii'oon na tonan'nein nn'an ntyja 'naan' Jesus, jo' na sindyoo'hin quii' nt'an nan'fieen
na tentyjahan toxen' jon, ndo' t'uii juu ndiaa' jon. 28 Nnda' vaa na s'aa juu ng'e jndé
sitiu juu: “Xe na aa ve' nndéé nt'ui ndiaa' jon, yajo' chi n'man.” 29 Ndo' Xjen na s'aa juu
nannda', maninfioon' taquitscu'han' 'nan na iquenon juu, ntyjiichen juu na téco' yahan'
quii' si'ts'o 'naan' juu na jndui' juu tycu'fieen. 30Ndo' taa' ts'on Jesus na jndé jn'man ts'an
yontyja 'naan'juunajndeina conduijon. Jo'téquen jon, taxee' jon ndéé nn'an na tentyja
toxen'jon, tso jon ndééhan:

—¢Nin juu t'uii ndia?

31Ndo' joo nn'an na totsay'onhan yo juu jii'oon na toninncyaa jon, t'ahan, jnduehan
nnon jon:

—Mandyia' na tyen ro m'an nn'an ata conchjehan 'u', ndo' aa mavaxe' /Nin ts'an t'uii
ndia'?

32Ndo'Jesus, jndyiaa'jon xi'jndio, na ndyiaa'jon nin nquii ts'an t'uii ndiaa'jon. 33Ndo'
juu tsanscu'fieen, tyioo na ncyaa' juu, sindyoo'cyahin nnon jon na coviquijnty'ehin.
Téconxtye juu na tonnon jon ng'e nchjii juu nchu vaa na s'aahan'hin. Ndo' tso jndyoyu
juunnon jon yo 'nan na s'aahan'hin. 3¢ Ndo' tso Jesus nnon juu:

—'U' jnda, ng'e na vantyja tson' ja, jo' na jndé jn'man'. Naneinhin cja' ntctie' va',
min'nctuii jii'oontiu tavi nc'on'. Jndé jn'man’' yo juu tycu na maquenoon'.

35Ndo' viochen xjen na sinin Jesds nnon tsanscu'fieen, jo' sque ro nn'an na jnan vaa'
nquii tsan'fieen na conintquehin ntyja 'naan' juu vats'on'fieen, juu tye yuscu chjo yuvii'.
Ndo' jnduehan nnon jon:

—Jndé tue' juu yuscu chjo jnda'. Jo' juu tsan na itsi'man jii'oon' Tyo'ts'on ndéé nn'an,
tavintsinchju'ntyi'hin.

36 Ndo' nquii Jesus, jndyii jon na jndue nan'fieen na nnda', majo' itso jon nnon juu
tsan'fieen na conintquehin vats'on:

—Tyi'nty'ue', 'u' xia'ntyi cantyja tson' Tyo'ts'on.

37 Ndo' juu Pedro, Jacobo yo nin'Juan tyje juu Jacobo'fieen, ty'ehan yo Jesus vaa'
nquii Jairo'fieen. Min tyi'ncyaa Jesus na ncja ncuiichen ts'an yohin. 38 Ndo' xjen na
squehan vaa' Jairo'fieen, jndyii jon na c'uaa jndyi jndyue nn'an na cotyueehan, ndo'
conan'xuaahan na tue' yuscu chjo'fieen. 39 Majo' vi jndé na taquee' jon quityquii' v'aa,
min na ntyjii jon na jndeé tue' juu yuscu chjo'fieen, tso jon ndéé nn'an na m'an jo':

—¢Ndu na c'uaa jndyi jndyueho' na cotyueeho'? Ee juu nian chjohd', chito aa tue' juu,
ve'itso juu.

40 Majo' nn'an na sque ya juu v'aa'fieen, ve' toncohan Jesus ng'e ngio yahan na jndé
tue' juu. Jo' tji' jon nan'fieen ch'en, ndo' ndé jo' téy'oon jon nquii tye juu ts'oo chjo'fieen
yo ndyee juu. Teque'han juu ciiarto naijon na vaquityen juu. 41 Ndo' t'uii jon vi ntyjaa'
nt'0 ts'oo chjo'fieen, tso jon yo jiion'ndaa 'maan' jon:

—Talita, cumi. Juu jii'oonva'hin itsiquindyihan': “Yuscu chjo, matsjo nnon', quinan-
quintyja'.”

42Ndo' juu xjen na tso Jesus jii'oonva', jnanquintyja yuscu chjo'fieen, ndo' tye' na vaca
nnda' juu, ng'e jndé jnd€ ncho've chuu' juu. Ndo' na tui na nnda', joo nn'an na m'an
jo', tévee' jndyi ngiohan. 43 Majo'jaa'jii'oon siqui'maan' Jesus joohan na min'nciiii nnon

ts'an tyi'mduehan na nnda' vaa 'mnan na s'aa jon. Ndo' mantyi t'ua jon ts'ian ndééhan na
ncyahan 'nan na ntciia' juu yu'fieen.

6

Tjannda' Jesus Nazaret
(Mt 13:53-58; Lc 4:16-30)

1Jndécya jndui' Jesus tsjoon Capernaum, tja nnda' jon tsjoon naijon téquehin. Ndo'
nn'an na totsay'onhan yo jfi'oon na toninncyaa jon, mantyi ty'ehan yohin. 2 Ndo' ya
tuee' juu xuee na cota'jndyee nn'an judios, yajo' taquee' jon vats'on juu tsjoon'fieen,
tyincyaa jon jii'oon. Ndo' jndye nn'an na m'an jo', tévee' ngiohan juu jii'oon'fieen.
Jnduehan ndéé ntyjehan:

—¢Yuu va chu tsanvahin joo jii'oonmin' na itsinin juu ndééhé? ;Nin ts'an si'man nnon
juu? ¢Nin conduihin na condéé its'aa juu ts'ianmin', na joohan' ve' min'cyato ts'an
je'quindéé nts'aahan'. 3Juu jon ve' ts'an tocyu ntcaa'hin, ndo' ve' jnda Mariahin, ndo'
mantyintjoo m'an ntyje juu Jacobo, José, Judas yo nin'Simo6n, ndo' mantyi nanntcu ntyje
juu mantjoo ro com'an joo.

Nnda' vaa na tyi'quint'a nan'fieen na njon Jesus. #Ndo' ng'e na nnda' jndue nan'fieen,
yajo' tso jon ndééhan:

—Nn'an na mafioonchen, tsofi'enhan cont'ahan na njon juu ts'an na ncyaa jii'oon'
Tyo'ts'on. Majo' nque nn'an tsjoon' tsan'fieen, tyi'quinjonhin ngiohan, min nn'an
chuu'hin min nn'an vaa' juu.

> Ve' ng'e na nnda' vaa na tonan'tiu nan'fieen yo ntyja 'maan' Jesus, tsojnaan' na
tyi'cantyja' n'onhan, jo' na iscu'han' na ntsin'man jon nn'an tsjoon' jon. Xia'ntyi
ninvendye ts'an na tyio jon nt'é jon cjohin jn'manhan. ¢ Majo' si'ndaa'han' nchjii jon
na tyi'nin'cantyja n'onhan jon.

Ndé jo' jndui' jon, toca jon njoon quijndé, jo' toninncyaa jon jii'oon' Tyo'ts'on ndéé
nn'an.

I'ua Jesus ts'ian ndéé nn'an na cotsay'on jfi'oon yohin na quitsancyahan juu jii'oon’
Tyo'ts'on
(Mt 10:5-15; Lc 9:1-6)

"Ndécyatqueen'jonjooncho'venn'annai'uajonts'ianndééhannave vehannac'ohan
ts'ian 'maan'jon, ndo' tyincyaa jon na nan'xuanhan juu najndei na conduihin cha' ndéé
ntji'han jndyetyia quii' n'on nn'an. 8Ndo' tquen jon jfi'oon ndééhan na xia'ntyi tsonjnt'ei
quitsay'onhan, majo' tyi'ntsay'onhan chetsja', min 'nan na ntctia’han, min xoquitu'.
9Ndo' quityionhan ntconhan ng'ehan, ndo' min tyi'ntsay'onhan nciiiichen ntjo ndiaahin.
10Ndo' tso jon ndééhan:

—Tsjoon naijon na ntsqueho', ndo' xe ngitso ts'an ndéého' na ngiienonho' quii' vaa'jon
na ntixee' jon '0', jo' quintjoho' vaa' jon ata xjen na nndui' ntciie'ho' juu tsjoon'fieen.
11 Ndo' xjen na ntsqueho' nciiii tsjoon, majo' nque nn'an juu tsjoon'fieen, Xe na aa
tyi'nin'cy'onhan ciientaho', ndo' min tyi'nin'quindyehan jii'oon na concyaho', ndo vaa
quint'aho'. Xjen na nndui' ntciie'ho' 'ndyo juu tsjoon'fieen, quinan'cyaaho' ts'o na chuu'
ng'eho', yajo' ntsi'manhan' ndéé nan'fieen na tyi'ya jnt'ahan. Joo nn'an tsjoon Sodoma
yo Gomorra, tyia jndyi 'nan na tont'ahan. Juu xuee na nt'uii Tyo'ts'on nn'an ntyja 'naan'
na tonan'tjahan nnon jon, vi' jndyi ngenon joo nn'an njoon'fieen. Majo' nque nn'an
m'an njoon na tyi'nin'cy'onhan ciientaho', vi'ntyichen ngenonhan, chichen nn'an joo
njoon'fieen.

12vi jndé sinin Jesus ndééhan, yajo' jndui'han, tyencyahan jii'oon na quintciie' n'on
nn'an yo jnan na nan'xuanhan. 13 Mantyi ]ndye jndyi ]ndyetyla tji'han quii' n'on nn'an,
ndo' jndye nn'an v'i na tyeehan aceite, jnan'n'man nan'fieen.

Jnan'cuee' sondaro Juan tsan na totsiquindéé' nn'an
(Mt 14:1-12; Lc 9:7-9)

14Tndye nn'an tonan'neinhan ntyja 'naan' juu ts'ian t'man na tots'aa Jesus, ndo' jndyii
Herodes joo jii'oon'fieen. Juu jon conduihin na ico'xen jon nn'an juu ndyuaa'fieen. Tso
jon:

—Ja tquén jii'oon na jnan'cuee' sondaro njan juu Juan, tsan na totsiquindéé' nn'an.
Nts'aahan' jnd€ vando' xco jon, mang'e jo' covityincyoo' ts'ianmin' na its'aa tsanvahin
na je'quinduihan' na ve' yo najndei nquii ts'an.

15 Ndo' fi'en nn'an jnduehan ntyja 'maan' Jesus na conduihin Elias, nquii ts'an na
toninncyaa jii'oon' Tyo'ts'on ndyu na toxen'chen nchu vaa 'nan na nguaa.

Majo' vendyechenhan jnduehan:

—Juu Jesus conduihin ncuiichen ts'an na toninncyaa jii'oon' Tyo'ts'on tiviontyichen
nchu vaa 'nan na nguaa.

16 Ng'e na tonan'nein nn'an joo jii'oonmin', ndo' Herodes, vi na jndé jndyii jon ntyja
'naan' 'nan na its'aa Jesus, tso jon:

—Tsanvahin majuu Juanhin, tsan na tquén jii'oon ndéé sondaro njan na quityjehan
Xquen juu, majuu jon jndé vando' xco.

17-19 Nquii Herodes'fieen jndé toco jon yo juu Herodias, scuu' tyje jon Felipe. Majo' juu
Juan'fieen jndé tso jon nnon juu Herodes: “Tyi'quichuhan' na manayon' scuu' ty'iu' na
ndiscu'hin.” Ng'e na nnda' vaa na tso Juan, jo' si'v'ii matyen Herodias'fieen jon. Nt'ue
jndyits'onjuunacue'tsan'fieen, majo' tamanjndéé s'aajuu. 20Majo'juu Herodes, tots'aa
jonnanjonjuujuan'fieen. Ee taa'ts'on jonnaya ts'anhin, ndo' na tsixuan juu fiuan nquii'
ntyja 'naan' nquii Tyo'ts'on. Mang'e jo' tyi'ncyaa jon na ngenon juu naté'. Ndo' min na
ndiciiaa' ya ts'on jon jii'oon na toninncyaa Juan'fieen, majo' tévee' nchjii jonhan'. 21 Majo'
juu Herodias, tuee' xjen na jndéé s'aa juu yo 'nan na nt'ue ts'on juu na cue' Juan'fieen. Ee
juu xjen ya na tuee' xeechuu' nquii Herodes, s'aa jon nciiii nguee na ntciia' jon yo nque
nn'an na condui nanm'ann'ian na cotsantyja naxen' jon juu ndyuaa Galilea, yo nn'an
na conintque ndéé sondaro 'maan' jon ndo' yo nin'nantya. 22 Ndo' jo', juu yuscundyua
jnda Herodias'fieen, téquee' juu naijon na m'an nan'fieen, sijnon juu. Ndo' Herodes taxjen
vaa tévee' jndyi ts'on jon na nnda' vaa s'aa juu, nquii jon ndo' mantyi joo nan'fieen na
conan'jonhan yohin juu nguee'fieen. Ndo' itso jon nnon juu yuscundyua'fieen:

—¢Nin 'man nt'ue tson' na nts'a naya 'u'? Quitsu' nnén ndo' ja nninncyahan' nnon'.
23Nquii Tyo'ts'on, ndyiichen jon jfi'oon na mayuu' matsjo nnon', ata xonclie ndyuaa na
macoxén nninncyahan' nnon'.

24 Ndo' juu yuscundyua'fieen, vi na jndé jndyii juu na nnda', jndui' juu, taquitso juu
nnon ndyee juu:

—'Ndyo', ¢(Nin 'man ntc'an?

Ndo' t'a ndyee juu, itso jon:

—Can' nnon jon na quitsciienon jon xquen Juan nt'd', juu tsan na totsiquindéé' nn'an.

25 Ndo' juu yuscundyua'fieen, maquintyjachen tja ntclie' juu na m'aan Herodes'fieen,
tso juu nnon jon:

—Nt'ue ts'0n na nin'fioon' nein quitsciienon' Xio na fijon Xquen juu Juan nt'g, juu tsan
na totsiquindéé' nn'an.

26 Ndo' nquii Herodes, Xjen na jndyii jon na nnda', tyioo na tyia jndyi nchjii jon. Majo'
ng'ejndé tso jon na ntyjii Tyo'ts'on na ntsiquindé jon juu jii'oon na tso jon nnon juu, ndo'
mantyi joo nan'fieen na sanan'jon na cociia'han yohin jndé jndyehan juu jii'oon'fieen,
jo' Xe na aa ngitso jon je'quindéé na ntsiquindé jon juu jii'oon'fieen, yajo' ngiejnaan'
jon tondééhan. 27 Ng'e na nnda', ninfioon' jfion jon nciii sondaro na caquityjee juu
xquen Juan na ndyii' jon vancjo. 28 Ndo' juu tsan'fieen, tja juu, taquityjee juu xquen juu

Juan'fieen yo Xjo, ndo' jndé jo' jndyoy'oon juuhan' na fijonhan' quityquii' xio. Tyincyaa
juuhan' nnon yuscundyua'fieen, ndo' juu juu tyincyaa juuhan' nnon ndyee juu.

29Ndo' joo nn'an na totsay'onhan yo jii'oon na toninncyaa Juan, vi na jndé jndyehan
nannda' vaa na tjon jon, tyecy'onhan si'ts'o 'naan' jon, saquity'iuhan juuhan'.

Tyincyaa Jesus 'nan na tctia' 'on min nannon
(Mt 14:13-21; Lc 9:10-17; Jn 6:1-14)

30 Vi jndé tui na nnda', joo nn'an ncho've na jfion Jesus ts'ian 'maan' jon, téncli
nnda'han na m'aan jon. Chen jndyi jnduehan nnon jon ntyja 'naan' juu ts'ian na jndé
tont'ahan yo ntyja 'naan'jfi'oon na tonan'manhan ndéé nn'an. 31Jo' itso jon ndééhan:

—Cjanc'0 nciii joo naijon na ninnqué, cha' ya nta'jndyée chjo.

Nnda' vaa na tso jon ng'e jndye jndyi nn'an cotsque naijon na m'aan jon, min
ndincyaahan' xjen na ntctia'han. 32 Yajo' jndui'hin yo v'aandaa, te't'iohan ndaandue
na ninnquehan. Ndo' squehan nciiii joo naijon tavi 'nan nn'an c'on. 33 Majo' jndye
nn'antquenchenhan ciienta naijon ty'ehan. Ndo'jndui' nan'fieen cha'tsonjoon nam'aan
xi'jndio juu ndyuaa'fieen, jnan'nonhan, ndo' macjentyichen squehan naijon vja Jesus
yo nn'an na totsay'onhan jii'oon yohin. 34 Ndo' juu xjen na jndui' Jesus v'aandaa'fieen,
jndyiaa' jon na jndye jndyi nn'an jndé sque. Ndo' tyioo na nty'ia rohan nchjii jon,
ng'e itsijonhan'hin cha'vijon quinman na tats'an vantyjee'. Yajo' jndye jii'oon tye' na
totsi'man jon ndééhin. 35 Ndo' vi na jndé vaman, yajo' nque nn'an na totsay'on yo juu
jii'oon na toninncyaa jon, jnan'ndyoo'han, jnduehan nnon jon:

—Jndé vaman ndo' ntjoohin taman nciii joo na nninjnda' 'man na ntciia' nn'an.
36 Mang'e jo' quitsu' ndéé nanmin na chi nc'ohan jndéé yo njoon quijndé na m'an
xi'jndio na chi nnan'jndahan 'nan na ntctia’han, ng'e ta'nan quichohan na ntciia'han.

37Majo' t'a Jesus, tso jon:

—Nqueho' ninncyaho' 'nan na ntctia'han.

Ndo'joo nan'fieen, t'ahan, jnduehan nnon jon:

—Min xXe na aa nnan'quitsu ve ciento s'on denarios na ntsanan'jnda tyoo', majo'
tyi'je'cliinonhan' na nninncyd na ntcia' joo nanmin.

38Ndo' t'a Jesus, taxee' jon:

—¢Tsa'nnda' tyoo' na y'onho'? Ciia, quitsaquijnty'iaho’.

Ndo' vi na jndé jnty'iahan na tsa'nnda'han', yajo' jnduehan nnon jon:

—Nin 'on tan' tyoo' na y'én yo ve quitscaa na jnde€ jnein.

39Ndo' t'ua Jesus ts'ian na xen' ntmaan' na quitsaciiendyuaa nn'an cjoo' jndé quijndé.
40Yajo' saciiendyuaa nan'fieen na xen' ntmaan'han. N'en ntmaan'na jnt'ahan na venn'an
venn'an ncho'nqui ts'an, ndo' fi'en ntmaan' na nciiii ciento ts'an na jnt'ahan. 41 Jndé jo'
ty'oon Jesus joo 'on tan' tyoo'fieen yo ve quitscaa'fieen, ndo' jndondé jon toquifioon'ndue,
tyincyaa jon na ncya ya Tyo'ts'on ntyja 'maan'han'. Ndé jo' tji' jon xen' ntan'han'. Ndo'
vijndé jo' tyincyaa jonhan' ndéé nque nn'an na totsay'onhan yo jii'oon na toninncyaa
jon na quit'onhinhan' ndéé nn'an joo ntmaan'fieen. Ndo' majo'ntyi s'aa jon yo ve
quintcaa'fieen, tji'jon xen' ntan'han' na ntquii tsofi'en nan'fieen. 42Ndo' tsofi'en nan'fieen
tclia' tacjohan, 43 Ndo' ndé jo', nque nn'an na totsay'on jii'oon yo Jesus, jnan'quitoo’han
ncho've tsque yo tyoo' ntan' na jnty'iihan' na tcia' nan'fieen yo nin'quintcaa'fieen.
44Ndo'joo nn'an na tciia' juu xjen'fieen, tuee' cha' na 'on min na xia'ntyi nannon.

Vaca Jesus nnon ndaandue
(Mt 14:22-27; Jn 6:16-21)

45 Ndé jo' tso Jesus ndéé nn'an na totsay'onhan yo jfi'oon na toninncyaa jon na cua
nnda'han v'aandaa na chi ngiiet'io nnda'han juu ndaandue'fieen na ntsquehan tsjoon
Betsaida, viochen xXjen na njfion jon nan'fieen na c'o ntctie'han nt'aahan. 46 Ndo' vi na
jndé jfion jon joo nan'fieen, tava jon nciii tyo' na ntsinin jon nnon nquii Tyo'ts'on. 47 Ndo'

Vi na jndé tijaan, joo nan'fieen na totsay'onhan yo juu jii'oon na toninncyaa jon, jndé
m'anhan xonciie ndaandue yo juu v'aandaa'fieen, majo' juu jon ninm'aan jon tyuaa
tcan. 48 Ndo' jndyiaa' jon na vi' jndyi coquenonhan, na tandiquindéé nt'ahan ndaa
ve' ng'e na totsintciie' jndye juu v'aandaa na fijonhan. Ndo' Xjen na vanco, yajo' téca
Jesus nnon ndaandue. Sindyoo'hin nnon v'aandaa'fieen naijon na fijonhan, ndo' s'aa
jon na cha'vijon ngiienoon' jon joohan. 49 Ndo' xjen na jnty'iahan na vaca jon nnon
ndaandue'fieen, jnan'tiuhan ve' nciiaan' ts'oo na cojnty'iahan. Ng'e na nnda' ta'han na
jnan'xuaahan na coquityuehan. 39 Ndo' tsofi'enhan jnty'iahan jon, ndo' mioon jndyi
tyuehan. Majo' t'man jon joohan, tso jon:

—Quinan'xuanho' fiuaanho', mancontyé na mamanho', c'onho' na tavi ncyaaho'.

51 Ndo' tua jon v'aandaa na fijonhan jo', yajo' tichen na m'aan juu jndye'fieen. Majo'
min ndiciaa' n'onhan nchu vaa na nnan'tiuvhan na nnda' vaa 'man na tui. 52 Ng'e
tyi'covaa' ya n'onhan na tsofi'en nndéé nts'aa Jesus min na jnty'iahan na s'aa jon na
tinon juu tyoo'fieen na tcia' tsofi'en nan'fieen. Joohan tsojnaan' na tsan fiuan 'naanhan,
jo'iscu'han' na nciiaa' n'onhinhan'.

Sin'man Jesus nn'an v'i ndyuaa Genesaret
(Mt 14:34-36)
53Xjen na jndé tet'io nnda'han juu ndaandue'fieen, squehan ndyuaa Genesaret naijon

jnan'tyenhan juu v'aandaa'fieen. >4 Ndo' xjen na jndui‘hinhan’, joo nn'an ndyuaa'fieen
ta'jn'aanhan Jesus. >>Ndo' ¢je ro jnan'quindyiihan nty]ehan na m'an xi'jndio. ]o' ta'han
na totsachohan nn'an v'i na nty]ohan cjo ndue min'cya ro naijon tic'uaa jii'oon na
nglienon nquii Jesus. 56 Ndo' min'cya ro naijon na tuee' jon, aa njoon t'man ndo' aa
yuu na m'aan ninve ndye nt'aa, totquen nn'an ntyjehan nn'an na v'i jndyue nata, na
ngitanhan na nt'uehan ndiaa' Jesus cha' n'manhan. Ndo' tsofi'en nn'an na t'ue ndiaa'
jon jn'manhan.

7

'Nan na its'aahan' na tyi'ji'ua tsixuan ts'an tonnon Tyo'ts'on
(Mt 15:1-20)

1 Nque nn'an fariseos, jnan'ndyoo’han na m'aan Jesis yo nn'an na conan'man
nchu vaa itsiquindyi juu jii'oon na tquen nquii Moisés. Joo nan'fieen jnanhan
Jerusalén. 2 Totquenhan clienta na nque nn'an na conan'jon yo Jesus, tocia’han min
na tyi'quitmanhan ndueehan cha'xjen juu costumbre na cont'a ntyjehan nn'an judios.
Jndue fariseos'fieen na joo nn'an na totsay'onhan jii'oon yo Jesus, tyi'yva na nnda'
cont'ahan. 3 Ee joo fariseos'fieen yo tsofi'en ntyjehan nn'an judios, xe'ctia'han xe
na aa tyi'nan'quindé jndyeehan juu jii'oon na jnan'jnda' ndochihan na tom'an ndyu
na toxen'chen ntyja 'maan' na cotmanhan ndueehan. 4 Ee nque nn'an fariseos'fieen
yo tsofi'en ntyjehan nn'an judios, vi na jndé jnanhan ts'ua, tyi'je'cia’han xe na aa
tyi'quitquen ntju' jndyeehan na cotman ndueehan cha'xjen co'xen costumbre. Ndo'
jndyechen 'man min na cont'ahan cha'xjen na jnan'jnda' nque ndochihan na tom'an
ndyu na toxen'chen, cha' na majnda' na cotmanhan vaso na nc'u ts'an ndaa, yo
nguaa jaro, yo nguaa ncjo yo nin'jndu 'naanhin. 5 Yajo' joo fariseos'fieen yo nn'an na
conan'man nchu vaa itsiquindyi jii'oon na tquen nquii Moisés, taxee'han nnon Jesus,
jnduehan:

—Joo nn'an na cotsay'on yo jii'oon na mancya', (Ndu na tyi'quita'nguee'hin jii'oon
na jnty'e ndochiihi na tom'an ndyu na toxen'chen? Majo' joo nn'an 'nan', cociia’han
min na tyi'quint'a jndyeehan juu 'nan na ntsiji'uahan' ndueehan cha'xjen na co'xen juu
costumbre.

6Ndo' t'a Jesus jndyuehan, tso jon:

—Juu jii'oon na tji Isaias, jndyoyu na tsi'manhan' na conduiho' nn'an na ve vaa na
cont'a. Ee itso jii'oon'fieen:

Nanmin've' yo nnon jndyuehan na conan't'maan'han ja, majo' 'nan na covitincyoo' na
vja na m'anhin, tsi'manhan' na tycya m'anhan yo ntyja njan.

7Ve' jn'aan na conan't'maan'han ja, ee jii'oon na jnan'jnda' nn'an na ico'xenhan,
joohan' conan'manhin ndéé nn'an,

ee cont'ahan na njon joo jii'oon'fieen cha'vijon conduihan' jii'oon na sinin nquii
Tyo'ts'on.

Ndé' jfii'oon na sinin Isaias. 8 Ndo' itsontyichen Jesus ndé€ nan'fieen:

—Tquen Tyo'ts'on jii'oon na coxenhan''o', majo' 'o' co'ndyeho' joohan'cha' ninncyaa-
han'nannan'quindého' costumbre na tquen nn'an, cha' ntyja 'naan' na cotmanho' vaso
yo nguaa jaro yo nguaa ncjo yo vendyechen nnon 'nan na itsijonhan' joohan'.

9 Mantyi tsontyichen jon ndééhan:

—Conan'tiuho' na njon jndyi cont'aho' na conan'quindého' joo jii'oon na tquen
ndochiho' na tom'an ndyu na toxen'chen. Majo' tanin min na tyi'quita'nguee'ho' juu
jii'oon na iquen nquii Tyo'ts'on. 10 Cha'na juu jfi'oon na sinin Moisés, na itsohan':
“Quitsa' na njon tye' yo 'ndyo'.” Ndo' mantyi tso jon: “Min'cya ro ts'an na itsinin
jii'oon tsan' nnon tye, ndyee juu, quinan'cuee' nn'anhin.” 11 Majo' 'o' condueho' tanin
min Xe na aa ngitso ts'an nnon tye juu yo ndyee juu: “Ndiquindéé na ntejndei 'u' yo
'man na icanhan' 'u', ng'e 'nan na manacho tsixuanhan' Corban.” Juu jii'oon Corban
itsiquindyihan' 'nan na jnde tyincyaa ts'an clentaa' juu ts'ian maan' Tyo'ts'on. 12 Majo'
'o' na conduiho' tmaan' fariseos, min xe na aa itsitjahan' nan nquii tye ts'an oo ndyee
juuy, 'o' tanin'ncyaho' na ntejndei tsan'fieen tye juu oo ndyee juu. 13 Ndo' na cont'aho’
nannda', its'aahan' na juu jii'oon na tquen nquii Tyo'ts'on, ve' jn'aanhan' ng'e vandya'
tsiquindyi joo costumbre na conan'veho'. Ndo' jndyechen nnon 'nan min na cont'aho’
na itsijonhan'joohan' cha'na jii'oonmin'.

14Ndo' t'man nnda' Jesus nn'an, tso jon ndééhan:

—Tsofi'enho' quindyeho' jfi'oon na matsjo, ndo' ciiaa' n'onho' joohan'. 15'Nan na iciia'
ts'an, tyi'xe'quitsiji'uahan'hin na tonnon Tyo'ts'on. Majo' joo jii'oon na itsitiu juu quii'
ts'on juu, joohan' cont'a na tyi'ji'uahin na tonnon jon. 16 Juu ts'an na nin'ciiaa' ts'on
jii'oon na matsjo, quen ya juu clientahan'.

17 ndé na jnty'ii Jesus joo nan'fieen, tja ntciie' jon v'aa. Ndo' Xxjen na m'aan jon quii'
v'aa, yajo' nque nn'an na totsay'on yo jii'oon na toninncyaa jon, taxee'han nnon jon
nin 'nan itsiquindyi juu jii'oon'fieen na tyi'quitso nquii' jonhan'. 18 Ndo' t'a jon, tso jon
ndééhan:

—:/Aamantyi itsijonhan''o' cha'na joo nan'fieen? ¢Aa tyi'cliaa' n'onho' juu jii'oon'fieen?
Tachi 'man na iclia' ts'an na iquenhan'hin na tyi'ji'uahin na tonnon Tyo'ts'on, 19 Ng'e
chito quityquii' fivaan' juu co'ohan', quityquii' tsiaa' juu covahan', ndo' ndé jo' vja juu
'mdyo jndéeé.

Ndo' yo juu jii'oonvahin tsi'man Jesus na tajnan tsixuan ts'an na ve' nciiii nnon 'man
ictia' juu. 20Ndo' tsontyichen jon:

—Joo jii'oon na itsitiu ts'an quil' ts'on juu, joohan' cont'a na tyi'ji'uahin na tonnon
Tyo'ts'on. 21 Ee quii' ts'on ts'an conan natyia na itsitiu juu, cha'na ve' nin'c'oon ya
juu yo ncuiichen tsanscu, 00 na nin'c'oon juu yo tsanscuntjaa', ndo' aa na ntscuee' juu
ts'an, 22 Ndo' aa na ich'uee juu 'maan' ts'an, ndo' aa nin'cy'oon juu 'naan' nciiichen
ts'an na nndi'naan' juuhan', ndo' na its'aa vi' juu nn'an, ndo' na itsivi'nn'an juu ntyje
juu, ndo' joo jit'oon na ico'xenhan', min tyi'quits'aa juu na njonhan', ndo' na itsitée'
ts'on juu ntyje juu, ndo' tyia jii'oon itsinin juu nacjoo' nctiichen ts'an, ndo' na itsitiu
nquii juu na t'manchen conduihin, ndo' na ve' tsitsan'to juu xquen juu yo 'nan na its'aa

juu. 23 Tsofi'en natyiamin', quii' ts'on ts'an conanhan', ndo' ntyja 'naan' joohan' na
coninjnda' na vaa jnaan' juu na tonnon Tyo'ts'on.

Tsanscu na marfioon ndyuaa na vantyja ts'on jon Jesus
(Mt 15:21-28)

24Jndui' ntciie' Jesus juu tsjoon'fieen naijon na toninncyaa jon jii'oon. Tja jon, tuee'jon
ndyuaa Tiro yo Sidon. Ndo' tuee' jon vaa' nciiii ts'an juu tsjoon'fieen, min tyi'quint'ue
ts'on jon na nciiaa' n'on nn'an na tyjee' jon jo'. Majo' min na nnda', tic'uaa jii'oon na
jo'jndé m'aan jon. 25 Juu tsjoon'fieen tom'aan nciii tsanscu na m'aan jnda juu, yu'fieen
yuscuhin na nay'oon jndyetyiahin. Ndo'juu ndyee yuscu chjo'fieen, vina jndeé jndyii juu
ntyja 'maan' Jesus, sityuaa' juu na tja juu naijon na tuee' jon. Ndo' xjen na tuee' juu na
m'aan jon, téco'xtye juu tonnon jon. 26 Majo' tachi ts'an judiohin, jiion'ndaa griego itsinin
tsanscu'fieen, tuihin tsjan nn'an ndyuaa Sirofenicia. Ndo' vi na jndé tyjee' juu na m'aan
Jesus, tcan juu na ciiji' jon juu jndyetyia'fieen. 27 Majo' t'a Jesus, juu jii'oon na sinin jon
nnon tsanscu'fieen, tyi'quitso nquii'han'. Itso jon:

—Chuhan' na quitejndei jndyéé nn'an na ninnctii tsjan conduihan yo ja, chito nn'an
na mafioon ndyuaa. Ng'e tyi'quichuhan' na ntyjee ts'an 'nan na cocta' ntsinda juu ndo'
nancju' juuhan' ndéé quindue'.

28 Ndo' juu tsanscu'fieen, mantyi sintciie' juu jfi'oon nnon Jesus na tyi'quitso
nquii'han', tso juu:

—Mayuu' ta yo juu jii'oon na tsu', majo' joo quindé'hin' ve' 'nan quijndé na cocyaa
tyuaa na cocua' yotsca, juuhan' cojfien' 0'.

29Ndo'jo' t'a Jesus, itso jon:

—Ya jndyi jii'oon na sintcie'. Nanein, cja' ntcte' va'. Juu yuscu chjo jnda', jndé jndui'
jndyetyia quil' ts'on juu.

30Ndo' xjen na tuee' ntciie' juu tsanscu'fieen vaa' juu, ntjii juu yuscu chjo'fieen na vaa
juu cjoo' jndu, jndé jn'man juu.

Sin'man Jesus ts'an quitaa' na nchee'hin

31 Jndui' ntciie' Jesus ndyuaa Tiro, tenon jon ndyuaa Siddn, tancyaa jon ntyee' juu
ndyuaa njoon Decdpolis. Tuee' nnda' jon juu ndaandue Galilea. 32 Ndo' jo' jndyoy'on
nn'an ncuii ts'an quitaa' ndo' nchee'hin na m'aan Jesus. Nn'an na m'an jo', tanhan na
quityio jon nt'é jon cjoo' tsan'fieen cha' n'man juu. 33 Ndo' téy'oon Jesus juu tsan'fieen vi
ntyja naijon na ninnquii jon yohin. Tuii jon ndéé nt'é jon ndé'nqui juu, vijndé jo' tji' jon
ndaa 'ndyo jon, ndo' tyu jonhan' nnon tsa juu. 3¢ Ndé jo' jndondé jon toquifioon'ndue,
tcan jon vi naya nnon nquii Tyo'ts'on. Sinin jon yo jiion'ndaa 'naan' jon, tso jon:

—“Efata.” Juu jii'oonvahin itsiquindyihan' na ncyaa nnda'han' na ya ndyii juu yo na
ya ntsinin juu.

35Ndo' majuuntyi xjen'fieen jnaan ndé'nqui tsan'fieen, mantyi ntjo ya ntciie' na itsinin
juu. 36 Xjen na tja nnda' Jesus yo tsan'fieen naijon na m'an nn'an, yajo' siqui'maan' jon
joohan na min'nciii nnon ts'an tyi'nan'manhan ntyja 'nan na s'aa jon. Majo' tajnt'ahan
na njon juu jii'oon'fieen na tso jon, ee ndo'vanjan tonan'neinhan ntyja 'naan' juu ts'ian
t'man'fieen na s'aa Jesus. 37 T'man jndyi vaa na tévee' ngiohan, jnduehan ndéé ntyjehan:

—Va ya jndyi its'aa jon. Nque nn'an quita, itsin'man jonhan na ya condye nnda'han,
ndo'joo nn'an nchee', mantyi itsin'man jonhin na ya conan'nein nnda'han.”

8

Tyincyaa Jesus na tciia' ninnque min nn'an
(Mt 15:32-39)

1Xjen'fieen jndye jndyi nn'an jndé téncilii naijon na m'aan Jesus. Ndo' juu xjen'fieen,
sitjahan' 'nan na ntctia’han. Mang'e jo' t'man jon joo nn'an na totsay'on yo juu jii'oon na
toninncyaa jon, tso jon ndééhan:

2_Nty'iaronanmin'nchjing'enaneinhin jndé ndye xuee na conan'jonhan na condye-
han juu jii'oon na mancya, ndo' 'nan na jndyochohan na ntciia'han, jndé jndyuehan'.
3 Ndo' xe na aa njfiénhan na c'o ntciie’han nt'aahan na ninvaa nin'jndo'han, nndéé
nts'aahan' na ntsi'ndaa'’han' nquenhan ndo' ntycyaahan nato ng'e fi'enhan na tycya
chjo na jnanhan.

4Ndo' joo nn'an na totsay'on jii'oon yo jon, t'ahan, jnduehan:

—¢Nchu nt'd na nninncya 'nan ntciia' nanmin' ntjoohin? Ee ntjoo ta'nan nn'an c'oon
na nndééhan 'nan.

5 Taxee' Jesus ndééhan:

—¢Tsamnda' tyoo' y'onho'?

T'ahan, jnduehan:

—Ninntyque' tan' tyoo' y'én.

6Ndo' tso jon ndéé nn'an na jndye jndyi‘hin:

—C'uho' tyuaa. Ndé jo' ty'oon jon joo ntyque' tan' tyoo'fieen, ndo' vi jndé jo', tyincyaa
jon na ncya ya Tyo'ts'on ntyja 'maan'han', ndé jo' tji' jon xjen ntan'han'. Ndé tyincyaa
jonhan' ndéé nque nn'an na totsay'on jii'oon yohin, ndo' joohan t'onhinhan' ndéé joo
nan'fieen. 7Ndo' mantyi y'onhan vendye quintcaa quijndé. Mantyi tyincyaa jon na ncya
ya Tyo'ts'on ntyja 'naanhan'. Ndé jo' mantyi tyincyaa jon quintcaa'fieen ndéé nan'fieen
na quit'onhan joohan' ndéé nn'an na jndye jndyi'hin. 8 Ndo' tsofi'en nan'fieen tciia'
técjohan, ndo' ndé jo' nque nan'fieen na totsay'onhan jii'oon yo Jesus, jnan'quitoo'han
cha' vi ntyque' tsque yo tyoo' ntan' na jnty'ithan'. 9 Ndo' joo nn'an na tcia' jo', tuee'
cha'na ninque minhan. 19Ndo' vijndé jo' tso jon ndéé nan'fieen, ya xe na nc'o ntciie’han
ng'e jndé mavja jon. Ndo' tua nnda' jon v'aandaa yo nn'an na totsay'on yo jii'oon na
toninncyaa jon. Ty'ehan, squehan ndyuaa na jndyu Dalmanuta.

Nn'an tmaan' fariseos, tanhan nnon Jesus na quits'aa jon ctiii jn'aan
(Mt 16:1-4; Lc 12:54-56)

11Ndo'vendye nn'an tmaan'fariseos squehan nam'aan Jesus. Ta’han tonan'jndyehan
jndyuehan yo jon na quits'aa jon nciii nnon ts'ian na ntsi'manhan' na nquii Tyo'ts'on
t'ua ts'ian nnon jon. Ee cojnt'uehan na quityii'han' ng'eehan'hin ntyja 'naan' jii'oon na
itsinin jon. 12Yajo' jndyo nciiii na ton ts'on jon na sichjoo'han' ts'on jon ntyja 'naanhan.
Itso jon:

—Nque nn'an na m'an naneinhin, ;(Ndu na nt'ue n'onhan na quits'a nciii nnon ts'ian
nanjnty'iahannantsi'man jndyoyuhan'nanquii Tyo'ts'oni'uajon ts'ian nnon na jndyo?
Jii'oon na mayuu' matsjo ndéého', tyi'je'quits'a ncuii na ntsi'manhan'na nquii jon ncyaa
na t'man condui ja.

13 Yajo' jnty'ii jon joo nan'fieen. Ndo' tua nnda' jon v'aandaa, tet'io nnda' jon
ndaandue'fieen. Tuee'cya jon ncuiiichen ixndyaa'han'.

Tsquenté na nan'xuan nn'an fariseos
(Mt 16:5-12)

14 Ndo' nque nn'an na totsay'on yo jii'oon na toninncyaa Jesus, juu Xjen na tuahan
v'aandaa, tsuu' tycya n'onhan na ntsay'onhan tyoo' na ntciia'han, cha' ve' ninnctiito
tyoo' na say'onhan. 15Yajo' siqui'maan' jon joohan na tyi'nan'jonhan yo 'mantyia na
nan'xuan nn'an tmaan' fariseos. Tso jon:

—Nn'an fariseos yo nn'an tmaan' ciientaa' Herodes, vaa nciiii nnon ntyja 'naanhan na
itsijonhan' juuhan' cha'vijon tsquenté. Quitquenho' clienta na juu 'natyia nan'xuanhan
tyi'ncii'aahan' 'o' na ntsi'ndaa'han''o'.

16 Ndo' na tso jon na nnda', joo nan'fieen na totsay'onhan yo juu jii'oon na toninncyaa
jon, tye' na jnduehan ndéé ntyjehan:

—Ndo' vaa na itso jon ndéé tsojnaan' na tsuu' tycya nn'on na ndyoy'dn tyoo'.

17 Majo' taa' ts'on Jestus na nnda' vaa na conan'tivhan na itsinin jon ntyja 'maan'
tyoo'. Majo' chito jo', itsiquindyi jonhan ntyja 'naan' 'nantyia na nan'xuan nn'an tmaan'
fariseos yo nn'an tmaan' clientaa' Herodes. Yajo' tsontyichen jon ndééhan:

—¢Ndu na conan'neinho' na tatyoo' jndyoy'onho'? ;Aa tyi'covaa' n'onho', ndo' aa min
tyi'quitquenho' ciienta? '0', ;Aa ninvaa m'anho' na conan'tsanho' fiuan 'naanho'? 18'Q'
na min téndéého', ¢Aa tyi'cojnty'iaho'? '0' na min ndé'nquiho’, ¢ Aa tyi'condyeho'? ¢Ndo'
aa tyi'cafijoon' n'onho' nin 'nan s'a xjen na sitjahan' 'nan na ntciia' nn'an? 19 Juu xjen na
s'a xjen ntan'joo 'on tan' tyoo' na t'onho'han' ndéé 'on min nn'an, ¢Tsa'nnda' tsque na
jnan'quitoo'ho' yo ntan' quijndé na jnty'iihan'?

T'ahan, jnduehan nnon jon:

—Jnan'quit'é ncho've tsquehan'.

20 _Ndo' juu xjen'fieen na s'a xjen ntan' joo ntyque' tyoo' na t'onho' na tciia' ninque
min nn'an, ¢Tsamnda' tsque na jnan'quitoo'ho' yo ntan' quijndé na jnty'iihan'?

T'a nan'fieen, jnduehan:

—Jnan'quit'é ntyque' tsquehan'.

21 Ndo' tso jon ndééhan:

—Ndo' na nnda' vaa, joo ts'ian t'man na mats'a, ;(Ndu na ndiciiaa' n'onho' nin ts'an
conduija?

Sin'man Jesus ctiii tsannchjaan' tsjoon Betsaida

22 Ndé jo' nquii Jesus yo nn'an na totsay'onhan yo jii'oon toninncyaa jon, squehan
tsjoon Betsaida. Ndo' joo nn'an tsjoon'fieen tyey'onhan nciiii tsannchjaan' na m'aan jon.
Tanhan na quityio jon chjo nt'é jon cjoo' tsan'fieen cha' n'man juu. 23Ndo' t'uii Jesus nt'®
tsan'fieen, téy'oon jonhin 'ndyo tsjoon naijon na ninnquii jon yohin. Tyu jon ndaa'ndyo
jon ndé'nnon juu. Ndé jo' tyio jon nt'd jon ndd'nnon juu, ndo' taxee' jon nnon juu:

—¢Aajndé ya chjo mandyia'?

24Ndo' ya na jndondé tsannchjaan'fieen, itso juu:

—Manty'ia nn'an, ve' itsijonhan' na manty'ia joohan cha'vijon na contsjé n'oon.

25Yajo' tyionnda'Jesus nt'd jon ndé'nnon juu tsan'fieen. Ndo'jndé na s'aajon nannda',
tyincyaahan' na xuee jndyi jndyiaa' juu, tco' ya ntctie’han'hin. Min 'nan na tycya, majo'
ya jndyiaa' juu. 26 Jndé jo' jiion ntciie' Jesus juu na cja juu. Itso jon nnon juu:

—Cja'vitova', min tyi'ngaque' quii' tsjoon, min tyi'ntsinin' ndéé nn'an ntyja 'naan'juu
nayanas'a'u".

Tji' jndyoyu Pedro na juu Jests conduihin Cristo
(Mt 16:13-20; Lc 9:18-21)

27 Jndé jo' juu Jesus yo nn'an na totsay'on jii'oon yohin, ty'ehan, squehan ndyuaa
Cesarea Filipo. Ndo' xoncie na fijjonhan nato, taxee' jon ndééhan, itso jon:

—Ntyja njan ja, ¢Nin ts'an na condue nn'an na condui ja?

28T'a nan'fieen, jnduehan:

—N'en nn'an na conduehan na 'u' condui Juan, tsan na totsiquindéé' nn'an, na vando'
xcojuu. Ndo'vendyechen nn'an conduehan na'u' conduinquii Elias, tsan na toninncyaa
jii'oon' Tyo'ts'on ndyu na toxen'chen. Ndo' mantyi m'an nn'an na conduehan na condui
'"u' nciii nque nn'an na toninncya jii'oon' Tyo'ts'on nchu vaa 'nan na nguaa.

29]o' taxee' jon ndééhan, itso jon:

—Ndo''0'je', ¢(Nin condueho' na condui ja?

T'a Pedro, itso jon:

—'U' condui nquii Cristo na i'ua Tyo'ts'on ts'ian nnon' na ntsin'man' fiuaan nn'an.

30Ndo'jaa'jii'oon natso jon ndééhan na min'nciiinnon ts'an tyi'nan'neinhan nannda'
vaa na conduihin.

Itsiquindyi Jesus na nnan'cuee' nn'anhin
(Mt 16:21-28; Lc 9:22-27)

31 Indé jo' ta' Jesus na itsi'man jon ndéé nque nn'an na totsay'on yo jfi'oon na
toninncyaa jon, na juu jon na conduihin tsans'a na i'ua Tyo'ts'on ts'ian nnon jon na
co'xen jon tsofi'en nn'an, chuhan' na jndye navi' ngenon jon. Nque nn'an na conintque
ndéé nn'an judios nt'ahan na tyi'cuee' n'onhan jon, ndo' majo'ntyi nt'a joo nn'an
na conintque ndéé ntyee 'maanhan, ndo' manin' yo nn'an na conan'man nchu vaa
itsiquindyi juu jii'oon na tquen Moisés. Itso Jesus na nnan'cuee' nan'fieenhin, majo' xee
na jndé ndye na jnan'cuee'han jon, ngiiando' xco jon. 32 Sinin jndyoyu jon jii'oon'fieen
ndéé nn'an na totsay'on yo jii'oon na toninncyaa jon. Majo' vi na jndé jndyii Pedro na
nnda', s'aa juu vi ntyja yohin. Siqui'maan'jon Jesus. Itso juu nnon jon:

—Tyi'quichuhan' na ngenoon' na nnda'.

33Majo' nquii Jesus, vina jndé jndyii jon na tso Pedro nannda', jo' tequen jon, jndyiaa'
jon tontyja na ntjo joo nn'an na totsay'on yo juu jii'oon na toninncyaa jon, jaa' jii'oon na
sinin jon nnon Pedro na siqui'maan'jonhin, itso jon:

—'U' Satanas, quenan' 'u' nnon. 'U' Pedro, tachi cha'xjen ndyii' ts'on nquii Tyo'ts'on na
ndyii' tson', 'u' cha'xjen na conan'tiu nn'an, jo' matsijon 'u'.

34Yajo' t'man Jesus nn'an na totsay'on jfi'oon yohin yo tsofi'en nn'an na m'an jo'. Itso
jon ndééhan:

—Minninchen ts'an na nin'quitsijonhin ntyja na matsixuan, icanhan'na ciiji nquiihin
nchu vaa na nt'ue ts'on juu, ndo' c'oon juu na quintjo ya nchjii juu yo navi' na ngenon
juu ng'e na m'aan juu ntyja njan, min xXe na aa ntyja 'maan' jo' nnan'cuee' nn'anhin.
35Ndo' minninchen ts'an na itsichon nquii juu na ngliando' fiuaan' juu ntyja 'maan’ juu,
conduihin ts'an na jndé tsuhin. Majo' minninchen ts'an na cotji' nn'an ciienta na cotsu
naya 'maan'juu ng'e na incyaa juu jii'oon naya njan ndéé nn'an, juu tsan'fieen vaa naya
'maan' juu na tyi'xe'quintyciii na ngiando' fiuaan' juu. 36 Tanin min Xe na aa ninvaa
tsonnangue cuaahan' na 'maan' ts'an, majo' min na nnda' {Yuu vaa naya 'naan' juu xe
na aa ngitsu fiuan 'naan' juu? 37 Ee ta'nan cliii nnon 'nan na nndéé nninncyaa ts'an
nnon Tyo'ts'on na juuhan' ngliafioon'han'hin na tyi'ngitsu fiuan 'maan'juu. 33 M'annn'an
na tyi'njon Tyo'ts on ngiohan ndo' na nan'xuanhan jnan. Minninchen ts'an na jnaan'
juu tondéé nan'fieen ng'e na m'aan juu ntyja njan yo ntyja naan' juu jii'oon naya n]an
mantyl ja na condui tsans'a na i'ua Tyo'ts'on ts'ian nnon na co'xén tsofi'en nn'an, nc'on
najn'an yo tsan'fieen Xjen na nndyo nnt'a yo juu najndei na condui nquii Tyéhd' ndo' yo
nque angeles na cotyentjon nnon jon.

9
1Ndo' tsontyichen Jesus ndééhan:
—Jii'oon na mayuu' matsjo ndéého', quii' nt'anho' m'an ntyjeho' na tyi'je'clijehan ata
vina jndé jnty'ia ndééhan na jndé tyjee' Tyo'ts'on na ntye'ntjon jon nn'an 'naan'jon yo
juu najndei na conduihin.

Na sifioonhan' Jesus
(Mt 17:1-13; Lc 9:28-36)
2Taca yon xuee na jndé tso Jesus na nnda', ndo' téy'oon jon Pedro, Jacobo yo nin'Juan.
Tyevahan nctiii tyo' ndye naijon na ninnquehan. Xjen'fieen jnty'iahan na sifioonhan'hin.
3 Ndo' juu ndiaa' jon, manin' condui ndui'han', ndo' quichi'tyenhan' cha'vijon tein.
Min'nctii ts'an tsonnangue je'quindéé ntsiquichi' ndiaa cha'xjen quichi' ndiaa' jon juu
xjen'fieen. 4Ndo' jo' joo ndye nan'fieen jnty'iahan na tyjee' nquii Elias yo nin'Moisés, na

jnanhan quifioon'ndue, na jnan'nein nan'fieen yo nquii Jesus. > Ndo' jo' tso Pedro nnon
Jesus:

—Nnda' ta, 'u' na matsi'man' jii'oon' Tyo'ts'on ndé, vaa ya jndyi vaa na m'an ntjoohin.
Nnan'ya ndye xque' nciian', nciiihan' ciienta', ciiiichenhan' clientaa' nquii Moisés, ndo'
ncuiichenhan' nin'clientaa’ juu Elias.

6 Ndo' vaa jii'oon na tso jon ng'e ndicliaa' ts'on jon nin jii'oon ngitso jon ee mioon
jndyi tyuehan. 7 Ndo' juu xjen'fieen tyioo nciiii chincyu nacjohan, ndo' quityquii'han',
jo' tic'uaa jndyee' nquii Tyo'ts'on, tso jon:

—Juu tsanvahin conduihin jnda na vi'nchji jndyihin. Quitquenho' ciienta jii'oon na
ngitso jon.

8 Ndo' xjen na jnty'ia nan'fieen xXi'jndio, min'nctiii ts'an tavi c'oon, ninnquiintyi Jesus
na vim'aan.

9Ndo' viochen xjen na tyecuehan juu tyo'fieen, tso jon ndééhan:

—Min'nctii nnon ts'an tyi'man'neinho' 'nan na jnty'ia ndéého' quichen. Ja na condui
tsans'a nai'ua Tyo'ts'on ts'ian nnon na coxén tsofi'en nn'an, vi na jndé jnan'cuee' nn'an
ja, ndo' ya na jndé vant'd xc0, juu xjen'fieen vanaan na nnan'neinho' ntyja 'naan' juu
'nan na jnty'ia ndéého'.

10 Ndo' nan'fieen, jnan'vehan juu jii'oon'fieen. Ndo' majuuntyi xjen'fieen, ta'xee'han
ndéé ntyjehan nin 'nan nin'quitsiquindyihan' na tso jon na ngiiando' Xco jon vi na jndé
jnan'cuee' nn'anhin. 11Ya jo'taxee'han nnon jon, jnduehan:

—Nque nn'an na conan'man nchu vaa na itsiquindyi juu jii'oon na tquen Moisés,
conduehan na juu Elias nciijee' jndyee, ndo' ndé jo' ncijee' nquii Cristo. ¢Nchu vaa na
conduehan na nquii Elias'fieen nciijee' jndyee jon?

12]Jo' t'a Jesus jndyuehan, tso jon:

—Juu jiti'oon' Tyo'ts'on mayuu' itsiquindyihan' na ncijee' nciii ts'an na ntsixuan juu
cha'xjen totsixuan nquii Elias'fieen, ndo' nts'aa tsan'fieen na nt'a Xxco nn'an na njon
Tyo'ts'on. Ndo' mantyi juu jii'oon 'naan' jon itsiquindyihan' na ja na condui tsans'a na
i'ua jon ts'ian nnon na co'xén tsofi'en nn'an, jndye navi' ngendn. Ndo' mantyi nnt'ahan
na tyi'cuee' n'onhan ja. 13 Majo' matsjo ndéého' na mayuu' jndé jndyo nciiii ts'an na
totsixuan jon cha'xjen juu Elias'fieen, ndo' nque nn'an jndé jnt'a vi'han jon ntyjantyi na
nt'ue n'onhan cha'xjen tsiquindyi juu jii'oon' Tyo'ts'on na mancuiixjen nt'ahan jon.

Sin'man Jesus nctiii yus'a na nay'oon jndyetyiahin
(Mt 17:14-21; Lc 9:37-43)

14 Ndo' tja ntciie' Jesus yo ndye nan'fieen naijon m'an ntyjehan, nque nn'an na
totsay'onhan jii'oon yo jon. Ndo' vi na jndé squehan jo', jnty'iahan na jndye jndyi
nn'an na jndé téncli naijon na m'an nan'fieen. Quii' nt'anhan fi'en clianntyi nn'an na co-
nan'man nchu vaa itsiquindyi juu jii'oon na tquen Moisés, conan'jndyehan jndyuehan
yo nan'fieen. 15 Ndo' nque nn'an na jndye jndyi'hin, Xjen na jnty'iahan na ndyo Jesus,
tévee' jndyi ngiohan, jnan'nonhan na tyequitjonhan jon na tyencyahan ts'onhin. 16 Yajo'
taxee' Jesus ndééhan, tso jon:

—¢Nin jii'oon na conan'jndyeho' jndyueho' yo joo ntyjé na cotsay'onhan jfi'oon yo ja?

17Nctii ts'an na m'aan quii' nt'an nn'an juu tmaan'fieen, t'a juu, tso juu:

—Nnda' ta, nd0 m'aan yus'a jnda na jndyoy'Onhin na nay'oon jndyetyiahin na
itscu'han' na ntsinin juu. 18 Ndo' minyuuchen na m'aan juu Xjen na covee' xjen
na itsijaa'han', itsquioohan'hin, ndo' condui' chon' 'ndyo juu, manin' tsiqui'ioon' juu
ndi'n'on juu, ndo' 'ndyiihan'hin vi na jndé sits'oonhan'hin. Ndo' jndé tc'an vi naya'fieen
ndéé nque nn'an na cotsay'onhan yo jfi'oon na mancya'na quitji’han juu jndyetyia'fieen,
majo' tana jndéé jnt'ahan.

1970' t'a Jesus jndyue nque nan'fieen na totsay'on jii'oon yo jon, tso jon:

—'0' nn'an na tyi'cantyja n'onho' ja. Majndye Xuee na m'an quii' nt'anho' na
matsi'man ndéého'. Jndye vaa na m'an na t'man ts'én 'o', majo' min na nnda', ninjo'
tyi'cantyja n'onho' ja. ¢Tsa'nnda' chu na icanhan' na nc'én yo 'o' cha' ngantyja n'onho'
ja? Quindyoy'onho' yus'aha' nd6hin.

20 Ndo' xjen na say'onhanhin na m'aan Jesus, ndo' vi na jndé jndyiaa' juu
jndyetyia'fieen jon, yajo' s'aa juu na si'ndaa'han' xquen juu lu'fieen, tyioohin tyuaa,
totsiquityee'fi'enhin, ndo' tondui' chon' 'ndyo juu. 21 Ndo' jo' taxee' Jesus nnon tye juu:

—Juu jndyetyiavahin, ;Tsalmnda' xuee na jndé vja na nay'oonhan'hin?

Ndo'juu tye yus'achjo'fieen, t'a jon, tso jon:

—Tye'han' xjen na chjohin. 22 Ndo' tijndye jnda na itsquioohan'hin quii' chon ndo'
quii' ndaa cha' na ntscuee'han'hin, majo' xe na aa vaa na nndéé ntsa' na ntejndei' j4,
c'on' na nty'ia ré nchji' na quitsin'man'hin.

237J0' t'a Jesus 'mdyo tye juu yuchjo'fieen, tso jon:

—Tyi'ya tsu' Xe na aa vaa na nndéé nts'a, ee min'cya ro ts'an na vantyja ts'on nquii
Tyo'ts'on, tsofi'en 'nan na ican juu nnon jon, nndéé nts'aa jonhan'.

24Yajo' juu tye yuchjo'fieen, jndei tic'uaa 'ndyo jon, tso juu:

—Vantyja ts'on Tyo'ts'on, majo' quitejndei' ja ntyja na ndicantyja ts'0n cha'xjen na
icanhan'.

25 Ndo' Jesus, xjen na tquen jon clienta na jndye nn'an vancti jo', ninfioon' sityia' jon
juu jndyetyia'fieen. TSo jon nnon juu:

—'U'yutyia na tyi'min'ncya' na ndyii yuvahin, min na ntsinin juu, quindui' quii' ts'on
juu, matavi xuee na ngaque' nnda'.

26Yajo' s'aa jndyetyia'fieen na jndei sixuaa juu, ji vaa jndyi na si'ndaa'han' xquen juu
yus'a'fieen, ndé jo' jndui'han'. Majo' jnty'ithan'hin cha'vijon ts'oohin, ata jndye nn'an na
m'an jo' jnduehan:

—Jndé tue' juu. 27 Majo' nquii Jesus t'uii jon vi ntyjaa' nt'é juu lu chjo'fieen, tejndei
jonhin na tacuentyjee' juu, ndo' jnanquintyja juu.

28 Ndo' vi na jndé téquee' Jesus cliii v'aa yo nn'an na totsay'onhan yo jii'oon yo jon,
ta'xee'’han nnon jon, jnduehan:

—¢Ndu na tyi'quindéé ntji' juu jndyetyia'fieen quii' ts'on yus'a'fieen?

29Ndo' t'a Jesus jndyuehan, tso jon:

—Cha' nndéé ntji'ho' jndyetyiamin', icanhan' na quinan'neinho' nnon Tyo'ts'on.

Itsiquindyinnda' Jesus na nnan'cuee' nn'anhin
(Mt 17:22-23; Lc 9:43-45)

30Ndo' jndui' Jesus jo' yo nque nan'fieen na totsay'onhan yo juu jii'oon na toninncyaa
jon. Saclienonhan juu ndyuaa Galilea. Ndo' tyi'quint'ue ts'on Jesus na nciiaa' n'on nn'an
yu vaato ntyja vja jon. 31 Ng'e itsi'man jon ndéé nn'an na totsay'onhan yo jii'oon na
toninncyaa jon. Tso jon:

—Jana condui tsans'a nai'ua Tyo'ts'on ts'ian nnon na coxén tsofi'en nn'an, nninncyaa
ts'an clienta janduee nn'an, ndo' joo nan'fieen nnan'cuee'han ja, majo' xee na jndé ndye
na t'ig, nguiant'o xco0.

32Majo'joo nan'fieen na totsay'onhan yojfi'oon na toninncyaajon, tamantaa'n'onhan
juu jii'oon'fieen, ndo' ncyaahan na nta'xee'’han nnon jon nin tsiquindyihan'.

¢Nin ts'an na njonntyichen condui?
(Mt 18:1-5; Lc 9:46-48)
33Jesus yo nn'an na totsay'onhan jii'oon yo jon sque nnda'’han Capernaum. Ndo' vina
jndé na teque'han nciiii v'aa, taxee' jon ndééhan:
—Nato na tincyo, ¢Nin jii'oon jnan'jndyeho' jndyueho' yo ntyjeho'?
34 Ndo' jo' chen tui jndyuehan, ee nato na fijonhan, jnan'jndyehan jndyuehan yo
ntyjehan nin nciiii nquehan na nndui' juu na njonchen conduihin quii' nt'anhan.

35Yajo' técjo Jesus. T'man jonhan na quinan'ndyoo'han na ndyehan jii'oon. Tso jon:

—Min'cyaro ts'an na nt'ue ts'on na njonchen na nnduihin, quitsindyia' ts'on juu ndo'
quitejndei juu tsofi'en nn'an.

36 Ndé jo' ty'oon jon nctiii yuchjo, tco' jonhin xoncie quii' nt'anhan, chu jonhin. Tso
jon ndééhan:

37 —Minninchen ts'an na yo na ya ntyjii juu na ncy'oon juu ciienta nciiii yuchjo, mantyi
iy'oon juu cienta ja yo na ya ntyjii juu. Ndo' min'cya ro ts'an na iy'oon juu cienta ja,
mantyi iy'oon juu clienta nquii jon na jfion jon ja quii' nt'an nn'an tsonnangue.

Juu ts'an na tyi'tsuehin nacjo, m'aan juu ntyja njanhan
(Mt 10:42; Lc 9:49-50)

38Ndo' tso Juan nnon Jesus:

—Nnda' ta, jnty'id ncuii ts'an na iciiji' juu xue' cha' quindui' jndyetyia quii' n'on nn'an.
Ndo' jndué nnon juu na tavi nts'aa juu na nnda' ng'e tyi'cay'oon juu jii'oon yo jaa.

39Majo' t'a Jesus jndyuehan, tso jon:

—Tyi'ndueho' na tants'aa juuhan', ng'e ts'an na jndé s'aa nctii ts'ian t'man yo xué,
tyi'je'quits'aahan' na quintyjachen ntsinin juu jii'oon tyia nacjo. 49 Ng'e juu ts'an na
tyi'itsuehin nacjo, juu tsan'fieen m'aan jon ntyja njan. 4! Ndo' min'cya ro ts'an na
nninncyaa juu ncuii vaso ndaa na nciieho' ng'e na conduiho' clienta ja, nquii Tyo'ts'on
ndyion juu tsan'fieen naya na s'aa juu 'o'.

Ta'ndyicje jaa nnon nctiii 'nan na ityii'han' ng'eehan' jaa na quinan'tja jaa
(Mt 18:6-9; Lc 17:1-12)

42 “Min'cya ro ts'an na ntsi'man juu nnon nctiichen ts'an na chjo na vantyja ts'on
juu ja na ntsitjahin nnon Tyo'ts'on, yantyi Xe na quinan'tyen nn'an ncuii tosu xtyo'
tsan'fieen, ndo' ntjue'hanhin quityquii' ndaandue. 43 Ndo' Xxe na aa matsitja 'u' nnon
Tyo'ts'on ve' ng'e yo 'nan na matsa' yo nt'd', tyi'ntsa'’han', c'on' cha'vijon na quityciian'
nt'd'. Ng'e yantyichen na tyi'quindé 'u' na ncja' naijon na tyi'quintyctiii na cotamndo'
nn'an, chito na quindé 'u' ndo' na ncja' v'io, naijon na tavi xuee nduu' chon, 44 Naijon
tyi'clije quintyi min tajon quinduu' chon. 4> Ndo' mantyi Xe na aa matsitja 'u' nnon
Tyo'ts'on ve' tsojnaan' ng'e', yantyi tavi ncja' jo', c'on' na cha'vijon na quityciian' ng'e',
ee yantyi ngaque' naijon na cotando' nn'an na quityctian' ng'e', chito na quindé ng'e'
na ncja' v'io naijon na tavixuee nduu' chon. 46 Ee quii' v'io, tajon ncije quintyi min
tajon quinduu' chon. 47 Ndo' mantyi xe na ve' nin'quindyiaa' 'nan na ntyja 'naan' jo'
nts'aahan' na ntsitja 'u' nnon Tyo'ts'on, yantyi c'on' cha'vijon na jndé tji' ténnon', ng'e
yantyi ngaque' naijon na ico'xen jon na ninnctii ténnon', chito yo ve joohan' ncja' v'io.
48 Naijon na tyi'jon ciije quintyi min tyi'jon quinduu' chon.

49 “Joo quioo' na tonan'ciije nn'an na tijnt'uehan na tonan't'maan'han Tyo'ts'on,
totyiohan tsjaan' nacjo o' Xjen na tonan'cohan o'. 59 Juu tsjaan' ya jndyihan'. Conin-
jnt'uehan' cha' tyimin'ndaa' 'nan, majo' Xe na aa jndé jndui' na chjen'han!, ¢{Nchu ya
nts'aa ts'an na nninchjen' nnda'han'? Matavi nchu ya na ntjo yahan'. Ng'e na nnda',
quinduiho' na cha'vijon tsjaan' na ya chjen'han', ndo' c'onho' na ya ntyjii' fiuan 'naanho'
yo ntyjeeho'.

10

Tyi'nan'tyuii' nn'an tson na toncohan
(Mt 19:1-12; Lc 16:18)
1Jndui' Jesus Capernaum. Tja jon ndyuaa Judea tontyja na quindui' ndo'ciijioon' na
toxndyaa' jndaa Jordan, ndo' jo' tovancii nnda' nn'an naijon na tyjee' jon. Ndo' jo' ta'
jon na itsi'man jon ndééhan cha' manciiii Xjen its'aa jon. 2 Ndo' vendye nn'an fariseos

squenonhannaijon nam'aanjon. Cojnt'uehan nchuvaant'ahan cha'ntyja'naan'jii'oon
na ntsintcle' jon ndééhan, quit'uiivi'han' jon. Taxee'han nnon jon:

—¢Aa vanaan na ntsityuii' ts'an tson toco juu yo scuu' juu?

3Ndo'jo' t'a Jesus jndyuehan, tso jon:

—Jfi'oon na tquen juu Moisés na iquenhan' xjen '0', {Nchu vaa itsiquindyihan'?

4T'a nan'fieen, jnduehan:

—Nquii Moisés, tyincyaa jon na vanaan ngave nciii tson na ngitsohan' na jndé
jnty'ehan ntyjehan.

5Yajo' t'a Jesus jndyuehan, tso jon:

—Ng'e na que' n'onho', jo' na tquen Moisés juu jii'oon'fieen. 6 Majo' Xjen na tye' na
tquen Tyo'ts'on tsofi'en 'nan na min, vaa jii'oon na itsiquindyihan' na sia jon tsans'a yo
tsanscu. 7 Mang'e na itsohan' na nnda', Xuee na ngoco tsans'a, n'ndyii juu tye juu yo
ndyee juu cha' ntjotyenhin yo scuu' juu. 8 Ng'e na nnda', ve joo nan'fieen its'aahan' na
ninnctii ts'an conduihin. Ndo' na nnda', tachito ve ts'an conan'xuanhan, ninnctiii ts'an
conduihan. 9Ndo' ng'e jo', ya na jndé toco ciiii tsans'a yo tsanscu, itsi'manhan' na nquii
Tyo'ts'on sijnda' jon na nnda' vaa, mang'e jo' tyi'ndyehan ntyjehan.

10 Ndo' vi na jndé tyjee' ntciie' Jesus v'aa yo nn'an na totsay'onhan yo jii'oon na
toninncyaa jon, taxee' nan'fieen nin nin'quitsiquindyi juu jii'oon'fieen. 11 Ndo' t'a Jesus,
itso jon ndééhan:

—Juu ts'an na n'ndyii scuu' ndo' ngoco nnda' juu yo nciiichen tsanscu, jndé vaa jnaan'
juu nnon scuu' nquii juu, ee conduihin ts'an na ve' ndé' ro m'aan juu yo ncuiichen
tsan'fieen. 12 Ndo' mantyi xe na aa n'ndyii tsanscu saa' juu ndo' ngoco nnda' juu yo
ncuiichen tsans'a, jndé vaa jnaan' juu nnon saa' nquii juu, ee conduihin ts'an na ve' ndo'
ro m'aan juu yo ncuiichen tsans'a'fieen.

Tyio Jesus jn'aan yotsca
(Mt 19:13-15; Lc 18:15-17)

13Ndo' tyey'on nn'an yotsca na m'aan Jesus, na nt'ue n'onhan na quityio jon nt'é jon
cjo yotsca'fieen cha' ndyio jon jn'aan joo. Majo' nque nn'an na totsay'onhan yo jii'oon
na toninncyaa jon, ta'han na jnan'tyia'han joo nan'fieen na jndyochohan yotsca'fieen.
14 Majo' nquii Jesus, Xjen na jndyiaa' jon na nnda' vaa na cont'a nan'fieen, siv'ii jon. Tso
jon ndééhan:

—Ncyaho' na vanaan na ntsque yotsca nam'an ja. Tyiman'ntciie'ho' joo ng'e ntyjantyi
nn'an na covantyjan'on ja cha'xjen na covantyjan'on yotsca ja, joo nan'fieen conduihan
nn'an na itye'ntjon Tyo'ts'onhan. 15 Xe na aa m'aan ts'an na nin'quitsijonhin yo juu na
itye'ntjon Tyo'ts'on nn'an, icanhan' na nninncyaa tsan'fieen na ntco'xen jonhin cha'xjen
ncuii yuchjo vanguee' juu 'nan na tso tye juu ndyee juu. Majo' juu ts'an na tyi'nin'ncyaa
juu na nquii Tyo'ts'on ntye'ntjon jonhin, tyi'je'quindéé na nduihin ts'an na m'aan ntyja
'maan' jon.

16 Yajo' nquii Jesus, nciiii ro ciiii yotsca'fieen, chu jonhin, ndo' tyio jon nt'6 jon nquen
joo. Tso jon ndéé joo:

—Nquii ta Tyo'ts'on quityio jon jn'aan nciii ro ncuiiho'.

Itsinin nctiii tsantya yo Jestis
(Mt 19:16-30; Lc 18:18-30)
17 Xjen na vandui' Jesus na chi ncja jon, jnannon nctii ts'an, tja juu na m'aan jon,
téco'xtye tsan'fieen nnon jon. Tso juu:
—Nnda' ta, 'u' na ya ts'an 'u', ¢(Nin ncuii nnon na chuhan' na quits'a cha' ntsixuan na
tyi'quintyciii na vando' fiuan njan na tonnon nquii Tyo'ts'on?
18 Ndo' t'a Jesus, tso jon nnon juu:

—¢Ndu na tsu' na ya ts'an ja? Min'nciii ts'an tac'oon na ya ts'anhin, xia'ntyi nquii
Tyo'ts'on conduihin nannda'. 1°'U' nchji' jii'oon na ico'xenhan' na tquen Moisés, cha'na
“Tyi'nc'on' yo tsanscu na ve' ndd' ro, tyi'ntscue' ts'an, tyi'nch'ue', tyimtsinin' quintu
nacjoo' nciiichen ts'an, tyi'ntsivi'nn'an' ts'an, ndo' mantyi quitsa' na njon tye' yo 'ndyo"".

20Ndo' juu tsan'fieen je', sintciie' juu jii'oon, tso juu:

—Nnda' ta, Xjen chjo ja tye' na mavanc'ué tsofi'en jii'oonmin'.

21Tndyiaa' Jesus nnon juu, tyioo na vi'nchjii jonhin. Itso jon nnon juu:

—Vaa nciii nnon na icanchenhan' na quitsa'. Cja', quijndé' tsofi'en 'nan' na min. Ndo'
xXoquitu' na ngyon' clienta, quitsa' nayahan' nanninfien', yajo' ntsixuan' na tya 'u' na
tonnon nquii Tyo'ts'on. Ndo' ndé jo' quindyotsijon 'u' ntyja njan.

22 Majo' juu tsan'fieen, vi na jndé jndyii juu na nnda', si'lndaa'han' nchjii juu, tja ntcte'
juu. Ee juu jii'oon'fieen sichjoo' jndyihan' ts'on juu ng'e jndye jndyi 'naan' juu min, ndo'
min tyimin'quijndéé juu joohan'.

23Ndo' na tui na nnda', jndyiaa' Jesus xi'jndio ndéé nn'an. Ndo' tso jon ndéé nn'an na
totsay'onhan yo jii'oon na toninncyaa jon:

—Nctii tsantya je', vaa jndyaa' jndyina ntsijonhin yo jii'oon naico'xen Tyo'ts'on nn'an
nchu vaa na cotsam'anhan.

24 Ndo' nan'fieen, si'mdaa'han' ngiohan na nnda' vaa na tso Jesds. Majo' tsontyichen
jon ndééhan:

—Nnda''o' ntsinda, joo nn'an na t'man quii n'on yo 'nan na tyahin, jndyaa' jndyi na
nta'nguee'hin na nquii Tyo'ts'on ntco'xen jonhan. 25 Nciiii tsantya, jndyaa'ntyichen
na ntsijonhin juu na ico'xen Tyo'ts'on nn'an ntyja na cotsam'anhan, chintyichen na
nglequindyi' camello tsue' X'ee tsi'ncya.

26 Ndo' nque nan'fieen na totsay'onhan yo jii'oon na toninncyaa Jesus, t'man vaa na
ndincyaahan'na nciiaa' n'onhan na nnda' vaa itso jon, jo' taxee'han ndéé ntyjehan:

—Ng'e na nnda' vaa, ¢Aa chi tsi'manhan' na tanin juu na nndéé n'man fiuaan'?

27Tndyiaa' Jesus ndééhan, tso jon:

—Juu na cotji' nn'an clienta yo ntyja 'naan' jii'oonva', tanchu ya, majo' ntyja 'naan'
nquii Tyo'ts'on, tsofi'en condéé its'aa jon.

28 Na jndyii Pedro na nnda', tso jon nnon Jesus:

—Ja tsofi'en 'man na nan'xuan, jndé jnty'é¢'han' cha' condéé na conan'jén ntyja 'naan'
juu ts'ian na matsa'.

2970' t'a Jesus jndyuehan, itso jon:

—Jii'oon mayuu' na matsjo ndéého', minninchen ts'an na 'ndyii juu vaa' juu na
ngancyaa juu jii'oon naya ntyja njan, 'ndyii juu ntyje juu nannon, yo nanntcu, tye
juu, ndyee juu, scuu' juu, ntsinda juu, tyuaa 'maan' juu, ng'e na conduihin ts'an na
m'aan juu ntyja njan, cha' ndéé ngancyaa juu jii'oon naya, 39 Ndyuminhin jndyechen
nn'an na ndixee'han juu cha'vijon na vaa' juuhan', ndo' nn'an na ngichu juu cuenta,
ndui nan'fieen ntyje juu nannon, yo nanntcu, nn'an na ndui cha'vijon tye juu, ndyee
juu, nn'an ndui cha'vijon ntsinda juu, yo nin'ndyuaa 'naan' juu. Ndo' mantyi nnon
tsonnanguevahin ngenon juu navi', majo' ya na nguee' juu quifioon'ndue, ntsixuan juu
na tyi'quintyciii na vando' fiuaan' juu tonnon nquii Tyo'ts'on. 31 Jndye nn'an na m'an
neinhin conan'tivhan na joohan njon conduihan, joo nan'fieen ncju'cje Tyo'ts'onhan.
Majo' juu ts'an na condue nn'an na tyi'quinjonhin, ncju' jon tsan'fieen na tonnon.

Itsinin nnda' Jestis na nnan'cuee' nn'an jon
(Mt20:17-19; Lc 18:31-34)

32 Tava Jesus nato na vjahan' ]erusalen yo nque nan'fieen na totsay' onhan yo juu
jfi'oon na toninncyaa jon. Ma]o' joo nan'fieen ti'ndaa' tycya ngiohan na vja jon juu
tsjoon'fieen, ndo' mafioon nn'an na santyja na nquen' nan'fieen, mantyi ve' ncyaa
ncyaahan. Yajo' t'man nnda' jon joo ncho've nan'fieen na totsay'onhan yo jii'oon

toninncyaa jon, jndui'han 'ndyo nato'fieen. Ta'jon sinin jon ndééhan nchu vaa na mavaa
Xjen na ngenon jon navi' t'man. 33 Tso jon ndééhan:

—Quitquenho' ciienta na cotsava na ntsqué Jerusalén. Ndo' ja na condui tsans'a na
i'ua Tyo'ts'on ts'ian nnon na coxén nn'an, jo' nninncyaa ts'an clenta ja nduee ntyee
na conintque ndéé jaa nn'an judios, ndo' mantyi yo nduee nn'an na conan'man nchu
itsiquindyi juu jii'oon na tquen nquii Moisés. Ndo' joo nan'fieen nnan'jnda'han na cii'io,
ndo' mantyi nninncyahan clienta ja nduee joo nn'an na tachi nn'an judios conduihan.
34 Ndo' joo nan'fieen nnan'ciiejnaan'han ja, ndyiohan 'man ja, ndo' ntjue'han ndaa
jndyuehan cjo, ndé jo' nnan'cuee'han ja. Majo' Xuee na jndé ndye na tui na nnda',
nguant'o xco.”

Santiago yo Juan cotanhan vi naya nnon Jesus
(Mt 20:20-28)

35Juu Santiago yo nin'Juan, ntsinda Zebedeo, squenonhan na m'aan Jesus. Jnduehan
nnon jon:

—Ta, nt'ue nn'én na ntsa' vi naya'fieen na cotan nnon'.

36Yajo' taxee' jon ndééhan:

—¢Nin naya nt'ue n'onho' na quits'a yo 'o'?

3770' t'ahan, jnduehan:

—Ya na ngacletyen' naijon na ndit'maan' 'u' na ntcoxen' tsonnangue, nninncya' na
nguendyud ncuii cuii ntyja ngia' na nnan'jén yo 'u' ntyja 'naan' na maco'xen'.

38 Majo' sintclie' Jesus jii'oon ndééhan, tso jon:

—'0' min tyi'covaa' n'onho' nin 'nan na cotanho' nnon. Ja contjo ya nchji yo navi' na
ngendnnannt'ann'anja,ndo' na nnan'cuee'han ja. Ndo''o'je', ¢ Aa ntjo ya ngioho' navi'
na nnt'a nn'anho' min xe na aa na nnan'ctijehan 'o'?

39T'ahan, jnduehan:

—Nndéé nnt'a.

Ndo' itsochen Jesus ndééhan:

—Ng'e na cotsay'onho' jii'oon yo ja, jo' juu navi' na ngendn, mantyi ngenonho'han’,
ndo' ng'e na nan'xuanho' ntyja njan, jo' na nnan'ciije nn'anho'. 40 Majo' chito ja tsixuan
na nninncya na ngiiendyuaaho' nciiii ciiii ntyja nc'ia, nquii Tyo'ts'on nninncyaa jon juu
naya'fieen ndéé nque nn'an na nan'xuanhan na ncy'onhan ciientahan'.

41 Ndo' joo nqui nan'fieen na mantyi totsay'onhan yo juu jii'oon na toninncyaa
Jesus, ta'han, jnan'vjehan Santiago yo nin'Juan'fieen. 42 Ng'e jo' t'man Jesus na ninvaa
ncho'vehan, tso jon ndééhan:

—Nque nn'an na conintque ndéé nn'an ncuii cliii tsonnangue, mangioho' na co-
nan's'ahan ndéé joo nn'an na cotoxenhan. Ndo' nque nn'an na condui nanm'ann'ian
t'man, cotquenhan xjen nn'an na m'an nacje 'maanhan. 43 Majo' 'o' minchjo
tyi'quichuhan' na nnda' nc'onho' ndéé ntyjeho'. Min'cya ro na ciiiho' na ntyja ts'on
juu na nnintquehin quii' nt'an ntyjeho', tsixuan juu na quityentjon juu ndéého'. 44 Ndo'
min'cya ro cuiiho' na ntyja ts'on juu na nc'oon juu na tonnon quii' nt'anho', quinduihin
ts'an na ityentjon juu ndéého'. 45 Ee ja na condui tsans'a na i'ua Tyo'ts'on ts'ian nnoén
na coxén tsofi'en nn'an, chito jndyd na mant'ué nn'an na quitye'ntjonhan nnon. Ja
jndyo6 na ntye'ntjon ndéé nn'an, ndo' n'ndyii nquii ja na cii'ié na ndyion jnan nn'an, cha'
ndyaahan ntyja 'naan'han'.

Sin'man Jesus Bartimeo
(Mt 20:29-34; Lc 18:35-43)
46 Squehan tsjoon Jerico, ndo' xjen na vandui' Jesus juu tsjoon'fieen yo nin'nn'an
na totsay'onhan jii'oon yohin, yo ciii tmaan' nn'an jndye jndyi, jo' 'ndyo nato'fieen
vaquityen nciiii tsannchjaan', ican juu xoquitu' ndéé nn'an. Jndyu juu Bartimeo, jnda

tsan na jndyu Timeo. 47 Xjen na jndyii juu na nquii Jesus, tsan na jnan Nazaret, ivenon
jonjo', ta' juu na sixuaa juu. Tso juu:

—Nnda' Jestus na condui 'u' tsjan David na jndyocahan', cyon' na nty'ia ro nchji'.

48 Ndo'jndye nan'fieen jnan'tyia’hanhin na ciiichen 'ndyo juu, majo'juu juu majndein-
tyichen tic'uaa 'ndyo juu. Tso nnda' juu:

—'U'na condui 'u' tsjan David na jndyocahan', cyon' na nty'ia ro nchji'.

49Ndo'jo' téclientyjee' Jesus. Tso jon ndéé nn'an na totsay'on jii'oon yohin:

—Qui'manho'hin.

Ndo' t'manhan juu tsannchjaan'fieen, jnduehan nnon juu:

—C'on' na ya ntyji', quinanquintyja', nquii jon i'man jon 'u'.

50Yajo' tju'to juu ndiaa na vanjoon'hin, ninfioon' jnanquintyja juu, tja juu na m'aan
Jesus. 51 Ndo' taxee' Jesus nnon juu, tso jon:

—¢Nin 'man nt'ue tson' na quits'a ja 'u'?

Ndo'jo' t'a juu tsannchjaan'fieen, tso juu:

—Ta, nt'ue jndyi ts'0n na nnty'ia nnt'a.

52Ndo' sintctie' Jesus jii'oon nnon juu:

—Jndé ya ncja', ng'e na vantyja tson' ja, jo' na jndé jn'man’.

Ndo' majuuntyi xjen'fieen ntjo naxuee jndyiaa' tsan'fieen. Tja juu yo Jesus nato na vja
jon.

11

Taquee' Jesus Jerusalén
(Mt21:1-11; L¢c 19:28-40; Jn 12:12-19)

1Vi na jndé tindyo na ntsquehan Jerusalén, na ndyo m'aan juu tsjoon Betfagé yo
Betania na tonnon tyo' na minntyjee' n'oon Olivos, t'ua Jesus ts'ian ndéé ve joo nn'an
na totsay'on yo juu jii'oon na toninncyaa jon na c'ohan nctiii nt'aa. 2 Majo' vitjachen na
jndui'han, tso jon ndééhan:

—Quitsaque'ho' tsjoon chjo na m'aan tondéého'. Ndo' vi na jndé squeho' jo', yajo'
njnty'iaho' nciii snonndyua na min'jon tacontjo ts'an. Quinan'quinan'ho' juu o', ndo'
quindyoy'onho' juu cho'fieen ntjoohin. 3 Ndo' xe na aa ngliaxee' ts'an ndéého' ndu
na cont'aho' na nnda', quinan'ntciie'ho' ji'oon nnon tsan'fieen xe ng'e nquii jon na
conintque nninjnt'ue chjohin o', ndo' ya ndé jo', ngaquintjo ntctiie' o'.

4Ndo' jndui' nan'fieen, ty'ehan ndo' mayuu' jndiohan juu snon'fieen na tyen o' 'ndyo
v'aa na m'aan 'ndyo nato, jo' jnan'quinan'han juu o'.

>Ndo' nque nn'an na m'an ndyo jo', taxee' nan'fieen ndééhan, jnduehan:

—¢Nduna conan'quinan'ho' juu snonva'?

6Yajo' t'ahan cha'xjen juujfi'oon najndé tso Jesus na quinduehan. Ndo' nn'an njnuen'
juu cho'fieen, tyincyahan na tyey'on nan'fieen juu o'. 7 Ndo' Xjen na sque ntciie’han
naijon m'aan jon na y'onhan juu snon'fieen, tyiohan ndiaahan naxen' o', jo' tantjo jon
juu 0'. 8 Ndo' jndye nn'an na m'an jo', totquenhan ndiaa tonco 'maanhan nato, ndo'
vendyehan tyjeehan nduee n'oon, tquenhan joohan' nato'fieen na jnan't'maan'han jon.
9Ndo' nn'an na ve'jndyee na tonnon jon yo nin'nn'an na ntyja toxen' jon, ninnquii'chen
tonan'xuaahan:

—Nén jndyi jaa ngid nquii tsan na ictjee’. Quityio Tyo'ts'on jn'aan nquii juu
na icljee'non ndéé yo xuee' nquii jon na conduihin na itye'ntjon jon nn'an.
10 Conan't'maan' jaa nquii jon na mavaa xjen na ntco'xen jon, cha'xjen nquii David
ndyu na toxen'chen toco'xen jon nn'an tsjan jaa na jndyocahan'. Quindit'maan' nquii
Tyo'ts'on na m'aan quifioon'ndue.

11 Ndo' xjen na taquee' Jesus Jerusalén, tja jon vats'on t'man. Ndo' nn'an na m'an jo',
vi na jndé tquen jon cienta nchu vaa 'nan na cont'ahan, ndo' ng'e na vaman, jo' jndui'
ntcue' jon. Tja jon Betania yo nque nn'an ncho've'fieen.

Tju' Jesuss jii'oonvi' cjoo' ts'oon higuera na taté quichuu'han'
(Mt21:18-19)
12Ndo' tonco ctiiichen Xxuee, jndé na jndui' nnda'han Betania, tyjee' na nin'jndo' Jesus.
13Jo'jndyiaa' tycya jon nciiii ts'oon higuera na min tscoo'han'. Ndo'jo' sindyoo'hin nnon
juu ts'oon'fieen, na téquindyiaa' jon aa chuu' téhan' na ntquii jon. Majo' xjen na tuee'cya
jon nnonhan', ve' xia'ntyi tsco minhan', ng'e tyi'covee' xjen na nguen téhan'. 14 Ndo' tso
jon nnonhan":
—Tavi Xuee na ntsa' té na ntquii ts'an.
Ndo' nn'an na totsay'onhan yo juu jii'oon na toninncyaa jon, mantyi jndyehan juu
jii'oon'fieen.

Tji' Jesus nn'an quityquii' vats'on t'man,
(Mt21:12-17; Lc 19:45-48; Jn 2:13-22)

15Ndéjo' sque nnda'han Jerusalén. Ndo' Jesus, téquee' nnda'jon vats'on t'man. Jo'ijon
jndye 'nan min na condéé nn'an, yo quioo' na conan'ciije nn'an na conan't'maan'han
nquii Tyo'ts'on. Ndo' ng'e na itsi'ndaa'han' nchjii jon na coninjnt'ua 'nan jo', ta' jon,
tji' jon nan'fieen ch'en. Mantyi nn'an na conan'jndyo s'on 'naan nn'an na cotsque ya,
scliequityee' jon joo mesa 'maanhin. Ndo' manin' ciigjon s'aa jon yo joo silla 'naan nn'an
na condéé quintu'. 16 Min tatyincyaa jon jii'oon na vanaan na ngiienon ts'an ch'een' juu
vats'on'fieen na chu juu xu. 17 Tye' na itsi'man jon ndéé nan'fieen, tso jon:

—Quityquii' jii'oon' Tyo'ts'on na jndui itsohan': Juu v'a tsixuanhan' v'aa naijon nque
nn'an na ninvaa tsonnangue na conan'neinhan nnon. Ndo' tsontyichen jon: Majo' '0'
cont'aho' na itsijonhan' juuhan' nctii tsé'tsj0' na cotoo' nan'nty'uee, ee 'o' conty'ueeho'
Xoquitu' 'naan nn'an na cotsque ntjoohin na nnan'neinhan nnon jon.

18Ndo' nque nn'an na conintque ndéé ntyee 'maan nque nn'an judios yo nin'nn'an na
conan'man nchu vaa itsiquindyi juu jii'oon na tquen nquii Moisés, jndyehan na nnda'
vaa na s'aa Jesus. Tsojnaan'jo' tojnt'uehan nchu vaa nt'ahan na nnan'cuee'han jon.
Majo' ve' ncyaahan na nt'ahan na nnda' ng'e tsofi'en nn'an, t'man vaa na tévee' ngiohan
jii'oon na totsi'man jon ndééhan. 19Ndo' xjen na taman, yajo'jndui' nnda' Jesus Jerusalén
yo nn'an 'naan'jon. Ty'ehan.

Ts'oon higuera jndé tcanhan'
(Mt 21:20-22)

20Tonco nciiichen xuee, tenon nnda'han naijon minntyjee' juu ts'oon higuera'fieen. Jo'
cojnty'iahan na jndé tcanhan' xjen nch'ioo'chenhan'. 21 Ndo' tafijoon' ts'on Pedro man
na tui. Tso jon nnon Jesus:

—Nnda' ta, 'u' na matsi'man’' jii'oon' Tyo'ts'on ndéé nn'an, quindyia', juu ts'oon
higuera na tju'jii'oonvi' cjoo', jndé tcanchenhan'.

22Ndo'jo' t'a Jesus jndyuehan, tso jon:

—Cantyja n'onho' nquii Tyo'ts'on. 23 Jii'oon na mayuu' na matsjo ndéého', Xxe na aa
ican ts'an nnon jon na quenaan' jon tyo'vahin ndo' cju' jonhan' quityquii' ndaandue,
Xe na aa tyi'nts'aa juu na ve vaa na ndyii' ts'on juu, ndui cha'xjen jndé vantyja ts'on
juu. 24 Mang'e jo' matsjo ndéého', tsofi'en na cotanho' nnon Tyo'ts'on, cantyja n'onho'
na jndé tyincyaa jonhan' ndéého', ndo' nndui cha'xjen na cotanho'. 25 Ndo' juu xjen na
matsinin' nnon Tyo'ts'on, Xe na aa m'an' na v'i' nctii ty'iu', quitsit'man tson' juu cha'
min tyi'ntscu'han' na nquii Tyééhé na m'aan quifioon'ndue ndéé ntsit'man ts'on jon u'
na matsitja 'u' nnon jon. 26 Majo' xe na aa tyi'nin'quitsit'man tson' juu ty'iu' na sitjahin

nnon', min nquii Tyééhé na m'aan quifioon'ndue, xe'quitsit'man ts'on jon 'u' na matsitja
'"u' nnon jon.

¢Nin juu incyaa najndei na condui Jesus?
(Mt 21:23-27; Lc 20:1-8)

27 Ndo' nctliichen jon sque nnda'han Jerusalén. Ndo' viochen Xxjen tyincyaa jon
ntyee' ch'een' juu vats'on t'man, vendye ntyee na conintque ntyja 'maan nn'an judios
squenonhan na m'aan jon, yo ntyjehin nn'an na conan'man nchu vaa itsiquindyi juu
jii'oon na tquen Moisés, ndo' yo nn'an na conintque ndéé tsofi'enhan na conduihan
nn'an judios. 28 Joo nan'fieen taxee'han nnon jon, jnduehan:

—¢Nin najndei condui 'u' na tji' nn'an quityquii' vats'on t'man? Ndo' ¢Nin juu tyincya
najndu' na sa'han'?

297J0' t'a jon jndyuehan, tso jon:

—Mantyi ja vaa jii'oon na nguax'é ndéého', xe na aa nnan'ntciie'ho' juuhan', yajo'
mantyi ntsjo ndéého' nin nquii na t'ua ts'ian nnon na tji' nan'fieen quityquii' vats'on
t'man. 30 Nquii Juan, tsan na totsiquindéé' nn'an, ¢Nin nquii juu t'ua ts'ian nnon jon
na quits'aa jon juu ts'ian'fieen? ¢Aa nquii Tyo'ts'on, ndo' aa ve' nn'an jndue na quits'aa
jonhan'? Ciia, quit'aho'.

31Yajo' tye' na jnan'nein nquehin yo ntyjehan, jnduehan:

—Xe na aa nndué na nquii Tyo'ts'on t'ua jon ts'ian nnon juu tsan'fieen na quit-
siquindéé' juu nn'an, yajo' juu tsanvahin ngitso juu ndéé: “¢Ndu na tatentyja nn'on juu
jii'oon na toninncyaa Juan'fieen?” 32 Ndo' mantyi xe na aa nndué na ve' nn'an t'ua juu
ts'ian'fieen nnon juu.

Mannda' jii'oon na tom'aan' n'onhan. Majo' tyi'je'quinduehan na nnda' ng'e ncyaa
jndyihan na nnan'vje nn'anhin, ee tsofi'en nn'an tovantyjatyen n'onhan na nquii
Tyo'ts'on t'ua jon juu ts'ian'fieen nnon Juan. 33 Mang'e na nnda', jnduehan nnon Jesus:

—Aa ja manctiixjen tyi'quindio.

Ndo'jo't'a jon, itso jon ndééhan:

—Min ja xe'quitsjo ndéého' nin nquii jon na t'ua ts'ianmin' nnén na s'ahan'.

12

Nn'an na cotquen ctienta nt'00ntjon
(Mt 21:33-46; Lc 20:9-19)

1Ndo' ta' Jesus na sinin jon jii'oon na tyi'quitso nquii'han' ndéé nn'an. Ndo vaa na itso
ncuii ji'oon'fieen:

—Tom'aan nctiii ts'an. Jnon' jon nt'66 ténddndyoo' tsjan. Ndé jo' tyii' jon teon xi'jndio
juu ntjon'fieen. Ndo' mantyi tquen tsan'fieen ncuii tsjo' na su nnon na ndéé nchje
jon ténddndyoo' tsjan'fieen cha' ncuji' jon ndaa'han'. Ndé jo' sia jon ncuii jndu ndye
cha' ndéé ntquen ts'an ciienta juu ntjon'fieen, jndeé jo' jnt'ue jon nn'an na quint'ahan
ts'ianhan'. Jndé jo' jndui' jon, tja jon ncliichen tsonnangue. 2 Ndo' xjen na nchjii jon
na jndeé tue' té joo nt'00'feen, jo' jfion jon nciii ts'an na tye'ntjon jon na m'an nan'fieen
na nnon juu tsan'fieen nninncyahan té na tsixuanhan' ciientaa' nquii jon. 3 Majo'
joo nan'fieen, ty'onhan juu, totja'hanhin, ndé jfion ntciie'han juu na taté tyincyahan
na ngachu juu. 4 Ndo' na nnda', juu ts'an na 'naan' juu ntjon'fieen, jfion nnda' jon
nciiichen ts'an na itye'ntjon jon naijon na m'aan nan'fieen. Juu tsan'fieen totuen'han
ntjo'hin, jnan'quee’han xquen juu. Ji vaa jndyi jnt'ahanhin. 35 Jndé jo' juu ts'an
na 'maan' ntjon'fieen, jiion nnda' jon nciiichen ts'an na ityentjon jon. Juu tsan'fieen,
jnan'cuee'hanhin. Ndo' joo nan'fieen, ninnquii' nnda' vaa tont'ahan tsofi'en nn'an
na tojflon nquii ts'an na 'maan' juu ntjon'fieen, fi'en nn'an na totja'han, ndo' vendye
nan'fieen jnan'cijehan.

6 “Majo' taquintjo ninnciiii ts'an na vi m'aan na itsitiu jon na ijfion jon na m'an
nan'fieen. Jo' jnda nquii jon, ninnctii ts'onhin na tuihin ndo' t'man vaa na vi'nchjii
jonhin. Na mats'iafi'en jiion jonhin ndéé joo nan'fieen. Ee sitiu jon: Nque nanmin' na
totyentjonhan nnon, tajnt'a nan'fieen na njonhan, majo' jnda ja nt'ahan na njonhin”.

Nnda' va na toquindyii' ts'on jon. 7 Majo' juu xjen na tyjee' jnda nquii jon na m'an
nan'fieen, jnduehan ndéé ntyjehan: Ts'ian ya yuu', vi na jndé tue' tye tsanvahin, juu
ntjonvahin ntjohan' ciientaa' juu. Clia, quinan'cuéé'hin cha' ntjotyenhan' nduéé. 8 Ndo'
na nnda', ty'on nan'fieen jon, jnan'cuee'han jon, ndé jo' tyque'han si'ts'o 'maan' jon na
toxen' juu teon'fieen.

9Ndo' taxee' Jesus:

—Nquii ts'an na 'maan' juu ntjon'fieen, ¢{Nin 'nan nts'aa jon? Nquii jon nndyo ntcie'
jon ndo' ntscije jon joo nn'an na jnty'ii jon juu teon'fieen ndueehan, ndo' ntsijnda’' jon
marfioon nn'an na nt'ahan ts'ian juuhan'.

0 “Tyi'xe'quits'aahan' na taconan'jn'aanho' juu jfi'oon' Tyo'ts'on na minhan'
ndueeho' na itsohan':
Nque nn'an na conan'ya v'aa, jnan'neinhan, jnduehan:
Juu tsjo' na jndue nn'an na conan'ya v'aa na tayuu jnt'uehan’,
tquenhan' juuhan'na conduihan' tsjo' na ngiientyjee'tyen nqui v'aa.
11 Nquii jon na itye'ntjon jon jaa, nnda' vaa na sijnda' jon.
Cavee' jndyi ngi('j na cotquén cllenta na nnda' vaa na its'aa jon

12Ndo'joo nan'fieen na jndohin Jests, vinajndé jndyehan jfi'oonva' na sinin jon, nt'ue
jndyi n'onhan na cy'on cominsion jon, na chi ncja ]on navi', ng'e joohan sijoon' jon yo
nque nan'fieen na tont'ahan 'nan natyia. Ee taa' n'onhan nacjo nquehin sinin jon juu
jii'oon'fieen. Majo' jnty'ehan na nin'quit'uehan jon ng'e ncyaahan na joonn'an na jndye
jndyi'hin nt'a vi' nan'fieenhan. Ty'ehan.

Cotaxee' nn'an nin ts'an nnon na ndyionhan s'on
(Mt 22:15-22; Lc 20:20-26)

13 Ndécya nque nn'an tmaan' fariseos jfilonhan vendye ntyjehan yo nn'an 'maan'
Herodes na m'aan Jesus. T'uahan ts'ian ndéé nan'fieen na quitquenhan ctlienta jii'oon
na itsinin Jesus cha' ntyja 'naan'han' quit'uiihan'hin. 14 Xjen na squehan na m'aan jon,
jnduehan:

—Nnda' ta, 'u' na matsi'man'jii'oon' Tyo'ts'on ndé€ nn'an, mangié na matsinin'jii'oon
na mayuu', min taciienta matyi' joo jii'oon na conan'nein nn'an nacjo'. 'U' ninnctii Xjen
ntyji' yo tsofi'en nn'an. 'U' jii'oon na mayuu' matsi'man' nchu vaa nt'ue ts'on Tyo'ts'on
na quint'a nn'an. Majo' nin'quindyé jii'oon 'ndyo', juu s'on na ique tsanm'aants'ian, ;Aa
chuhan' na cotyiénhan', ndo' aa tyi'quichuhan'?

15Majo' taa' ts'on Jesus na ve' condue nquehan jfi'oon'fieen. Jo' tso jon ndééhan:

—'0' nt'ue n'onho' na quit'uiivi'han' ja, jo' na nnda' vaa na condueho' nnon.
Quindyoy'onho' nciii xoquitu' denario na nty'ia.

16 Tyey'onhan ciiiihan'. Ndo' taxee' jon ndééhan:

—¢Nin ts'an ts0'xquen chuu'han!, ndo' nin nquii ts'an xuee' na chuu'han'?

T'ahan, jnduehan nnon jon:

—Nquii tsanm'aants'ian t'man César.

17Ndo' tso Jesus ndééhan:

—Mayuu' jii'oon na t'aho'. Jo' quinan'quindého' jii'oon na iquen jon ndéého', ndo' juu
jii'oon na iquen Tyo'ts'on ndéého', mantyi quitanguee'ho'han'.

Ndo' na nnda' t'a jon jndyuehan, ntjohin na vacue m'aan' n'onhan ntyja 'naan' jon.

Taxee' nn'an ntyja 'naan' na nta'ndo' xco nn'an
(Mt 22:23-33; Lc 20:27-40)

18 Ndé jo' vendye nn'an juu tmaan' saduceos squenonhan na m'aan Jesus. Nan'fieen
conduehan nctii ts'an na jndé tue', tyi'je'ciiando' nnda' juu. NdO juu jii'oon na
jnan'meinhan nnon Jesus, jnduehan:

—Nnda' ta na matsi'man' jii'oon' Tyo'ts'on ndéé nn'an, nquii Moisés, vaa jii'oon na
jnty'ii jon ndé€ jaa na co'xenhan', xe na aa ngue' ts'an ndo' ntjo scuu' juu na min ta'nan
ndahan tui, ico'xenhan' na ngoco tyje nquii ts'oo'fieen yo scuu' jon na ntjo, na nc'on
ndahan na ntsive juu xuee' nquii ts'oo'fieen. 20 Jii'oon na ngid, tom'an ntyque' nannon
na ninnctii ts'an ntsindahan. Nquii tsan na vejndyee, toco jon, majo' ya na tue' jon
ta'nan jnda jon yo scuu' jon. 21 Ndo' tyje jon, tsan vja ve, toco juu yo tsanscu'fieen, ndo'
majo'ntyi Xjen na tue'juu, min ta'nan jnda juu t'oon yo juu tsanscu'fieen. Ndo' majo'ntyi
tjon tyje jon tsan vja ndye. 22 Ndo' tsofi'en na ninvaa na ntyque' joo nan'fieen, toncohan
yojuu tsanscu'fieen, ndo' min'nciiii ndahan tat'oon yohin, ndo' vina mats'iafi'en, mantyi
nquii tsan'fieen tue' juu. 23 Jfi'oon na nin'quita'x'é nnon', nn'an na jndé tjé, xe na aa
nta'ndo'nnda'han, cha'xjenjuujii'oon na matsi'man', ;Nin nciii joo na ntyque' nan'fieen
na ndisaa' juu tsanscu'fieen, ng'e ninvaa na ntyque'han tondisaa' juu?

24Ndo' t'a Jesus jndyuehan, tso jon:

—Juu ji'oonva' na condueho' ndd', tsi'manhan' na cochue n'onho', min ndictaa'
n'onho' juu jit'oon' Tyo'ts'on na conan'jn'aanho', ntyja 'naan' juu najndei na condui
nquii jon. 25 Ee joo nn'an na jndé tjé, juu Xjen na ntando' nnda'han, taje'quitonco
nnda'han, min taje'ncyahan ndahan na nnonco joo. Ee nndui nan'fieen cha'na nque
angeles na m'an quifioon'ndue. 26 Majo' ntyja 'maan' juu jfi'oon na cota'ndo' nnda' nn'an
najndétjé,'o'jndé jnan'jn'aanho' nacjoo' tson na tji Moisés, juu jii'oon na sinin Tyo'ts'on
nnon jon xjen na téquindyiaa' jon ts'oon chjo na cov'a. Itso jon nnon Moisés'fieen: “Ja
condui Tyo'ts'on clientaa' Abraham yo Isaac yo nin'Jacob na vantyja n'onhan ja. Nnda'
vaa jfi'oon na tso jon min na tivio jndé tjé nan'fieen.” 27]Jo' min na jndé tjé nn'an na
tui tsjan nquii Moisés, sinin Tyo'ts'on ntyja 'naanhan na ninvaa vando'han. Ndo' ng'e
na nnda', condui jon Tyo'ts'on ciienta nque nn'an na cotando', chito clienta nt'oo. Jo'
tsi'manhan' na 'o' cochue n'onho' yo 'man na conan'tiuho' na tyi'je'quitando' nnda'
nn'an na jnde tjé.

Ji'oon na njonntyichen na ico'xenhan'
(Mt 22:34-40)

28 Xjen na sinin Jesus ndéé nn'an saduceos'fieen, tyjee' cuii ts'an na itsi'man nchu vaa
1t31qu1ndy1 juu jii'oon na tquen Moisés. Jo!' ]ndyu juu jii'oon'fieen na sintciie' Jesus ndéé
nan'fieen. Ndo'taa'ts'on tsan'fieen na juu jii'oon nasintctiie' Jesus, jndyoyuhan'. Jo' taxee'
juunnon jon:

—Quii' nt'an tsofi'en jii'oon na tquen Tyo'ts'on na ico'xenhan', ¢(Nin nquii jii'oon na
njonntyichen tsixuanhan'?

29T'a Jesus, itso jon nnon tsan'fieen:

—Nquii jii'oon na njonntyichen tsixuanhan', ndd vaa na ico'xenhan": “'0O' nn'an
Israel, quindyeho!, xia'ntyi nquii ta Tyo'ts'on na conan't'maan’' jaa, taquintyja nquii
jon na conduihin Tyo'ts'on, ta'nan nciiichen. 30 Jo' cliive'nchji' jon yo na xonctiee' tson'.
Tsofi'en na ndéé ntsa', quitsa’han' ng'e na ve'nchji' jon, mantyi tsofi'en 'nan na matsitiu',
quitsitiu' ya'’han' ng'e na venchji' jon. Quityentjon' nnon jon yo na ninvaaf'en najndu'
ng'e na venchji' jon. Jii'oonvahin tsixuanhan' na njonntyichen na ico'xenhan'.” 31 Ndo'
juu jii'oon na vja ve na ico'xenhan', itsijonhan' juuhan' cha'na juu jii'oon na vejndyee:
“Cliivenchji' tsofi'en nn'an cha'xjen na venchjii nquii 'u'.” Ta'man nctiichen jii'oon na
njonntyichen conduihan' yo jii'oonmin'. 32 Yajo' juu tsan'fieen na tsi'man nchu vaa
itsiquindyi juu jii'oon na tquen nquii Moisés, sintciie' juu jii'oon nnon Jesus, tso juu:

—Nnda' ta, 'u' na matsi'man' ntyja 'mnaan' Tyo'ts'on ndé, juu jii'oonva' na tsu', jndy-
oyuhan'. Mayuu' jii'oon na matsu' na nquii jon ninncuiihin. Ninnquii jon co'xen, taman

nctiiichen. 33 Ndo' na nc'oon ts'an na cliivechjii juu jon yo na xoncuee' ts'on juu, ndo' yo
tsofi'en na ndéé nts'aa juu na quits'aa juuhan' ng'e na venchjii juu jon, ndo' tsofi'en na
itsitiu juu na ntsiquindé juuhan' ng'e na venchjii juu jon, ndo' na ntyentjon jon juu na
ninvaa najndei juu, ndo' mantyi na ciivenchjii juu nn'an cha'xjen na venchjii nquiihin,
joo nan'min' njonntyichen conduihan', chichen quioo' na ntscuee' ts'an na ntsco juu o'
na itsit'maan’' juu Tyo'ts'on, yo mafioonchen nnon na ninncyaa ts'an na ndit'maan' jon.

34Ndo' tquen Jesus ciienta na ya jii'oon sintciie' tsan'fieen. Jo' tso jon nnon juu:

—'U' tavi jndye vitja na ntsijon 'u' yo na itye'ntjon Tyo'ts'on nn'an nchu vaa na
cotsam'anhan.

Ndé jo' matavi 'nan nctiiichen ts'an na sisaa' ts'on na nguiaxee'chen jii'oon nnon jon.

Cristo conduihin nquii jnda Tyo'ts'on
(Mt 22:41-46; Lc 20:41-44)
35Viochen xjen na itsi'man Jesus ndé€ nn'an quityquii' juu vats'on t'man, tso jon:
—Joo nn'an na conan'manhin ndéé ntyjehin nn'an judios, conduehin na nquii Cristo
na jiion Tyo'ts'on jon quii' nt'an nn'an, conduihin jnda nquii David. ¢Ndu na conduehan
na nnda'? 36 Ee juu David ntyja 'naan' nquii Espiritu Santo tso jon:
Nquii ta Tyo'ts'on itso jon nnon nquii jon na itye'ntjon jon ja:
Quijman'nc'ia na tontyjaya, viochen xjen na joo nn'an na jndohan 'u' nts'a ntmaan'han
nacje 'man' na ntco'xen'han.
Tsontyichen Jesus ndééhan: 37 Ja matsjo ndéého', juu David tso jon na nquii Cristo
conduihin nquii jon na itye'ntjon jonhin. Ndo' na nnda', ¢{Nchu vaa na tso juu na
conduihin jnda juu?
Ndo' na sinin Jesus jii'oonmin', joo nn'an jndye jndyi'hin, tavee' jndyi ngiohan na
tondyehan joohan'.

Nn'an na conan'man nchu vaa itsiquindyi jii'oon na tquen Moisés, 'nan tyi'quichuhan'
cont'ahan
(Mt 23:1-36; Lc 11:37-54; 20:45-47)

38 Viochen xjen na itsi'man Jesus, tso jon:

—Quint'aho' clienta na tyi'nt'aho' cha' na cont'a nque nn'an na conan'man nchu vaa
itsiquindyi juu jii'oon na tquen nquii Moisés. Ee cavee' ngiohan na coctiehan ndiaa
tonco cha' quindue nn'an na t'man conduihan. Ndo' mantyi cavee' jndyi ngiohan
na ninncyaa ts'an ts'onhan nata. 39 Ndo' xjen na covatjon nn'an vats'on, joohan
na nin'cliendyuaahan naijon itsiquinjonhan'hin. Ndo' Xjen na covee' nguee, joohan
nt'ue n'onhan na ntciia' jndyeehan. 49 Majo' joo 'man 'maan nanntcu ninnque, cotji'
nan'fieenhan' na nin'cii'naanhinhan', ndo' ndé jo' jndye jii'oon na conan'neinhan nnon
Tyo'ts'on cha' quinan'tiu nn'an na vaa njon jndyi jon ngiohan. Matsjo jaa'ntyichen
nt'uiivi' Tyo'ts'on joohan ng'e na nnda' vaa cont'ahan.

Juu tsanscu ninnqui, njonntyichen 'nan tyincyaa juu
(Lc21:1-4)

41 Nciiii jon m'aan Jesus vats'on t'man. Jo' vequityen jon na tonnon naijon min quiton
na cotyion nn'an s'on clientaa' juu vats'on'fieen. Ndo' jndyiaa’' jon jndye nn'an tjue'han
s'on jo'. Ndo' jndye nantya, t'man s'on tyionhan tyquii' joohan'. 42 Majuu xjen'fieen, cliii
tsanscu na jndé ntjohin ndo' jiien' jndyihin, tyjee'non juu, tacju' juu ve xoquitu' s'on ve
nciii joo iston'fieen. Joo xoquitu'fieen njonhan' cha'na ninnciiii xoquitu'. 43 Ndo' na tui
na nnda', tso Jesus ndéé joo nn'an na totsay'onhan yo jii'oon na toninncyaa jon:

—Jii'oon na mayuu' matsjo ndéého', tsanscuvahin na jndé tue' saa' juu, njonntyichen
'man na tju' juu quityquii' iston'fieen, tachito joo s'on jnda na tjue' nantya. 44 Ee
tsofi'en nan'fieen ve' s'on na vantjo'chen na tjue'han quityquii' quiton'fieen, majo' juu
tsanscuvahin na jndé ntjohin na jfien' jndyihin, tju'fi'en jon xXjoquitu' y'oon jon, min
tajnty'iithan' na ninjnda 'nan na ntcta' jon.

13

Itsiquindyi Jesus na ndyuii' vats'on t'man
(Mt 24:1-2; Lc 21:5-6)
1Xjen na vandui' Jesus na m'aan jon vats'on t'man yo nn'an na totsay'onhan yo juu
jii'oon na toninncyaa jon, nciii joohan tso juu nnon jon:
—Nnda' ta na matsi'man' jii'oon' Tyo'ts'on ndé, quindyia' nancoo' jndyi ntjé'min na
tijnt'ue na jndé juu vats'onvahin yo nt'aa ciientaa'han'.
2Ndo'jo' t'aJesus, tso jon:
—Mayuu' nancoo' jndyi nt'aamin na mandyia' na jndéhan' yo ntjo' t'man. Majo'
min'nctii tsjo' je'quintjohan' nacjoo' ntyjehan'. Tsofi'enhan' nnan'tyuii' nn'anhan'.

Jn'aan na ntsi'manhan' na ntyctiii tsonnangue
(Mt 24:3-28; L¢c 21:7-24; 17:22-24)

3Yajo' ty'ehan tyo' na m'an n'oon olivos na tonnon vats'on t'man. Jo' tacjo Jesus, ndé
jo' nquii Pedro, Jacobo, Juan yo nin'Andrés, tye' taxee'han nnon jon, jnduehan:

4 —Quitsu' ndé ;Yuu Xjen na ngientyja yo 'nan na tsu' quichen? Ndo' ¢(Nin 'nan nndui
jndyee na ntsi'manhan' na mandyo ngientyja na nndui nan'min'?

5Jo' t'a Jesus jndyuehan, tso jon:

—Quitquen ya yaho' clienta na tyimtsivi'nn'an ts'anho' ntyja 'naan joo jii'oonmin'. 6 Ee
jndye joo nndityincyoo' nn'an yo Xxué na nnan'vimn'anhan nn'an, na nnduehan: Ja
condui Cristo, Tyo'ts'on jiion jon ja na jndyo.

7 “Ndo' juu xjen na nndyeho' na jndye joo jndé tye' ndyia', tyi'ndyueho' ng'e
manciiiixjen nnda' vaa na nguaa. Ndo' min na nnda' vaa, ma]o' tyi'coventyja xXjen na
ntycuii tsonnangue jndyentyichen man na nndui. 8 Ee nn'an nciii tsonnangue nt'ahan
tyla' yo nn'an nciiiichen tsonnangue, ndo' nciii tsanm'aants'ian t'man nt31qu1nan jon
tyia' yo ncuiichen tsanm'aants'ian t'man. Ndo' jndye joo ngots'ii. Ndo' mantyi nc'oon
jndo' t'man, ndo' nn'an nctuii tsjoon nnan'ntja' nquehin yo ntyjehin. Joo navi'min' 'nan
na nndui na vejndyee. Ndo' marfioon navi' na majantyichen ngiientyja na ngenon nn'an.

9 “C'on cjeho!, ee ngoy'on nn'an judios '0o' tondéé nn'an na conintque nt'aan'on
'maanhan, ndo' majo' ijon na conan't'maan'han Tyo'ts'on, jo' ntja'hanho'. Yo navi'
nguentyjee' '0' na tondé€ nanm'ann'ian t'man na ntji' jndyoyuho' ndééhan ntyja 'naan'
na covantyja n'onho' ja. 10 Majo' vitjachen na ngitsu tsonnangue, chuhan' na juu
jii'oon naya ntyja nchu vaa na itsin'man Tyo'ts'on fiuvaan nn'an, nninncya nn'anhan'
ndéé ntyjehan na ninvaa tsonnangue. 11 Majo' juu xjen na nninncya nn'an clienta
'0' nduee nanm'ann'ian, min tyi'nc'onho' jii'oontiu na nin jii'oon na nnan'ntctie'ho’
ndééhan. Juu Xjen'fieen, joo jii'oon na nninncyaa Tyo'ts'on quii' n'onho', joohan'
quinan'ntcie'ho' ndéé nan'fieen, ee nquii Espiritu Santo ntsijnda' jon nquenho' nin
jii'oon na nnan'ntciie’ho' ndééhan. 12Juu xjen'fieen xXio ts'an, nninncyaa jon clienta juu
na nnan'cuee' nn'anhin. Majo'ntyi nquii tye ts'an nninncyaa jon clienta joo ntsinda
jon na nnan'cije nn'an joo. Ndo' mantyi ntsinda ts'an nninncya joo ciienta tye joo yo
ndyee joo cha' nnan'cilije nn'anhan. 13 Ndo' tsofi'en nn'an nc'onhan na jndohanho'
ng'e na conduiho' nn'an na m'an ntyja njan, majo' juu ts'an na vantyja ts'on ja, Xxe na
aa tyi'ncijihin ntyja njan ata xjen na nnan'cuee' nn'an juu, ntsin'man Tyo'ts'on fiuaan'
tsan'fieen.

Quit' vats'on t'man Jerusalén, ji vaa 'nan nc'oon jo'

14 “Ndyu na toxen'chen, tom'aan nctii ts'an na toquijndyu Daniel. Vaa jii'oon'
Tyo'ts'on na sinin jon ndéé nn'an, quitquen yaho' clienta juu jii'oon'fieen cha' nciiaa'
ya n'onho'han'. Itsiquindyihan' na ngita' nn'an nciii 'nan na ji vaa quityquii' juu
vats'on t'man na quinan't'maan' nn'an juuhan' cha'xjen nquii Tyo'ts'on. Juu xXjen na
njnty'iaho' na nnda' vaa, 'o' na m'anho' ndyuaa Judea, quinan'nonho' na nc'oho' na

m'an ntyo' na ntanty'iuho' ng'e t'man jndyi na toncuu' m'aan. 15 Ndo' juu xjen'fieen,
minninchen ts'an na vajndyee juu ch'een' juu, tyi'ntsitiu juu na ngaquee' nnda' juu
quityquii' vaa' juu na nctiji' juu 'maan' juu na ngachu juuhan'. 16 Ndo' mantyi juu
xXjen'fieen, ts'an na m'aan jndéé na its'aa juu ts'ian, min tyi'ndyo ntciie' juu na nciji' juu
ndiaasoo' juu. 17 Ndo' joo nanntcu na fijon ndahin juu xjen'fieen, vi' jndyi ngotjonhin,
ndo' mantyi ntyjentcuhin na m'an ndahin yo'ndaa. 18 Quitanho' nnon Tyo'ts'on na
min chito ngueetein na ngenonho' juu navi'fieen. 19 Ng'e joo nguee'fieen, ngenon nn'an
nciii nnon navi' na min'jon tacoquenonhan xjen navejndyee na tquen Tyo'ts'on juu
tsonnangue ata xjen neinhin, min tajon jnda ngenon nnda'han ciiii navi' cha'na juuhan'.
20Ndo' juu navi'fieen, Xe na aa jndye xuee na ngenon nn'anhan', yajo' matavi jndyehan
nan'ndyihan'. Majo'ng'e na vi'nchjii Tyo'ts'on joo nn'an naiciiji jon na ninciientaa' nquii
jon, nts'aa jon na cje ro ntycuiihan'.

21 “Ng'e na nnda', juu xjen'fieen Xe na aa ngitso nctiii ts'an ndéého': Quijnty'iaho’,
ntjoo m'aan nquii Cristo, 00 Xe na aa ngitso tsan'fieen: Quijnty'iaho', ndo m'aan jon, min
tyi'ngantyja n'onho' juu jii'oon'fieen. 22 Ee ntsquenon nn'an quii' nt'anho' na nnduehin
nquehin conduihan Cristo. Nnduehan juu jii'oon' Tyo'ts'on coninncyahan, min na ve'
jii'oon quintu juu jii'oon na conan'manhan. Ata nnt'ahan na nndityincyoo' jndye nnon
jn'aan t'man yo ts'ian na tyi'je'quinduihan' na ve' ntyja najndei nquii ts'an. Ndo' joo
ts'ian'fieen mandyo na nndéé nnan'vi'nn'anhan' nque nn'an na ictiji Tyo'ts'on clientaa'
jon. 23 Tyuaa'chen matsiquindyi ja 'o' na nan'min' nguaa, ng'e jo' quitquen ya yaho'
Cuenta.

Ndoé vaa na nguaa xjen na nndyo nnda' Jests
(Mt 24:29-35, 42, 44; Lc 21:25-36)

24 “Joo nguee'fieen vi na jndé tenon juu navi' t'man'fieen, juu ndo'ciijioon' nndijaan-
han', min chi' taxe'cliixueehan'. 25 Ndo' ncjuu ntycyaa o' ndo' juu ntjé'ndue t'man
ngots'iihan', yajo' nque na cotoxen na m'anhan' ntjé'ndue, ndyuii' joohan'. 26 Ndo'
juu xjen'fieen ja na condui tsans'a na i'ua Tyo'ts'on ts'ian nnon na coxén tsofi'en nn'an,
njnty'ia nn'an na nndyo nnt'a quityquii' chincyu. Juu xjen'fieen nndyo yo na t'man vaa
na condui ja na matyé'ntjon yo manin' conduindui' na condit'maan'ja. 27 Yajo' tsofi'en
nn'an na ninvaa tsonnangue na maciijija na conduihan ciienta, joo dngeles na cotyentjon
nnon, nc'ua ts'ian ndééhan na quinan'nciiihan joo nan'fieen naijon na m'an ja.

Ji'oon na tyi'quitso nquii'han' ntyja 'naan' ts'oon higuera

28 “Ts'oon higuera vaa jii'oon na itsi'manhan' ntyja 'naan' jo'. Ciiaa' ya n'onho' ntyja
'maan' juu jii'oon'fieen. Juu Xjen na cojnty'iaho' na condei' nt'6han' ndo' na condui'
tsco 'ndaahan', covaa' n'onho' na jndé tindyo ngueesua'. 29 Mantyi Xjen na cojnty'iaho'
na jndé condui nan'min' na jndé tsjo ndéého', yajo' cliaa' ya n'onho' na mavaa mavaa
Xjen na nnan quifioon'ndue na nndyo nnt'a. 30 Jii'oon mayuu' na matsjé ndéého',
nn'an na m'an naneinhin, tyi'xe'ciijjefi'enhan ata na jndé siquindé fi'enhan' tsofi'en
jii'oonmin'. 31Juu tsjé'ndue yo tsonnangue ntyciiiifi'enhan', majo' juu jii'oon na mancya
tyl'je'quintyctii juu najndei na itsixuanhan'.

32“Majo' taman ts'an quintjii nin xuee min yuu xjen na nndy6 nnt'a, min nque angeles
tyi'quindiohan yuu xjenhan', min ja na condui jnda nquii Tyo'ts'on, Xia'ntyi nquii
Tyého' nchjii.

33 “Mang'e na nnda' vaa, jo' quitquen ya yaho' clienta, ndo' quinan'neinho' nnon
Tyo'ts'on ng'e tyi'ndioho' nin xuee ndo' yuu xjen na nndy6 nnt'a. 34 Majo' ntyja na nndui
nannda', vaajfi'oon naitsi'manhan'ntyja 'naan'han'. Tom'aan nctii ts'an, jndui' jon na
chincjajon nciiichen tsonnangue na tycya. Xjen na jndui' jon, t'ua jon ts'ian ndéé nn'an
na itye'ntjon jon. Ndo' nnon juu ts'an na iquen ciienta 'ndyo vaa' jon, tso jon: Ciantyje'
ya' v'a viochen xjen na ja tac'on.

35Ndo' tsontyichen Jesus: Mancha'juu jii'oon'fieen na tso tsan'fieen, mannda' vaa mat-
sjo ndéého': Quitquen ya yaho' clienta ng'e itsijonhan' ntyja njan cha'na juu tsan'fieen na
jndui' juu vaa' juu. Ndo''0', itsijonhan' '0' cha'na joo nan'fieen na totyentjonhan nnon
jon. Ee min tyi'quindioho' yuu xjen na nndyo nnt'a, aa nts'aahan' na vaman, ndo' aa
tsantsjon navejndyee xjen na ntsixuaa quil'o, ndo' aa xoncte tsjon, ndo' aa vi vanco.
Tyi'quindioho' yuu xjen na nndy® ntcii'é. 36 Ee xe na aa ninjonto na nndyo ntcii'é ndo'
'o' tyi'c'on cjeho', yajo' ntsijonhan' ntyja 'naanho' cha'vijon ts'an itso. 37 Juu jii'oonva'
na matsjo ndéého', mantyi matsjOhan' ndéé tsofi'en nn'an na c'on cjehan.”

14

Cojnt'ue nn'an nchu ya cha' quit'uiivi'han’ Jesus
(Mt 26:1-5; Lc 22:1-2; Jn 11:45-53)

INn'anjudios m'aan nguee xjen na vafijoon' n'onhan na siquindyaa Tyo'ts'on ndochi-
han navi' na toquenon nan'fieen ndyuaa Egipto. Juu nguee'fieen jndyuhan' pascua, xjen
na coctia’han tyoo' na ta'nan tsquenté taquee'. Vechen xuee na vitja na nguee' juu
nguee'fieen, yajo' ]oo nn'an na conintque ndéé ntyee yo nn'an na conan'man nchu vaa
itsiquindyi juu ]n oon na tquen Moisés, ta'han na ve' nty'iu tojnt'uehan nchu vaa nquii
nt'ahan cha' cue' Jesus. 2Jnduehan ndéé ntyjehan:

—Tyi'nt'anant'ué v'ijonjuuxjennaxonciie nam'aanngueeva, cha'tyi'nan'vjeenn'an
jaa.

Scongio Maria nchen' quichi cjoo' Jests
(Mt 26:6-13; Jn12:1-8)

3 Tsjoon Betania tom'aan Jesus vaa' ts'an na jndyu Simon. Juu tsan'fieen tondivii' juu
yo tycundd' cotd'. Viochen xjen na minndyuaahan mesa, tyjee'non nciiii tsanscu. Y'oon
juu nciii 'nan na jndéhan' yo tsjo' quichi' na jndyu alabastro. Tyquii'han'jo' fijon nchen'
quichinajndyunardo, jndajndyinjonjuunchen'fieen. Manin'ts'iaan'han'na covijnt'ue
nn'anhan' na cotyehinhan' nt'oo. Tan' tsanscu'fieen 'ndyo juu tsioo'fieen cha' ya nndui'
nchen'fieen, ndé jo' scongio juuhan' xquen Jesus. 4 Majo' vendye nn'an na m'an jo',
jnan'vjenhan juu tsanscu'fieen, jnan'nein nquehin yo ntyjehin, jnduehan:

—¢Ndu na ve' jn'aan scongio juu nchen'va' xquen jon? 5 Yantyichen xe na aa
jndéé juuhan', ngiienon ndye ciento s'on denario na ncy'oon juu, ndo' na nnda', ndéé
nninjnt'uehinhan' na ntejndei juu nanninfien' 'man na icanhan'hin.

Nnda' vaa na jnan'manhan na tyi'cavee' ngiohan 'nan na s'aa juu tsanscu'fieen.

6 Majo' tso Jesus ndééhan:

—Qui'ndyeho'hin na nnda'its'aa juu. ¢(Nduna conan'ciiejnaan'ho'hin? Ya jndyi 'nan na
jndé s'aajuuja. 7Ee joo nanninfien' ninnquii'chen m'anhan quii' nt'anho', ndo' min'cya
ro xjen na nt'ue n'onho' ndéé ntejndeiho' joohan. Majo' ja je', chito mancha'xjen na
nc'on yoho'. 8 Tsanscuvahin jndé s'aa juu yuu vantyi na jndéé s'aa juu. Ee vitjachen na
nci'io ndo' jndé tyio juu nchen' quichi cjoé cha'xjen cont'ann'an Xjen na conan'jnda'han
na nty'iuhan ts'oo. 9 Jii'oon na mayuu' na matsjé ndéého', min'cya ro joo na ninvaa
tsonnangue na nninncya nn'an jii'oon naya 'maan' Tyo'ts'on, quinan'neinhan ntyja
'naan' juu nayava' na s'aa juu ja, cha' quifijon n'on nn'anhin.

Jndéé Judas Jestis ndéeé ntyee
(Mt 26:14-16; Lc 22:3-6)

10 Jndé na tui na nnda', ndo' cliii nque nn'an na ncho've na totsay'onhan yo jii'oon
na toninncyaa Jesus, tsan na jndyu Judas Iscariote, tja juu na m'an nque ntyee na
conintque ndéé nn'an judios. Tatsijnda' juu jii'oon yo joohan na ninncyaa juu ciienta
Jesus ndueehan. 11Ndo'joo nan'fieen, tyioo na nein jndyihan na jndyehan na nnda' sitiu

juu. Jnduehan na nnincyahan s'on na ngiiantjon juu. Jo'ta' juu na tont'ue juu nchu ya
nts'aa juu na nnincyaa juu ciienta Jesus ndueehan.

Itsi'man Jests ntyja 'naan' tyoo'yo vinon
(Mt 26:17-29; Lc 22:7-23; Jn 13:21-30; 1 Co 11:23-26)
12Xee na vejndyee na m'aan nguee pascua, Xjen na nque nn'an judios coctia’han tyoo'
na tatsquenté taquee', maninjuu xuee na conan'ciijiehan quinman quijndé, nque nn'an
na totsay'onhan yo juu jfi'oon na toninncyaa Jesus, taxee'han nnon jon, jnduehan:
—¢Yuu jon nt'ue tson' na nnan'jnt'a na ntciia' quitsman chjo ntyja 'maan' juu nguee
pascua?
13Yajo' t'ua jon ts'ian ndéé ve nan'fieen na c'ohan ciiii nt'aa. Tso jon ndééhan:
—Quitsaque'ho' quii' tsjoon, jo' ntjonho' nciii tsans'a na y'oon juu tsjo ndaa. Quitsan-
tyjaho' naxen' tsan'fieen. 14 Ndo' v'aa na ngaquee' juu, quindueho' nnon ts'an na vaa'
juu v'aa'fieen: “Nquii ta na itsi'man jii'oon' Tyo'ts'on ndéé nn'an, tso jon ndé na quindué
nnon'": ¢Yuujon vaa cuarto na ninjnt'uehin na ntci''a quitsman chjo yohin tman nein?”
15Ndo'juu tsan'fieen ntsi'man jon ndéého' nctiii cuarto t'man v'aa vja vequito' na tsofi'en
'nan jndé min na ninjnt'ue na nt'a ngueeva. Jo' quinan'jnda'ho' na ntcii'a.
16 Ndo' ve nan'fieen je', jndui'han, tyeque'han quii' tsjoon. Ndo' tui tsofi'en cha'xjen
na jndé tso Jesus ndééhan. Jo' jnan'jnda'han na ntctia'han quitsman chjo ntyja 'naan'
juu nguee pascua'fieen.

Itsiquindyi Jestis na nctiii nquehan nnincyaa juu clienta jon

17Ndo' vi na jndé contsjé chjo min, tuee' Jesus yo nque nn'an ncho've'hin jo'. 18 Ndo'
viochen xjen na vendyuaahan na cociia'han, tso jon ndééhan:

—Jii'oon na mayuu' matsjo ndéého', cliii nqueho' naiciia' juu yo ja, nein nninncyaa juu
clenta ja.

19Juu jii'oon'fieen sichjoo' jndyihan' n'onhan, tye' totaxee'’han nnon jon, jnduehan:

—¢Aanndéé nts'aahan' na ja nts'aa na nnda'?

20Ndo'jo' t'a Jesus jndyuehan, tso jon:

—Manctiii nqueho' na ncho'veho' na vendyuaaho' mesavahin na ninvixjen ijoon juu
quii' xio yo ja, juu nninncyaa ciienta ja nduee nn'an. 21 Ee ja na condui tsans'a na i'ua
Tyo'ts'on ts'ian nnon na coxén tsofi'en nn'an, ncii'idé cha'xjen juu jii'oon' Tyo'ts'on na
jnduijndé itsiquindyihan'na ngenon, majo' vaa vi' jndyi ngenon juu ts'an na nninncyaa
clenta ja. Yantyi Xe na tatuihin.

22Ndo'viochen xjen na coctia'han, ty'oon Jesus tyoo', tyincyaa jon na ya Tyo'ts'on ntyja
'naan'han', ndo' ndé jo' tyje jon ntan'han', ndé t'on jonhan' ndééhan. Tso jon:

—Cy'onho' tyoo'min na conduihan' si'ts'o njan.

23Ndé jo' majo'ntyi ty'oon jon ctiii vaso na fijon vinon. Ndo' vi na jndé tyincyaa jon na
ya Tyo'ts'on ntyja 'naan'han', ndeé jo' tyincyaa jonhan' ndééhan, ndo' tsofi'enhan téhan
juu nan'fieen. 24 Ndo' tso jon ndééhan:

—Nan'vahin tsixuanhan' n'eén. Mancya na ntciie'han' ntyja 'naan jndye nn'an. Na yo
juuhan' contjotyen juu jii'oon xco na itsijnda' Tyo'ts'on yo nn'an. 25 Jii'oon na mayuu'
matsjo ndéého', taxe'c'ua nnt'a vinon ata nguee' xjen naitye'ntjon Tyo'ts'on tsofi'en, juu
Xjen'fieen nc'ua vinon xco.

Itsiquindyi Jesus na nctiji Pedro
(Mt 26:30-35; Lc 22:31-34; Jn 13:36-38)
26 Ndo' vi na jndé tahan joo Salmos na manciiiixjen cota nn'an judios jndé na tciia’han
juu nguee'fieen, jo' jndui'han juu v'aa'fieen, ty'ehan tyo' naijon mintyjee' n'oon olivos.
27Ndo' tso Jesus ndééhan:



San Marcos 14:28 106 San Marcos 14:44

—Quii'jii'oon' Tyo'ts'on itsiquindyihan' ntscuee' jon nquii ts'an na vantyjee' quinman,
ndo' joo cho'fieen ntycya o'. Nnda' vaa na ngenonho', nnan'cuee' nn'an ja ndo' 'o'
n'ndyeho' ja.

28 Ndo' tsontyichen Jesus:

—Majo' xjen na jndé vant'o xco, ncjo jndyéé Galilea, jo' c'oho' na m'an.

29Ndo' jo' tso Pedro nnon Jesus:

—Tsofi'en nanmin, min Xe na aa quitjihan ntyja 'nan', majo' ja tyi'je'cuji ja.

30Ndo' sintctie' Jesus jii'oon nnon juu, tso jon:

—Matsjo nnon', majuuntyi tsjonvahin, vitjachen na ntsixuaa quil'é na ve jnda, majo'
'"u' jndé ndye jnda mactiji 'u' na m'an' ntyja njan.

31 Majo' ninvito na tso Pedro:

—Min na quitsciiee'han' ja ntyja 'nan', majo' tyi'xe'ctji ja.

Ndo' tsofi'enhan maninnquii' nnda' na jnduehan.

Itsinin Jestis nnon Tyo'ts'on quii' Getsemani
(Mt 26:36-46; Lc 22:39-46)

32Vi jndé jo' squehan ctiii joo na conan'quijndyu nn'anhan' Getsemani. Jo' tso Jesus
ndééhan:

—C'uho' ndohin, j0 ndd' na ntsinén nnon Tyo'ts'on.

33Ndo' jo' tjantyichen jon, tay'oon jon Pedro, Jacobo yo nin'Juan. Ndo' tye' tyioo na
itsimdaa'han' nchjii jon yo na itsichjoo'han' ts'on jon. 34 Tso jon ndéé ndye nan'fieen:

—Itsichjoo' jndyihan' ts'0n 'nan na ngenon, ata ntscuee'han' ja. Jo' quintjoho' chjo
ndohin, quitquen yaho' ciienta, chito ndaho'.

35Ndo'jo' tjantyichen jon, técliangio jon nnon tyuaa. Tcan jon nnon Tyo'ts'on xe na aa
ndéé ninncyaa jon na tyi'ngenon juu navi' na ndyontyja nacjoo' juu. 36 Tso Jesus:

—Nnda'Tye!', tsofi'en na condéé matsa'. Mac'an na quitsiquindya'jayojuunavi'vahin,
majo' tanin, quindui ntyja na nt'ue tson', tachi cha'xjen na nt'ue ts'on.”

37 Ndé jo' jndyo ntciie' jon naijon jnty'ii jon ndye nan'fieen. Ndo' ntjii jonhan na
condahan. Jo' sintctii jonhan. Ndo' tso jon nnon Pedro:

—'U" Simon, ¢Aa vatsu'? ¢Aa ndiquinan' tsantsjon min na ve' ninnciii hora?
38 Ninnquii'chen c'oncjeho', ndo' quinan'neinho' nnon Tyo'ts'on cha' juu xjen na
itsichon yutyia na quityii'han' ng'eehan' 'o', je'quindéé nguantjon juu yoho'. Ntyji
na nin'quint'aho' na nnda', majo' ng'e juu si'ts'o 'naanho' cjehan', jo' na ndiquindéé
nnan'quindého'han'.

39 Indé jo' tja nnda' jon naijon sinin jndyee jon nnon Tyo'ts'on, maninjuuntyi
jii'oon'fieen sinin nnda' jon. 49 Ndé jo' tyjee' ntclie' jon na m'an nan'fieen, cliiichen jon
ntjii jonhan na condahan ng'e ta jndyi na jndé ty'oon tsantsjonhan. Min tyi'quindiohan
nin jii'oon na nt'ahan 'ndyo jon. 41 Ndo' mantyi tja nnda' jon na vja ndye, ndé jo' tja
ntcie' jon na m'anhan. Tso jon ndééhan:

—¢Aajndé tacjoho' na condaho' na cotajndyeeho'? Cuaanquii ndé' ro, ng'e jndé tuee'
Xjen na nninncyaa ts'an ciienta ja nduee nn'an na nan'xuan jnan. 42 Clia, quinanquinty-
jaho', nc'6. Ndovi' jndé ndyo juu ts'an na nninncyaa clienta ja nduee nn'an.

Ty'onnn'an Jestus
(Mt 26:47-56; Lc 22:47-53; Jn 18:2-11)
43Ninvaa naitsinin Jesus jii'oonva' ndo' tyjee'non juu Judas, juu nciiii nque na ncho've
nn'an na totsay'onhan jii'oon yo jon. Jndye nn'an sque yohin, chohan ncjo espadas
yo nonnch'io. Joo nan'fieen nn'an ciienta ntyee na conintque ntyja 'maan nn'an judios
yo nin'nn'an na conan'man nchu vaa itsiquindyi juu jii'oon na tquen Moisés yo nn'an
na conintque nnon tsjoon. 4 Ndo' juu Judas'fieen, tsan na tyincyaa clienta Jesus nduee
nan'fieen, jndé si'man juu ndééhan nchu vaa 'nan nts'aa juu. Itso juu: “Nquii juu tsan

na cojnty'iaho' na ma'ua ja ntsmaan' na mancya ts'onhin, majon jo', quit'uetyenho'hin
ndo' quint'aho' clienta Xjen na ntsay'onho' jon.” 45 Ndo' ya na tyjee'non juu na m'aan
Jesus, jndyoyu nnon jon na tuee' juu. Tso juu nnon jon:

—:iAam'an' ta?

Ndé jo' tyincyaa juu ts'on Jesus na t'u juu ntsmaan' jon. 46 Yajo' joo nan'fieen na téchu
juuy, t'uehan Jesus, tyey'onhan jon na quit'uiivi'han'hin.

47Majo' nciii ts'an na tovay'oon juu jii'oon yo Jesus na minntyjee' juu jo', tji' juu xjoo'
juu, ndo' tyjee juu tsdé'nqui juu tsan na itye'ntjon nnon nquii tyee na conintque ndéé
ntyee. ¥ Ndo' taxee' Jesus ndéé nan'fieen na squehan naijon m'aan jon:

—¢Aa yo ncjo espadas ndo' yo nonnch'io jndyoquit'ueho' ja cha'vijon cont'a nn'an na
nt'uehan tsanch'uee? 4%Ja 'io 'io na totsi'man ndéého' quii' vats'on t'man, ndo' taty'onho'
ja. Majo' tanin min na nnda' cont'aho' ja cha' quitsiquindéhan' joo jfi'oon na jndui ntyja
njan.

50 Ndo' nque nn'an na totsay'onhan jii'oon yo Jesus, jnan'nonhan, jnty'ehan jon.

Nctiii tsans'andyua na jnannon

51 Majo' tantyja cuii tsans'andyua na tonquen' nan'fieen na ve' xia'ntyi sdbana vetyjo-
hin, ndo' t'ue nan'fieen juu sdbana na vetyjohin. 52Jo' jnty'ii juu ndiaa'fieen, tja juu na
ninquisihin.

Minntyjee' Jesus tondéé nanm'ann'ian ctienta nn'an judios
(Mt 26:57-68; Lc 22:54-55, 63-71; Jn 18:12-14, 19-24)

53 Ndo' joo nan'fieen, tyey'onhan Jesus vaa' nquii tyee na conintque ndéé ntyee.
Ndo' tsofi'en nn'an na conintque ndéé joo ntyee'fieen, tetjonhan jo', yo nque nn'an na
conintque nnon tsjoon ndo' yo nin'nn'an na conan'man nchu vaa itsiquindyi juu jii'oon
na tquen nquii Moisés. > Majo' Pedro je', tycya tycya tantyja juu. Tuee' juu vaa'juu tyee
na conintque'fieen, jo' ntjohin ch'en, téclietyen juu quii' nt'an nannt'ei ciientaa' vats'on,
itoon'juu chon yohin.

55 Ndo' nque nn'an na conintque ndéé ntyee'fieen, yo tsofi'en nanm'ann'ian
'maan nn'an judios, tojnt'uehan nn'an na ninncya jnaan' Jesus. Ee cha' ndéé na
quit'uiityenhan'hin na vaa jnaan' jon, icanhan' ve ts'an na nincuajon juu jii'oon na
nninncyahan ntyja 'naan'jon cha'quitsijnda'han' na quinan'cuee' nanm'ann'ian tsjoon
Roma jon. Majo' tatijnda' ve ts'an na ninciiajon jii'oon tyincya. 56 Majo' jndye nn'an
jnan'nein jii'oon quintu nacjoo' jon, majo' joo jii'oon'fieen min tyi'cliajonhan'. 57 Yajo'
jnan'quintyja vendyechen nn'an na tyincya jnaan' jon. Majo' ve' quintu jnan'neinhan,
jnduehan:

58 —J4 jndyé na tso tsanva' na ntsityuii' jon vats'on t'man njanhan na jnan'ya nn'an,
ndo' ninndye Xuee na ntsia jon nciiiichenhan' na tachito nn'an na nnan'yahan'.

59 Majo' min na nnda' jndue nan'fieen, tatijon juu jii'oon na jnan'neinhan.

60 Yajo' nquii ts'an na conintque ndéé ntyee, taclientyjee' jon quii' nt'an joo nan'fieen,
taxee'jon nnon Jesus:

—¢Nduna tyi'cii'a’ joo jii'oon na condue nanmin' nacjo'?

61 Majo' Jesus, tajii'oon sintctiie' jon, min'nciiii jii'oon tat'a jon. Ndo' na nnda', juu tyee
na conintque'fieen, taxee' nnda' juu nnon jon:

—'U'je', ¢Aa condui 'u' Cristo, jnda nquii Tyo'ts'on na conan't'man'?

62Ndo' jo' t'a Jesus, tso jon:

—Mayuu'jo' condui ja, ndo'ja na condui tsans'a nai'ua Tyo'ts'on ts'ian nnén na co'xén
tsofi'en nn'an, njnty'iaho' na mavaquityén ngiaa' jon tontyjaya. Ndo' mantyinjnty'iaho'
na nndyo nnt'a quityquii' chincyu na nnan ja quifioon'ndue.

63Ndo' juu tyee na conintque'fieen, vi na jndé jndyii jon na nnda', tye jon ndiaa' jon na
quindya' jndyi ntyjii jon, ee ntyja na tji' jon ciienta na t'man jnan tsixuan Jesus ng'e na

nnda' jii'oon sintcie' jon. Ndo' juu tyee'fieen tso jon ndéé nn'an na totsay'onhan jii'oon
yo jon:

—¢Aa icanntyichenhan' nciiichen ts'an na ninncyaa jnaan' juu? %4 Nqueho' jndé
macondyeho' juu jii'oon tsan' na itsinin juu nacjoo' nquii Tyo'ts'on. Itso juu na
conduihin jnda nquii jon. ¢Nin condueho' na tsixuan juu na quitjon juu?

Ndo' tsofi'en nan'fieen t'ahan, jnduehan:

—Tsixuan juu jnan. Chuhan' na cuee' juu.

65Ndo' vendye nan'fieen ta'han totjue'han ndaa jndyuehan jon, té'han nnon jon, ndo'
totuein'han nda'hin. Conduehan:

—Cla, quitsu' nin ts'an ictja' 'u'.

Ndo' mantyi joo nannt'ei'fieen totuin'hin nda' chcyaa'hin.

Itso Pedro na tyi'cliginaan' juu Jesus
(Mt 26:69-75; Lc 22:56-62; Jn 18:15-18, 25-29)

66 Ndo' viochen xjen na m'aan Pedro toch'en juu v'aa'fieen na tocje, tyjee' ciiii tsanscu
na itye'ntjon juu nnon nquii tyee na conintque'fieen. 67 Na jndyiaa' juu na itoon' Pedro
chon, mavio chjo Xjen jndyiaa' juu nnon jon. Tso juu:

—Mantyi 'u' toquifi'en 'u' yo juu Jesus, tsan na jnan Nazaret.

68 Majo' Pedro tjihin, tso jon:

—Min'chjo tyi'cliajn'an tsan'fieen, min tyi'quintji ntyja 'naan' juu jii'oon na tsu' ndo'.

Yajo's'aajon vintyja, tjajon naijon m'aan 'ndyo teon. Ndo'juu xjen'fieen sixuaa quil'o.
69 Ndo' majuuntyi tsanscu'fieen jndyiaa' nnda' juuhin. Ta'juu itso juu ndéé nn'an na
m'anjo':

—Tsanvahin, juu nciii nque nn'an na itsijonhin yo juu Jesus.

70Majo' tjinnda' Pedro. Ndo' min tyi'covivioto Xjen, nque nn'an nam'an jo',jnduehan
nnon jon:

—Mayuu'jii'oon na condui 'u' ncuii joohan, ng'e juu jii'oon na matsinin', cliajonhan' yo
juu jii'oon na conan'nein nn'an ndyuaa Galilea.

71Ndo' ta' Pedro, itsinin jon jii'oon tsan cjoo' Tyo'ts'on, itso jon:

—Ja min'chjo tyi'cliajn'an juu ts'an na condueho' ndo'.

72Ndo' maninfioon' sixuaa nnda' quil'o na vja ve. Jo' tafijoon' ts'on Pedro juu jii'oon na
jndé tso Jesus nnon jon: “Vitjachen na ntsixuaa quil'é na vja ve, majo' 'u' jndé ndye jnda
na mactuji 'u' ntyja njan.” Ndo' ya na téfijjoon' ts'on jon juu jii'oonva!, t'ioo vichen ts'on
jon.

15
Coy'onhan Jestis nnon Pilato
(Mt27:1-2,11-14; L¢ 23:1-5; Jn 18:28-38)
1Ya na tonco nciiiichen Xuee, yajo' joo ntyee na conintque'fieen, jnan'tjonhan nn'an na
conintque nnon tsjoon, yo nn'an na conan'man nchuvaaitsiquindyijuu jfi'oon na tquen
Moisés yo nin'tsofi'en nanm'ann'ian 'maan ntyjehan nn'an judios. Ndo' jnan'tyenhan
Jesus, tyencyahan ciienta jon nt'6 nquii Pilato. 2 Ndo' juu Pilato, taxee' jon nnon Jesus,
tso jon:
—Joo nty'iu' nn'an judios, ¢Aa condui 'u' nquii ts'an na co'xen joohan?
Ndo'jo' t'a Jesus, tso jon:
—Mayuu' jo' cha'xjen na matsu'.
3Ndo' nque ntyee na conintque'fieen, jndye jnaan' jon tyincyahan nnon Pilato. 4 Ndo'
taxee' nnda' jon nnon Jesus, tso jon:
—¢Ndu na tyi'cii'a'? Quen' cienta jndye jnan' na concya nanmin'.
> Majo' tajii'oon sintctiie' Jesus, taxjen ndictiaa' ts'on Pilato ndu na nnda' vaa na s'aa
jon.



San Marcos 15:6 109 San Marcos 15:26

Tijnda' tyen na cue' Jests
(Mt27:15-31; Lc 23:13-25; Jn 18:38-19:16)

6 Ndo' chu ro chu ro, Xjen na covee' juu nguee pascua, nciiii ts'an judio na m'aan juu
navi' nt'0 Pilato na ngitan nn'an ntyje judios juu na quitsiquindyaa jonhin ndueehan,
tots'aajonnannda'. 7Ndo' juu xjen'fieen, jndye nn'an m'an vancjo jnaan' na jnan'vehan
nacjo nanm'ann'ian ndo' na jnan'ctijehan nn'an. Nciii joohan na m'aan navi', tsan
na jndyu Barrabds. 8 Nciiii tmaan' nn'an judios'fieen, jnan'ndyoo’han na m'aan Pilato.
Ta'han na tanhan na quitsiquindyaa jon nctii ts'an na m'aan navi' ndueehan cha'xjen
na mancuiixjen its'aa jon. 9Ndo' jo' taxee' jon ndéé nan'fieen:

—'0' nn'an judios, juu ts'an na conduihin na co'xen jon '0', ;Aa nt'ue n'onho' na
ndueeho' nninncyahin? 10 Ndo' jii'oon itso Pilato ng'e jndé ivaa' ts'on jon na nque
ntyee na conintque, tyincyahan Jesus nt'dé jon ng'e na jndohanhin. 11 Majo' nque
ntyee na conintque'fieen, jnan'jmiin'han joo nan'fieen na quitanhan nnon Pilato na
quitsiquindyaa jon juu Barrabds'fieen, chito nquii Jesus. 12 Ng'e jo' taxee' nnda' Pilato
ndéé nn'an judios'fieen:

—Ndo' na nnda', '0o' nn'an judios, ¢(Nin 'nan nt'ue n'onho' na quits'a yo juu ts'an na
condueho' na conduihin na co'xen jon 'o'?

13Tnan'xuaahan, jnduehan:

—Cla, quit'ion'hin tsonjn'aan.

14T'a Pilato jndyuehan, tso jon:

—¢Ndu? ¢Nin jnaan' juu vaa na ngioho'?

Majo' jnan'xuaa nnda'han, jnduehan:

—Clia, maninjon ro quit'ion'hin tsonjn'aan.

15Ndo' ng'e juu Pilato nt'ue ts'on jon na quitji' nan'fieen ciienta na ya ts'anhin yohan,
yajo' t'ua jon ts'ian na quindyaa juu Barrabas'fieen cha'xjen na nt'ue n'onhan. Ndé jo'
t'ua jon

16 Ndo' sondaro'fieen, tyey'onhan Jesus quityquii' vats'ian 'maan' nquii gobernado.
Ndé tqueen'han tsofi'en ntyje sondarohan. 17 Ndé jo' jnan'ciiehan nciiii ndiaa colo
venton Jesus cha'na ndiaa cociie nque nn'an na cotoxen, ndo' jnan'yahin nciiii tsei yo
nt'60neon, tyionhan juuhan' xquen jon. 18 Ndé jo' ta'han concyahan ts'onhin cha'vijon
na mayuu' na cont'ahan na njonhin. Jnduehan:

—Vaa t'man jndyi condui 'u', ninncu' na condui na matye'ntjon' nty'iu' nn'an judios.

19 Ndo' totuein'han tsonjnein xquen jon, mantyi totjue'han ndaa jndyuehan jon,
ndo' totonquityehan na ve' cont'a nquehan na conan't'maan'han jon. 20 Nnda' vaa
na tonan'cuejnaan'han jon. Ndé jo' tji' ntciie’han juu ndiaa colo venton'fieen, jnan'cie
ntcie'han juu ndiaa' jon. Jndé jo' tyey'onhanhin na nt'ionhan jon tsonjn'aan.

Na t'ionhan Jests tsonjn'aan
(Mt 27:32-44; Lc 23:26-43; Jn 19:17-27)

21Xjen na sandui'han quii' tsjoon, jo' tjonhan nciii ts'an na jnan jndéé. Simon jndyu
tsan'fieen, tuihin ndyuaa Cirene. Ntsinda juu jndyu Alejandro yo Rufo. Yo naijndei'han'
jnt'a sondaro'fieen na cay'oon juu tsonjn'aan na nt'ionhan Jesus.

22 Yajo' tyey'onhan Jesus nciiii joo na jndyu Goélgota. Juu jii'oonvahin itsohan': “Tyo'
Tsi'xquen Ts'00.” 23Jo' tyincyahan vinon na jndé tjon'han' yo ciiii nasi na jndyu mirra
na nc'u jon cha' tyimtquiihan'hin. Majo' tyi'c'u jonhan'. 24 Ndo' t'ion sondaro'fieen jon
tsonjn'aan. Ndo' ty'ehan x'iaa' cha' njnty'iahan nin nciii joohan na ngactja'han' ncuii
cuii ndiaa' jon. Nnda' vaa na t'onhan ndiaa' jon.

25 Cha' vi na fijen navitsjoon xjen na t'ionhan jon tsonjn'aan. 26 Ndo' mantyi jo'
t'ionhan nctii tscaa' nnonhan!, jo' jndui juu jnan na tsixuan jon na tijnda' na cue' jon
cha' na nnan'jn'aan nn'an juuhan'. Jii'oon'fieen itsohan': “Tsanvahin conduihin tsan

na taquintyja co'xen juu nn'an judios.” 27 Ndo' mandyo jo', mantyi ta’han mafioon ve
nonjn'aannat'ionhan nannty'uee. Nciii tsan'fieen ngiaa'jon tontyjaya ndo' nciiichenhin
ngiaa'jon tontyjantymaan'. 22Ndo' na tuina nnda', jo' siquindéhan' juu jii'oon' Tyo'ts'on
na jndui tivio na itsohan': Quii' nt'an nn'an na t'man jnan'tjahan, jo' jnan'ii'enhan jon.

29 Ndo' nn'an na tovenon jo' tonan'cliejnaan'han jon, tonan'cahan nquenhan na
tyi'cuee' n'onhan jon. Tonduehan:

—¢Aave' 'u' na ntsityui' juu vats'on t'man njan ndo' na ninndye xuee ntsia' xco'han'?
30 Clia, quitsin'man nquii 'u'. Quindyocuee' na fion' juu tsonjn'aanvahin.

31 Ndo' mantyi nque ntyee na conintque'fieen, yo nin'nn'an na conan'man nchu vaa
itsiquindyi juu jii'oon na tquen Moisés, tonan'cliejnaan'han jon. Jnduehan:

—Tsanvahin, va ya jndyi totsin'man juu nn'an, majo' ndiquindéé ntsin'man nquiihin.
32Xe na aa njnty'ia na ndyocue juu tsonjn'aanvahin, yajo' ngantyja nn'én na conduihin
Cristo, nquii jon na tsixuan na co'xen jaa nn'an Israel.

Ndo' mantyijoo nan'fieen na fioon nonjn'aan na ventyjee' ngiaa' jon, majuuntyijfi'oon
jnduehan.

Tyincyaa Jesus na tue' jon
(Mt 27:45-56; Lc 23:44-49; Jn 19:28-30)

33Ndo' vi na jndé tuee' yajmin', s'aahan' na tijaan tsonnangue ata xjen na ndye na
matman. 34 Ndo' majuu xjen'fieen, jndei sixuaa Jesus yo jiion'ndaa 'naan' jon, tso jon:

—Eloi, Eloi, ¢Lama sabactani? Juu jii'oon'fieen itsiquindyihan': Tye' Tyo'ts'on, ;Ndu na
ma'ndyi'ja?

35Ndo' vendye nn'an na m'an jo', jndyehan na nnda' vaa na tso jon. Jnduehan:

—¢Aa jndyeho' na itsixuaa jon Elias, tsan na toninncyaa jii'oon' Tyo'ts'on ndyu na
toxen'chen?

36 Ndo' nciiii ts'an na m'an jo', jnannon juu, tacy'oon juu nciiii 'nan na nchja', nchje
juuhan' quii' vinon t€, jndé jo' tyio juuhan' nnon nctii ts'oon cha' ya nguee'han' 'ndyo
Jesus na ngitei jonhan'. Tso tsan'fieen:

—Quindyeho', njnty'ia aa nndyo nquii Elias na ndyoquitsquioo jon juu na fioon juu
tsonjn'aanvahin.

37Vi jndé jo', jndei sixuaa Jesus, tue' jon. 38 Ndo' juu ndiaa na ntyjat'io quii' vats'on
t'man'fieen na itscu'han' naijon na ji'uantyichen tsixuanhan', jndyii' tcohan' ata xjen
nnontyuaachen. 39 Ndo' juu capitdn na minntyjee' na tonnon Jesus, ya na jndyii juu na
sixuaa jon, ndo' na tue'jon, yajo' tso juu:

—Tsanvahin mayuu' conduihin jnda Tyo'ts'on.

40 Ndo' mantyi vendye nanntcu na tycya chjo ventyjee', jnty'iahan na nnda' vaa 'nan
na tui. Quil' nt'an joo nanntcu'fieen m'aan Maria, tsan tsjoon Magaddan, yo Salomé yo
nin'cliiichen Maria, ndyee José yo Jacobo, tyje José. 41Joo nanntcumin' tonan'jonhan
yo Jesus xjen na tomandyi' jon Galilea na totejndeihan jon 'nan na tocanhan'hin. Ndo'
mantyi jo' m'an vendyechen nanntcu na jnan'jonhan yo jon na jnan jon Galilea na tja
jon Jerusalén.

Ty'tuhan Jesus
(Mt 27:57-61; Lc 23:50-56; Jn 19:38-42)
42Juu xjen'fieen majndé contsjé chjo min, ndo' juu xuee'fieen, jo' Xuee na nque nn'an
judios conan'jnda'han 'nan na ninjnt'uehan juu xuee na cota'jndyeehan. 43 Mantyi jo'
vijon m'aan nctiii ts'an tsjoon Arimatea, juu tsan'fieen jndyu jon José. T'man conduihin
quii' nt'an nanm'ann'ian clienta nn'an judios. Mantyi juu jon minndoo' jon na nguee'
Xjen na ndityincyoo' juu na itye'ntjon Tyo'ts'on. Yajo' sisaa' ts'on tsan'fieen, taquee' jon
na m'aan Pilato. Técan juu si'ts'o 'maan'Jesus nnon tsan'fieen. 44 Ndo' nquii Pilato, sitsan'
chjohan'hin xjen na jndyii jon na nnda'. Tom'aan' jndyi ts'on jon ¢Aa yuu' jo' na jndé

tue' Jesus? Ndo' na nnda', tqueen' jon nquii capitan'fieen na ngiiaxee' jon nnon juu, ;Aa
mayuu' na jndé tue' Jesus?

45 Ndo' vi na jndé tso juu capitan'fieen na mayuu'han', yajo' tyincyaa Pilato jfi'oon
na ]uu José'fieen, ya ngay'oon jon juu si'ts'o 'naan' ]esus 46 Ndo' tja José, tetsunda juu
nciii sabana ya na jndéhan' yo tsan lino, ndé isquioo juu si'ts'o naan' ]esus tson]n aan,
isclietyjo juu sdbana'fieen jon. Ndé jo' ty'iu juuhin nctii tsé'tsjo' na jnan'ya nn'an nciiii
ngiaa' tyo' cha'xjen coty'iu nn'an judios nt'oo. Ndé jo' iscu' juu 'ndyo tsé'tsjo'fieen yo
ncuii tsjé' t'man. 47 Ndo' juu Maria, tsan na jnan tsjoon Magadan yo Maria ndyee José,
jnty'iahan naijon na tanty'iu Jesus.

16

Jndé vando' xco Jests
(Mt 28:1-10; Lc 24:1-12; Jn 20:1-10)

INdo' vinajndé tua ndo'clijioon', juu xuee na cota'jndyee nn'an judios, juu Maria'fieen
na jnan tsjoon Magadan yo Salomé, yo nin'Maria ndyee Jacobo, sanan'jndahan nchen'
quichi na ntyeehinhan'juu si'ts'o 'mnaan' Jesus. 2 Ndo' ya tonco vitsjoon nuinco', ty'ehan
juu tsi'ts'ua'fieen, vi na jndé jndui' ndo'clijicon'. 3 Ndo' nato na fijjonhan, jnan'nein
nquehan ndéé ntyjehan, jnduehan:

—¢Nin ts'an na ntejndei jaa na ngenaan' juu tsjo' na té' 'ndyo tsi'ts'ua?

4 Majo' xjen na squehan jo', jnty'iahan juu tsjo' t'man'fieen na jndé tquenaan'han'.
5Ndo'vinajndé tyeque'han quityquii' juu tsi'ts'ua'fieen, jnty'iahan tontyja ya vaquityen
clii tsans'andyua. Cie juu nciii ndiaa quichi', ndiaa tco, ndo' jo' tyue jndyihan na
jnty'iahan jon. 6 Majo' itso tsan'fieen ndééhan:

—Tyi'ndyueho', nchji na cojnt'ueho' nquii Jesus na jnan Nazaret, nquii jon na t'ion
nn'anhin tsonjn'aan. Majo' jndé vando' xco jon, mang'e jo' tac'oonhin ntjoo. Qui-
jnty'iaho' ndé' naijon na tquen nn'an si'ts'o 'naan' jon. 7 Ndo' naneinhin c'oho' na
m'aan juu Pedro yo nque nn'an na totsay'onhan yo jii'oon na toninncyaa Jesus, ndo'
quindueho' ndééhan na vja jndyee jon Galilea, ndo' jo' njnty'iahan jon cha'xjen juu
jii'oon na jndé siquindyi jonhan.

8Ndo'nan'ntcu'fieen, ninfioon' jndui' ntciie’han, manin' conan'nonhan, ty'e ntciie'han,
ndo' toviquijnty'ehan na tyuehan. Min tana jnduehan 'nan na tenonhan tsojnaan' na
tyue jndyihan.

Tityincyoo' Jests nnon Maria tsan na jnan Magadan
(Jn20:11-18)

9Ndo' vina jndé vando' xco Jesus na vitsjoon nuinco', tityincyoo' jndyeehin nnon juu
Maria'fieen, tsan tsjoon Magaddn, tsan na tji' jon ntyque' jndyetyia quii' ts'on. 10 Ndé
jo' tja Maria'fieen, tatsiquindyi juu nque nan'fieen na tom'anhan yo Jesus. Juu xjen'fieen
t'onhan na chjoo' jndyi n'onhan ndo' totyuehan. 11 Majo' xjen na siquindyi juu joohan
na jndé vando' xco jon, ndo' jndé jndyiaa' nnon juu jon, min taténtyja n'onhan juu
jii'oon'fieen.

Tityincyoo' Jesus ndéé ve nn'an na conan'jon jii'oon yohin
(Lc 24:13-35)

12 Ndo' vi jndécya, tityincyoo' Jesus ndéé ve nn'an na conan'jonhan yohin, Xjen na
ty'ehan jndéé. Cha'vijon mafioon ts'an na jnan'joon'han jon. 13 Ndo' vi na jndé taa'
n'onhan na manquii jon na jnty'iahan, ty'e ntciie'han Jerusalén, tyenan'quindyiihan
ntyjehan na jndé tityincyoo' jon ndééhan. Majo' nan'fieen, min ta'nan téntyja n'onhan
jii'oon na jnduehan.

Ts'ian na t'ua Jestus ndéé nn'an na totsay'onhan yo jii'oon na toninncyaa jon
(Mt 28:16-20; Lc 24:36-49; Jn 20:19-23)

14Vijndé jo', nque nn'an na nqui ncho'nciiii na totsay'onhan yo jii'oon na toninncyaa
Jesus, tityincyoo' jon ndééhan juu xjen na coctia’han. Ndo' sityia' jonhan jnaan' na
taténtyja n'onhan juu jii'oon na jndue nn'an na jndé jnty'iahan na vando' xco jon ndo'
mantyi ntyja na que' n'onhan. 15 Ndo' tso jon ndééhan:

—C'oho' ninvaa tsonnangue, ncyaho' juu jii'oon naya ntyja njan ndéeé tsofi'en nn'an.
16 Juu ts'an na vantyja ts'on juuhan' ndo' na ndéé' juu, ntsin'man Tyo'ts'on fiuaan'
tsan'fieen. Majo' juu ts'an na tyi'cantyja ts'on juu jii'oon'fieen, juu Xjen na ntco'xen
Tyo'ts'on jnan nn'an, mantjotyen jnaan' tsan'fieen. 17 Ndo' joo nn'an na covantyja
n'onhan Tyo'ts'on, jndye nnon ts'ian na nt'ahin cha' ntsi'manhan' na mayuu' jii'oon na
concyahan, ndo' na ntji'han jndyetyia quii' n'on nn'an yo ntyja 'naan' juu najndei na
tsixuan xué, ndo' nnan'neinhan jii'oon na chito manciii Xjen na conan'neinhan. 18 Xe
na aa nt'uehan quinduntja ndo' Xxe na aa nciiehan nciiii nasi na ntscuee'han' ts'an, majo'
ta'nan na ngenonhan nts'aahan'. Ndo' na ndyiohan ndueehan nacjo nanv'i, n'man
nan'fieen.”

Tava Jesus quifioon'ndue
(Lc 24:50-53)
19Vi na jndé ntyciii na sinin Jesus joo jii'oonmin' ndéé nn'an na totsay'onhan yo juu

jii'oon na toninncyaa jon, tava ntcie' jon quifioon'ndue, téciietyen jon ngiaa' Tyo'ts'on
tontyjaya. 20Ndo' jndui' nan'fieen, ndo'vanjan toninncyahan juu jii'oon naya'fieen. Ndo'
mantyi nquii ta Jesus totejndei jon joohan quii' ts'ian 'naan' jon na tont'ahan. Tyincyaa
jon na nan'xuanhan juu najndei na condui nquii jon cha' ndéé nt'ahan ts'ian t'man na
tyl'je'quinduihan' yo najndei na tsixuan nquii ts'an, mang'e jo' jndyechen nn'an taa'
n'onhan na juu jii'oon na toninncya nan'fieen, mayuu'han'. Mantyjantyi ndo' ro.

Jiv'oon Naya Ntyja 'Naan' Jesucristo Na Tji Lucas

Ntyjana sijnda' Lucas na tjijon jii'oon naya

110" ta Tedfilo na njon jndyi condui 'u', mancya ts'on njan nnon'. Majndye nn'an jndé
tjihan jii'oon ntyja 'maan' Jesus. Joo jii'oon'fieen chuhan' 'nan na jndé tui quii' nt'dn na
majnda' na mayuu'han'. 2 Nque nn'an na tojnty'ia ndééhan tsofi'en 'man na tui ntyja
'maan' Jesus na cotye'ntjon nan'fieen nnon Tyo'ts'on ntyja 'naan' jii'oon naya 'naan' jon,
joohanjndé tjihan jii'oon'fieen na jndé ty'én clientahan'. 3Ndo' mantyinco, s'aahan'ts'on
na ntsinch'u ja jii'oonvahin na ntsijnan'han', xeng'e mantyi ja chen chen jndé jnt'ué
tsofi'en na jndé tui ntyja 'naan' Jesus xjen na tye'han'. 4 Nnda' mats'a cha' nctiaa' tson'
najoo jii'oon najndé tonan'man nn'an nnon', conduihan' jii'oon na mayuu'.

Siquindyii dngel ntyja 'naan' na nndui Juan

5 Joo ndyu xjen na tom'aan Herodes tsanm'aants'ian t'man ndyuaa Judea, tom'aan
ncuii tyee cllenta nn'an judios na jndyu Zacarias. Totsixuan jon ts'ian yo tmaan' ntyee
na jndyuhan' Abias. Scuu' jon jndyu Isabel. Juu juu tonduihin tsjan 'maan' Aaron
na jndyocahan'. 6 Ndo' nquii Zacarias yo scuu' jon, ncha' vehan tonduihan nn'an
jndyoyuhan na tonnon Tyo'ts'on, tota'nguee'han tsofi'en jii'oon na tquen Tyo'ts'on
na ico'xenhan', tajnan'tjahan ndééhan'. 7 Majo' nan'fieen, tandahan ng'e Isabel ts'an
ntue'hin, ndo' ncha' vehan jndé tquehan.

8 Nciiii jon, nque ntyee tmaan' juu Abias'fieen, tentyja Xjen na ntyentjonhan nnon
Tyo'ts'on quii' vats'on t'man Jerusalén. Ndo' juu Zacarias, majo' fi'enhin. ° Cha'xjen
na vaa jii'oon ndéé ntyee ntyja 'naan nn'an judios, to'ohan x'iaa' na njnty'iahan nin
nciii joohan ngacija’han' na ngaquee' quityquii' juu vats'on t'man ciientaa' Tyo'ts'on.
Ndo' juu Zacarias'fieen, tijnoon' jon na ngaquee' jon na ntsco jon su. Ndo' taquee' jon
vats'on'fieen ndo' ta' jon na itsco jon su.

10 Majuu xjen na isco jon su, ndo' nn'an na jndye jndyi'hin, tanctiiihan toch'een' juu
vats'on t'man'fieen na conan'neinhan nnon Tyo'ts'on. 11 Ndo' juu xjen'fieen, nciiii dngel
clentaa' Tyo'ts'on tityincyoo'hin nnon tsan'fieen. Juu angel'fieen, minntyjee' jon ngiaa'
nnontyiu na tontyjaya naijon na coco su. 12 Ndo' juu Zacarias'fieen, Xjen na jndyiaa'
jonhin, siquijfi'eenhan'hin. Ndo' mioon sity'uehan'hin. 13 Ndo' dngel'fieen itso juu nnon
jon:

—'U' Zacarias, tyi'nty'ue'. Majndé indyii Tyo'ts'on jfi'oon na macan' nnon jon. Ndo'
nquii scu' Isabel, ntsingui jon nciii yujnt'a yus'a ndaho', ndo' 'u' ntsiquijndyu'hin Juan.
14 Nninncyaahan'na neiin' tson' na nduihin, ndo' t'man ngavee' nchji' ntyja 'naan'juu.
Ndo' majndye nn'an nninncyaahan' na neinhan ntyja na nduihin. 15 Ee t'man nnduihin
na tonnon Tyo'ts'on. Tyi'xe'c'u juu vinon min nta ya. Ndo' vitjachen na ntsingui ndyee
juuhin, quindéya ntsixuan juu Espiritu Santo. 16 Ntyja'naan'juu, jndye jndyinn'an Israel
ntcie' n'onhan jnanhan tonnon nquii ta Tyo'ts'on ciientahan. 17 Majuu juu ncja jndyee
na tonnon nquii jon na taquintyja na t'man conduihin. Ntye'ntjon juu nnon jon yo
maninjuu najndei na totye'ntjon nquii Elias. Ntyja 'naan'juujnda', ntjo yangionn'anyo
ndahan. Ndo'nn'an na conan'que' n'on, ntyja 'maan' nquii juu ngovaa'n'on nan'fieen na
quita'nguee'hin cha'xjen na chuhan'. Ts'ianmin' nts'aa juu cha' quitsijnda' yahan' quii'
n'on nn'an na nc'onhan clientaa' Tyo'ts'on.

18 Ndo'jo' taxee' Zacarias nnon juu angel'fieen:

—¢Nin 'nan nndui cha' nciiaa' ts'on na nguaa na nnda'? Ng'e ja ndo, jndé tque ja ndo'
majo'ntyi scu.

19Ndo' t'a dngel'fieen, itso jon nnon juu:

—Ja jndyu Gabriel. Condui ja na matye'ntjon nnon nquii Tyo'ts'on. Nquii jon i'ua jon
ts'ian nnon na jndyotsiquindyi 'u' jii'oon nayamin. 20 Majo' nein, jnaan' na tyi'cantyja
tson' jii'oon na matsjo nnon', jo' ngité' na matsinin' ata juu xuee ya na jndeé siquindéhan'
tsofi'en na jndé tsjo nnon'. Juu xXjen'fieen nnaan na ntsinin' nnda'.

21 Ndo' viochen xjen na tui na nnda', joo nan'fieen na tonan'neinhan nnon Tyo'ts'on,
tominndoo'han na ndui' Zacarias quii' vats'on'fieen. Vacue tom'aan' n'onhan ndu na vio
jndyindyii' jon jo'. 22Ndo' juu xjen na jndui' jon, tavijndéé sinin jon, jo' taa' n'onhan na
vaa ncuii nnon na tltylncyoo' na jndyiaa' jon quii' juu vats'on'fieen. Ve' nt'0 jon tots'aa
jon na sinin jon ndééhan ng'e jndé ntjotyen na tandiquitsinin jon.

23Ndo' vi na jndé siquindé jon xuee na tye'ntjon jon quii' vats'on t'man'fieen, tantctie'
jon tsjoon' jon. 24 Ndo' nquii scuu' jon Isabel taquifijon jnda juu, ndo' cha' vi 'on chi'
ta'man tondui' jon na ncja jon mafioon tsjoon. 25Ya jo' tso juu:

—Ndo6 vaa naya na its'aa ta Tyo'ts'on yo ja. Nnda' its'aa jon na iciji'han' na
totsciiejnaan'han'ja tondéé nn'an na tajnda.

Siquindyii dngel na nndui Jesus

26 Nquii angel Gabriel'fieen, jndé vja vi yon chi' na tityincyoo'hin nnon Zacarias, ndo'
t'ua nnda' Tyo'ts'on ts'ian nnon angel'fieen na cja jon tsjoon Nazaret ndyuaa Galilea.
27Tfion jonhin na m'aan nciii yuscundyua na jndyu Maria. Juu juu min jii'oon na ngoco
juu yo nctuii tsans'a na jndyu José. Juu José'fieen conduihin tsjan David na jndyocahan'.
28 Ndo' tuee' dngel'fieen na m'aan Maria, itso jon nnon juu:

—Mancya ts'on 'u', na vaa t'man jndyi naya na its'aa Tyo'ts'on yo 'u'. Nquii jon m'aan
yo 'u'.

29 Ndo' juu Maria, Xjen na jndyii jon jfi'oonmin!, siquijfi'eenhan'hin, ndo' tom'aan'
jndyi ts'on juu nin 'man nin'quitsiquindyi juu jii'oon'fieen na sinin angel'fieen. 30 Ndo'
tsontyichen dngel nnon juu:

—Maria, tyi'nty'ue', ng'e 'u' t'man naya na jndé tijnon' tonnon Tyo'ts'on. 31 Ndo
vaa na nndui, ngaquifijon jnda', ndo' ntsingui' ncuii yujnt'a yus'a na ntsiquijndyu'hin
Jesus. 32Juu jon t'man nndui. Ndo' ntsiquijndyuhan'hin Jnda nquii Tyo'ts'on na m'aan
nandyentyichen. Ndo' juu silla na manin' ts'iaan' 'naan' tachii' juu David, nquii ta
Tyo'ts'on nninncyaa jon na ncy'oon Jesus ciientahan' na ntco'xen jon. 33 Cha' ntjotyen
na ntco'xen jon nn'an Israel, juu na conduihin na ntco'xen jon, tyi'je'quintycuiiihan'.

34Ndo'juu xjen na jndyii Maria na nnda' tso angel'fieen, tso juu:

—Mayuscundyua ja. (Nchu vaa nndui na nts'aahan'nannda'? Ja chito m'an yo tsans'a.

35]Jo' t'a dngel'fieen 'ndyo jon:

—Nquii Espiritu Santo nts'aa jon nciiii ts'ian t'man yo 'u'. Ee juu najndei na condui
nquii Tyo'ts'on na m'aan nandyentyichen, ndyoquioo nciiaan'han' nacjo'. Mang'e na
nnda', nndui yujnt'a ndo' ntsiquijndyuhan'hin fiuan nquii' ndo' Jnda nquii Tyo'ts'on.
36 Ndo' mantyi nquii xjo' Isabel, ntsingui jon min na jndé tquehin. Ee naneinhin jndé
yon chi' na taquifijon jnda jon. Ndo' juu jon ts'an na condue nn'an ts'an ntue'hin. 37 Ee
nquii Tyo'ts'on, tsofi'en condéé its'aa jon.

38J0' t'a Maria 'ndyo juu dngel'fieen:

—Condui ja ts'an na matye'ntjontyén nnon ta Tyo'ts'on. Quindui yo ja cha'xjennajndé
tsu'.

Ndo'juu xjen'fieen jndui' dngel'fieen na m'aan jon.

Taquindyiaa' Maria xjo jon Isabel

39 Tyi'covijndye xuee na tui na nnda', sijnda' Maria, sityuaa' jon, tja jon nciii tsjoon
clientaa' ndyuaa Judd na juu tsjoon'fieen m'aanhan' quii' nt'an ntyo'. 49 Ndo' tuee' jon
vaa' Zacarias'fieen. Taquee' jon ndo' tyincyaa jon ts'on Isabel. 41 Ndo' vi na jndé jndyii
Isabel na tyincyaa Maria ts'onhin, ya jo' juu yujnt'a na fijon tsiaa' jon, sijndei juu, ndo'



San Lucas 1:42 115 San Lucas 1:65

xjen'fieen taquee' Espiritu Santo ninvaa quityquii' fiuaan' jon. 42Jo' jndei sinin jon, tso
jon:

—Quii' nt'an ntyjé ntcuhu, 'u' t'manntyichen na ityio Tyo'ts'on jn'aan 'u'. Ndo'
mantyi ityio jon jn'aan yujnt'a na fijon tsia'. 43 Majo' ja je', ¢(Nin condui ja na tijnén na
jndyoquindyia' ja? Ee condui 'u' ndyee nquii jon na taquintyja na t'man conduihin
na itye'ntjon jon ja. 44 Ee Xjen na tyincya' ts'on ja, juu yujnt'a na fijon tsia, ninfioon'
sijndei juu na neiin' juu. 45 Ityio Tyo'ts'on jn'aan 'u' ng'e mavantyja tson' na mayuu'
ntsiquindéhan' juu jii'oon na siquindyii jon 'u'.

46 Ndo' t'a Maria, tso jon:

Matsit'man'ja ta Tyo'ts'on yo na mancha'chen fiuan njan.

47Ndo' yo ninvaa na ndyii' vant'd, m'an na neiin' ts'én yo nquii jon. Ee conduihin na
itsin'man jon fiuan njan.

48Ty'oon jon na ve'nchjii jon ja, min ts'an na ve' cliantyi ro ja na matye'ntjon nnon jon.

Ndo' nanein, xee na tonnonchen, tsofi'en nn'an na vjaca tsjan 'naanhan, nnan'neinhan
ntyja na jndé tyio jon jn'aan ja.

49 Ng'e nquii jon na tsofi'en najndei na conduihin, t'man naya its'aa jon yo ja.

Ndo' xuee'jon ji'ua conduihan'.

50 Nque nn'an na vacantyichen tsjan 'maanhin na conan't'maan'han nquii Tyo'ts'on,
tsofi'enhan m'aan jon na nty'ia rohan nchjii jon.

51Ts'ian na tots'aa jon, totsi'man nquii'han' naijndei na conduihin.

Majo' joo nn'an na conan'quinjon nquehin ntyja na conan'tiuhan, s'aa jon na mincya
jndyi'han.

52 Totsue jon nn'an na nty'iachen, majo' nn'an na vaa najndé na chohan ts'ian na
cotoxenhan, tji' jon nan'fieen.

53Ndo'joo nn'an na ngiohan na itsitjiahan'hin na tonnon jon, its'aa jon yohan cha'vijon
ts'an na jndé tacjoo' na tcua'.

Majo' nn'an na conan'tiu na min'chjo tyi'conan'tjahan na tonnon jon, tana tejndei jon

nan'een. : . o
>4 Ndochiihi nn'an Israel na totyentjonhan nnon jon, totejndei jonhan.

Tyi'cotsuu' ts'on jon na c'oon jon na nty'ia rohan ntyjii jon.
55 Ee nnda' vaa tco' jon 'ndyo jon na tyi'jon ntyctii na vi'nchjii jon ndochiihi, majuu
Abraham yo nin'nn'an tsjan 'naan' jon na jndyocahan'.
Jii'oonmin' sinin Maria na sit'maan' jon Tyo'ts'on.
56 Ndo' ntjohin yo Isabel cha'na ndye chi'. Jndé jo' tjantciie' jon tsjoon' jon.

Tui Juan tsan na totsiquindéé' nn'an

57 Tentyja xXjen na ntsingui Isabel'fieen, ndo' singui jon nciiii yujnt'a yus'a. 38 Ndo'
nn'an'naan'jonyonn'annam'anndyo v'aahan, jndyehan na ty'oon Tyo'ts'on na ndyia'
ro Isabel nchjii jon. Tsofi'enhan t'onhan na neinhan yohin. 59 Jndé nen xuee na tui
yujnt'a'fieen, tanciiihan na nnan'quindéhan costumbre na cont'a nn'an Israel yo yo'ndaa
ndahan yonon. Nan'fieen jnduehan na ntsue juu xuee' tye juu Zacarias. 60 Majo' tso
ndyee juu:

—Chito aa jo'. Juan ndiquijndyu juu.

61 Majo' t'a nan'fieen 'ndyo Isabel, jnduehan:

—¢iNduna nnda' matsa'? Ndo' ta'man nin juu nn'an chuu'ho' na jndyu na nnda' tsu.

62 Ng'e na nnda', jo' jnt'ahan ndueehan nnon tye yujnt'a'fieen na cotaxee'han nchu
vaa na nt'ue ts'on nquii jon na nninjnda' xuee' juu. 63 Ndo' tcan jon tscaa' na ncuji
jon, ndo' nacjoo'han' tji jon na Juan xuee' juu. Ndo' tsofi'en nan'fieen s'aahan' na
vacue m'aan' n'onhan ndo' neinhan na nnda' vaa na tui. 64 Ndo' na s'aa jon na nnda',
ninjonto jnaan ntciie' na itsinin jon, sit'maan' jon Tyo'ts'on. 65 Ndo' tsofi'en nn'an na
ndyo nt'aahan yo Zacarias yo Isabel, s'aahan' na vacue tom'aan' n'onhan ndo' mantyi

neinhan. Ndo' ninvaa xi'jndio quii' ntyo' ndyuaa Judea, tycya jii'oon ntyja 'naan' na
tui nan'min'. 66 Ndo' tsofi'en nn'an na tondyehan ntyja 'naan' na tui na nnda', vacue
tom'aan' n'onhan, tota'xee'han:

“¢Nin ts'an nchjiito nin 'nan na ngue'ntyja ntyja 'naan' juu yujnt'ava'?” Ee tityincyoo'
jndyoyu na nquii Tyo'ts'on m'aan jon yohin.

Itsit'maan' Zacarias Tyo'ts'on
67Ndo' nquii Zacarias, tye juu yujnt'a'fieen, quindé ya tsixuan jon Espiritu Santo. Sinin
jon jiti'oon nchu vaa 'man na nnguaa. Tso jon:

68 Cliit'maan' nquii ta Tyo'ts'on clienta jaa nn'an Israel ee jaa nn'an na condui clientaa'
jon,

jndé jndyo jon na ntsin'man jon fiuan njanhan.

69Yo tsjan mosoo' jon David na jndyocahan',

jndé tquen jon nquii na condui t'manhin na itsin'man jon fiuan njanhan.

70 Ndyu na toxen'chen toninncyaa Tyo'ts'on jii'oon yo jndyue nn'an na nan'suanhan
Auan nquii'.

Joo nan'fieen toninncyahan jii'oon' jon ntyja nchu vaa 'nan na nnguaa.

71 Ji'oon na jndue nan'fieen na yo nquii jon na conduihin tsjan 'naan' David, nciji'
Tyo'ts'onjaanduee nn'an najndohanjaa, ndo' mantyiyonduee nn'anna tyi'cuee'
n'onhan jaa.

72 Ntyja 'maan' nquii jon na conduihin tsjan David na jndyocahan', sijnda' Tyo'ts'on na
joo ndochiihi na tom'an ndyu na toxen'chen na nc'oon jon na nty'ia rohan nchjii
jon.

Ndo'nangafijoon'ts'onjonjoo jii'oon nasijnda'jon yohan na tyi'je'quitsciiejndyo jonhan'
na ji'ua tsixuanhan'.

73 Majuu jii'oon'fieen na tquentyen jon nnon tsochiihi Abraham, tsan na tom'aan ndyu
na toxen'chen.

74Majuu jii'oon na tso jon nnon juu na ntsiquindyaa jon jaa nduee nn'an na jndohan jaa
cha' nndéé ntye'ntjon nnon jon na min'nciii jivaan' ts'on tyi'nc'on.

75Ndo' tsofi'en xuee na m'anntyéchén, ngom'an ntyja na tquen jon na fiuan nquii' jaa.

Ndo' na ntye'ntjon na tonnon jon cha'xjen na chuhan'.

76 Ndo' 'u' jnda, nndue nn'an na condui 'u' ts'an na incyaa jii'oon ntyja 'naan' nchu vaa
'nan na nnguaa.

'U' ntye'ntjon' nnon nquii Tyo'ts'on na m'aan nandyentyichen.

Ng'e 'u' ncja' jndyee' tonnon nquii jon na conduihin na co'xen jon nn'an, ndo' na nctji'
jndyoyu' ntyja 'naan' jon cha'vijon ts'an na ico'ya nato, cha' c'on cje nn'an xjen
na ncijee' jon.

77Nque nn'an na conduihan ciientaa' jon, 'u' ntsa' na ctiaa' n'onhan na itsit'man ts'on
jonhan na conan'tjahan nnon jon, ndo' na itsin'man jon fiuaanhan.

78 Ng'e nquii Tyo'ts'on na conan't'maan' jaa, taquintyja na nty'ia r6 nchjii jon,

jo' na nc'ua jon ts'ian nnon nquii juu na nnaan juu nandyentyichen na ntsijonhan'hin
cha'vijon ndo'ctlijioon' na ntsixuee juu tondéehé.

79 Juu jon ntsixuee jon ndéé nn'an na m'an nacje 'naan' najaan na vay'oonhan'hin na
ngitsu fiuaanhan.

Ndo' ndééhé nninncyaa jon na tajiiuaan' ts'on nan'xuan na tonnon jon.

]ﬁ‘oonmin‘ sinin Zacarias Xjen na tui jnda jon Juan.

80Ndo'juu yus'a chjo Juan, téquehin. Mantyi tay'oon juunajndeijuu ntyja maan' nquii

Tyo'ts on. Ndo'ya na s'aahan' tsans'andyuahin, tom'aan juu ndyuaa naijon natyi'jndye

nn'an m'an, ata xjen na tye' na toninncyaa jon jii'oon ndéé nn'an Israel.

2

Ntyja 'naan' na tui Jesus
(Mt 1:18-25)
1Juu xjen'fieen nquii tsanm'aants'ian t'man, Augusto César, t'ua jon ts'ian na quindui

nguee tsofi'en nn'an na m'an nciii cliii tyuaa naijon ico'xen jon. 2Juuhan' na minjndyee
na tye' na tji nanm'ann'ian nguee nn'an. Juu Xjen'fieen tom'aan Cirenio gobernador
ndyuaa Siria. 3 Jndue nanm'ann'ian'fieen na ncuii ciiii ts'an ngantciie' juu naijon vaa
tsjoon nque nn'an tsjan na tuihin, na nndui xuee' juu. 4 Mang'e na nnda', jnan José
tsjoon Nazaret, ndyuaa Galilea. Tja jon ndyuaa Judea, tsjoon' tsoDavid na jndyu Belén
ng'e condui José tsjan David na jndyocahan'. 5 Tja jon tsjoon'fieen yo Maria, tsan na
ndiscuu' jon, na ndui ngueehan. Ndo' juu juu jndé mandyovi' na ntsingui juu. 6 Ndo6
vaa 'man tui: viochen xjen na m'anhan jo', tuee' Xjen na ntsingui Maria. 7 Ndo' singui
jon jnda jon na vejndyee, yus'ahin. Sciietyjo jon ndiaahin, ndé jo' tyio jonhin naijon na
coclla' quioo' ng'e nt'aa naijon na ve' cotsque ya nn'an, too'chenhan' na m'an nn'an.

Tityincyoo' dngeles ndéé nn'an na cota'ntyjee' quinman

8 Ndyo tsjoon Belén, tom'an nn'an tojndéé na tota'ntyjee'han quinman njnuen'
natsjon. 9 Ndo' ninjonto tityincyoo' nciiii dngel ciientaa' ta Tyo'ts'on ndééhan, ndo' juu
naquixuee na conduihin, sixueehan' xi'jndio nan'fieen, ndo' na tui na nnda', s'aahan'
na ncyaa jndyihan. 10 Majo' juu dngel'fieen tso jon ndééhan:

—Tyi'ndyueho', quitquenho' clienta, ndyoy'on jii'oon na ya jndyihan' ndéého' na
nninncyaahan' na neiin' jndyi n'on nn'an na ninvaa tsonnangue. 11 Ee tsjonvahin quii'
tsjoon' tsoDavid jndé tui nquii jon na ntsin'man jon fiuan nn'an. Juu jon conduihin nquii
Mesias. Ndo' conduihin na co'xenjon'o'. 12Ndo' nd6é vaa jn'aan na ntsi'manhan' ndéého'
na majuu jon. Juu yujnt'a'fieen nndioho'hin na vetyjo ndiaa na covetyjo yo'ndaahin na
fijon juu naijon na cociia' quioo'.

13 Ndo' majuuto xjen'fieen tityincyoo' dngeles clenta jndye yo juu dngel'fieen, to-
nan't'maan'han Tyo'ts'on. Jnduehan:

14 Cliit'maan' nquii Tyo'ts'on na m'aan nandyentyichen.
Ndo' nnon tsonnangue, joo nn'an na covineiin' n'onhan na cont'ahan 'nan cavee' nchjii
jon, quinan'xuanhan na tajfiuaan' ts'onhan na tonnon jon.

15 Ndo' joo angeles, vi na jndé ty'e ntciie'han quifioon'ndue, ya jo' joo nan'fieen na
tota'ntyjee'han quinman njnuen'han, jnduehan ndéé ntyjehan:

—Cja Belén. Ntsaquijnty'ia juu 'nan na jndé tui na itsiquindyi Tyo'ts'on jaa.

16Ndo'jo' jnan'tyuaa'han, ty'ehan, ndo' vi na jndé squehan jo', jndiohan juu Maria yo
José, yo yujnt'a na fijon juu naijon na cociia' quioo'. 17 Ndo' vi na jndé jnty'iahan 'nan na
tui, tonan'cyahan jii'oon nchu vaa 'nan na jndé siquindyi dngel'fieen joohan ntyja 'naan'
juu yujnt'a'fieen. 18 Ndo' tsofi'en nn'an na jndyehan jfi'oon na jndue nan'fieen, s'aahan'
na jndye t'oon' n'onhan ndo' tyincyaahan' na tavee' ngiohan. 19 Ndo' nquii Maria,
s'aahan' na njon jndyi jii'oonmin' na ntyjii jon, vacue tom'aan' ts'on jonhan'. 20 Ndo'
joo nan'fieen na cota'ntyjee'han quinman njnuen'han, tyentciie'han, tonan't'maan'han
nquii Tyo'ts'on. Tontciii'han jon ntyja 'maan tsofi'en na jndé jndyehan ndo' na jndé
jnty'ia ndééhan, cha'xjen na tso juu dngel'fieen ndééhan.

Tyencyahan ciienta yujnt'a Jests nt'o Tyo'ts'on
21Vijndé na nen xuee na tui yujnt'a'fieen, ndo' jnt'ahan yohin cha'xjen juu costumbre
na cont'a nn'an judios yo yo'ndaa yonon ndahin. Juu xjen'fieen jnan'quijndyuhanhin
Jesus, ee nnda' vaa xuee' juu na tquen angel'fieen vitjachen na fijon juu tsiaa' ndyee juu.
22 Tndé na tenon venn'an xuee na singui Maria, jo' tentyja Xjen na juu José yo Maria
ntquen ntju'han na tonnon Tyo'ts'on cha'xjen na ico'xen juu jii'oon na tquen Moisés. Jo'
ty'ehan Jerusalén, tyey'onhan Jesus na tyincyahan ciientahin nt'6 ta Tyo'ts'on. 23Jnt'ahan

na nnda' ng'e vaa jii'oon na ico'xenhan' nacjoo' jii'oon'fieen na co'xenhan': “Nciii ciiii
yujnt'a na yus'a na nndui jndyee, nn'an na ndahin ncyahan ctientahin nt'6 ta Tyo'ts'on.”
24 Ng'e na nnda', juu José yo Maria ty'ehan vats'on t'man na nninncyahan quioo'
clentaa' Tyo'ts'on na ngue' o' cha'xjen naico'xen juu jii'oon na tquen Moisés na itsohan'":
Nninncyahan nciiii ntjo quinchco oo ve quitu' quijndé.

25 Ndo' juu xjen'fieen, nciii tsans'a na jndyu Simeon, tom'aan jon tsjoon Jerusalén.
Tsan'fieen totsiquindé jon cha'xjen na chuhan' na tonnon Tyo'ts'on, ndo' mantyi
xoncuee' ts'on jon na itsit'maan' jon Tyo'ts'on. Yo na ntyja jndyi ts'on jon, tominndoo'
jon na ndyiaa' nnon jon nquii jon na conduihin na ntsin'man fiuaan nn'an Israel. Ndo'
Simeodn quindéya totsixuan jon Espiritu Santo. 26 Ndo' nquii Espiritu Santo, jndé si'man
jon nnon tsan'fieen na ndyiaa' jndyee juu nquii jon na i'ua Tyo'ts'on ts'ian nnon jon
na ntsin'man jon fiuaan nn'an. Ndé jo' ngue' juu. 27 Ndo' juu xjen'fieen, nquii Espiritu
si'man jon nnon tsa'fieen na cja jon vats'on t'man. Ndo' majuuto xjen'fieen José yo Maria
tyey'onhan yujnt'a Jesus vats'on'fieen. Jnt'ahan na nnda' cha' quindui ntyja 'naan’' juu
cha'xjen na tsi'man jii'oon na tquen Moisés na quint'ahan. 28 Vi jndé jo', ty'oon Simeo6n
juu yujnt'a Jesus yo nt'o jon. Sit'maan'jon Tyo'ts'on. Tso jon:
29Te'yuu' je' ta, ja na condui moso 'nan', jndé siquindé' juu jii'oon na tco' 'ndyo' nnon.
Nanein quitsiquindya'ja na ncii'ido min tajfivaan' ts'on ja.
30Ee na jndé manty'ia nnon nquii jon na ntsin'man jon fiuaan nn'an.

31 Manquiintyi jon na t'ua' ts'ian'fieen nnon jon tondéé tsofi'en nn'an.

32 Conduihin naxuee na ntsi'man jon jfi'oon na mayuu' 'nan' ndéé nn'an na mafioon
tsjan conduihan.

Ndo' ntyja 'maan'jon ntsit'maan'han' nque nn'an 'nan', nn'an Israel.

Ndo¢' jii'oon na sinin Simeodn' nnon Tyo'ts'on.

33Ndo'juu José yo ndyee Jesus, tom'aan' jndyi n'onhan tsofi'en jii'oon na sinin Simeo6n
ntyja 'maan' Jesus. 34Jndé jo' tcan tsan'fieen na quityio Tyo'ts'on jn'aan nan'fieen, ndo'
nnon nquii Maria tso jon:

—Quen' ciienta, juu yujnt'ava, i'ua Tyo'ts'on ts'ian nnon jon na ntyja 'naan' jon fi'en
nn'an Israel ngitsu fiuaanhan ng'e tyi'covantyja n'onhan jon. Ndo' fi'enhan na ntsin'man
Tyo'ts'on fiuaanhan ng'e na ngantyja n'onhanhin. Ntsixuan jon jn'aan na itsclienon
Tyo'ts'on ndéé nn'an, majo' jndye nn'an nc'ochan nacjoo' jon. 35 Ntyja 'naan' nquii
jon nnintyincyoo' tsofi'en na ndyii' n'on nn'an. Ndo' mantyi 'u' Maria, vaa ncuii nnon
na ngenoon' ntyja 'maan' jon na ntsi'ndaa'han' nchji', cha'vijon na iquiihan' ya na
nguequindyi' Xjoté.

36 Ndo' mantyi jo' ijon tom'aan nciii tsanscu na jndyu Ana na toninncyaa jon jii'oon'
Tyo'ts'on. Tsan'fieen jnda Fanuel, juu Fanuel'fieen conduihin ntyja 'naan' tmaan' tsjan
Aser na jndyocahan'. Xjen na toco Ana'fieen, tom'aan jon yo saa' jon vi ntyque' chu.
37Tndé jo' ntjohin na tue' saa' jon. Nanein jndé tque jndyihin, jndé ninquenn'an vantjo'
ninque chuu' jon. Ndo' min tyi'quindui' jon quii' vats'on t'man. Jo'ijon totyentjon jon
nnon Tyo'ts'on naxuee ndo' natsjon. Totyjee jon 'nan 'ndyo jon ndo' totsinin jon nnon
Tyo'ts'on. 38 Majuuto Xjen'fieen na itsinin Simedn, ndo' sindyoo' juu Ana'fieen na m'an
joohan. Tyincyaajon nancyaya Tyo'ts'on ntyja 'naan'juu yujnt'a Jesus. Jndé jo' totsinin
jonntyja 'maan' yujnt'a'fieen ndéé tsochen nn'an Jerusalén yo ndéé nn'an mafioon njoon
na mantyi cominndoo'han na ntsin'man Tyo'ts'on fiuaanhan ntyja 'naan' jnanhan.

Tyentciie'han tsjoon Nazaret
39Ndo' José yo Maria, vi na jndé jnan'quindéhan tsofi'en na tcanhan' na quen ji'uahan
cha'xjen naico'xen jii'oon' Tyo'ts'on, ndo' tyentcuie'han tsjoon Nazaret, ndyuaa Galilea.
40 Tandimaya lu Jesus, taquehin, ndo' mantyi tavijnda' xquen juu. Ndo' juu naya na
itsixuan Tyo'ts'on, t'manhan' na totsixuan juu.

Yus'a chjo Jesus ntjohin vats'on t'man

41 Juu José yo Maria, chu ro chu ro to'ohan Jerusalén xjen na covee' nguee pas-
cua. 42 Ndo' vi na jndé jndé ncho've chuu' Jesus, tja jon Jerusalén yohan cha'xjen
na to'ohan juu nguee pascua'fieen. 43 Ndo' vi jndé na tenon juu nguee'fieen,
jnan'jnda'han na nc'ontctie'han tsjoonhan, majo' juu yus'a chjo Jesus ntjohin Jerusalén,
min tyi'quindiohan na s'aa juu na nnda', 4 Ee jnan'tivhan na fi'enhin quii' nt'an nn'an
na co'o ntcie' na ty'e nguee. Cla'xuee toquifijonhan nato, majo' tatityincyoo'hin. Jo'
ta'han, tojnt'uehan jon quii' nt'an nn'an chuu'han yo nn'an na tajn'aanhan. 45> Majo'
tajndiohanhin, mang'e jo' tyentciie'han Jerusalén na njnt'uehan jon jo'.

46 Juu xuee na jndé ndye, tyquii' vats'on t'man, jo' jndiohan jon. Quii' nt'an nn'an na
conan'man chu vaa itsiquindyi jii'oon na tquen Moisés, jo' vaquityen jon. Iquen jon
clienta jii'oon na jnan'nein nan'fieen ndo' mantyi ivaxee' jon ndééhan. 47 Ndo' tsofi'en
nan'fieen na jndyehan jii'oon na sinin jon, tévee' jndyi n'onhan jii'oon na tovaa' ts'on jon
ndo' yo jii'oon na totsintctiie' jon ndééhan na taxee'’han nnon jon. 48 Majo' José yo Maria,
yana jnty'iahan jon, siquijii'eenhan'hin. Tso ndyee jon nnon jon:

—'U' jnda, ¢(Ndu na nnda' sa' ja? ¢Aa tyi'quintji' juu tye' yo ja, itsi'ndaa'han' ngié na
cojnt'ué 'u'?

49 Ndo' sintctie' jon jii'oon ndééhan, tso jon:

—¢Ndu na cojnt'ueho' ja? ¢Aa tyi'covaa' n'onho' na chuhan' na c'on vaa' Tyého'?

50 Majo' tataa' n'onhan juu jii'oon'fieen na tso jon ndééhan.

5170' tja ntclie' jon yohan Nazaret. Ndo' tom'aan jon nacje 'maanhan. Ndo' juu ndyee
jon,vacue tom'aan'ts'on jon ntyja tsofi'en 'nan na tui. 2 Ndo' nquii Jesus, tévijnda' xquen
jon ndo' taquehin. Tévee' ts'on Tyo'ts'on yohin ndo' mantyi nn'an.

3

Ji'oon na toninncyaa Juan
(Mt 3:1-12; Mr 1:1-8; Jn 1:19-28)

1 Chu na jndé ngin'on na m'aan Tiberio César tsanm'aants'ian t'man tsjoon Roma,
majuu xjen'fieen juu Poncio Pilato tonduihin gobernador ndyuaa Judea. Ndo' juu
Herodes toco'xen jon ndyuaa Galilea. Tyje jon Felipe, juu tsan'fieen toco'xen jon ndyuaa
Iturea yo Traconite. Ndo' Lisanias, juu jon toco'xen jon ndyuaa Abilinia. 2Juu Xjen'fieen
nquii Ands yo Caifas conduihan ntyee tque tondéé nn'an judios. Majuu Xjen'fieen juu
Juan jnda Zacarias'fieen, tom'aan jon ndyuaa naijon tyi'jndye nn'an m'an, ndo' t'ua
Tyo'ts'on ts'ian nnon juu na ncyaa juu jii'oon' jon ndéé nn'an. 3 Juu Juan'fieen ninvaa
ndyuaa xi'jndio jndaa Jorddn, jo' tomandyi' jon. Toninncyaa jon jfi'oon na quintciie'
n'on nn'an jnanhan cha' ntsit'man ts'on Tyo'ts'onhan, ndé jo' ntsiquindéé' jon joohan.
4Tui na nnda' cha'xjen na tso jii'oon' Tyo'ts'on ntyja nchu vaa 'nan na nguaa. Ndo vaa
na itso juu jii'oon'fieen:

M'aan ts'an na itsixuaa juu ndéé nn'an ndyuaa naijon na tyi'jndye nn'an m'an. Itso
tsan'feen:

“Quinan'jnda'ho' quii' n'onho' cha'vijon nciii nato na nndyocijee'non nquii jon na
ntco'xen jon'o'.

Quita' xoncuieho' ntyja na cotsam'anho', cha'vijon na conan'yuho' nato na nndyo jon.

5 Nciiii ro ctiii ro quindyma' quinan'quitoo' nn'anhan'.

Ndo' quinan'suhan nctii ro nciii ro ntyo' t'man yo ntyo' quijndé.

Tsofi'en nato ntyee', quinan'yuhinhan'.

Ndo' yuu na ve' congioo' nato, quinan'suhinhan'.

6Yajo'tsofi'en nn'an njnty'iahan nquiijon nai'ua Tyo'ts'on ts'ian nnon jon na ntsin'man
jon fiuaan nn'an.”

Nquii Isaias tji jon juu ji'oonva'.

7 Jndye jndyi nn'an tentyjaa'han na m'aan juu Juan'fieen na nt'ue n'onhan na
ntsiquindéé' jonhan. Ndo' tso jon ndééhan:

—¢Nin ts'an si'man ndéého' na vaa na ndéé n'manho' navi' na ndyontyja? '0O' cont'aho’
cha'na cont'a quindu na conan'non o' xjen na nndyo chon cjoo' tyue'. 8 Qui'ndyeho' 'nan
natyia na cont'aho' ndo' quint'aho' nctii ciiii nnon 'man ya, ya jo' ntsi'man jndyoyuhan'
na mayuu' na contciie' n'onho'. Min tyi'nan'saa' nqueho' n'onho' na nndueho': Aa jaa
taconan'xuan nn'an na conan'tja ng'e nquii Abraham conduihin tsochiihi. Quindyeho'
namatsjo ndéého', min ve' ntj6'min nndéé ntscliaquen Tyo'ts'onhan'na nnduihan'nn'an
tsjan 'naan' Abraham na jndyocahan', ndo' na nnda', n'ndyiihan''o'. 9'0' itsijonhan''o'
cha'vijon n'oon na tyi'ya té cont'a. Ndo' mangioho' joo n'oon na tyi'quint'ahan’ té ya,
ndijon xjen nch'iochenhan'. Ndo' vi na jndé tcan n'oon'fieen, ndyion nn'anhan' quii'
chon. Mannda' ro itsijonhan' na nts'aa Tyo'ts'on 'o' Xe na aa tyi'nt'aho' cha'xjen na
chuhan'.”

10Ndo' nan'fieen je', ta'xee’han nnon Juan, jnduehan:

—¢Nin 'man icanhan' na quint'a xe na aa yu' nnda'?

11T'a jon jndyuehan, tso jon:

—Juu ts'an na nay'oon ve camisa, ncya juu nciiihan' nnon ts'an na tacy'oonhan'. Ndo'
juu ts'an na y'oon 'man na ntcia', quits'aa juu naya ts'an na tacy'oonhan'.

12 Nque nn'an na cotye s'on clientaa' gobiernon, mantyi squehan na m'aan Juan na
quitsiquindéé' jonhan. Jnduehan nnon jon:

—Nnda' ta, 'u' na matsi'man' jii'oon' Tyo'ts'on ndéé nn'an, ja je', ¢(Nin 'nan chuhan' na
quint'a?

13T'a jon jndyuehan, tso jon:

—Xia'ntyijuus'onnaican gobiernonna quityion nn'an, juurohan' quitanho' ndééhan.

14 Mantyi vendye sondaro taxee'’han nnon jon:

—Ndo'ja je', ¢(Nin 'nan chuhan' na quint'a?

T'ajon jndyuehan:

—Tantji'ho' xoquitu' nduee nn'an na ve' yo naijndei'han' oo na ve' quintu na con-
dueho' nacjohan. Ndo' mantyi quintjo ya ngioho' nchuntyi xjen na cotantjonho'.

15Juu xjen'fieen tsofi'en nn'an tontyja jndyi n'onhan na nctjee' nquii Mesias. Mang'e
na nnda', t'man tom'aan' jndyi n'onhan ntyja 'maan' juu Juan. Totaxee'han ndéé
ntyjehan na aa nts'aahan' na juu jon conduihin Mesias. 16 Jo' t'a jon jndyue tsofi'en
nan'fieen, tso jon:

—Ja matsiquint'ého' yo ndaatioo, majo' mandyontyja nquii jon na ntsiquindéé' jon
'0' yo juu Espiritu Santo quii' n'onho'. Majo' fi'en vendyeho' na nt'uiityenhan' 'o'
ntyja 'naan' na conan'tjaho' nnon Tyo'ts'on. Na nts'aa jon na nnda', itsijonhan' na
ntsiquindeé' jon 'o' yo chon. Nquii jon t'manntyichen conduihin, chichenja. Ja yo ntyja
'naan' nquii jon, min ve' na ndi'ntjon nnon jon na ntsiquin'an tjan na ntyjo tscoon' jon,
min jo' tyi'cliijnt'ue ja. 17 Jndé mavaavi' xjen na ntco'xenhan'ho' ntyja 'naan' jnanho'.
Ndo' itsijonhan'ho' cha'vijon ntquen na ninvaa fi'en to'han' yo nchuaa'han'. Icanhan'
na quitscie'ndyii ts'an ntquen'fieen, cha' ntju'han'. Ndo' vi na jndé na ntju'han', ntsue
ts'anhan' quii' v'aa. Majo' ntquen ndue' yo to', njiioon ts'an chonhan'. Mannda' ro
itsijonhan'naits'aa Tyo'ts'on. Nn'an na ya cont'a, ncy'oon jon clientahan, majo'joo nn'an
na cont'a 'nan na tyi'quichuhan', ntsco jonhan yo chon na tyi'jon quinduu'.

Ndo¢' vaa jii'oon na sintciie' Juan ndéé nan'fieen.

18 Ndo' juu Juan, jndye nnon jii'oon na sinin jon ndéé nn'an cha'na jii'oonmin' na
totsiquindyi jonhan jfi'oon naya 'maan' Tyo'ts'on. 19 Juu Herodes, tsan na tom'aan
gobernado ndyuaa Galilea, ve' nd6' ro m'aan jon yo Herodias, scuu' tyje nquii jon Felipe.
Jo' na siqui'maan’' Juan Herodes na tyi'quichuhan' na its'aa jon na nnda'. Ndo' mantyi
yo tsofi'en nnon natyia na jndé tots'aa tsan'fieen. 20 Majo' juu Herodes je', ntyja 'naan'

tsofi'en natyia na jndé tots'aa jon, nd0 'nan na vantyjo'chen na s'aa jon, tyii' jon juu
Juan'fieen vancjo.

Na siquindéé' Juan Jesus
(Mt 3:13-17; Mr 1:9-11)
21Ndo'vinajndé nasiquindéé'Juan jndye nn'an, mantyijndéé' Jesus s'aa jon, ndo' juu
Xjen naitsinin Jesus nnon Tyo'ts'on, juu Xjen'fieen jnaan quifioon'ndue. 22Ndo'jndyocue
Espiritu Santo nacjoo' jon cha'vijon quitu', jndyoquintyjo jon nacjoo' Jesus. Ndo' tic'uaa
na sinin nquii Tyo'ts'on quifioon'ndue, itso jon:
—'U' condui tsans'a jnda na vi'nchji jndyi ja 'u'. Itsineiin'han' ts'0n ntyja 'nan'.

Tsjan na jndyocahan' na tui Jesucristo
(Mt 1:1-17)

23Nquii Jesus je', m'aan jon cha'na ntcyu ncho'nqui chuu' jon xjen na ta' jon ts'ian na
t'ua Tyo'ts'on nnon jon. Ntyja 'naan' na cotji' nn'an clienta, jnda Joséhin. Ndo' José jnda
Eli juu. 24Ndo' Eli jnda Matat, ndo' Matat jnda Levi, ndo' Levi jnda Melqui, ndo' Melqui
jnda Jana, ndo' Jana jnda José, 25 Ndo' José jnda Matatias, ndo' Matatias jnda Amés, ndo'
Amos jnda Nahum, ndo' Nahum jnda Esli, ndo' Esli jnda Nagai, 26 Ndo' Nagai jnda Maat,
ndo' Maat jnda Matatias, ndo' Matatias jnda Semi, ndo' Semi jnda Josec, ndo' Josec jnda
Jud4, 27 Ndo' Judd jnda Joanan, ndo' Joandn jnda Resa, ndo' Resa jnda Zorobabel, ndo'
Zorobabel jnda Salatiel, ndo' Salatiel jnda Neri, 28 Ndo' Neri jnda Melqui, ndo' Melqui
jnda Adi, ndo' Adi jnda Cosam, ndo' Cosam jnda Elmadam, ndo' Elmadam jnda Er,
29 Ndo' Er jnda Jesus, ndo' Jesus jnda Eliezer, ndo' Eliezer jnda Jorim, ndo' Jorim jnda
Matat, 30 Ndo' Matat jnda Levi, ndo' Levi jnda Sime6n, ndo' Simedn jnda Juda, ndo' Juda
jndaJosé, ndo'José jnda Jonam, ndo' Jonam jnda Eliaquim, 31 Ndo' Eliaquim jnda Melea,
ndo' Melea jnda Mena, ndo' Mena jnda Matata, ndo' Matata jnda Natan, 32 Ndo' Natan
jnda David, ndo' David jnda Isai, ndo' Isai jnda Obed, ndo' Obed jnda Booz, ndo' Booz,
jnda Sala, ndo' Sala jnda Naason, 33 Ndo' Naasén jnda Aminadab, ndo' Aminadab jnda
Admin, ndo' Admin jnda Arni, ndo' Arni jnda Esrom, ndo' Esrom jnda Fares, ndo' Fares
jnda Jud4, 3¢ Ndo' Juda jnda Jacob, ndo' Jacob jnda Isaac, ndo' Isaac jnda Abraham, ndo'
Abraham jnda Taré, ndo' Taré jnda Nacor, 35 Ndo' Nacor jnda Serug, ndo' Serug jnda
Ragau, ndo' Ragau jnda Peleg, ndo' Peleg jnda Heber, ndo' Heber jnda Sala, 36 Ndo' Sala
jnda Caindn, ndo' Cainan jnda Arfaxad, ndo' Arfaxad jnda Sem, ndo' Sem jnda Noé, ndo'
Noé jnda Lamec, 37 Ndo' Lamec jnda Matusalén, ndo' Matusalén jnda Enoc, ndo' Enoc
jndaJared, ndo' Jared jnda Mahalaleel, ndo' Mahalaleel jnda Caindn, 33 Ndo' Caindnjnda
Enos, ndo' Ends jnda Set, ndo' Set jnda Adan, ndo' Adan jnda Tyo'ts'on.

4

Itsichon yutyia na quityii'han' ng'eehan' Jestis
(Mt. 4:1-11; Mr 1:12-13)
1Xjen na tantclie' Jesus na jnan jon jndaa Jorddn, quindé ya tsixuan jon Espiritu Santo.
Ndo' nquii Espiritu Santo tey'oon jonhin ndyuaa naijon na tyi'jndye nn'an m'an. 2Jo'joo
venn'an xuee'fieen na tom'aan Jesus juu ndyuaa'fieen, tojoo' ts'on yutyia na quityii'han'
ng'eehan'hin. Ndo'juu xjen'fieen min tatciia' jon. Jndé jo' tyjee' na nin'jndo’' jon. 3Jo' tso
yutyia nnon jon:
—Xe na aa condui "' jnda nquii Tyo'ts'on, clia, quitsu' nnon tsjo'va' na
quitsciiaquenhan' 'nan na ntcia'.
4T'a Jesus, tso jon:
—Tyi'je'quits'a na nnda' ee mantyi vaa jii'oon' Tyo'ts'on na jndui na itsiquindyihan'":
“Chito ve' xia'ntyi ntyja 'maan' 'nan na ntcua' ts'an, jo' na ivando' juu.”

5Vijndé jo' tay'oon yutyia jon nciii tyo' ndye. Ndo' maquintyjachen si'man juu nnon
jon nciiii cliii ndyuaa na cotoxen nn'an na ninvaa tsonnangue. § Ndo' tso juu nnon jon:

—Nt'6' 'u' nninncya ciienta tsofi'en najndé na conan'xuan nanm'ann'ian t'man yo
tsofi'en na condui t'manhan ndyuaamin. Ee nt'0 jndé ntjohan' ndo' min'cya ro ts'an
na nt'ue ts'oén, nninncya jahan' nnon juu. 7 Xe na aa ntco'xtye' na ntsit'man' ja, ya jo'
tsofi'enhan' nnan'xuanhan'na 'nan'.

8 Majo' t'a Jesus, tso jon nnon juu:

—Ji'oon' Tyo'ts'on na jndui itsiquindyihan': “Quitsit'man' nquii ta Tyo'ts'on ctiienta'
ndo' xia'ntyi nnon nquii jon quitye'ntjon'.”

9 Indécya tay'oon yutyia Jesus tsjoon Jerusalén. Ndo' xquenvi' vats'on t'man naijon
nandyentyichen, jo' tquen juuhin. Itso juu nnon jon:

—Xena aamayuu' condui'u'jnda Tyo'ts'on, clia, cju' 'u' tyuaa, 19 Ee mantyi vaa jii'oon'
jon na jndui na itsiquindyihan':
Nc'ua Tyo'ts'on ts'ian ndéé angeles clientaa' jon na ya ya quitantyjee'han 'u'.
11Ndo' ntyi'han ndueehan 'u' cha' tyi'ngaquifijon ntjo' ng'e'.

12 Majo' t'a Jesus, tso jon nnon juu:

—Mantyijuujii'oon' Tyo'ts'on na jnduiitsiquindyihan': “Min tyi'ntquen' xXjen nquii ta
Tyo'ts'on clenta'.”

Mannda' itsiquindyi jii'oon'fieen na sinin Jesus.

13Vina jndé jndé na totsichon yutyia nciiii cliii nnon na quityii'han' ng'eehan' Jesus,
jnty'ii juuhin ata ndécya nndyiaa' juu aa xe'quindéé nts'aa juu.

Ita' Jesus ts'ian na tsixuan jon
(Mt4:12-17; Mr 1:14-15)
14Jndé jo' tantcle' Jesus ndyuaa Galilea. Ndo' quindé ya tsixuan jon Espiritu Santo.
Ndo' jii'oon ntyja 'maan' jon, tycyahan' ninvaa juu ndyuaa'fieen. 15 Totsi'man jon ndéé
nn'an quii' nt'aan'on 'naan nn'an judios. Ndo' ya jii'oon jndue nn'an ntyja 'naan' jon.

Tatévee' ngio nn'an Nazaret Jesus
(Mt 13:53-58; Mr 6:1-6)

16 Ndo' jo' tuee' nnda' Jesus Nazaret naijon na téquehin. Juu Xxuee na cotajndyee nn'an
judios, tjajon vats'on cha'xjen manctiiixjen tots'aa jon. Ndo' taciientyjee' jon na ntsijnaan'
jon jii'oon' Tyo'ts'on. 17Ya jo' joo nn'an na m'anhan juu vats'on'fieen, tyincyahan tson
na tjiIsaias nt'6d jon. Juu Isaias'fieen ndyu na toxen'chen toninncyaa jon jfi'oon' Tyo'ts'on
ntyja 'naan' nchu vaa 'nan na nguaa. Siquinaan Jesus juu tson'fieen ndo' tuee'han' yuu
jon naitsohan':

18 Nquii Espiritu na condui nquii ta Tyo'ts'on m'aan jon yo ja.

Mang'e jo' jndé t'ua jon ts'ian nnén na nninncya jii'oon naya ndéé nanninfien'.

Ndo' jndé t'ua jon ts'ian nnon na quitsiquindyi ja nn'an na matsiquindyahan ntyja
'naan' jnan na nan'xuanhan.

Ndo'joo nn'an nchjan, nts'a na njnty'ia nnda'han.

Ndo' mantyi nque nn'an na cont'a vi' nn'anhan, t'ua jon ts'ian nnon na quitsiquindya-

han.

19Ndo' na quitsiquindyi jahan na ndyumin m'aan Tyo'ts'on na vi'nchjii jon joohan.
Ndo' vaa jii'oon na tji Isaias.

20Vina jndé sintcii Jesus tson'fieen na chuu' ntji, sintctie' ntciie' jonhan' nnon ts'an na
itejndel quii' juu vats'on'fieen. Ndé tacjo jon. Ndo' tsofi'en nn'an na m'an jo', tojnty'ia
jndyihan nnon jon. 21 Ndo'jo' ta' jon na ntsinin jon ndééhan, tso jon:

—Juu jii'oonva' na jndyeho' na sijn'an, maxeevahin jndé itsiquindéhan' juuhan'.

22 Ndo' tsofi'en nan'fieen jnduehan na ya sinchu' jon jii'oon. Ndo' tavee' ngiohan na
taquinjon' jii'oon na tyincyaa jon, majo' tataa' n'onhinhan', jnduehan:

—¢Nchu vaa na nnda' tsixuan juu, ndo' ve' jnda Joséhin?

23]Jo' t'a Jesus jndyuehan, tso jon:

—Nts'aahan' na nndueho' nnon juu jii'oon na itsohan': “'U' ts'an na matsa' nasi nn'an,
quitsin'man nquii 'u'. Quitsa' ts'ian ntjoohin tsjon' cha'xjen juu 'nan na condyé na
matsa' tsjoon Capernaum.”

24Ndo' tsontyichen Jesus ndééhan:

—Jii'oon na mayuu' matsjo ndéého', nn'an na maninncuii tsjoon yo nquii ts'an na
incyaa jii'oon' Tyo'ts'on, tyi'cy'onhan ciienta juu tsan'fieen. 25 Majo' quindyeho' na
matsjo, Xxjen na tom'aan Elias, jndye nanntcu na jndé tjé non tom'anhan ndyuaa Israel.
Juu xjen'fieen cha' nciii ndye chu xoncie tatua', jo' ninvaa ndyuaa'fieen jndyo ncuii jndo’
t'man. 26 Majo' min na nnda', min'nciiii nanntcu ndyuaa Israel, tat'ua Tyo'ts'on ts'ian
nnon juu Elias'fieen na quitejndei jon nan'fieen. Majo' tsjoon Sarepta, ndyuaa Sidon
tom'aan nciii tsanscu ninnquii, jo' juu tsjoon'fieen t'ua Tyo'ts'on ts'ian nnon Elias na
cjaquitejndei jonhin ntyja 'naan' na tom'aan juu jndo'fieen. 27 Ndo' mantyi juu xjen
na tom'aan Eliseo, tsan na toninncyaa jii'oon' Tyo'ts'on ntyja nchu vaa 'nan na nguaa,
jndye nn'an tom'an ndyuaa Israel na toquicho ntycu nddé' coté'. Majo' xia'ntyi ts'an
ndyuaa Siria, ts'an na jndyu Naaman, sin'man Eliseo juu yo tycu'fieen.

Ndo' vaa jii'oon na sinin Jesus ndééhan.

28Ndo' tsofi'en nn'an na too'han juu vats'on Nazaret, ya na jndyehan na nnda' vaa tso
Jesus, tyion jndyihan' na quindya' ngiohan ntyja 'naan'jon. 22Ng'ejo'jnan'quintyjahan,
ndo' yo naijndei'han' tyey'onhan jon 'ndyo tsjoonhan na m'aanhan' 'ndyo nctiii tyo'ty'a
cha' ntjue'han jon jo'. 30 Majo' jndui' jon xoncie quii' nt'anhan, tja jon.

Ictiji' Jesus jndyetyia quii' ts'on ts'an
(Mr 1:21-28)

31 Jndé jo' tja Jesus tsjoon Capernaum ndyuaa Galilea. Ndo' na tuee' Xuee na
cota'jndyee nn'an judios, totsi'man jon ndéé nn'an tsjoon'fieen ntyja 'naan' Tyo'ts'on.
32 Ndo' tavee' jndyi ngio nan'fieen jii'oon na toninncyaa jon, ee joo jii'oon'fieen
totsi'manhan' na va najndei na condui jon.

33 Ndo' tyquii' juu vats'on'fieen m'aan nciii tsans'a na jndé tua jndyetyia quii' ts'on
juu. Juu jndyetyia'fieen s'aahan' na jndei sixuaa tsan'fieen.

341tso juu:

—'U' Jesus, ts'an Nazaret, qui'ndyi' ja. ¢(Nin 'man nin'quitsa' ja? ¢Aa jndyo' ntjoo na
ntsiquitsu' ja quii' v'io? Mavajn'an nin condui 'u'. 'U' condui jnda nquii Tyo'ts'on na
conduihin fiuan nquii'.

35Majo' sityia' Jesus jndyetyia'fieen, itso jon:

—Machen' 'ndyo'. Quindui' quii' ts'on tsanvahin.

Ndo' vi na jndé isquioo jndyetyia'fieenhin quii' nt'an nn'an na m'an jo', mana jndui'
juu quii' ts'on tsan'fieen. Majo' min'chjo naté' tas'aa juu tsan'fieen. 36 Ndo' na nnda' s'aa
Jesus, tsofi'en nn'an na m'an jo', totsiquijfi'eenhan'hin. Jnduehan ndéé ntyjehan:

—Joo jii'oonmin' na sinin jon, ¢Nin nan'xuanhan'? Itsijjonhan' jon cha'vijon ts'an
na ico'xen nn'an. Ee vaa najndei na condui jon na ico'xen jon min jndyetyia, ndo'
condui'han' quii' n'on nn'an.

37Ndo' ninvaa xi'jndio ndyuaa'fieen, tycya jii'oon ntyja 'naan' Jesus.

Sin'man Jesus tsanscu xeen' Simon Pedro
(Mt 8:14-15; Mr 1:29-31)
38Yajo'jndui' Jesusjuuv'aa'fieen, tuee'jon vaa' Simon, taquee'jonjo'. Ndo'juu tsanscu
xeen' SimoOn, vii' jon, mioon jndyi iy'oon tjuen'hin. Ndo' nn'an v'aa'fieen tanhan nnon
Jesus na quitsin'man jon juu tsan'fieen. 39 Jo' sindyoo'cya jon nnon juu tsanvi'fieen,
sityia' jon tycu'fieen na quindui'han'. Ndo' ninfioon' ntjo ya ntciie'hin. Jnanquintyja juu,
siji'oon' juu na tcia'han.

Sin'man Jesus jndye nn'an v'i
(Mt8:16-17; Mr 1:32-34)

40 Juu xjen na mandyo na ngua ndo'ctijioon', tsofi'en nn'an jndyochohan ntyjehan na
m'aan Jesus, na jndye nnon ntycu na coquenon nan'fieen. Ndo' tyio jon nt'6é jon cjo nciiii
cliihan, jn'manhan. 41 Ndo' mantyi quii' nt'an nan'fieen, jndye nn'an fi'enhan na tco'xen
jon na quindui' jndyetyia quii' n'onhan. Ndo' jndyetyia'fieen jnan'xuaahan, jnduehan:

—'U' condui 'u' jnda nquii Tyo'ts'on.

Majo' sityia' jonhan min tyi'ncyaa jon na nnan'neinhan. Ee mangio yahan na nquii
jon conduihin Mesias.

Incyaa Jesus jii'oon naya quii' nt'aan'on 'naan nn'an judios
(Mr 1:35-39)
42Vi na jndé vandixuee, jndui' jon quii' tsjoon. Tja jon na ninnquii ts'on xquen jon
ncuii joo quii' jndéé. Majo' tentyja nn'an toxen' jon, tyequijnt'uehanhin, ndo' jndiohan
jon. Ee nin'quint'ahan na ntscu'han' na vja jon na tonnonchen, cha' tyimdyii jonhan.
43 Majo' itso jon ndééhan:
—Mantyi ijndei'han' na cjo njoon xi'jndio na nninncya jii'oon naya ntyja 'naan' na
ico'xen Tyo'ts'on nn'an ntyja na cotsam'anhan. Ee ng'e majuu ts'ian'fieen na i'ua jon

nnon.
44 Ndo' tovancyaa jon jii'oon quii' nt'aan'on 'naan nn'an ndyuaa Judea.

%)

S'aa Jesus na jndye quintcaa tji'han
(Mt4:18-22; Mr 1:16-20)

1 Nctiii jon tom'aan Jesus 'ndyo ndaandue na jndyu Genesaret. Jo' jndye jndyi nn'an
ténclihan. Tyen fijonhan ndyo na m'aan jon, ata tonchjehan jon na nin'quindyehan
jit'oon' Tyo'ts'on. 2 Ndo' jndyiaa' jon ve v'aandaa 'ndyo ndaandue'fieen, majo' nn'an
na cont'a ts'ian na cotji'han quintcaa yohan', jndé jndui'hinhan'. Cotmanhan ntqui'
'maanhan. 3 Ndo' tua jon tyquii' nciiii v'aandaa'fieen. Ma'naan' Simonhan'. Ndo'
tcan Jesus nnon tsan'fieen na canon ch]ochenhan' toquityquii' ndaa. Jndé jo' tacjo
jon quii'han'. Jo' tyincyaa jon jit'oon ndéé nan'fieen Xjen na vaquityen jon quii' juu
v'aandaa'fieen. 4 Ndo' vi jndé tyincyaa jon jii'oon ndéé nan'fieen, ya jo' tso jon nnon
Simon'fieen:

—Quitsay'onho' v'aandaava, nc'ontyé naijon na njoonchen. Jo' quitjue'ho' ntqui'
'naanho' na ntji'ho' quintcaa.

> Majo' t'a Sim6n 'ndyo jon:

—Ta, ciia'tsjon jnt'a ts'ian, ndo' min'nciii quitscaa tatji'. Majo' tanin, ng'e jfi'oon 'ndyo’,
jo' ntjué' nnt'ahan'.

6 Ndo' vi na jndé jnt'ahan na nnda', vaa jndye jndyi quintcaa tua quityquii' ntqui'
'naanhan ata vat'ioo'han'. 7 Ndo' na nnda', jnt'ahan ndueehan ndéé ntyjehan na
m'an nan'fieen nciiichen v'aandaa na quindyotejndei nan'fieenhan. Squenon nan'fieen
ndo' jnan'quitoo'han ve joo v'aandaa'fieen yo quintca, ata mavaa xjen na nchjehan'
nt'aandaa'fieen. 8 Ndo' juu Sim6n Pedro, vi na jndé tquen jon clienta na nnda', tco'xtye
jon tonnon Jesus, tso jon:

—Nnda' ta, qui'ndyi' ja ee condui ja ts'an jnan tonnon Tyo'ts'on.

9 Nnda' vaa tso jon ng'e mioon sity'uehan'hin yo ntyjehin ntyja 'naan joo quint-
caa'fieen na tji’han. 10 Ndo' mantyi ntsinda Zebedeo, juu Santiago yo nin'Juan, mantyi
tyue jndyihin. Ee nan'fieen ninnctii t'man cont'ahan ts'ian yo juu Simon. Ya jo' tsochen
Jesus nnon Simon:

—Tyi'nty'ue', nanein na tonnonchen, nn'an ntsitjon' clientaa' Tyo'ts'on, chito ve'
quintca.



San Lucas 5:11 125 San Lucas 5:26

11 Ndo' vi na jndé sque ntciiehan tyuaatciii yo nt'aandaa'fieen, jnty'ehan ts'ian'fieen,
tyenan'jonhan yo Jesus.

Sin'man Jesus ts'an na chu ndé' coto'
(Mt 8:1-4; Mr 1:40-45)

12 Nciiii jon tom'aan Jesus nciii tsjoon. Xjen'fieen tyjee' nciii tsans'a na m'aan jon na
ninvaafi'enhin chu juu ndé' cotd'. Ya na jndyiaa' juu Jesus, tco'xtye juu na tonnon jon.
Tcan juu na quitejndei jonhin. Tso juu:

—Ta, Xe na aa nt'ue tson', ntyji na vaa najndei na condui 'u' na ndéé ntsin'man'ja.

137o' tyio Jesus nt'0 jon cjoo' tsan'fieen, itso jon:

—Chuhan'na quits'a cha'xjen na matsu'. C'on' na jndé jn'man'.

Ndo' ninfioon' ntjo ya ntclie' tsan'fieen. 14 Ndo' jaa' ji'oon na tso Jesds nnon juu, tso
jon:

—Min'nciii nnon ts'an tyi'ntsinin' nchu vaa 'man s'a. Majo' cja' na m'aan tyee,
quitsi'man' nnon jon na jndé tco'yahan' 'u', ndo' juu quioo' na icanhan' na ninncya/',
ncya' o' nnon jon cha' ntsi'manhan' na jndé jn'man', cha'xjen ico'xen juu jii'oon na
tquen Moisés. Ee na ntsa' na nnda', ntsi'man jndyoyuhan' na jndé jn man'.

15 Ma]o' tocya tocya jii'oon ntyja 'naan' Jesus. Ndo' jndye jndyi nn'an totsanty]aa'han
na m'aan jon na nin'quindyehan jii'oon na toninncyaa jon yo na nin'quin'manhan
ntycu na coquenonhan. 16 Majo' vaa xjen na to'ndyii jon nn'an, na ica jon naijon na
ninnquii ts'on xquen jon cha' ya ntsinin jon nnon Tyo'ts'on.

Sin'man Jesus ts'an na ntjein ng'ee
(Mt 9:1-8; Mr 2:1-12)

17 Nciiii xuee'fieen itsi'man Jesus jii'oon' Tyo'ts'on ndéé nn'an. Ndo' fi'en vendye
nn'an tmaan'fariseos na minndyuaahan jo', mantyi yo nn'an na conan'man ndéé nn'an
nchu vaa itsiquindyi jii'oon na tquen Moisés. Jnan nan'fieen tsochen njoon quijndé
ndyuaa Galilea ndo' Judea yo mantyi juu tsjoon Jerusalén. Ndo' tyincyaa Tyo'ts'on
na tsixuan Jesus najndei na condui nquii jon cha' ntsin'man jon nn'an yo ntycu na
coquenonhan. 18Juu xjen'fieen sque vendye nannon na chohan tsanvii' na ntyjo juu
cjoo' tsue. Juu tsan'fieen na jndé tintjein ng'ee na ty'oon tycutquenhin. Tojnt'uehan
nchu ya nt'ahan na ngoy'onhan tsan'fieen quii' v'aa na ntquenhan juu na tonnon Jesus.
19Majo' tajndiohan nchu vaa na nt'ahan eejndye jndyi nn'an m'an. Mang'e jo' tyevahan
nacjoo'juuv'aa'fieen, jnan'cjohan xquenhan', ndo' jnan'ciienonhanhin na ninvaa fijon juu
tsue. Tquenhanhin quii' nt'an nn'an na tonnon Jesus. 20 Ndo' xjen na jndyiaa' Jesus na
nnda' vaa na jnt'a nan'fieen na tsi'manhan' na vantyja n'onhan jon, tso jon nnon juu
tsanvii'hin";

—'U' ntyjé, matsit'man ts'on 'u' jnan na tsixuan'.

21Majo' nque nn'an na conan'man jii'oon na tquen Moisés ndo' yo nn'an fariseos'fieen,
ta'han na tyi'ya ngiohan yo Jesus. Ee toquindyii' n'onhan:

—¢Nin condui tsanva' na itsinin juu jii'oon tsan'? Ee xia'ntyi nquii Tyo'ts'on nndéé
ntsit'man ts'on jon jnaan' ts'an.

22 Majo' taa' ts'on Jesus na nnda' vaa jii'oontiu 'naan nan'fieen. Jo' taxee' jon ndééhan:

—¢Ndu na tyi'cavee' ngioho' jii'oon na tsjo? 23 ¢Nin jii'oon na ntsinén ngioho' na
tyi'jndyaa'chenhan'? ¢Aa na ntsjo: “Matsit'man ts'0on 'u' jnan na tsixuan',” Oo aa na
ntsjo: “Quinanquintyja', cja'ca'?” 24 Majo' ja na condui tsans'a na i'ua Tyo'ts'on ts'ian
nnon na co'xén tsofi'en nn'an, mantsi'man ndéého' na vaa najndei na condui ja nnon
tsonnanguevahin na ntsit'man ts'6n nn'an jnan na nan'xuanhan.

Ya jo' tso jon nnon juu tsanvii'fieen:

—'U' ntyjé, matsjo nnon', quinanquintyja'. Quitsintcii' tsue' ndo' cja'va'.

25Ndo' ninficon' jnanquintyja tsan'fieen tondéé tsofi'en nan'fieen. Sintciii juu tsue na
tovaa juu. Tja juu v'aa, ninvito totsit'maan' juu Tyo'ts'on. 26 Ndo' tsofi'en nn'an na m'an

jo'; ti'ndaa' tycya ngiohan. Tonan't'maan'han Tyo'ts'on. Ndo' ntyja na tyuehan ndo' na
neinhan, jnduehan:

—Min'jon tacojnty'ia nciii nnon na t'man conduihan' cha'xjen juu 'nan najndé jnty'ia
ndéé xeevahin.

Iqueen' Jesus Levi na mantyi jndyu juu Mateo
(Mt 9:9-13; Mr 2:13-17)

27 Indé na tui na nnda', jndui' Jesus jo'. Ndo' jndyiaa' jon nctiii ts'an na ique s'on
clentaa' gobiernon tsjoon Roma, Levi jndyu tsan'fieen. Vaquityen juu v'aa naijon na
co'tsaquityion nn'an s'on'fieen. Tso Jesus nnon juu:

—Quindyotsijon 'u' yo jii'oon na mancya.

28 Ndo' juu Levi'fieen, maquintyjachen jnan'quintyja jon, tji ntciie'hin ntyja 'naan'
ts'ian'fieen, ta' jon na totsijonhin yo jii'oon na toninncya Jesus.

29Ndo'vaa' tsan'fieen, sijii'oon' jon na t'oon vinguee na tctia' Jesus. Mantyi jndye ntyje
Levi'fieen na tetjonhan na mantyi cotyehan s'on cuentaa' goblernon Tecuendyuaahan
mesa yohin yo Jesus yo minndyechen nn'an. 30 Majo' nn'an fariseos yo nn'an na
conan'man nchu vaa itsiquindyi jii'oon na tquen Moisés, tatévee' ngiohan yo nn'an na
totsay'onhan yo jii'oon na toninncyaa Jesus. Jnduehan ndéé nan'fieen:

—Tyi'quichuhan'na coctia'ho'ndo' na coveho' yonn'an na cotye s'on 'naan' gobiernon
Roma, ndo' yo mafioon nn'an, ndo' condui nanmin' nn'an na conan'tjahan nnon
Tyo'ts'on.

31T'a Jesus jndyuehan, tso jon:

—Nn'an natyi'v'i, tyi'icanhan' ts'an na nts'aa nasihan, majo' nn'an v'i, joohin icanhan'
na nts'aa tsan'fieen nasihan. 32Ja chito jndy6 na nciian nn'an na jndyoyu conduihan na
tonnon Tyo'ts'on. Nque nn'an na conan'tjahan nnon jon, jndé jndy0 na nciianhan na
quintcie' n'onhan yo jnanhan.

Nn'an na cotsay'onhan yo jii'oon na toninncyaa Jesus, /Ndu na tyi'quinan'ctiejndoo’han?
(Mt 9:14-17; Mr 2:18-22)

33Ndo' jndue nan'fieen nnon Jesus:

—Nn'an na cotsay'on jfi'oon ntyja 'maan' Juan, jndye jnda cotyjehan 'nan jndyuehan
ndo' na conan'neinhan nnon Tyo'ts'on. Ndo' majo'ntyi cont'a nn'an tmaan' fariseos.
Majo' joo nn'an na cotsay'onhan yo jii'oon na mancya', 'io 'io coctia’han ndo' covehan
min tyi'cotyjehan 'nan jndyuehan. Tyi'ya na cont'ahan na nnda'.

3470’ t'a Jesus, sinin jon nciii ji'oon na tyi'quitso nquii' jonhan' ndééhan. Itso jon:

—Nquii tsans'a na icoco, viochen Xjen na ninvaa m'aan jon quii' nt'an nn'an na
ya jii'oon yohin, joo ntyje jon, nn'an na jndyonan'jon na icoco jon, ;Aa chuhan na
nnan'cliiejndo’han? 35 Majo' nglientyja Xjen na ntji' nn'an nquii tsans'a'fieen quii' nt'an
nan'fieen. Juu xjen'fieen nnan'ctiejndo'han.

36 Mantyi sinin jon ndééhan nciiii ji'oon na tyi'quitsinin nquii' jonhan' ntyja 'naan'
juu jii'oon xco na itsi'man jon ndééhan. Tso jon:

—Tanin ts'an na ntyjee juu nciii tan' ndiaa, ndiaa xco na quindéhan', na nctjaa'
juuhan' nciiii ndiaa ntsa. Ee Xe na aa nts'aa ts'an na nnda', ntsi'ndaa'han' juu ndiaa
Xco'fieen, ndo' chito xia'ntyi jo', mantyi tyi'xe'quitsijonhan' juuhan' yo ndiaa na jndé
tijndyo. 37 Ndo' tjaan' quioo' na conninjnt'ue nn'an na ndyionhan ndaa vinon, min
je'clijnt'uehinhan' xe aa jndé tijndyohan'. Ee Xe na aa nts'aa juu na nnda', nt'ioo'han'
juu tjan'fieen. Mana nnin'ndaa'fi'enhan', ndo' mantyi juu vinon'fieen ntciie'han'.
38 Mang'e na nnda', chuhan' na tjan xco na nc'ocue vinon xco, cha' min juu tjan min
juu vinon'fieen tyi'je'quitsuhan'. 39 Ee ts'an na jndé tuii' na i'u vinon tque, min'chjo
tyi'qui'nan vinon xco nchjii juu, ng'e itso juu na juu vinon tque qui'nanchenhan'.

6

Tot'ioo'han xu' ntquen juu xuee na cota'jndyee nn'an
(Mt 12:1-8; Mr 2:23-28)

1 Nciiii xuee na cota'jndyee nn'an judios, ndé vaa 'man tui. Venon Jesus naijon min
ntjon ntquen trigo. Ndo' nn'an na totsay'onhan jfi'oon yohin, ta'han tot'ioo'han xu'
ntquen trigo. Toty'uehinhan' nchcyaa' ndueehan, jndé jo' totquiihinhan'. 2 Ndo' na
nnda', vendye nn'an na conduihan tmaan' fariseos jnduehan:

—Juu xuee na cota'jndyééhé, tyi'quichuhan' na cont'aho' na nnda'.

3Ndo'jo' t'aJesus, tso jon:

—'0' jndé jnan'jn'aanho' jii'oon nchu vaa na s'aa David xjen na tom'aan jon na
ninjndo'jon, juu jon ndo' mantyi joo nn'an na tentyja xen' jon. Majo' tyi'quinan'ng'eho'
ntyja na nnda' vaa na s'aa jon. 4 Taquee' jon vats'on ciientaa' Tyo'ts'on, tcan jon tyoo'
nnon nquii tyee tque na tom'aan jo', ndo' juu David'fieen jndaa' jonhan'. Tciia' jonhan',
ndo' mantyi tyincyaa jonhan' ndéé nan'fieen na m'an yohin. Ndo' juu tyoo'fieen, tyoo' na
jndé tquen nn'anhan' tonnon Tyo'ts'on, tyi'clianaan na ve' min'cya ro ts'an ntctia'han’,
Xia'ntyi nque ntyee.

5 Tsontyichen Jesus ndééhan:

—Ja na condui tsans'a na i'ua Tyo'ts'on ts'ian nndn na co'xén tsofi'en nn'an, vaa
najndei na tsixuan na ntsjo nin 'man quint'a nn'an juu xuee na cota'jndyééhé.

Sin'man Jesus ts'an na tatei ctiii nt'o
(Mt 12:9-14; Mr 3:1-6)

6 Nciiichen xuee, xuee na cota'jndyee nn'an judios, taquee' Jesus quii' vats'on.
Totsi'man jon jii'oon' Tyo'ts'on ndéé nn'an. Ndo' jo' m'aan nciii tsans'a na jndé tatei
nt'6 juu ntyjaya. ? Ndo' nque nn'an na conan'man chu vaa itsiquindyi jfi'oon na tquen
Moisés,ndo' mantyi yonin'nn'an na conduihan tmaan' fariseos, totquenchenhan clienta
Jesus xe na aa ntsin'man jon tsanvii'fieen juu Xuee na cota'jndyeehan. Ee xe na aa nts'aa
jonnannda',nninncyahan jnaan'jon na quit'uiivi’han'hin. 8 Majo' ntyjii ya jon nin 'nan
ndyii' n'onhan. Jo' tso jon nnon juu tsan'fieen na tatei nt'o:

—Quinanquintyja', cuentyje' quii' nt'an nn'an. Ndo' jnanquintyja tsan'fieen,
taclientyjee' juu xonciie. 9 Ndo' tso Jesus ndééhan:

—Mavax'é ndéého', juu xuee na cota'jndyééhé, ;Aa iciji' yahan' na ntejndei ts'an tyje
juu navi' na iquenon juu, oo aa tyi'ciji' yahan' na nts'aa juuhan'? ;Aa chuhan' na
quitsin'man jon tyje jon cha' tyilmgue' juu, 0o aa qui'ndyiito jon na cue' tsan'fieen?

10 Ndo' vi na jndé jndyiaa' Jesus xi'jndio ndéé tsofi'en nan'fieen, tso jon nnon tsan-
vii'fieen:

—Quitsindiu' nt'd".

S'aajuunannda',ndo'jo' ntjo ya ntciie' nt'o juu. 11 Majo'joo nan'fieen, tyion jndyihan'
quindya'ngiohan yo Jesus. Ndo' tonan'jnda'han yo ntyjehan nin 'nan ndéé nt'ahan cha'
quit'uiivi'han' jon.

Ictiji Jestis ncho've ts'an na nnan'jonhan ts'ian 'naan' jon
(Mt 10:1-4; Mr 3:13-19)

12 Majoo xee'fieen tava Jesus nciiii tyo' na ntsinin jon nnon Tyo'ts'on. Minncha' tsjon
totsinin jon nnon Tyo'ts'on. 13Xjen na jndé tixuee, tqueen'jon nn'an na tonan'jon jii'oon
na toninncyaa jon. Ndo' tji jon ncho'vehan, ndo' t'ua jon ts'ian ndééhan na nc'oncyahan
jii'oon naya 'maan' Tyo'ts'on ndéé nn'an. 14 Nd6 nguee nan'fieen: Simon, siquijndyu
Jesus jon Pedro, yo tyje jon Andrés, yo Santiago yo Juan, yo Felipe yo Bartolomé, 15 Yo
Mateo, yo Tomds, yo Santiago jnda Alfeo, yo Simoén tsan na totyii'hin yo tmaan' nn'an
na tonan'vehan nacjoo' gobiernon tsjoon Roma, 16 Yo Judas tyje Santiago, yo nin'Judas
Iscariote, tsan na jndécya tyincyaa juu clienta Jesus.

Tyincyaa Jesus jii'oon ndéé jndye nn'an
(Mt 4:23-25)
17Ndo' vi na jndé jo', jndyocue Jesus juu tyo'fieen yo tsofi'en nn'an na totsay'onhan

yo jii'oon na toninncyaa jon. Saclentyjee'han nciiii su. Ndo' jndye nn'an na conan'jon
yo jii'oon na toninncyaa jon, jndé squenonhan jo'. Mantyi jndye jndyi nn'an na jnan
ninvaa Judea yo Jerusalén yo 'ndyo ndaandue na ndyo tsjoon Tiro yo Sidén. Tyincyo
nan'fieen na nin'quindyehan jii'oon na toninncyaa jon ndo' na ntsin'man jonhan
ntycu na coquenonhan. 18 Ndo' mantyi sin'man jon nn'an na ji vaa jndyi tonan'chu
jndyetyiahin. 19 Tsofi'en nn'an tojnt'uehan nchu vaa nquii nt'ahan cha' ndéé nt'uehan
jon. Ee vaa najndei na condui jon na nn'man minninchen ts'an na nt'uii juuhin.

Ji'oonmin itsijnda'han' na nc'oon ts'an na neiin' juu
(Mt 5:1-12)

20Ndo' jndyiaa’' Jesus ndéé nn'an na conan'jon yo jii'oon na toninncyaa jon. Itso jon:

—'0' nn'an na nty'ia ro nan'xuanho', incyaahan' na neinho' ng'e na coninncyaho' na
itye'ntjon Tyo'ts'on 'o' ntyja na cotsam'anho'.

21 “10' na nin'jndo'ho' nanein, incyaahan' na neinho' ee nninncyaa Tyo'ts'on na
ngacjoho'.

“IO'na cotyueeho' nanein, incyaahan'na neinho', ng'e ngiientyja Xjen na nnonncoho'.

22“Incyaahan' na neinho' na conan'jndo nn'anho' na cotji'hin 'o' quii' nt'anhan ng'e
na conan'jonho' yo ntyja njan, ndo' ya na conan'cliejnaan'han 'o' na conduehan na
nan'xuanho' nn'an vi' nn'anho' ng'e conan'jonho' yo ja. 23 Juu xjen na nnda' min na
coquenonho', c'onho' na nein jndyiho' ng'e ndochi nan'fieen mandd' ro tont'avi'han
nque nn'anna toninncya jii'oon' Tyo'ts'on ntyja nchu vaa 'nan na nnguaa. Ciiaa' n'onho'
na juu quifioon'ndue, jo' t'man naya condive ntyja 'naanho'.

24“Majo' 'o' nn'an na t'man qui n'onho' 'nan na tyaho', vi' jndyi ntquenonho' ng'e ve'
xia'ntyi juuhan'incyaahan' na neinho'.

25“Mantyi'o' nn'an na tatsitjahan' 'nan na ninjnt'ueho' nanein, vi' jndyi ntquenonho',
ng'e ngientyja Xjen na ntsitjahan' 'nan 'o'.

“Mantyi 'o' nn'an na nein jndyiho' nanein, vi' jndyi ntquenonho', ng'e ngiientyja Xjen
na nndyueeho' ndo' nnan'xuaaho' na chjoo' jndyi n'onho'.

26 “Tsofi'en nn'an je', Xjen na conan'neinhan jfi'oon ya ntyja 'maanho', vi' jndyi
ntquenonho' ng'e nque ndochi nan'fieen, mannda' tonan'neinhan ntyja 'naan joo nn'an
na tyi'yuu' ji'oon toninncyahan ntyja nchu vaa 'nan na nnguaa.

Nn'an na jndo jaa, quinan'vengiohin
(Mt 5:38-48;7:12)

27 “'0' nn'an na condyeho' jii'oon na mancya, nd6 vaa na matsjé ndéého!,
quinan've'ngioho' nn'an na jndohan 'o'. Ndo' mantyi nque nn'an na tyi'cuee' n'onhan
'0', quint'aho' na ya nn'anho' yohan. 28 Mantyi nque nn'an na condue jii'oon tsan'
nacjoho', quitanho' na quityio Tyo'ts'on jn'aan nan'fieen. Ndo' mantyi quinan'neinho'
nnon jonntyja 'naan nn'an na cojnt'ue na quit'uiivi'han''o'. 29Xe na aa mmin' ts'an nda'
nchceya quincho', mantyi ncya' na quimin' juu nciiiichen ntyja. Ndo' xe na aa ncji' ts'an
juu ndiaaso', quintjo ya nchji' min na mantyi ngay'oon juu coton'. 30 Ndo' minninchen
ts'an na ican nciii 'nan nnon', ncya'’han' nnon juu, ndo' ya na vjay'oon ts'an ncuii 'nan',
tyi'ntsing'e' na quitsintctie' juuhan'. 31 Cha'xjen na nt'ue n'onho' na quint'a nn'an yo'o',
majo'ntyi quint'aho' yohan.

32 “Xe ve' xia'ntyi na conan'vengioho' nn'an na mantyi vengiohan 'o', ¢{Yuu vaa
na ya jndyi cont'aho'? Ee mantyi joo nn'an na tyi'quinan'ji'oon'han juu jfi'oon'
Tyo'ts'on, maciiejon cont'ahan. 33 Ndo' xe ve' cont'aho' na ya nn'anho' yo joo nn'an
na mantyi ya nn'anhan yo 'o', ;Yuu vaa na ya jndyi cont'aho'? Ee mantyi joo nn'an

na tyi'quinan'jii'oon'han jii'oon' Tyo'ts'on, majo'ntyi cont'ahan. 34 Ndo' mantyi 'o' xe
ve' cotejndeiho' 'nan joo nn'an na mantyi ntyja n'onho' na quitejndei nan'fieen '0',
¢Yuu vaa na ya jndyi cont'aho'? Ee joo nn'an na tyi'quinan'jfi'oon'han juu jii'oon'
Tyo'ts'on, mantyi cotejndeihan 'man ntyjehan ee ngiohan na ntciie'han'. 35 Majo' 'o',
quinan'vengioho' nn'an na vjehan 'o'. Quint'aho' na ya nn'anho' yohan. 'Naan na min,
quitejndeiho'han' nn'an, min tandyii' n'onho' na aa nnan'ntciie'hinhan'. Ee xXe na aa
nnt'aho' na nnda', yajo' t'man naya nnan'xuanho' quifioon'ndue. Ee na nnt'aho' na
nnda', ntsi'manhan' na conduiho' ntsinda nquii Tyo'ts'on na m'aan nandyentyichen.
Ng'e mantyl nquii jon m'aan jon na vi'ntyjii jon joo nn'an na min tyi'conduehan na ncya
yajon. Ndo'joo nn'an na tyia nn'anhan, mantyi ventyjii jonhan. 36 C'onho' na nty'ia ro
tsofi'en ntyjeho' ngioho' cha'xjen nquii tyeho' m'aan jon na nty'ia ro tsofi'en nn'an ntyjii
jon.

Tavijnt'ueho' jnan nn'an
(Mt 7:1-5)

37“Tavijnt'ueho' jnan nn'an na ve' xjen 'naan nqueho', cha' tyi'nts'aahan' na ntco'xen
Tyo'ts'onho'. Min tavijnt'ueho' na quit'uiityenhan' nn'an na ve' xjen 'naan nqueho'
cha' min tyi'nt'uii Tyo'ts'on 'o'. Ndo' quinan't'man n'onho' nn'an cha' mantyi nquii jon
ntsit'man ts'on jon 'o'. 38 'Nan na icanhan' nn'an, ncyaho'han' ndééhan, ya jo' mantyi
ncy'onho' clienta 'man na ntejndeihan' 'o'. Ee Tyo'ts'on nninncyaa jon na ncy'onho'
clenta ncuii na quindé ya toxenhan'. Juuhan' itsijonhan' cha'vijon nciiii na titonciii'
yahan', tyen tyecuehan' ata vantjo'chen na too'han'. Ee cha'xjen juu na conincyaho'
ndéé nn'an, majuuntyihan' na ntsintctie' Tyo'ts'on na conjonhan' ndéého'.”

39Ndo jii'oon tyi'quitso nquii'han' na sinin Jesus ndéé nan'neen, tso jon:

—Nctii tsannchjaan', ¢Aa ndéé ngay'oon juu tyje nchjaan' juu? Majo' Xe na aa ndui
na nnda', ninnctii tojnaan' ntycyaahan tsé'tsjoon. 40 Nciii ts'an na itsijnaan' juu,
tyi'conduihin cha'xjen nquii ts'an na itsi'man nnon juu, majo' vi na jndé jndé na
itsijnaan' juu ntyjantyi na si'man tsan'fieen nnon juu, yajo' ntsijonhan'hin cha'na nquii
jon.

41“Ten maquen' ciienta 'nan chjo na sitja nctiichen ts'an, ndo' min ncu' tyi'quen' ciienta
na t'man matsitja 'u'. Itsijonhan' ntyja 'nan' cha'vijon na mandyia' jndéé' n'oon na
tua ténnon ncuiichen ts'an, majo' min ncu' min'chjo tyi'quen' clienta na fijon tsontscaa'
ténnon'. 42 Ndo' na nnda', je'quindéé na ntsu' nnon tsan'fieen: 'U' ntyjé, ncya' na ncuji'
jajndéé' n'oon na tua ténnon', majo' min ncu' tyi'quen' clienta na tsontscaa' fijon ténnon'.
'U' na ve vaa matsa', ncu' ciji' jndyee' tsontscaa' na fijon ténnon'. Ya jo' nninncyaahan'
na xuee nndyia' na nciji' jndé€é' n'oon ténnon nciiichen ty'iu'.

Ji'oon na tyi'quitso nquii'han' ntyja 'naan' téé' ts'oon
(Mt 7:17-20; 12:34-35)

43 “Ta'man nciiii ts'oon ya na ninnquii'chen na ninncyaahan' té na tyi'ya. Ndo' juu
ts'oon na tyi'ya, min tyi'je'quits'aahan' té ya. 44 Cota'jn'aan nn'an nctii ciiii nnon
ts'oon ntyjantyi té na its'aahan'. Ee tyi'je'quityjee ts'an téndondyoo' tsjan nciii nt'oo
neon. 4 Mannda' vaa itsijonhan' ntyja 'naan nn'an cha'na n'oon ntjon. Juu ts'an na
ya ts'anhin, its'aa juu cha'xjen na chuhan', ee quii' ts'on juu conan 'nan na ya na itsitiu
juu. Majo' ts'an na tyia tsixuan, 'nan na its'aa juu m'aanhan' ntyja 'naan' 'nan natyia, ee
quii' ts'on juu conan natyia na itsitiu juu. Ntyjantyi na itsitiu nciiii ciii ts'an quii' ts'on
juu, jo' conan 'nan tyia na itsinin juu.

Ts'an na jnda' xquen ndo' ts'an na tsan' xquen
(Mt 7:24-27)
46“;Nduna condueho' tannén xjen na co'manho'ja? Majo' min tyi'nin'quint'aho' man
na matsjo ndéého'. 47 Ntsi'man ndéého' nchu vaa na itsijonhan' nciiii ciiii ts'an na ictijee'

na m'an ja na indyii juu jii'oon na mancya, ndo' na ivanguee' juu joohan'. 48 Itsijonhan'
juu cha'vijon nctiii ts'an na jnda' Xxquen na sia juu vaa'. Njoon jit'en juu, tyen tquen juu
ntjo' tsjaan' v'aa'fieen cha' tyen ciientyjee'han'. Ndo' juu Xjen na tua', sijndyehan' ndaa
jndaa, jndei tovaquifijonhan' juu v'aa'fieen, majo' taman tyioohan' ng'e tui ya ts'ianhan'
s'aa tsan'fieen. 49 Majo' juu ts'an na ve' indyii ngue juu jfi'oon na mancya, majo' min
tyi'vanguee' juu joohan!, itsijonhan' tsan'fieen cha'vijon nciiii ts'an na tsan' xquen na
sia juu vaa' na ve' jnantohan' nnon tyuaa. Ta'nan jndé tsjaan'han' yo ntjé'. Jndé na
tua', sijndyehan' ndaa jndaa ndo' jndei taquifijonhan' juu v'aa'fieen, maquintyjachen
sinquehan'. Ndo' t'man tsu ntyja 'naan'han'.

7

Sin'man Jestuis mosoo' capitan, ts'an tsjoon Roma
(Mt 8:5-13)

1 Vi na jndé sinin Jesus tsofi'en jii'oonmin' na tondye nn'an, yajo' tantciie' jon
Capernaum. 2Juu tsjoon'fieen m'aan nciii capitan na ico'xen jon nciiii ciento sondaro.
Ndo' m'aan nciii mosoo' jon na mioon vii' tsan'fieen, manin'cue' juu. Njon jndyi juu
nchjiijon. 3Juu capitdn'fieen, vina jndé jndyii jon jii'oon ntyja 'naan' Jesus, t'ua jon ts'ian
ndéé vendye nn'an judios na conintque na c'ohan na m'aan Jesus, na quitanhan nnon
jon na quindyotsin'man jon mosoo' juu. 4 Nan'fieen ty'ehan na m'aan Jesus. Ndo' vi na
jndé squehan jo', jnduehan nnon jon:

—Nquii ts'an na t'ua ts'ian ndé, ya ts'anhin. Mang'e jo', chuhan' na quitsijit'on' jii'oon
na ican jon. 5 Ee njon jndyi nchjii jon nque ntyjééhé nn'an Israel. Ndo' mantyi siquitsu
jon na jndé vats'on tsjon.

6 Yajo' tja Jesus yo nan'fieen. Majo' ya na mavaa Xjen na ntsquehan vaa' juu
capitan'fieen, t'ua tsan'fieen ts'ian ndéé vendye nn'an na ya jii'oonhan yo jon na
quinduehan nnon Jesus:

—Nnda' ta, juu ts'an na vii' mosoo', incyaa jon ts'on 'maan' jon nnon'. Itso jon na
tantsichju'ntyi' ntyja 'naan' jon, ng'e itso jon tyi'tsixuan jon na ngaque' quii' vaa' jon.
7Mang'e na nnda' vaa na ictiji' jon clienta ntyja 'naan' jon, jo' na tyi'tsitiu jon na ndyo
nquii jon na m'an'. Jo'itso jon ve' quitsu' na quin'man moso 'naan’' jon, ndo' n'man juu.
8Nnda' vaa nchjii jon ng'e mantyi nquii jon m'aan jon nacje 'naan nn'an na cotoxenhan
jon, ndo' mantyi m'an sondaro nacje 'naan' jon. I'ua jon ts'ian nnon nciiiihin na cja juu
nt'aa, ndo' ncja juu. Ndo' ngitso jon nnon nciiichenhin na quindyo juu, ndo' indyo juu.
Ndo' nnon moso 'naan' jon i'ua jon ts'ian na quits'aa tsan'fieen, ndo' its'aa juuhan'.”

9 Ndo' vi na jndé jndyii Jesus jii'oon na tso capitan'fieen, tyincyaahan' na tavee'
jndyi nchjii jon ntyja 'naan' tsan'fieen. Tequen jon ndéé nn'an na jndye jndyi'hin na
tyentyjahan toxen' jon, tso jon:

—Quindyeho' na matsjo, quii' nt'an ntyjééhé nn'an Israel, min'jon taconty'ia ncuii
ts'an na t'man vantyja ts'on juu cha'na juu tsanvahin.

Nnda' vaa jii'oon na tso Jesus.

10 Ndo' joo nn'an na jfion capitdn'fieen, ya na tyentciie'han vaa' jon, Xjen na squehan
jo', jndiohan moso'fieen na jndé jn'man juu.

Tyincyaa Jestis na tando' nnda' jnda tsanscu ninnquii

11 Tyl covivio X]en na tuinannda', ndo' tja Jesus tsjoon chjo Nain. Ndo' nque nn'an na
conan'jon yo jfi'oon na toninncyaa jon, ty'ehan yo jon yo nciii tmaan' nn'an na jndye
jndyi. 12 Ya na jndé tindyo na ntsquehan 'ndyo tateon ntjé' na ndyii' juu tsjoon'fieen,
jnty'iahan na condui' nn'an na coquity'iuhan ts'oo. Juu ndyee ts'oo'fieen, tsanscu
ninnquiihin ndo' nquii ts'oo'fieen, majuufi'en juu na singui jon. Jndye jndyi nn'an
tsjoon'fieen tyenan'jonhan na vjanty'iu juu ts'oo'fieen. 13 Xjen na jndyiaa' ta Jesus juu
tsanscu'fieen, tyioo na ndyia' ro juu nchjii jon. Tso jon nnon juu:

—Nnda' nan, tant'io'.

14Ndo' tantyjaa' ta Jesus, t'uii jon jndu na ntyjo juu ts'oo'hin. Ndo' na nnda', joo nn'an
na chohinhan', tyeclientyjee'han. Ndo' tso jon nnon ts'oo'fieen:

—'U' yus'andyua, matsjo nnon': Quinanquintyja'.

15 Ndo' jo' taciietyen juu, tye' na itsinin juu. Yajo' tyincyaa Jesus juu nt'6 ndyee
juu. 16 Ndo' na tui na nnda', siquity'ue jndyihan' tsochen nan'fieen. Ndo' ta'han
tonan't'maan'han Tyo'ts'on. Jnduehan:

—Quii' nt'an jaa jndé tyjee' nciii ts'an na t'man jndyi conduihin na incyaa jon jii'oon'
Tyo'ts'on.

Mantyi jnduehan:

—Nquii Tyo'ts'on, jndé tyjee' jon na ntejndei jon jaa na condui jaa nn'an ciientaa' nquii
jon.

17 Ndo' na nnda' vaa na s'aa Jesus, tycya jii'oon ninvaa ndyuaa Judea yo njoon na
m'aan xi'jndio nt'dhan'.

JAon Juan nn'an na m'aan Jesus
(Mt 11:2-19)

18 Nn'an na totsay'on yo jii'oon na toninncyaa Juan, jnan'quindyiihanhin tsofi'en
ji'oon ntyja 'naan' Jests. Ndo' jo' t'man jon ve nan'fieen. 19 T'ua jon ts'ian ndééhan
na c'ohan na m'aan Jesus na quitsata'xee'han nnon jon na aa conduihin nquii Mesias
na cominndoo' nn'an judios na ncijee', 00 aa icanhan' na ngiiendoo'hin nctiichen ts'an.
20Ndo' nan'fieen je', vi na jndé squehan na m'aan Jesus, jnduehan nnon jon:

—Nnda' ta, nquii Juan, tsan na totsiquindéé' nn'an, jfion jon ja na m'an' na quindy-
ota'x'é nnon': “¢Aa condui 'u' nquii Mesias na cominndoo' nn'an na ncuijee', 00 aa
icanhan'na ngiiendoo'han nctiiichen?”

21 Ndo' manin'juu xjen'fieen, sin'man Jesus nn'an v'i na jndye nnon ntycu na co-
quenonhan. Mantyi sin'man jon nn'an na m'aan jndyetyia quii' n'onhan, ndo' s'aa jon
na joo nannchjan, xuee jnty ia nnda'han. 22Ndo' t'a jon jndyue nan'fieen na jfion Juan:

—Quitsantciie'ho' na m'aan Juan. Quinan'quindyiiho'hin ntyja maan' 'nan na jndé
macondyeho' yo na cojnty'ia ndéeho'. Qumdueho' nnon jon na joo nannchjaan, xuee
cojnty'ia nnda'han, ndo' joo nn'an na ntjein ng'e, ya cotsaca'han. Nn'an na cho ndé'
cotd', nein jndé jn'manhan. Joo nn'an na quita, neinhin ya condyehan. Nn'an na jndé
tjé, cota'ndo'xcohan, ndo'joo nn'an na nty'iahan, jndé macondyehan jii'oon naya 'maan'
Tyo'ts'on. 23Ndo' juu ts'an na tyi'c'oon' ts'on na ve vaa yo ntyja njan, neiin' jndyi juu.

24 Ndo' vi jndé na tyentclie' nan'fieen, ta' Jests na sinin jon ndéé nn'an na jndye
jndyi'hin ntyja 'naan' juu Juan'fieen. Tso jon:

—¢Nchu vaa na saquijnty'iaho' na ty'eho' ndyuaa na tyi'jndye nn'an m'an naijon na
tom'aanjon? ¢Aatji'ho' clienta na itsijjonhan'hin cha'vijon nciiii tsman ts'oon na nay'oon
jndyehan'? Ja nchji chito aa jo' tsixuan jon. 25Ya jo' {Nchu vaa na saquijnty'iaho'? ¢Aa
jnty'iaho'hin na clie jon ndiaa na njon jndyi? '0' mangioho' nque nn'an na coclie ndiaa
na njon jndyi, tacotsitjahan' 'nan na ntciia'han ndo' ninnquii'chen m'anhan nt'aa na
m'an rey. 26 Ng'e na nnda', ;Nchu vaa na saquijnty'iaho'? ;Aa jnty'iaho' na conduihin
ts'an na incyaa jii'oon' Tyo'ts'on? Nc6 mav'a ja jii'oonva', mayuu' majo' conduihin.
Ata t'manntyichen ts'ian itsixuan jon, chichen min'cya ro nn'an na toninncya jii'oon'
Tyo'ts'on. 27Juujon conduihin nquii ts'an na tsi'man jfi'oon' Tyo'ts'on na jndui. Itsohan':
Ja majionntyé nciiii moso njan na vejndyee jon tonnon' na ngay'oon jon juu jii'oon njan.
Nciji' jndyoyu jon ntyja 'nan' cha' nc'oncje nn'an xjen na ngue' na m'anhan.”

Tsontyichen Jesus:

28“Tfi'oon mayuu' na matsjo ndéého', quii' nt'annn'an nam'an tsonnangue naneinhin,
ta'nan ts'an na incyaa juu jii'oon' Tyo'ts'on na t'manntyi conduihin cha'na nquii Juan,
tsan na totsiquindéé' nn'an. Majo' vaa jii'oon xco na itsijnda' Tyo'ts'on na ico'xen jon

nn'an ntyja 'maan' na cotsam'anhan. Ndo' minninchen ts'an, min tyi't'man ivaa' ts'on
juu ntyja 'maan' juu jii'oon xco'fleen, t'manntyichen condui tsan'fieen, chichen nquii
Juan.

29 “Ndo' nn'an na cotye s'on ciientaa' gobiernon Roma, yo nin'tsofi'en nn'an, xjen
na jndyehan jii'oon'fieen na tso Jesus, tji' jndyoyuhan na its'aa Tyo'ts'on cha'xjen na
chuhan'. Nnda' vaa tji'han ciienta ee mantyi na jndé siquindéé' Juan joohan. 30 Majo'
joo nn'an na conduihan tmaan' fariseos yo nn'an na conan'man nchu vaa itsiquindyi
jii'oon' Tyo'ts'on na tquen Moisés, jnt'ahan na tyi'quijnt'ue jii'oon na sijnda' Tyo'ts'on na
ntsin'man jon fivaan nn'an, min tajnan'jonhan ntyja na totsiquindéé' Juan'fieen nn'an.”
31 Ndo' tso Jesus ndéé nan'fieen:

—Nn'an na m'an nanein, /Nin 'nan ntsijon' jahan? ¢Nin ncuii nnon itsijonhan'hin?
32“Itsijonhan' nanmin' cha'na yotsca na tyimin'quinan'tjon' yo'fieen jii'oon yo ntyje joo
na concy'o joo nata. Conan'xuaa yo'fieen ntyje joo, condue joo: Cotjd' tsman son na coco
ts'an, majo' tyi'nin'quinan'jnonho'. Ndo' mantyi cotja' son ntyja na tue' ts'an, majo' min
tyi'nin'quityueeho'.” Nnda' vaa jii'oon conan'xuaa yotsca'fieen ndéé ntyje joo.

33 Tsontyichen Jesus: “Ndo' juu xjen na tyjee' nquii Juan, tsan na totsiquindéé' nn'an,
na ve' ninntyi 'nan na tocua' jon, min tat'u jon vinon, ndo' tondueho' na totsixuan jon
yutyia. 34 Majo' ja na condui tsans'a na i'ua Tyo'ts'on ts'ian nnon na co'xén tsofi'en
nn'an, jndé tyjé quii' nt'anho', matsijon ja yo nn'an, macii'a yohan ndo ma'va vinon.
Majo' condueho' na condui ja ts'an na iclia' quitscu ndo' tenon ntyja Xjen na i'u.
Condueho' na matsijon ja yo nn'an na cotye s'on ciientaa' gobiernon Roma ndo' yo
nn'an na conan'tjahan tonnon Tyo'ts'on. 35 Majo' tanin, ee juu na jnda' xquen Tyo'ts'on,
covitincyoo' jndyoyuhan' na tsofi'en na itsijnda’' jon itsi'manhan' na nnda'.”

Tja Jests vaa' Simon, ts'an tmaan' fariseo

36 Nciiii ts'an tmaan' fariseo, tqueen'juu Jesus vaa' juu na ntciia’han. Ndo' jo' tja Jesus,
tuee' jon jo'. Taquee' jon vaa' tsan'fieen ndo' tacjo jon mesa na ntciia’han. 37 Ndo' juu
tsjoon'fieen, jo' tom'aan nciii tsanscu na ve' ndd' ro m'aan juu yo nn'an. Vi na jndé
jndyii juu na jo' m'aan Jesus na iciia' jon yo nn'an v'aa'fieen, tja juu jo'. Tay'oon juu
ncuii tsioo na jndéhan' yo tsjo' quichi' na jndyuhan'alabastro na fijon nchen' quichihan'.
38 Teclientyjee' juu ngiaa' Jesus tong'ee jon. Ndo' ta' juu na it'ioo juu ndo' ndaa nnon juu
toncyaahan' cjoo' ng'ee Jesus. Mantyi tove' juu ng'ee jon yo soxquen juu. To'u juu ng'ee
jon ndo' tocyu juu nchen' quichi'fieen ng'ee jon. 39 Majo' juu fariseo'fieen na tqueen'
juu Jesus na ciia' jon yohin, Xjen na jndyiaa' juu na nnda' vaa, jo' sitiu nquii juu: “Juu
tsanvahin, xe na aa mayuu' conduihin ts'an na incyaa jii'oon' Tyo'ts'on ntyja 'nan na
nguaa, ya jo'jndé taa'ts'on jon nin ts'an tsanscuvahin ndo' nin manyan tsixuan juu na
ve' ndd' ro m'aan juu yo nn'an.”

Nnda' vaa na tondyii' ts'on tsanfariseo'fieen. 40 Ndo' juu Jesus, tso jon nnon
fariseo'fieen:

—Nnda' Simon, vaa jii'oon na nin'quitsjo nnon'.

T'a tsan'fieen, tso juu:

—¢Nin 'nan, ta? Quitsu' ndyi.

41Tso Jesus:

—Tom'aan nciii ts'an na totejndei jon xoquitu' nn'an. Ndo' tom'aan ve ts'an na
toquichojnanhan nnon jon. Nciii tsan'fieen chujnan juu 'on ciento s'on denarios, ndo'
nciiiichen tsan'fieen, chujnan juu ninvenn'an ncho'nqui denarios. 42 Ndo' ng'e taman
cuaa s'on na ndyionhan na chojnanhan nnon jon, majo' min na nnda', sit'man ts'on
jonhan.

Nnda' vaa jii'oon na tyi'quitso nquii'han' na sinin Jesus.

Tsontyichen jon:

—Nanein nt'ue ts'on na quitsu' nnon ¢Nin ncuii na vehan nc'oon juu na venchjiin-
tyichen juu jon?

43 T'a Simdn'fieen, tso juu:

—M'aan' ts'0n na juu ts'an na t'manchen na chujnan, njonntyichen tsan'fieen nchjii
juu.

Sintctie' Jesus jii'oon, tso jon:

—Majo' ro mactjji' clienta.

44Ndo'jo' tequen Jesus, jndyiaa' jon nnon tsanscu'fieen, tso jon nnon Simon:

—Maquen'clientantyja 'maan'juutsanscunam'aan ndo, ;jAatyi'yuu'? Tyjéjava', majo'
min tandaa tyincya' na mman ng'é, majo' juu tsanva', jndé tman juu ng'é yo ndaa nnon
juu, ndo' tue' juu ng'é yo soxquen juu. 4> Tasiquindé' costumbre na nc'ua' quinch'o na
ninncya' ts'on ja, majo' tsanva' je', ntyjantyi xjen na tyjé va', tacovacientyjee' juu na i'u
juung'é.

46 “IJ' min tascongio' nchen' xquén, majo' tsanva' jndé scongio juu nchen quichi ng'é.
47Mang'e na nnda', jo' matsjo nnon' na jndé sit'man ts'on Tyo'ts'on jnaan' juu na jndye
jndyihan'ng'e t'man vaa na venchjii juu ja. Majo' juu ts'an na tyi'jndyechen na tsit'man
ts'on Tyo'ts'on, mantyi tyi'venchjii ya tsan'fieen ja.

48ndé jo' tso Jesus nnon tsanscu'fieen:

—Jndé sit'man ts'on tsofi'en na matsitja 'u'.

499Ndo'joo nn'an na vendyuaa mesa jo' yo jon, ta'han na cota'xee'han ndéé ntyjehan:

—Juu tsanva', (Nin ts'an conduihin na ata itsit'man ts'on jon jnan nn'an?

50Yajo' itso jon nnon tsanscu'fieen:

—Ng'e na vantyja tson' ja, jo' na jndé sin'man Tyo'ts'on fiuan 'nan'. Nanein cja', na
min'chjo jiiuaan' ts'on tyi'nc'on'.

8

Jndye nanntcu totejndeihan Jesus

1Jndé na tui na nnda', tja Jesus tsochen njoon t'man yo njoon quijndé na toninncyaa
jon jii'oon naya ntyja 'naan' na ico'xen Tyo'ts'on nn'an ntyja 'naan' na cotsam'anhan.
Ndo' nque nn'an na ncho've ty'ehan yo jon. 2Ndo' mantyi fi'en nanntcu na jndé sin'man
jon na tom'aan jndyetyia quii' n'onhan. Ndo' fi'en minndye nanntcu na jndé sin'man
jonhan nciii ciii nnon ntycu na toquenonhan. Nciiihan jndyu Maria, tsan tsjoon
Magaddn, juu na jndé tji' Jesus ntyque' yotyia quityquii' ts'on juu. 3 Ndo' mantyi fi'en
Juana yohan. Juu jon scuu' tsan na jndyu Chuza. Juu Chuza'fieen totejndei juu Herodes
ts'lan na totsixuan jon. Ndo' mantyi yo Susana ndo' yo minndyechen ntyjentcuhan.
Ndo'xjen na vaa 'man na tocanhan'Jesus yo nn'an ncho've'fieen, totejndei nanntcu'fieen
jon yo 'man na tonan'y'onhan.

Ji'oon na tyi'quitso nquii'han' ntyja 'naan' ts'an na taquitscyaa ntquen trigo
(Mt 13:1-9; Mr 4:1-9)

4 Tondui' nn'an nciiii ciiii tsjoon, totsquehan na m'aan Jesus. Xjen na tovanctuihan,
ndo vaa jii'oon na sinin jon ndééhan na tyi'quitso nquii' jonhan': > Tso jon: “Tom'aan
ncuii ts'an na tots'aa jon ts'ian jndéé. Taquitscyaa jon tsjan ntquen trigo. Ndo' viochen
Xjen na itscyaa jonhan', minndyehan' tycyaahan' 'ndyo nato. Jndyue nn'anhan', ndo'
mantyi fi'enhan' na tquii quintsahan'. 6§ Ndo' minndye ntquen'fieen tycyaahan' naijon
na jen ntjé'. Jndé na t'onhan', maquintyjachen técanhan', jnaan' na tyi'teiin' tyuaa.
7Ndo' minndyechenhan' tycyaahan' naijon na minntyjee' ndaa' nt'66neon. Ninvixjen
tavindyehan', majo' joo nt'66neon'fieen tcahan' joo ntjon'fieen. 8 Ndo' mantyi minndye
ntquen'fieen tycyaahan' yuu jon na ya ts'o. T'onhan' ndo' ya tue'han'. N'enhan' na
jnt'ahan' nciii ciii ciento ntquen na nciiihan' na iscyaa tsan'fieen.”



San Lucas 8:9 134 San Lucas 8:21

Jndé na sinin Jesus jii'oonmin', jndei sinin jon, tso jon:
—'0'na min ndé'nquiho', cliaa' n'onho' jii'oonva'.

Ndo ts'ian na tijnt'ue Jesus jfi'oon na tyi'quitsinin nquii' jonhan'
(Mt 13:10-17; Mr4:10-12)
9 Ndo' juu jii'oon'fieen na sinin Jesus na tyi'quitso nquii' jonhan', nque nn'an na
tonan'jon yohin, ta'xee’han nnon jon nchu vaa tsiquindyihan'. 10T'a jon jndyuehan:
—Ndéeé 'o' incyaa Tyo'ts'on na cuiaa' n'onho' jii'oon na vanty'iuu' m'aanhan' ntyja
'maan' na ico'xen jon nn'an nchu vaa na cotsam'anhan. Majo' ndéé tsochen nn'an
matsinén yo jii'oon na tyi'quitsjé nc'i cha' min na cojnty'iahan 'nan na mats'a, majo'
tyi'xe'quitquenhan clienta, ndo' min na condyehan jii'oon na mancya, tyi'xe'cliaa'
n'onhinhan'.

Tsi'man Jesus nchu vaa itsiquindyijfi'oon ntyja 'naan' ts'an na taquitscyaa ntquen trigo
(Mt 13:18-23; Mr 4:13-20)

11 “Juu jii'oon na sinén na tyi'quitsjo nc'ihan', nd6é vaa na itsiquindyihan'. Tsjan
ntquen trigo na taquitscyaa tsan'fieen, jii'oon' Tyo'ts'onhan'. 12Joo tsjan ntquen na
tycyaa 'ndyo nato, jo' nn'an na condye jii'oon' jon. Majo' juu yutyia, macje ro ndyocuji'
juu jii'oon'fieen quii' n'onhan cha' tyi'cantyja n'onhan Tyo'ts'on ndo' ng'e jo', je'quindéé
ntsin'man jon fiuaanhan. 13 Ndo' joo tsjan ntquen na tycyaa naijon na jen ntjo', jo'
nn'an na condyehan jii'oon' Tyo'ts'on. Yo na neinhan coy'onhan ciientahan'. Majo'
tsijonhan'hin cha'vijon ntjon na ta'nan nch'iohan'. Ve' cliantyi ro Xuee covantyja
n'onhan, majo' ya na nndyo ncuii nnon na ityii'han' ng'eehan'hin, yajo' co ndyehan
14 Ndo' ]oo tsjan ntquen na tycyaa naijon na minntyjee' nda' nt'6oneon, jo' nn'an na
condye jii'oon' Tyo'ts on. Majo' jen ndyu' n'onhan ntyja na cotsam'anhan. Nin'cuen
'maanhan, nin'c'onhan ntyja na nanncoo' na tsixuan tsonnangue. Jo' naits'aahan' ntyja
'naanhan cha'vijon ntjon natatue'. 1>Majo'joo tsjan na tycyaa naijonnayats'o,jo' nn'an
na condye jii'oon' Tyo'ts'on. Yo na xonctiee' n'onhan na conan'vehinhan', ndo' min na
jndye nnon min na coquenonhan, majo' tyi'quindyehinhan'. Ntyja na cotsam'anhan
covityincyoo' na contjotyenhan ntyja 'maan'han'.

Ji'oon na tyi'quitso nquii'han' ntyja 'naan' candi
(Mr4:21-25)

16 Ndo' mantyi sinin Jesus nciiiichen jii'oon na tyi'quitsi'man nquii'han'. Tso jon
ndééhan: “Ta'man ts'an na itsci'a chon candi ndo' ntscu' juuhan' yo xuaa oo ntyii'
juuhan' tocjee' jndu. Chi ntsintyja ts'anhan' cha' xuee njnty'ia nn'an na ngoquee' jo'.
17 Tsofi'en 'man na mats'a nein na tyi'condye nn'anhan', manqueho' nnan'manho'han'
ndééhan. Ndo' nciii ctiii jii'oon na tyi'quitsjo nc'i nanein, ngiientyja Xjen na nque nn'an
ninvaa tsonnangue ncuaa' n'onhinhan'. Nc'oon tyincyohan'.

18 “Yajo' quitquenho' clienta jii'oonmin' na matsinén ndéého'. Ee xe na co-
nan'veho'han!, yajo' ntsi'manntyé jii'oon ndéého'. Majo' xe na aa tyi'quinan'veho'han',
nts'aahan' na joo jfi'oon na cotji'ho' clienta na covaa' n'onho', ve' jn'aanhan'.”

Ndyee Jests yo ntyje jon squehan na m'aan jon
(Mt 12:46-50; Mr 3:31-35)

19 Ndo' tacju'han' tyjee' ndyee Jesus yo ntyje jon na m'aan jon, majo' tajndéé
squehan na njnty'iahan jon jnaan' na jndye jndyi nn'an. 20 Ndo' nn'an na m'an jo'
jnan'quindyiihan jon, jnduehan:

—Nnda' ta, ndyo'hd' yo nty'iu'hin' m'anhan ch'en. Nin'quinan'neinhan yo 'u'.

21Ndo' t'a jon jndyuehan:

—Nque nn'an na condye jii'oon' Tyo'ts'on ndo' cota'nguee'hinhan', joohan conduihan
ndy0 yo ntyjo.

Sichen Jestis jndye yo na iju ndaandue
(Mt 8:23-27; Mr 4:35-41)

22 Ndo' tacju'han' nctiii xuee'fieen tua Jesus quii' v'aandaa yo nn'an na totsay'onhan
yo jii'oon na toninncyaa jon. Tso jon ndééhan:

—Cja nglejndya ndaandue.

Ndo' jndui'han, ty'onhan, toty'ehan. 23 Ndo' viochen xjen na covet'iohan jo', ty'oon
tsantsjon Jesus, tso jon. Ndo' tyioo nctii jndye t'man, jndei tom'aanhan' nnon juu
ndaandue'fieen. S'aahan' na vatoo' v'aandaa na ityionhan' ndaa. Ninnquee' jn'aan'
t'onhan. 24 Ndo' tentyjaa'’han nnon jon, jnan'ntcliihan jon. Jnduehan:

—Nnda'ta, manchjehan'jaa tyqui'i' ndaa, na ntsciiee'han' jaa.

Yajo' jnanquintyja jon, sityia' jon jndye yo na iju jndyi ndaandue'fieen ndo'
taclientyjee'han'. Taquifijonchenhan'. 25 Ndo' tso jon ndééhan:

—¢Ndu na tyi'cantyja ya n'onho' ja?

Majo'joohan tyuehan ndo' tévee' ngiohan. Nciiii ro nciiihan taxee'han ndéé ntyjehan:

—Juu tsanva', ¢nin conduihin na min jndye ndo' ndaa iquen jon Xjenhan', ndo'
cota'nguee'han' jii'oon 'ndyo jon?

TsanGerasa na m'aan jndyetyia quii' ts'on juu
(Mt 8:28-34; Mr 5:1-20)

26 ITndé na tejndyahan juu ndaandue'fieen na jnanhan Galilea, squehan ndyuaa
Gerasa. 27 Xjen na jndui' Jesus v'aandaa, nciii ts'an tsjoon'fieen jndyoquitjon ]uuhln
Tijndye xuee na itsixuan juu yotyia quii' ts'on juu. Tacociie juu ndiaa ndo' min tyi'c'oon
juu vaa' juu. Ve' tomandyi'to juu ndi'nt'ua nt'oo. 28 Xjen na jndyiaa’' tsan'fieen Jesus,
jndei sixuaa juu jnt'a yotyia'fieen. Tconxtye juu nnon jon, jndei sinin juu, tso juu:

—¢Nin 'man ntsa' ja, 'u' Jesus na condui 'u' jnda nquii Tyo'ts'on na m'aan nandyen-
tyichen? Mats'a ty'oo 'u' na tyi'ntsa' na quit'uiivi'han'ja.

29Nnda'jii'oon tso juu ee na jndé tco'xen Jesus na quindui' joo yotyia'fieen quii' ts'on
juu. Ee joo yotyia'fieen, jndye jnda na jndé tquenhan' xjen 'naanhan'hin. Ee min na
tonan'tyen nn'an tsan'fieen yo carena yo ncjo na tot'uehan' nt'é juu ndo' ng'ee juu, majo'
toc'ioo' juu joo carena'fieen. Ndé jo' tojfion jndyetyia'fieenhin na cja juu ndyuaa naijon
na ta'nan nn'an c'on. 30Vina jndé tso tsan'fieen na nnda', taxee' Jesis nnon juu:

—¢Nchu jndyu'?

T'ajuuy, tso juu:

—Jndyu ja Legion.

Nnda' tso juu ee taxjen vaa jndye jndyi yotyia na jndé tua quii' ts'on juu. 31 Ndo' joo
yotyia'fieen, tont'ahan ty'oo Jesus na tyi'nc'ua jon ts'ian ndééhan na c'ohan naijon na
ntco'vi'han'hin. 32 Ndyovi' juu tyo'fieen m'an nciii tmaan' quintcu na cotquii o'. Jo' tan
yotyia'fieen nnon jon na ncyaa jon jii'oon na ngoque'han quii' n'on joo quintcu'fieen.
Ndo' tyincyaa jon na vanaan. 33 Ndo' vi jndé na jndui' yotyia'fieen quii' ts'on juu
tsan'fieen, tyeque'han quii' n'on quintcu'fieen. Jo' na s'aahan' na ta' cho'fieen jnannon
0', tycyaa o' naijon na ty'a jndyi 'ndyo ndaandue, mana nchjehan' o' tyquii ndaa, tjé o'.

34Ndo' joo nn'an na tota'ntyjee' quintcu'fieen, vi na jndé jnty'iahan juu 'nan'fieen na
tui, jnan'nonhan, ty'ehan tsjoon. Tonan'quindyiithan nn'an na m'aan jndéé ndo' tsjoon
na nnda' vaa 'nan na tui. 35 Ndo' joo nn'an na m'an jo' jndui'han, tyequijnty'iahan nin
'man tui. Ndo' xjen na squehan naijon na m'aan Jesus, jnty'iahan juu tsan'fieen na jndé
jndui' yotyia quii' ts'on, vaquityen juu ngiaa' Jesus, ndo' na nnda', tyue jndyi nan'fieen.
36Ndo' nque nn'an na jndé jnty'ia ndééhan 'nan na tui, jnan'neinhan ndéé nn'an 'nan na
jndé tui. Chen chen jnduehan nchu tuinajn'man tsan'fieen na totsixuan juu yotyia'fieen.
37 Ndo' tsofi'en nn'an ndyuaa Gerasa, tanhan nnon Jesus na quindui' ntciie' jon quii'
nt'anhan, ee tyue jndyihan ntyja naan' man na tui. Ndo' na nnda', tua nnda' Jesus
v'aandaa na vja ntciie' jon ndyuaa Galilea. 38 Ndo' juu tsan'fieen na jndé jndui' yotyia

quii' ts'on, s'aa juu ty'oo Jesus na ncya jon jii'oon na chincja juu yohin, majo' tata'nguee'
jon. 39 Tso jon nnon juu:

—Cjantcie' nam'an nn'an va'. Ndo' quitsu' ndééhan tsofi'en nnon naya na jndé its'aa
Tyo'ts'on yo 'u'.

Ya jo' tja ntcle' tsan'fieen, chen chen totsinin juu ndéé tsofi'en nn'an tsjoon' juu ntyja
'maan'juu naya t'man na jndé s'aa Jesus yohin.

Yuscu chjo jnda Jairo
(Mt 9:18-26; Mr 5:21-43)

40 Tejndya nnda' Jesus ndaandue. Juu xXjen na jndui' jon v'aandaa, m'an nctii
tmaan' nn'an, nein jndyihan na tyjee' ntctiie' jon, ty'onhan ciienta jon ng'e tsofi'enhan
cominndoo'han na nciijee' ntciie' jon. 41 Majuu xjen'fieen tyjee'non nciiii ts'an na
jndyu Jairo. Juu jon conintque ntyja 'naan' vats'on 'maan nn'an judios juu tsjoon'fieen.
Tconxtye juu tonnon Jesus, tcan juu na cja jon vaa' juu. 42 Ee m'aan jnda jon yuscu na
ninnctiii ts'onhin na tuihin, jndé ncho've chuu' juu, majo' jndé vave' juu.

Ndo' viochen xjen na fijon Jesus nato na vja jon vaa' Jairo'fieen, s'aahan' na tyen jndyi
vja jon ng'e na jndye jndyi nn'an. 43 Ndo' quii' nt'an nan'fieen m'aan nctii tsanscu na
jndé ncho've chu vii' juu na coc'a neoon' juu. Ndo' jndé ntyctii Xoquitu' 'naan' juu na
cont'a ndoto nasihin, majo' min'nciuiiihan tajndéé jnan'n'manhanhin. 44 Tatsindyoo'hin
toxen' Jesus, jo' t'uii juu 'ndyo ndiaatco na ciie jon. Ndo' ninfioon' taciientyjee' na coc'a
neoon'juu. 45Ndo' na tui na nnda', jo' taxee' Jesus, tso jon:

—¢Nin juu t'uii ja?

Tsofi'en nan'fieen jnduehan na tyi'quindiohan. Ndo'jo' tso Pedro:

—Nnda'ta, jndye jndyi nn'an jndé condiquinto' ngia' ata nchjehan' 'u' cont'ahan.

46 Majo' t'a Jesus, tso jon:

—M'aan nin ts'an na vii' na t'uii ja. Ee nchji ya na jndé tijnt'ue najndei na condui ja na
jn'man tsan'fieen.

47Ndo' juu tsanscu'fieen, vi na jndé taa' ts'on juu na ntyjii Jesus nchu vaa na s'aa juu,
sindyoo'cyahin nnon jon na coviquijnty'ehin. Tco'xtye juu na tonnon jon. Ndo' tondéé
tsofi'ennn'an, tji'jndyoyu juu nin ng'e'fieen na t'uii juu ndiaa' jon, ndo' ntyja na ninfioon'
najn'man juu. 48 Ndo' tso Jesus nnon juu:

—'U' jnda, ng'e na mavantyja tson' ja, jo' na jndé jn'man'. Nanein cja' ntciie' va' na
min'nctiii tajfivaan' ts'on 'u'.

49Ninvaa naitsinin Jesus ndo' tyjee'non nciii ts'an na jnan vaa'juu Jairo'fieen, juu tsan
na conintque vats'on. Itso tsan'fieen nnon jon:

—Jndé tue' yuscuchjo jnda'. Tavintsichjuntyi'chen' taha'.

50 Majo' jndyii Jesus na nnda' tso tsan'fieen. Jo' tso jon nnon Jairo:

—Tyi'nty'ue', xia'ntyi cantyja tson' ja, ya jo' ntjo ya ntciie' yuscuchjo jnda’.

51 Ndo' vi na jndé tuee' jon vaa' Jairo'fieen, Xia'ntyi nquii jon taquee' jo' yo Pedro yo
Santiago yo nin'Juan, manin' yo nn'an na nda yuscuchjo'fieen. 52 Majo' tsofi'en nn'an
nam'an juuv'aa'fieen jndei conan'xuaahan, cotyueehan ntyja 'naan' juu ts'oochjo'fieen.
Ndo' tso Jesus ndééhan:

—Quitsactientyjee'ho' na cotyueeho' ee chito jndé tue' juu, ve'itso juu.

53 Majo' joohan ve' toncohan Jesus ng'e ngio yahan na jndé tue' juu yu'fieen. 3¢ Ndo'
t'uii jon nt'6 juu, jndei sinin jon, tso jon:

—'U' nian, quinanquintyja'.

55 Maquintyjachen tando' nnda' juu ndo' ninfioon' jnanquintyja juu. Ndo'juu Jairo yo
scuu' jon, t'ua Jesus ts'ian ndééhan na ncyahan 'man na ntciia' yuscuchjo'fieen. 56 Ndo'
joo nan'fieen, tevee' jndyi ngiohan na vando' nnda' ndahan, majo' tquen Jesus jii'oon
ndééhan na min'nciii nnon ts'an tyi'nduehan nchu vaa 'nan na s'aa jon.

9

I'ua Jesus ts'ian ndéé nn'an na ncho've
(Mt 10:5-15; Mr 6:7-13)

1Jndé na sincii Jesds nn'an na ncho've, juu najndei na condui jon, tyincyaa jon
na quinan'xuanhinhan' cha' ndéé ntji'han nciii ciiii nnon yotyia, ndo' na nndéé
nnan'n'manhan nn'an na conan'xuan ntycu. 2T'ua jon ts'ian ndééhan na c'oncyahan
jii'oon ntyja 'naan' na ico'xen Tyo'ts'on nn'an ndo' na nnan'n'manhan nn'an v'i. 3 Tso
jon ndééhan:

—Min'nctiii 'man tyi'ntsay'onho' na nc'oho' nato, min ts'oon na ntyjaho' na nc'oho’,
min tjanche na ngocue s'on, min 'nan na ntciia'ho', min xoquitu', min ve ntjo ndiaa
tyi'ntsay'onho'. 4 Ndo' min'cya ro vaa' ts'an na ntsqueho', quintjoho' jo' ata xjen na
nndui' ntciie’ho' juu tsjoon'fieen. > Ndo' minninchen tsjoon na tyi'nin'cy'on nn'an ciienta
'0', juu xjen na condui'ho' jo', quinan'cyaaho' ts'ojndé na chuu' ng'eho'. Nd{' vaa
quint'aho' cha' ciji' jndyoyuhan' nacjo nan'fieen na taty'onhan cienta jii'oon' nquii
Tyo'ts'on.

6 Ndo' nque nn'an ncho've'fieen jndui'han, ty'ehan tsochen njoon quijndé, toninncya-
han jii'oon naya ndo' tonan'n'manhan nn'an v'i na m'anhan nciiii ciiii joo.

Ndiciiaa' ts'on Herodes ntyja 'naan' Jests
(Mt 14:1-12; Mr 6:14-29)
7Juu Herodes, tsan na toco'xen ndyuaa Galilea, jndyii jon jii'oon ntyja 'naan' tsofi'en
'man na tots'aa Jesus. T'man totsiquijii'eenhan'hin ee minndyechen nn'an tonduehan
na jndé vando' nnda' Juan na tue' juu, ng'e jo' na its'aa Jesus joo ts'ianmin'. & Ndo'
minndyechen nn'an tonduehan na nquii Elias jndé tityincyoo' nnda'hin. Ndo' mafioon
vendyehan tonduehan na jndé vando' nnda' nciiii nque nan'fieen na toninncya jii'oon'
Tyo'ts'on nchu vaa 'nan na nnguaa. 2 Majo' itso Herodes:
—Nquii Juan jndé tue' jon, ee nco t'ua ts'ian na jnan xquen tsan'fieen. Nquii tsanva',
¢Nin ts'an conduihin na tijndye jii'oon na mandyi ntyja 'naan' juu?
Ng'e na nnda', tojoo' ts'on Herodes na nndyiaa' jon Jesus.

Tyincyaa Jesus na tciia' 'on min nannon
(Mt 14:13-21; Mr 6:30-44; Jn 6:1-14)

10 Nn'an na ncho've na t'ua Jesus ts'ian ndééhan, vi jndé na sque ntciie'han,
jnan'quindyiihan jon tsofi'en 'nan na jndé tont'ahan. Ya jo' tachu jonhan ndo' ty'ehan
na ninnquehan nctiii joo ndyoo' tsjoon Betsaida. 11 Majo' nque nn'an na jndye jndyi'hin,
vinajndé taa'n'onhan na nnda', tentyjahan toxen'jon. Ty'oon jon clienta nan'fieen ndo'
totsinin jon ndééhan ntyja 'naan' na ico'xen Tyo'ts'on nn'an nchu vaa na cotsam'anhan.
Ndo' sin'man jon ntyjehan nanv'i.

12Xjen na vaman, nque nn'an na ncho've'fieen, tentyjaa'hin nnon jon. Jnduehan:

—Quijfion' nanmin' na quindui' ntctie’han na nc'ohan njoon quijndé yo rancho 'naan
nn'annam'anxi'jndio na quijnt'uehan yuu ya na ntsquehan ndo' nannan'jndahan 'nan
na ntciia’han, ng'e ntjoohin naijon na m'an nein, ve' quii' jndééhan'.

13 Majo' t'a jon, tso jon ndééhan:

—'0'ncyaho' 'nan ntciia'han.

T'a nan'fieen, jnduehan nnon jon:

—Aa ja xia'ntyi nin'on tan' tyoo' na y'én yo ve quitscaa. Majo' ¢Yuu Xjen'fieen' na
nninnonhan'? Taquintyja Xe na aa ntsanan'jnda 'nan na ntcua' tsofi'enhan.

14Joo nannon'fieen its'aahan' cha'na 'on minhan. Majo' itso Jesus ndéé joo ncho've
nn'an na totsay'onhan jii'oon yohin:

—Quint'aho' na cliendyuaa nanmin' na venn'an venn'an ncho'nquihan na nctii ciii
tmaan'.

15Ndo' jnt'ahan na nnda', ndo' tyectliendyuaa tsofi'en nan'fieen. 16 Jndé jo' ty'oon Jesus
clienta joo 'on tan' tyoo' yo ve quitscaa'fieen. Jnonndé jon quifioon'ndue, tyincyaa jon
nancyaya Tyo'ts'on ntyja 'naan'han'. Jndé jo' tyjee jon Xjen ntan'han', tyincyaa jonhan'
ndéé nn'an na totsay'onhan yo jii'oon na toninncyaa jon na ncyahinhan'ndéé nan'fieen.
17Ndo' tsofi'en nan'fieen tclia' tacjohan, ata jnty'ichenhan' 'nan na tciia’han. Ndo' nque
nn'an na tonan'jonhan yo Jesus, jnan'quitoo'han ncho've ntque yo ntan' na jnty'ihan'.

Ictiji' jndyoyu Pedro na condui Jesus Mesias
(Mt 16:13-19; Mr 8:27-29)

18 Nctiii jon Xjen na m'aan Jesds nciiii joo na ninnquii jon na itsinin jon nnon Tyo'ts'on,
juu xjen'fieen nque nn'an na totsay'onhan yo jii'oon na toninncyaa jon, squenonhan na
m'aan jon. Taxee' jon ndééhan, itso jon:

—¢Nin juu condue nn'an na condui ja?

19T'ahan 'ndyo jon, jnduehan:

—M'an nn'an na conduehanna 'u' Juan, tsan na totsiquindéé' nn'an. Ndo' vendyechen
nn'an conduehan na 'u' Elias. Ndo' mantyi m'an nn'an na conduehan na 'u' ncuii nque
nn'an na ndyu na toxen'chen toninncyaa juu jii'oon' Tyo'ts'on, na jndé vando' nnda'.

20Ya jo' taxee' Jesus ndééhan, itso jon:

—Ndo''0'je', ¢Nin juu condueho' na condui ja?

T'a Pedro, itso jon:

—'U' condui nquii Mesias na sijnda' Tyo'ts'on na jndyo'.

Itsiquindyi Jesus ntyja na ngenon jon navi' tman
(Mt 16:20-28; Mr 8:30-9:1)

21 Ndo' jaa' jii'oon sinin jon ndééhan na min'nciii nnon ts'an tyimduehan na nnda'.
22 Ndo' mantyi tsontyichen jon ndééhan:

—Ja na condui tsans'a na i'ua Tyo'ts'on ts'ian nndn na co'xén tsofi'en nn'an,
manciiixjen tsixuan na ngenon jndye nnon navi'. Ee nn'an na conintque ndéé ntyjééhé
nn'an judios, yo ntyee na conintque ndééhan, yo nn'an na conan'man nchu vaa
itsiquindyi jii'oon na tquen Moisés, nc'onhan na tyi'cuee' n'onhan ja. Majnda' na
nnan'cuee'han ja. Majo' juu xuee na jndé ndye na t'io, ngiiant'o xco.

23Ndo' tsofi'en nn'an na totsay'onhan yo jii'oon na toninncyaa jon, tso jon ndééhan:

—Min'ninchen ts'an na nin'quitsixuan juu ntyja njan, icanhan' na ciijihin ntyja na
itsitiu nquii juu, min Xe na aa ntscuee'han'hin cha'xjen na ntscuee'han'ja. Ndo' mantyi
quindyotsijonhin ntyja na mats'a. 24 Ee minninchen ts'an na incyaahin na quitjon juu
min'cya nnon 'nan na ngenon juu ng'e na m'aan juu nty]a njan, ntsin'man Tyo'ts'on
fuaan' tsan'fieen. Majo' minninchen ts'an na int'ue nquii nchu vaa nts'aa cha' ntjo
yahin tonnon jon, mave' jnaan' jo' ngitsu fiuaan' juu. 25 Mang'e na nnda', ;Yuu vaa na
itejndeihan'ts'an min Xxe na aa ninvaa tsonnangue cuaahan''naan'juu ee xe na aa nnda'
na nty]a ts'on juu, itsityuii' nquiihin, oo itsiquitsu nqu11h1n'? 26 Ndo' minninchen ts'an
na m'aan na jnaan' juu ntyja n]an ja, yo nty]a 'naan' jii'oon naya njan, ja na condui
ts'an na jnan quificon'ndue, nc'én na ngiiejn'an ntyja 'naan' tsan'fieen. Nts'aahan' na
nnda' juu xjen na nndyo nnt'a na ntco'xén tsofi'en yo na condit'maan’' ja, ndo' yo na
condit'maan' nquii Tyéhd' yo dngeles na ji'ua conduihan. 27 Jfi'oon na mayuu' na matsjo
ndéého', fi'en minndyeho' na m'anho' ntjoohin xe'cilije tyuaa'ho' ata njnty'ia jndyeeho'
juu na itye'ntjon Tyo'ts'on.

Ntyja na sifioonhan' Jesus
(Mt 17:1-8; Mr 9:2-8)
28 Téca cha' nen xuee na sinin Jesus jii'oonmin', ndo' tay'oon jon Pedro yo Santiago
yo nin'Juan, téva jon nciii tyo' yohan na ntsinin jon nnon Tyo'ts'on. 29 Ndo' viochen
Xjen na itsinin jon nnon Tyo'ts'on, nciiichen nnon sifioonhan' nnon jon, ndo' s'aahan'

na quichi'tyen ndiaa' jon cha'vijon condui ndui' chon tsuee. 30 Ndo' quitquenho'
clenta, tityincyoo' ve nannon na conan'neinhan yo jon, nquii Moisés yo Elias. 31 Joohan
sixueehan' xi'jndio na ninvaahan, ndo' jnan'neinhan yo jon ntyja 'maan' navi' na
ngenon jon na ngue' jon Jerusalén cha'zjen na jndé sijnda’ Tyo'ts'on. 32 Ndo' Pedro yo
nn'an na tom'an yohin, jaa' jndyi nchje tsantsjonhan, majo' xjen na tji'han tsantSJOn
ndééhin, jnty'iahan na quixuee na tsixuan Jesus ndo' manty1 jnty'iahan ve nannon'fieen
na m'anhan ngiaa' jon. 33 Juu xjen na jndui' ntclie' nan'fieen na m'aan Jesus, itso Pedro
nnon jon:

—Nnda' ta, ya jndyi vaa na m'an ntjoohin, clia, nnan'ya ndye xque'ncuian', ciiiihan'
clenta', ncliichen clientaa' nquii Moisés ndo' nciiiichenhan' ciientaa' juu Elias.

Nnda' tso jon ng'e ve' sininto jon, ta'nan sitiu jon. 34 Ninvaa na tsinin jon jii'oonmin',
ndo' jndyocue ncuii chincyu na iscu'han'hin. Mioon jndyi tyuehan xjen na tyioo
chincyu'fieen xi'jndiohan. 35 Ndo' quityquii' juu chincyu'fieen je', tic'uaa jndyee' nquii
Tyo'ts'on, itso jon:

—Ndohin jnda na venchji jndyihin. Quindyeho jﬁ oon na itsinin jon.

36 Jndé na tic'uaa ]ndyee' Tyo'ts'on, Xjen na jnty'ia nnda'han, ninnquii Jesus vi m'aan.
Ndo' juu Xjen'fieen min'ncuii nnon ts'an ta'nan jnduehan ntyja 'naan' juu nan'fieen na
jnty'ia ndééhan.

Sin'man Jesus nctiii yus'a chjo
(Mt 17:14-21; Mr 9:14-29)

37Ndo' tonco nciiiichen Xxuee ya na jndé jndyocue ntclie’han juu tyo'fieen, téquitjon nciiii
tmaan' nn'an na jndye jndyi joohan. 38 Quii' juu tmaan'fieen, sixuaa nctii ts'an, tso juu:

—Nnda' ta, quitsa' vi naya'fieen na quindyia' chjo nin 'nan iquenon yus'a chjo jnda,
majuufi'en juu na tuihin. 39 Ndo' nciiii yutyia na nay'oonhin, ndo' xjen na itsijaa'han'
cjoo' juu, its'aahan' na jndei itsixuaa juu. Coquenhin ndo' condui' chon' 'ndyo juu.
Yo nc'ua jndyi i'ndyithan'hin ndo' itsintyciiiihan' najndei juu. 49 Ndo' nque nn'an na
cotsay'on jii'oon yo 'u', jndé s'aa ty'oohan na quitji'han juu yutyiava', majo' tajndéé
nt'ahan.

41T'a Jesus, tso jon ndéé nn'an na totsay'onhan jii'oon yo jon:

—'0O'nn'an na tyi'cantyja n'onho' min tyi'xonctiie na conan'tiuho'. ;Tsa'lnnda' Xjen vio
na jndeé jom'an yo 'o' na matsiquii ts'én 'nan na cont'aho'?

Ndo' tso jon nnon tye lu chjo'fieen:

—Quindyoyon'lu jnda'hd' ndohin.

42Ndo' juu xjen na ndyotsindyoo'hin, isquioo yutyia'fieenhin, ndo' jndei coquenhin,
majo' sityia' Jesus juu yutyia'fieen. Sin'man jonhin ndo' tyincyaa jonhin nt'é tye juu.
43 Ndo' tsofi'en nn'an na jnty'ia na nnda', vacue t'oon n'onhan ntyja 'naan' na t'man
najndei na condui nquii Tyo'ts'on.

Ndo' viochen xjen na tsofi'en nn'an tovavee' ngiohan ntyja 'naan' 'nan na tots'aa jon,
sinin jon ndéé joo nn'an na totsay'on yo jii'oon na toninncyaa jon, tso jon:

Itsiquindyi nnda' Jesus ntyja 'naan' na nnan'cuee' nn'anhin
(Mt 17:22-23; Mr 9:30-32)
44 _Ya ya quitquenho' ciienta jii'oon na matsjo ndéého'. Ja na condui tsans'a na t'ua
Tyo'ts'on ts'ian nndn na c0'xén tsofi'en nn'an, nninncyaa ts'an ciienta ja nduee nn'an.
45 Majo' tataa' n'onhan nchu vaa itsiquindyi jii'oonva' ng'e iscu' Tyo'ts'on na nciiaa'
n'onhinhan'. Ndo' mantyl ncyaahan na nta'xee'ntyichenhan nnon jon nchu vaa
itsiquindyihan'.

¢Nin juu na njonntyichen condui?
(Mt 18:1-5; Mr 9:33-37)

46 Xjen'fieen joo nn'an na ncho've, tonan'jndyehan jndyuehan nin nciiii nquehan
njonntyichen ndui' quii' nt'an ntyjehan. 47 Ng'e na nchjii Jests na nnda' vaa na tondyii'
n'onhan, jo' ty'oon jon nciiii yuchjo, s'aa jon na clientyjee' juu na tongiaa' jon. 48 Jndé jo'
tso jon ndééhan:

—Yuchjova, min na chjohin ngioho', majo' chuhan' na ciiineinho'hin, ng'e na co-
nan't'maan'ho' ja. Ee Xe na aa njon ncuii yuchjo ngioho' cha'na juu, ya jo' itsi'manhan'
na ja neinho'. Ndo' xe neinho' ja, ya jo' mantyi neinho' nquii Tyo'ts'on na t'ua jon
ts'ian nnon na jndyd. Minninchen nciii '0' na iju'cjehin quii' nt'anho', ndo' min
tyi'quitsijii'oon' juu na ntsiquinjon nquiihin, juu tsan'fieen t'man conduihin naijon na
ico'xen Tyo'ts'on.

Nn'an na tyi'quinan'vehan nacjo, conduihan nn'an na m'anhan ntyja njan
(Mr 9:38-40)

49Ndo' t'a Juan, tso jon nnon Jesus:

—Nnda' ta, jnty'id ncuii ts'an na yo xue' ictjji' juu yotyia quii' n'on nn'an. Ndo' jndué
nnon juu na tavints'aa juu na nnda' ng'e tyi'cay'oon juu jii'oon yo jaa.

50 Majo' tso Jesus nnon tsan'fieen:

—Tyi'ndueho'na tants'aajuunannda', ng'e ts'an na tyi'tsuehin nacjo', itsijonhin ntyja
'man'.

Itsityia' Jests Santiago yo nin'Juan

51 Ya na jndé tindyo na ngiientyja Xjen na ngava ntciie' Jesus quifioon'ndue, ya jo'
ninnciiii ntyjii jon na vja jon Jerusalén. 52 Jo' jfion jndyee jon vendye nn'an na c'ohan
ncuii tsjoon chjonam'an nn'an Samaritanos na nnan'jnda'han na nguee'jon tsjoonhan.
>3Majo'joonn'an tsjoon'fieen tyi'quint'ue n'onhan nantjojonjo'ng'e taa' n'onhannavja
jon Jerusalén. 54 Majo' juu Santiago yo nin'Juan na conan'jon yo jfi'oon na toninncyaa
jon, ya na jnty'iahan na nnda' jnt'a nn'an samaritanos'fieen, jnduehan:

—Nnda'ta, ¢Aanglangue' na nnt'a cha'na s'aa nquii Elias? ;Nangitan chon na nnanhan'
quifioon'ndue na quioohan' cjo nanmin' na ntscohan'hin?

55 Majo' tequen Jesus, t'man jon ndééhan, tso jon ndééhan:

—'0' min ndictiaa' n'onho' nin nciiii nnon na nan'xuanho'. 56 Ee ja na condui tsans'a
na i'ua Tyo'ts'on ts'ian nnon na co'xén tsofi'en nn'an, chito jndyo6 na nciji' na cotando!
nn'an. Ja jndyo na ntsin'man fiuaanhin.

Ya jo' ty'entyichenhan na ntsquehan nctiichen tsjoon chjo.

Nn'an na nin'quinan'jonhan ntyja 'naan’ Jesus
(Mt 8:19-22)
57Viochen xjen na co'ohan nato, tso nciiii ts'an nnon Jesus:
—Ta, ncjo yo 'u', minyuuchen na vja'.
58 Ndo' t'a Jesus 'ndyo juu, itso jon:
—Ndyondye min ndue' na coto' o', ndo' quintsahin' min ntycyaa o', majo'ja na condui
ts'an na jnan quifioon'ndue, min yuu na ngiajndyéé, tyi'jnda’.
59 Ndo' tso Jesus nnon nctiiichen ts'an:
—Quindyotsijon 'u' yo jii'oon na mancya.
Majo' t'a tsan'fieen 'ndyo jon, tso juu:
—Nnda' ta, ncya' chjo jii'oon na ndix'éntyéchén tyéhd', ndo' ya na jndé ty'iu jahin, ya
jo'yuu' je', ntsijon ja yo jii'oon na mancya'.
60 Majo' sintclie' Jesus jii'oon nnon juu, tso jon:
—M'aan nn'an na itsijonhan'hin cha'vijon nt'oohan. Quity'iu nquehan ntyjehan.
Majo' 'u' cja' ncya' jii'oon ndéé nn'an na quita'lnguee'han na ntye'ntjon Tyo'ts'onhan.
61 Ndo' tso nciiiichen ts'an nnon jon:

—Ta, ntsijon ja yo jii'oon na mancya' ndo' yo ts'ian na matsa', majo' ncya' chjo jii'oon
na joctan jndyéé nn'an v'a, jndé jo' yuu' ncjo yo 'u'.

62T'a Jesus 'ndyo juu, itso jon:

—Minninchen ts'an na ita'juu na vjatsijonhin ntyja njan ndo' ninnquii'chen fijon ts'on
juu naijon na jndé jnty'ii juu, itsijonhan' tsan'fieen cha'vijon ts'an na it'uii larao na
itsitiuu juu tyuaa, ndo' ninnquii'chen vequen juu toxen' juu. Je'clijnt'uehin quityquii'
naico'xen Tyo'ts'on nn'an nchu vaa na cotsam'anhan.

10
I'uaJests ts'ian ndéé nn'an na ndyenn'an ncho'nqui vantjo' ve

1Tndé na tenon nan'min!, tjintyichen Jesus nctiichen vi ndyenn'an ncho'nqui vantjo'
ve nn'an. Ndo' t'ua jon ts'ian ndééhan na ve vehan nc'o jndyeehan nctiii ciii tsjoon yo
ncuii cliii joo naijon na ndécya ncja nquii jon.

2Vitjachen na nndui' nan'fieen na ty'ehan, itso jon ndééhan:

—Jndye nn'an m'an na tacondyehan jii'oon naya. Itsijonhan'hin cha'vijon ntjon na
jndé tman. Majo' nn'an na cotantjon na ntyjehan juuhan', min'chjo tyi'jndyehan.
Ve' ng'e jo', quitanho' nnon Tyo'ts'on na nquii jon 'maan' jon joo ntjon'fieen, na
quijfionntyichen jon nn'an na cotantjon na ntejndeihinho' na ntji' jndyoyuho' jii'oon
naya njan ndéé nan'fieen. 3 Ndo' tsontyichen jon ndééhan: Ciia, c'oho' naijon na jndé
tsjo ndéého'. Quitquenho' ciienta, 'o' na conduiho' na ya nn'anho', ma'ua ts'ian ndéého'
na nc'onho' quii' nt'an nn'an natyia nn'anhan. Itsijonhan' ntyja 'naanho' cha'vijon na
m'an quinman quii' nt'an lobo. 4 Tyi'ntsay'onho' che na fijon xoquitu', min chetsja',
min ntcoon. Ndo' chito jndye jndyi jii'oon na nnan'neinho' yo nn'an na ntjonho' nato.
5 Ndo' minninchen v'aa naijon na ntsqueho', ncya jndyeeho' ts'on joo nn'an m'an juu
v'aa'fieen. Quindueho' ndééhan: “'O' ntyjé na m'anho' v'aavahin, ncya Tyo'ts'on na
tajii'man ts'onho' na tonnon jon.” ¢ Ndo' joo nn'an na m'an jo', xe nan'xuanhan na
ncy'onhan clienta juu naya na tajii'man ts'onhin, ya jo' nndui cha'xjen na cotanho'.
Majo'xe na aa tyi'quinan'xuanhan na ncy'onhan ciienta juu nay'fieen, tyi'xe'quintjohan'
yohan. 7 Ndo' minninchen v'aa na ntsqueho', jo' quintjoho'. Ndo' min'cya ro 'nan na
nninncyahan na ntciia'ho', jo' cia'ho' ndo' ciieho'han'. Ee chuhan' na nndaho' 'nan na
icanhan''o' ntyja 'maan' na cotyentjonho' nnon Tyo'ts'on, cha'xjen juu tsan na ivantjon
tsixuan juu nancy'oon juu clienta 'nan na ivantjon juu. 8 Min'cya ro tsjoon na ntsqueho'
ndo' ncy'on nan'fieen clientaho', clia’ho' minninchen 'nan na nnincyahan ndéého'. 9Ndo'
quinan'n'manho'nn'anv'inam'anjo'ndo' quindueho' ndéé nn'an tsjoon'fieen: '0' ntyjé,
jndé tentyja xjen na nninncyaho' na ntco'xen Tyo'ts'on 'o' nchu vaa na cotsam'anho'.
10Majo' xe na aa ntsqueho' nciiii tsjoon ndo' min tyi'cy'on nan'fieen ciientaho', quindui'
ntciie'ho' nata tsjoonhan na quitji' jndyoyuho' nacjohan. 11 Quindueho' ndéé nan'fieen:
Juu ts'ojndé tsjoonho' na chuu' ng'é, conan'cyahan'. Cont'a na nnda' cha' ctiaa' n'onho'
natyi'nin'cy'onho' ciienta juu jii'oon' Tyo'ts'on. Majo' quitquenho' clientana jndé tentyja
xjen na ninncyaho' na ntco'xen jon 'o' ntyja na cotsam'anho'. 12 Jii'oon na mayuu'
na matsjo ndéého', ya na ngiientyja Xjen na ntco'xen Tyo'ts'on nn'an nchu vaa na jndé
jnan'tjahan nnon jon, vi'ntyichen ntquenon nn'an na tyi'cy'onhan ctienta 'o', chintyi juu
navi' na tquenon joo nn'an tsjoon Sodoma.

Vi' ntquenon nn'an njoon na tyi'nin'quinan'quindéhan
(Mt 11:20-24)

13“10' nn'an tsjoon Corazin, vi' jndyi ntquenonho'. Mantyi 'o' nn'an tsjoon Betsaida,
vi' jndyi ntquenonho'. Ee nque nn'an tsjoon Tiro yo Sidon, Xe na aa si'man ndééhan
nchu vaa najndei na condui ja cha'xjen na jndé si'man ndéé nqueho', ya jo' cje ro
jndé ntcie' n'onhan jnanhan. Ee joo nan'fieen, cha' tsi'manhan' na contciie' n'onhan
jnanhan tonnon Tyo'ts'on, tcliehan ndiaatsja' ndo' tyiohan tsjaa' nquenhan. 14 Mang'e



San Lucas 10:15 142 San Lucas 10:26

jo'; juu xXjen na ntco'xen Tyo'ts'on nn'an ntyja 'maan' jnanhan, jantyichen nt'uiivi'han'
'0', chichen nque nn'an Tiro yo Sidon'fieen. 13 Ndo' mantyi 'o' nn'an tsjoon Capernaum,
¢Aa ng'e jndye ts'ian t'man na tots'a tyquii' nt'anho', jo' cotji'ho' ciienta na ntsqueho'
quifioon'ndue? Jii'oon na mayuu', ncju' Tyo'ts'on 'o' naijon na m'an nt'oo. Mana
ngitsufi'en tsjoonho'.”

16 Ndo' itsontyichen jon ndéé nan'fieen na t'ua jon ts'ian ndééhan: “Minninchen ts'an
na indyii jii'oon na coninncyaho', ji'oon njan indyii juu, ndo' juu ts'an na vennoon'juu
jii'oon na concyaho', mantyi ivenoon' tsan'fieen ja, ndo' nquii ts'an na ivenoon' juu ja,
mantyi ivenoon' juu nquii jon na t'ua ts'ian nnon na jndyo.”

Sque ntctie' ndyenn'an ncho'nqui vantjo' ve nan'fieen

17 Joo ndyenn'an ncho'nqui vantjo' ve nan'fieen na t'ua Jesus ts'ian ndééhan, sque
ntciie'han na m'aan jon na nein jndyihan. Jnduehan:

—Nnda' ta, Xjen na cotji' xue' na cotoxén yotyia na quindui'han quii' n'on nn'an,
cotanguee'han.

18 Majo' t'a jon, tso jon ndééhan:

—Jnty'ia na jnan Satands quifioon'ndue na tyioohin cha'vijon chon tsuee na jndé tyuii'
juunajndei na tsixuan juu. 19 Quitquenho' ciienta, ja jndé tyincya na conan'xuanho' juu
najndeina conduijanac'oonhan'yoho'. Mats'a na nnda' cha' min na ndyueho' quindu,
min quintjo, majo' min'chjo tantjonho'. Ndo' nnanho' yo tsofi'en najndei na tsixuan juu
Satands na m'aan juu nacjoho'. 20 Majo' min na nnda', tyi'nc'onho' na neinho' ve' ntyja
na cotjue'cje yotyia ndéého'. '0O' c'onho' na neinho' ng'e quifioon'ndue, jo' na jndé jndui
ngueho'.

Itsi'manhan' na neiin' Jesus
(Mt 11:25-27,13:16-17)

21 Majuu xjen'fieen, tyincyaa Espiritu Santo na neiin' ts'on Jesus. Tye' na itsinin jon
nnon Tyo'ts'on, tso jon:

—Tye'hé, matsit'man' ja 'u' na condui 'u' na maco'xen' quifioon'ndue yo tsonnangue.
Ee joo jii'oonmin', 'u' jndé ty'iu'han' ndéé nn'an na cotji' nquehan ciienta na jnda'
jndyi nquenhan yo nn'an na jen t'man covaa' n'onhan ngiohan. Majo' nque nn'an na
nty'iachen, jndé si'man'han' ndééhan. Ncya ya 'u' Tye' na nnda' vaa na tévee' nchji'.

22 Sininntyichen Jesus ndéé nn'an, tso jon: “Nquii tyéhd' Tyo'ts'on, tsofi'en jndé
tyincyaa jon nt'6. Ndo' tanin ts'an na ivaa' ts'on nchu tsixuan na condui ja jnda jon,
Xia'ntyi nquii jon ntyjii. Min tanin ts'an na ivaa' ts'on nchu vaa condui nquii Tyéha',
Xia'ntyi nco na condui ja jnda jon ntyjihan', ndo' mantyi minninchen ts'an na nt'ue ts'on
na nciaa' ts'on nchu vaa na tsixuan jon.”

23 Xjen na tom'aan Jesds yo nn'an na conan'jonhan yo jii'oon na toninncyaa jon na
ninnquehin, tso jon ndééhan: “Ityio Tyo'ts'on jn'aan 'o' na m'anho' yo ja na cojnty'ia
ndéého' ts'ian na mats'a. 24 Quindyeho' na matsjo, jndye nn'an na toninncya jfi'oon'
Tyo'ts'on ndyu na toxen'chen yo nin'nn'an na t'man tonduihan na totoxenhan, joo
nan'fieen tontyja jndyi n'onhan na nin'quijnty'ia ndééhan joo 'man na cojnty'iaho'
naneinhin, ndo' na nin'quindye jndyihan joo jii'oon na condyeho', majo' ta'nan jnty'ia
ndééhan ts'ian na mats'a min tana jndyehan jii'oon na mancya.”

Ji'oon ntyja 'naan' ts'an ndyuaa Samaria na tyi'quitsiquindyi nquii'han’
25Ya jo' nctii ts'an na tsi'man nchu vaa itsiquindyi jii'oon na tquen Moisés, tyjee' juu
nam'aan Jesus. Ve' nt'ue juu nchu vaangitso Jesus cha' quityii'han'ng'eehan'hin. Taxee'
juu nnon jon:
—Nnda'ta, ¢(Nin 'nan chuhan'na quits'a cha' ntsixuan na tyi'quintyctii na vando' fiuan
njan?
26 T'a Jesus 'ndyo juu:

—Juu jii'oon na tquen Moisés, ¢nchu vaa itsiquindyihan'? ;Nchu vaa na itsi'manhan' ya
na matsijnan'han'?

27T'a tsan'fieen, itso jon:

—Jii'oon'fieen, nd6 vaa itsiquindyihan': Clivenchji' nquii Tyo'ts'on na conduihin na
ico'xen jon 'u' yo na xoncuee' tson', ndo' yo ninvaa fiuan 'nan' yo ninvaa na condéé
matsa', ndo' yo ninvaa na jnda' xquen'. Ndo' mantyi itsiquindyichenhan': Cuivenchji'
minninchen ts'an cha'xjen na vi'ntyjii nquii 'u'.

28 Tso Jesus nnon juu:

—Jndyoyu jii'oon na tsu'. Ji'oonmin' quitsiquindé'han', ya jo' ntsixuan' na
tyi'quintyciii na vando' fiuan 'nan'.

29 Majo' juu tsan'fieen, nin'ciiji' ya nquiihin, taxee'ntyi juu nnon Jesus:

—Ndo' ¢Nin juu ts'an na icanhan' na ciiivenchji jahin cha'xjen na vi'ntyjii nquii ja?

30T'a Jesus, itso jon:

—Tom'aan nciii ts'an. Jnan juu Jerusalén na vacue juu tsjoon Jerico, ndo' tjonhin
nannty'uee. Tji' nan'fieen 'naan' juu, ndo' jnan'quee'hanhin, jnty'ehanhin na vave' juu.
31Ndo' sijonhan' na nciiii tyee 'naan nn'an judios vacue jon juu nato'fieen. Majo' ya na
ntjii jon juu tsan'fieen, ve' tancyaa jon ntyee', na tanon jon jo'. 32 Ndo' nctiichen nciiii
ts'an na tuihin tsjan Levi, manin' cliajon s'aa juu. Xjen na tuee' juu naijon na vaquityen
tsan'fieen, ve' téncyaa juu ntyee' na tenon juu jo'. 33 Majo' nciiii ts'an ndyuaa Samaria
na mantyi vja juu nato'fieen, tatsindyoo'hin. Ndo' ya na jndyiaa juu tsan'fieen, tyioo na
ndyia' jndyi juu nchjii jon. 34 Tanty]aa cya ]uu nnon tsan'fieen. S'aa j ]uu nasihin, tyio juu
nchen'yovinon nquu naijonnajnan'quee' nannty'uee'fieenhin. Jndé jo' sityen juundiaa
jo'. Ndé jo' juu quioo' na quintyjo juu, tyio juu tsan'fieen nacjoo' o'. Tay'oon juuhin v'aa
naijon na cotsque yann'an. Jo' tixee' juuhin. 35Ndo' nciiiichen Xxuee vi jndé€ mavja juu na
tonnonchen, tyincyaa juu ve s'on denarios nnon nquii ts'an na vaa' v'aa'fieen. Tso jon
nnon tsan'fieen: “QuitiXee' ya' tsanvahin ndo' xe na aa vaa na ntsiquitsu'ntyi'chen' na
matixe'hin, ya na ncliendn ntci'é, ya jo' ndyionhan'.”

Ndo' jii'oon sinin Jesus na tyi'quitsi'man nquii'han'. 36 Ndo' taxee' jon nnon juu
tsan'fieen, tsan na tsi'man nchu vaa itsiquindyi jii'oon na tquen Moisés:

—Joo ndye nan'fieen, ¢{Nchu vaa na maciji' cuenta? ¢;Nin nciiii joohan na si'man juu na
conduihin ntyje juu tsan na tjon naté'?

37T'a tsan'fieen, tso juu:

—Juu tsan na t'oon na ndyia' ro nchjii juu yo nquii tsan na tjon naté'.

Ndo' tso Jesuds nnon juu:

—Mantyi 'u', cja' ndo' majuuntyihan' quitsa'.

Tja Jesus na m'aan Martayo Maria

38 Vi jndé sinin Jesus jii'oonmin!, tjantyichen jon yo nn'an na totsay'onhan yo ji'oon
na toninncyaa jon. Squehan ncuii tsjoon ch]o yuu jon na m'aan nciii tsanscu na jndyu
Marta. Sintjoo' juu jon vaa'juu. 39Ndo' m'aan tyje juu na jndyu Maria. Juu tsanscu'fieen
tovaquityen juu ngiaa' Jesus na indyii juu jii'oon na itsinin jon. 40 Majo' Marta tavijndei
juu yo ts'ian. Jo' tatsindyoo'hin nnon Jesus, tso juu:

—Nnda' ta, ¢Aa mandyia' na i'ndyii tyjoho' ja na ninnco matsijii'on'? Quitsu' nnon juu
na quitejndei juu ja.

41T'a Jesus 'ndyo juu, tso jon:

—'U' ntyjé Marta, 'u' jndye jii'oontiu m'an' na itsiquijii'eenhan' 'u'. 42 Majo' ninnctiii
vaa na icanhan' na quits'aa ts'an. Juu Maria jndé tjii juu naya'fieen na njonntyichen
tsixuanhan'. Ndo' min tyi'xe'quityjé naya 'naan' juu.

11

Itsi'man Jestis nchu vaa na nnan'nén nnon Tyo'ts'on
(Mt 6:9-15;7:7-11)

I Nciiii jon tom'aan Jesus nciii joo na itsinin jon nnon Tyo'ts'on. Ndo' vi na jndé sinin
jon, ncuii nque nan'fieen na totsay'onhan yo jii'oon na toninncyaa jon, tso juu nnon jon:

—Ta, quitsi'man' ndé nchu vaa nnan'nmén nnon Tyo'ts'on, cha'xjen nquii Juan
totsi'man jon ndéé nn'an na totsay'on yo jii'oon na toninncyaa jon.

2T'a Jesus, tso jon ndééhan:

—Xjen na conan'neinho' nnon Tyo'ts'on, quindueho':

'U' Tyé na m'an' quifioon'ndue, quits'aahan' na ji'ua condui xue'.

Quitsa' na majndyentyichen nn'an ncyahan na ntco'xen'han ntyja na cotsam'anhan.

3Ncya' 'nan na ntcii'a tyi'cliii xuee yu.

4Ndo' quitsit'man tson' jnan na nan'xudn ee mantyi conan't'man n'én tsofi'en nn'an na
conan'tjahin ndé.

Ndo' xjen na nin'quityii' yutyia ng'ee juu j4, quitsiquindya' ja na nt'ui quityquii'han'.

5 Mantyi itso Jesus ndééhan:

—Clia, ndué xe nciiiiho' m'aan nciii ts'an na ya jii'oon juu yo 'u', ndo' xoncte tsjon ncja'
nam'aanjuunantsu' nnonjuu: “Nnda'ntyjé, quite'jndei' chjo vindye tan'tyoo'ja. Ng'e
ncuii ts'an na ya jii'oonhin yo ja jndé tyjee'non juu v'a na ve' ivenon ya juu. Ndo'ja
ta'nan 'nan cuaa na nninncyaa na ntctia' juu.” 7 Xe na aa nnda' vaa jii'oon na ntsu' nnon
tsan'fieen na m'aan juu quii' vaa' juu, tyi'jndyaa' ntsintciie' juu jii'oon nnon' na ngitso
juu: “Tyimin'quinaquintyja ja, ee jndé iscu'tyén 'ndyo v'a. Jndé mava cjoo' jndu ndo'
jndé conda ntsinda. Jo'je'quindéé na ntejndei man namacan'.” 8Ndo' tsontyichen Jesus:

—Quindyeho' ntsjo ndéeho', min xe'quinanquintyja juu na ntejndei juu 'u' ng'e na ya
jii'oonhin yo 'u), majo' ng'e na tquen ya 'u' na macan'han', jo' na nnanquintyja juu na
nninncyaa juu tsofi'en 'man na icanhan' 'u'. 9Ndo' ng'e na nnda' vaa, ndo vaa 'nan na
matsjo ndéého': Quitanho' nnon Tyo'ts'on, ndo' nninncyaa jon na ncy'onho' ciientahan'.
Yo mancha'chen n'onho' quijnt'ueho' na tonnon jon, ndo' ndijnda’han'. Mave' na
qui'manho', ya jo' nnaan cha'vijon nciiii 'ndyo v'aa tondéého'. 10 Ee minninchen
ts'an na ican juu nnon Tyo'ts'on, ncy'oon juu cuentahan'. Ndo' nin juu na vaa na
nt'ue, minnchuchen nninjnda'han'. Ndo' nin juu na itsic'uaa 'ndyov'aa, mancuiixjen
nnaanhan'.

11“Nin nciiiho' na m'aan jnda juu ndo' Xe na aa ntcan juu quitscaa nnon' na ninjndo'
juu, ¢Aa nnincya' ve' quitsu nnon juu? 12 Oo xXe na aa ntcan juu tsi'quitsjon nnon' na
ntquii juu, ¢Aa nninncya' ve' quitsjo nnon juu? '0' min tyi'xe'quint'aho' na nnda'. 13 Min
na na tyia nn'an conduiho', majo' covaa' ya n'onho' na nninncyaho' 'nan na ya ndéé
ndaho'. Majndeichen nquii Tyeho' na m'aan jon quifioon'ndue, nninncyaa jon Espiritu
Santo quii' n'onho' xjen na cotanho' nnon jon.

Condue nn'an na itsixuan Jesus yutyia tque Beelzebu (Mt 12.22-30; Mr 3.20-27)

14 Nctiii jon tji' Jesus nciiii yutyia quii' ts'on ts'an na ndiquitsinin. Ndo' vi na jndé
jndui' juu yutyia'fieen, tco' ya nnda'han' tsan'fieen, ya sinin juu. Ndo'joo nn'an na jndye
jndyi'hin, tévee' jndyi ngiohan na nnda' vaa 'nan na s'aa Jesus. 15 Majo' vendyehan
jnduehan:

“Tsanva', ve' yo ntyja 'naan’' juu najndei na tsixuan Beelzebu, nquii yutyia tque, jo' na
condéé ictji' juu yotyia quii' n'on nn'an.”

16Majo'fi'en minndyechen nan'fieen najnan'jnda'han nctiii ji'oon na ntyja 'naan'han'
ntyja n'onhan na ntsitjahin. Tanhan na quits'aa jon nciii jn'aan cha' quitsi'manhan' na
nquii Tyo'ts'on incyaa najndei na condui jon. 17 Majo' ntyjii Jesus nchu vaa na ndyii'
n'onhan, jo' tso jon ndééhan:

“Xe m'aan nctuii gobiernon na cot'on nn'an ndyuaa naijon na ico'xen jon, ji'oon na
mayuu' ndyuii' ntyja na ico'xen jon. Taxe'quindéé na ntjontyichenhin. Ndo' majo'ntyi
ntyja 'naan nn'an nctiii v'aa, xe tyi'tjon' conan'neinhan yo ntyj ehin, conan'tyuii' nque-
han. 18 Ndo' ma]o 'ntyi ntyja 'naan' ]uu Satanas. Xe na aa ic'on nqun ]uu nty]e yotyla
juu quii' n'on nn'an, ya jo' {Nchu nts'aa juu na nt]ontylchenhm ntyja na iquen juu xjen
'naan' juu quii' n'on nn'an? Nnda' vaa matsjo ng'e condueho' na ja ve' yo ntyja 'naan'
najndei na itsixuan juu Beelzebt, jo' na mactji' yotyia quii' n'on nn'an. 19 Majo' xe na aa
mayuu' na ntyja 'naan' najndei na tsixuan juu Beelzebu, jo' na mactji' yotyia quii' n'on
nn'an, ya jo' itsiquindyihan' na mantyi nque ntyjeho' cotji'han yotyia'fieen quii' n'on
nn'an yo maninjuu naijndei na tsixuan juu. Majo' ng'e na tyi'yuu' na nnda' vaa ntyja
'naan ntyjeho', jo' ntyja na nnda' cont'a nquehin ictji' jndyoyuhan' na cochue n'onho'
na cotji'ho' clienta. 20 Ng'e na maciiji' ja yotyia quii' n'on nn'an yo najndei na condui
nquii Tyo'ts'on, jo'itsi'manhan' na juunaico'xen jon nn'an ntyja na cotsam'anhan, jndé
tyjee'han' quii' nt'anho'.

21 “Juu Satanads, itsijonhan'hin cha'vijon nciii ts'an na vaa najndei, majo' ja condui
ts'an na t'manntyichen najndei. Mangioho' nctii ts'an na min nt'0 ts'ian tyia' maan',
vaa naijndei na tsixuan juu. Ya jndyi i 1quen juu clenta vaa' juu. Ta'nan ngenon 'naan'
juu na min. 22 Majo' xjen na aa ncujee' nciiichen ts'an na jndeintyichen, chichen nquii
juu, yajo'xe'quindéé nts'a juu yo tsan'fieen. Tsofi'en nt'0 ts'ian na itsiqui ts'on juu, ncuji'
tsan'fieenhan' ndo' 'naan' juu nninncyaa jonhan' ndéé nn'an na conan'jon jii'oon yohin.

23“Nin juu na tyi'c'oon ntyja njan, m'aan tsan'fieen nacjo, ndo' nin juu na tyi'quitsitjon
nn'an yo ja, itsintciie' juu nn'an na tyi'cantyja n'onhan ja.

Na co'o ntciie' yotyia quityquii' ts'on ts'an
(Mt 12:43-45)
24“Nctii clii yutyia, xjen na jndé tji'han'hin quii' ts'on ts'an, ve' inannonto juu ndyuaa

na taman ndaa, int'ue juu yuu jon ngiiajndyee juu. Ndo' ng'e ta'nan ntjii juu, itso juu:
]o ntci'é quii' ts'on ]uu ts'an nal]on na ]nt'ul 25 Majo' ya na nguee' ntciie' juu jo', ntjii
juu quii' ts'on tsan'fieen cha'vijon nctiii v'aa na jndé ta ndo' tijnda' yahan'. 26 Ndo'
na nnda', ncja juu na ndyochu juu mafioon ntyque' yotyia na vi'ntyichen, chichen
juu. Jo' nc'oque'han' quityquii' ts'on tsan'fieen ndo' nc'onhan jo'. Ndo' mats'iafi'en jen
vaantyichen na ntquenon tsan'fieen, chito na toquenon jndyee juu.”

'Nan na nninncyaahan' na mayuu' na neiin' ts'an
27Xjen na itsinin Jesus jii'oonmin', ncliii tsanscu na m'aan quii' nt'an nn'an na jndye
jndyi'hin, sue juu jndyee', tso juu nnon Jesus:
—Incyaa Tyo'ts'on na neiin' juu ts'an na singui 'u' ndo na siquitei' jon 'u'.
28 Majo' t'a Jesus 'ndyo tsanscu'fieen, itso jon:
—Juu jii'oon na tsu', min na mayuu'han', majo' joo nn'an na condye jii'oon' Tyo'ts'on
ndo' cota'nguee'hinhan', conduihan nn'an na neinntyichen.

Nn'an na tyia nn'anhin cotanhin na ndui nctiii jn'aan
(Mt 12:38-42; Mr 8:12)

29 Ya na jndé tijndye nn'an ténciiii xi'jndio ngiaa' Jesus, ta' jon sinin jon jii'oon ntyja
'naan' jon, itso jon:

—Nn'an na m'an neinhin, tyia jndyi nn'anhin. Jo'na je'ncya na njnty'iahan jn'aan
na cotanhan. Xia'ntyi juu jn'aan na totsixuan Jonds, jo' na nninncyaa Tyo'ts'on na
njnty'iahan. 30 Ee nquii Jonds'fieen, totsixuan jon jn'aan ndéé nn'an tsjoon Ninive ng'e
Xuee na jndé ndye na tio quitscaa t'manhin, jo' sin'man Tyo'ts'onhin. Mannda' vaa
itsijonhan'jana condui tsans'a nai'ua jon ts'ian nn'dn na coxén tsofi'en nn'an, ntsixuan
jajn'aan ndéé nn'an na m'an naneinhin. 31 Nque nn'an na m'an nanein, ya na ngiientyja
xjen na ntco'xen Tyo'ts'onhan ntyja 'naan' jnanhan, juu tsanscu na tocoxen jon nn'an



San Lucas 11:32 146 San Lucas 11:43

ndyuaa tontyja na condui' ncjuu tsonjn'aan, ntcii nnda' jon, ndo' mantyi joo nn'an
na m'an nanein na ngovjehan, ntciii nnda'han juu xjen'fieen. Ndo' juu tsanscu'fieen
nnts'aa jon jnan nn'an na m'an nanein, ee min na tycya jndyi ndyuaa na jnan jon,
majo' nin'quindyiijon jii'oon na sinin Salomoén yo na jnda' xquen jon. Ndo' quitquenho'
clenta, ja na jndé tyjé quii'tyquii' nt'anho', t'manntyichen condui ja, chichen nquii
Salomon. Majo' min tyi'nin'quindyeho' jii'oon na mancya. 32 Ndo' mantyi juu Xjen na
ntco'xen Tyo'ts'on nn'an ntyja 'naan'jnanhan, nque nn'an tsjoon Ninive ntctii nnda'han.
Ndo' nnt'ahan jnan joo nn'an na m'an nanein. Ee juu Xjen na toninncyaa Jonas jii'oon'
Tyo'ts'on ndéé nn'an juu tsjoon'fieen, ntclie' n'onhan. Ndo' quitquenho' ciienta, ja na
jndé tyjé quii' nt'anho', t'manntyichen condui ja, chichen juu Jonas. Majo' '0o' min
tyi'nin'quintcie' n'onho' na condyeho' jii'oon na mancya.”

Ténnon ts'an conduihan' cha'vijon chon ldmpara
(Mt 5:15; 6:22-23)

33 Ndo' tsochen Jesus: “Jfi'oon na mancya itsijonhan juuhan' cha'vijon ldmpara na
itsixueehan' chon tyquii v'aa. Majo' ta'nan ts'an na ntsci'a chon lampara, ndo' vi jndé
jo' ntyii' juuhan' naijon na nty'iuu' oo nacjee' ncuii istjo. Manciiixjen ndye ntsintyja
ts'anhan' cha' ntsixueehan' ndéé nn'an na cotsaque' quii' v'aa. 34Juu jii'oon na mayuu'
conduihan' cha'vijon chon lampara, ee incyaahan' naxuee quii' tson'. Xe na aa mavaa'
tson' jii'oon na mayuu', itsijonhan' 'u' cha'vijon ts'an na ya ténnon na quindé ya na
tyincyoo' juu. Majo' Xe na aa tyi'nin'cyon' clienta jii'oon na mayuu', itsijonhan' ntyja
'man' cha'vijon ts'an na vi' ténnon na ninvaafi'enhin m'aan juunajaan. 35Jo' quen' clienta
je' na mandyi' jii'oon na mayuu', tyi'ntsa' na cha'vijon na nchjan' na nc'oon' tson' na
tayuujnt'uehan'. 36 Xe na aa quityquii' tson'jndé too'chen jii'oon na mayuu' na tyi'coctji
'"u' ntyja 'naan'han!', ya jo' ninvaa quii' tson' nts'aahan' na itsixueehan' cha'na itsixuee
ncuii chon ldmpara ndéé nn'an.”

Itsityia' Jestus nn'an tmaan' fariseos
(Mt 23:1-36; Mr 12:38-40; Lc 20:45-47)

37Vi na jndé sinin Jesus jii'oonmin', nciiii ts'an na conduihin ntyja 'naan' tmaan'
fariseos, t'man juuhin na cjajonvaa'juu, chintciia' jon yohin. Ndo'jo' tjajon, taquee'jon
vaa' tsan'fieen, tyecliendyuaahan mesa. 38 Majo' juu fariseo'fieen Xjen na tquen jon clienta
na tyi'quitsijii'oon' Jesus costumbre na mman jon nt'é jon cha'xjen na cont'a nan'fieen
vitjachen na ntciia'han, tatévee' ts'on juu. 39 Ndo' tso ta Jesus nnon juu:

—'0' nn'an na conduiho' tmaan' fariseos, itsijonhan' ntyja 'maanho' cha'vijon ts'an
na ya ya itsintju' juu naxen' vaso yo ngio, majo' quityquii'han' ninvaa ji min jndyi.
Mannda' vaa na itsijonhan'ho'. Ee tyquii' n'onho' too'chenhan' yo 'nan tyia, chaman
na conty'ueeho' 'nan nn'an yo tsofi'en nnon natyia na cont'aho'. 49'0' nan' nquenho'.
Mangioho' na nquii Tyo'ts'on sijnda' jon ninvaa nacjoo' ts'an. Ng'e na nnda', ;Aa
tyi'covaa' n'onho' na mantyi nquii jon sijnda' jon quii' ts'on ts'an? 4! Quindyeho' na
matsjo, quint'aho' naya nn'an 'nan na min ndueeho', ya jo' ntsi'manhan' na conduiho'
na ntju' quii' n'onho'.

42 “10' nn'an tmaan' fariseos, vi' jndyi ntquenonho', min jen conan'quindého' na
coninncyaho' diezmo ciientaa' Tyo'ts'on ata ve' tscojfion tsonjndya yo tscoja yo tsochen
nnon tsco na cociia'’ho', majo' tonnon nquii jon tacota'nguee'ho' 'nan na chuhan' na
quint'aho'tondéé nn'an, min tyi'vengioho'jon. Nan'min'icanhan'na quinan'quindého!,
tsofi'en 'manho' na min, min tyi'ntsaciientyjee'ho' na coninncyaho' diezmo cientaa'
Tyo'ts'on.

43 “0' nn'an na conduiho' tmaan' fariseos, vi' jndyi ntquenonho' ee joo silla
na minntyjee' tyquii' nt'aan'on naijon na covendyuaa nn'an na t'man condui, jo'
nin'cliendyuaaho' cha' ntyja 'maan'jo' ntji' nn'an ciienta na t'man conduiho'. Ndo' mantyi

nt'ue jndyi n'onho' na nninncya nn'an ts'on 'o' nata cha' quitquen nn'an ciienta na njon
jndyi conduiho'.

44“Vi'jndyi ntquenonho' ee ve vaana cont'aho'. Ee ntyjana cotsam'anho', jndye nn'an
ivjachuhan'na min'chjo tyi'covaa'n'onhan na tyi'ya cont'ahan. Itsijjonhan''o' cha'vijon
ndi'nt'ua na tavityincyo ee juu xjen na ivenon ts'an ndo' indui juuhan', tyi'quintjii juu
na ndyii' 'nan té'han'.”

45Ndo' nciii ts'an na itsi'man juu nchu vaa itsiquindyi jii'oon na tquen Moisés, t'a juu,
tso juu nnon Jesus:

—Nnda' ta, na matsu' jii'oonva', mantyi itsciiejnaan'’han' ja cha'xjen nque nn'an na
conduihan tmaan' fariseos.

46 Ndo' sintclie' Jesus jii'oon nnon tsan'fieen, tso jon:

—'0' na conan'manho’' nchu vaa itsiquindyi jii'oon na tquen Moisés, mantyi vi' jndyi
ntquenonho', ee itsijjonhan' ntyja 'naanho' cha'vijon na cotyioho' xu nacjo nn'an na
cotquenho' jii'oon na quinan'quindéhinhan'. Ndo' min na ndiquinanhinhan', majo''o'
min ve' ncuii ndéé ndueeho' tyi'xe'quityi'ho' na ntejndeiho'hin.

47 “Vi' jndyi ntquenonho' ee nque nn'an na toninncya jii'oon' Tyo'ts'on ntyja nchu
vaa 'man na nguaa, conan'tycii'ho' joo ndi'nt'ua 'naanhin cha' quijnty'ia nn'an na njon
ngioho' nt'oo'fieen. Ndo' nque ndochiho' na tom'an ndyu tivio, joohin jnan'ciijehan
nan'fieen. 48 Ndo' na nnda' cont'aho', cotji' jndyoyuho' na conan'jonho' ntyja 'naan
natyia'fieen na tont'a ndochiho'. Ee joohan jnan'ciijehan nan'fieen, ndo' 'o' conan'yaho!
ndi'nt'ua 'naanhan.

49 “Ng'e na nnda' vaa, yo juu na m'aan Tyo'ts'on na jnda' xquen jon, itso jon: Njfién
ja nn'an na nninncyahan jii'oon naya njan ndéé nn'an. Ndo' mantyi njfion mafioon
nn'an na conduihan nn'an na vejndyee ntyja 'naan' ts'ian njan. N'en nan'fieen na
nnan'clije nn'anhin, ndo' fi'enhan nty'e nn'anhan. 50 Mang'e na nnda', nque nn'an na
m'an naneinhan, joohan ndyionhan n'eon tsofi'en nn'an na tonan'ciije ndochihan na
toninncya nan'fieen ji'oon' Tyo'ts'on ntyja nchu vaa 'nan na nguaa. Chojnanhan n'eon
nan'fieen Xjen na tye' tsonnangue ata xjen neinhin. 51 Juu jii'oon'fieen it'uithan'hin xjen
ntyja na tyioo neoon' Abel na iscuee' Cain juu ata mats'ia na tyioo neoon' nquii Zacarias,
tsan na jnan'cuee' nn'an tyquii' nt'an nnontyiu t'man yo ta vats'on t'man. Jii'oon na
mayuu' matsjo ndéého', nn'an na m'an naneinhan, minnchuchen ndyionfi'enhan n'eon
nan'fieen.

52“10' nn'an na conan'manho' nchu vaa itsiquindyi jfi'oon na tquen Moisés, vi' jndyi
ntquenonho'. Ee juu jii'oon na ntsiquinaanhan' na ngovaa' n'on nn'an nchu vaa
itsiquindyi juu jii'oon' Tyo'ts'on, 'o' jndé tji' ndya'ho'han'. Nqueho' tyi'cjoo' n'onho' na
nnan'jonho'ntyja'naan'han',ndo'joonn'an nanin'ctiaa' n'onhinhan', conan'ntyctii'ho'
na nnan'jonhan yohan'.

53 Indé na sinin Jesus jii'oonmin' ndééhan, ya jo' nn'an na conan'man nchu vaa
itsiquindyi jii'oon na tquen Moisés yo nn'an tmaan' fariseo'fieen, ta’hin na tonan'jaa'’han
cjoo' jon. Jndye jii'oon na ta'xee'han nnon jon. 5% Ee tojnt'ue nchu ya nt'ahan cha'
quityii'han' ng'eehan'hin cha' ndéé nt'uehan jon ntyja 'naan' jii'oon na sinin jon.

12

Itsi'man ]eszis na tyi'nc'on na ve vaa cont'a
1 Viochen xjen na toninncyaa jon jfi'oonmin', jndye jndyi nn'an tatjonhan ata
totsaqumjonhan ntyjehan na tyen m'anhan. Ndo' ta' jon na itsinin jon ndéeé nn'an na
totsay'onhan jii'oon yohin. Itso jon:
—Quint'aho' ciienta yo jii'oon na conan'man nn'an na conduihan tmaan' fariseos,
ee ve vaa na ndyii' n'onhan. Ndo' joo jii'oon'fieen vjacyahan' chama coviquindyi'
tsquenté quii' tsquen tyoo'. 2Ee ta'nan nciiii nnon 'nan na ve' nty'iu na nts'aa ts'anhan',

tyi'je'quindéé na ngité'han', mancuiixjen nditincyoo'han' Ndo' mantyi ta'nan ncuiii nnon
nave'nty'iunas'aats'anhan'na tyi'xe'ciientyja na ntquen nn'an ciienta ntyja 'naan'han'.
3Ve' ng'e jo', tsofi'en 'nan na jndé jndueho' natsjon, manciiixjen nnintyincyoo'han'
naxuee. Ndo'jii'oon na jndé jnan'nein ninmaan'ho' tyquii' nt'aa na té' jndyuehan’,
minnchuchen jndei nninc'uaa jii'oon'fieen quityquii' nata.

¢Nin juu nan'xuan na c'én na ncyaa?
(Mt 10:26-31)

4“10'ntyjé na ya jii'oonho' yo ja, matsjo ndéého' tyi'mc'onho' na ncyaaho'joo nn'an na
conan'ciijehan ntyjehan, majo' ndé jo', ta'nan ciiii nnon na nndéé nt'antyihan yoho'. > Ja
ntsi'man ndéého' nin juu na c'onho' na ncyaaho": C'onho' na ncyaaho' nquii Tyo'ts'on.
Eevaanajndeijonnancju'jon'o' quii' v'io Xjen na jndé tji' jon juu na cotando'ho' nnon
tsonnanguevahin. Mayuu', matsjo c'onho' na ncyaaho' na tonnon nquii jon.

6 “/O' mangioho' na covijnt'ua 'on quintsa quijndé na ninve xoquitu' s'on ve.
Min na tyi'njon cho'fieen, majo' nquii Tyo'ts'on tyi'cotsuu' ts'on jon min'nciii joo o'.
7Majndeichen nqueho'. Ntyjii jnda’' jon tsalmnda' sonquenho'. Mang'e jo' tyi'ndyueho!,
ee '0' njonntyichen conduiho' na tonnon jon, chichen quintsa quijndé min na jndye o'.

Quitji' jndyoyu jaa ntyja 'naan' Jesucristo ndéé nn'an
(Mt 10:32-33; 12:32;10:19-20)

8“JTfi'oon na mayuu' matsjo ndéého', minninchen ts'an na ictiji' jndyoyu juu ntyja njan
ndéé nn'an, mantyi ja na condui tsans'a na i'ua Tyo'ts'on ts'ian nndn na co'xén tsofi'en
nn'an, nciji' jndyoyu ndéé dngeles ciientaa' jon ntyja 'naan' juu tsan'fieen. 9 Majo' juu
ts'an na icujihin ntyja njan tondéé nn'an, mantyi ndéé angeles clientaa' Tyo'ts'on, ncuji'
jndyoyu ja na tyi'cliajn'an juu tsan'fieen.

10“Minninchen ts'an na itsinin nciii jii'oon na itsciiejnaan'han' ja na condui ja tsans'a
na i'ua Tyo'ts'on ts'ian nndn na co'xén tsofi'en nn'an, ndéé ntsit'man ts'on jon juu
tsan'fieen. Majo' min'ncya ro ts'an na itsinin juu na juu ts'ian na mats'a, conduihan'
ntyja 'naan' nquii yutyia, chito ntyja 'naan' nquii Espiritu Santo, tavi xuee na ntsit'man
ts'on jonhin.

11 “Manctii ntquen nn'an jii'oon nacjoho' ndo' ngochohan 'o' ndéé nn'an quii'
nt'aan'on 'maan nn'an judios, 00 ndéé nque nn'an na conintque ndéého' yo
nanm'ann'ian na ndoxenhanho'. Majo' ya na ndui na nnda', tyi'nc'onho' jii'oontiu
nin 'nan nt'aho' 0o nin jfi'oon nnan'ntciie'ho’, 12 Ee juu xjen'fieen nquii Espiritu Santo
ntsi'man jon ndéého' nin jii'oon na nnan'ntciie’ho' ndééhan.”

Tyi'ntscjaa' tson' 'maan' ty'iu'

13 Xjen'fieen nciii ts'an na m'aan quii' nt'an nn'an na jndye jndyi'hin, tso juu nnon
Jesus:

—Nnda' ta, juu 'man na jnty'il tsotyé na tsixuanhan' ciienta, quitsu' nnon xiohg' na
nnincyaa juuhan' nnon.

14Jo' t'a Jesus 'ndyo juu, tso jon:

—'U'ntyjé, chito conduijajlie nantco'xénjajii'oon 'naanho' oo nannc'dén 'man na jnty'ii
tsotyeho' ndueeho'.

15Ndo' tso jon ndéé tsofi'en nn'an:

—Quitquenho' clienta na tyi'jen nts'aahan' ngioho' yo 'nan. Ee nndéé nts'aahan' na
jndye 'maan' ts'an min, majo' chito ntyja 'naan'han' na ninncyaahan' na mavio nc'oon
juu.

16Ya jo' sinin Jesus jfi'oon na tyi'quitso nquii'han'. Tso jon:

—Tom'aan nciiii tsantya na ya tyuaa 'naan’' jon, ndo' ya jndyi tove' ntjonhan'. 17 Sitiu
jon quii' ts'on jon: “Nin 'man chi nts'a, ee tavi yuu ya na ntsivé 'man na tue'”
18Ttsontyichen jon: Ndo vaa nts'a, ntsity'ui ndé' njan naijon na cofijon 'nan na cove' ndo'

ntsia mafoonhan' na t'manntyichen. Jo' ntsué tsofi'en 'nan na tue' yo tsochen 'nan mana
ché. 19Ndé jo' ntsj6 ncé nnon fiuan njan: Je' yuu' je', jndye 'nan njan min na jndeé sivé
na ntejndeihan' ja jndye chu. Naneinhin ngtiajndyéé chjo, ntcti'a ndo' nc'ua. Nc'6n na
neiin' ts'én. 20 Majo' nquii Tyo'ts'on itso jon nnon juu: Tsan' 'u', tsjonvahin ncii'io', ya jo'
tsofi'en 'nan najndé sijnda', ¢(Nin ts'an nt'éd ntjohan'? 21 Tsontyichen Jesus: “Mannda' vaa
itsijonhan'na ntjon ts'an na itsue juu 'nan clientaa' nquii juu, majo' na tonnon Tyo'ts'on,
jiien' jndyihin.”

Ivantyjee' Tyo'ts'on nn'an ctientaa' jon

(Mt 6:25-34)

22Ndo' tso Jestus ndéé nn'an na totsay'onhan yo jii'oon na toninncyaa jon:

—Mang'e na nnda' vaa, ndo jii'oon matsjo ndéého': Taji nc'onho' na ji m'aan' n'onho'
vaa na m'anho' nnon tsonnangueva, na nin 'nan ntciia'ho', ndo' yuu nnan ndiaa na
ntciieho'. 23 Ee ntyjii Tyo'ts'on na juu na na vja na cota'ndo'ho', njonntyichenhan',
chichen joo 'man na icanhan' 'o' na ntciia'ho'. Ndo' mantyi njonntyichen juu si'ts'o
'maanho', chichen ndiaa na icanhan''o' na ntciieho'. 24 Quitquenho' clienta ntyja 'naan
quindyaa, joo o' min tyi'quinon o', min tyi'quityje o', min ta'nan nt'aa o', min ndé' na
cofijon ntquen ta'nan, majo' nquii Tyo'ts'on itixee' jon o'. Ndo' '0' je', njonntyichen 'o'
nchjii jon, chichen quindyaahin'. 25 ;Nin nciiii '0' na ve' ntyja 'naan' jii'oontiu na m'aan'
tson' nndéé ntsa' na nditco min ve' chjovi' xeechu' 'nan'? 26 Majo' ng'e na xe'quindéé
nt'aho' nan'va' na chjontyichenhan', ya jo' ve' jn'aan na jndye jndyi jii'oontiu m'anho'
ntyja 'naan tsochen nan'min' na majndeichen tyi'je'quindéé nnt'a nqueho'han'.

7 “Quitquenho' cilienta ntyja 'maan ntjaa' jndéé. Tyi'cont'ahan' ts'ian, min
tyi'nan'yahan' ndiaa na ntciiehan'. Majo' jii'oon na mayuu' matsjo ndéého', nquii rey
Salomon, min na taquintyja na tyahin, ta'nan tuen ndiaa' jon na nancoo'han' cha'na
nancoo' joo ntjaa' jndéé. 28 Xe ng'e na nnda' its'aa Tyo'ts'on, na nancoo' ntjaa' jndéé
na tyi'vioo'han', nanein minhan' ndo' 'io cha jndé ntcohan' quii' ton', majndeichen
nchjii jon nchu vaa ndui na ntciieho' ndiaa, 'o' na chjo jndyi na vantyja n'onho' jon.
29 Ng'e jo', tyi'ji jndye na nc'oon' n'onho' na ninquii'chen nin 'nan na ntctia’ho' yo 'nan
na ntciieho'. Taninncyaho' na nchje nan'min' 'o'. 30 Ee nque nn'an na tyi'c'onhan nacje
'maan' Tyo'ts'on, ninnquii'chen nan'min' cojnt'uehan. Majo' nquii Tyéhd' Tyo'ts'on
nchjii jon na tsofi'en nan'min' itsitjahan' 'o'. 31 Majo' juu 'nan na vejndyee na c'oon'
n'onho', quijnt'ueho' na nquii jon co'xen jon '0o', ndo' tsofi'en nan'min' na itsitjahan''o',
nninncyaa jonhan'.

Naya 'naan' ts'an na nnguaa quifioon'ndue
(Mt 6:19-21)
32“'O'nn'an tmaan' chjo clienta ja, tyi'ndyueho', ee nquii Tyeho' neiin'jon na ninncyaa
jon na nnan'jonho' juu na ico'xen jon. 33 Quindéého' 'naanho' na min ndo' s'on na
ncy'onho' clienta, ncyaho'han' ndéé naninfien'. Xee na aa nt'aho' na nnda', nninncyaa
jon na mafioon nnon naya na tyi'je'ciii'ndaa'han'. Juuhan' tsi'xuanhan' 'nan na m'aan
ndo' m'aanhan' quificon'ndue naijon na je'cuee' tsanch'uee, min tyi'je'quinan'ndaa'
quindiuhan'. 34 Ee naijon na conaveho' naya 'naanho' na njonhan', jo' vijon m'aan na
ndyii' n'onho'.”

Icanhan' na c'én cjéhé
35Yajo' sinin Jesus nchu vaa nguaa xjen na nndyo nnda' jon. Tso jon: “C'on cjeho' na
cominndoo'ho'ja, cha'vijon m'aan cje ts'an na clie juu ndiaa. C'onho' cha'vijon joo moso
naninnquii'chen xuee chon ldmpara 'naanhan. 36 Covendoo'han juu patrén 'naanhan na
nndyo ntcie' jon na tja jon naijon na toco ts'an. Juu Xjen ya na ntsic'uaa jon 'ndyo vaa'
jon, mam'an cje nan'fieen na nnan'quinaanhan na ngiienon jon. 37 T'man naya 'naan joo
moso'fieen Xe juu Xjen na ncijee' ntciie' jon ndo' ntjii jon na ya ciienta cont'ahan. Jii'oon



San Lucas 12:38 150 San Lucas 12:54

mayuu' na matsjo ndéého', ntsijnda’' jon ndo' ntsijii'oon' jon na ntctia'han. Nts'aa jon na
ngiiendyuaahan mesa, ndo' nquii jon ntye'ntjon jon ndééhan. 38 Tanin min xe na aa ncijee'
ntclie' jon xoncule tsjon 00 min Xe na aa ncijee' jon na vanco ndo' ntjii jon nam'an cjehan,
t'man vaa na nninncyaahan' na neinhan. 39 Ndo' cafijoon' n'onho' jii'oonva, juu ts'an na
conintque v'aa, Xe na aa ntyjii jon yuu xjen na ncuijee' tsanch'uee, ya jo' nc'oon cje jon
ndo' min tyi'xe'ncyaa jon na ngaquee' tsan'fieen vaa' jon. 40 Mantyi'o' c'on cjeho!, ee ja
na condui tsans'a nai'ua Tyo'ts'on ts'ian nnon na co'xén tsofi'en nn'an, majuuto xjen na
tyi'quinan'tiuho’ na ncijé ntci'é. Majuuto Xjen'fieen nciijé nnt'a quii' nt'anho'.”

Moso na itsiquindé yo moso na tyi'tsiquindé
(Mt 24:45-51)

41 Taxee' Pedro nnon Jesus, tso juu:

—Nnda' ta, juujii'oonva'na tyi'quitsu' nquii'han', ; Aa xia'ntyi ndé ja na matsinin'han',
00 aa mantyi ndéeé tsofi'en nn'an?

42T'a ta Jesus, itso jon:

—Minninchen ts'an na conduihin cha'na mosotque, quindyii juu jii'oonva. Ee juu
mosotque'fieen, xonciee' ts'on jon ndo' jnda' xquen jon. Jo' na nc'ua patron ts'ian nnon
jon na nditquehin ndéé tsofi'en ntyje moso jon na ntco'xen jon tsofi'enhin, ndo' na
'io 'io nninncyaa jon 'man na ntciia'’han. 43 T'man naya 'maan' tsan'fieen vaa, xe juu
Xjen na nciijee' ntciie' patron'fieen ndo' ntjii jonhin na itsiquindé juu cha'xjen na sijnda'
nquii jon. 44 Jfi'oon mayuu' na matsjoé ndéého', nt'é tsan'fieen nninncyaa patron tsofi'en
'maan' jon na min na cilantyjee' juuhan'. 4> Majo' juu mosotque'fieen Xe na aa ntsitiu juu:
Juu patron njan, tyi'xe'clijee' tyuaa' jon. Ndo' ng'e na nnda' vaa na ndyii' ts'on juu, jo'
ngita' juu nancija' juu min'ndyechen ntyje moso juu nannon ndo' nanntcu. Ndo' ntcua'
quitscu juu ndo' nc'u juu ndo' nndyi juu. 46 Ndo' na nnda', juu Xuee na tyi'c'oon cje juu
ndo' xjen na tyi'quen juu clienta, nciijee' ntciie' nquii patron 'naan' juu. Jnaan'jo', ji vaa
jndyi na ngichu' tsan'fieen ata ntscuee'han'hin, ndé jo' ncju' patrénhin naijon na m'an
nn'an na tyi'cantyja n'on Tyo'ts'on.

47 “Majo' juu moso na ntyjii nin 'nan na nt'ue ts'on patrén 'naan' na quits'aa, majo'
tyi'quitsicjehin min tyi'clianguee' juu 'man na nt'ue ts'on tsan'fieen, ngichu' jndyi juu.
48 Majo' ncliiimosonatyi'covaa'ts'onjuuyo 'nannaits'aa, ndo'its'aa juu'nan na tsixuan
juunangichu', manctuiixjen ngichu' tsan'fieen, ve' tyi'cuee'chen. Majo' minninchen ts'an
na jndye ivaa' ts'on, mantyi jndye ntcan Tyo'ts'on na quitsiquindé juu. Ee juu ts'an na
jen ntyja n'on nn'an, mat'manntyichen ntcanhan' na quits'aa tsan'fieen.”

Ic'onhan' nn'an ntyja 'naan’ Jesus
(Mt 10:34-36)

49 Tsochen Jesus: “Ja jndé jndy0 tsonnangue na ntscii'a chon quii' nt'an nn'an. Yo
ninvaa fiuan njan nt'ue ts'én na jndé t'ahan'. 50 Vaa nciiii naijndei'han' na ngenén
navi' t'man na ntyja 'naan' jo' ntscuee'han' ja. Ndo' inchjehan' ja ata nguee' xjen na
ntsiquindéfi'enhan' juuhan'. 51 ;Aa conan'tiuho' na jndy6 tsonnangue na nts'a na nntjo
ya nn'an yo ntyjehan? Min chito juu ts'ian na jndyo. Ja jndy0 na nc'onhan' nn'an yo
ntyjehan. 52 Nanein na tonnonchen, nc'on 'on nn'an na nctii v'aa, ndyehan nc'onhan
nacjo ve nan'fieen, ndo' ve nan'fieen nc'onhan nacjo ndye ntyjehan nan'fieen. 53 Nquii
tye ts'an vja jon nacjoo' tsans'a jnda jon, ndo' juu juu vja juu nacjoo' jon. Mantyi nquii
ndyee yuscu nc'oon jon nacjoo' jnda jon na yuscu, ndo' nc'oon tsan'fieen nacjoo' jon.
Ndo' ncja jon nacjoo' tsanitsaa' jon, ndo' nc'oon tsan'fieen nacjoo' jon.”

Jn'aan na nnan'manhan’ 'nan na nndui
(Mt 16:1-4; Mr 8:11-13)
5>4Ndo' tso Jestus ndéé nn'an na jndye jndyi‘hin:

—Xjen na cojnty'iaho' ntyja chincyu tontyja na vacue ndo'cujioon', quintyjachen
condueho' na nngua', ndo' mayuu' its'aahan' na nnda'. 55 Ndo' xjen na cojnty'iaho' na
nnan jndye tontyja na condui' ncjuu tsonjn'aan, condueho': Nanein jmin' nts'aahan’,
ndo' mayuu' its'aahan' na nnda'. 56'0O' nn'an na ve vaa na cont'aho', jnda' jndyi
nquenho' na covaa' n'onho' man na covejndyo na its'aahan' nnon tsonnangue yo
tsjo'ndue. Ndo' na nnda', /Ndu na ndictiaa' n'onho' ntyja 'naan' ts'ian na mats'a quii'
nt'anho' ngueemin?”

Quintjo ya ngio yo nn'an na tyi'quijndoo'hin jaa

57 Ndo' sininntyichen Jesus ndééhan, itso jon: “Joo 'man na covitincyo ntyja njan,
¢Ndu na conan'que' n'onho' na ntji'ho' clienta nin 'nan itsi'manhan'? 58 Ya na vaa
jii'oon na it'uiithan' 'u' na covanciiho' nnon ta tsanm'aants'ian yo ts'an na matsitja
'u', ndo vaa quitsa'. Viochen xjen na vja' nato yohin, cjoo' tson' na ctian' yahin, cha'
tyi'nts'aahan' na jaa' jndyi nt'uii jii'oon'fieen 'u' tonnon jie. Ndo' juu jon nninncyaa jon
"u' nduee cominsion. Ndo' joo nan'fieen ntyi'han 'u' vancjo. 59 Jfi'oon mayuu' na matsj6
taxe'quindui' jo' ata jndé tyion'fi'en' na matsitja 'u'.”

13

Xe tyi'ntciie' nn'on, ngitsu jaa

1Juu xjen'fieen sque vendye nn'an na m'aan Jesus na jnduehan nnon jon nchu vaa
na s'aa Pilato. Yo jii'oon' tsan'fieen jnan'clije sondaro 'maan' jon vendye nn'an ndyuaa
Galilea quii' vats'on t'man. Ndo' nque sondaro'fieen jnan'tjon'’han n'eon nan'fieen yo
n'eon quioo' na jnan'ciije nan'fieen na tonan't'maan'han Tyo'ts'on.

2 T'a Jesus jndyuehan, itso jon: “Nan'fieen je', ¢Aa cotji'ho' clienta na nnda' vaa na
tquenonhan ee na t'manntyi jnanhan vaa, chintyi tsofi'en nn'an ndyuaahan? 3Jfi'oon
mayuu' na matsjo ndéého', min'chjo chitojo'. Ee mantyi 'o' Xe na aa tyi'ntciie' n'onho'
jnanho', mannda'itsijonhan' na ngitsu tsofi'enho' cha'xjen na tquenon nan'fieen. 4Ndo'
mantyi juu v'aandye na toventyjee'han' ndyo pila Siloé tsjoon Jerusalén na iscuee'han'
quin'on ncho'ndye nn'an xjen na tyioohan' nacjohan, ¢Aa cotji' 'o' clienta na t'manntyi
tonan'tjahan, chintyi tsofi'en ntyjehan nn'an na m'an tsjoon'fieen? 5 Jfi'oon mayuu' na
matsjo ndéého', min'chjo chitojo'. Ndo' mantyi nqueho', xe na aa tyi'ntctie' n'onho'
jnanho', mannda' itsijonhan' na ngitsu tsofi'enho' cha'xjen na tquenon joo nan'fieen.”

JA'oon na tyi'quitso nquii'han' ntyja 'naan' ts'oon higuera na taté its'aahan’

6 Nd6 vaa jii'oon na tyi'quitso nquii'han' na sinin Jests. Juuhan' si'manhan' na
icanhan' na quintcie' n'on nn'an. Itso jon:

—Tom'aan nciii ts'an, tominntyjee' ncuii ts'oon higuera quityquii' ntjon 'naan' juu.
Ndo' tequint'ue tsan'fieen té juu ts'oon'fieen, majo' taté ntjii jonhan'. 7 Jo' tso jon
nnon ts'an na ivantyjee' juu ntjon'fieen: Quen' clienta nanein jndé ndye chu na
mandyoquint'ué té ts'oon higuerava, majo' taté contjihan'. Cuia, c'ua'han', ve' jn'aan
na itsityenhan' tyuaa. 8 Majo' juu tsan na ivantyjee' tyuaa'fieen, t'a juu 'ndyo jon, tso
juu: Nnda' ta, qui'ndyi' ya'han' chuva ata na jndé jii'én xi'jndio ng'eehan' ndo' ndyion
ts'oto'han'. 9 Xe na aa nts'aahan' té chuncy'onhd', ya, majo' xe aa ta'nan, yajo' yuu' je',
nc'ua'han'.”

Sin'man Jesus tsanscu na siquix'en jndyev'ii naxen'

10 Nciii xuee na cota'jndyee nn'an judios, taquee' Jesus vats'on 'nan nan'fieen, si'man
jon ndéé nn'an. 11 Ndo' jo' tom'aan nciii tsanscu na jndé ngin'on ncho'ndye chu na
ty'oon jndyev'iithin, ata siquix'enhan' naxen' ]uu Jen ntyja tovaca juu, ndiquindeeé
ntsindiuuhin. 12Ndo' ya na jndyiaa' Jesus tsan'fieen, t'man jonhin, tso jon nnon juu:

—'U'nan, jndé jn'man' tycu na maquenoon'.

13Ndo' tyio jon nt'6 jon nacjoo' juu ndo' maquintyjachen tco'yuhan' naxen' juu. Tye'
totsit'maan' juu Tyo'ts'on. 14 Majo' nquii ts'an na conintquehin juu vats'on'fieen, siv'ii
jonna sin'man Jesus juu tsanscu'fieen juu Xuee na cota'jndyeehan. Jo'tsojon ndéé nn'an
nam'anjo'

—M'aan yon xuee na co'xenhan' na quint'aho' ts'ian. Ngueemin' ncyoho' na
nn'manho’, chito juu xuee na cota'jndyééhé.

15Ndo' tso Jesus nnon tsan'fieen:

—'0' nn'an na ve vaa na cont'aho', juu Xuee na cota'jndyééhé, 'o' mancuiixjen co-
nan'quinan'ho' juu toro oo snon njnuen'ho' naijon na tyen cho'fieen naictia' o' ndo' na
ntsanan'c'uho'ndaao'. ¢Aatyi'yuu' nannda'? 16 Ndo'ng'e nannda' vaa na cont'aho', juu
tsanscuva' na conduihin tsjan Abraham na ]ndyocahan' najnde quin'on ncho'ndye chu
naits'aavi'Satanasjon, chuhan'na quindyaahin yo 'nan naiquenon jon min najuuxuee
na cota'jndyééheé.

17 Xjen na sinin Jesus jii'oonmin', nque nn'an na tyi'cuee' n'onhan jon, tsofi'enhan
s'aahan' na tyia jndyi ngiohan. Majo' nque nn'an na jndye jndyi'hin, na jnty'iahan
tsofi'en ts'ian na njon na tots'aa jon, tyincyaahan' na nein jndyihan.

JA'oon na tyi'quitso nquii'han' ntyja 'naan' ntquen mostaza
(Mt 13:31-32; Mr 4:30-32)

18Tndé jo' tsontyichen Jesus ndééhan: “Juu na ico'xen Tyo'ts'on nn'an ntyja 'naan' na
cotsam'anhan, ¢Nin nciii nnon na itsijonhan' juuhan'? Ndo' ¢Nin 'nan na ntsijon' na
ntsi'manhan' nchu vaa na vavit'man juu na ico'xen jon nn'an? 19 Itsijonhan' juuhan'
cha'na ntquen mostaza na juuhan' quijndévi'han'. Juu nan'fieen jnon' ts'anhan' quit'
ntjon 'maan'juu. Jndé na t'onhan!, cje ro tévindyehan', t'man ts'oon s'aahan' ata tonan'ya
quintsahin' ntycya o' xquen juu ts'oon'fieen.”

Ji'oon na tyi'quitso nquii'han' ntyja 'naan' tsquenté
(Mt 13:33)

20 Ndo' tsontyichen Jesus: “¢Nin nciiichen 'nan ntsijon' ja juu na ico'xen Tyo'ts'on
nn'an ntyja na cotsam'anhan? 21Itsijonhan' juuhan' cha'na tsquenté na tijnt'ue nctiii
tsanscu na sitjon' jonhan' quiityquii' ndye stotsua' jndé tyoo'. Ndo' juu tsquenté'fieen
siquindéhan' ninvaa tsquen tyoo'fieen.”

Quitsac'é 'ndyo v'aa na quintu
(Mt 7:13-14, 21-23)

22Xjen na toquifijon Jesus nato na vja jon Jerusalén, taciienon jon njoon t'man yo njoon
quijndé. Ndo' totsi'man jon ndéé nn'an njoon'fieen. 23 Ndo' taxee' nciii ts'an nnon jon,
tso juu:

—Nnda' ta, ¢Aa tyi'jndye nn'an na ntsin'man Tyo'ts'on fiuaanhan?

24T'a jon, tso jon nnon tsan'fieen:

—Juu na itye'ntjon Tyo'ts'on nn'an ntyja na cotsam'anhan, itsijonhan' juuhan'
cha'vijon 'mdyo v'aa quintuvi'. Quinan'chonho' na nan'jonho' ntyja 'maan'han'
cha'xjen itsichon ts'an na nguenon juu 'ndyo v'aa'fieen. Ng'e matsjo ndé€ho', jndye
nn'an nnan'chonhan na nnan'jonhan ntyja 'naan' na ico'xen Tyo'ts'on nn'an, majo'
tyi'je'quinan'xuanhan na ndéé nt'ahinhan'. 25 Ee nquii ts'an na conintque quii' juu
v'aa'fieen, vi na jndé jnanquintyja jon mesa ndo' ntscu'tyen jon 'ndyo v'aa, yajo' 'o' na
m'anho' ch'en, ngita'ho' na nnan'c'uaaho' 'ndyo juu v'aa'fieen. Nndueho': “Nnda' ta,
quitsiquinan' 'ndyo v'aa na ngiienén.” Majo' ntsintciie' jon jii'oon ndéého', ngitso jon:
“Tyi'cliajn'an ja '0', min tyi'quintji yuu jon jnanho'.” 26 Jo' ngita'ho' na nndueho' nnon
jon: Ja tovendyud mesa na tocii'a yo 'u', ndo' totsi'man' ndé xjen na tyje' tsjén. 27 Majo'
ntsintcle' jon jii'oon ndéého': “Jndé tsjo ndéého' na tyi'cliajn'an 'o' min tyi'quintji yuu jon
jnanho'. Quenaanho' ntjoohin, tsofi'enho' na cont'aho' 'nantyia.” 28 Ngiientyja Xjen na



San Lucas 13:29 153 San Lucas 14:7

njnty'iaho' nquii Abraham yo Isaac yo Jacob yo nin'tsofi'en nn'an na toninncya jii'oon'
Tyo'ts'on ntyja nchu vaa 'nan na nnguaa na m'anhan naijon na ico'xen Tyo'ts'on. Ndo'
juu xjen na njnty'iaho' na nnda', ndo' nqueho' jndé jnty'iihan' 'o' ch'en, yajo' nc'onho'
na nnan'xuaaho'naitsilmdaa'han' ngioho', ndo' ntctia'ho' ndi'n'onho' na quindya'jndyi
ngioho'. 29 Majo' ntsque nn'an na nnan ninvaa tsonnangue. Nan'fieen nc'onhan na
neinhan na ngatjonhan naijon na ico'xen Tyo'ts'on. 30 Quitquenho' ciienta, nn'an na
m'an nanein na cotji'ho' ciienta na tyi'njon conduihin, joohan ntco'han'hin na tonnon.
Majo'joo nn'an na m'an nanein na cotji' nqueho' clienta na njon jndyi conduihin, majo'
nguentyja Xjen na ncju'cjehan'hin.

It'ioo Jests ntyja 'naan nn'an Jerusalén
(Mt 23:37-39)

31Majuuto xjen'fieen, squenon minndye nn'an tmaan' fariseos na m'aan Jesus, jndue-
han nnon jon:

—Yantyi na quindui' ntjoohin, cja' nciiiichen joo ee nin'quitscuee' Herodes 'u'.

32T'a Jesus, itso jon ndééhan:

—Juu tsan'fieen itsijonhan'hin cha'vijon tyondye. Ciia, c'oho', quindueho' nnon jon:
“Nanein na tonnonchen maciijintyé yotyia quii' n'on nn'an, ndo' matsin'man jahin
ntycu na coquenonhan ndo' tajndye vitja na ntsiquindéé juu ts'ian na matsixuan.”
33 Majo' juu nato na fijon xeevahin, 'io ndo' cha, icanhan' na ncjé na tonnonchen, ee
xia'ntyi Jerusalén chuhan'na ngue'ts'an naincyaajfi'oon' Tyo'ts'on ntyjanchuvaa 'nan
na nnguaa.

34 “0" nn'an Jerusalén, 'o' na conan'ciijeho' nn'an na coninncya jii'oon' Tyo'ts'on
ntyja nchu vaa 'man na nnguaa, ndo' cotuen'ho' ntj0' nque nn'an na ijfion jonhan
quii' nt'anho' yo jiti'oon' jon. Majndye jnda tontyja ts'on na ntsincui 'o' na nc'onho'
ntyja njan, cha'xjen juu quitsjon xque itsinciii o' ntsinda o' quii' tsé€ ntsquii o', majo'
o' tyi'quint'ue n'onho'. 35 Quitquenho' ciienta, taxe'ctiantyjee'ntyi Tyo'ts'on tsjoonho'.
MatS]O na taje' qu1]nty 'lantyichen 'o' ja ata juu xjen na nguentyja Xuee na nndueho'

“Quityio Tyo'ts'on jn'aan nquii juu na ndyo juu yo xuee' nquii jon.’

14

Cliiichen jon sin'man Jesus ts'an juu xuee na cota'jndyee nn'an

I Nctii jon nctiii ts'an na conintquehin quii' tmaan' nn'an na conduihan fariseos, tso
juu nnon Jesus na ngacia' jon vaa' juu, ndo' juu xuee'fieen Xuee na cota'jndyee nn'an
yajo'. Joo nan'fieen totquenchenhan clienta Xe na aa vaa nchu nts'aa Jesus na ntyja 'naan'
jo' na ndéé nt'uehanhin. 2 Ndo' jo' na tonnon jon teciientyjee' nciiii tsanvii' na fijon juu
ntcoo'. 3Ndo' taxee' jon ndéé nn'an na conan'man nchu vaa itsiquindyi jii'oon na tquen
Moisés, yo joo nn'an fariseos'fieen:

—¢Aa chuhan' na ntsin'man ts'an tsanvii' juu Xuee na cota'jndyééhé, oo aa
tyi'quichuhan'?

4Majo' joohan tat'ahan. Jo' ty'oon jon ciienta juu tsanvii'fieen, sin'man jonhin, jndé jo'
tsojon nnon juu ya cja ntclie' juu vaa'juu. > Ndo' mantyi sinin jon ndéé joo fariseos'fieen:

—Juu xuee na cota'jndyééhé, xe na aa m'aan nctiii 'o' na ngioo jnda juu oo toro tsjuen'
juu quityquii' tsui' na njoon, nin'fioon' ntsicje 'u' na nciji' juu yu'fieen 00 cho'fieen. ¢Aa
tyi'yuu' na nnda'?

6 Majo' joo nan'fieen tat'ahan na nnda' tso jon.

Itsi'man Jestis na c'6n na ndyia' nn'on
7 Ndo' Jesus, tquen jon cienta 'man na jnt'a nn'an na tqueen' juu fariseo'fieen na
ntcua'han yo jon. Nan'fieen tojoo' n'onhan na ngiiendyuaahan silla naijon na ntsiquin-
jonhan'hin. Jo' jii'oonva sinin jon ndééhan na tyi'quitso nquii' jonhan'. Tso jon:

8 —Juu xjen ya na iqueen' ts'an 'u' na quitsijon 'u' na icoco jnda jon, tyi'ngaquijman’
silla naijon na ntsiquinjonhan' 'u'. Ee Xe na aa ntsa' na nnda' ndo' ntsijonhan' na
tqueen' tsan'fieen nciiichen ts'an na t'manntyichen conduihin, chichen 'u', 9 Yajo' juu
tsan'fieen na tqueen' jon veho', ngantyjaa' jon nnon', ngitso jon: 'U' ntyjé, quenan'
ndohin, tsanva' ncjo juu naijon na vaquityen'. Ndo' na nnda' na ngitso jon nnon', nc'on'
na jnan' na ngaquijman' silla na mats'iafi'en. 10 Mang'e na nnda', Xjen na ntqueen'
ts'an 'u', caquijman' silla na mats'iafi'en, cha' ya na ngantyjaa' jon nnon'ngitso jon: “'U'
ntyjé, clienoon' na quifioon'chen.” Ndo' na nnda', ndit'maan''u' tondéeé tsofi'en nn'an na
minndyuaahan mesa yo 'u'. 11 Ee minninchen ts'an na itsivendye nquiihin, manciiixjen
ntsquioo cjehan'hin. Majo' minninchen ts'an na iju'cjehin, majnda' ntsive Tyo'ts'onhin.

12 Ndo' mantyi tso Jesus nnon nquii tsan'fieen na tqueen'hin:

—Xjen na maquen' nn'an na quinan'jonhan na ntctia’han yoho' ciienta yajmin' oo na
tman, tyi'ntquen' nn'an na ya jii'oonhan yo 'u', min nn'an 'nan', min nty'iu'tycya', min
nantya na ndyo m'anhan yo 'u'. Ee Xe aa matsa' na nnda', nguee' Xxuee na majo'ntyi
nt'ahin, cha' juu naya'fieen na sa' yohan njonhan'. 13 Majo' 'u' ya na matsijnda' 'man
t'man na ntciia' nn'an, quen' nanninfien' yo nn'an na tyi'quindé nduee, yong'e, yonn'an
nandiquitsaca', yo nannchjan. 14Ee nantsa' nannda'yohan, yajo' nquii Tyo'ts'on ndyio
jonjn'aan 'u'namatsa'han', ee joo nan'fieen 'nan nasa' yohan, tyi'xe'quindéé nt'ahin na
njonhan'. Majo'nquii Tyo'ts'on ndyion jon'u'xjen nanta'ndo'nnda'nn'an na cotsam'an
cha'xjen na chuhan' na tonnon jon.

Jfi'oon na tyi'quitso nquii'han' ntyja 'naan' juu na t'man ntctia' nn'an
(Mt22:1-10)

15 Nctii ts'an yo na minndyuaahan mesa, ya na jndyii juu na nnda', tso juu nnon Jesus:

—T'man ityio Tyo'ts'on jn'aan minninchen ts'an na itsijonhin juu na ico'xen jon.
Itsijonhan' juuhan' cha'vijon na nein nn'an na conan'jonhan na coctia’han yo ntyjehan.

16 T'a Jesus, sininntyichen jon nciiii jii'oon na tyi'quitso nquii' jonhan'. Juu jii'oon'fieen
tsi'manhan'na chito tsofi'en nn'an nnan'jonhan yo juu naico'xen Tyo'ts'on nn'an ntyja
na cotsam'anhan. Tso jon:

—Tom'aan nciii ts'an. Sijnda' jon ncuii na t'man na ntcia' nn'an ndo' jndye nn'an
tqueen'jon. 17Ya na tman, Xjen na mincje tsofi'en 'nan na ntciia'han, jfion jon mosoo' jon
na caquitso tsan'fieen ndéé nn'an na tqueen'jon: “Nnda'ho' ta, nc'oho'je' ee tsofi'en jndé
mavaaya.” 18 Majo' tsofi'en nan'fieen, nciii ro nciiihan jfloon'han. Tsan najndyee tso juu:
“Quitsa' vi naya'fieen na quitsu' nnon patron 'nan' na quitsit'man chjo ts'on jon ja. Ee
jndé sijnda vi tan' tyuaa ndo' ijndei'han' na ncjoquijnty'iahan'.” 19 Ndo' mantyi nciiiichen
ts'an tso juu nnon juu moso'fieen: “Jndé sijnda 'on ntjo ndoro na nnt'a o' ts'ian, ndo' nein
jOoquinty'ia aa ya nnt'a o' ts'ian. Jo' quitsa' vi naya'fieen na quitsu' nnon patron 'man' na
quitsit'man chjo ts'on jon ja.” 20Ndo' nciiiichen ts'an tso juu: “Ja xejnda xco na toman'co,
jo' naje'quindéé ncj6.” 21Jo' juu moso'fieen tantciie' juu ndo' siquindyii juu patron'fieen
tsofi'en ji'oonmin', ndo' jo' siv'ii jon. Tso jon nnon mosoo' jon: “Cla, quitsityua', cja' na
vaa ts'ua ndo' nata quii' tsjoon, ndo' quindyochu' nanninfien' yo nn'an na tyi'quindé
nduee yo ng'e, nn'an na nditsaca' yo nn'an nchjan.” 22 Ndo' tyi'covivioto xXjen tyjee'
ntcle' juu moso'fieen, tso juu nnon patron 'maan' juu: “Nnda' ta, jndé s'a cha'xjen na tsu',
majo' ninvaa vanaanchen na ngiiendyuaa nn'an.” 23 Ndo' t'a jon 'ndyo moso'fieen: “Cja'
nato t'man yo nato jndéé. Ndo' nn'an na ntji' jo', quitsu' ndééhan na matsjo jndei'han'
na nninncyohan cha' juu v'a ngitoo'han yo nn'an. 24 Ee na matsjo ndéého', min'nctii joo
nn'an na tquén' jndyéé, taje'ncya na nnan'jonhan na ntciia’han 'nan t'man na sijnt'a.”

Ts'an na nin'quitsijonhin yo Cristo, ctiji' juu clienta na aa ntsiquindé juu
(Mt 10:37-38)
25T'man tmaan' nn'an jnan'jonhan yo Jesus. Yajo' tequen jon ndééhan ndo' tso jon:

26 “Min'ninchen ts'an na njonntyichen ntyjii juu tye juu, ndyee juu, scuu' juu, ntsinda
juu, nn'an chuu'hin, ntsinda tye juu yo ndyee juu, ndo' mantyi njonntyichen nchjii
juu nchu vaa na vando' nquii juu, chichen na njon nchjii juu yo ja, juu tsan'fieen
tyi'je'quindéé na ntsijonhin yo ja. 27 Ndo' minninchen ts'an na itsijonhin yo 'nan na
mats'a, Xe na aa tyi'quintjo ya ntyjii tsan'fieen navi' na iquenon juu ntyja njan, min xe
na aa cue' juu ntyja 'naan'han', ji'oon na mayuu' tyi'je'quindéé ntsijonhin ntyja njan.
28 Xe na aa m'an nctiiho' na nin'quitsia juu v'aandye, aa chi ngacjo jndyee juu, ntsitiu
ya juu tsa'nnda' xoquitu' na ntcanhan' cha' nciji' juu ciienta na aa nninjndei'han' ata
ntsiquindé juu v'aa'fieen. 29 Majo' xe tyi'quits'aa juu na nnda', jndé na sia juu tsjaan'
v'aa ndo' nndyiaa' juu na tyi'je'quindéé ntsiquindé juuhan'. Ndo' na nnda', nque nn'an
na njnty'ia na nnda' s'aa tsan'fieen, ngita'’han na nnan'ciiejnaan’hanhin. 30 Nnduehan:
Tsanva' siquita' juu nciiii ts'ian, majo' ve' jn'aanhan!, tatijnt'uehan' ng'e tasiquindé
juuhan'. 31 Nciii ts'an na t'man conduihin na co'xen jon na tsixuan jon nqui min
sondaro, (Aa nts'aahan'na ndui' jon na vjaquits'aa jon tyia' yo ncuiichen ts'an na mantyi
t'man conduihin na tsixuan jon ntcyu min sondaro? Juu tsan na minjndyee, ¢Aa chi
ngacjo juu na ntsitiu ya juu nciii, aa nndéé nglantjon jon juu tyia'fieen? 32 Ndo' xe
na aa ncuji' juu ciienta na tyi'je'quindéé nts'aa juu, yajo' vi Xjen na ninvaa tcya m'aan
ncuiichen tsan'fieen, njiion jndyee juu nn'an na m'aan tsan'fieen na ntsay'onhan jii'oon
na ntcan juu na tyi'nc'oon tyia'fieen. 33 Mang'e na nnda' vaa, minninchen ts'an na
nin'quitsijonhin yo jii'oon na mancya, icanhan' na ciji'fi'enhin ntyja 'naan' tsofi'en na
tsixuan nquii juu.

Tsjaan' na jndé jndui' na chjen'han’, tyi'xe'ctiijnt'uehan’
(Mt 5:13; Mr 9:50)
34 “Tsofi'enho' ngioho' na ya covijnt'ue tsjaan', majo' xe na aa ndui' na chjen'han/,
tanchu ya na nninchjen' nnda'han'. 33Ndo' na nnda', tayuu jnt'uehan', min nnon tyuaa,
min yo to'. Ve' cotyque'to nn'anhan'. '0' na min ndé'nquiho’, cliaa' n'onho' jii'oonva'.”

15

Ji'oon na tyi'quitso nquii'han' ntyja 'naan' quitsman na tsu o'
(Mt 18:10-14)

INciiii jon joo nn'an na cotye s'on clientaa' gobiernon tsjoon Roma, jndyehan squehan
na m'aan Jesus na ndyehan jii'oon na toninncyaa jon, ndo' mantyi yo nn'an na cotji'
nn'an judios clienta na conan'tja nan'fieen nnon Tyo'ts'on. 2 Ndo' nque nn'an tmaan'
fariseos yo nn'an na conan'man nchu vaa itsiquindyi jii'oon na tquen Moisés, tatévee'
ngiohan na itsinin jon yo nan'fieen. Jaa' jii'oon jnan'neinhan nacjoo' jon. Jnduehan:

—Tsanva itsijjonhin yo nn'an na conan'tjahan nnon Tyo'ts'on, ndo' mantyi icia' juu
yohan.

3Ndo vaa jii'oon na sinin Jesus ndééhan na tyi'quitso nquii' jonhan'. Itso jon:

4“Nin nciiii nqueho', xe na aa m'aan nciii ciento quinman ntsjuen' juu, ndo' tsu nciii
'0, ¢Aa chi n'ndyii ya juu joo ninquenn'an ncho'nqui vantjo' fijen cho'fieen naijon na
cocia' o' ndo' ngaquint'ue juu quioo' na tsu, ata Xjen na ntjii ntciie' juu 0'? > Ndo' vi
na jndeé ntjii ntctie' juu o' chi ntsciianjoon' juu o' quitya' juu yo na neiin' jndyi juu. ¢ Ndo'
ya na nguee' ntcie' juu v'aa, ntsitjon juu nn'an na ya jii'oon yohin yo nn'an na m'an
ndyo vaa' juu. Ngitso juu ndééhan: Clineiin' n'onho' yo ja ee juu quitsman tsjuén' na tsu
o', jndé ntji ntci'é o'. 7 Itsontyichen Jests: Matsjo ndéého' na nnda' vaa na itsjjonhan!'
ntyja maan' nquii Tyo'ts'on na m'aan qumoon 'ndue. Nctii ts'an na itsitjahin nnon jon,
neiin ntylchen jon ya na contcie' ts'on tsan'fieen jnaan' juu, chichen ntyja 'maan joo
ninnquenn'an ncho'nqui vantjo' fijen ts'an na cotsam'anhan cha'xjen na chuhan' na
cotji'han clienta na tyi'icanhan' na ntctie' n'onhan.

Jii'oon na tyi'quitso nquii'han' ntyja 'naan' xoquitu' na tsu

8 “Ndo' Xxe na aa m'aan nctii tsanscu na y'oon juu nqui xen s'on xuee, ndo' xe na aa
tétsu ncuiihan' quii' vaa' juu, ¢Nin 'nan nts'aa juu? ¢Aa chi ntsci'a juu chon, ndo' ntca
juu, ndo' chen chen nt'ue juuhan' ata xjen na ntjii ntctie' juuhan'? 9 Ndo' vi na jndé ntjii
juuhan', ntsitjon juu nn'an na ya jit'oon yohan yo nn'an na m'an ndyo vaa' juu, ndo'
ngitso juu ndééhan: Cliineiin' n'onho' yo ja, ee juu xoquitu' na tétsu, jndé ntji ntcii'éhan'.
10Sininntyichen Jesus, tso jon: Matsjo ndéého' na nnda' vaa na itsijonhan' na joo angeles
clentaa' Tyo'ts'on m'anhan na neiin' n'onhan ntyja 'naan' nciii tsanjnan na contcte'
ts'on.”

Ji'oon na tyi'quitso nquii'han' ntyja 'naan' ts'an yo jnda jon

11 Sininntyichen Jesus, itso jon:

“Tom'aan nctiii ts'an, tom'an ve ntsinda jon yonon. 12 Nquii tsanche tso juu nnon
tye juu: Nnda' tye', joo 'man na tsixuan' na ncy'on ciientahan', ncyahan' nnén. Ndo'
jo' t'on jonhan' ndééhan. 13 Ndo' tyi'covijndye Xuee na tui na nnda', jndéé juu tsofi'en
'nan na tyincyaa tye juu, ndo' xoquitu' na ty'oon juu, sitjon' juuhan', ndé jndui' juu
jo', tja juu ncliichen tsonnangue na tycya. Jo' siquitsu juu xoquitu' 'naan' juu na
minncyantyi tots'aa juu. 14 Majo' vi na jndé jndyuefi'enhan' na siquitsu juu, jndyo nciiii
jndo' t'man na ninvaa ndyuaa'fieen. Ndo' tye' na toquenon juu navi' ng'e tanin 'nan
ya na ninjnt'uehin. 15 Jo' tja juu, taquee'to juu na nts'aa juu moso 'maan' nciii ts'an
juu ndyuaa'fieen. Tsan'fieen t'ua jon ts'ian nnon juu na nguantyjee' juu quintcu jndéé
'maan' jon. 16 Tont'ue jndyi ts'on juu na ntciia' juu min ve' nchuaa' joo té na cocta'
quintcu'fieen. Majo' min'nciii ts'an taman tyincyaa 'man na ntciia' juu. 17Yajo' ty'oon juu
najnda' xquen juu, sitiu ya juu nciii: “Vaa' tyého' jndye mosoo' jon m'an. Coctia'cjohin
ata min 'nan na 'ndyichenhan', ndo' ntjoohin na m'an, manin'cii'ié na nin'jnt's. 18Je'
yuu' nnt'ui ja ntjoohin, ncjo ntcii'é na m'aan tyého', ndo' ntsjo nnon jon: Nnda' tye', jndé
sitja ja tonnon Tyo'ts'on ndo' mantyi yo nnon'. 19 Nanein tyi'quitsixuan na ntsu' jnda'
ja. Quitsa' yo ja cha'vijon ve' nciii moso'.

Ndo' vaa sitiu juu. 20 Ndo' tantciie' juu naijon m'aan tye juu. Majo' ninvaa tycya
na ndyo juu, ndo' jndyiaa’' tye juuhin. Tyioo na t'man vaa na ndyia' juu nchjii jon,
jnannon jon, tétsitjon jonhin. Jndyots'aa jonhin ndo' t'u jon quinchoo' juu na tyincyaa
jon ts'onhin. 21 Ndo' tso juu nnon jon: 'U' rii' tye', jndé sitja ja tonnon Tyo'ts'on ndo'
mantyi yo tonnon' ncu'. Tyi'quitsixuan na ntsu' na jnda' ja. 22 Ndo' vi na jndé sque
ntcie'hanv'aa, tso tye juundéé mosoo' jon: Cia, quinan'cjeho' na quindyoy'onho' ndiaa
nayantyichen, chintctie juuhan'. Ndo' quityion'tsi'x'ee nt'6 juu, ndo' quitjue'ho' ntcoon
ng'ee juu. 23Ndo' mantyi quitsacy'onho' toro chjo na t'uein, quinan'cuee'ho' juu o'. Ciia,
nnt'a nguee ndo' na ntcii'a. 24 Ee juu jndahd', itsijonhan'hin cha'vijon ts'an na jndé tue',
ndo' vando' nnda' juu, cha'vijon ts'an na jndé tsu, majo' tijnda' ntciie'hin. Yajo' ta'’han
na tonan't'maan'han.

25“Majo' jnda jon, tsantquechen, tyi'c'oonhin, tja juu jndéé. Ndo' Xjen na jndyo ntctie'
juuy, tindyoo' juu na m'aan v'aahan, ndo' jndyii juu na cotja' ndo' cam'aan jnon. 26 Ndo'
tqueen' juu nciii mosohan, taxee' juu nin 'nan condui. 27 T'a tsan'fieen, tso juu: “Juu
ty'iu' jndé tyjee' ntciie' juu ndo' tye'ho', jndé iscuee' jon toro chjo na t'uein ee ya ro tyjee'
ntcle' juu, tyi'vii' juu.” 28 Majo' juu tsantquechen, siv'ii jndyi juu, min tyi'je'caquee’
juu quil' v'aa. Ndo' na nnda', jo' jndui' tye juu, s'aa jndyi jon ty'oohin na caquee' juu.
29 Majo' t'a juu 'ndyo jon, tso juu: “Quen' clienta, tijndye chu na matye'ntjon ja nnon'.
Tacotsique' ts'on yo ts'ian na tji' nnon. Majo' min'jon taconcya' min ve' quinch'iondyua
na chintscii'é na nts'a nguee na ntsit'man’' chjo ja yo ntyjé nayajii'oonhanyo ja. 30 Majo'
nein najndé tyjee' ntciie' juu jnda'hd' na tatsiquitsu juu 'nan' yo nanntcuntjaa', ata toro
na t'uein jndé scue' clientaa' juu.

31Ndo' jo' t'a tye juu, itso jon: “'U' jnda, ninnquii'chen m'an' yo ja ndo' tsofi'en 'nan
njan, 'u' maman'han'. 32 Majo' chuhan' na c'6n jaa na nénhén ndo' na quinan't'maan'
jaang'e juu ty'iu'hd', cha'vijon jndé tue'juu ndo' na vando' nnda' juu, cha'vijon na jndé
tsuhin, majo' jndé tijnda' ntctie'hin.”

16
Ji'oon na tyi'quitso nquii'han' ntyja 'naan' na sitja mosotque

1 Mantyi sininntyichen Jesus ndéé nn'an na conan'jon yo jfi'oon na toninncyaa jon,
tso jon:

—Tom'aan nciiii tsantya ndo' m'aan nciii mosotque 'maan' jon. Tyenan'quindyii
nn'anhin na ve' its'aa ya juu na tsiquitsu juu 'maan' jon. 2 Ndo' na nnda', tqueen'
tsantya'fieenhin, tso jon nnon juu: “¢Nchu vaa jii'oon na condue nn'an nacjo'? Quitsia'
ncuii lista, chen chen ciji' ntyja 'naan' xoquitu' na tyon' clienta yo tsa'nnda' na siquitsu',
ee taxe'clitquentyichen "u' ndéé moso.” 3 Ndo' juu mosotque'fieen, sitiu ya juu nciii:
“¢Nchu nts'a cha' ngiiant'6? Ee patron njan iciji' jon ja na condui ja mosotque. Ta'nan
na jndo na nts'a ts'ian jndéé cha' ngiiantjon 'nan na icanhan' ja, ndo' jn'an jndyi na ve'
ntc'an 'ndyo 'nan ndéé nn'an. 4 Nanein mavaa' ts'én nchu vaa nts'a cha' ntixee' nn'an ja
quii' nt'aahan vi na jndé jnty'iihan' ja na condui ja mosotque.” 5 Yajo' tqueen'jon ncuii
ro nciii nn'an na chojnan nnon patron 'naan' juu. Taxee' juu nnon tsan na vejndyee:
“¢Nchu xjen chu'jnan' nnon patrén njan?” 6 T'a tsan'fieen 'ndyo juu: “Ja chéjnan nciiii
ciento ncjo na too'’han' yo nchen' n'oon olivos.” Ndo' tso juu nnon tsan'fieen: “Ndo
juu tson na chuu' tsa'nnda' na chu'jnan'. Quijman', cje ro ciji' xco'han' na ninvenn'an
ncho'nqui ncjo nchen' na chu'jnan'.” 7 Jndé jo' taxee' juu nnon nciiichen moso'fieen:
“Ndo' 'u' je', ¢Tsa'nnda' chu'jnan'?” T'a tsan'fieen 'ndyo juu: “Ja chdjnan ncuii ciento xu
ntquen trigo.” Yajo' tso juu nnon tsan'fieen: “Ndo tson na chuu' nchu xjen na chu'jnan'.
Cyon'han'. Cjji' xco' na ninnenquenn'an xu na chu'jnan'.”

Ndo' vaa na tso tsan'fieen. 8 Ndo' juu tsantya'fieen tso jon na juu moso'fieen ty'oon juu
najnda' xquen juu min na sivi'nn'an juu ntyja ts'ian 'naan’' jon na s'aa juu. Ee nn'an na
m'an ntyja 'naan' tsonnanguevahin, jnda'ntyichen nquenhan yo ntyjehan, chito nn'an
na conan'jonhan ntyja 'naan' nquii jon na conduihin naxuee.”

9 Itsontyichen Jesus: “Nd6 vaa na matsiqui'man' jaho', joo 'nan na conan'choho'
na nan'xuanhan' ntyja 'naan' tsonnangue jnan, ciijnt'ueho'han' na ntantjonho' jndye
nn'an na ya ji'oonhan yo 'o'. Yajo' juu 'nan na nan'xuanho', Xjen na ntycuiihan', nque
nan'fieen na tejndeiho'hin, ncy'onhan ciientaho' naijon na tyi'quintycuii na nc'on nn'an.

10 “Minninchen ts'an na conduihin na itsiquindé juu nciiii jii'oon na tyi't'man,
mantyi ntsiquindé juu nctuii jii'oon na t'man tsixuanhan'. Majo' minninchen ts'an
na itsivi'nn'an juu ntyja 'naan' nciii jii'oon na tyi't'manhan', mantyi ntsivi'nn'an juu
ntyja 'maan' jfi'oon na t'man. 11 ]Jo' ntyja 'maan' na ndijnt'ue ts'an 'man na nque
nn'an tsonnangue cotji'han ciienta na njon jndyihan', Xxe na aa tyi'cliijnt'ueho'han'
cha'xjen na chuhan', yajo' joo 'nan na mayuu' na njon jndyi conduihan', min
je'qui'ndyii Tyo'ts'onhan' ndueho'. 12 Ndo' joo 'nan ntyja 'naan' tsonnangue, xe na aa
tyi'covijnt'ueho'han' cha'xjen na chuhan!', yajo' joo 'nan na njon jndyi, ta'nan ts'an na
ninncyaahan' ndueeho' na nan'xuanhan' clientaho'.

13 “Ta'nan ts'an na nndéé ntye'ntjon nnon ve patrén. Ee nc'oon juu na jndoo' juu
ncuiihan, ndo' ncuiichenhan nc'oon na vi'ntyjii jndyi juuhin. Oo ngay'oon juu jii'oon yo
ncuiihan ndo' ncuiiichenhin nc'oon juu na tyi'cuee' ts'on juu. Tyi'je'quindéé ntye'ntjonho!
nnon Tyo'ts'on, ndo' mantyi conan'chonho' na nintyaho'.”

14Nn'an na conduihan tmaan' fariseos na m'anhin jo', tondyehan tsochen jii'oonmin'
nasinin Jesus. Ng'e na vi'jndyin'onhan yo xoquitu', jo' tonan'ciiejnaan'hin jon. 13Itso jon
ndééhan: “'0O' nt'ue n'onho' na quitji' nn'an clienta na je' cont'aho' cha'xjen na chuhan',

majo' nquii Tyo'ts'on ivaa' ts'on jon nchu vaa nan'xuanho'. Nn'an tsonnanngue, 'nan
na cotji'hin ciienta na njon jndyi nan'xuanhan', joohan' indyiaa' ndya' Tyo'ts'onhan'.

Tson'en jii'oon' Tyo'ts'on ntsiquindéhan' juuhan’

16 “Ata xjen na tom'aan Juan, juu jii'oon na tquen Moisés ico'xenhan', to-
nan'y'onho'han'yo jii'oon jndyue nn'an na toninncya jii'oon nchu vaa 'nan na nnguaa.
Juu xjen na tom'aan Juan'fieen, tye' na condinein jii'oon naya ntyja na itye'ntjon
Tyo'ts'on nn'an nchu vaa na cotsam'anhan. Ndo'icanhan' na quitquen yantyihan ncuii
cha' ndéé nduihan nn'an na ntye'ntjon jonhan.

17 “Quitquenho' clenta, quii' ji'oon' Tyo'ts'on min ntji naquijndéhan'. Majo'
ntsiquindéfi'enhan' joohan'. Ee tyi'jndyaa'chen na ngitsu tsjo'ndue yo tsonnangue,
chichen na n'ndyihan' nctii ntji chjo na t'uii' quii' jii'oon' Tyo'ts'on.

Tyi'quichuhan' na ntsityuii' ts'an tson na toco juu
(Mt 19:1-12; Mr 10:1-12)

18 “Minninchen ts'an na ntsityuii' tson na toco yo scuu' ndo' ngoco nnda' juu yo
ncuiichen tsanscu, itsijnda'han' ntyja 'maan' tsan'fieen na ve' ndé' ro m'aan juu yo
ncuiichen tsanscu'fieen. Ndo' min'cya ro tsans'a na ngoco juu yo tsanscu'fieen na
jndé tyuii' tson 'maan' juu yo saa' juu, mantyi itsijnda'han' ntyja 'naan' tsan'fieen na
conduihin ts'an na ve' ndd' ro m'aan juu yo tsanscu'fieen.

Tsantya yo tsanjfien' Ldzaro

19 “Nciiii jon tom'aan nciii tsantya na ninnquii'chen ndiaa na yantyi toctie jon ndo'
njon jndyihan'. Tinciii Xee yu, 'nan na yantyichen contyjo nnon mesa na tocta' jon.
20Ndo' ndyo teon vaa' tsan'fieen, tyequitquen nn'an nciii tsanjfien', tovaa juu jo', Lazaro
jndyu juu. Nin vaa si'ts'o 'naan' juu min ntyje'. 21 Ntyja jndyi ts'on juu min ve' 'man
quijndé na cocyaa tocjee' mesa 'maan' tsantya'hm na ntcua' juu. Ndo' sque quindue',
jndyoquityue o' ntyje' na chu juu. 22Ndo' tuee' xjen na tue' juu tsanjfien'fieen, ndo' nque
angeles tyey'onhan fiuan 'maan' juu naijon m'aan nquii Abraham. Mantyi tue' tsantya
ndo' ténty'iuhin.

23 “Viochen xjen na toquenon jon navi' naijon na co'o nn'an na jndé tjé, jndondé
jon, jndyiaa' tycya jon na m'aan Ldzaro ngiaa' Abraham. 24 Ndo' sixuaa jon, itso jon:
'U' ta Abraham, c'on' na nty'ia ro nchji'. Quitsa' vi naya'fieen, quijfion' Lazaro na ve'
ncuii ndéént'd juu quinchje juu quii' ndaa cha' ntsiquindaa' juu tsa. Ee jaa' jndyi navi'
na maquenon quii' juu chonvahin. 25 Majo' t'a Abraham, tso jon: 'U' jnda, chen chen
cafijoon' tson' joo naya na tyon' clienta Xjen na tovando', ndo' Lazaro vi' toquenon juu.
Majo' nein ivajndyee juu ntjoo ndo' 'u' je', vi' maquenoon'. 26 Ndo' mantyi vaa nciiichen
'man. Quityquii' nt'dn yo 'o', vaa nciii tsé'tsjoon na tayuu ntyciii na njoonhan' cha' nin
j& na nin'quitsqué na m'anho', je'quindéé ngiendénhan'. Ndo' min nque nn'an na m'an
naijon na m'anho', je'quindéé ngiienonhin ntyjava.

27“Ndo' jo' t'a tsan'fieen, itso juu: Ng'e na nnda', ta, mats'a ty'oo 'u', clia, c'ua' ts'ian
NNon juu na cja juu na m'an nn'an vaa' tsotyé, 28 Ee jo' m'aan 'on ntyj6 nco. Cjancyaa
juu jii'oon ndééhan cha' tyimtsquehan ntjoohin naijon na ji va jndyi 'nan na maquenon.
29 Majo' sintciie' Abraham jii'oon nnon juu: Conan'y'onhan joo jii'oon na jndui na tonin-
ncyaa Moisés yo nin'jfi'oon na toninncya nn'an na tonduehan nchu vaa 'nan na nguaa.
Joo jii'oon'fieen quindyehinhan' ndo' quita'nguee'hinhan'. 30 Majo' t'a tsantya'fieen, itso
juu: Tyi'yuu' ta, Xe nciiiijoonn'an najndeé tjé ncjanam'anhan, jﬁ oonnamayuu' nntcte'
n'onhanjnanhan. 31Ndo't'a Abraham 'ndyo juu: Xe tyi' quman jii'oon'hanjoojii'oonna
toninncyaa Moisés yo mafioon nn'an na tonmncyahan jii'oon' Tyo'ts'on ntyja nchu vaa
'man na nguaa, mantyi min xe'quindyehan jfi'oon 'ndyo nc'iii ts'an min na ngiiando' xco
juu.”



San Lucas 17:1 159 San Lucas 17:19

17

Jnaan' ts'an nt'uithan'hin
(Mt 18:6-7,21-22; Mr 9:42)

1 Ndo' tso Jesus ndéé nn'an na totsay'onhan yo jii'oon na toninncyaa jon:
“Tyi'je'caclentyjee' na nin'cjachuhan' nn'an na conan'tjahan nnon Tyo'ts'on, majo'
vi' jndyi ngenon juu ts'an na itsiquita' ji'oon na ntycyaa nn'an na nnan'tjahan. 2 Ntyja
'naan' juu tsan'fieen, yantyi Xxe na aa quinan'tyen nn'an nctiii tosu xtyo' juu ndo'
quitjue' nan'fieenhin quityquii' ndaandue. Ee vi'ntyi ngenon juu na nts'aa juu 'nan na
ntsquioo’han' minninchen nn'an na chjo vantyja n'onhan ja. 3Jo' quitquen nqueho'
clenta ntyja nchu vaa na cotsam'anho'.

“Xe nciii ntyjeho' na vantyja ts'on Tyo'ts'on itsitjahin nnon', quitsiqui'man'hin. Ndo'
Xe na aa contcle' ts'on juu, quitsit'man tson'hin. 4 Ndo' xe na aa ntyque' jnda na
itsitjahin nnon' na nciii Xuee, ndo' nciii cliii jon ngaquitso juu nnon': Quitsit'man tson'
ja, contclie' ts'0n na sitja ja nnon', chuhan' na quitsit'man tson'hin.”

C'on na t'manntyichen na vantyja nn'on

> Nn'an na ncho've na totsay'onhan yo jii'oon na toninncyaa Jesus, jnduehan nnon
jon:

—Ncya' na ndit'manntyichen na covantyja n'én.

6Jo' t'ajon jndyuehan, tso jon:

—Min xXe na aa chjo na covantyja n'onho', min ve' cha'xjen na chjo nciii
ntquen mostaza, majo' t'man ts'ian nndéé nt'aho'. Ata nnon ts'oon t'manva nndéé
nndueho": “Quenan' 'u' ntjoohin ndo' caciientyje' quii' ndaandue.” Ndo' minchuchen
ntsiquindéhan' cha'xjen na condueho'.

Chuhan' na quitsiquindé ts'an na itye'ntjon

7 “Cla, quindué nciiiiho' m'aan moso 'naan' na itsitiuu juu tyuaa oo ivantyjee' juu
cho' ntsjuen’ tOJndee Ndo' vi na jndé tyjee' juu na jnan juu ]ndee ¢Aa nts'aahan' na
ntsu' nnon juu: “Ciia, clienoon' ndo, quijman' mesa na ntciia'?” 8 ;Aa chi ngitso jndyee
patron'fieen nnon juu: “Cia ra, quitsijnda’ 'u', quitsijii'on' na ntcii'a? Ndo' vi na jndé
tci'ando'jndé t'ua, yajo' chintciia' ndo'nc'tia'.” 9 Min tatyincyaa jon naya juu moso'fieen
na siquindé juu ts'ian na t'ua jon nnon juu. 19 Mantyi 'o' ya na jndé jnt'aho' tsofi'en na
ico'xen Tyo'ts'on na quint'aho', jo' quindueho': “Aa jaa na cotye'ntjon, tyi'quinan'xuan
na ngitso ts'an na taquinjon' na cont'a, ee xia'ntyi jndé jnt'a cha'xjen na chuhan' na
quint'a.”

Sin'man Jesus nqui nn'an na cho ndé coto'

11Xjen na fijon Jesus nato na vja jon Jerusalén, tenon jon tyonco ndyuaa Samaria yo
Galilea. 12 Juu xjen na vaquee' jon nctii tsjoon chjo, tjonhin nqui nn'an na chohan tycu
ndo cotd', tyeciientyjee' tycyahan. 13 Jndei jnan'xuaahan, jnduehan:

—'U'Jesus na matsi'man' jii'oon' Tyo'ts'on ndéé nn'an, c'on' na nty'ia ré nchji'.

14Ya na jndyiaa' Jesus joohan, tso jon ndééhan:

—Quitsanan'man nqueho' ndéé ntyee.

Ndo' viochen xjen na co'ohan, jn'manhan. 15 Majo' nctiii joo nan'fieen, Xjen na
tyincyaa juu clienta na jndé jn'man juu, tantctie' juu. Jndei c'ua 'ndyo juu na totsit'maan’
juu Tyo'ts'on. 16 Tco'xtye juu tonnon Jesus, tyincyaa juu na ncya ya jon. Ndo' juu
tsan'fieen conduihin ts'an Samaria. 17 Ndo' taxee' Jesus:

—¢Aa chito ncha'vaa nqui nan'fieen jn'manhan? Ndo' fijenchenhin je', ;Yuu m'anhan?
18 Juu tsanvahin chito conduihin ts'an judio, majo' jndyo ntciie' juu na itsit'maan' juu
Tyo'ts'on. Majo' fijen nan'fieen ve' ty'etohan, ta'nan sque ntciie'han.

19Yajo' tso Jestus nnon tsan'fieen:

—Quinaquintyja', cja ntcue' va'. Ng'e na vantyja tson' ja, jo' na jndé jn'man’.

Ndé vaa na ngtientyja na ntye'ntjon Tyo'ts'on nn'an
(Mt 24:23-28, 36-41)

20 Nctiii jon joo nn'an na conduihan tmaan' fariseos taxee'han nnon Jesus ntyja 'naan'
juu na itye'ntjon Tyo'ts'on. Ta'xe'han ¢yuu Xjen ngue'ntyjahan'? T'a jon jndyuehan, tso
jon:

—Juu na condui Tyo'ts'on na itye'ntjon jon tsofi'en, chito ng'e 'nan na covityincyoo',
jo' tsi'manhan' na jndé tyjee' juuhan'. 21 Min xe'quindue nn'an: “Nd6 m'aan jon 0o
ndo'fieen m'aan jon na itye'ntjon jon nn'an”, ee juu na itye'ntjon jon, m'aanhan' quii'
nt'anho'.

22Ndo' tso ta Jesus ndéé nn'an na tonan'jon yo jii'oon na toninncyaa jon:

—Mangue'ntyja xjen yana nndueho': “Nt'ue jndyinn'6n na ngue'ntyja xuee na nndyo
nnda' nquii ]on na conduihin tsans'a na i'ua Tyo'ts'on ts'ian nnon jon na co'xen jon
tsofi'en nn'an.” Majo' xe'quijnty'iaho' na nnguaa na nnda'. 23 N'en nn'an na nnduehan
ndéého': “Ndo' m'aan jon, oo nnduehan ntjoohin m'aan jon.” Majo' tyi'ntsantyjaho'
min tyiman'jonho' yo nan'fieen. 24 Ee cha'xjen na ico' tsuee chon, itsixueehan' vi
ntyjaa' tsjo'ndue ata ncuiichen ntyja, mannda' vaa ntsijonhan' xjen na nndyo ntcu'e.
Ninjonto njnty'ia tsofi'en nn'an ja na condui tsans'a na i'ua Tyo'ts'on ts'ian nnon na
coxén tsofi'en nn'an. 25 Majo' na vejndyee icanhan' na quenon navi' t'man ndo' mantyi
nn'an na m'an nanein nnt'ahan na tayuu jnt'ue ja ngiohan. 26 Jo'ja na condui tsans'a
nai'ua Tyo'ts'on ts'ian nnon na co'xén tsofi'en nn'an, cha'xjen na tom'an nn'an xjen na
tom'aan nquii Noé, mannda'vaa ntsijonhan'nanc'onnn'an xjen najndé tindyo na ndyo
ntcii'é. 27 Totsam'anhan cha'xjen na vja tont'ahan. Tociia'han, tovehan, totoncohan,
toninncyahan ndahan na ntonco joo ata tuee' juu xuee na tua Noé quityquii' v'aandaa.
Ndo' tova'ty'a, ndo' joo nn'an na jnty'iihan', tjéfi'en nan'fieen. 28 Ndo' manin'nciii
Xjen tont'a nn'an Xjen na tom'aan Lot. Tocta'han, tovehan. Tonan'jndahan 'man
ndo' tondééhinhan'. Tononhin ntjon, tonan'yahan nt'aa. 29 Majo' juu xuee ya na tji'
Tyo'ts'on Lot tsjoon Sodoma, tyioo ndaatsua' chon yo sufre na jnanhan' tsjé'ndue. Ndo'
isciijefi'enhan' nn'an na m'an juu tsjoon'fieen. 30Ja na condui tsans'a na i'ua Tyo'ts'on
ts'ian nnon na co'xén tsofi'en nn'an, mannda' itsijjonhan' na nnguaa juu xuee ya na
njnty'ia nnda' nn'an ja.

31“Juu xuee'fieen, ts'an na m'aan ch'en, tyi'ngaquee' nnda' juu quii' vaa' juu na nctji'
juu maan' juu. Tyi'nguaa ntyjii juu ntyja 'naanhan'. Ndo' majo'ntyi ts'an na m'aan
tojndéé, tyi'ndyo ntciie' juu cha' ndyoquichu juu 'maan' juu. 32 Cafijoon' ya n'onho' nin
'man na tquenon juu scuu' Lot. 33 Minninchen ts'an na int'ue nquii juu nchu vaa nts'aa
juu cha' tyi'quitsuhin, jii'oon na mayuu' ngitsuhin. Majo' minninchen ts'an na incyaa
juu na quenon juu min'cya ro 'nan na ngenon juu, tsan'fieen ntsin'man Tyo'ts'on fiuaan'
juu.

34 “Ifi'oon na mayuu' na matsjé ndéého', juu tijaan'fieen, ya na nndy0 nnt'a, ve
nn'an na man'hin condahan, nctii tsan'fieen vjay'oonhan'hin na m'an, ndo' nciiiichenhin
n'ndyithan'hin. 35 Ve nanntcu tojnaan' cotuahan, nciii tsan'fieen vjay'oonhan'hin na
m'an, ndo' ncliiichenhin n'ndyiihan'hin. 36 Ve nannon m'an jndéé na cont'ahan ts'ian,
ncuii tsan'fieen vjay'oonhan'hin na m'an, ndo' ncuiichenhin n'ndyiihan'hin.

37Ndo' nn'an na tonan'jon yo jii'oon na toninncyaa jon, taxee'han nnon jon:

—Ta, ¢ Yuu vijon na nndui na nnda'?

Jo' t'a jon jndyuehan nciiii jfi'oon na tyi'quitso nquii' jonhan' na tsi'manhan' na
ntco'xenhan' nn'an. Tso jon:

—Navijon na vendyuaa 'nan t@', jo' ngancti nt'én.

JA'oon tyi'quitso nquit’han' ntyja 'naan' tsanscu ninnquii ndo' jiie

1 Ndo' sinin Jesus nciiiichen jii'oon na tyi'quitsi'man nquii'han' na itsi'quindyihan'
na ninnquii'chen quinan'nein nn'an nnon Tyo'ts'on, min tyi'nan'ntyquenhan ntyja
'maan'han'. 2 Tso jon ndééhan: “Tom'aan ncuii jle nciii tsjoon t'man. Tyi'ncyaa'
juu Tyo'ts'on min tyi'c'oon' ts'on juu nchu vaa na conan'tiu nn'an yohin. 3 Ndo' juu
tsjoon'fieen mantyi tom'aan nciii tsanscu ninnquii. Toca juu na m'aan jiie'fieen na totso
juu nnon jon: Cuafion' chjo ja ntyja 'maan' quintu na tji' ts'an cjo. 4 Ndo' nquii jiie'fieen,
majndye xuee tasijfi'oon' jon juu 'nan na ican tsanscu'fieen. Jndé jo' sitiu nquii jon
ncuii, tso jon: Ja min na tyi'ncya Tyo'ts on ndo' min taquits'aahan' ja nchu vaa cotji'
nn'an ctienta yo ntyja njan, > Majo' ve' ng'e itsciieté' jndyi tsanscuva' ja, jo' ngtiait'ont6hin
nctii na tyi'contyciiii na t'man ts' Onhm ee xe tyi'nts'a na nnda', ntsciiejndyaa’' juu ja na
ninnquii'chen ndyotsintyjaan'juu ja.”

6 Ndo' tsontyichen ta Jesus: “Nquii jlie'fieen, min na conduihin ts'an na its'aa jon 'nan
na tyi'quichuhan', majo' ¢;Aa cotquenho' clienta na tso jon na ngiiafioon' jnan jon juu
tsanscu'fieen? 7 Ng'e na nnda', nquii Tyo'ts'on je', ¢Aa chi majndeichen ngliafioon' jon
nque nn'annajndé tjijonhin clientaa' nquii jon na contcuii'han jon naxuee ndo' natsjon?
Tyi'xe'quits'aa jon na mavio Xjen na ngiendoo'han na ntsijii'oon' jon joo jii'oon na
cotanhan na quitejndei jonhan. 8Jfi'oon mayuu' na matsjo ndéého' na maquintyjachen
ntsijii'oon' jonhan. Majo' min nannda', jana condui tsans'a nai'ua Tyo'ts'on ts'ian nnon
na co'xén tsofi'en nn'an, ya na nndyo ntcii'é tsonnangue, ;Aanninjnda' nn'an na vantyja
n'onhan Jon?”

Ji'oon na tyi'quitso nquii'han' ntyja 'naan' ts'an fariseo yo ts'an ique s'on

9 Mantyi nd6 vaa nctuiichen jii'oon na tyi'quitso nquii'han' na sinin Jesus ndéé nn'an
na tonan'tiuhan na xia'ntyi nquehan cont'ahan cha'xjen na chuhan', majo' conduehan
na tyi'quinjon mafioon nn'an, nquehan na njonchen. 19Tso jon: “Tom'aan ncuii ts'an na
conduihin tmaan' fariseos ndo' mantyi tom'aan nciiii ts'an ique s'on clientaa' gobiernon
tsjoon Roma. Ty'ehan vats'on t'man na nnan'neinhan nnon Tyo'ts'on. 11 Ndo' juu
fariseo'fieen taclentyjee' juu, sinin juu nnon Tyo'ts'on ntyja 'maan' nquii juu. Ndo vaa
na tso juu: 'U' Tyo'ts'on, ncya ya 'u' ng'e tyi'quitsixuan cha'na minndyechen nn'an, na
conty'ueehan, nn'an na cont'a 'man na tyi'quichuhan', nn'an na ve' ndé' ro m'anhan yo
ntyjehan, ndo' min cha'na tsanva', tsan ique s'on. 12Ja matsciiejndo' ja ve jnda na nciiii
soana, ndo' mantyi mancya diezmo tsofi'en na mavantyjon.

Ndo' vaa jii'oon na sinin tsan'fieen nnon Tyo'ts'on. 13 Majo' juu tsan'fieen tsan na
ique s'on, toxen'chen taciientyjee' juu, min na nndondé juu tsjo'ndue, ta'nan. Ve'
tomin' juu nda' tsi'jndya juu na totsindyia'hin. Tso juu: 'U' Tyo'ts'on, c'on' na nty'ia
ro nchji' ng'e ts'an jnan ja. 14 Tsontyichen Jesus: “Jii'oon mayuu' na matsjo ndéého',
juu tsan'fieen tantcie' juu vaa' juu na tquen Tyo'ts'onhin na jndyoyuhin na tonnon jon,
chito juu fariseo'fieen. Ee min'cya ro ts'an na itsivendye nquiihin, mancuiixjen ntsquioo
Tyo'ts'onhin. Ndo' nin juu na iju'cjehin, ji'oon na mayuu' ntsivendye jonhin.”

Ityio Jesus jn'aan yotsca
(Mt 19:13-15; Mr 10:13-16)

15 Jndyocho nn'an yotsca na m'aan Jesus, tanhan na quityio jon nt'6 jon nacjo joo.
Majo' nque nn'an na totsay'onhan yo jii'oon na toninncyaa jon, Xjen na jnty'iahan na
nnda', jnduehan ndéé nan'fieen na tyiman'chjuhan jon. 16 Jo' t'man Jesus nan'fieen, tso
jon ndééhan:

—Ncyaho' na ninncyo yotsca na m'an ja, tyi'nan'ntciie’ho'hin, ee quityquii' juu na
itye'ntjon Tyo'ts'on nn'an, xia'ntyi nque nn'an na ntyja n'onhan ja cha'xjen cont'a
yotscamin, joo nan'fieen vanaan na conan'jonhan ntyja 'naan'han'. 17 Jii'oon mayuu'

na matsjo ndéého', minninchen ts'an na tyi'ntyjaa' juu Tyo'ts'on cha'na contyjaa' yotsca
tye joo yo ndyee joo, tyi'je'quindéé ntsijon tsan'fieen ntyja na itye'ntjon Tyo'ts'on nn'an
nchu vaa na cotsam'anhan.

Itsinin tsantya yo Jesus
(Mt 19:16-30; Mr 10:17-31)

18 Nctiii ts'an judio na conintquehin, taxee' juu nnon Jesus:

—'U' ta na matsi'man' jii'oon' Tyo'ts'on na ya ts'an 'u', (Nin 'nan icanhan' na quits'a
cha' nninncyaa Tyo'ts'on na ntsixuan na tyi'quintyctii na vando' fiuan njan?

19T'a Jesus 'ndyo juu, tso jon:

—:Nduna matsu' na condui ja ts'an na ya ts'anhin? Xia'ntyi nquii Tyo'ts'on conduihin
nannda', tanin nctiichen. 20'U' manchji' juu jii'oon na ico'xenhan'. Itsohan': “Tyi'nc'on'
yo ncuiichen ts'an na ve' ndo' ro. Tyi'ntscue' ts'an. Tyi'nch'ue' 'maan' ts'an. Tyi'ntsinin'
quintu cjoo' ts'an. Quitsa' na njon nquii tye' yo 'ndyo'.”

21Ndo' tsan'fieen je', t'a juu, tso juu nnon jon:

—Tsofi'en jii'oonmin' mavanc'ué'han' ninvaa xjen na tichjo ja.

22Ndo' vi na jndé jndyii Jesus jii'oonva', itso jon:

—Nctii vaa na icanhan' na quitsa'. Quijndé' tsofi'en 'nan' na min, ndo' xoquitu' na
ngyon' clienta, ncya'’han' ndéé naninfien'. Na ntsa' na nnda', yajo' ntsixuan' na tya "u'
quifioon'ndue. Ndé jo' quindyo' na ntsijon 'u' yo ts'ian na mats'a.

23Majo' ya na jndyii tsan'fieen jii'oon'va', sichjoo' jndyihan' ts'on juu, ee tya jndyihin.
24Ndo' vi na jndé tquen Jesus clienta na nnda' s'aahan' tsan'fieen, tso jon:

—Joo nantya, jndyaa' jndyi na nta'nguee'han na nquii Tyo'ts'on ntye'ntjon jonhan
ntyja na cotsam'anhan. 25 Jndyaa'ntyichen na ncju'cje nciii tsantya na ntye'ntjon
Tyo'ts'onhin, chichen na ngiiequindyi' camello tsue' X'ee tsi'ncya.

26 Ndo' nn'an na jndyehan na tso jon jii'oonva', jnduehan nnon jon:

—Ndo' na nnda', ¢(Nin juu na nndéé ngitso Tyo'ts'on na tsixuan juu na jndyoyu
conduihin na tonnon jon cha' nndéé nguee' juu naijon na m'aan nquii jon?

277Jo' t'a Jesus jndyuehan, itso jon:

—'Nan na ndiquindéé nnt'a nn'an, nquii Tyo'ts'on condéé its'aa jonhan'.

28 Tso Pedro:

—Ja jndé jnty'é tsofi'en 'nan njan cha' condéé cotsay'dén jii'oon yo 'u'.

29T'a Jesus, tso jon ndééhan:

—Jii'oon mayuu' na matsjo ndéého', minninchen ts'an na i'ndyii vaa', oo scuu', oo
ntyje nquii, oo tye juu, ndyee juu, oo ntsinda juu ng'e na itsijonhin ntyja na itye'ntjon
Tyo'ts'on nn'an, 30 Nan'min' jndye vee' jnda ncy'oon tsan'fieen clientahan' Xjenva, ndo'
xuee na tonnonchen, ncy'oon juu clienta na tyi'quintyciiii na vando' fiuaan' juu.

Jndé ndye jnda itsiquindyi Jestis na nnan'cuee' nn'anhin
(Mt 20:17-19; Mr 10:32-34)

31 Téchu Jesus nn'an ncho've vi ntyja naijon na ninnquehan. Tso jon ndééhan:
“Quitquenho' clienta, cotsava ]erusalén. Ndo' ja na condui tsans'a na i'ua Tyo'ts'on
ts'ian nnon na co'xén tsofi'en nn'an, juu tsjoon'fieen ntsiquindéii'enhan' tsofi'en ji'oon
nty]a njan na tji nque nn'an na tonan'meinhan nchu vaa 'nan na nguaa. 32Ee nmncya
nn'an cienta ja nduee nn'an na tachito conduihin nn'an judios, ndo' joo nan'fieen
nnan'cliejnaan’hin ja, ndo' ntjue'hin ndaajndyuehin ja.” 33 Ndo' ya na jndé tja'hin ja,
nnan'cuee'han ja, majo' xuee na jndé ndye nguiant'0 xc0.

34 Majo' joo nn'an ncho've'fieen, tataa' n'onhan nchu vaa itsiquindyi joo jii'oonmin'
na sinin Jesus ndééhan ee vitjachen na ntsi'man Tyo'ts'on juuhan' ndééhan. Mang'e jo'
tataa' n'onhinhan'.

Sin'man Jesus nctiii tsannchjaan’
(Mt 20:29-34; Mr 10:46-52)

35 Ty'entyihan nato. Ya na tévindyohan tsjoon Jerico, jo' vaquityen nctii tsannchjaan'
'mdyo nato'fieen, ican juu 'nan na itsitjahan'hin ndéé nn'an. 36 Ndo' ya na jndyii juu na
jndye jndyi nn'an cavenon, taxee' juu nin 'mnan condui. 37 Jnduehan nnon juu:

—Nquii Jesus, tsan na jnan Nazaret, jon venon jo'. 38 Xjen na jndyii juu na nnda', ta'
juu na sixuaa juu, tso juu:

—Nnda' Jesus, 'u' na condui 'u' tsjan David na jndyocahan', c'on' na nty'ia ro nchji'.

39Ndo' joo nn'an na ve'jndyee, jnan'tyia’hanhin na quitsichen juu 'ndyo juu, majo'
jndeintyichen sixuaa nnda' juu:

—'U' na condui tsjan David na jndyocahan', c'on' na nty'ia ro nchji'.

40 Jo' tactientyjee' Jesus, t'ua jon ts'ian ndéé nn'an na quindyoy'onhan tsan'fieen na
m'aan jon. Ndo' vi na jndé tuee' juu, taxee' jon nnon juu, tso jon:

41 —;Nin 'nan nt'ue tson' na quits'a 'u'?

T'ajuuy, tso juu:

—Nnda' ta, ncya' na nty'ia nnt'a.

42T'a Jesus 'ndyo juu:

—C'on' na ya mandyia' nnda'. Ng'e na mavantyja tson'ja, jo' na jndé jn'man’.

43 Ndo' ninfioon' tyincyaahan' na jndyiaa' nnda' juu. Tantyja juu toxen' Jesus,
totsit'maan' juu Tyo'ts'on. Ndo' mantyi nque nn'an na jndye jndyi'hin, ya na jnty'ia
nan'fieen na nnda' tui, tonan't'maan'han Tyo'ts'on.

19

Jesus yo Zaqueo

1Xjen na tuee' Jesus tsjoon Jerico, vavenon jon tyquii' tsjoon'fieen. 2Jo' tom'aan nciii
ts'annajndyuZaqueo. Conintquehin ndéé nn'an na cotye s'on clientaa' gobiernon tsjoon
Roma. Ndo' tyahin. 3 Nt'ue jndyi ts'on juu na ndyiaa' juu Jesus, majo' ng'e na quil'éhin,
jo' ndiquindéé ndyiaa' juu jon ng'e jndye jndyi nn'an. 4Ng'e jo' jnannon juu, tja juu na
tonnonchen, jo' tava juu nciii ts'oon na ventyjee' 'ndyo nato naijon na ngiienon Jesus,
cha' ya nndyiaa' nnon juu jon. 5 Ndo' Xjen na tyjee' Jesus jo', jndondé jon, tso jon:

—'U' Zaqueo, quitsityua', quindyo'cuee' ee xeevahin icanhan' na ntjo ya java'.

6Jo' quintyjachen tacue juu. Yo na neiin' juu tay'oon juu Jesus vaa' juu. 7 Majo' ya na
jnty'ia nn'an na nnda's'aa jon, tsofi'enhan tonan'neinhan jii'oon' jon, jnduehan:

—Clia nquii Jesus, jndé tatsijonhin yo ts'an na itsitjahin nnon Tyo'ts'on na ntixee'
tsan'fieenhin.

8Jndé jo', téclientyjee' Zaqueo, tso juu nnon Jesus:

—Nnda' ta, Xonciie 'nan njan na min, ninncyahan' ndéé nanninfien', ndo' mantyi
min'cya ro ts'an na sivi'nn'an ja juu na tenoon' na tsjo tsa'nnda' na quityion juu nnon
gobiernon, nanein ntsintcti'€éhan' nnon tsan'fieen ninque vee' jnda cha'xjen na tji' ja nt'o
juu.

91tso Jesus:

—Xeevahin juu na itsin'man Tyo'ts'on fiuaan nn'an, nque nn'an na m'an v'aavahin,
jndé nan'xuanhin juuhan', ee juu ntyjééhé mantyi conduihin tsjan Abraham na jndyoc-
ahan'. 10Ee ja na condui tsans'a na i'ua Tyo'ts'on ts'ian nnon na co'xén tsofi'en nn'an,
jndyoquint'ué nn'an na jndé cotsu fiuaanhan na ntsin'man jahan.

Ji'oon na tyi'quitso nquii'han' ntyja 'naan' s'on

(Mt 25:14-30)

11 Joo nn'an na tondye jii'oonmin', jnan'tivhan na macje njnty'ia ndééhan na
ntye'ntjon Tyo'ts'on tsofi'en, ncijee'han' ee jndé mandyo na ngue' Jesus Jerusalén.

Mang'e jo' sininntyichen jon ncuiichen jii'oon na quindyehan na tyi'quitsi'man
nquii'han' juuhan'.

12Tso jon ndééhan: “Tom'aan nciii ts'an na t'man tonduihin. Sijnda' jon na nndui' jon
ndyuaa 'maan' jon, ncja jon nciiichen ndyuaa na tycya na ncy'oon jon ciienta ts'ian na
ntsixuan jon rey, ndo' ndé jo' nndyo nntcte' jon. 13 Majo' Vitjachen nanndui'jon nancja
jonjo', t'man jon nqui nn'an na cotyentjonhan nnon jon. T'man s'on tyincyaa jon nnon
nciii ciithan na ve' tejndei ya jonhan' joohan. Tso jon ndééhan: Qu1]nt'ueho' nchu vaa
nnt'aho' na ntantjonho' yo s'onmin' viochen xjen na jatac'on. 14 Majo'joo nn'an ndyuaa
tsjoon'jon, jndohanhin. T'uahan ts'ian ndéé nn'an na tentyjahan toxen' jon, jnduehan:
Ja tyi'quint'ue n'6n na nndui tsanva' ts'an na itye'ntjon jon ja.

15“Ndo'juu tsan'fieen, vi na jndé ty'oon jon clienta ts'ian na ntsixuan jon, jndyo ntctie'
jonndyuaanaijon najnanjon. Yajo'joo nan'fieen na cotye'ntjonhan nnon jon na tejndei
jon s'onhan, tqueen' jonhan. Ng'e nin'cliaa' ts'on jon nchu xjen na tantjon nctiii ciiiihan.
16Jo' tyjee' tsan navejndyee, tso juu nnon jon: Nnda' ta, ;Aa jndé tyje'? Ndo s'on 'nan',
nqui vee' jnda tantjon yo joo s'on na tyincya' nnén. 17 Ndo' tso jon nnon juu: Ya jndyi
sa', 'u' moso njan, ng'e na siquindé' 'u' ncuii ts'ian min na chjohan', jo' na ma'ua ts'ian
nnon' na ntco'xen' nqui njoon t'man. 18 Jndé jo' tyjee' juu tsan na jndé ve, tso juu nnon
jon: ¢Aajndé tyje', ta? Ndo s'on 'nan, 'on vee' na tantjon yohan'. 19Ndo' majo'ntyi tso jon
nnon juu: Naneinhin ma'ua ts'ian nnon' na ntco'xen' nn'an 'on njoon t'man.

20“Majo' xjen na tyjee' nciiiichen tsan'fieen, tso juunnon jon: ¢Aajndé tyje',ta? Ndo s'on
'man', suéhan' quii' peto. 21 Ee ncya jndyi 'u' xeng'e 'u' ts'an na jndei' 'ndyo. Ee 'u' mayon'
cuenta yuu na chito ciienta'. Min na tajnon' ntjon, majo' 'u' manciiixjen matyje'. 22 Ndo'
nquiirey'fieen, vina jndeé jndyiijon na tso tsan'fieen na nnda', t'ajon, tso jon nnon juu: 'U'
moso njan na tayuu jnt'ue 'u', majuuto jii'oon na tsu' ndo', nts'a na juuhan' quit'uiihan'
'u' ntyja 'nan na sa'. Jen mantyji' na ja ts'an na jndei' 'ndyd na may'dn clienta yuu na
chito clienta ndo' na manctiiixjen matyjé yuu na chito ja jn'én. 23 Ng'e na nnda' nchji',
¢Ndu na tatéquityi' joo s'on njan naijon na ngiantjonhan'? Ee Xe na sa' na nnda', yajo' nein
na jndé tyjé, ncy'dn ntcii'é juu s'on njan yo jndahan'. 24 Ndo' jo' tso jon ndéé minndye
nn'an na m'anhan ngiaa' juu: Cia, quitji'ho' s'on njan nt'6 tsanvahin ndo' cyaho'han'
nnon nquii ts'an na nqui vee' jnda tantjon. 25 T'a nan'fieen, jnduehan: Nnda' ta, ¢Ndu
na ncy'oonntyijonhan'ndo' jndé y'oon jon nqui vee' jnda nannda'? 26 Ndo' t'a rey'fieen,
tsojon: Quindyeho'ntsjo ndéého', minninchen ts'an na min 'maan'juu, ncy'oonntyichen
juu ciienta. Majo' juu ts'an na ta'nan 'mnaan' cuen, nndui'fi'en chjo 'nan na itsitiu juu na
tsixuan juu. 27 Ndo' joo nan'fieen na jndohin ja, na tyi'quint'ue n'onhan na nditque ja
ntyja 'maanhan, quindyochoho'hin ntjoohin, ndo' quinan'ciijeho'hin na tonnon.”

Taquee' Jesus Jerusalén
(Mt21:1-11; Mr11:1-11; Juan 12:12-19)

28 Vi na jndé sinin Jesus jii'oonva', tjantyichen jon na vja jon Jerusalén. 29 Juu xjen
na vavindyoo' na nguee' jon tsjoon Betfagé yo Betania, mandyoo' tyo' na jndyu Olivos,
t'ua jon ts'ian ndé€ ve nn'an na totsay'on jii'oon yohin na c'ohan nciiii nt'aa. 30 Tso jon
ndééhan:

—C'oho' tsjoon chjo na m'aan jndyoyu na tondéého'. Ndo' xjen na ntsaque'ho'
tyquii'han', jo' njnty'iaho' nctiii snon chjo na tyen o'. Min'nctiii jnda tacontjo ts'an juu
0'. Quinan'quinan'ho' juu o', ndo' quindyoy'onho' cho'fieen ntjoohin. 31 Ndo' xe na aa
nguaxee' ts'an ndéého' ndu na conan'quinan'ho' juu quioo'fieen, quindueho' nnon juu:
“Nquii ts'an na conduihin na ico'xen jon ja, nquii jon nninjnt'uehin juu o'.”

32Ndo' ty'ehan juu nt'aa na t'ua jon ndééhan, ndo' tijnda' juu snon'fieen cha'xjen na
tso jon ndééhan. 33 Ndo' viochen xjen na jnan'quinan'hin juu isnon'fieen, nque nn'an na
njnuen' o', jnduehan:

—¢Ndu na conan'quinan'ho' snonva'?

34T'ahan, jnduehan:

—Nquii tsan na conduihin na itye'ntjon jon ja, nquii jon nninjnt'ue yahin juu o'.

35 Jndé jo' tyey'onhan juu cho'fieen na m'aan Jesus. Ndo' tyiohan ndiaahan naxen'
0', ndo' tantjo jon quioo'fieen. 36 Ndo' viochen na venon jon nato, totji' nn'an ndia
tonco na cliehan, tonan'nuein'hinhan' nato na ngiienon jon. 37 Ndo' naijon na tantyque'
nato juu tyo' na jndyu Olivos yuu jon na covityincyoo' Jerusalén, tsofi'en nn'an na tot-
say'onhan yo jii'oon na toninncyaa jon, yo na nein jndyihin ta'hin jndei tonan'xuaahan,
tonan't'maan'han Tyo'ts'on ntyja tsofi'en ts'ian t'man na jndé jnty'ia ndééhan na tots'aa
Jesus na tyi'je'quindéé nnduihan' yo najndei na tsixuan nquii ts'an.

38 Jnduehan:

—Juutsanvahinityio Tyo'ts'on jn'aanhin. Nquii jon na taquintyja na t'man conduihin,
icljeemon jon yo xuee' nquii Tyo'ts'on na itye'ntjon jon tsofi'en. Ntyja 'maan' jon,
nquii Tyo'ts'on na m'aan quifioon'ndue ncyaa jon na tajfiuaan’' ts'on ¢'6n na tonnon jon.
Conan't'maan'jaa nquii jon na m'aan nandyentyichen.

39 Majo' minndye nn'an na conduihan tmaan' fariseos na m'anhan quii' nt'an nn'an
na jndye jndyi'hin, jnduehan nnon Jesus:

—'U' na matsi'man' jii'oon ntyja 'naan' Tyo'ts'on ndéé nn'an, joo nn'an na cotsay'on
jii'oon yo 'u', ciian' ndééhan na tanduehan jii'oonmin'.

40 Majo' t'a jon jndyuehan, itso jon:

—Quindyeho' ntsjo, xe nnan'chen nanmin' jndyuehan, yajo' joo ntjo'hin'
nnan't'maan'han' ja.

Si'ndaa’han' nchjii Jesus ntyja 'naan nn'an Jerusalén

41 Xjen na tuee' jon 'ndyo tsjoon Jerusalén, ndo' xjen jndyiaa' jonhan', sit'ioohan'hin
ntyja 'naan nn'an na m'an jo'. 42 Cha'vijon ndéé nn'an tsjoon'fieen sinin jon, tso
jon: “Juu xeevahin, xe ve' aa taa' n'onho' nchu vaa na icanhan' cha' ntjo yaho'
na tonnon Tyo'ts'on, majo' ndincyaahan na nciiaa' n'onho'han'. 43 Ee mangiientyja
Xjen na joo nn'an na jndohan 'o', nnan'yahan teonntjé' xi'jndio 'ndyo tsjoonho' na
nt'ahan tyia' yoho' ata je'quindéé nndui'ho'. 4 Nnan'tyuii'fi'enhan nn'an tsjoonho' ndo'
nnan'cijehan nantque ndo' mantyiyoquijndé ndaho'. Nnan'tyuii'han ntjé' na tijnt'ue na
jndé tsjoonho', min'nciiiihan' Xe'qui'ndyehan na vaquityenhan' nacjoo' tyjehan'. Nnda'
ngenonho' ng'e tataa' n'onho' na jfion Tyo'ts'on ja na ntsin'man jon fiuaanho'.”

Ictiji' Jesus nn'an tyquii' vats'on t'man
(Mt21:12-17; Mr 11:15-19; Jn 2:13-22)

45Jndé na tsojon na nnda', taquee' jon juu vats'on t'man, jo' ta'jon tji' jon nn'an ch'en,
joo nn'an na condéé 'man quii' v'aa'fieen. 46 Ndo' tso jon ndééhan:

—Vaa jii'oon' Tyo'ts'on na jndui na itsohan': “V'a njan conduihan' v'aa naijon na
conan'nein nn'an nnon Tyo'ts'on.” Majo' '0', itsijonhan' na cont'aho' juuhan' cha'vijon
tsé'tsjo' yuu jon na cotoo' nannty'uee.

47 Ndo' 'io 'io totsi'man Jesus jfi'oon ndéé nn'an quii' juu vats'on t'man'fieen. Majo'
nn'an na conintque ndéé ntyee 'naan nn'an judios yo nn'an na conan'man nchu vaa
itsiquindyi jii'oon na tquen Moisés yo nin'nn'an na conintque ndéé nn'an tsjoon,
tojnt'ue vichen n'onhan nchu vaa nquii nnt'ahan cha' nnan'cuee'han Jesus. 48 Majo'
ta'taa' n'onhan nchu ya nnt'ahan ee tsofi'en nn'an chen chen totquenhan ciienta juu
jii'oon na incyaa jon. Nt'ue n'on jndyihan na nndyehan joo jii'oon'fieen na totsinin jon.

20

Ntyja 'naan' najndei na condui Jests
(Mt21:23-27; Mr 11:27-33)

1 Nciii xuee'fieen tacju'’han' na itsi'man Jesus ndéé nn'an tyquii' juu vats'on
t'man'fieen. Tyincyaa jon jii'oon naya 'maan' Tyo'ts'on ntyja 'naan' na itsin'man jon
fiuaan nn'an. Ndo' nque ntyee na conintque ntyja 'naan' nn'an judios, squenonhan na
m'aan jon yo nn'an na conan'man nchu vaa itsiquindyi juu jii'oon na tquen Moisés, yo
nin'nn'an na conintque ndéé nn'an tsjoon. 2 Jnduehan nnon jon:

—Quitsu' ndé, ¢Nin naijndei condui 'u' na tji' nanmin' quii' vats'on? Ndo' ¢(Nin juu
tyincyaa na matsixuan'han'?

3-4Jo' sintclie' Jesus jii'oon ndééhan, tso jon:

—Mantyi ja nguax'é nciii ji'oon ndéého'. Ts'ian na totsiquindéé' Juan nn'an, juu
najndei na tonduihin, ¢yuu jnanhan'? ;Aa nquii Tyo'ts'on tyincyaa na tonduihin na
nnda', 0o aa ve' nn'an jndue na quits'aa jonhan'? Cia, quit'aho’ ndyi.

5Jo'joo nan'fieen jnan'nein nquehan yo ntyjehan, jnduehan:

“Xenaaanndué nquii Tyo'ts'on tyincyaa na totsixuan Juan juu ts'ian'fieen, yajo' ngitso
tsanvahin ndéé: ;Ndu na taténtyja nn'én jii'oon na toninncyaa jon? 6 Majo' Xe na aa
nndué nn'an jndue na quitsiquindéé' Juan'fieen nn'an, yajo' tsofi'en nn'an ntuen'han
ntjo' jaa na nnan'clijehan jaa, ee jndé vantyja n'onhan na nquii Juan conduihin ts'an
na toninncyaa jii'oon' Tyo'ts'on nchu vaa 'nan na nnguaa.” 7 Ng'e na nnda' jnan'tiu
nan'fieen, jnan'ntcie'han jii'oon nnon Jesus:

—Aa ja ndictiaa' n'én nin juu tyincyaa jii'oon na quitsiquindéé' tsan'fieen nn'an.

8Ndo' na jnduehan na nnda', mantyi sintctie' ta Jesus jii'oon ndééhan:

—Tanin, min xe'quitsjo ndéého' nin juu tyincyaa najndei na condui ja na mats'a
nan'min'.

Ji'oon na tyi'quitso nquii'han' ntyja 'naan nn'an na tota'ntyjee’han nt'éo ntjon
(Mt 21:33-44; Mr 12:1-11)

9 Indé jo' ta' Jesus, sinin jon jii'oon na tyi'quitso nquii'han' ndéé nn'an, tso jon:
“Tom'aan ncuii ts'an, juu tsan'fieen jnon' jon nt'60 téndondyoo' tsjan tyuaa 'maan' jon.
Jndécya tyincyaa jon clenta juu ntjon'fieen nduee minndye nn'an, jndé jo' tja jon
ncliichen ndyuaa na majndye xuee. 10Ndo' ya na tentyja Xjen na tue' juu ntjon'fieen, jfion
jon nciiii moso 'naan' jon na m'an nan'fieen na nninncyahan clienta 'nan na vactija'han'
jon. Majo' nan'fieen je', tja'hin juu, jiion ntciie'hanhin na ta'nan tachu juu. 11 Jo'
jilon nnda' jon nciiichen mosoo' jon. Mantyi tonan'ciiejnaan'han juu tsan'fieen ndo'
tja'hanhin. Jndé jo' jfion ntciie’hanhin na taman tachu juu. 12 Jndécya nquii tsan'fieen
jilon nnda' jon nciiiichen moso 'maan' jon na jndé ndye. Juu tsan'fieen jnan'quee'hanhin,
tji'han juu quii' ntjon'fieen.

13“Na mats'ia nquii tsan'fieen na 'maan' ntjon'fieen, sitiu jon: ¢Nin'nan chints'aja? Ndo
vaa nts'a, nquii tsans'a jnda na t'man vaa na venchjihin, njiiénhin na m'an nan'fieen,
tyi'nan ro na nnt'a nanmin' na njonhin. 14 Majo' nque nan'fieen na cont'a ts'ian tyuaa
'naan' jon, Xjen na jnty'iahan na jnda nquii jon na jndé tyjee', jnduehan ndéé ntyjehan:
Ts'ian ya yuu' nntjo ntjonvahin nt'é juu. Cua, quinan'cuéé'hin cha' ntjohan' nduéé.
15Ndo' tji'hanhin quii' ntjon'fieen, ndo' jnan'cuee'hanhin.”

Ndo' taxee' Jesus ndéé nan'fieen, tso jon:

“Nquii jon na 'maan' ntjon'fieen, ¢{Nin 'nan m'aan' n'onho' na nts'aa jon? 16 Nciijee'
ntcie' jon ndo' ntscije jon nan'fieen. Ndo' nninncyaa jon ntjon 'naan' jon ndéé mafioon
nn'an.”

Ndo' nque nn'an na condye jii'oonmin' na sinin Jesus, jnduehan:

—Tyi'jon ncyaa Tyo'ts'on na nndui na nnda'.

17 Majo' Jesus, quii jndyiaa' jon ndééhan. Tji' jon nciii jii'oon na sijoon' nquiihin na
conduihin tsjo' na ninjnt'ue. Tso jon:

Vaa jit'oon' Tyo'ts'on na jndui na itsohan":

Nque albaiiin na conan'ya v'aa, juu tsj0' na conduehan na tyi'je'ctiijnt'uehan’,

majuutohan' vaquityen tyenhan' nqui tsjaan' v'aa.
Na nnda' vaa na tso jii'oon'fieen, ¢(Nchu vaa na cotji'ho' ciienta na itsiquindyihan'?
18 Minninchen ts'an na ndicliaa' ts'on ntyja njan, iju'vi'han'hin cha'vijon ts'an na
tonhin na tyioohin nacjoo' tsjo'. Majo' juu ts'an na tyi'nin'cantyja ts'on ja, majnda' na
nt'uiivi'han'hin. Juu 'nan na ngenon juu itsijonhan' juuhan' cha'vijon 'nan na ntjon
ts'an na tyioo nctuii tsjo' t'man nacjoo', na sitiuu jndéhan'hin.

19Ndo' nn'an na conintque ndéé ntyee yo nn'an na conan'man nchu vaa itsiquindyi
juu jii'oon na tquen Moisés, Xjen'fieen tojnt'uehin nchu vaa nquii nt'ahan na nnt'uehan
Jesus, ee taa' n'onhan na nacjonquehan sinin jon juu jii'oon'fieen. Majo' ncyaahan nn'an
na jndye jndyi'hin.

cAa ichuhan' na quityion s'on na ique gobiernon?
(Mt22:15-22; Mr 12:13-17)

20 Mang'e na nnda', tojnt'ue yantyihan nchu vaa nquii nnt'ahan. Joo nan'fieen m'an
ntyjehin na cont'a nquehin na njon jndyi jii'oon' Tyo'ts'on ngiohan. Jfionhin nan'fieen
naijon na m'aan Jesus. T'uahin ts'ian ndéé nan'fieen na quitsaquindahin jfi'oon na
toninncyaa jon. Ndo' vi na jndé jo', nninncyahan ciienta jon nt'é gobernado cha' co'xen
tsan'fieenhin. 21Jo' taxee' nan'fieen nnon Jesus:

—Nnda' ta na matsi'man' ntyja 'naan' Tyo'ts'on ndéé nn'an, mangié na jndyoyu
matsinin' ndo' matsi'man' cha'xjen chuhan', min tacotsa' na njon nchji' yo nctii ts'an,
majo' ncuiichen ts'an tyi'cuee' tson'hin. 'U' ninnquii'chen na matsi'man' na quits'aa
ts'an cha'xjen na nt'ue ts'on Tyo'ts'on. 22 Ndo' nanein ta, nin'quindyé, nquii César,
tsan na conintque tsjoon Roma, ¢Aa chuhan' na quityién s'on na ique jon, ndo' aa
tyi'quichuhan'?

23 Majo' nquii Jesus, taa' ts'on jon na conan'vi'nn'anhan. Jo' tso jon ndééhan:

24 —Quinan'manho' nciiii xoquitu' denario nnon. /Nin ts'an xquen chuu'han' ndo' nin
ts'an xuee' na chuu'han'?

T'a nan'fieen, jnduehan:

—Nquii César chuu'han', juu tsanm'aants'ian t'man tsjoon Roma.

25Yajo' tso jon ndééhan:

—Ng'e na nnda', quityionho' s'on na ique César na tsixuanhan' clientaa' jon, ndo'
mantyi ncyaho' clientaa' Tyo'ts'on na tsixuanhan' clientaa' nquii jon.

26Jo' ta'nan jndéé jnt'ahan na quit'uithan'hin ntyja 'naan' jfi'oon na totsinin jon quii'
nt'an nn'an. Ndo' nan'fieen na jnt'uehan na quit'uithan'hin ntyja 'naan joo jii'oon na t'a
jon, vacue m'aan' n'onhan yo jii'oon na sintctie' jon.

Cota'xee'han ntyja 'naan' na nta'ndo' xco nn'an
(Mt22:23-33; Mr 12:18-27)

27 Indé jo' minndye nn'an judios na conduihan tmaan' saduceos, squenonhan na
m'aan Jesus. Nan'fieen tyi'cantyja n'onhan na ngiando' Xco ts'an na jndé tue'. Ve' ng'e
jo', ndo vaa jii'oon na tyequinduehan nnon jon:

28 _U' ta na matsi'man' jii'oon' Tyo'ts'on ndéé nn'an, nquii Moisés tji jon jii'oon na
ico'xenhan' ja xe ngue' nciii tsans'a ndo' ntjo scuu' juu, yajo' juu tyje ts'oo'fieen ngoco
juuyoitsaa'juu. Nc'on ntsinda juu yo tsanscu'fieen cha' ntsinon juu na tantsinda tsoxio
juu t'on. 29 Quindyia', nd6 vaa 'man na tui. Tom'an ntyque' nannon na ninncitiii ts'an
ntsindahan. Juu tsantque toco juu, majo' Xjen na tue' juu tat'oon jnda juu yo scuu'
juu. 30]Jndé jo' juu tsan na jndé ve, toco ]uu yo tsanscu'fieen. 3! Jndé ]o' tsan na jndé
ndye toco juu yo tsanscu'fieen. Ndo' majo'ntyi tsoii'en na ntyque' nan'fieen, nciiii ro
nciiihan toy'onhan juu na tondiscuhanhin ndo' tjéhan. Min'nciii ndahan yohin. 32 Ndo'
na mats'ia mantyi nquii tsanscu'fieen, tue' juu. 33 Ndo jii'oon na nin'quita'x'é nnon',
juu xXjen na nnta'ndo' xco nn'an, /Nin nciiii joo na ntyque' nan'fieen na ndisaa' juu? Ee
tsofi'en na ntyque'han tondiscuhanhin.

34T'a Jesus, itso jon ndééhan:

—Nn'an tsonnangue na m'an nanein cotoncohan, ndo' coninncyahan ndahan na
cotonco joo. 35 Majo' m'an nn'an na nan'xuanhan na nta'ndo' xcohan vi jndé na tjéhan,
ndo' mantyi nan'xuanhan na nc'onhan juu Xjen na nnguaa tsonnangue xco. Majo'
juu xjen'fieen taxe'quitoncohan, min nannon, min nanntcu, 3% Ee taxe'clije nnda'han.
Ntsijonhan'hin cha'na nque angeles. Condui nan'fieen ntsinda Tyo'ts'on ng'e na jndé
tyincyaa jon na cota'ndo' xcohan. 37 Manciiiixjen itsohan' na cota'ndo' xco nn'an na
jndé tjé ee nquiintyi Moisés si'man jon na nnda' yo jfi'oon na tji jon ntyja 'naan' ts'oon
neon zarzana t'ahan'. Quityquii' juu jii'oon'fieen tso jon na nquu ta Tyo'ts on conduihin
Tyo'ts'on ciientaa' Abraham, yo Isaac, yo nin'Jacobo. 38 Juu jii'oon'fieen tsi'manhan' na
nquii Tyo'ts'on conduihin Tyo'ts'on clienta nn'an na cotando', chito clienta nt'oo. Jo!
tsi'manhan' na joo nn'an na vantyja n'on cotando'han.

39 Yajo' minndye nn'an na conan'man nchu vaa tsiquindyi jii'oon na tquen Moisés,
t'ahan, jnduehan nnon jon:

—Nnda' ta, taquinjon' jii'oon na tsu'.

40 Ndo' joo nn'an tmaan' saduceos'fieen, tavi t'onhan na nan'xuanhan fiuaanhan na
nta'xee'ntyichenhan jii'oon nnon jon.

¢Nin ts'an tsjan condui nquii Jestis?
(Mt 22:41-46; Mr 12:35-37)

41 Taxee' Jesus ndéé nn'an:

—¢Nchu vaa na condue nn'an na nquii Mesias conduihin tsjan David na jndyocahan'?
42 Ee nquii David tso jon na condui Mesias nquii ta na itye'ntjon jonhin. Juu jii'oon'fieen
jnduihan' cjoo' tson na chu salmos. Ndo0 vaa na itsohan':

Nquii ta Tyo'ts'on itso jon nnon nquii jon na itye'ntjon jon jaa:

Quijman' nc'ia ntyjaya naijon na itsit'maan'han' 'u'

43 Ata xjen nque nn'an na jndohan 'u' jndé s'a tmaan'han na c'onhan nacje 'nan'.

44 Ng'e na nnda' vaa tso juu jii'oon'fieen, nd0 vaa jii'oon na mavax'é ndéého'. (Nchu vaa
na condueho' na nquii Mesias conduihin tsjan David na jndyocahan', ndo' nquii David
tso juu na nquii Mesias conduihin nquii ta na ico'xen jonhin?

Quint'ahan clienta yo nn'an na conan'man nchu vaa itsiquindyi jii'oon na tquen Moisés
(Mt 23:1-36; Mr 12:38-40; Lc 11:37-54)

45Viochen xjen nanque nn'an najndye jndyi'hin manin vaa condyehin, tso Jests ndéé
nn'an na totsay'onhan yo jii'oon na toninncyaa jon:

46 “Nn'an na conan'man nchu vaa itsiquindyi jii'oon na tquen Moisés, nein jndyihan
na ngondyi'han na cliehan ndiaa tonco cha' quitji' nn'an ciienta na t'man condui-
han. Ndo' nt'ue n'onhan na nninncya nn'an ts'onhan nata. Mantyi quii' nt'aan'on
nin'cliendyuaahan naijon na ntsiquinjonchenhan'hin. Ndo' Xjen na covee' nguee,
mantyi nin'cliendyuaahan silla na tonnonchen. 47 Majo' 'naan nanntcu ninnque, cotji'
nan'fieenhan' na nnin'naanhinhan'. Ndo' jndye jii'oon conan'neinhan nnon Tyo'ts'on
cha' quinan'tiu nn'an na jen conan'quindéhan tonnon jon. Jnaan' na nnda' vaa na
cont'ahan, jaa' jndyi nt'uithan'hin. Tyi'nt'aho' cha'xjen 'nan na cont'ahan.”

21

Xoquitu'na tyincyaa tsanscu ninnquii
(Mr 12:41-44)

1 Sinin Jesus jii'oonmin' viochen xjen na m'aan jon vats'on t'man. Jo' tquen jon
Clienta Na nque nantya, jndye s'on cotyionhan ctentaa' Tyo‘ts on quii' quiton na min
jo'. 2 Mantyl jo' jndyiaa' jon nctii tsanscu ninngquii, jiien' jndyihin. Taquityion juu ve
xXoquitu' s'on ve nciii joo quiton'fieen. 3Jo' tso Jesus:

—Jii'oon mayuu'na matsjo ndéého', juu tsanscuva' ts'an ninnquiihin na jiien' jndyihin,
jndyentyi tyincyaa juu clientaa' Tyo'ts'on, chichen na tyincya tsofi'en nantya'fieen. 4 Ee
joohan ve's'on na vantjo'chen na min ndueehan, joohan' na tjue'hin quii' quiton'fieen.
Majo' juu tsanscuva' na jiien' jndyihin, tju'fi'en juu xoquitu' na y'oon juu, manin' ntyja
na ntcua' juu.

Itsiquindyi Jesus na nndyuii' vats'on t'man
(Mt 24:1-2; Mr 13:1-2)
> Vendye nn'an na totsay'onhan yo jii'oon na toninncyaa Jesus, jnan'neinhan ntyja
'maan' juu vats'on t'man ndo' mantyi ntyja 'naan joo ntjo' na ya jndyi na tijnt'ue
na tycli'han' ndo' ntyja 'maan' 'nan na njon jndyi na tyincyaa nn'an ciientaa’han' na
tonan't'maan'han Tyo'ts'on. Xjen'fieen tso Jesus:
6 —_Tsofi'en nan'min na cojnty'iaho', manglientyja Xjen na nnan'tyuii' nn'anhan'.
Min'nctii tsjo' je'quintjohan' nacjo ntyjehan'.

Jn'aan na conan'manhan' na mandyo na ntyctiii
(Mt. 24:3-28; Mr 13:3-23)

7Ndo' taxee'han nnon jon, jnduehan:

—'U'ta na matsi'man'ntyja 'maan' Tyo'ts'on ndéé nn'an, ¢ Yuu Xjen na nndui na nnda'?
Ndo' ¢Nin jn'aan na ntsi'manhan' na jndé mavaa xjen na nndui nan'min?

8T'ajon jndyuehan, tso jon:

“Quitquenho' ciienta na tyi'man'vi'nn'an nn'an 'o' ntyja 'naan jii'oonmin'. Ee jndye
nn'an nninncyo na nnduehan na maja conduihan. Nnduehan na nquehin conduihan
Mesias. Ndo' nnduehan: Jndé tentyja Xjen na ntycuii tsofi'en. Majo' tyi'nan'jonho' yo
nan'fieen. 9 Min' tyi'ndyueho' ya coninc'uaa jii'oon na nc'oon ndyia' ndo' na conan've
nn'an nacjo gobiernon 'naanhan. Ee manctiixjen jndei'han' ngiienon jndyee nan'min',
majo' tyi'coventyja Xjen na ngitsu tsonnangue.”

10Ndé jo' tsontyichen jon ndééhan: “Nn'an nciii tsonnangue, nnan'vehan nacjo nn'an
ncuiiichen tsonnangue. Ndo' nciii tsanm'aants'ian t'man nts'aa jon tyia' yo nciiichen
tsanm'aants'ian t'man. 11 Ndo'vanjan jndei ngots'ii ndo' nc'oon jndo' t'man ndo' ntycu
chen jndyincy'oonhan' nn'an. Ndo' juu tsjo'ndue nnintyincyoo' jn'aan t'man na mioon
ntsity'uehan' nn'an.

12 “Majo' vitjachen na nndui tsofi'en nan'min', ncy'on nn'an 'o' na nnt'avi'han 'o'
ndo' nnty'ehin 'o'. Ndo' mantyi nninncyahan ciienta '0o' ndéé nn'an quii' nt'aan'on
'naanhan ndo' ntyi'han 'o' nt'aancjo. Ndo' nc'ochohan 'o' tondéé nn'an na conintque
yo tondéé nanm'ann'ian t'man, ve' ng'e na conan'jonho' yo jii'oon na mancya. 13 Xjen
na ntquenonho' tsofi'en nan'min', ntsiquinaanhan' na ntji' jndyoyuho' ntyja njan
ndéé nn'an. 14 Ng'e na nnda', quinan'jnda'ho' na tyi'ndyii' n'onho' nin jii'oon na
nnan'ntciie’ho' ndéé nan'fieen cha' ngliafioon'han'ho'. 15 Ee nco nts'a na ntsijnda'han’
nquenho' cha' nndéé nnan'ntcie'ho' jii'oon ndéé nan'fieen, ata min'cya ro joohan na
jndohan 'o', je'quindéé nnduehan na juu jii'oon na coninncyaho' tyi'quijnt'uehan’,
min tyi'je'ncyaahan' na nnduehan na tyi'yuu'han'. 16 Mantyi nque tyeho', ndyeeho'
nninncyahan clenta '0' nduee nn'an na nnan'cijje nan'fieen minndye 'o'. Majo'ntyi
nnt'a ntyje nqueho' yo ntyje tycyaho' ndo' mantyi nn'an na ya jii'oon yoho'. 17 Ndo'
jndye jndyihan nc'onhan na tyi'cuee' n'onhan 'o' ve' ng'e na m'anho' ntyja njan.
18 Majo' xe'quindyi na ngitsuho'. Cha'vijon na itsohan' min ve' nciiii sonquenho'
tyi'je'quitsuhan'. 19 Ng'e na ntjotyenho' yo ntyja njan, jo' na nninncyaa Tyo'ts'on na
tyi'quintyciii na nta'ndo'ho'.

Ntyja 'naan' na nndyuii' juu tsjoon Jerusalén

20“Majo' yananjnty'iaho' na minntyjee'sondaro xi'jndio Jerusalén, yajo' cliaa' n'onho'

na mavaa xjen na nnan'tyuii'han juuhan'. 21 Juu xjen'fieen joo nn'an na m'an ndyuaa

Judea, quinan'nonhan na min ntyo' na nta'nty'iuhan jo'. Ndo' nn'an na m'an Jerusalén
quindui'han jo', ndo' nn'an na m'an jndéé tyi'nc'o ntclie'han juu tsjoon'fieen. 22 Ee joo
nguee'fieen nan'xuanhan' xjen na nt'uiivi' Tyo'ts'on nn'an judios cha' ntsiquindéhan'
tsofi'en jfi'oon' jon na tondui. 23 Nty'ia ro nanntcu na fijon ndahan juu xjen'fieen yo
ntyjentcuhan na 'ndaa nda. Ee ngioo nciii navi' t'man nacjoo' ndyuaava, vi' jndyi
nts'aa Tyo'ts'on na ntquenon nn'an na m'an juu xjen'fieen. 24 Nnan'ctije nn'an joohin
yo xjo ndo' jndyehan nc'ocho nn'anhan cha'vijon preso nciii nciiii tsonnangue. Ndo'
joo nn'an na tyi'quinjon Tyo'ts'on ngiohin, nto'xenhin Jerusalén ata nguee' Xjen ntyjii
jon na ngaciientyjee' na cont'ahan na nnda'.

Nan'min nnguaa juu xjen na nndyo nnda' Jestis
(Mt 24:29-35, 42-44; Mr 13:24-37)

25 “Juu xjen'fieen t'man jn'aan na nnintyincyoo' na njnty'ia nn'an ntyja 'maan'
ndo'cijioon' yo chi' ndo' yo nin'ncjuu. Ndo' nnon tsonnangue, ntsi'ndaa' jndyihan' ngio
nn'an. Ndo' ng'e na nninc'uaa na iju ndaandue ntsiquijfi'eenhan'hin. 26 Nts'aahan' na
tajndei' n'onhan ng'e na coviquityuehan ntyja 'naan' na m'aan'jndyi n'onhan nchu vaa
vja na its'aahan' nnon tsonnangue. Ndo' majuu Xjen'fieen tsofi'en na condui najndé
na cotoxenhan' tsjo'ndue, ntsitonciiii'han' joohan'. 27 Yajo' juu xjen'fieen ja na condui
tsans'a nai'ua Tyo'ts'on ts'ian nndn na co'xén tsofi'en nn'an, njnty'ia nn'an na nciijénon
nnt'a tsonnangue. Tyquii' chincyu nndyo yo juu na nancoo' naquixuee na condit'man
ja. 28 Xjen na jndé tye' na condui nan'min', clia, quityii'yantyiho', tyindyueho!', c'on
cjeho' ee tajndye vitja na ntsiquindyaa Tyo'ts'on 'o' na ndui'ho' quityquii' navi'min'.”

Jil'oon ntyja 'naan' ts'oon higuera

29 Juu ji''oonva na tyi'quitso nquii'han!, sinin Jesus juuhan' ndééhan, tso jon: “Ciiaa'
n'onho' ntyja 'maan' ts'oon higuera oo min'cya ro ts'oon. 30 Xjen na cojnty'iaho' na
jndé condui' tsco'ndaahan!, cotji'ho' ciienta na jndé tindyo ngueesua'. 31 Mantyi xjen
na cojnty'iaho' na condui nan'min' na jndé tsjo, ciiaa' n'onho' na jndé tindyo juu xuee
ya tsofi'en nn'an ntji' jndyoyuhan na condui Tyo'ts'on na itye'ntjon jon tsofi'en.

32 “Jfi'oon na mayuu' na matsjo ndéého', nque nn'an na m'an naneinhin,
tyi'xe'ciijefi'enhan ata xjen na jndé siquindéfi'enhan' tsofi'en jii'oonmin'. 33 Tsjo'ndue
yo tsonnangue ntycuiifi'enhan', majo' joo jii'oon na mancya, tsofi'enhan'
ntsiquindéfi'enhan'joohan'.

34“Quitquenho’ clienta na tyi'ninncyaho' na ncjachuhan''o' na ve' conan'jontoho' na
cocua' quintcu nn'an yo na covehan na condyehan oo na nc'on jndyiho' jii'oontiu ntyja
'maan' na nchu vaa nquii na nc'onho' 'io cha. Ee xe nan'min' nc'oon' n'onho', ninjonto
nciijee'non juu xuee'fieen na nt'uithan' 'o' cha'vijon it'uii xiu' quioo'. 35 Mannda' vaa
na nguee'non juu xuee'fieen na m'an nn'an na ninvaa tsonnangue. 36 Mang'e na nnda',
ninnquii'chen quitquenho' ciienta ninvaa xuee na cotsam'anho'. Ndo' quitanho' nnon
Tyo'ts'on na nninncyaa jon na nc'oon najndei' n'onho' cha' ya ro nndui'ho' quii' juu
navi' na nndyo, ndo' cha' nndéé ngiientyjee'tyenho' tonnon, ja na condui tsans'a na i'ua
jon ts'ian nnodn na coxén tsofi'en nn'an.”

37 Ndo' nquii Jesus, tinclii xueeyu totsi'man jon ndéé nn'an quii' juu vats'on
t'man'fieen. Ndo' ya na tovaman, tondui' ntctie' jon quii' tsjoon, toca jon juu tyo' na jndyu
Olivos. 38 Ndo' tivinonnco, nn'an na jndye jndyihan totsquehan vats'on t'man'fieen na
ndyehan jii'oon na toninncyaa jon.

22

Sijnda' Judas na quit'uiivi'han' Jesus
(Mt 26:1-5, 14-16; Mr 14:1-2, 10-11; Jn 11:45-53)

1Majndé vavindyo na nguee' nguee na cociia' nn'an judios tyoo' na tatsquenté taquee'.
Juu nguee'fieen conan'quijndyuhinhan' pascua. 2 Ndo' joo ntyee na conintque ndéé
nn'an judios yo nn'an na conan'man nchu vaa itsiquindyi jii'oon na tquen Moisés, ng'e
na ncyaahan nn'an na neinhan Jesus, ve' nty'iu tojnt'ue ntyee'fieen nchu vaa nquii
nt'ahan cha'na cue' jon.

3Juu xjen'fieen nquii Judas na mantyi jndyu juu Iscariote, tua Satands quii' ts'on juu.
Juujuunciiinque nn'an nancho've. 4Tja tsan'fieen nam'an joo ntyee na conintque'fieen
yo nantque na cotoxen nannt'ei clientaa' juu vats'on t'man. Tatsijnda' juu yohan nchu
vaa nquii nts'aa juu cha' nninncyaa juu Jesus ndueehan. 3> Ndo' nan'fieen, sineiin'han'
n'onhan na nnda'vaa na tso juu, ndo' jnan'ciiejonhan jii'oon na ndyionhanhin na nts'aa
juu na nnda'. ¢ Ndo' mantyi juu siu' juu na nnda'. Jo'ta' juu tont'ue juu yuu xXjen na
ntsijjonhan' na nninncyaa juu ciienta Jesus ndueehan xjen na tyi'quijnty'ia nn'an.

Sijnda’ Jests na ntciia’han pascua
(Mt 26:17-29; Mr 14:12-25; Jn 13:21-30 1 Co 11:23-26)

7 Ndo' tuee' juu nguee na cociia' nn'an judios tyoo' na tatsquenté taquee'. Juu
nguee'fieen na conan'ciije nan'fieen quinman ntyja 'naan' nguee pascua, 8Ndo' jfion Jesus
Pedro yo nin'Juan nctii nt'aa, tso jon ndééhan:

—Cla, c'oho' na nnan'jnda'ho' na ntcii'a jaa ntyja 'maan' nguee pascia.

9Ta'xee'’han nnon jon:

—¢Yuu jon nt'ue tson' na nnan'jnt'dhan'?

10T'a jon jndyuehan, itso jon:

—Quitquenho' clienta, juu Xjen na jndé tyeque'ho' quii' tsjoon, jo' ntjonho' nciii tsans'a
na y'oon juu tsjo na fijon ndaa. Quitsantyjaho' xen' tsan'fieen ata Xjen nguee' juu v'aa
na ngaquee' juu. 11Jo' quindueho' nnon nquii ts'an na vaa' juu v'aa'fieen: “Nnda' ta,
nquii tsan na itsi'man jii'oon' Tyo'ts'on ndéé nn'an, ivaxee' jon: ¢Yuu vijon vaa cuarto
na nninjnt'ue ja na ntcia' jon ciientaa' nguee pascua yo ja nn'an na cotsay'dén yo jit'oon
na incyaa jon?” 12 Ndo' juu tsan'fieen, ntsi'man jon nctiii cuarto ndéého', v'aa vequito',
majndé min quindé 'nan, jo' quinan'jnda' yaho'.

13Jo'ty'ehan ndo' tijnda' tsofi'en cha'xjen na tso Jesus ndééhan. Ndo'jo' jnan'jnda'han
na ntcia'han ciientaa' juu pascia.

14 Vi jndé tman, tuee'non Jesus jo', técjo jon mesa yo nque nn'an ncho've na co-
nan'jonhan yo jon. 15 Tso jon ndééhan:

—Juu nguee pascuavahin, nt'ue jndyi ts'0n na nin'qué quitsman chjo yo 'o' vitjachen
na nci'io. 16 Jii'oon na mayuu' matsjo ndéého', taje'cli'a nnt'ahan' ata juu xjen na
covityincyo jndyoyu nchu vaa itsi'manhan' naijon na itye'ntjon Tyo'ts'on nn'an.

17Tuu xjen'fieen ty'oon jon nctii vaso, jndé na tyincyaa jon na ncya ya Tyo'ts'on, tso
jon ndééhan:

—Cy'onho'vasova, quinan'ciienonho'han' ndéé ntyjeho', nctiii ro nciiiiro 'o' cieho'han'.
18Jfi'oon na mayuu' matsjo ndéého', nanein na tonnonchen taxe'c'ua ndaa vinon ata juu
Xjen na ngitye' na itye'ntjon Tyo'ts'on nn'an.

19Tndé jo' ty'oon jon tyoo', mantyi tyincyaa jon na ncya ya Tyo'ts'on ntyja 'naan'han',
ndo' tyjee jon tan'han', tyincyaa jonhan' ndééhan. Tso jon:

—Juu tyoo'va conduihan' s'i na mancya na cii'i0 clientaho'. Nd0 vaa ngont'aho' na
covafijoon' n'onho' ja.

20Ndo' jndé na tctia'han, majo'ntyi s'aa jon, ty'oon nnda' jon vaso. Tso jon:

—Juu vinon na fijon vasova, tsi'manhan' juu jii'oon xco na maquéntyén yo n'edn
na ninncya na ntciie'han' ntyja 'naanho'. 21 Majo' quitquenho' ciienta, juu ts'an na
nninncyaa ciientaja nduee nn'an, vaquityen juu mesava yoja. 22Jfi'oon na mayuu', jana

condui tsans'a na i'ua Tyo'ts'on ts'ian nnon na coxén tsofi'en nn'an, ngendn cha'xjen na
jndé tijnda' ntyja njan, majo' ndyia' jndyi juu ts'an na ninncyaa clenta ja nduee nn'an.
23Ndo'jo' ta'han tota'xee’han ndéé ntyjehin nin nciii joohan na nts'aa na nnda'.

¢Nin juu na njonntyichen conduthin?

24 Mantyi nn'an na ncho've'hin, jnan'jndyehan jndyuehan yo ntyjehan nin nciiii
nquehan na ndiquinjonchenhin. 25 Majo' tso Jesus ndééhan: “Nque nanm'ann'ian
t'man tsonnangueva yo nque nn'an na cotsay'on jii'oon yo nn'an na cotoxen, conch-
jehan nn'an na cotye'ntjon ndééhan, majo' conan'quijndyu nan'fieen joohan nn'an
na cota'ntyjee'hinhan. 26 Majo' 'o' tyi'quichuhan' na ntsam'anho' cha'na na cont'a
nan'fieen. Ndo vaa na quint'aho', juu ts'an na conint'manntyihin, c'oon juu cha'vijon
ts'an na tyi't'man condui. Ndo' ts'an na ico'xen, c'oon juu cha'vijon ts'an na itye'ntjon
ndéé nn'an. 27 Ee ¢Nin juu na njonchen conduihin, aa juu ts'an na vequityen mesa, 00
aa juu ts'an na itye'ntjon jo'? ¢Aa chi majuu ts'an na vequityen mesa t'manntyichen
conduihin? Majo' quitquenho' clienta, ja m'an quii' nt'anho' na condui ja ts'an na
itye'ntjon ndéého'.

28*10' conduiho' nn'an najndé ntjotyen yojatsofi'en navi' najndé toquenon. 29 Mang'e
na nnda', ma'ua ts'ian ndéého' na ntye'ntjonho' nn'an cha'xjen nquii tyéhd' i'ua jon
ts'ian nnon na ntye'ntjén nn'an. 30 Juu xjen'fieen ntsijnt'a na ntctia' 'o' ndo' nciieho' yo
ja ngiaa' mesa naijon na ntco'xén. Ndo' ngiiendyuaaho' nnon silla na manin' ts'iaan' na
nqueho' ngotoxenho' joo ncho've ntmaan' ntyjé nn'an Israel.”

Itsiquindyi Jests na nctiji Pedro
(Mt 26:31-35; Mr 14:27-31; Jn 13:36-38)

31 Ndo' tsontyichen ta Jesus:

—'U' Simon, quen' clienta na jndé jndaa' Satands jii'oon na tcan juu na ntyii' juu ng'ee
juu 'o', juu nan'fieen itsijonhan' juuhan' cha'vijon na ntsciie'ndyi ts'an ntquen. 32 Majo'
jajndé tc'an nnon Tyo'ts'on ntyja 'nan' na juu na mavantyja tson' tyi'ntycuiihan', ndo' vi
jndé ntcie' tson' tonndn, quitejndei' joo ntyjé nanmin na ngaquehan ntyja njan.

33Majo' t'a Simon, tso juu:

—Nnda'ta, min Xe na aa ntyi' nn'an 'u' vancjo ndo' xe na aa nnan'cuee'han 'u', mantyi
ninncya na ntyi'han ja vancjo ndo' na ncii'io yo 'u'.

34T'a Jesus 'ndyo juu, tso jon:

—Pedro, nnon' matsjo, vitjachen na ntsixuaa quil'é je'ntyi, majo'juu Xjen'fieen 'u' jndé
ndye jnda mactji 'u' na mavajnan'ja.

Tso Jesus na mayuu' ntsiquindéfi'enhan' jii'oon' Tyo'ts'on na jndui

35]ndé jo' taxee' Jesus ndé€ joo nn'an ncho've'fieen:

—Juu Xjen na t'ua ja ts'ian ndéého' na totsancyaho' jii'oon, tsj0 na tyi'ntsay'onho'
xXoquitu', min chetsja', min ntcon. Xjen'fieen, /Aa vaa 'nan na totsitjahan''o'?

T'ahan, jnduehan nnon jon:

—Taman yuro.

36 Tsontyichen jon ndééhan:

—Majo' nanein, nin juu na nay'oon 'nan na cofijon xoquitu', cay'oon juuhan' ndo'
mantyi chetsja'. Ndo' nin juu na ta'nan xjoo', quijndéé juu ndiaatco 'maan' juu ndo'
quitsijnda juu xjoo' juu. 37 Ee matsjé ndéého', vaa jii'oon' Tyo'ts'on na jndui na itsohan":
“Tji' nn'an clienta na cliajon jnan tsixuan jon cha'xjen nque nn'an na t'man jnan vaa.”

Nnda' vaa na tso juu jii'oon'fieen. Jnduihan' ntyja njan, ndo' mayuu' ntsiquindéhan'.

38Yajo' jnduehan nnon jon:

—Ta, quindyia', ndo ve xjo y'én.

T'ajon, tso jon:

—Mavaayaje'.

Quii' Getsemani tsinin Jesus nnon Tyo'ts'on
(Mt 26:36-46; Mr 14:32-42)

39Xjen'fieen jndui' Jesus v'aa yuujon na tctia’han. Tja jon tyo' na jndyu Olivos naijon na
mancuiixjen toca jon. Ndo' nn'an na totsay'onhan yo jii'oon na toninncyaa jon, ty'ehan
yohin. 49Jndé na tuee' jon jo' yohan, tso jon ndééhan:

—Quinan'neinho' nnon Tyo'ts'on cha' tyi'ngliantjon yutyia '0' Xjen na ityii' juu ng'ee
juu'o' na quinan'tjaho'.

41 Ndo' tjantyi jon chjochen na tonnonchen, cha'na tycya na ncju' ts'an nciiii tsjo'.
Jo' tco'xtye jon, tye' na sinin jon nnon Tyo'ts'on. 42 Tso jon: “Tye', juu jii'oon na
mac'an nnon', Xe na aa tsijonhan' juuhan' cha'xjen na nt'ue tson', quitsiquindya' ja na
tyi'ngenon juu navi'va. Majo' min na mac'an na nnda', quindui ntyja na nt'ue tson' ncu',
chito cha'xjen na nt'ue ts'on ja.”

43Ndo' juu xjen'fieen, ncliii dngel na jnan quifioon'ndue, tyjee'non juu na m'aan Jesus,
tyincyaa juu najndei' ts'on jon. 4 Ndo' na tétsijaa'ntyichenhan' na si'ndaa'han' nchjii
jon, totsinin jon nnon Tyo'ts'on yo ninvaa najndeijon. Ndo' juundaatjuen'na jndui'hin,
cha'vijon neon'han', ninvindyii' sav'iuu'han' xjen tyuaachen.

45Vi na ]nde jnanquintyja jon na sinin ]on nnon Tyo'ts'on, tja nnda' jon naijon na
jnty'ii jon nan'fieen na totsay'onhan yo jii'oon na toninncyaa jon, majo' ntjii jonhin
condahin, ee tandiquinanhan ve' ng'e na sichjoo' jndyihan'n'onhan. 46 Tso jon ndééhan:

—¢Nchu vaa s'aahan' ngioho' na condaho'? Quinan'quintyjaho', quinan'neinho' nnon
Tyo'ts'on cha' tyi'ngiiantjon yutyia 'o' Xjen naityii' juung'ee juu'o' na quinan'tjaho' nnon
Tyo'ts'on.

T'ue nn'an Jesus
(Mt 26:47-56; Mr 14:43-50; Jn 18:2-11)

47 Ninvaa na itsinin Jesus, ndo' squenon nn'an na jndye jndyi'hin. Tondééhan
vejndyee nquii Judas, majuu juu nciii nque nn'an na ncho've. Sindyoo'hin nnon Jesus
na t'u juu quincho' jon na tyincyaa juu ts'onhin. 4 Ndo' taxee' Jesis nnon juu, itso jon:

—'U'Judas, jana condui tsans'a nai'ua Tyo'ts'on ts'ian nnon na coxén nn'an, ;Aa yo na
ma'va' quinch's, jo' na mancya' clienta ja nndue nn'an?

49Ndo'joo nan'fieen na tom'anhan yo Jesus, vina jndé jnty'iahan 'nan na tui, jnduehan
nnon jon:

—Ta, ¢Aannan'tja' ncjo?

50Ndo' nciiii joohan ninfioon' s'aa juu naté' juu mosoo' nquii tyee na conintque. Tyjee
juu tsé'nqui tsan'fieen tontyjaya. 51 Yajo' tso Jesus ndééhan:

—Maya je', quitsaciientyjee'ho'.

Ndo' t'uii jon tsdé'nqui tsan'fieen, sin'man jonhin. 52 Ndo' sinin Jesus ndéé ntyee na
conditque, yo ndéé nannt'ei na jnan vats'on t'man, yo nin'nn'an na conditque quit'
tsjoon na sacy'onhanhin, tso jon ndééhan:

—¢Aa cotji'ho' clienta na tsanch'uee condui ja, jo' na jndyo cy'onho' ja yo ncjo yo
nonnch'io? 53'Io 'io tom'an quii' nt'anho' juu vats'on t'man, ndo' min tat'ueho'ja. Majo'
naneinhin jndé tentyja xjen 'naanho' na conan'jonho' yo nquii yutyia na ico'xen juu
ntyja 'maan' najaan.

Ictiji Pedro ntyja 'naan' Jests
(Mt 26:57-58, 69-75; Mr 14:53-54, 66-72; Jn 18:12-18, 25-27)
>4 Ndo' nan'fieen na t'uehan Jesus, tyey'onhan jon vaa' nquii tyee na conintque. Ndo'
juu Pedro, tycya tycya tantyja juu. 55 Nn'an na tyey'onhan Jesus, jndé na jnan'ntjonhan
chon toch'en, xi'jndio tyecliendyuaahan nnon chon'fieen, ndo' mantyi juu Pedro tacjo jon
quii' nt'anhan. 56 Ndo' nctiii tsanscu na itye'ntjon ndéé€ nn'an v'aa'fieen, jndyiaa' juu na
vaquityen Pedro naijon naxuee chon. Quii jndyiaa' juu nnon jon, ndo' tso juu:

—Mantyi tsans'ava' vay'oon juu jii'oon yo juu Jesus.

57Majo' tji Pedro, tso jon:

—'U' tsanscu, tyi'cliajn'an ja tsanva'.

58 Tja ngue chjo xjen ndo' jndyiaa' nciiiichen ts'anhin, tso juu nnon jon:

—Mantyi 'u' vayon' jii'oon yo Jesus.

Majo' t'a jon:

—Aa xe 'u'. Min'chjo chito aa jo'ja.

59 Téca cha'nan nciiii hora ndo' nciiiichen ts'an sijndei' 'ndyo juu, tso juu ndéé nn'an:
—Jii'oon mayuu' na toquifi'en tsanva' yo Jesus ee conduihin tsan na jnan ndyuaa

Galileahin.
60 T'a Pedro 'mdyo tsan'fieen:

—Ja, min'chjo tyi'quintji ji'oon na matsu'.

Ninvaa na itsinin jon yo tsan'fieen ndo' sixuaa ro quil'é. 61 Ndo' na nnda', tequen ta
Jesus, jndyiaa’ ]ndyoyu jon nnon Pedro. Ndo' ninfioon' tafijoon' ts'on juu jfi'oon na jndé
31qu1ndy1]esus juu: “Vitjachen nantsixuaa quil'o je'ntyi, majo' 'u' jndé ndye jnda macuji
"u' ntyja njan.” 62Ndo' jndui' Pedro jo', taxjen vaa t'ioo jndyi jon.

Conan'cliejnaan' nn'an Jesus
(Mt 26:67-68; Mr 14:65)
63 Nque nan'fieen na totquenhan ciienta Jesus, tonan'ciiejnaan'hanhin ndo' totja'han
jon. ¢4 Ndo' mantyi jnan'tyenhan ndiaa nnon jon, jndé jo' taxee'han nnon jon:
—Cla, cliiyuu' 'mdyo' nin juu ictja' 'u'.
65Ndo' mantyi jndye mafioon jii'oon tsan' na tonduehan cjoo' jon.

Tyencyahan clienta Jestis nduee nn'an na conintque
(Mt 26:59-66; Mr 14:55-64; Jn 18:19-24)

66 Vi na jndé tixuee, nque nn'an na conintque tondéé nn'an judios, yo ntyjehan nque
ntyee na conditque, ndo' yo nn'an na conan'man nchu vaa itsiquindyi jii'oon na tquen
Moisés, ténciiihan yo ntyjehan. Ndo' tyey'onhan Jesus naijon na conan'jnda'han jfi'oon.
Jndé na ténctiihan jo', ta'xee'han nnon jon, jnduehan:

—Quitsu' ndé, ;Aa condui 'u' nquii Mesias?

T'ajon jndyuehan:

—Min xe na aa ntsjo ndéého', majo' xe'cantyja n'onho' ja. ¥ Ndo' min xe na aa ngiiax'é
ndéého', majo''o' xe'quit'aho' 'ndyo, 69 Majo' nanein na tonnonchen, jana conduitsans'a
na i'ua Tyo'ts'on ts'ian nnon na coxén tsofi'en nn'an, ncjoquijman ngiaa' jon tontyjaya
naijon na itsit'maan'ntyichenhan'ja. Nquii jon na taquintyja najndei na conduihin.

70Ndo' na tso jon na nnda', tsofi'en nan'fieen ta'xee'han nnon jon, jnduehan:

—Yajo' ¢Aa condui 'u' Jnda Tyo'ts'on?

T'a jon jndyuehan, tso jon:

—Nqueho' condueho' na jon condui ja.

71Jo'jnduehan ndéé ntyjehan:

—Tyi'icanhan' na ndyéé jii'oon jndyue mafioon nn'an nchu vaa na ngiohan ntyja
'maan'jnaan'juu, ee manquéntyé jndé jndyéé jii'oon 'ndyo nquii juu.

23

Tyey'onhan Jesus na m'aan Pilato
(Mt27:1-2,11-14; Mr 15:1-5; Jn 18:28-38)
1Ndo' tsofi'en nan'fieen na ténciiihan jo', jnan'quintyjahan, tyey'onhan Jesis na m'aan
Pilato. 2 Ta'han tonduehan nnon tsan'fieen nchu vaa ngiohan na itsitjahin. Jnduehan:

—Jndé jndié na juu tsanva' itsi'ndaa' juu n'on nn'an ndyuaaminhin. Itso juu na joo
s'on na co'xen César na quitye nn'an, tandyionhan'. Ndo' mantyi manquiintyi juu tso juu
na conduihin Mesias na taquintyja na t'man conduihin.

3Ndo' Pilato, vina jndé€ jndyiijon na jnduehan nannda', taxee'jon nnon Jesus, tso jon:

—¢Aa mayuu' condui 'u' nquii tsan na taquintyja na t'man condui na co'xen' nty'iu'
nn'an judios?

T'a Jesus 'ndyo jon:

—Majo' ro cha'xjen na matsu'.

4Ndo' tso Pilato ndéé ntyee na conintque yo ndéé nn'an na jndye jndyi'hin:

—Juu tsanva', min'nctii tacovijnda' na aa itsitjahin.

5Majo' tonan'jndei' jndyue nan'fieen, jnduehan:

—Tsojnaan' juu jii'oon na itsi'man juu, its'aahan' na joo nn'an ninvaa ndyuaa Judea
conan'jmiin'han na conan'vehan cjoo' tsam'aants'ian t'man. Ta'juu toninncyaa juu
jii'oon'fieen ndyuaa Galilea ndo' majo'ntyi its'aa juu tsjoonvahin.

Tyey'onhan Jesus na m'aan Herodes

6 Ndo' juu Pilato, vi na jndé jndyii jon jii'oon ntyja 'maan' Galilea, taxee' jon ndéé
nan'fieen Xe na aa condui Jesus ts'an ndyuaa Galilea. 7 Ndo' vi na jndé taa' ts'on Pilato
na jnan Jesus ndyuaa Galilea naijon na ico'xen Herodes, yajo' sclienon jonhin na m'aan
tsan'fieen na co'xen juu jon. Juu Herodes tyjee' ya jon Jerusalén ng'e na m'aan nguee.
8 Ndo' ya na jndyiaa' Herodes Jesus, tyincyaahan' na neiin' jndyi jon, ee tijndye xuee
nin'cliajnaan' jonhin. Ee jndé tondyii jon jii'oon na tovinein ntyja 'naan' Jesus ndo' ntyja
jndyi ts'on jon na nts'aa Jesus jn'aan t'man na nndyiaa' jon. 9 Jndye jfi'oon taxee' jon
nnon Jesus, majo' min'nciii jii'oon taman t'a jon. 10 Ndo' nque ntyee na conintque yo
nn'an na conan'man nchu vaa itsiquindyi jfi'oon na tquen Moisés, mantyi ty'ehan na
m'aan Herodes. Tonan'xuaahan na tonduehan nchuvaa ngiohan na itsitja Jesus. 11 Ndo'
juu Herodes ndo' mantyi yo nque sondaro 'naan' jon, jnt'ahan na tyi'cuee' n'onhan
Jesus, jnan'ciiejnaan'han jon. Jnan'cliehan nciii ndiaahin na njonhan' cha'nan ndiaa
coclie rey, jndé jo' jnan'ciienon ntclie’hanhin na m'aan juu Pilato. 12 Ndo' juu xjen'fieen,
nquii Pilato yo Herodes, ntjo ya ntciie' ngiohan yo ntyjehan ee tijndye xuee tom'anhan
na vjehan ntyjehan.

Covijnda'tyen na cue' Jesus
(Mt27:15-26; Mr 15:6-15; Jn 18:39-19:16)

13 Ndo' Pilato tqueen' jon ntyee na conintque yo nanm'ann'ian yo nn'an na jndye
jndyi'hin. 14 Tso jon ndéé nan'fieen:

—'0'jndyoy'onho' tsanva' na condueho' na ityii' juu jii'oon ndéé ntyjeho' nn'an judios
na quinan'vehan nacjoo' nquii gobiernon. Majo' quitquenho' ciienta, tondéé tsofi'enho'
jndé tajndohin ndo' min'nctii jnaan’' juu tatijnda' na tsoii'en jii'oon na condueho' cjoo'
juu. 15Ndo' min nquii Herodes ta'nan ntjii jon jnaan' juu, jo' na isciienon ntctie' jonhin
na m'an ja. Majo' quitquenho' ciienta, min'nctuii tyi'cotsitjahin na tsixuan juu na cue'
juu. 16 Ng'e na nnda', jo' na nc'ua ja ts'ian na ngichu' juu, ndé jo' ntsiquindyahin.

Mannda' vaa jii'oon na sintcie' Pilato ndéé nn'an judios'fieen.

17 Nctiii nctii chu, juu xjen na covee' nguee na conan'ciije nn'an judios quinman,
vaa costumbre na nctii ts'an na m'aan navi' nt'0 Pilato, itsiquindyaa jon tsan'fieen
ndueehan, nin juu na cotanhan nnon jon.

18 Ng'e na nnda', tsofi'en nan'fieen tye' jnan'xuaahan, jnduehan:

—Cuji' tsanva', ndo' quitsiquindya' juu Barrabas.

19 Ndo' juu tsan'fieen jndé tjue' sondarohin vancjo ng'e vaa jnaan' juu na tejndyee
juu ndéé nn'an quii' tsjoon na jnan'vehan cjoo' gobernado, ndo' mantyi na iscuee' juu

ts'an. 20 Ndo' ng'e na nin'quitsiquindyaa Pilato Jesus, jo' na t'man nnda' jon joo nn'an
judios'fieen. 21 Majo' jnan'xuaa nnda'han, jnduehan:

—Cla, maninjon ro quit'ion'hin tsonjn'aan.

22T'a jon jndyuehan na jndé ndye jnda:

—¢(Ndu? Quindueho' nnon, ¢Nin 'nan vaa na jen t'man sitjahin? Min'nciiii jnaan' juu
ta'nan ntji na tsixuan juu na cue' juu. Yajo' nts'a na quichu' jndyee juu, ndo' ndéé jo'
ntsiquindyahin.

23 Majo' ninvito tonan'jndei' jndyuehan. Jndei tonan'xuaahan, totanhan na quit'ion
jonhin tsonjn'aan. Yajo' tanguee' Pilato cha'xjen jfi'oon na jnan'xuaahan. 24 Ndo' tso jon
na quindui cha'xjen na cotanhan. 25Jo' siquindyaa ntciie' jon juu tsan'fieen na tanhan
na m'aan vancjo, na tejndyee juu ndéé nn'an na jnan'vehan cjoo' gobernado ndo' na
iscuee' juu ts'an. Ndo' mantyi tyincyaa jon Jesus ndueehan na quint'ahan yo jon nchu
vaa na nt'ue n'onhan.

Cot'ionhan Jesus tsonjn'aan
(Mt 27:32-44; Mr 15:21-32; Jn 19:17-27)

26 Xjen na tyey'on sondaro Jesus na nt'ionhan jon tsonjn'aan, t'uehan nctii ts'an na
jnan jndéé, tsan na jndyu Simon, juu juu ts'an tsjoon Cirenehin. Nque sondaro'fieen
jnt'ahan na quichu tsan'fieen tsonjn'aan na cantyja juu toxen' Jesus.

27 Indye jndyi nn'an tentyja toxen' Jesus, quii' nt'anhan fi'en nanntcu na totyuee
jndyihan ndo' tonan'xuaahan na itsimdaa' jndyihan' ngiohan na jnty'iahan 'man na
tquenon Jesus. 28 Jo' tequen jon ndéé nanntcu'fieen, tso jon ndééhan:

—'0' nanntcu Jerusalén, tandyueeho' ntyja njan, quityueeho' ntyja 'naan nqueho' yo
ndaho'. 29 Ee quitquenho' clienta, manglentyja Xuee na nndue nn'an: “Joo nanntcu
nn'an ndue' yo ntyjehan na tyi'quifijon nda na tayo'ndaa jnan'quitei'han, t'man jndé
tyio Tyo'ts'on jn'aanhan.” 30 Xjen'fieen ngita' nn'an na nnduehan ndéé ntyo' t'man:
“Quitja' 'o' nacjd,” ndo' mantyi ndéé ntyo' quijndé nnduehan: “Quity'iuho’' ja na ncijé.”
31Ee xe nan'min cont'a nn'an yo ja na tajnan tsixuan, mat'manntyichen navi' ngenon
nan'fieen na vaa jnanhan.

32 Ndo' nque sondaro'fieen, mantyi tyechohan ve nn'an na t'uiityenhan'hin na
tont'ahan natyia na tojnaan'jnan'ciijehan joo nan'fieen yo Jesus. 33Xjen na squehan nctii
joo na conan'quijndyuhan juuhan' Tyo' Tsi'xquen Ts'o0o, jo' t'ionhan Jesus tsonjn'aan
yo0 joo nan'fieen na tyia nn'anhin, nciii tsan'fieen ngiaa' jon tontyjaya ndo' ncuiichenhin
ngiaa' jon tontyjatymaan'. 34 Tso Jesus:

—'U' Tye', nque nn'an na cont'avi' ja, quitsit'man tson'han ee tyi'covaa' n'onhan 'nan
na cont'ahan ja.

Ndo' joo sondaro'fieen, ty'ehan x'iaa' na njnty'iahan nin joohan ninjnoon' nciii ciii
ndiaa'jon. 35 Ndo' nn'an na sque jo', ninvito tojnty'iahan jon. Ndo' nque nanm'ann'ian
ve' tonan'cliejnaan'hin jon, tonduehan:

—Juu tsanvahin, navi' na toquenon nn'an, totsin'man juuhan, jo' nanein xe na
aa mayuu' conduihin nquii Mesias na t'ion Tyo'ts'on ts'ianhin na co'xen jon jaa,
quitsin'man nquiihin navi' na iquenon juu.

36 Ndo' mantyi nque sondaro'fieen jnan'cliejnaan'han Jesus. Tyentyjaa'hin na nnin-
ncyahan vinon té na nc'u jon.

37Jnduehan:

—'U' Xxe na aa mayuu' na taquintyja na t'man condui 'u' na co'xen' nn'an judios, clia
quitsin'man nquii 'u' navi'va na maquenoon'.

38 Tondyeyu xquen tsonjn'aan t'ionhan tscaa' na nnonhan' jndui jii'oon griego, yo
jii'oon latyen, yo nin'jii'oon hebreo. Itsohan': “Ndo nquii ts'an na taquintyja na t'man
conduihin naico'xen jon nn'an judios.”



San Lucas 23:39 177 San Lucas 23:56

39 Ndo' nciiii joo nn'an navi' nn'anhin, tsan na jfion sondaro'fieen tsonjn'aan na
mintyjee' tongiaa' jon, mantyi sciliejnaan' juuhin. Tso juu:

—Condui 'u' Mesias, ¢Aa tyi'yuu'? Ng'e jo', quitsin'man nquii 'u' navi' na maquenoon',
ndo' mantyi ja.

40 Majo' t'a nciiichen tyje tsan'fieen, sityia' juuhin, tso juu:

—Clajen tyi'ncya' 'u' Tyo'ts'on, ndo' ciiejon it'uiivi'han' 'u' cha'xjen na iquenon nquii
Jesus. 41 Ndo' ve jaa mayuu' chuhan' na quenon na nnda', ee cotyion na jndé jnan'tja jaa.
Majo' juu taha', min'nciii natyia tacots'aa jon.

42Ndé jo' tso juu nnon Jesus:

—Nnda' ta, cafijjoon' tson'ja ya na ngue' naijon na matyentjon'.

43Ndo' t'a Jesus 'ndyo tsan'fieen, tso jon:

—Jii'oon na mayuu' na matsjo nnon', xeevahin nc'on' yo ja quityquii' juu paraiso
naijon na m'aan nquii Tyo'ts'on.

Tyincyaa Jesus na tue' jon
(Mt 27:45-56; Mr 15:33-41; Jn 19:28-30)

44 Xjen na tuee' yajmin', s'aahan' na tijaan ninvaa tsonnangue, ata xjen na ndye na
matman. 45 Ee ndo'ciijioon' s'aahan' na tijaanhan'. Ndo' juu ndiaa tco na ntyja quityquii'
vats'on t'man, xoncie yahan' jndyii'. 46 Majuu xjen'fieen jndei sixuaa Jesus, tso jon:

—Tye', nt'0' ma'ndyi ntyja na vant'o.

Ndo' vi jndé tso jon na nnda', tue' jon.

47Ndo' juu capitdn, tsan na ico'xen sondaro'fieen, vi na jndé jndyiaa' jon na nnda' vaa
'nan na tui, sit'maan' jon Tyo'ts'on, tso jon:

—Jii'oon na mayuu', juu tsanva' tajnan totsixuan jon.

48 Ndo' tsofi'en nn'an na ténciii jo' na jnty'iahan 'nan na tui, Xjen na tyentctiie’han
nt'aahan, totuen'han nda' ndei'ndyahan cha' quitsi'manhan'naitsi'ndaa'han'ngiohan.
49 Majo' tsofi'en nn'an na ta'jn'aanhan Jesds yo joo nanntcu na tentyja toxen' jon na
jnanhan Galilea, matycyaa' tintyjee'han, jnty'iahan na tquenon Jesus nan'min'.

Tyequity'iuhan Jesus
(Mt27:57-61; Mr 15:42-47; Jn 19:38-42)

50 Tom'aan nctii ts'an na toquijndyu José. Juu jon ts'an Tsjoon Arimateahin, nt'o
Judea. Juu tsan'fieen nciii nque nn'an na conduihan nanm'ann'ian 'maan nn'an judios.
Ya ts'anhin ndo' jndyoyu conduihin na tonnon Tyo'ts'on. 51 Mantyi tominndoo' jon na
nguee' Xjen na juu na ityentjon Tyo'ts'on tsofi'en, nnintyincyoo'han'. Min ta'nan sijon
tsan'fieen yo jfi'oon na jnan'jnda' ntyje nanm'ann'ianhin na cue' Jesus. 52 Juu José tja
jon na m'an Pilato, técan jon si'ts'o 'naan' Jesus. 53 Jndé jo' taquityjee jonhan' nnon
tsonjn'aan. Ndo'isciietyjo jon ndiaa sabana tsan lino ts'oo Jesus, jndé jo' tjaquityii' jonhin
quii' tsé'tsjo' na jnan'ya nn'an na min'jon tacovanty'iu ts'anhan'. 54 Juu xuee'fieen, xuee
na conan'jnda' nn'an judios na nta'jndyeehan na nnan't'maan'han Tyo'ts'on. Ndo' ng'e
na jndé tman juu xjen'fieen, jo' na mavaa xjen na ngitye' juu xjen na quita'jndyeehan.

55 Ndo' joo nanntcu na jnan Galilea na tyincyohan yo Jesus, tentyjahan ndo' jnty'ia
ndééhan juu tsi'ts'ua'fieen yo nchu vaa na tanty'iu jon. 56 Jndé jo' tyentciie’han Jerusalén,
tyenan'jndahan nasi quichi yo nchen' na ntyeehinhan'si'ts'o 'naan' Jesus.

Joo nanntcu'fieen ta'jndyeehan juu xuee na cota'jndyee nn'an judios cha'xjen na juu
jii'oon na tquen Moisés na ico'xenhan'.

24

Ntyja 'naan' na ta'ndo' xco Jests
(Mt 28:1-10;, Mr 16:1-8; Jn 20:1-10)

1 Majo' vanco xuee na vejndyee soana, ty'ehan naijon na vaa tsi'ts'ua'fieen yo
vendyechen ntyjentcuhan. Tyechohan nasi quichi na jndé jnan'jnda'han na ntyeehin-
han'si'ts'o 'naan'Jesus. 2Majo' vina jndé squehan jo', jnty'iahan na juu tsjé' na té' 'ndyo
juu tsé'tsjo'fieen, jndé tquenaan'han'. 3 Ndo' ya na tyeque'han tyquii'han', tavi cuaa
si'ts'o 'naan' Jesus. 4 Ndo' viochen xjen na totsiquijii'eenhan'hin na nnda' jndé tui, ya
jnty'iahan, tityincyoo' ve ts'an ndyo ndééhan, clichan ndiaa quichi' na quixuee jndyihan'.
5Jo' tyue jndyi nanntcu'fieen, tyetangiohan xen' tyuaachen. Jndue nan'fieen ndééhan:

—Juu ts'an na vando', (Ndu na cojnt'ueho'hin quii' nt'an nt'oo? ¢ Tac'oonhin ntjoohin,
jndé vando' xco jon na tue' jon. Cafijoon' n'onho' juu jii'oon na tso jon ndéého' Xjen
na ninm'aan jon ndyuaa Galilea. 7 Tso jon na nquii jon na conduihin tsans'a na i'ua
Tyo'ts'on ts'ian nnon jon na co'xen jon tsofi'en nn'an, mancuiixjen chuhan'na nninncya
nn'an clientahin nduee nn'an na nan'xuan jnan, ndo' njfionhin jon tsonjn'aan. Majo' xee
na jndé ndye, ngliiando' Xco jon.

8 Yajo' tafijoon' n'onhan juu jii'oon na totso Jesus ndééhan. 9 Ndo' joo nanntcu'fieen,
jnanhan na vaa tsi'ts'ua, ty'entciie’han na m'an nn'an quincho'nctii yo minndyechen
ntyjehannaconan'jonhanyo Jesus. Jnan'quindyiihan nan'fieen nannda'vaa 'nan na tui.
10Joo nanntcu'fieen na tyenan' quindyiihan nan'fieen, jo' Maria, tsan tsjoon Magadan, yo
Juana, yo nciiiichen Maria ndyee j ]uu Santiago, yo minndyechen ntyjentcuhan. 11 Majo'
joonn'an qumcho nciii'fieen, juu jii'oon na jnan'nein nanntcu'fieen, ty'onhan ciientahan'
na ve' ninntyi jii'oonhan'. Taténtyja n'onhinhan'.

12 Majo' juu Pedro je', jnanquintyja jon, jnannon jon, tja jon na vaa tsi'ts'ua'fieen.
Ndo' vi jndé na jndondyi jon quityquii'han', ntjii jon xia'ntyi ndiaa quichi'fieen min-
quinto'han'. Jndé jo' téntclie' nnda' jon v'aa, vacue tom'aan' ts'on jon tsofi'en na jndé
tui.

Ndo6 'man na tui viochen xjen na fijon ve ts'an nato Emaus
(Mr16:12-13)

13 Ndo' quen' clienta, majuuntyi xuee'fieen, ve nn'an na totsay'onhan yo jii'oon na
toninncyaa Jesus, ty'ehan tsjoon chjo na jndyu Emaus, juuhan' tycya m'aanhan' yo
Jerusalén cha'na quincho'nciiii kilometros. 14 Co'ohan ndo' tonan'nein nquehan tsofi'en
nan'min' na jndé tui. 13 Ndo' viochen xjen na ty'ehan, tonan'neinhan yo ntyjehan, ndo'
nquiintyi Jesus tentyja jonhan. Ninvixjen tja jon yo joohan. 16 Majo' min na jnty'ia
ndééhan jon, tatyincyaahan' na nta'jn'aanhan nin ts'anhin. 17 Ndo' taxee' jon ndééhan:

—¢Nin jii'oon na conan'nein nqueho' nato na co'oho'?

Ndo' tyeciientyjee'han, tityincyoo' na chjoo' jndyi n'onhan. 18 Ndo' nciiiihan, tsan na
jndyu Cleofas, t'a juu 'ndyo jon, tso juu:

—¢Aaxia'ntyi 'u' ts'an na ve' tyje' ya' Jerusalén, ng'e jo' tyi'quintji' nchu vaa 'man na tui
vjaro ndo' xee venjoon'?

1970' taxee' Jesus:

—¢Nin 'nan tui?

Joohan t'ahan, jnduehan nnon jon:

—Aa ntyja 'maan' Jesus, tsan tsjoon Nazaret na toninncyaa jon jii'oon naya 'naan'
Tyo'ts'on. Ndo' na tonnon Tyo'ts'on, jaa' ts'ian na tots'aa jon yo jii'oon na totsinin jon
tondéé tsofi'en nn'an. 20 Ndo' nque ntyee na conintque yo nanm'ann'ian njan, tyin-
cyahan clienta jon na quit'uiityenhan'hin na cue' jon. Jo' na jiion nn'anhin tsonjn'aan.
21Ndo'j4, jen tontyjan'én na nduihin na ntsiquindyaa jonjaann'an Israel. Ndo' vandya'
jo', naneinhin jndé ndye xuee na tui nan'min'. 22Ndo' chito xia'ntyi jo', fi'en nanntcu
tmaan' na nan'xuan, jndyojnan'quindyiihan ja jii'oon na siquijii'eenhan'ja. Ee vitsjoon
tonco quluu' ty'ehan naijon na vaa juu tsi'ts'ua, 23 Majo' tavi si'ts'o 'mnaan’' jon cuaa.
Ndo' tyincyo ntciie'han, ndo' tonduehan ndé na tityincyoo' dngeles ndééhan, ndo' na
jndue nan'fieen ndééhan na vando' xco jon. 24Jndé jo' ty'e minndye ntyjé naijon vaa juu

tsi'ts'ua'fieen ndo' jnty'iahan na mayuu' cha'xjen na jndue nanntcu'fieen, majo' nquii
Jesus, taman jnty'iahanhin.

25Yajo' tso Jesus ndééhan:

—'0' nn'an na tyi'quitquenho' clienta tsofi'en jii'oon na tondue nque nn'an na tonin-
ncyahan jii'oon' Tyo'ts'on ntyja nchu vaa 'nan na nguaa, min tyi'cjoo' n'onho' na
ngantyja n'onho'han'. 26 Mangioho' na nquii Mesias chuhan' na ijndei'han' na quitjon
jon tsofi'en navi'min' ndo' jndécya ngiientyja na ngitye' na ntsit'maan' Tyo'ts'on jon.

27 Ndé jo' ta' Jesus na totsi'man jon ndééhan tsofi'en jii'oon na chuu' quii' jii'oon'
Tyo'ts'on na itsininhan' ntyja 'naan' nquii jon. Tye'han' yo jii'oon na tquen Moisés ndo'
chen chen t'uiihan' jfi'oon na tquen tsofi'en nn'an na toninncya jii'oon' Tyo'ts'on nchu
vaa 'man na nnguaa.

28 Xjen na tévindyohin tsjoon chjo naijon na co'ohan, yajo' s'aa jon na vjantyichen jon
na tonnon. 29 Majo' jnan'jndei' jndyuehan nnon jon. Jnduehan:

—Cua ntyjé, quintjo 'u' yo ja ee jnd€ tman nanein, jndé vavinton.

Jo' taquee' jon v'aa'fieen na ntjohin yo nan'fieen. 39 Ndo' xjen na tecjo jon mesa yohin,
ty'oon jon ciienta tyoo', tyincyaa jon na ncyaya Tyo'ts'on, ]nde jo'tyjeejontan'han', ndo'
tyincyaa jonhan' ndééhan. 31 Jndé na jnty'iahan na s'aa jon na nnda', yajo' cha'vijon
tyincyaahan' na xuee jnty'iahan, ndo' yajo' ta'jn'aanhan na nquii Jesus condui juu
tsan'fieen. Majo' ninjonto tsuhin tondééhan. 32Ndo' jo' taxee'han ndéé ntyjehan:

—Aatyi'yuu' tyincyaahan' na njon jndyingio juu xjen'fieen na sinin jon ndéé na tincyo
nato, na si'man jon nchu vaa itsiquindyi jii'oon' Tyo'ts'on na tondui.

33Ndo' majuuntyi xjen'fieen jnan'quintyjahan, ndo' tyentciie’han Jerusalén. Jo' sque-
han na m'an nque nn'an na quincho'nctiii'fieen na tojnaan' m'anhan yo minndyechen
nn'an na totsay'onhan jii'oon yohan. 3¢ Ndo' nque nn'an na quincho'nciiii'fieen, jndue-
han ndéé nan'fieen.

—Jfi'oon na mayuu' na jndé vando' xco ta Jesus ee jndé tityincyoo' jon nnon Simon.

35Ndo' mantyi ve nan'fieen tonan'neinhan nchu vaa na tui xjen na njonhan nato ndo'
na ta'jn'aanhan jon xjen na tyjee jon tan' tyoo' yohan.

Tityincyoo' Jesus ndéé nn'an na conan'jon yo jon
(Mt 28:16-20; Mr 16:14-18; Jn 20:19-23)

36 Ninvaa na conan'neinhan jfi'oonmin', ndo' nquii Jesus tityincyoo' minntyjee' jon
xoncle quii' nt'anhan. Tso jon ndééhan:

—¢Aatijaan yaho'?

37 Majo' mioon tyuehan, s'aahan' ngiohan na cojnty'iahan ncliaan' ts'oo. 38 Ndo' tso
jon ndééhan:

—¢Ndu na jen itsiquijfi'eenhan' 'o' ndo' na ve vaa na m'aan' n'onho'? 39 Quijnty'iaho!
nt'o yo ng'é na manconty€ ndo. Quit'ueho' jando' quijnty'iaho' ee nctiaan' ts'oo min ndi'
min sii' ta'nan qulchuhan' cha'xjen na CO]nty 'taho' na cho ja.

40 Ndo' vi jndé na tso jon na nnda', si'man jon nt'é jon yo ng'ee jon ndééhan. 41 Ndo'
s'aahan' n'onhan na aa mayuu' na nquii jon, majo' mantyi tyincyaahan' na neinhan
ndo' totsiquijii'eenhan'hin. Viochen xjen na tquenonhan na nnda', taxee' jon ndééhan:

—¢Aavaa chjo 'nan na ya ntcia' ts'an?

42Ndo' tyincyahan nciiii tan' quitscaa jnein. 43 Ty'oon jonhan', ndo' tquii jonhan' na
tondééhan. 44 Jndé jo' tso jon ndééhan:

—Viochen xjen natom'an yoho!', totsi'man ndéého' nchu vaa itsiquindyi tsofi'en jii'oon
na jndui ntyja njan na m'aanhan' quii' juu ji'oon na tquen Moisés, ndo' mantyi quii'
jii'oon na toninncya nque nn'an na tonan'neinhan jii'oon ntyja 'maan nchu vaa 'nan
na nguaa. Jii'oonmin' majnda' na quitsiquindéfi'enhan' joohan', ndo' nanein jndé tui
cha'xjen na totsjo ndéého' ntyja 'naan'joo jii'oon'fieen.

45Ndéjo' tyincyaajon najnda'nquenhan nataa'n'onhan nchu vaa itsiquindyi jii'oon'
Tyo'ts'on na tondui. 46 Ndo' tso jon ndééhan:

—Jii'oon na jndui itsiquindyihan' na nquii jon na conduihin Mesias, mancuiixjen
ngenon jon navi' t'man ndo' xuee na jndé ndye na jndé tue' jon, nguando' Xco jon.
47 Ndo' yo xuee' jon ninncya nn'an jii'oon na quintciie' n'on nn'an jnanhan cha' na
ntsit'man ts'on Tyo'ts'onhan. Juu ts'ian'fieen, Jerusalén ngitye'han', ngacyahan' ninvaa
tsonnangue. 48 Ma'ua ts'ian ndéého' na quitji' jndyoyuho' jii'oonmin' ndéé nn'an.
49 Mancontyé njiion Espiritu Santo na nc'oon jon yoho'. Nquii jon na jndé tco' Tyéhd'
'mdyo jon na nninncyaa jonhin quii' n'onho'. Majo' quintjoho' Jerusalén ata xjen na
ncy'onho' ciientahin na nnan jon nandye, cha' nnan'xuanho' najndei quii' n'onho'.

Tava Jests quifioon'ndue
(Mr 16:19-20)

50 Ndo' tachu Jesus joohan to'ndyo tsjoon Jerusalén. Squehan ndyoo' tsjoon Betania.
Juu xjen'fieen sintyja jon nt'6é jon cjohan na ityio jon jn'aanhan. 51 Ndo' juu xjen na
ityio jon jn'aanhan, suehan'hin, tava ntciie' jon quifioon'ndue. 52 Ndo' joohan jndé
na jnan't'maan'han jon, tyentciie’han Jerusalén na nein jndyihan. 53 Ninnquii'chen
to'ohan vats'on t'man na tonan't'maan'han Tyo'ts'on.

Jiti'oon Naya Ntyja 'Naan' Jesucristo Na Tji Juan

Nquii jon na conduihin jii'oon' Tyo'ts'on tuihin na ts'anhin

1Xjen na ta' Tyo'ts on na tquen jon tsofi'en, nquii jon na conduihin jii'oon' Tyo'ts'on,
mancumgen m'aan jon yohin. Ndo' tsofi'en na condui nquii Tyo'ts'on, mantyi juu jon
cligjon conduihin. 2 Xjen na tye' tsofi'en, nquii jon na conduihin jii'oon' Tyo'ts'on,
manciiiixjen m'aan jon yo nquii jon. 3 Tsofi'en 'nan na min na tquen Tyo'ts'on, nquii
jon na condui jii'oon' jon, fi'enhin xjen na tquenhan joohan'. 4 Ntyja 'maan' nquii
jon tsixuan jon na tyi'quintyciii na vando' jon. Juu na nnda' tsixuan jon, itsijonhan'
juuhan' cha'vijon chon na itsixueehan' ndéé nn'an. 5 Ndo' juu naxuee na conduihin,
itsiquinaanhan' nciii cliii nnon na co'nan'vehan' nacjoo' Tyo'ts'on. Majo' tsofi'enhan'
ndiquindéé na ngitoxenhan'jon.

6 Nquii Tyo'ts'on t'ua jon ts'ian nciii tsans'a na jndyu Juan na cjancyaa juu ji'oon'
jon quii' nt'an nn'an judios. 7 Jndyo tsan'fieen na t'ua Tyo'ts'on ts'ian nnon jon na ciji'
jndyoyu jon ntyja 'maan' nquii Cristo na conduihin naxuee. Tociji' jndyoyu Juan'fieen
cha' tsofi'en nn'an ngantyja n'onhan Cristo. 8 Majo' chito aa juu Juan na conduihin juu
naxuee'fieen, Xia'ntyijndyo jon na nciji' jndyoyu jon ntyja 'naan' nquii jon na conduihin
juu naxuee. 9 Nquii Cristo na conduihin juu naxuee na mayuu', tyjee' jon tsonnangue,
ncyaa jon naxuee nnon ncuii cuii ts'an.

10 Tom'aan jon yo nquii Tyo'ts'on xjen na tquenhan tsonnangue, ndo' jndé jo' tyjee'
jon quii' nt'an nn'an na m'anhan'. Majo' juu na tui Cristo na ts'anhin, tataa' n'on
nan'fieen nin conduihin. 11 Tui jon ndyuaa 'naan nn'an judios, majo' tyi'cy'onhan clienta
jon. 12 Ninciianntyihan ty'onhan ciientahin, ndo' téntyja n'onhan jon. Ndéé joo nan'fieen
tyincyaa jon na conduihan ntsinda nquii Tyo'ts'on. 13 Majo' chito condui nan'fieen
ntsinda jon cha'xjen na condui nda nn'an. Min chito conduihan ntsinda jon ng'e na
t'man vaa na nt'ue ts'on ts'an. Xia'ntyi ictiji'han' na condui nan'fieen ntsinda jon xeng'e
nquii jon nt'ue ts'on.

14 Nquii jon na conduihin jii'oon' Tyo'ts'on jnan jon naijon m'aan Tyééhé Tyo'ts'on,
tuihin na ts'anhin. T'man vaa na venchjii jon nn'an ndo' na conduihin na mayuu'.
Tom'aan jon quii' nt'dn ndo' jnty'ia ndé xjen na sit'maan' Tyo'ts'onhin. majuuhan' na
siquinjon Tyo'ts'onhin na conduihin jnda jon na ninnctii ts'onhin. 15 Juu tsan'fieen na
jndyu Juan, tociji' jndyoyu jon ntyja 'naan' jnda Tyo'ts'on Xjen na sue juu jndyee' juu
ndéé nn'an. Itso jon: “Mangioho' na jndé totsjo na 'io cha nnintyincyoo' ncuii ts'an quii'
nt'anho' na min'chjo tyi'quitsijonhan' ja yohin, ee manctiixjen m'aan jon vitjachen na
ndui ja. Majuu jon tsan na ndyovindyoo' ndo.”

Ndo'jii'oon na tso Juan'fieen.

16 Nquii Cristo tsofi'en naya condui jon. Ndo' ntyja 'maan' jon, ityio Tyo'ts'on jn'aan
tsofi'en jaa. Nciiii nnon naya na condui jon na jndé ty'on clienta, ndé mafioon nnon
na ndyontyja na ityio jon jn'aan jaa. 17 Nquii Tyo'ts'on tyincyaa jii'oon na co'xenhan'
nnon Moisés. Juu tsan'fieen tyincyaa jonhan' ndéé nn'an. Majo' ntyja 'naan' Jesucristo
sclianon Tyo'ts'on jii'oon ntyja 'maan' juu naya na condui jon, ndo' mantyi yo jii'oon
na conduihan' mayuu'. 18 Nquii Tyo'ts'on, min'nciii ts'an tacondyiaa'hin. Xia'ntyi
nquii Jnda jon na ninnctii ts'onhin na mantyi Tyo'ts'on conduihin, juu jon mancha'xjen
m'aan jon yo tye jon, juu jon jndé si'man jon nchu vaa conduihin.

JA'oon na tji' jndyoyu Juan, tsan na totsiquindéé' nn'an
(Mt 3:11-12; Mr 1:7-8; L¢ 3:15-17)

19 Nn'an na conintque ndéé nn'an Jerusalén, jionhan ntyee 'maanhan na m'aan
Juan'fieen yo vendye nn'an tmaan' levitas na cotyentjonhan quii' vats'on tsjoon'fieen.
T'uahan ts'ian ndéé nan'fieen na quita'xee’han nnon Juan nin conduihin. 20 Juu
tsan'fieen tji' jndyoyu jon, itso jon:

—Ja chito condui ja Mesias na ijfion Tyo'ts'on na co'xen jon 'o' nchu vaa na cot-

sam'anho'. _ . '
21 Ndo' taxee'ntyichen nan'fieen nnon jon:

—Yajo' ¢(Nin ts'an condui 'u'? ¢Aa condui 'u' nquii Elias, tsan na tom'aan ndyu na
toxen'chen na toninncyaa jon jii'oon' Tyo'ts'on ntyja nchu vaa 'nan na nguaa?

T'ajon, itso jon:

—Min chitojo' na condui ja.

Majo' tyi'quintjo ngiohan, taxee' nnda'han nnon jon:

—Tso Moisés na nc'oon ncuii ts'an na nninncyaa jon jii'oon' Tyo'ts'on ndéé ntyja nchu
vaa 'man na nnguaa. ¢Aa condui 'u' juu tsan'fieen?

Majo' t'annda' jon, itso jon:

—Min chito juu tsan'fieen condui ja.

22Ndo' jndue nnda' nan'fieen nnon jon:

—Yajo' ¢Nin ts'an condui 'u'? Ciia, quitsu' ndé cha' yannan'ntcii'é ji'oon ndéé nn'an na
t'uahan ts'ian ndé na quita'x'é nnon'. {Nin matsu' ntyja 'naan'juu ts'ian na matsixuan'?

23Yajo' sintctie' jon jii'oon ndééhan, itso jon:

—Ja mats'a cha'xjen na tso Isaias Xjen na toninncyaa jon jii'oon' Tyo'ts'on ndyu na
toxen'chen. Tso jon: “M'aan nciii ts'an na itsue jon jndyee' jon ndyuaa na tyi'jndye
nn'an m'an. Quinan'jnda'ho' na ncy'onho' clienta nquii jon na téquintyja na t'man
conduihin na ntye'ntjon jonho'.”

Nnda' vaa jii'oon na sintciie' Juan ndéé nan'fieen.

24 Nque nn'an na nan'xuan tmaan' fariseos, joohan jfionhan nan'fieen na m'aan
Juan'fieen. 25 Yajo' taxee'ntyichen nan'fieen nnon jon, jnduehan:

—Matsu' na chito condui 'u' Cristo, min Elias, ndo' min nquii tsan na itso Moisés na
nninncyaa jii'oon' Tyo'ts'on ndéé jaa nn'an judios ntyja nchu vaa 'nan na nguaa. Yajo'
¢Ndu na matsiquindé' nn'an?

26 Xjen'fieen t'a Juan jndyuehan, itso jon:

—Ja matsiquint'é 'o' yo ndaatioo, majo' quii' nt'anho' m'aan nctii ts'an na ninjo'
tyi'covaa' n'onho' nchuvaa conduihin. 27 Manquii jon nts'aa ts'ian 'naan' Tyo'ts'on xjen
na jndé jnty'ithan' ja, ee mancuiixjen m'aan jon vitjachen na tui ja. Ndo' min ts'ian na
tyi'njon tsixuanhan', min tyi'quijnt'ue ja na ntye'ntjon nnon jon na nts'ahan'.

Ndo' ji'oon sintcie' Juan.

28 Juu nan'va' tui nciii joo na jndyu Betdbara, ixndyaa' jndaa Jordan naijon tot-
siquindéé' Juan nn'an.

Condui Jesus Quitsman tsjuen' Tyo'ts'on

29 Tonco ncliichen xuee, jndyiaa' Juan na ndyovindyoo' Jesis na m'aan jon. Ndé ja na
tom'an yohin jo', itso jon: “Quijnty'iaho', ndd' ndyo nquii tsan na condui Quitsman Chjo
tsjuen' Tyo'ts'on na itsinduu' jon jnan nn'an. 30 Mantyja 'naan' tsanva' na jndé totsjo
ndéého' na 'io cha nnintyincyoo' nciiii ts'an quii' nt'anho' na t'manntyichen conduihin,
chichen ja, ee manctiixjen m'aan jon vitjachen na ndui ja. 3! Xjen na t'a na matsiquint'é
nn'an yo ndaa, min'chjo tyi'covaa' ts'don na i'ua Tyo'ts'on ts'ian nnon jon na ntsinduu'
jon jnan nn'an. Majo' mats'a ts'ianva cha' quitsi'man jndyoyuhan' ndéé 'o' ntyjé nn'an
Israel na jo' conduihin.”

32 Ndo' nquii Juan'fieen, tji' jndyoyuntyichen jon ndé, itso jon: “Jnty'ia nnoén na nquii
Espiritu Santo jnan jon quifioon'ndue, jndyocue jon na cha'vijon quitu', ntjohin yo Jesus.
33Ndo'juu xjen'fieen min tyi'covaa' ts'0n nin juu na ndui na ntsinduu' jnan nn'an. Majo'

téfijoon' ts'0n Xjen na t'ua Tyo'ts'on ts'ian nnon na quitsiquint'é nn'an, tso jon nnon:
Nndyia' nnon' na nndyocue Espiritu Santo cjoo' nciii ts'an, ndo' ntjohin yo jon. Juu
tsan'fieen jndé t'ua ts'ian nnon jon na ntsiquindéé' jon nn'an yo Espiritu Santo.”

Ndo' sininntyichen Juan, itso jon: 34 “Ndo' mancé jndé jnty'ia nnén na tui na nnda',
mang'e jo' maciji' jndyoyu na nquii jon conduihin jnda Tyo'ts'on.”

Nn'an na t'man jndyee Jesus na quitsay'onhan yo jii'oon na toninncyaa jon

35 Tonco nctiiichen Xuee, ventyjee' nnda' Juan yo ve ja na totsay'én yo jii'oon na
toninncyaa jon. 36 Ndo' juu xjen na jndyiaa’' jon na venon Jesus jo', itso jon ndé:

—Quijnty'iaho', tsanva' conduihin juu Quitsman Chjo tsjuen' Tyo'ts'on.

37 Ndo' ve ja na tosay'dén yo jfi'oon na toninncyaa jon, vi na jndé jndyé jii'oonva',
santyja toxen' Jesus. 38 Ndo' tequen Jesus, jndyiaa' jon na santyja na toxen' jon. Yajo'
taxee'jon ndé, tso jon

—¢Aavaa 'man na nt'aho'ja?

Jo'jndué nnon jon:

—Rabli, ¢Yuu vijon vaa v'aa na ntjo 'u' neinhin? Juu jii'oon Rabi'fieen itsiquindyihan'
ts'an na itsi'man jii'oon' Tyo'ts'on.

39Ndo' t'a jon jndyué:

—Ncyoho' na njnty'iaho'.

Yajo' sd yohin v'aa na tuee' jon. Squé yohin jo' cha'na nenque na matman.

40Ja Juan yo nin'Andrés, tyje juu Simon Pedro, ja jndyé jii'oon'fieen na tso Juan, ndo'
sanan'jén yo Jesus. 41 Jndé jo' téquint'ue Andrés'fieen Xio jon Simdn. Itso juu nnon jon:

—Jndé jndié nquii jon na conduihin Mesias. (Yo jfi'oon na conan'nein nn'an judios, juu
jii'oonva' tsi'manhan' Cristo, nquii jon na i'ua Tyo'ts'on ts'ian nnon na ntsin'man jon
Nluaan nn'an.)

42Ndo' téy'oon Andrés xio jon na m'aan Jesus. Xjen na jndyiaa' Jesus juu, itso jon:

—'U'jndyu' Simon, tye' jndyu jon Juan. Ja ntsiquijndyu 'u' Cefas. (Jii'oonva'itsiquindy-
ihan' Pedro.)

Iqueen'Jesus Felipe yo Natanael

43 Tonco nciiiichen Xuee, sijnda' Jesus na chi ncja jon ndyuaa Galilea. Jo' tjonhin Felipe.
Tso jon nnon juu:

—Quindyotsijon 'u' yo jii'oon na mancya.

44 Ndo' juu Felipe'fieen maninnciii tsjoon' jon yo Andrés yo nin'Pedro. Joohan nn'an
tsjoon Betsaida. 45 Ndé jo' juu Felipe téquint'ue jon Natanael. Tso jon nnon juu:

—Nnon tson na tji Moisés na chuhan' jii'oon' Tyo'ts'on na ico'xenhan!, itsiquindyihan'
ntyja'maan'nquiijon na conduihin na ntsin'man jon fiuvaannn'an. Jndé jndiéhin. Mantyi
nque nn'an na toninncya jit'oon nchu vaa 'nan na nguaa, vendyehan totjihan jii'oon
ntyja 'maan' tsanva', na majuu Jesus, tsan tsjoon Nazaret, na condue nn'an jnda Joséhin.

46 Tso Natanael:

—Cha'na juu tsjoon Nazaret, ;Aa nnintyincyoo' nciiii ts'an na t'man na ntejndei jon
nn'an?

T'a Felipe'fieen, itso juu:

—Quindyo' ndo quindyia' nnon'hin.

47Tndyiaa' Jesus na ndyovindyoo' Natanael. Itso jon:

—Quijnty'iaho', tsanva' conduihin ts'an tyi'quitsivimn'an jon nn'an. Juu jon mayuu'
conduihin ts'an tsjan Israel.

48 Ndo' taxee' Natanael nnon Jesus:

—Ta, ¢Nchu sa' na taa' tson' na nnda' tsixuan ja?

T'a Jesus, itso jon:

—Vitjachen na ngaqui'man Felipe 'u', jnty'ia na m'an' va', X'ee ts'oon higuera 'nan'.

49Ndo' t'a Natanael, tso juu:

—Condui 'u' tsan na itsi'man jii'oon naya ndéé nn'an, 'u' condui jnda Tyo'ts'on. Ndo'
taquintyja 'u' t'man condui ntyja njan jaa nn'an Israel.

50T'a Jesus:

—Aave'ng'e tsjo na jnty'ia 'u' X'ee ts'oon higuera 'nan', ;Aa ve' jo' na mavantyja tson'
ja? 'Nan na t'manntyichen min ntyja njan na xejnda ndyia'.

51Ndo' sininntyichen Jesus, tso jon:

—Jfi'oon na mayuu' matsjo ndéého', njnty'iaho' na nnaan quificon'ndue. Ndo' ja na
condui tsans'a na jiion Tyo'ts'on quii' nt'an nn'an, njnty'iaho' ncyocue angeles na m'an
ndo' na ngova nnda'han.

2

Natoco ts'an tsjoon Cand ndyuaa Galilea

1Xee na jndé ndye na tui na nnda', toco ts'an tsjoon Cand ndyuaa Galilea. Ndo' joo
nan'fieen na ntonco, jnan'quindyiihan ndyee Jesus na chi ncja jon chjo. 2 Ndo' mantyi
t'manhan nquii Jesus yo ja na nc'én yohan xjen na ntoncohan. 3 Ndo' xjen'fieen, juu
vinon na tijnt'uehan, ntyctiihan'. Jo' tso ndyee Jesus nnon jon:

—Tyi'cliinon vinon, jndé ntycuiihan'.

4Ndo' t'a Jesus 'ndyo jon:

—Nnda' 'ndyo', tyi'quichuhan' na ntsijnda' ts'ian na nts'a. Tyi'coventyja Xjen na nts'a
ncuii nnon ts'ian na tyi'je'quindéé nduihan' na ve' ntyja 'naan' juu najndei na tsixuan
ts'an.

> Majo' itso ndyee jon ndé€ nn'an na cotyentjon jo':

—Min'cya nnon 'man na ngitso jon ndéého', quita'nguee'ho'han'.

6Min jii'oon naico'xenhan'jaann'an judios ntyja nchuvaa na cotquénnaji'ua'nan na
coninjnt'uejaanaconan't'maan' Tyo'ts'on. Juu v'aa'fieen min yon ntjo t'man na jndéhan'
yo ntjo' na coninjnt'uehan' na conan'quindé costumbre na cotman ndueehan yo 'nan.
Nciii cliii ntj6'fieen coninnon cha'na nctii ciento litros ndaahan'. 7 Jo' tso Jesus ndéé
nn'an na cotyentjon jo':

—Quinan'quitoo'ho' ntjomin yo ndaa.

Ndo' jnan'quitoo'chenhinhan'. 8Jndé jo' tso jon ndééhan:

—Neinhin quitji'ho' chjohan'. Quitsay'onho'han' na m'aan tsantque 'ndyo v'aa.

Ndo' tyey'onhan juuhan' na m'aan tsan'fieen. 9Ndo' t'u tsan'fieen chjovi' ndaa'fieen na
scliaquen Jesus vinonhan'. Tsan'fieen min tyi'quintjii jon yuu va jnanhan', majo' nque
nan'fieen na cotyentjon jo', ngio yahan yuujon jndui'han'. Ndo' t'man jon juu novio.
101tso jon nnon juu:

—Tyi'nciii ciii joo na maca na cotonco nn'an, coninncya jndyeehan vinon na yan-
tyichen na nciie ntyjehan. Ndo' vi na jndé vacjo nan'fieen na covehan, yajo' coninncya-
han vinon na tyi'cliientyjachen na ya. Majo' 'u' je', sue' vinon na yantyichen na nanein
coninjnt'uehan'.

11 Juuhan' jn'aan t'man na vejndyeengue na s'aa Jesus na tuee' jon Cand ndyuaa
Galilea. Juu ts'ian'fieen si'man nquii'han' na t'man jndyi conduihin. Ndo' ng'e na nnda’,
jd nn'an na cotsay'én yo jii'oon na toninncyaa jon, tye' na vantyja n'énhin.

12Jndé na tui na nnda', j4 nn'an na cotsay'én yo jii'oon na toninncyaa jon, sa yohin
tsjoon Capernaum, mantyi tja ndyee jon yo nque ntyje jon. Ndo' ntjo ja jo' yohin vendye
xuee. Jndé jo' jnt'ui ntci'é yohin.

Yo vi' tji' Jesuis nn'an quii' vats'on t'man Jerusalén
(Mt21:12-13; Mr 11:15-18; Lc¢ 19:45-46)

13 Juu xjen'fieen vavindyo na nguee' nguee pascua xjen jaa nn'an judios conan'ciijé
quinman na conan't'maan' Tyo'ts'on. Yajo' sd Jerusalén yo Jesus. 14 Ndo' toch'een'
vats'on t'man njan jaa nn'an judios, jo' ntjii jon nn'an na condéé ndoro, quinman ndo'

yo nin'quintu'. Ndo' mantyi jo' minndyuaa nn'an na conan'jndyo s'on 'naan nn'an na
cotsque yahan juu vats'on'fieen. 15Ndo' ya jndyiaa' jon na nnda' vaa na tont'a nan'fieen,
tijnt'ue jon ts'ua, sia jon tjantsi'. Ndé jo' jnty'e jon nan'fieen yohan'. Tsofi'en nan'fieen
tji' jonhan ch'een' juu vats'on'fieen. Majo'ntyi s'aa jon yo quinman yo nin'ndoro'fieen.
Ndo' mesa na conan'cho nn'an na conan'jndyo s'on, siquityee' jonhan'. Iscyaa jon s'on
'maanhan. 16 Ndo' itso jon ndéé€ nn'an na condéé quintu':

—Quitji'ho' cho'min' ntjoohin. Juu vaa' Tyéhd', tant'aho' juuhan' cha'vijon ts'ua.

17Ndo'nas'aajonnannda',jdnn'an nat'man jonnatotsay'én yo jii'oon na toninncyaa
jon, tafijoon' n'én juu jii'oon na chuu' nnon tson Salmos. Itsiquindyihan': “Manciiiixjen
nnan'cuee' nn'an ja tsojnaan' na nt'ue ts'én na quint'a nn'an na njon vaa' Tyého'
cha'xjen na chuhan'.”

Mannda' itsiquindyi juu jii'oon'fieen. 18 Yajo' nn'an judios na conintquehan quii' nt'an
ntyjehan, taxee'han nnon jon, jnduehan:

—¢Nin ts'ian ntsa' na tyi'je'quinduihan' na ve' yo najndei nquii ts'an na ntsi'manhan'
ndé na vaa najndei na condui 'u' na matsa' na nnda'?

19T'a Jesus, itso jon:

—Juu v'aavahin, quinan'tyuii'ho'han' ndo' ja ninndye xuee ntsué ntcii'éhan'.

20 Nan'fieen jnan'ntciie’han jii'oon nnon jon, jnduehan:

—Técavenn'anvantjo'yon chunajndévats'on t'mannjan, ndo' 'u'aa ve' ninndye xuee
na ntsue' ntcie'han'.

21 Majo' sijoon' jon juu si'ts'o 'maan' jon na conduihan' cha'vijon vats'on. 22Jo' vi na
tyincyaa Tyo'ts'on na vando' xco jon na jndé jnan'cuee' nn'an jon, ja nn'an na tondyé
jii'oon na toninncyaa jon, téfijoon' n'én na tso jon na nnda'. Ndo' mantyi téntyja n'én
jii'oon na sinin jon yo juu jii'oon' Tyo'ts'on na jndui ndyu na toxen'chen.

Ntyjii Jesus nchu vaa na ndyii' ts'on ts'an

23Viochen xjen na tom'aan Jesus Jerusalén na t'oon nguee pasciia, juu xjen'fieen jaa
nn'an judios conan'clijé quinman na conan't'maan' jaa Tyo'ts'on. Joo nn'an na m'an
nguee'fieen tojnty'iahan jndye nnon ts'ian na tots'aa Jesus na tyi'je'quindéé nduihan' na
ve' ntyja 'naan' najndei na tsixuan nquii ts'an. Ng'e jo' jndye nan'fieen téntyja n'onhan
jon. 24 Majo' Jesus tyi'tque ntyjii jon yo joohan, ee ntyjii ya jon nchu vaa 'nan na ndyii'
n'onhan. 25 Min tyi'icanhan' na ngitso jndyoyu ts'an nnon jon nchu vaa nan'xuan nn'an,
ee ntyjii ya jon nchu min quii' n'onhan.

3

Tyjee'non Nicodemo na m'aan Jesus

1 Quii' juu tmaan' nn'an fariseos, tom'aan nctii ts'an jndyu Nicodemo. Tonintquehin
quii' nt'an ntyje jon nn'an judios. 2 Tja jon na m'aan Jesus nctiii tijaan. Itso jon nnon
Jesus:

—Nnda' ta, 'u' na matsi'man' jii'oon' Tyo'ts'on ndéé nn'an, mangié na condui 'u' ts'an
na jiion Tyo'ts'on na quitsi'man’' jii'oon naya 'naan' jon ndé. Ee Xe na aa tyi'c'oonhin yo
v, tyi'je'quindéé ntsa' ts'ianmin'.

3T'a Jesus, itso jon:

—Jfi'oon na mayuu' na matsjé nnon', xe na aa tyi'mdui xcoho!, tyi'je'quindéé
ntsaque'ho' ntyja 'naan' na itye'ntjon Tyo'ts'on nn'an.

4Ndo'jo' taxee' Nicodemo nnon jon, itso juu:

—Juu ts'an na jndé tque, ¢Nchu vaa nquii nts'aa jon na nndui nnda'hin? Ee
tyi'xe'quindéé ngua nnda' jon tsiaa' ndyee jon ndo' na nndui nnda'hin.

5T'a Jesus, itso jon:

—Jfii'oon na mayuu' matsjo nnon', Xxe na aa tyi'ndui ts'an ntyja 'naan' ndaa yo ntyja
'maan' Espiritu, tyi'xe'quindéé ntsijonhin yo juu na itye'ntjon Tyo'ts'on nn'an. ¢ Ng'e

na condui jaa nn'an, jo' mantyi nda mann'anhan. Mannda' vaa itsijonhan' ts'an na
nnduihin ntyja 'naan' Espiritu. Ts'an na tuintyja 'naan'jon condui tsan'fieen ntyja 'maan'
Tyo'ts'on. 7 Tyi'ninncya' na ntsiquijﬁ'eenhan' "u' yo juu jﬁ'oon na matsjo: “Chuhan'
na quindui xcoho'.” 8Juu xjen na m'an jndye, nndyi' na c'uaa na cam'aanhan', majo'
tyi'quintji' yuujon jnanhan', min yuuva navjahan'. Mannda'vaaitsijjonhan'na ndictiaa’
ts'on ts'an nchu vaa na nndui ncuiichen tyje juu ntyja 'naan' Espiritu.

9T'a nnda' Nicodemo, itso juu nnon Jesus:

—Ja ninjo' ndictiaa' ts'on.

10Ttso Jesus:

—Cua jo', ndo' t'man ts'an condui 'u' na matsi'man' jii'oon' Tyo'ts'on ndéé ntyjééhé
nn'an Israel. Ng'e jo' tyi'quitsitiu na ndiciiaa' tson' jii'oonmin'. 11 Jfi'oon na mayuu'
matsj0 nnon'. Matsinén ntyja 'maan 'man na ntyji ndo' mactji' jndyoyu man jndé
jnty'ia nnon, majo' 'o' tyi'nin'cantyja n'onho' juu jii'oon na maciji' jndyoyu. 12 Jndé
matsinén ndéého' ntyja 'naan 'nan na min nnon tsonnangue cha' ctiaa' n'onho', majo'
tyi'nin'cantyja n'onho' ntyja 'maanhan'. Ya jo' ¢/Nchu vaa nquii nts'a cha' ngantyja
n'onho'jjuu jii'oon na mancya ntyja 'naan' quifioon'ndue?

13 “Ta'nman nciiii ts'an tsonnangue na jndé téva quifioon'ndue cha' nndéé ntsiquindyi
juu nn'an nin 'mnan na quint'ahan cha' ntjo ya ntyjii Tyo'ts'on yohan. Xia'ntyi nco na
condui tsans'a na jiion Tyo'ts'on quii' nt'an nn'an, mavaa'ya ts'on nchu vaa 'nan ntyjii
jon. 14 Xjen na tom'an nn'an judios ndyuaa naijon na tyi'jndye nn'an m'an, cjoo' nciiii
ts'oon t'ion Moisés nciiii Xjo na sia jonhan' cha' vaa quitsu. Ja na condui tsans'a na jfion
Tyo'ts'on ja quii' nt'anho', mannda' vaa nt'ion nn'an ja tsonjn'aan. 15 Nnda' ngenon
cha' min'cya ro ts'an na vantyja ts'on juu ja, nninncyaa Tyo'ts'on na tyi'quintycuii na
nguando' fivaan' juu.

Venchjii Tyo'ts'on nn'an tsonnangue

16 “Nquii Tyo'tson t'man jndyi vaa na vi'nchjii jon nn'an tsonnangue, jo' nquii Jnda
jon na nincuii ts'onhin, tyincyaa jonhin na ndyion jon jnan nn'an. Ndg' vaa na its'aa
jon, cha'min'cyaro ts'an na vantyja ts'on juuhin, tyi'xe'quitsu fiuaan' juu, tsixuan juu na
tyi'quintyciii na vando' juu. 17 Ee chito jfion Tyo'ts'on Jnda jon ndéé nn'an tsonnangue,
cha' quit'uiivi'han'hin tsojnaan' jnanhan. I'ua Tyo'tson ts'ian'fieen nnon Jnda jon na
ntsin'man jon fivaan nn'an.

18 “Min'ninchen ts'an na vantyja ts'on juuhin, xe'quit'uii Tyo'ts'on tsan'fieen ntyja
'maan' jnaan' juu. Majo' juu ts'an na tyi'min'cantyja ts'on juuhin, itsijnda'han'
ntyja 'maan' juu na it'uiivi'han'hin ng'e nquii Jnda Tyo'ts'on na nin'nctii ts'onhin,
tyi'min'cantyja ts'on juuhin. 19 Nd6 vaa jfi'oon na it'uiivi'han' nn'an: Nquii jon na
conduihin naxuee, tyjee'non jon quii' nt'an nn'an tsonnangue, majo' njonntyichen
ngiohan 'man natyia na cont'ahan, chichen nquii jon na conduihin naxuee. Nnda' vaa
ng'e joo 'man na cont'ahan, tyia jndyi nan'xuanhan'. 20 Nciiii ciii ts'an na its'aa 'man
tyia, jndoo' jndyi tsan'fieen nquii jon na conduihin na naxuee. Tyi'nin'quitsijonhin ntyja
'maan jon ee ncyaa' juu na ntsiquinan jon ntyja 'naan' natyia na its'aa juu. 21 Majo' juu
ts'an na itsijonhin yo ntyja 'naan' na mayuu', itsijon tsan'fieen yo nquii jon na conduihin
naxuee. Ndo' na nnda' vaa, covityincyoo' ya na tsofi'en 'nan na its'aa tsan'fieen, its'aa
jonhan'ng'e na itsiquindéé jon tonnon Tyo'ts'on.”

Juan, tsan na totsiquindéé' nn'an, itsininntyichen jon ntyja 'naan' Jests

22 ITndé na tui na nnda', jndui' Jesus Jerusalén, ndo' j4 nn'an na tqueen' jon na
quitsay'én jii'oon yohin, mantyi sa yohin. Tomanty'i yohin ndyuaa Judea. Jo' ntjo ja
vendye xuee, ndo' jndye nn'an squenon na m'aan jon na nin'quint'éhan. 23 Mantyi juu
Juan totsiquindéé' jon nn'an nciii joo na jndyu Endn, ndyo Salim, ee jo' jndye ndaa

m'aan. Ndo' to'o nn'an na m'aan jon na totsiquindéé' jonhan. 24 Ee juu Xxjen'fieen
tacotyii' Herodes jon vancjo.

25 Nque nn'an na tonan'jonhan yo juu jii'oon na toninncyaa Juan, jnan'jndyehan
jndyuehan yo nciii ntyjehan ts'an judio. Conan'neinhan yuu vaa ts'ian na yantyi na
ntquenhan' ts'an na ji'ua conduihin tonnon Tyo'ts'on. ¢Aa ntyja 'naan' Jesus, ndo' aa
ntyja 'maan' Juan? 26 Ndo' joo nn'an na totsay'onhan yo jii'oon na toninncyaa Juan,
squenonhan na m'aan jon. Jnduehan nnon jon:

—'U' ta na matsi'man' ntyja 'naan' Tyo'ts'on ndé, juu tsan na toquifi'en yo 'u' ixndya
jndaaJordan, manquiintyijuutsannatji'jndyoyu' ntyja 'naan'jon ndé, quindyia', cont'é
nn'an ntyja 'naan’' jon, ndo' tsofi'en nn'an cotsantyja toxen' jon.

27Ndo' t'a Juan jndyuehan, itso jon:

—Ta'nan nciii nnon ts'ian na nndéé nts'aa ts'an xe chito nquii Tyo'ts'on itsijnda' jon
na ntsixuan juuhan'. 28 Manqueho' ngioho' na tsjo ntyja njan na chito Mesias condui
ja. Tyo'ts'on t'ua jon ts'ian nnon na jndyo jndyé na tonnon nquii Mesias, cha' joo nn'an
ncy'onhan clienta nquii jon. 29'0Q' covaa' n'onho' juu jii'oon na tyi'quitsi'man nquii'
ntyja 'maan' juu tsans'a na ncy'oon juu cilenta yuscu yo na ngoco jon. Majo' juu tsan na
itsijonhin yo juu tsans'a'fieen, tyi'vajndyi' ts'on juu tyje juu na ncy'oon tsan'fieen clienta
juu yuscu'fieen. Coquioo na neiin' juu na ndyii juu jii'oon na itsinin tyje juu na ngoco
tsan'fieen yo yuscu'fieen. Mannda' ro incyaahan'na nén na manty'ia na conan'jon nn'an
ntyja 'maan' Jesus. 30 Ng'e na nnda', 'io 'io chuhan' na nquii jon ngandit'man ngio nn'an
yohin, majo' ja cantyctiii ntyja na condui ja.

Ndoé vaa tsixuan nquii jon na jnan quifioon'ndue

31 Ndo' tsontyichen Juan: Tsanva' jnan jon quifioon'ndue, ng'e jo' njonntyichen con-
duihin, chito tsofi'en nn'an. Ja na ve' ts'an ja, matsixuan ntyja 'naan' tsonnangue ndo'
matsinén ntyja 'naan'han'. Majo' nquii tsanva' na jnan jon quifioon'ndue, njonntyichen
conduihin na tsofi'en. 32 Ndo' ntsinin ]ndyoyu jon man na jndé jndyiaa' jon yo na
jndé jndyii jon, majo' tanin juu nin'cy'oon ciienta ]uu jii'oon na icdji' jndyoyu jon.
33 Minninchen ts'an na iy'oon juu clienta jii'oon na iciiji' jndyoyu jon ntyja 'maan' nquii
jon, mantyi iciji' jndyoyu tsan'fieen na joo jii'oon itsiquindyii Tyo'ts'on ntyja 'naan'
Jesus, tsofi'enhan' conduihan' na mayuu'han'. 34 Ee nquii tsan na jfion Tyo'ts'on quii'
nt'an nn'an, itsinin juu jii'oon' jon, tyi'cacuaa xjen incyaa jon Espiritu clentaa' jon
quii' ts'on jnda jon. 35 Nquii Tyo'ts'on na conduihin Tyééhé, venchjii jon nquii juu na
conduihinjndajon. Tsofi'en nnon na min, jndé tyincyaajonhan'nt'é juu. 36 Minninchen
ts'an na vantyja ts'on juu jnda Tyo'ts'on, itsixuan juu na tyi'quintyciii na vando' fiuaan'
juu. Majo' juu ts'an na tyi'quitsijii'oon' na ngantyja ts'on jnda Tyo'ts'on, tyi'je'quindaa’
tsan'fieen na nguando' fiuaan' juu. Ntyja 'maan'han' nt'uiivi' jonhin.

4

Jesus yo tsanscu tsjoon Samaria

INn'an tmaan' fariseos tondyehan na majndyentyi nn'an totsay'onhan yo jii'oon na
toninncyaa Jesus ndo' na jnt'€han ntyja 'naan' jon, chintyi joo nn'an na tonan'jonhan
ntyja 'naan' Juan. 2Majo' chito nquii Jesus totsiquindéé' jon nan'fieen. Xia'ntyi ja nn'an
na t'man jon na conan'jén yohin, ja tont'a ts'ian'fieen. 3 Vi na jndé jndyii Jesds na nnda'
tondue fariseos'fieen, jndui' jon ndyuaa Judea, tja ntciie' jon Galilea, sa yohin.

4Ndo' na sajo', tcanhan' na ngiienén ndyuaa Samaria. 5Jo' squé nciiii tsjoon na jndyu
Sicar na m'aanhan'juu ndyuaa'fieen. Tsjoon'fieen ndyo m'aanhan' naijon na vaa tyuaa
na jndaa' José nnon tsotye jon Jacob. 6]Jo' vaa tsui' na sia nquii Jacob'fieen. Ng'e na
tejndyaa'Jesusnajndyojonnato, jo' técjojon naijon vaajuu tsui'fieen. Xjen'fieen mandyo

nguee' yajmin'han'. 7Ndo' juu xjen'fieen nciiii tsanscu Samaria tyjee'non juu na tactiji'
juu ndaatioo. Itso jon nnon juu:

—Ncya' chjondaa nc'ua. 8 Juu xjen'fieen, jd nn'an na t'man jon na quitsay'én yo jii'oon
na toninncyaa jon, jndé sa tsjoon'fieen, sanan'jnda chjo 'nan na chi ntcii'a yohin.

9Ndo' tsanscu'fieen sintciie' juu jii'oon, itso juu:

—'U' condui ts'an judio ndo' ja condui ts'an ndyuaa Samaria. Jo' ndictiaa' ts'én ndu
nnon macan' ndaa. Nnda'jfi'oon tso tsanscu'fieen ng'e joo nn'an judios tyi'quijndoo'han
nn'an Samaria.

10Ndo' t'a Jesus 'ndyo juu, itso jon:

—Xe mavaa' tson' na njon jndyi tsixuan juu naya na nin'quitsiquindaa’' Tyo'ts'on 'u',
ndo' nin condui ja na mac'an ndaatioo nnon', yajo' 'u' ntcan' nnén na ninncya ndaa na
ntyja 'mnaan'han' ngiiando' fiuan 'nan'.

11Jo' t'a tsanscu'fieen, itso juu nnon jon:

—Nnda' ta, ta'nan 'nan cyon' na nciji'han' ndo' juu tsuiva' njoon jndyihan'. Yajo'
¢Yuu va ngyon' juu ndaatioo na nnincyaahan' na ngiiando' fiuan njan? 12 Nquii tsotachi
Jacob, jnty'ii jon tsui'va ndé. Nquii jon to'u ndaatioo juuhan', majo'ntyi ntsinda jon yo
nin'quioo' ntsjuen’' jon. 'U'je', ¢Aa njonntyichen condui 'u', chichen nquii jon?

13T'a Jesus, itso jon:

—Tsofi'en nn'an na cove ndaatioomin, ngioo na nin'ciie nnda'hinhan'. 14 Majo'
min'cyarots'an nanninncyaahin nt'd, ngioo na tein quii' ts'on juu. Nts'aahan' quii' ts'on
juu cha'vijon yuu na condui' t'man xtyo' ndaa na tyi'je'canhan'. Naya na matsixuan ja
nts'aahan'na tyi'jon quintyciiii na ngilando' fiuaan' ts'an.

15T'a tsanscu'fieen, tso juu:

—Ta, quitsa' vinaya'fieen, ncya' ndaatioova cha' tanciijee' na nin'c'uantyéchénhan' min
tantsichju na ninnquii'chen ndyoctji'han'.

16 Ndo' itso Jestus nnon juu:

—(Cja', cian'sa', ndé ncyoho' ntjoohin.

17T'a tsanscu'fieen 'ndyo jon:

—Jataman s'a.

Jo' tso Jesus 'ndyo juu:

—Mayuu' jii'oon na tsu' na ta'nan sa'. 18 Ee jndé 'on nannon na jndé tom'an' yohan,
ndo'juu ts'an na m'aan yo 'u' neinhin, chito aa sa'hin. Jii'oon mayuu' na tsu' na nnda'.

19Xjen na jndyii tsanscu'fieen jii'oonva', itso juu:

—'U' ta, mavaa' ts'én na condui 'u' ts'an na matsinin' jii'oon' Tyo'ts'on ntyja nchu
vaa man na nndui. 20 Nque ndochi ja nn'an samaritanos tonan't'maan'han Tyo'ts'on
juu tyo'va. Majo' 'o' nn'an judios condueho' na juu tsjoon Jerusalén, jo' chu'han' na
quitsit'maan’' ts'an jon.

21 Ndo' t'a Jesus 'ndyo tsanscu'fieen, tso jon:

—'U' tsanscu, cantyja tson' jii'oon matsjo nnon' na manguentyja Xjen na nnan't'maan’
nn'an tyéhd' min'cya ro yuu jon, chito ve' xia'ntyi tyo'va ndo' min aa Jerusalén. 22'0'
nn'an Samaria tyi'covaa' n'onho' nchu vaa na conan't'maan'ho'. Majo' ja nn'an judios
conan't'man' Tyo'ts'on yo na covaa' n'én. Ee ntyja njan ja nn'an judios, jo' itsin'man
jon fiuaan nn'an. 23 Majo' ngiientyja Xjen, ndo' nein jndé coventyjahan', na joo nn'an
na conan't'maan'han nquii tyéhd', quint'ahinhan' na c'onhan nacje 'maan' Espiritu
ndo' yo na xonciiee' n'onhan. Ee nt'ue jon nn'an na nan'xuan na nnda'. 24 Nquii
Tyo'ts'on conduihin Espiritu. Mang'e jo' nque nn'an na nin'quinan't'maan'han jon,
icanhan' na c'onhan nacje 'maan' Espiritu Santo, ndo' mantyi quinan't'maan'han jon yo
na mancha'chen n'onhan.

25Ndo' juu tsanscu'fieen, t'a juu, tso juu:

—Jamavaa'ya ts'0n na mancijee' juu Mesias, nquii jon na conduihin Cristo. Ndo' vina
jndé tyjee' jon, tsofi'en jii'oonmin' ntsinchu' jonhan' ndéeé.

26 Sintctie' Jesus jii'oon nnon juu:

—Maja na matsinén yo 'u' ndo, condui ja nquii tsan'fieen na matsu'.

Nn'an na t'man Jestus, sque ntciie’han na m'aan jon

27Majuu xjen'fieen, jd nn'an na tqueen' jon na quinan'jén yo jii'oon na toninncyaa jon,
squé ntci'é na m'aan jon. Vacue t'oon' n'én na tsinin jon yo ciii tsanscu. Majo' min na
nnda', tata'x'é nnon juu nin 'nan nt'ue ts'on juu. Min taman jndué nnon ta Jesus ndu
na tsinin jon yo tsanscuva'. 28 Juu xjen'fieen jnty'ii tsanscu'fieen tsjoo' juu, tja ntctiie' juu
tsjoon' juu. Téquitso juu ndé€ nn'an na m'an jo':

29 _Ncyoho' na ntsaquijnty'iaho' nciiii tsans'a na jndé tso jon nnén tsofi'en nnon 'nan
na tyi'yva na mats'a. ¢Aa xe'quits'aahan' na conduihin Cristo?

30 Ndo' joo nan'fieen jndui'han, ty'ehan naijon na m'dn yo Jesus. 31 Ndo' vitjachen na
ntsquehan, ja nn'an na tqueen' jon na quitsay'én yo jii'oon na toninncyaa jon, jndué
nnon jon:

—'U' ta na matsi'man' ndé, cua, cua'.

32Majo' t'ajon jndyué, tso jon:

—Ja y'0n 'nan na ntci'a na tyi'covaa' n'onho' ntyja 'naan'han'.

33Yajo' ja na tondyé jfi'oon na tso jon, ta'x'é nqué ndéé ntyjé, jndué:

—:iAants'aahan' na jndyoy'oon ts'an 'nan na tcia' jon?

34 Majo' t'a Jesus jndyué, itso jon:

—Xjen na mats'a 'nan na nt'ue ts'on nquii jon na jfion ja quii' nt'an nn'an ndo'
na mavanc'ué ts'ian na i'ua jon nnon, juu ts'ian'fieen incyaahan' najnd6 cha'xjen na
incyaahan' najndei ts'an na ictia'. 35 Vaa jii'oon itsi'manhan' ntyja 'naan' juu jii'oon na
conan'neinho'. Ee condueho' na nenque chi' vitja ndo' ntyje nn'an 'nan na cove'. Majo'
ja matsjo ndéého', quinan'veho' nquenho', ndo' quijnty'ia ndéého' xe'jndio na m'an
nn'an na conduihan cha'vijon ntjon na jndé tman na nguiantjon ts'an joohan cientaa'
Tyo'ts'on. Itsijonhan'hin cha'vijon ntjon na jndé tuee' xjen na ntyjee ts'an. 36 Ee cha'xjen
ts'an naityjee ntjon na tue', vantjon juu na its'aa juu ts'ian, mantyi juu ts'an na itsi'man
juu ndéé nn'an na ntycyaahan nt'é Tyo'ts'on, cotantjon nan'fieen na nan'xuanhan na
tyl'quintyciii na cotando' fiuaanhan. Ndo' na nnda', juu ts'an na itsi'man juu jii'oon'
jonndéé nn'an, itsicliajonhan' na neiin' tsan'fieen cha'xjen na neiin' juu ts'an na vantjon
nan'fieen na conduihan ciientaa' Tyo'ts'on. 37 Ndo' na nnda', itsi'manhan' na mayuu' juu
jii'oon na condue nn'an na nctiii ts'an inon' juu, majo' mafioon ts'an ityjeehan'. 38 Na
majiidnja'o' quil' ts'ian njan, itsijonhan'ntyja 'naanho' cha'vijon na cotsaquityjeho' yuu
vijon na tajnt'aho' jndyaa'. Mafioon nn'an jnt'a jndyaa' na nc'oon ts'ian 'naan' Tyo'ts'on
quii' n'on nn'an, ndo''o' jndé tyeque'ho' quii' juu ts'ian'fieen.

Jndye nn'an Samaria téntyja n'onhan Jestis

39 Ndo' nque nn'an samaritanos na m'anhan juu tsjoon'fieen, jndyehan téntyja
n'onhan Jesus ng'e jii'oon 'ndyo juu tsanscu'fieen na sinin jndyoyu juu ndééhan na itso
juu: “Indé si'man jon nnon tsofi'en 'nan na tyi'ya na jndé tots'a.” 49 Nn'an Samaria'fieen
Xjenna squehan naijon m'aan Jesus, tanhan nnon jon na quintjohin yohan, ndo' ntjohin
yo nan'fieen cha' ve xuee. 41 Ndo' xjen na tondye nan'fieen jfi'oon na toninncyaa jon,
jndyentyichenhan téntyja n'onhan jon. 42 Ndo' tonduehan nnon tsanscu'fieen:

—Nanein chito ve' ntyja 'naan'juu jii'oon na tsu' ndé, jo' na vantyjan'én. Ee nquéntyé
jndé jndyé jii'oon 'ndyo jon. Ndo' neinhin, covaa' n'én na mayuu' conduihin Cristo na
itsin'man jon fiuaan nn'an tsonnangue.

Sin'man Jesus jnda ts'an na t'man condui

43 Indé na tenon joo ve xuee'fieen, jndui' Jesus jo', sa ntcli'é¢ yohin ndyuaa Galilea.
44 Ee nquiintyi jon tji' jndyoyu jon jfi'oon na tyi'nan't'maan' nn'an nciii ts'an na incyaa
ji'oon' Tyo'ts'on na ninnctii tsjan tuihin yohan. 45 Ndo' juu xjen na squé ntcii'é Galilea
yohin, nn'an na m'an jo' nein jndyihan jon, jnan'ntjoo'han jon. Ee juu xjen na tuee'
nguee pascua Jerusalén, mantyi ty'e nan'fieen jo', ee jndé jnty'ia ndééhan tsofi'en jn'aan
t'man na tots'aa jon jo'.

46 Jndé€ jo' s'a nnt'd yohin Cand ndyuaa Galilea, naijon sciiaquen jon ndaa na s'aahan'
vinonhan'. Ndo' juu tsjoon Capernaum tom'aan nciii ts'an na t'man tonduihin ntyja
'naan' gobernado. Juu lu, jnda tsan'fieen, m'aan juu na vii' juu. 47Ndo' xjen na jndyii
tsan'fieen na ]nde Squé ntcu'é ndyuaa Galilea yo Jesus na jnan ndyuaa Judea, yajo' tja
tsan'fieen na m'an. Tcan ]uu vinaya'fieen nnon Jesus na cja jon vaa' juu na quitsin'man
jon lu chjo'fieen ee nin'cue' juu. 44 Ndo' itso Jesus nnon tsan'fieen:

—'0' manctuiixjen tyi'xe'cantyja n'onho' na vaa najndé na condui ja Xe na aa tyi'jnty'ia
ndéého' nclii nnon 'nan na mats'a na ndiquindéé na nduihan' na ve' ntyja 'naan'
naijndei nquii ts'an, 'nan na ndictiaa' ts'on ts'an ntyja 'maan'han'.

49T'a tsan'fieen 'ndyo Jesus, itso jon:

—Nnda' ta, maninfioon' cja' v'a vitjachen na ngue'jnda.

50Tso Jesus nnon jon:

—Cja', ee ntco' ya ntciie’han'hin.

Ndo'juu tsans'a'fieen, téntyja ts'on jon jii'oon na tso Jesus. Téntclie' jon vaa'jon. 51 Ndo'
viochen xjen na vjantcie'jon tsjoon'jon Capernaum, nque mosoo' jon saquitjonhin jon.
Jnan'quindyiihanhin, jnduehan nnon jon:

—Jndé vaco' yahan'lu jnda’.

52 Ndo' taxee' jon ndéé nan'fieen yuu xjen tye' na téco' yahan'hin. T'a nan'fieen,
jnduehan:

—Vja vina tenon chjo yajmin' jndya tjuen'hin.

53Ndo' juu tye lu'fieen taa' ts'on jon na maninjuu xjen'fieen na tso Jesus nnon jon na
ntco' yantcie'han'lu jnda jon. Ndo' na nnda', téntyja ts'on jon Jesus, juu jon ndo' mantyi
tsofi'en nn'an vaa' jon.

54 Jo' ts'ian na jndé ve na s'aa Jesus na tuee' jon Galilea na jnan jon Judea, na
tyi'xe'quinduihan' na ve' ntyja 'naan' najndei nquii ts'an.

)

Sin'man Jesus ts'an naijon na vaa pila

1 Indé na tui nan'va', santcii'é Jerusalén yo Jesus ee juu tsjoon'fieen tuee' nguee
ntyja njan jaa nn'an judios. 2'Ndyo tsjoon Jerusalén tovaa nciiii 'ndyov'aa t'man na
jnan'quijndyuhan juuhan' 'Ndyov'aa Quinman. Ndyo jo' tovaa nctiii pila t'man. Juu
pila'fieen, yo jii'oon hebreo, conan'quijndyu nn'anhan' Betzata. Xi'jndio ngiaa'han',
jo' min 'on nt'aa na xia'ntyi n'oon nt'eii’han' min. 3 Quii' joo nt'aa'fieen man' nciiii
tmaan' nn'an v'i, nn'an nchjan yo nn'an na jndé tatei nduee, yo ng'e, yo nin'nn'an na
ndiquitsaca'. Tominndoo'han na ntsijndei ndaa na fijon pila'fieen. 4 Ee tcya tcya xjen
tondyocue nctuiii dngel na totsits'ii jon juu ndaa'fieen. Ndo' vi na jndé tui na nnda', juu
ts'an na ngua jndyee quii' ndaa'fieen, n'man juu min'cya ro nnon tycu na iquenon juu.
>Juu v'aa'fieen tom'aan ncuii tsans'a na jndé ntcyu ncho'nqui vantjo' nen chu na vii' juu.
6Jo'jndyiaa' Jesusjuunavaajuujo'. Ndo'ng'e na ntyjii jon na jndé tijndye xuee na nnda'
vaa iquenon juu, jo' itso jon nnon juu:

—¢dAanin'quin'man'?

7Ndo' t'a tsanvii'fieen, itso juu:

—Nnda' ta, ta'nan ts'an nchje ja quii' ndaaha' xjen na tsijndeihan', jo' viochen xjen na
matsichon na ngua, ncuiichen ts'an matyuaa'ntyi venoon' juu ja.



San Juan 5:8 191 San Juan 5:25

8 Ndo' itso Jesus nnon juu:

—Quinaquintyja', quitsintcii' tsue', ndé cja' va'.

9Xjen'fieen nin'floon' tco'yahan' tsan'fieen, jn'man juu, jndé jo' sintcii juu tsue 'naan'
juu, ta' juu na téca juu. Ndo' juu xuee na s'aa Jesus na nnda', Xxuee na ja nn'an judios
cotajndyé.

10Ng'e na nnda', vendye ntyjé nn'an judios jnduehan nnon juu tsan'fieen:

—Nanein xuee na cotajndyéé. Juu ntji na co'xenhan' itsiquindyihan' na tyi'clianaan na
ngayon' tsue man'.

11 Majo' t'a juu, itso juu:

—Nquii tsan na sin'man ja itso jon nnon na quitsintciiihan' ndo' na quindyoy'dnhan'.

12Ndo' taxee' nan'fieen nnon juu, jnduehan:

—¢Nin nquii ts'an tsan'fieen na nnda' vaa tso juu nnon'?

13Majo' juu tsan'fieen na jndé jn'man, tyi'quintjii juu nin ts'an sin'manhin, ng'e jndye
nn'an na tom'